
				Киришмә

				Қәдирлик оқуғучилар!

				Силәргә тәвсийә қилиниватқан 10-синипниң иҗтимаий-гуманитарлиқ йөнилишигә беғишланған “Дуния тарихи” дәрислиги йеңиланған мәзмун-дики программа асасида йезилған. Инсанийәт цивилизациясиниң йеңи әхбаратлиқ җәмийәттә яшишиға бағлиқ билим беришниң мәзмуниму әхбарат вә билимгә асасланған. Шуниңға мувапиқ әхбаратлиқ җәмийәтни үзлүксиз билим бериш җәмийити дәп аташқиму болиду. Өз новитидә бу билим бериш саһаси алдиға йеңи тәләпләрни қоюп, адәмләрдә йеңи әхбаратлиқ мәдәнийәтни шәкилләндүрүшни һаҗәт қилиду.

				Бу дәрисликтә антропология, этнология, философия, иҗтимаийшунас-лиқ, сәясәтшунаслиқ, диншунаслиқ, мәдәнийәтшунаслиқ саһалирида кей-инки жилларда қол йәткүзүлгән муваппәқийәтләр орун алди.

				Дәрислик киришмә вә он икки бапни тәшкил қилидиған төрт бөлүмдин, аталғулар луғитидин вә пайдилинилған әдәбиятлар тизимидин ибарәт.

				Дәрисликниң “Цивилизация: тәрәққият алаһидиликлири” намлиқ би-ринчи бөлүмидә цивилизацияни тонуп-билиш вә униң асасий нәзәрийә-лири, уларниң түрлири, дуниявий цивилизация тарихи вә инсанийәт тәрәққиятидики һәр дәвирдики мунасивәтлири тәвсийә қилиниду.

				“Антропологиялик, этникилиқ вә иҗтимаий җәриянлар” намлиқ ик-кинчи бөлүм адәм тәрәққияти вә инсанийәт җәмийитидики тәрәққиятниң этникилиқ, иҗтимаий вә антропологиялик тенденциялирини оқуп-үги-нишкә беғишланған.

				“Дөләт, уруш вә инқилаплар тарихидин” намлиқ үчинчи бөлүм дөләт тарихи вә униң пәйда болушини, дөләтниң қедимдин — бүгүнгичә болған эволюциялик шәклини ениқлайду. Бу бөлүмдә сәясий режим түрлири; ду-ниявий тарихниң өзгиришигә тәсир қилған һәрбий-сәясий вақиәләр баян қилинған вә инқилап мавзуси, инсанийәт җәмийитиниң шәкиллинишидики муһим амилларниң бири сүпитидә қараштурулиду.

				“Мәдәнийәтниң тәрәққияти” намлиқ төртинчи бөлүм инсанийәтниң мәдәний мираслирини сақлаш, сәнъәтниң эволюциялик җәмийәтниң гүллинишидики орни, аммивий мәдәнийәт вә униң җәмийәт тәрәққиятиға тәсири, һазирқи җәмийәтниң мәнивий-инсаний қәдрийәтлири охшаш муһим мәсилилириниму өз ичигә алиду.

				Дәрисликтин алған билимиңлар келәчәктә җәмийәт тәрәққиятини тәһлил қилишқа вә җәмийәттин өзәңларниң мунасип орнуңларни тепишиңларға ярдәмлишиду дәп ишинимиз.

				Билим йолидики қәдимиңларға утуқлар тиләймиз!

				Муәллипләр

				Цивилизация: нәзәрийәләр вә үгиниш йоллири. Цивилизацияләрниң тәснифлиниши

				§ 1. “Цивилизация” уқуми.“Цивилизация” уқумини тәтқиқләшниң асасий йоллири

				“Цивилизация” уқуми. Мабада өзимизгә “Цивилизация дегинимиз немә?” дәп соал қойсақ, униңға аддийла җавап бериш қийин, чүнки бу уқумниң 200 дин көп чүшәнчиси бар.

				“Цивилизация” уқуми муқум, ноқул бир чүшәнчини билдүрмигәнликтин у асасән:

					“мәдәнийәт” уқуминиң синоними;

					қандақту бир чәклик территориядики йәккә мәдәнийәтниң мәлум бир тәрәққият басқучи;

					инсанийәтниң тарихий тәрәққиятиниң басқучи;

					қандақту бир регионниң яки этносниң тәрәққият дәриҗиси — дегәнгә охшаш мәналарға егә.

				“Цивилизация” сөзи (лат. “civilis” — пухралиқ, шәһәрлик, дөләтлик) дегән сөздин елинған. Антикилиқ вақиттиму, оттура әсирләр дәвридиму цивилизация “silvaticus” (орманлиқ, явайи, қопал) дегән сөзгә қарши қоллинилди.

				“Цивилизация” уқуми — заманивий җәмийәтшунаслиқ пәнидики асасий, базилиқ уқумларниң бири, уни илим-пәнгә француз мәрипәт-чилири: Ф.М.Вольтер, Д.Дидро, Ш.Л.Монтескье, Чоң Мираболар җарий қилди. Улар бу сөзни пәқәт бирлик санда қоллинип, цивилизация дәп әқил-парасәт вә адаләтликкә асасланған йүксәк, бәркамал, мукәммәл җәмийәтни атиди.

				Цивилизацияни һәр заманда һәрхил чүшәнгән:

				—	әркинлик, адиллиқ вә һоқуқ-қанун тәнтәнә қазанған пухралиқ җәмийәтниң қияпити (Ф.М.Вольтер, Ш.Л.Монтескье, Д.Дидро);

					• “Цивилизация” уқуми тоғрилиқ;

					• “Цивилизация” уқуми-ни үгинишниң асасий йоллири һәққидә били-миз.

				—	явайилиқ вә “варварлиқтин” кейинки инсани-йәтниң тарихий тәрәққиятиниң басқучи (Л.Морган, К.Маркс, Ф.Энгельс);

				—	мәлум тәрәққият басқучидики җәмийәт (О.Тоффлер, У.Ростоу);

				—	адәмләрниң тарихий җамаәсини башқилардин пәриқләндүридиған, өзигә хас, надир ихтиса-дий, иҗтимаий, сәясий, мәнивий, қәдрийәт-ләр вә башқа қурулмиларниң жиғиндиси (А.Тойнби);

				—	мәдәнийәтләр әкис етилишниң умумийлиғи (С.Хантингтон, К.Ясперс);

				—	һәрқандақ мәдәнийәтниң ахирқи эволюция-лик басқучи, у: индустрия вә техникиниң тәрәққиятини әкис әттүрүп, әдәбият вә сәнъәт-ниң чүшкүнлигини, адәмләрниң чоң шәһәр-ләргә җуғлинишини, хәлиқләрниң өзигә хас болмушидин айрилип, “падиға” айлинишини тәрипләйду (О.Шпенглер).

				“Цивилизация” уқумини үгиништики асасий яндишилар. ХІХ ә. “цивилизация” уқумини ениқлашниң асасий үч йоли моҗут болди:

				1) унитарлиқ: цивилизация — инсанийәтниң биртуташ прогрессивлиқ тәрәққиятиниң идеали;

				2) басқучлуқ (бәзидә сизиқлиқ-басқучлуқ дәпму атилиду): цивилизация — инсанийәтниң биртуташ прогрессивлиқ тәрәққиятиниң басқучи;

				3) локальлиқ-тарихий: цивилизация — сапа җәһәттин һәрхил надир этникилиқ яки тарихий җәмийәтлик тәшкил.

				Унитарлиқ яндишишқа мувапиқ (А. Фергюсон), цивилизация инсанийәтниң прогрессив, һәммидин авал техникилиқ, тәрәққиятиниң биртуташ идеали сүпитидә қараштурулиду.

				“Цивилизация” уқумини ениқлаштики басқуч-луқ яндишиш (А. Фергюсон, Л.Г. Морган, К.Маркс, Ф. Энгельс) инсанийәтниң прогрессив пәйдин-пәй тәрәққияти тоғрилиқ тәсәввурдин келип чиқиду, униң алий басқучи цивилизация болуп һесаплиниду. Цивилизацияликни явайилиқ вә варварлиқ дәвирдин пәриқләндүридиған асасий бәлгүләргә төвәндикиләр ятиду:

					Ф.М. Вольтер

					(1694—1778)

					Д. Дидро

					(1713—1784)

					Ш.Л. Монтескье (1689—1755)

				маддий-техникилиқ тәрәққиятниң жуқарқи дәриҗиси, бу товар-ахча охшаш йеңи мунаси-вәтләр типиниң пәйда болушиға шәрт-шараит-лар яритиду;

				җәмийәтниң, мүлкий әһвалиға аит мүлүк шәклигә мунависити бойичә бөлүнүши, синип-ларниң пәйда болуши;

				иҗтимаий зиддийәтләр вә дәсләпки синипий җаңҗалларниң пәйда болуши;

				дөләт вә һоқуқниң пәйда болуши;

				моногамлиқ аилиниң пәйда болуши вә тәстиқ-линиши;

				тәҗрибиләрни топлап, кейинки әвлатқа қалду-ридиған, әдәбият, сәнъәт в.б. бәрпа қилидиған йезиқниң пәйда болуши.

				Локальлиқ-тарихий яндишиш. ХІХ ә. шәриқ җәмийәтлирини тәтқиқлигән, Европилиқ тарих пәнидә, цивилизация басқучидики җәмийәтләр арисида интайин муһим сапалиқ пәриқләр болу-ши еһтимал дегән чүшәнчә қелиплашти, бу пәқәт бирла цивилизация тоғрилиқ әмәс, бәлки бирнәччә цивилизацияләр тоғрилиқ ейтишқа йол ачти. Цивилизацияләрниң көплиги вә хилму-хиллиғи ғайиси А.Гумбольдт, Ф.Гизо, Ж.Рюккерт в.б. әмгәклиридә әкис әттүрүлди. 

				Локальлиқ цивилизация нәзәрийәсиниң шә-киллинишигә рус мутәпәккүри Н.Я.Данилевский вә немис философи һәмдә мәдәнийәтшунаси О.Шпенглерниң әмгәклири асас болди. Уларда, кейинәрәк, “локальлиқ цивилизацияләр” дәп нам алған бирқатар мәдәний-тарихий организмлар тәрәққиятиниң йәккә җәриянлири сүпитидики инсанийәт тарихиға йеңичә көзараш изһар қилинди. 

				Заманивий илим-пәндә “цивилизация” уқуминиң көплигән ениқлимилири моҗут. Бу мошу уқумни ениқлайдиған көплигән яндишишларниң моҗутлуғи билән мунасивәтлик, буларниң арисида муһим пәриққә егә икки яндишиш бар, улар: эволюциялик вә цивилизациялик яндишишлар. 

				Мошу хил икки яндишишниң бөлүп қарилиши цивилизацияниң хилму-хил ениқлимилирини мошу икки мәнаниң әтрапиға топлаш-турушқа ярдәмлишиду:

				1. Эволюциялик яндишиш вәкиллиригә характерлиқ “цивилизация” уқуминиң мәзмуни (А.Фергюсон, Л.Г.Морган, К.Маркс вә Ф.Энгельсниң ениқлимилириға йеқин): Цивилизация — бу инсанийәтниң утуғи, униң һайванатлиқ һәләттин қол үзүп, андин кейин явайилиқ вә варварлиқ дәвирләрдин һалқип, һәқиқий адимий һаятниң шәклигә қәдәм бесиш җәрияни. Мундақ утуқлар биринчидин, тәбиәтни технологиялик турғудин өзләштүрүш билән (машиниларни кәшип қилиш, электрни пайдилиниш, коммуникация васитилириниң риваҗлиниши, йеңи һәм мол һосул беридиған түрләрни ойлап тепиш вә б. утуқлар); иккинчидин, җәмийәтлик һаятниң рәтлинишиниң мукәммәллишиши билән бағлинишлиқ болди (йезиқ, дөләт, ахча, нәриқ-базар, қанунниң пәйда болуши).

				2. Цивилизациялик яндишиш вәкиллиригә характерлиқ: “циви-лизация” уқуминиң мәзмуни: бу тарихий тәғдирлири ортақ, биртутуаш қәдрийәтләр системиси вә иҗтимаий рәтлиниш механизмлириға егә хәлиқләрниң, йәккә этника арилиқ бирлиги. Мундақ бирлик яки умумийлик бирхил қәдрийәтләр системиси вә иҗтимаий рәтлиниш механизмлирини шәкилләндүридиған биртуташ (Ислам цивилизацияси), дин асасида, шуниң билән биллә, хәлиқләрниң давамлиқ биртуташ полиэтникилиқ дөләтниң (Россия цивилизацияси) тәркивигә кириши асасида шәкиллиниду. Локальлиқ цивилизация дегинимиз — бу: а) мәлум бир регион билән чәклинидиған (территория умумийлиғи); ә) узақ вақит мәлум бир даиридә яки шуниңға йеқин сәясий системида моҗут болуши, охшаш сәясий вақиәләргә — урушларға, көчүп-қонушқа қатнишишиға бағлиқ (тарихий тәғдирлириниң умумийлиғи); б) биртуташ мәдәний мирасқа егә болуш (мәнивий алиминиң уму-мийлиғи); в) бир динға етиқат қилиш (көзқарашлар умумийлиғи); г) башқа бирхиллиқларға қарши қойған һалда өзиниң мәзкүр бирхиллиққа тән екәнлигини һис қилишқа қабил (цивилизациялик бирхиллиқ) дөләт, дөләтләр яки хәлиқләр топи. 

				“Цивилизация” уқумини ениқлашниң асасий икки яндишиши бир-биридин тарихий җәриянларниң характери, униң асасий субъекти вә һәрикәтләндүргүчи күчи тоғрилиқ тәсәввурлири бойичә алаһидилиниду.

				Эволюциялик яндишиш даирисидә тарихниң муһим субъекти болуп пүткүл инсанийәт һесаплиниду, әнди цивилизация болса униң тәрәққиятидики пәқәт жуқарқи басқуч болуп һесаплиниду. 

				Цивилизациялик яндишиш даирисидә тарихниң муһим субъекти болуп локальлиқ цивилизация һесаплиниду. Локальлиқ цивилизация—мәлум бир территорияни егәлләйдиған вә иҗтимаий-ихтисадий 

				вә мәдәний тәрәқиятниң өзигә хас алаһидиликлиригә егә тарихий шәкилләнгән бирлик (умумийлик, бирхиллиқ). Бу мәнада алғанда цивилизация — этникилиқтин яки милләттин жуқури дәриҗидики бирләшмә, улар иҗтимаий-мәдәний тәрәққият, идеаллири, дуния қараш йөнилишлири бойичә башқа бирләшмиләрдин алаһидилинидиған муһим пәриқләргә егә. 

				1.	Бүгүнки таңда “цивилизация” уқуминиң қандақ ениқлимилири бар?

				2.	“Цивилизация” уқумини ениқлаштики унитарлиқ, басқучлуқ вә локальлиқ-тарихий яндишишларниң мәзмунини ечиңлар. 

				3.	“Цивилизация” уқумини ениқлаштики эволюциялик вә цивилизациялик яндишишлар арисидики айримчилиқларни чүшәндүрүңлар. 

				4.	“Цивилизация” уқумини ениқлаштики цивилизациялик яндишишниң вәкил-лирини атаңлар.

				Тапшурма

				Төвәндә кәлтүрүлгән пикирләр “цивилизация” уқумини ениқлашниң қайси йөнилишигә тәәллуқ? Өз җававиңларни чүшәндүрүңлар.

				С. Хантингтон

				Цивилизацияләр арисидики пәриқләр пәқәт һәқиқәтла әмәс, улар униңдинму муһим. Цивилизация өзиниң тарихи, тили, мәдәнийити, дәстүри, әң муһими — дини арқилиқ айримчилиқларға егә. Түрлүк цивилизацияниң адәмлири Худа вә адәм, шәхс вә топлар, пухра вә дөләт, ата-анилар вә балилар, әр вә аял арисидики мунасивәтләрни һәрхил баһалайду, һоқуқлири вә мәҗбурийәтлири, әркинликлири вә вәзипилири, тәңлик вә иерархияниң әһмийити тоғрилиқ тәсәввур һәрхил чүшәнчидә болиду. Мундақ пәриқләр йүзлигән жиллар мабайнида шәкилләнгән. Улар йеқин келәчәктиму йоқимайду. Һәрхил сәясий идеология вә сәясий системилардики пәриқләргә қариғанда уларниң һули хелә мустәһкәм. Әлвәттә, айримчилиқ-пәриқләр мәҗбурий һалда җаңҗалларға әкәлмәйду вә яки мәҗбурий һалда зорлуқ-зомбулуқ дегәнни билдүрмәйду. Бирақ йүзжиллиқларниң ичидики әң узаққа созулған вә қанлиқ урушлар дәл мошу һәрхил цивилизацияләр арисида пәйда болған еди. 

				А. Ничифоро

				Цивилизация — бу маддий һаятта, интеллектуаллиқ һаятта, әхлақий һаятта әкис етилидиған сәясий вә иҗтимаий тәшкилләрни қараштуридиған топларниң турмуш-мәишийәт усуллириниң жиғиндиси вә адәмләр топиниң иш-паалийити. 

				Л. Февр

				Цивилизация — бу бир дөләттики адәмләрниң еңиға шу вақитниң дәври болуп һесаплинидиған маддий вә роһий-мәнивий, интеллектуаллиқ вә диний күчләрниң баравәр һалда тәсир қилиши. 

				Ф. Энгельс

				Цивилизация әмгәк тәхсимати моҗут җәмийәтниң тәрәққият басқучи болуп һесаплиниду, униңда пәйда болған айрим шәхсләр арисидики айриваш вә мошу икки җәриянни бирләштүргән товарлиқ мунасивәтләр толуқ риваҗлинип, бурунқи барлиқ җәмийәткә ағдуруш ясайду.

					Бу дәристә: 

					• Әнъәнивий (аграрлиқ) олтиришлиқ деханчилик вә көчмән цивилизация;

					• индустриялик цивилизация, 

					• постиндустриялик цивилизация;

					• заманивий цивилизациялик тәрәққиятқа әхбаратлиқ технологияләрниң тәсири тоғрилиқ билидиған болумиз

				

			

		

		
			
				§ 2. Цивилизацияләрниң тәснифлиниши. Заманивий цивилизацияләрниң тәрәққиятиға әхбаратлиқ технологияләрниң тәсири 

				Әнъәнивий (аграрлиқ) цивилизация. Аг-рарлиқ цивилизацияниң технологиялик асасини адәм вә һайванат күчини пайдили-нидиған һәрхил йеза егилик сайманлар (сапан, соқа,палта, тирна, кәтмән) тәшкил қилиду. Шуниңдин маддий паравәнликләрни кәң ишләп чиқириш вә адәмләрни көпәйтишкә яр беридиған аддий аиләвий вә башқа кооперацияләр пәйда болди. Аграрлиқ цивилизациядә йеза егилик мәһсулатлири—маддий қәдрийәт, әнди адәмниң қоли билән бәрпа қилинғанниң вә уни йәр билән бағлаштуруп,йеқинлаштуруп турғанниң барлиғи роһий-мәнивий қәдрийәт болуп һесапланди. 

				Цивилизацияниң асаси — қолһүнәр вә йеза егилик ишләп чиқиришни риваҗландурған әнъәнивий консервативлиқ җәмийәт.

				Әнъәнивий (аграрлиқ) цивилизация җә-мийити өз айлиним даирисигә ишчи күчи вә технологиялик ресурсларни барғанчә көп җәлип қилиду. Аталмиш цивилизация ишләп чиқарғучи күчлириниң ағдуруши нәтиҗисидә шәкиллиниду. Олтиришлиқ һаят тәрзи қол һүнәрвәнчиликниң риваҗлиниши вә йеңи технологияләрни өзләштүршкә елип кәлди. Аграрлиқ цивилизациядә әҗдатлар тәҗрибиси-ниң қайта тәкрарлиниши вә уни өзләштүрүш муһим әһмийәткә егә; әмгәк қурал-сайманлири әсирләр мабайнида өзгәрмәйду.

				Әнъәнивий (аграрлиқ) цивилизацияниң алаһидиликлири:

				өз еһтияҗи үчүн мәһсулат ишләп чиқиришниң бесим болуши;

				тәбиий-климатлиқ әһваларға беқиндилиқ;

				техникилиқ прогрессниң чәкликлиги;

				иҗтимаий асас — җәмийәт вә аилә;

				идарә қилиш шәкли — деспотлуқ;

				һоқуқ вә қанунға нисбәтән һакимийәт — чоң қәдрийәт;

					дәстүрлүк-әнъәнивий консервативлиқ җәми-йәт, көчмәнләр, жирик машинисазлиқ, микро-электроника, информа-тика, биотехнология, әхбаратлиқ җәмийәт, Интернет, аммивий әхбарат васитилири

				адәм сәясәттин жирақ, сәясәт санақлиқ ақсүйәкләрниң иши;

				дөләтниң адәм мәнпийәтлири билән һесаплашмаслиғи;

				дәстүр вә урпи-адәтниң, йезилмиған қанун вә етиқатниң тәсири билән җәмийәтлик мунасивәтләрни рәтләш;

				билим елиш пәқәт ақсүйәкләргила хас дәп һесаплиниду.

				Бәзи алимлар әнъәнивий (аграрлиқ) цивилизация тәркивидики көчмән цивилизацияни алаһидә тәкитләйду.

				ХХ ә. 60—70-жж. бәзи алимлар географиялик, ихтисадий вә башқиму амилларниң тәсири билән пәйда болған көчмәнләр һаятиниң һәқиқитини етирап қилди. Бу егилик ихтисадий тәрәққиятниң өзигә хас усули болди. Көчмәнләр тәбиий-географиялик муһитниң алаһидиликлиригә маслишип, пәқәт мал чарвичилиғи биләнла шуғуллинишқа мәҗбур болди. Мал бешиниң өсүшигә бағлиқ уларға дайим йеңи отлақлиқларни издәшкә тоғра кәлди, мана шуниңдин көчмәнлик һаят тәрзи қелиплашти.

				Көчмәнләрниң алаһидиклири вә өзигә хас һаят тәрзи тоғрилиқ өз вақтида СССР алимлири В.Радлов, Л.Н.Гумилев, В.Я.Владимирцев, А.Х.Марғулан вә башқилар асалиқ пикир-мулаһизилирини ейтқан еди.

				ХХ ә. оттурисида көчмәнләрниң һаятиға арналған Қазақстанлиқ тарихчиларниң әмгәклири йоруқ көрүшкә башлиди. Уларниң арисида С.З.Зиминов, В.Ф. Шахматов, С.Е. Толыбеков, Д. Кишибеков, Н.Масанов в. б. әмгәклири болди. Бу алимларниң пикричә, көчмәнләр синипий җәмийәтниң дәсләпки басқучиға өз алдиға мустәқил һалда йәтти, буниңдин кейин уларниң тәрәққиятиға олтиришлиқ хәлиқләрниң тәсири зор болди. Ахирқи вақитта қедимий вә оттура әсирләрдики көчмәнләр бирләшмисиниң иҗтимаий қурулмилириниң муваппәқийәтлири билән мәдәнийитиниң жуқури дәриҗиси тоғрилиқ пикирләр пат-пат ейтилмақта.

				Индустриялик цивилизация. Йеңи дәвирниң башлиниши инса-нийәтниң илмий вә техникилиқ тәрәққийлинишиниң йеңи дәври сүпитидә тонулди. Индустриялик цивилизация дәври башланди. 

				ХVІІІ ә. иккинчи йеримидин кейин жирик машинисазлиқ ишләп чиқириши шәкиллинишкә башлиди. 

				Индустриялик цивилизация — бу ихтисадий асаси аммивий машинилиқ ишләп чиқириш болуп һесаплинидиған җәмийәт. Бу тәриплимиси бойичә у — тунҗа тарихий техногенлиқ җәмийәтлик система. Униңда сәясий система, асасән, демократиялик, қанунлири бол-са — либераллиқ болиду.

				У машининиң аммивий қоллинишқа җарий қилинип, ишләп чиқиришта қол әмгигини қисип чиқиришиға мунасивәтлик пәйда болди. 

				Машина өзигә хас мәлум баһалаш дуниясиға айлинип, уни турақлиқ һалда риваҗландуруп, мукәммәлләштүрүш, шундақ цивилизацияниң пәйда болушиға елип кәлди. Машина ишләп чиқириши җәмийәт һаятида муһим бесимлиққа егә болди. У дөләтниң ихтисадий әһвалини, һәрбий қувитини, һәтта хәлиқарилиқ дәриҗисини тонутидиған көрсәткүчкә айланди. Машина шәкилләндүргән цивилизациядә үзлүксиз техникилиқ йеңилиниш зөрүрийити пәйда болди.

				Индустриялик цивилизация адәмниң мол мүмкинчиликлирини һис қилишқа, әтрап муһитни қайта қурушқа дегән ишәнчисини шәкилләндүрүшкә, җәмийәтлик һаятниң барлиқ саһасиға илгири-кейин болуп көрүлмигән өзгиришләрни җарий қилишқа йол ачти. ХІХ ә. ишләп чиқириш ағдурушиниң тәнтәнә қазанған дәври болди. Униң муваппәқийәтлири Европиниң көплигән әллири билән АҚШ, Россиядә һөкүмранлиқ орнатти. Әсирниң ахириға қәдәр индустрияләштүрүш Японияниму өз ичигә алди. Әнъәнивий иҗтимаий топ-груһларни бур-жуазия вә ишчилар алмаштурди. 

				Санаәт ағдурушлири тәсири билән иҗтимаий-сәясий йөнилиштә муһим бурулушлар йүз бәрди.

				Сәясий һаятта демократия, парламентаризм, пәйдин-пәй пухралиқ җәмийәт шәкиллинишкә башлиди. Бирақ қелиплашқан инлдустриялик җәмийәттә барлиғи бирдәк өзлириниң мүмкинчилиги билән қабилийәт-лирини тонуталмиди. Адаләтлик җәмийәтни издәш социалистик идея-ғайигә улашти, уни паал тәрәққий әткүзгүчиләр француз философлири А.Сен-Симон, Ш.Фурье вә немис философлири К.Маркс вә Ф.Энгельслар болди.

				Илим-пән вә техника саһасида йүз бәргән кәскин бурулушлар индустриялик җәмийәттики мәдәнийәткиму өз тәсирини йәткүзди. Йеңи әхбаратлиқ мүмкинчиликләр йеңи мәдәнийәтниң түрини шәкил-ләндүрди. Мундақ мәдәнийәт айрим шәхсләрниң илғарлиғини пәсәйтип, улуқлиғини төвәнләти. Аммивий мәдәнийәтниң тарқилишиға әхбарат васитилири: радио, кинематография, кейинәрәк телевидение паал тәсир қилди. 

				Индустриялик цивилизация адәм һаятида муһим әһмийәткә егә болуп, адәмниң барлиқ йөнилиштики иш-паалийәтлири тәрәққий етиш үчүн мундақ муһим асас шәкилләнди: ишләп чиқириш, мәдәнийәт, сәнъәт, илим-пән, медицина, ихтисат вә йеза егилиги. 

				Постиндустриялик цивилизация. ХХ ә. иккинчи йеримида ин-дустриялик җәмийәтниң асаси (машинисазлиқ, ихтисадий вә сәясий 

				һакимийәтниң мәркәзлиниши һәм топлинишиниң күчийиши, адәмниң ихтисадий, техникилиқ вә иҗтимаий-сәясий системиниң бир қисмиға айлиниши) өткән дәвирниң мираси болуп қалидиғанлиғи ениқ болди. Йеңи постиндустриялик цивилизация пәйда болди.

				Постиндустриялик цивилизациягә өтүш ХХ ә. 70-жж. оттурисида башланди. Постиндустрия-лик цивилизация илмий-техникилиқ революция нәтиҗилириниң давами вә заманивий аләмшумул мәсилиләрни һәл қилиш җәриянидики индустриялик җәмийәттин кейинки җәмийәтлик тәрәққиятниң дәври болуп һесаплиниду.

				Постиндустриялик җәмийәтниң алаһидиликлиригә:

				•	әхбарат, билим, өзини-өзи тәрәққий әткүзүш ролиниң дәрру, кәскин өсүши;

				•	пүткүлаләмлик биртуташ көп каналлиқ әхбаратлиқ системиниң шәкиллиниши;

				•	ишләп чиқириш, хизмәт көрситиш вә билимниң индивидуаллишиши;

				•	қалдуқсиз, экологиялик “йешил технологиягә” көчүш;

				•	синипий пәриқләрниң йоқилиши, оттура синип салмиғиниң ешиши, асасий иҗтимаий җаңҗал пәйда қилидиған “бай-гадай” көзқаришидин “яхши билим алған, начар билимлик” көзқарашқа авушуши ятиду.

				Постиндустриялик цивилизация ишләп чиқиришниң йеңи технологиялик усулиниң ядроси болуп өз ара мунасивәтлик үч базилиқ: микроэлектроника (наноэлектроника), информати-ка вә биотехнология йөнилишлиридин ибарәт.

				Микроэлектроника компьютер вә микропроцессорлуқ техникиларни инсанийәт паалийитиниң барлиқ саһасиға қоллинишқа йол ачти, шу арқилиқ мәһсулдарлиқни бирнәччә һәссә улғайтип, операцияләрниң муқумлиғини ашурди, адәмни җисманий әмгәктинла әмәс, шундақла әқил-ой әмгигидинму бошатти, технологиялик җәриянларни йеник-ләштүрди.

				Әхбаратлаштуруш җәмийәтниң барлиқ саһасида вә телекомму-никация базисидики әмгәк паалийәтлиридә, каинатлиқ алақә вә талилиқ-оптикилиқ линияләр васитилирини қоллинидиған компью-терлиқ линияләрдә, электронлуқ почта вә мобильлиқ алақидә әмәлгә ашиду. 

				Биотехнология молекулярлиқ биология саһасида тәтқиқатлар жүргүзиду. У ирсийәтчилик арқилиқ берилидиған, маддиларниң кодини ениқлайдиған вә униңға өзгириш киргүзәләйдиған генлиқ инженерияниң асаси болуп һесаплиниду. Бу мәхсәтлик рәвиштә 

				микроорганизмлар билән өсүмлүкләрниң, һайванатларниң нәсиллик түрлирини йетилдүрүшкә, ирсийәтлинидиған ағриқларни давалашқа, дорилар вә ферментларни,өзигә хас алаһидилиги бар программиланған материалларниң утумлуқ түрлирини бәрпа қилишқа вә хелә мәһсулдар, нәсиллик һайванатларни клонлашқа (көпәйтишкә) мүмкинчилик бериду.

				Әхбаратлиқ җәмийәт постиндустриялик җәмийәтниң жуқарқи басқучи болуп һесаплиниду. Бу уқум постиндустриялик цивилизацияниң ахирқи дәври “әхбаратлиқ ци-вилизация” сүпитидики инсанийәт тәрәққиятиниң йеңи дәври тәрәққиятини чүшәндүрүш үчүн қоллинилиду. Әхбаратлиқ җәмийәтниң индустриялик җәмийәттин пәрқигә тохталсақ, индустриялик җәмийәттики асасий қиммәтләр товарларни истимал қилиш болса, әхбаратлиқ җәмийәттики асасий қиммәт—вақит болуп һесаплиниду.

				Инсанийәтниң әхбаратлиқ җәмийәт дәвригә өтүши муһим иҗтимаий ақивәтләргә елип келиду. Шуниң нәтиҗисидә барлиқ цивилизациялик дөләтләрни өз ара бағлаштуридиған, аләмшумул миқияста уйғунлашқан әхбаратлиқ система шәкиллиниду. Бүгүнки таңда дуниявий бирләшмә әхбаратлиқ җәмийәтниң дәсләпки дәвригә қәдәм ташлиди. 

				Цивилизация: әнъәнивий,индустриялик вә постиндустриялик болуп үч түргә бөлүниду.

				
					Цивилизация түрлири

				

				
					Ишләп чиқириш түрлири

				

				
					Мүлүкниң асасий түрлири

				

				
					Әнъәнивий (аграрлиқ): йеза егилиги вә көчмәнлик

				

				
					Йеза егилик ишләп чиқириши, қол әмгиги

					Индустриялик

				

				
					Ишләп чиқириш егилиги, техникилиқ әмгәк

				

				
					Ишләп чиқиришқа

				

				
					Постиндустриялик

				

				
					Әхбаратлиқ ишләп чиқириш, интеллектуаллиқ (мәнивий әмгәк)

				

				
					Интеллектуаллиқ

				

				ХХ ә. ахирқи он жиллиқлири әхбаратлиқ технологияләр саһасида зор өзгиришләр билән көзгә чүшти. Алимларниң электроника саһасидики муваппәқийәтлири аммивий коммуникация васитилириниң сүръәтлик тәрәққий етишидин, электронлуқ һесаплаш техникисиниң (атап ейтқанда, шәхсий компьютерниң) кәң тарқилишидин, җаһанлиқ әхбарат системилириниң тәшкиллинишидин, виртуаллиқ һәққаний технологияләр ясаштин вә башқиму техникилиқ инновацияләрдин яққал әкис етилиду. Миллионлиған компьютерларни биртуташ 

				җаһанлиқ әхбарат системисиға бириктүридиған дуниявий компьютерлиқ система — Интернет (ингл.inter+net — системиларни бириктүрүш) икки идеяниң — әхбаратларни җаһанлиқ сақлиғучи-амбири болуш вә уни тарқитишниң универсал васитиси болуш идеялириниң әмәлгә ашқанлиғи болди. 

				Интернет биртуташ мәдәний-әхбаратлиқ кәңлик қурушқа ярдәм-лишиду. У илмий, ишкарлиқ, тонуп-билиш вә көңүл көтиридиған әхбаратларни әркин елип тарқитишқа кәң мүмкинчиликләрни яри-тиду. Җаһанлиқ система әмәлиятта дунияниң барлиқ жирик илмий вә һөкүмәтлик тәшкиллирини, университетлар вә тиҗарәтчилик мәр-кәзләрни, әхбарат агентлиғи вә нәшриятларни бағлаштуруп, адәмниң барлиқ билим саһасидики дерәк-мәлуматлириниң алп амбириға айланди. Интернеттин классикилиқ әдәбиятниң, фантастикилиқ әдәбият, заманивий проза вә поэзияниң наһайити мол әсәрлири бар китапханилирини тепишқа болиду. 

				Интернет хилму-хил әхбаратларниң мәнбәсила әмәс, шундақла арилишип мунасивәт қилишниңму васитә-қурали. Электронлуқ почта — хелә көп пайдилинидиған ситемилиқ васитә. Пайдиланғучи электронлуқ хәт, фотосүрәтләр, файлларни елип, уларни әвәтәләйду. “Блоглар” — алақә-мунасивәт ясашниң кәң таралған васитиси. Булар мәхсус сайтларда йезилидиған системилиқ күндиликләр. Улар қошумчә язмиларни тез хәвәрләшкә, изаһ-чүшәнчиләр беришкә вә һаказа мүмкинчилик бериду.

				Интернетни түрлүк әлләрниң алимлири илмий әхбаратлар елишиш, алмаштуруш, виртуаллиқ симпозиум вә конференцияләрни тәшкилләш үчүн һәм башқиму билим мәхсәтлиридә кәң пайдилиниду.

				Интернетниң медицинида қоллиниш даирисиму наһайити хилму-хил. Мәсилән, мурәккәп операцияләр дохтурларниң виртуаллиқ консилиуминиң қатнишиши билән өткүзүлиду.

				Форумлар — һәрхил мавзулар бойичә бәс-муназирә уюштуридиған мәхсус сайтлар Интернетни пайдиланғучиларниң әтраплиқ мәлумат елишиға мүмкинчилик бериду. Интернетни пайдиланғучи бәс-муназиригә қатнашқучиларниң хәвәрлирини аңлап, уларға җавап берәләйду вә новәттики муһакимә үчүн йеңи мавзуларни тәвсийә қилалайду. Форумлар бир-бири билән өз ара пикир алмаштурушниң әҗайип мүмкинчилигигә егә болиду. Униңда адәм тәҗрибилик мутәхәссисләрдин мәслиһәт елип, өзиниң утуқлири биләнму ортақлишалайду. Интернетта ортақ мәнпийәтләр даирисидә бирләшкән адәмләрниң көплигән виртуаллиқ бирләшмилири моҗут. 

				Булар қандақту бир форумниң әтрапида топлашқан әдәбий клуб-лар вә өмәкләр һәм, ахир-һесапта, системилиқ рольлуқ оюнларни яқтурғучилар. Уларниң бәзилириниң виртуаллиқ дунияға кирип кетидиғанлиғи шунчеликки, психологлар “Интернетқа беқиндилиқ проблемиси” һәққидә пат-патла тәкитләшмәктә һәм бу бекар әмәс. Иккинчи тәрәптин, Интернет адәмниң пикирдаш-мәсләкдашлар тепиш мүмкинчилигини ейтарлиқ улғайтиду, әнди системидики өз ара тонушушларниң адәттики тонушушлуққа көчидиған әһваллириму аз әмәс. 

				Һәрһалда адәм һаятида Интернетни қоллинишниң чәк-даириси үзлүксиз улғаймақта. Ин-тернет һазирқи цивилизацияниң аҗралмас жирик бөлигигә айланди.

				Билим, сода, алақә, хизмәт көр-ситиш саһасиға тез җарий қи-линип, у алақә-мунасивәт қилиш вә оқушниң, тиҗарәтчилик вә көңүл көтиришниң йеңи үлгә-нәмунилирини пәйда қилмақта. Интернет һәтта адәмләрниң дунияға көзқариши билән психологиясини өзгәртиду. Билим елиш, оюн-тамашә, иш-хизмәттә компьютерларни пай-дилинишқа бала чеғидинла үгәнгән яшлар әхбаратлиқ кәңликни башқичәрәк чүшинип, яшайду.Улар үчүн дунияниң башқа бөлигидики қурбилири билән хәвәрлишип, һәрқандақ мәсилә һәққидә пикирлишиш яки дәрру мәлуматлар елиш күндилик-тики адәттики бир иш болуп қалмақта. Интернетниң тәрәққий етиши билән биллә бизниң вақтимиздики иҗтимаий-мәдәний алаһидилик-ниң — системилиқ әхбаратниң зөрүрийәтлириму риваҗланди. Униң вәкиллири үчүн Интернет һаяттики үгинишлик вә қолайлиқ һәмрайи болмақта. 

				Һазирқи җәмийәт барғанчә компьютерлаштурулған җәмийәткә айланмақта. Әхбаратлиқ хизмәтләрниң чапсанлиғи вә ишәшликлигигә болған тәләпләрму күчәймәктә, уларниң барғанчә йеңи түрлири пәйда болмақта. Алимлар җаһанлиқ әхбаратлиқ системилар принципи асасида йеңи үлгиләрни таллап, ясимақта. Йеқин келәчәктә системилиқ лайиһәләшниң, мәмурий хизмәт атқурушниң вә хизмәт көрситишниң көплигән җәриянлири толуқ дәрлик автоматлаштурулиду. 

				Биртуташ мәдәний-әхбаратлиқ кәңликни шәкилләндүрүш — наһайи-ти муһим бәрпакар, нәтиҗидарлиқ механизмларниң бири. Уларниң ярдими билән дунияниң хилму-хиллиғи, чоңқур ички җәриянлар һәққидә, дуниявий бирләшмидә дайим йүз бериватқан өзгиришләр тоғрилиқ инсанийәтниң чүшәнчилири улғийидиған болиду. Биртуташ мәдәний-әхбаратлиқ кәңлик келәчәктә хәлиқләрниң тинич яшишиға вә бәрпакарлиқ күч-иқтидарини бирләштүрүшини тәминләләйду.

				1.	Цивилизация түрлири қандақ тәснифлиниду вә уларниң алаһидиликлири қандақ?

				2.	Аграрлиқ цивилизация дегинимиз немә? Униңда көчмәнләр цивилизацияси қандақ орун алиду?

				3.	Индустриялик цивилизацияниң асасий алаһидилиги қандақ?

				4.	Әхбаратлиқ җәмийәт дегинимиз немә?

				5.	Заманивий цивилизацияниң тәрәққиятиға әхбаратлиқ технологияләрниң йәткүзидиған тәсири қандақ?

								Билимиңни тәкшүр

					Әхбаратлиқ технологияләр

				

			

		

	
		
			
				Тапшурма

				“Постиндустриялик цивилизацияниң алаһидилик тәриплимиси” намлиқ җәдвәлни дәптәргә сизип, толтуруңлар. 

				Постиндустриялик цивилизация

				
					Җәмийәтлик һаятниң саһалири

				

				
					Алаһидилик тәриплимиси

				

				
					1. Ихтисадий

				

				
					2. Сәясий

				

				
					 

				

				
					3. Иҗтимаий

						Бу дәристә:

						• Кона Шәриқ цивилизациялириниң алаһидиликлири;

						• Қедимий Египетниң иҗтимаий-ихтисадий тәрәққияти вә дөләтләрниң пәйда болуши тоғрилиқ билидиған болумиз.

				Аләм цивилизациялириниң тарихи

				§ 3. Қедимий Египет 

				Иҗтимаий-мәдәний вә цивилизациялик һадисә сүпитидики Шәриқ. Қедимий замандин бүгүнки күнгичә Шәриқ тепишмақ тарихи, мәдәнийити вә дини билән, әң муһими — инсанийәт цивилизациясиниң бөшүги бол-ғанлиқтин, түрлүк мутәпәккүр, шаир, рәссам вә сәяһәтчиләрниң диққитини өзигә алаһидә җәлип қилди. 

				Шәриқ — бу тарихий-мәдәний, цивили-зациялик уқум. У икки асасий: шәриқ вә ғәрип мәдәнийәтлири, шуниң билән биллә Шәриқ-Ғәрип дихотомияси бөлүнүши қандақ пәйда болғанлиғи тоғрилиқ сөз қозғашқа мүмкинчилик бериду. Билим вә тәҗрибини уйғунлаштурған қедимий әҗдатлиримизниң кона цивилизациялик мәдәний мираслириға диққәт ағдуруш, көплигән соалларға җавап тепишқа ярдәмлишиду. Мәдәнийәт тарихи өз башлинишини Шәриқтин алғанлиғи мәлум. Йеқин Шәриқниң мунбәт вадилири вә тағ етәклиридә дуниявий цивилизацияниң қедимий очақлири пәйда болди. Шуниң билән биллә Қедимий Шәриқниң тарихиниң хронологияси вә дәвирлирини ениқлап, шәкилләндүрүш җәрия-нида мәлум бир қийинчилиқларниңму пәйда болғанлиғини тәкитләш лазим. Әң алди билән, бу һәрбир әлдә өткән вақитларни ениқлашниң техи мукәммәл әмәс йоллириниң моҗутлуғи билән мунасивәтлик. Мәсилән, Қошдәрия дөләтлиридә жилларни мәшһур вақиәләргә (уруш, қурулуш) бағлиқ бәлгүләш әнъәнигә айланди. Египетта болса, жил вақти һәр фараонниң һөкүмранлиқ дәвригә 

				мувапиқ һесапланди вә һәрбир йеңи һакимийәтниң келиши билән йеңилинип турди. 

				Шундақ қилип, қедимий Шәриқ цивилизациялириниң тарихи хронологиялик җәһәттин миладиғичә IV миңжиллиқтин — миладиниң V әсиригичә болған миқияслиқ дәвирни өз ичигә алиду. 

				Немис алими К.Ясперсниң концепциясигә нәзәр ағдуруш Шәриқниң қедимий замандин һазирғичә болған тәрәққиятиниң қир вә сирлирини билишкә мүмкинчилик бериду. Шундақла миңлиған жиллар мабай-нида шәкилләнгән, қедимий бүйүк мәдәнийәтниң йоқилип кетиш сәвәплирини ениқлайду.

				К.Ясперсниң пикри бойичә, “оқлуқ дәвир” — бу миладиғичә 800 вә 200-жиллар арилиғидики вақит. Бу дәвирләрдә Хитай, Һиндстан, Палестина вә Қедимий Грекийәдә мәнивий һәрикәтләр пәйда болуп, униң беришида та һазирғичә моҗут болуп келиватқан шәхсниң (адәм) түр-типи шәкилләнди. “Оқлуқ дәвирниң” муһим пәриқлиқ алаһидилиги — униң “оққичә болған мәдәнийәтниң” роһий-мәнивий асасини тәшкил қилған мифологи-ялик аң-сәвийәдин қол үзүши болди. Көп худаға етиқат қилиш билән мифологиялик аң-сәвийә орниға дуниявий бир худалиқ динлар вә философия кәлди.

				“Оқлуқ хәлиққә” Ясперс миф-әпсанидин қол үзүп, логосқа роһий-мәнивий бурулуш ясиған вә өз тарихини давамлаштурған хитай, һинд, иран, иудей вә грек хәлиқлирини ятқузиду.

				Қедимий бүйүк мәдәнийәткә егә бәзи хәлиқләр мифологиялик аң-сәвийә даирисидин чиқалмиди, өз алдиға моҗут болалмиди, илгири қандақ болса шу дәриҗидила қалди. Дөләтлик вә җәмийәтлик һаятта, мемарчилиқ вә сәнъәттә бирқәдәр утуқлар қазансиму, улар Месопотамия вә Египет охшаш пәйдин-пәй йоқилиш вә қайта шәкиллинишкә йүзләнди. 

				Мошу мәнивий йеңилинишниң алаһидилиги — Хитай вә Һиндстанда вә Ғәриптә бирнәччә йүзлигән жиллар мабайнида жүрди. У Хитайда Лао-Цзы вә Конфуций, Һиндстанда Будда, Иранда Заратуштра, Палестинида Илия, Исайя, Грекийәдә Парменид вә Гераклит исимлири билән мунасивәтлик болди.

				К. Ясперсниң “оқлуқ дәвир” нәзәрийәси Шәриқлик мәдәнийәтниң өзигә хас алаһидиликлири: әнъәнивийлик билән һакимийәтниң турақлиқлиғини муқәддәсләштүрүш, умумән “оққичә болған вақитқа” тән һадисә сүпитидә, буниңдин башқиму әнъәнивий җәмийәттики алаһидиликләр охшаш пәқәт Шәриқ һадисисигә тән пәриқ вә өзгичиликләрни байқашқа мүмкинчилик бериду.

				Узақ жилларға созулған ихтисадий вә мәнивий тәрәққияти бар җәмийәтни әнъәнивий җәмийәт дәп аташқа болиду.

				У бирнәччә алаһидиликлири бойичә тәриплиниду вә төвәндикичә асасларға бөлүниду:

				иҗтимаий-ихтисадий йөнилиштики өзгәрмәслик (мундақ җәмийәттә йеңилиниш болмайду яки у беқинда әһвалда болиду);

				һакимийәт тутуқучи һөкүмранлиғиниң муқәддәс санилиши вә һакимийәтни мүлүк феномениниң пәйда болуши (мутлақ һакимийәт мутлақ егидарчилиқни пәйда қилип, уни чәксиз пайдилиниш әркинлигини бериду);

				асасий ишләп чиқарғучи бирлик — йәргә ишлигүчи җамаә, улар су системисиға беқинда, бу коллективлиқ күч билән умумйүзлүк бирләшкән иш-паалийәтни һаҗәт қилиду;

				мәркәзләшкән бюрократлиқ аппарати бар деспотлуқ дөләт. Җәмийәттә һакимийәт аппаратиға йеқинлиғи бар алаһидә груһларниң вә аддий ишләп чиқарғучилар топиниң кәскин қутуплишиши;

				җамаәлик мунасивәтләрниң, коллективизмниң һөкүмранлиғи. Адәм дунияға кәлгәндин кейин қандақту бир иҗтимаий топқа (каста, уруқ, тәбәқә, җамаә в.б.) тән болиду. Иҗтимаий топ иш-паалийәтләр йөнилиши вә кәспи билән алаһидилиниду, бу технологияләр билән әмгәк қураллирини хелә чоң өзгиришләргә 

				учратмайла, ихтисаслишиш һесавиға иш-паалийәтләрни мурәккәп-ләштүрүшкә йол ачиду. Бу — коллективлиқ иш-паалийәтни тәш-килләшниң утумлуқ усули;

				әнъәнивий җәмийәттә адәмниң аң сәвиийәси миф вә магиягә һәм динға асаслиниду. Бу адәмниң әтрап муһит билән бөлүнмәс бирликтә екәнлигини тәминләйду. Тәбиийлик вә иҗтимаийлиқ биртуташ, бөлүнмәс вә уйғун қелипта қобул қилиниду. 

				Жуқурида тәкитләнгән алаһидиликләр Шәриқниң һәрбир кона цивилизациясидин һәрхил дәриҗидә яққал ипадиләнди. Дәл мошу алаһидиликләр Шәриқ — Ғәрип бөлүнүшиниң пәйда болушиға сәвәпчи болди. Мошу көзқараш нуқтәий нәзәридин Шәриқ бурунқичә пәқәт географиялик уқум ретидила қобул қилинмай, бәлки һәм өз қануни, тәртип-интизами, шәкиллиниш системиси моҗут өзгичә аләм ретидиму тонулди. Шуңлашқиму жирақ антикилиқ вақиттин бери европилиқ вә европилиқ әмәс аләмниң арисидики айримчилиқлирини тонуш башлиниду. Греклар буни биринчи болуп байқиди. Персия вә египетлиқлар билән йүзму-йүз келип улар адәм тоғрилиқ, униң аләмдики орни, адәмниң әркинлиги тоғрилиқ чоңқур чүшәнчиләрниң өз ара жирақлиғини көрди. Бу әснада европилиқ вә европилиқ әмәс җәмийәтлик түзүм арисидики айримчилиққа тәһлил ясиған европилиқлар болди, шундақ қилип, улар әйни чағдила илим-пән сүпитидә шәриқшунаслиқниң һулини салди. 

				Қедимий Египетниң иҗтимаий-ихтисадий тәрәққияти. Қедимий Египет цивилизацияси Нил дәриясиниң яқисида пәйда болди. Башқичә ейтқанда, Египетниң пүткүл зиминида дәрия сүйиниң тешишини болдурмаслиқ вә суғиришниң биртуташ системисини бәрпа қилиш беришида пәйда болди дәп ейталаймиз. 

				Олтиришлиқ турғунлар Нил вадисида миладиғичә ІV миңжиллиқниң ахирида пәйда болди. Этникилиқ топларниң бирлишишидин пәйдин-пәй Египет аһалиси тәшкиллинип, территориялик бирләшмә пәйда болди.

				Миладиғичә ІV миңжиллиқниң иккинчи йеримида сүнъий суғириш арқилиқ йәрни пәрвиш қилишта зор утуқлар қазинилди. Йәрни пәрвиш қилишқа бағлиқ қол һүнәрвәнчиликниң көплигән түрлири риваҗланди. Кәспий устилар мисни еритип, униңдин һәрхил буюмларни ясиди. Җүмлидин палта, оқя учлири, идишлар вә аш қошуқлири вә һаказилар болди. Бәзи буюмлар, җүмлидин хәнҗәрләр күмүчтин ясалди. Һәтта төмүрдин ясалған аяқ кийимму тепилди. У метеоритлиқ төмүрдин ясалған еди.

				Миладиғичә ІV миңжиллиқниң 2-йеримида Египетта болғуси қедимий египетлиқ асасий үч синипниң дәсләпки қатламлириниң контур — бәлгүлири ениқланди: һөкүмран қатламға — ақсүйәк уруқ-қәбилиләрниң әвлатлири, қаһинлар, җамаәниң һаллиқлири кирди; 

				йәрни пәрвиш қилғучи деханчилиқ җамаә әзалириға, асасән, Қедимий Египет җәмийитидики маддий байлиқ-паравәнликләрни яратқучилар кирди; қуллар топи — көзгә илмайдиған, бирақ вақит өткәнсири хелә көпийиватқан синип болуп һесапланди. Бу дәвирдә қуллар әмгигини пайдилиниш овҗ алди. Қуллар, асасән, қәбилә вә уруқлар арисида йүз бәргән һәрбий тоқунушлар нәтиҗисидә пәйда болди. Дәсләпки җамаә түзүми вақтида, ишләп чиқириш күчлири техи болмиған вақитта адәмләрни әсиргә елиш пайдисиз еди, сәвәви улар пәқәт тамаққила ортақ болалатти. Ишләп чиқириш күчлириниң тез риваҗлиниши ошуқ йемәк-ичмәк еһтиятини пәйда қилди. Буниңға йәрни пәрвиш қилиш нәтиҗисидә һосулдарлиқниң ешиши сәвәп болди. Шундақ қилип, мол һосул елишқа қол йәткүзүлди. Мәһсулатниң көпийиши болса қошумчә ишчи күчигә болған зөрүрийәтни пәйда қилди, адәм әмгигиниң хуни ашти. Әнди урушта қолға чүшкән әсирләрни бурунқидәк өлтүрүп, йоқитиш тохтитилди. Тутқунлар әмгигини пайдилиниш башланди. Қедимий египетлиқлар мундақ тутқунларни “тирик мурдилар” дәп атиди. 

				Шундақ қилип, қуллар, асасән, уруш нәтиҗисидә пәйда болди. Бирақ җәмийәтниң басқучлуқ тәрәққияти беришида тутқун қуллар қатариға җамаәниң қәризгә боғулған әзалириму келип қошулди.

				Қулларниң қатари ташқиридинла әмәс, бәлки ички әһваллар арқилиқму толуқлинип турди.

				Қедимий дөләтләрниң пәйда болуши вә тәрәққий етиши. Иҗтимаий қатламларниң тәшкиллиниши вә синипларниң шәкиллиниши дөләтниң пәйда болушиға елип кәлди. У һөкүмран синипниң мәнпийити үчүн йеңи топ-груһлар билән йеңидин пәйда болидиған синиплар арисидики мунасивәтләрни рәтләшкә тегиш болди. Қедимий Египетта дөләт суғириш (ирригация) системилирини бәрпа қилғучи вә униң иш-паалийитини рәтләйдиған тәшкиллигүчи хизмәтни атқурди. Бу системилар болмиған болса йәрни пәрвиш қилиш арқилиқ елинидиған һосул, мәһсулат егилигиму болмиған болар еди. 

				Дәсләпки дөләтләр ихчам тәвәләрдә (номларда) пәйда болди, у шәһәр мәркизини қоршап орунлашқан бирнәччә аһалилиқ маканларни өз ичигә алди. Мәркәздә даһиниң сарийи вә йәрлик аһалиниң баш худасиниң муқәддәс ибадәтханиси орунлашти. Қедимий дөләтлик қурулмилар —номлар тәбиәтниң алаһидилигигә бағлиқ оазис яки Нилниң вадисида орунлашти. Улар бирлишишкә интилди, бу жирик падишалиқниң пәйда болушиға йол ачти. Жуқарқи Египетниң номлириниң бир падишалиққа топлишиши, Төвәнки Египетниң башқа 

				бир жирик падишалиққа бирлишиши миладиғичә ІV миңжиллиқниң ахирида әмәлгә ашти. Жуқарқи Египетниң һөкүмрани ақ рәңлик таҗ кийсә, Төвәнки Египет падишаси қизил рәңлик таҗ кийди. Жуқарқисиниң пайтәхти Энхаб(Нехан) шәһири болди. Әнди иккинчи, шималий падишалиқниң пайтәхти болса Буто шәһири болди. Қедимий Египетлиқ икки жирик дөләт бирнәччә вақит қатар моҗут болди вә пат-патла өз ара урушларни жүргүзди. Шуниң билән биллә бирлишиш җәриянлириму қатар маңди вә ахир-һесапта Төвәнки Египетлиқ вә Жуқарқи Египетлиқ падишалиқлар бирлишип, биртуташ падишалиқ қурулди. У Нилниң барлиқ вадилирини өз ичигә елип, Йәроттура деңизиғичә болған тәвәләргичә созулди.

				Қедимий Египет тарихида муқум вақитни ениқлаш наһайити қийин (буниң сәвәви Египет миңжиллиғиниң ениқ болмаслиғидин), шуңлашқа у династияләр һөкүмранлиғиниң дәвирлири тәртиви билән берилгән. І вә ІІ династияләр балдурқи династиялик дәвирни тәшкил қилиду: ІІІ—VІ әә. — Қедимий (Кона) падишалиқ; VІІ—Х әә. — дәсләпки өткүнчи дәвир; ХІ—ХІІ әә. — Оттура падишалиқ; ХІІІ—ХVІІ әә. — иккинчи өткүнчи дәвир; ХVІІІ—ХХ әә. — Йеңи падишалиқ дәвир; ХХІ—ХХХ әә. — кейинки падишалиқ дәвир. Мундақ дәвирләш (перио-дизация) аләмлик илим-пәнгә тән,шундақ қобул қилинған әһвал. 

				Египет падишасиниң һакимийити пәйдин-пәй мустәһкәмләнди. Мурәккәп бюрократиялик аппарат қелиплашти, униң әң бешида Перғавун (фараон, падиша) турди. Бу аталғу Қедимий Египетлиқ “пер-о-о” сөзидин келип чиқиду, у “чоң өй” дегән мәнани билдүриду. Фараонниң исмини аташ мәнъий қилинди. Уни бузғанлар өлүм җазасиға кесилди. Униңға алий һакимийәт егиси беқинди, чүнки уни Перғавун тайинлиди. У әдилийә худасиниң қаһини сүпитидә сот һакимийитини башқурди, Алий сот вәзиписини атқурди вә дөләтниң ғәзнисини башқурди. Униң арқисида селиқ жиққучилар турди, уларни “Асман вә Нил” беридиған паравәнликләрниң башчиси дәп атилип, униңдин кейин “Барлиқ падишалиқ ишларниң башчиси” турди. Фараонға һәрбий қисимларму беқинди. Уни “Әскәрләрниң улуқ қолбашчиси” дәп атиди. Фараон муһим диний рәсим-қаидиләрни атқурди, шу сәвәптин у “Қуяш оғли” титул-атиғини егәллиди.

				Деспотлуқниң турақлиқлиғи, диндики падишаниң қудрәтлиги биләнму қелиплашти. Фараон шуниң билән биллә Хора худасиниң образ-қияпити, Асман әмирчиси болуп һесапланди. Ахир-һесапта фараон титулини егәллиди — у Ра худаси болуп җакаланди. Фараонниң қудрәтликлиги пирамидиларниң һашамәтлик қурулушлиридиму әкис етилди.

				Һакимийәтниң йеңи шәкли қелиплашти, бу илим-пәндә “шәриқ деспотлуғи” дегән намға егә болди. “Шәриқлиқ деспотизмниң” бәлгүлири: дөләт башчисиниң вакаләтлиги чәксиз болди; ақсүйәклик вә чирколуқ һакимийәт бир қолға топланди; һакимийәт көплигән бю-рократиялик аппаратлар арқилиқ әмәлгә ашурулди; шәхсләрни езиш, әркинликниң толуқ чәклиниши; шәртлик һалда әркин һесаплинидиған адәм “тәртипниң, әнъәнә-дәстүрниң, ишәнчә-етиқатниң” қули болуп һесапланди. 

				Фараонларниң алтинчи династиясидин кейин уларниң һакимийити аҗизлашқа башлиди, мәркәзләшкән һакимийәт ғулиди. Дөләтниң ғулишиға мону амиллар тәсир қилди: 1) пирамидиларниң қурулуши Египетниң ишләп чиқириш күчлирини аҗизлатти; 2) наһайити миқияслиқ егиликләр боһранға учрашқа башлиди; 3) қулларниң әмгиги пайдисиз болди, чүнки улар ахирқи нәтиҗигә мәнпийәтдар болмиди; 4) йәрлик ақсүйәкләр вә ном һөкүмранлириниң тәсири күчийип, улар мәркәзгә беқиништин ваз кәчти; 5) тәхт әтрапидики маҗраларниң овҗ елиши; 6) қаһинларниң ихтисадий вә иҗтимаий әһвалиниң мустәһкәмлиниши. 

				Мошуниң барлиғи иҗтимаий зиддийәтләрни пәйда қилип, униң ахири Қедимий падишалиқниң (ІІІ—VІ династияләр) вәйран болушиға елип кәлди. Египет айрим номларға бөлүнди, уларни айрим динас-тияләр башқурди. Бу хил қалаймиқанчилиқлар икки әсиргә созулди (миладиғичә 2250—2050-жж. — дәсләпки өткүнчи дәвир).

				Оттура падишалиқ (миладиғичә ХХІ—ХVІІІ әә.; ХІ—ХVІІІ динас-тияләр). ХІ династияниң һөкүмранлиридин башлап бәзи егиликләрдә алға силҗиш байқалди, йеза егилик қурал-сайманлирида иҗабий 

					Луксор шәһиридики Рамсес ІІ вә униң аялиниң һәйкили

				өзгириш, йеңи кәшпиятлар йүз бәрди. Биртуташ дөләтниң ғулиши билән биллә өз паалийитини тохтатқан умумий дөләтлик суғириш системилирини қайта әслигә кәлтүрүшкә зөрүрийәт пәйда болди. Қуллар әмгигини кәң миқияста пайдилиниш уларға дегән еһтияҗни ашурди, буниң үчүн әнъәнивий йөнилиштә һәрбий жүрүшләрни әмәлгә ашуруш лазим болди. Қуллар саниниң ешиши мәркизий күчлүк һакимийәтни һаҗәт қилди. Бу қул егәллинишкә, уларниң әмгигини пайдилинишқа пайдилиқ болди. Буниң барлиғи биртуташ Египет дөлитини әслигә кәлтүридиған мәркизий күчләрни шәкилләндүрди. 

				Дөләтни бирләштүргүчи икки мәркәз ениқланди: шималда — Гераклеополь (сода йоллири қийилишқан,Фаюм оазисида), җәнупта болса — Фивы (Нилниң оң яқисида, Нубияға апиридиған сода йолида). Һәрбир мәркәз өзиниң әтрапиға тәвә-аймақларни бирләштүрди. Ахири ХІ династияниң асасини салғучи — фиван падишаси Ментухотеп ғәлибә қазанди. У фараонларниң бурунқи қудрәтлик һакимийитини әслигә кәлтүрүшкә интилди. Египет җәмийитиниң гүлләнгән йеңи дәври башланди. Бу дәвирдә улар бронзини пайдилинишни өзләштүрди. Ишләп чиқиришни тәшкилләштиму зор өзгиришләр йүз бәрди. Падиша-лиқниң бепаян егилигиниң әһмийити төвәнлиди, әксинчә кичик егилик-ләрниң сани өсүп, у йәрдә йәр егилири билән қуллар әмгәк қилди. Сенусерт ІІІ вә Аменемхет ІІІ фараонлар бәзи номарх һөкүмранлириниң орниға өз адәмлирини қойғуси кәлди, бирақ уларниң бу тәливи қаттиқ қаршилиққа учриди. Фараонларға қарши наразилиқлар күчийишкә башлиди. ХІІ династия әлдики турақлиқни әслигә кәлтүрди. У утумлуқ бесивелиш жүрүшлирини әмәлгә ашурди. Сенусерт ІІІ ниң вақтида Шималий Нубия бесивелинди вә Сириягә ясалған жүрүшләр аяқлашти. Қуллар билән кәмбәғәлләшкән җамаә әзалирини езиш техиму күчәйди. Бундин буян деханлар һәрбир иккинчи күни падиша вә ибадәтхана үчүн ишлиди. 

				ХІІІ династия һөкүмранлири дәвридә Египет чегарилиридики дүш-мәнләр қайтидин баш көтәрди. Болупму гиксосларниң (семит вә хур-ритлар қәбилиси) қәбиләвий иттипақи зор ховуп төндәрди, улар Египет-қа уруш елан қилип, дөләтни бесивелип, уни 130 жилчә башқурди.

				Йеңи падишалиқ (миладиғичә ХVІ—ХІ әә.; ХVІІІ—ХХ династияләр). Яхмос І фараонниң вақтида гиксосларни Египеттин толуқ қоғлап чиқишқа муваппәқ болди. Египет Җәнубий Палестинида өз һөкүм-ранлиғини орнатти. Египетлиқлар паал ташқи сәясәт жүргүзди, шуниң асасида армия сепидә зор бурулушлар йүз бәрди, атларға четилидиған қош чақлиқ һәрбий һарвулар кәшип қилинип, улар дүшмәнгә зәрбә беридиған асасий күчкә айланди. Тутмос І вә Тутмос ІІІ фараонлар дөләт чегарисини Сирияғичә созуп, әл зиминини кәңәйтти. Фараонлар-

				ниң басқунчилиқ жүрүшлири уларни Хетт дөлити билән тоқунушқа елип кәлди.

				Бу дәвирдики Египетниң мәдәний һаятидики әң ярқин һадисә Эхнатон фараонниң һөкүмранлиқ қилған дәври болуп һесаплиниду. У жүргүзгән диний ислаһатлар бир худалиққа етиқат қилишниң башлиниши болди. Египет сәнъитиниң қисқа гүлллиниш дәври фараон Эхнатонниң исми билән бағлинишлиқ болди. Бу дәвир амарнлиқ дәп аталди (Бу сәнъәт Ахетатон шәһириниң мемарчилиғи вә сәнъитидә толуқ әкис әттүрүлгән).

				Көплигән басқунчилиқ журүшлирини жүргүзүп, ғалипкар аталған фараон Рамсес ІІ болди. Йеқин Шәриқтики һөкүмранлиқ үчүн Хетт падишалиғи билән болған урушларниң беришида у бизгә дуниявий тарихтин мәлум Египет вә Хетт державилириниң (миладиғичә 1280-ж.) хәлиқарилиқ шәртнамисини түзиду. 

				Рамсес ІІ ниң мирасхорлири дәвридә Египет Алдинқи Азиядики тәсирини сақлап қелиш үчүн һәмдә Ғәриптики ливияликләрниң һуҗуми билән Шималдики “деңиз хәлиқлиридин” қоғдиниш үчүн узақ вә җасарәтлик урушлар жүргүзди. Ахир-һесапта у пәқәт Җәнубий Палестинидики назаритинила сақлап қалалиди. Йеңи Падишалиқ вақтида Египетта иҗтимаий зиддийәтләр йүз бәрди. Ят йәрликләрниң һуҗумлири билән узаққа созулған урушлар дөләтни һалсиратти, шуниң ақиветидин фараонлар һакимийити аҗизлашти. Аҗиз дөләт күчлүк хошна әлләрниң һуҗум объектиға айланди.

				Кейинки падишалиқ (миладиғичә 1075—332-жж. ХХІ — ХХХ династияләр). Бу дәвирдә Египетта мәркәзсизлиниш дәври башланған еди. Миладиғичә 941-ж. Египетни Ливиялик Шешонк бесивелип, Бу-бастидлар династиясиниң асасини салди, миладиғичә VІІІ ә. нубиялик-ләр (кушитлиқлар) һакимийәт орнитиду. Миладиғичә 674 яки 671-жж. Ассирия падишаси Асархадон икки жүрүш уюштуруп, Египетни беқин-дуриду вә уни 20 номархқа бөлиду. Асархадонға қарши уруш ачқан Псамметих І уни мәлум қилип, басқунчини әлдин қоғлап чиқип, Сав династиясиниң асасини салиду. У, асасән, грек ялланма күчлиригә тайиниду. Псамметих І ниң асасий сәясити Египетни грек алимигә йүзләндүрүш еди. 

				Псамметихниң мирасхори Нехо І Египетниң Йәроттура деңизидики мәвқәлирини мустәһкәмлиди вә Нил һәм Қизил деңиз арисидики канал қурулушини башлиди. Бирақ Йеңи вавилонлуқ державиниң күчийишигә бағлиқ Египетниң сәясий әһвали наһайити кәскин әһвалда болди. Әл ичидә йүз бәргә пухралар урушиниң нәтиҗисидә һакимийәт бешиға Яхмос ІІ кәлди. У һөкүмранлиқ қилған жиллири елим-селиқлар азийип, египетлиқларниң дарамити җиддий назарәт қилинди. Әрәбийә 

				вә Нубиягә һәм Кипрға һәрбий жүрүшләр әмәлгә ашурулди. Бирақ Египет дөлитиниң бу турақлиқлиғи узаққа созулмиди.

				Миладиғичә 526-ж. парс падишаси Камбиз Египетни бесивелип, уни Парс падишалиғиға беқинда тәвәгә айландуриду. Миладиғичә 332-ж. Египет Александр Македонскийниң держависиниң тәркивигә кириду. Птоломей ІІІ ниң дәвридә Египет егимәнликкә қол йәткүзди, бирақ икки әсиргә созулған династиялик маҗраларниң нәтиҗисидә Египет Римға беқинда болуп қалиду. 

				1. Шәриқ — Ғәрип дихотомияси қандақ пәйда болди вә униң ақивети?

				2. Әнъәнивий җәмийәтниң алаһидилиги вә униң асасий бәлгүлири қандақ?

				3. Қедимий Египет тарихиниң асасий дәвирлирини атаңлар.

				4. Египеттики Шәриқлиқ деспотизмниң шәкиллиниш җәриянини тәрипләңлар.

				5. Қедимий Египетниң әң жуқури гүлләнгән дәври қайси вақит?

				Тапшурма

				І. Қедимий египетлиқ “Дөләтниң чүшкүнлүккә учришини баянлаш” язма ишидин үзүндә оқуп, соалларға җавап бериңлар.

				1. Баянлиминиң муәллипи қандақ иҗтимаий топқа ятиду?

				2. Сениң көзқаришиң бойичә қозғилаң қандақ нәтиҗигә қол йәткүзди?

				Дөләтниң чүшкүнлүккә учришини баян қилиш 

				... Адәмләр Худа бәкиткән падиша һөкүмранлиғиға қарши қозғилаңға чиқти. Пайтәхт бир саатниң ичидә ғулитилди. Падишани гадай адәмләр қолға чүшәрди. Дөләт башлиқлири бешини елип қачмақта. Әмәлдарлар өлтүрүлди. Селиқ жиғилидиған тизимлар йоқитилди. Непиз кийим кийгәнләрни таяқ билән урмақта. Қиммәт, тәнтәнилик кийимләр жиртилип кәтти. Дунияси барлар гадайға айланди.Бурун һәтта өкүзи болмиғанлар үйүр-үйүр малға егә болди. Қуллар қул егиләнгүчигә айланди. Бу мениң жүригимгә бәхитсизлик орнатти. Бу вақитниң азави маңа қайғу-һәсрәт әкәлди.

				Мәлумат мәнбәси: Лейден мирасгаһидики №339-папирус, Ипувер сөзи.

				§ 4. Қедимий Қошдәрия

				Тәбиәт шараити вә аһалиси. Тигр вә Евфрат дәриялириниң оттура вә төвәнки еқинлирини өз ичигә алған бепаян зимини қедимий грек географлири Месопотамия дәп атиди. У “Қошдәрия” дегән мәнани бил-дүрүп, әдәбиятта бу дөләт, асасән “Қошдәрия” дәп аталди (икки дәрия — Евфрат вә Тигр). Һазирқи Ирақ Җумһурийитиниң территорияси. 

				Қошдәрия аһалисиниң тәркиви этникилиқ җәһәттин хилму-хил болди. Қошдәрия вадисида аһалиниң маканлишиши хелә қедим заман-лардин башланди, чүнки тағ етәклири билән бассейндики дәрия вади-лири яшашқа қолайлиқ болди. Болупму неолит дәвридә адәмләр бу 

				
					
						
							[image: ]
						

						
							
								Билимиңни тәкшүр

							

						

					

					
						[image: ]
					

				

			

		

	
		
			
				32

			

		

		
			
				йәрләргә зич орунлишишқа башлиди. Адәмләр дәсләп тәбиити юмшақ, климати қолайлиқ Шималий Месопотамия тәвәсини өзләштүрди. 

				Месопотамия Йеқин Шәриқниң мәркизидә орунлиши-ши, униңға қедимдин хәлиқарилиқ содида йетәкчи роль атқурушқа мүмкинчилик бәрди. Ғәриптин шәриққә вә шималдин җәнупқа маңған карван йоллириниң барлиғи мошу тәвәни бесип өтәтти. Сода йоли дәриялар билән Парс қолтуғи арқилиқ өтәтти (Алдинқи Азиядин Әрәбийә вә Һиндстанға). Қошдәрия турғунлири этникилиқ хилму-хиллиғи билән алаһидиләнди.

				Мәлум вақиттин кейин адәмләр Җәнубий Месопотамия тәвәсигиму маканлишишқа башлиди. Булар — шумерлар қәбилиси еди, улар җәнубий өлкиләргә миладиғичә ІV — ІІІ миңжиллиқлар арилиғида орунлашти. Җәнубий Месопотамияни Шумер ели дәп аташқа башлиди. Пәйдин-пәй шумерлар Парс қолтуғиниң җәнубидин Тигр вә Евфрат дәриялириниң қошулған шималиғичә бол-ған бепаян зиминға тарқилип, Месопотамия территориясиниң көп қисмиға һөкүмранлиқ қилишқа башлиди. Шумерлар йәрлик хәлиқләр билән арилишип, уларниң бир қатар топонимикилиқ намлирини өзлиригә сиңирип, егиликтики әвзәл-ликлири билән диний етиқатлирини қобул қилди. Шу йәрдә яшиған аккадлиқ қәбилиләрниң нами билән Шималий Месопотамияни Аккад дәп аташқа башлиди.

				Шумер вә Аккад. Месопотамиядә цивилизацияниң тәрәққийлиниши Тигр вә Евфрат дәриялириниң ташқин сулирини жиғидиған су системилириға мунасивәтлик болди. Бу мәсилә миладиғичә ІV миң-жиллиқниң оттурисида һәл қилинди. Тәхминән мошу дәвирдә Җәнубий Месопотамиядә шумерларниң дәсләпки қәбилилири пәйда болиду: Эриду, Ур, Урук шәһәрлири билән Урук мәдәнийити шәкилләнди. У шумерлар цивилизацияси асасиниң шәкиллиниши, җәмийәтлик синипларниң вә дөләтчиликниң пәйда болуши билән тәриплиниду. 

				Миладиғичә ІV миңжиллиқниң ахири — ІІІ миңжиллиқниң бешида пиктографиялик1, йәни сүрәтлик йезиқ пәйда болди, у мурәккәп һәмдә 

				
					1 Пиктографиялик йезиқ — сүрәт яки сүрәтләр изчиллиғи түридә, адәттә, әстә сақлаш мәхситидә, хәвәрниң умумий мәзмуниниң тәсвирлиниши.

							Диққәт ағдуруңлар!

						

					

				

			

		

		
			
				
					[image: ]
				

				
					[image: ]
				

				
					
						Бу дәристә:

						• Қедимий Қошдәрияниң тәбиәт шараити вә аһалиси;

						• Қедимий Қошдәрия цивилизацияси;

						• Шумер вә Аккад;

						• Қедимий Вавилон падишалиғи, Ассирия тоғрилиқ билидиған болумиз.

				көп саһалиқ ибадәтхана егилигини жүргүзүш зөрүрийитидин пәйда болди. 

				ІІІ миңжиллиқниң биринчи йеримида Җәнубий Месопотамия ихти-садий вә сәясий мунасивәтләр җәһәттин алаһидә риваҗлинип, шималий өлкиләрдики аккадлар вә хурритлардин жуқури турди. Ирригациялик системилар вә йәрни пәрвиш қилиш усуллири мукәммәлләшти, ме-таллдин ясилидиған қурал-сайманлар көпийип, бронзидин буюм ясаш өзләштүрүлүшкә башлиди. 

				Миладиғичә ІІІ миңжиллиқта шумерларниң ихтисадий қувити ешип, бу муваппәқийәтләр йәрни пәрвиш қилиш ишлирида сүнъий суғириш системилирини утумлуқ пайдилиниш вә металлни бурунқидинму кәң миқияста қоллинишқа башлашниң нәтиҗисидә әмәлгә ашти. Бу дәвирдә йеза егилигидә данлиқ зираәтләр (арпа, териқ, эммер) териш вә мевилик өсүмлүкләрни, болупму пальма хормисини көп өстүрүш қолға елинди. Аддий кәтмәнниң орнини сапан вә соқилар һәм дан сәп-күч сайманлири алмаштурди. Дәсләп таш бислиқ оғақлар яғачқа сап-ланди, кейинәрәк металлдинму ясилишқа башлиди. Мошу дәвирниң ахирида әлниң җәнубий тәвәлиридә туташ дәрлик аммивий суғириш системилири қурулди. 

				Қол һүнәрниңму жуқури дәриҗидә риваҗлиниши шу вақитқа тән алаһидилик болди.

				Биринчи орунда металл ишләп чиқириши болди. Шумерлиқ устилар еритиш, қуюш, кәпшәләш маһарәтлирини өзләштүрди. Мистин һәрхил әмгәк сайманлири вә қурал-ярақларни ясиди, шундақла адәмләр бронзини еритишниму өзләштүрди. Мис, күмүч вә алтундин һәрхил зәргарлиқ буюмлар, идишлар, чирақданлар в.б. ясалди.

				Қурулуш ишлирида болса ялпақ, дүгләк хишларни қоллинип, “арча” үлгисидә тизип чиқатти. Яғачни қайта ишләш саһасида, асасән, һарву, қейиқ, җиһаз, музыкилиқ әсваплар в.б. буюмлар ясалди. Зиғир вә жуңдин рәхт тоқулди. Идиш-аяқларни ясаш хелә риваҗланди.

				Сода вә қол һүнәрвәнчилик саһалири бөлүнди. Җамаәниң ичидә мәхсус содигәрләр — тамкарлар қелиплашти. Улар товарни йемәк-ичмәкләргә айриваш сода қилди. Дөләт ичидә йәр, башпана, мал, қулларни елип-сетиш овҗ алди. Бу әснада нәриқ өлчими ашлиқ яки мал болди. Пәйдин-пәй металлдин ясалған қиммәт нәрсиләр қоллинилишқа башлиди (кейинәрәк мис вә күмүчму). 

				Сирия, Кавказ региони, Иран, түрлүк араллар вә Парс қолтуғида орунлашқан әлләр билән сода мунасивәтлири тәрәққий әтти. Қол һүнәр-вәнчилик вә сода-сетиқ шәһәр мәркәзлиридики мәйданларда қизиди, 

				шәһәрдики сода мәйданлириниң көләми улғийип, у йәрдики турғунлар саниму тез көпийишкә башлиди.

				Қулдарлиқ мунасивәтләр тез риваҗланди. Қул егәлләшниң асасий мәнбәси уруш болди.

				Бу әснада қулларниң сани, йеши, җиниси, балилири һесапқа елинди, уларни ишчи топлириға бөлүп, төзгүсиз еғир әмгиги үчүн уларға пәқәт тамақла берилди. Қулларни сан билән һесаплиди. Уларни һечқачан исим-шәрипи билән атимиди. Мундақ аташ пәқәт әркин адәмләр арисидики мунасивәттила қоллинилди. 

				Қулларға тамға бесилди, уларни зинданларда тутти вә җиддий наза-рәт астида ишлиди. Қуллар һоқуқсиз болғанлиқтин рәһимсиз езилип, уруп-соқулди. Уларни йәр қезиш ишлириға, һәрхил нәрсиләрни то-шушқа, етиз-ериқ вә бағвәнчилик ишлирида пайдиланди. Қулларни ибадәтханиларму вә айрим адәмләрму тутти, күңләр болса (қул аяллар) жип егириш, тоқумичилиқ, теримчилик, әкелиш-апириш ишлирини атқурди вә ашхана һәм мал қоралирида ишлиди. Ибадәтханиларда қулларни еғир ишлар билән биллә мәдәний чариләрдиму пайдиланди. Мәсилән, ибадәт вақтида уларға хор болуп нахша ейтиш тапшурулатти. Ибадәтханилар наһайити көп санлиқ қулларни егәллиди. 

				Шумерлар җәмийитидә қуллардин бөләк әркинлигидин айрилған ишчиларму көп болди. Уларниң сепини өзиниң җамаәдики үлүшидин айрилип, һәр ян чечилип кәткәнләр, намрат аилиләрниң әзалири, иба-дәтханиға диний пәриз сүпитидә берилгән адәмләр, башқа җамаәдин келип қошулғанлар, түрлүк җинайәт садир қилған адәмләр тәшкил қилди. Мундақ әриксиз адәмләр қуллар билән биллә һәм ибадәтха-нилардиму, һәм айрим һаллиқ аилиләрдиму ишлиди, уларниң әһвалиму асасий җәһәттин қулларниңкигә охшап кетәтти. Балдурқи династиялик дәвир заманида шумер җәмийитиниң бешида қулдарлар синипи турди. Униңға ақсүйәкләр нәсили, алий қаһинлар, һакимийәт вәкиллири, алий лавазим егилири тәәллуқ болди вә уларниң җәмийәттики орни вә роли барғанчә күчәймәктә еди. Уларниң барлиғи көплигән йәр-зиминларға; онлиған, һәтта йүзлигән қул вә әриксиз ишчиларға егә болди. 

				Шумерлар дөлитидә йәр икки бөләккә бөлүнди. Униң бири җа-маәниң территориялик мүлкидә болди, у җамаә тәркивидики чоң аилиләрниң хусусий егидарчилиғиға берилди. Бу йәрләрни сетишқа вә сетивелишқа болатти, шуниң нәтиҗисидә айрим груһларниң жирик егидарчилиғиға айлиниши мүмкин еди. Әнди иккинчи йәр бөлиги ибадәтханиниң фондиға тәәллуқ болуп, өз новитидә уму бирнәччә категорияләргә бөлүнди: ибадәтханиниң хусусий йәрлири — униңдин чүшидиған дарамәт культ вә ибадәтханиниң һаҗәтлири үчүн сәрип қилинди; өз мәҗбурийәтлирини бәҗирәлмигәнләрниң йәрлирини елип, 

				ибадәтхана хизмәтчилиригә бөлүп бәрди. Улар бу йәрләрни бирә-тола егәлләлмиди вә мирасқа қалдуралмиди, йәни пәқәтла пайдиланди; ахирқи категория — бу чүшкән һосулниң мәлум бөлигини төләш арқилиқ йәрни иҗаригә елиш болди. 

				Қулдарлиқ мунасивәтләрниң сүръәтлик риваҗлиниши билән биллә дөләтлик һакимийәтниң бирқатар һәрбийләр билән әмәлдарлар һәмдә түрмә саһалири җиддий шәкилләнди. Бирақ дөләт шәкилләнгән чағда дәсләпки җамаәлик демократияниң бәзи изналири техичә сақланди. 

				Дәсләпки династиялик дәвирниң бешида шәһәр-дөләтниң бешида алий қаһин (бәзидә пир аял) — “эн” турди. Уларни бу хизмәткә таллап қоюши мүмкин еди. Улар өзиниң қаһинлиқ вәзипилирини атқуруп, ибадәтхана хизмәткарлири билән биллә ибадәтхана вә шәһәр қурулушини башқурди, су системилирини назарәт қилди вә җамаә мүлкини тәхсимләш билән дөләтниң ихтисадий һаятиға назарәт жүргүзди, шундақла башқиму җәмийәтлик ишларни атқурди.

				Кейинәрәктә шумерларниң шәһәр-дөләтләрниң бешиға “энси” яки “лугаль” мәртивисигә егә һөкүмранлар кәлди. “Энси” аталғуси қаһин-қурулушчи дегәнгә йеқин мәнани билдүрди. Энси ирригациялик иншаәтләр билән ибадәтханиларға йетәкчилик қилди; елим-селиқ жиғишқа атлинидиған җамаәлик культ сүпитидә бәзидә айрим яки ибадәтханиниң һәрбий бөлүмлиридин тәшкилләнди. Энси лавазими сайлинидиған болди. 

				Миладиғичә ХХVІІІ—ХХІV әә. Киш, Урук, Ур, Лагаш, Умма шәһәрлири пәйдин-пәй риваҗлинип, айрим мустәқил шәһәр-дөләтләргә айланди. Миладиғичә ХХІV—ХХІІІ әә. Шумерни аккад һөкүмранлири бесивалди. Миладиғичә 2316-жили Аккад һакимийитини йәрлик падиша хизмәткари Саргон бесивалди. У тарихта дәсләп болуп мунтәзим армия қурди, Месопотамиядә жирик мәркәзләшкән дөләт қурушқа муваппәқ болди вә бу дөләттә падиша һакимийити чәксиз һоқуққа еришти. Бирақ миладиғичә 2261-жили униң вапатидин кейин биртуташ дөләш парчилинип кетиду.

				Миладиғичә ХХІІ ә. Шумер территориясини кутиларниң көчмән қәбилилири бесивалди, уларниң һакимийитини ІІІ династияниң асасини салғучи Ур падиша қисип чиқириду (миладиғичә ХХІІ ә. беши вә ХХ ә. ахирида). Бу дәвирдә җәмийәттә қулдарлиқ түзүм өз чекигә йетиду вә наһайити жирик қурулушлар жүргүзүлиду. Шумер-аккадларниң дөләтлик қурулмиси шәриққә тән деспотлуқ характерда болди, дөләттә бюрократиялиқ әмәлдарларниң топ, груһи шәкилләнди. Йезиқ кәшип қилинди, Гильгамеш тоғрилиқ ривайәтләр, мифлар пәйда болуп, биз дуниявий тарихта дәсләпки қетим топан сүйи тоғрилиқ ривайәт билән тонуштуқ. Миладиғичә ХХ ә. бешида Шумер-Аккад дөлити хошна қәбилә вә хәлиқләрниң һуҗум қилиши нәтиҗисидә ғулайду.

				Қедимий Вавилон. Урниң ІІІ династияси ғулиғандин кейин, Месопотамия сәясий боһранға дуч келиду. Ушшақ падишалиқлар тәвәдә 

					Қедимий Вавилонниң харабилиғи. 1975-жилқи рәсим.

				

			

			
				[image: ]
			

		

		
			
				өз һөкүмранлиғини орнитиш үчүн қанлиқ урушларни жүргүзиду. Мошу өз ара маҗраларниң нәтиҗисидә Вавилон (Баб-Илу — Худаниң дәрвазиси) шәһири хелә жирик мәркәзгә айлиниду. Тигр вә Евфратниң қийилишқан йеридә орунлашқан һәмдә муһим су вә сода йоллири қийип өтидиған Вавилон чоң сәясий һәм мәдәний әһмийәткә егә болди. Вавилонниң пүткүл Месопотамияни бирләштүрүп, улуқ держава қуруши үчүн 100 жилдин көп вақит кәтти, бу держава Вавилония дегән намға егә болуп, пайтәхти Вавилон шәһири еди. Вавилонниң гүллиниши Хаммурапи падишаниң (миладиғичә 1792 — 1750-жж.) һакимийәт қурған дәври билән мунасивәтлик боди. Хаммурапи һөкүмранлиғи дәвридә көплигән утуқлар қазинилди: сода-ахча мунасивәтлири, айрим қул егәллигүчи егиликләр вә сода-сетиқ ишлири риваҗланди; дөләтниң мәркәзлиниши күчәйди вә падиша һакимийити мустәһкәмләнди. Хаммураппи сот саһасиға алаһидә диққәт бөлди. У өзиниң бир хетидә сотқа парихорлуққа аит ениқ көрсәтмә бериду вә келәси бир хетидә сүтхорларниң ишини қарайду. Падиша башқилардин өзигә Вавилонға гувачиларни әвәтишни, бу һәқтә өзини хәвәрдар қилишни, җинайәтчи әмәлдарларни қолға елишни тәләп қилиду. Униң һөкүмранлиғи дәвридә мәмурий идарә қилиш күчийип, иҗтимаий вә мәиший мунасивәтләр мустәһкәмлиниду. Буниңға мәшһур “Хаммурапи қануни” испат болалайду. Мәзкүр Кодекс һәрхил соалларни өз ичигә алған қанунлардин ибарәт болди: улар дөләтлик идарә қилиш, җинаий қанунлар, сода жүргүзүш, суни пайдилиниш вә қоғдаш, адәмләрниң күндилик һаятидики қануний мунасивәтләр вә һаказиларни өз ичигә алди. Хаммурапиниң әвлатлири һөкүмранлиқ қилған дәвирдә Вавилонға беқинда тәвә вә беқинда дөләтләр өз әркинлиги үчүн күрәшни күчәйтиду. Болупму Месопотамияниң шималий-ғәрбидә орунлашқан Митанни дөлитидики җәңгивар кассит қәбилилири 

				тәрипидин һуҗумлар көпийиду. Миладиғичә 1595-жж. хеттлар Вавилонни вәйран қилиду, андин шәһәр кассит һөкүмранлириниң қол астиға өтиду. Касситлар һөкүмранлиғи дәвридә йеза егилигидә йәрни пәрвиш қилишта қураштурма соқа-уруқ сәпкүч җарий қилинди, йол линиялири пәйда болди, ташқи сода җанланди, һәрбий ишларға илқа вә хечирлар көп пайдилинилди. Миладиғичә VІІІ ә. Ассирия Вавилонияни бесивелип, униң айрим падишалиқ сүпитидики статус-мәртивисини сақлап қалиду. Миладиғичә 626-ж. Ассирия бесивалған территориядә униңға қарши қозғилаңлар йүз бериду. Қозғилаң йе-тәкчиси халдейлиқ даһи Набопаласар болди. У ассирияликләргә қарши бирнәччә утуқлуқ жүрүшләрни жүргүзиду, миладиғичә 626-ж. октябрьдә Вавилон қозғилаңчиларниң қолиға өтиду. Миладиғичә 626-ж. 25-ноябрьда Набопаласар Вавилонда тәхткә олтирип, Йеңи вавилонлуқ падишалиқниң асасини салиду. Навуходоносор ІІ (миладиғичә 605—526-жж.) падишаниң дәвридә Вавилон тез гүллиниду. Бу униң паал ташқи сәясәт жүргүзүшигә мүмкинчилик яритиду. Навуходоносор ІІ вапат болғандин кейин, униң орниға һакимийәткә Набонид келиду вә у динға таянған қудрәтлик дөләт қурушқа тиришиду. Набонид Мардукниң орниға Йеңи вавилонлуқ падишалиқ Синани әң улуқ худа дәп җакалайду, бирақ бу қаһинлар арисида наразилиқ пәйда қилип, нәтиҗидә мәркизий һакимийәт аҗизлашқа башлайду. Миладиғичә 539-ж. парслар вавилонлуқларни бесивалиду. Набонид әсиргә чүшүп, йәр ағдурулиду. Вавилон Парс держависиниң тәркивигә қошулиду. 

				1.	Қедимий Қошдәрияниң тәбиий-географиялик шараитиниң алаһидилигини атаңлар.

				2. Қедимий Қошдәрия аһалисиниң этникилиқ тәркиви қандақ болди?

				3. Қедимий Шумерларниң ихтисадий, иҗтимаий вә сәясий тәрәққиятиниң алаһи-диликлирини тәрипләңлар.

				4. Шумер-Аккад падишалиғи қандақ пәйда болди вә қанчилик вақит моҗут болди?

				5. Немә сәвәптин Вавилон падишалиғи Хаммурапи һөкүмранлиқ қилған вақитта гүллиди?

				Тапшурма.

				Хаммурапи падишаниң қанунлиридин үзүндә оқуп, соалларға җавап бериңлар.

				1. Вавилон падишалиғиниң иҗтимаий қурулмиси тоғрилиқ немә ейтисиләр?

				2. Қандақ ойлайсиләр, қанунлар қандақ синипларниң мәнпийитини қоғдиди?

				3. Хаммурапиниң өз қанунлирини “адаләтлик” вә “алаһидә” дәп тәстиқлинишини қолламсиләр?

				Хаммурапи падишаниң Қанунлири 

				(үзүндә)

				“Мән, Хаммурапи — даһи худаларниң қудрити билән яралдим, падишаларниң әң алийимән, Евфрат йерини беқиндурдум, мән дөләткә һәқиқәт вә адаләтлик орнаттим.

					Бу дәристә: 

					• Қедимий Хитайдики ишләп чиқарғучи күчләрниң, иҗтимаий-ихтисадий вә сәясий мунасивәтләрниң тәрәққияти;

					• Чжоу, Цинь вә Хань дәвридики қедимий Хитай;

					• Қедимий хитайлиқлар-ниң мәдәний-тарихий утуқлири;

					• Һинд цивилизацияси;

					• арийлиқ қәбилиләр-ниң Һиндстанға орунлишиши;

					• тәбәқилиқ түзүмниң орниши. Маурлар империяси;

					• Қедимий Һиндстан мәдәнийити тоғрилиқ билидиған болумиз.

				

			

		

		
			
				Буниңдин кейин:

				Әгәр адәм ибадәтханиниң яки падишаниң мүлкини оғрилиса, уни өлтүрүш керәк; оғурланған мүлүкни егилигәнму өлүм җазасиға кесилиду. 

				Әгәр адәм қул яки күңни оғрилиса, уни өлтүрүш керәк.

				Әгәр адәм ақ нәсиллик қулни оғрилиса, уни өлтүрүш керәк.

				Әгәр бирси қулниң тамғисини еливәтсә, униң бармиғини сундуруш керәк.

				Әгәр адәм бирсиниң қулиға зиян кәлтүрсә, у қулниң орниға башқа қул бериши керәк.

				Әгәр адәм бирсиниң өкүзини өлтүрүп қойса, у өкүзниң орниға башқа өкүз бериш керәк. 

				Әгәр адәм қәриз болса, униң аяли, оғли яки қизи үч жил қуллуқта болуши тегиш.

				Әгәр адәм өзи билән тәң бириниң үзигә урса, у әйип төлиши керәк.

				Әгәр адәм өзидин жуқури турғанни (һөкүмранни, қаһинни в.б.) урса, уни өкүзниң терисидин ясалған қамча билән 60 мәртә дәррә уруш керәк.”

				Хуласисидә мундақ ейтилған: “Мән, Хаммурапи — адаләтлик падиша, Күн худаси маңа қанунларни даритқан. Мениң сөзлирим алаһидә, мениң ишлиримниң тәңдиши йоқ.”

				§ 5—6. Қедимий Хитай вә Қедимий Һиндстан

				Қедимий Хитай

				Қедимий Хитай тарихини төвәндики ди-настияләр бойичә бөлүш шәкилләнгән: Ся, Шан (Инь), Чжоу, Цинь, Хань. Бу дәвирләш пәқәт шәртлик һалдила болди. Чүнки бу дәвирләрдә падишаларниң һакимийәт қурған вақти, иҗтимаий-ихтисадий вә сәясий тәрәқ-қиятниң асасий сәнәлири ениқ әкис етилмигән. Шуңлашқа башқа дәвирләшму моҗут, униң асасида төвәндики басқучлар бөлүп көрси-тилиду: 

				1. Дәсләпки җамаәлик түзүмниң ғулиши вә синипий җәмийәт һәм қедимий дөләтниң пәйда болуши (миладиғичә 2-миңжиллиқ). 2. Қедимий Хитай (миладиғичә VІІІ—ІІІ әә.). 3. Хитайдики дәсләпки мәркәзләштүрүлгән дөләт — Цинь империяси (миладиғичә 221—207-жж.). 4. Хань империяси (миладиғичә ІІІ—І әә.). 5. Қедимий Хитай (милади І—ІІІ әә.). (Кейинки яки Шәрқий Хань).

				Һазирқи алимларниң пикричә, болғуси хитай хәлқиниң асаси — прото-сино-тибәтликләр болди. Улар бу зиминни маканлиған қедимий турғунларни Хуанхэдин нериға қисип чи-

				қарған. Хитайни маканлиған этникилиқ тур-ғунларниң сепидә иньлиқларму болған. Улар бу тәвәдә миладиғичә 2-миңжиллиқларда пәйда болған еди. 

				Қедимий Хитайдики ишләп чиқарғучи күчләрниң, ихтисадий-иҗтимаий вә сәясий мунасивәтләрниң тәрәққияти. Хитайлиқ дәс-ләпки Ся династияси, көп әһвалда, әпсани-вий-мифлиқ нуқтәий нәзәрдин қараштурулиду. Династия вә униң һөкүмранлири тоғрилиқ мәлуматлар интайин аз. У дөләтчилик техи пәйда болмиған заманларда моҗут болуши еһтимал. Бир-биригә дүшммән көплигән қәбилиләр арисида өз даһилириниң һөкүмранлиғи үчүн өз ара күрәшләр болғанлиғи тоғрилиқ мәлумат-лар көп учришиду. Хитайлиқ әнъәнә бойичә вақит өткәнсири бу дәвир қәһриманлиқ Ся династияси намиға егә болди. Династия һөкүмранлири шәһәрни қоршиған сепилларни турғузди, әскәрләрни тәшкиллиди, түрмиләрни салди, җинаий кодексни җарий қилди. Ся дәвридә календарь пәйда болди. Ся династиясиниң ахирқи һөкүмрани рәһимсиз Цзи падиша тәхттин ғулитилди. Һакимийәт бешиға Шан (Инь) династияси кәлди вә улар миладиғичә ХVІ ә. — ХІІ ә. һөкүмранлиқ қилди. 

				Шан (Инь) дәвригә үч муһим муваппәқийәтләр: бронзиниң қоллинишқа кириши, шәһәрләр вә йезиқниң пәйда болуши тәәллуқ.

				Бронзидин қурал-ярақлар вә рәсимлик идишлар ясалди. Бронза қуюш техникиси иньлиқ Хитайда жуқури дәриҗидә риваҗланди. Инь дәвридә барлиқ аһалилиқ маканларда қол һүнәрвәнләр топланған орунларни қоршап, дувал, сепиллар турғузулушқа башлиди. Уларни шәһәр дәп һесаплисиму болатти. Қаттиқ ямғурдин кейинки су ташқини вақтида ешинда суларни чиқириш үчүн ериқ-өстәң қинлирини йөткәшниң мәхсус системиси қоллинилди. Шәһәр сепилиниң сиртида сүйәк кесиш, хиш көйдүрүш вә башқа устиханилар орунлашти.

				Көп саһалиқ ишләп чиқиришлар пәйда болуп, қол һүнәрвәнчилиги йеза егилигидин бөлүнди. Җәмийәтниң сапалиқ йеңи дәвиргә көчүш нишани — йезиқ пәйда болди.

				Хитайниң иҗтимаий тәрәққияти тоғрилиқ мәлуматлар миладиғичә ХV ә. оттурисидики Қедимий Хитай мәнбәлиридә учришиду. Дөләттики һакимийәт бешиға Ван келиду, у шундақла алий қаһин хизмитиниму 

					Ся, Шан (Инь), Чжоу, Цинь,Хань, Ван, Ди им-периялири, Мохенджо-Даро, Хараппа, арийлар, варналар, кастилар

				қатар атқурди. Аһалиниң асасий бөлигини қол һүнәрвәнләр билән деханлар тәшкил қилди. Бу дәвирдә қуллар ейтарлиқ аз болди. 

				Инь дөлитиниң әң жуқури өрлиши ХІІІ ә. иккинчи йеримида һөкүмранлиқ қилған У Дин ван вақтиға тоғра кәлди. Униң һөкүмранлиғи вақтида Улуқ Шан шәһиридә йеңи сарай вә ибадәтханилар селинди. У Инь территориясини хелә кәңәйтти вә өз әвлатлириниң ядида күчлүк бесивалғучи ретидә сақланди. У Дин вапат болғандин кейин Инь династияси ғулиди. 

				Чжоу, Цинь вә Хань дәвридики Қедимий Хитай. Миладиғичә 1027-ж. Инь территориясини Чжоу қәбилилири бесивалди. Инь дәврини алмаштурған Чжоу дәвридә (миладиғичә ХІ—ІІІ әә.) шуңғичә дөләттә моҗут болған ихтисадий вә иҗтимаий мунасивәтләрниң риваҗлиниш җәриянлири давамлашти. Чжоулуқлар мәғлуп болғучиларниң муһим техникилиқ вә мәдәний муваппәқийәтлирини, болупму бронза қуюш маһарәтлирини баричә тез өзләштүрди.

				Чжоулуқлар иньлиқлардин шу вақитики әскәрниң асасий зәрбидар күчи уруш һарвулирини ясашни һәмдә уни маһиранә пайдилинишни үгәнди. Қош ат четилған йеник һарвулар Хуанхэ дәрияси вә униң вадилиридики түзләңликләрдә тосалғусиз ғуюлдап маңди. Мундақ һарвуда үч җәңчи орунлишатти. Илқиларни башқуридиған жүргүзгүчи; рәқиплирини оқяда атқучи мәргән; йеқин вә оттура мусапидики җәңгә арналған нәйзә яки алебарда билән қуралланған нәйзилик җәңчи. Арбалетни кәшип қилғичә иньлиқ үлгидики қедимий хитайлиқ һарвулар дүшмәнгә қарши әң қәһәрлик қурал болди. 

				Чжоулуқларниң инь йезиқлирини өзләштүрүши әң муһим қиммәт болди. Чжоу дәвридә иҗтимаий иерархия мурәккәпләшти, қулларниң сани билән әриксиз турғунлар сепи ейтарлиқ өсти. Шәртлик һалда дөләтниң барлиқ байлиғи вә йери Ванға тәәллуқ болди. Вақит өткәнчә ишләп чиқарғучи күчләрниң вә сода мунасивәтлириниң риваҗлиниши нәтиҗисидә Хитайда йәргә нисбәтән хусусий мүлүкчилик пәйда болди. Бирақ чжоулуқ җәмийәттә хусусий мүлүкчилик техи кәң тарқалмиған еди. Чжоу дәвридә төмүрни турмуш-мәишәттә пайдилиниш кәң таралди. Шу арқилиқ барлиқ саһаларда, болупму йеза егилигидә, әмгәк үнүмдарлиғи жуқурилиди. Канал вә тосмилар вә башқиму сүнъий суғириш системисиниң иншаәтлири селинди. Қулдарлиқ кәң етәк яйди. 

				Миладиғичә VІІІ әә. Чжоу дөлитиниң бәзи тәвәлиридә сепаратистлиқ җәриянлар овҗ алди. Илгири мирас бойичә егәлләнгән мүлүкләр әнди хусусий мүлүккә айланди. Җамаәлик йәрни ортақ пайдилиниш системиси вәйран болди. Чжоу дөлитиниң мәркәзсизлиниши өз ара зитлашқан падишалиқларниң пәйда болушиға елип кәлди. Шуниң билән биллә миладиғичә VІІІ ә. бешида чжоулуқларниң Хуанхэ дәриясиниң жуқури тәрәплирини маканлиған жун қәбилилири билән тоқунушлири күчәйди.

				Миладиғичә VІІІ ә. Қедимий Хитай мәлуматлири бойичә көчмән қәбилиләр Ди намиға бирләштүрүлди. Миладиғичә VІІ ә. бешида Ди қәбилилири Хуанхэда күчийип, Чжоу пайтәхтигә йеқин орунлашқан Чжоу егидарчилиғидики йәрләргә беваситә һуҗум қилишқа башлиди. Көчмәнләргә қаршилиқ көрситиш, езишқа учриған төвәнки синипниң қаршилиғини бесиш вә ихтисадий тәрәққиятни тәминләш Цинь князлигини бирләштүрүшкә вә риваҗландурушқа тәсир қилди. Миладиғичә ІV ә. оттурисида Цинь падишалиғида униң ихтисадий, һәрбий вә сәясий күчийишигә тәсир қилған муһим ислаһатлар әмәлгә ашурулди. Бу ислаһатларни Цинь падишалиғидики абройлуқ шәхс Шан Ян әмәлгә ашурди. Йеңи мүлүк егилириниң мәнпийәтлирини қоллап, Шан Ян ислаһатлири җамаәлик мунасивәтләрни йоқитип, Цинь падишалиғидики хусусий мүлүкчилик мунасивәтләрни техиму риваҗландурушқа йол ачти. Болупму җамаәлик йәрләрни егәлләшкә аит жүргүзгән йәр ислаһитиниң әһмийити алаһидә болди. Шан Янниң шәртлири бойичә йәрни әркин сетивелиш вә сетишқа болидиған хусусий мүлүк вә товар-ахча мунасивәтлирини риваҗландурушта қувәтлик түрткә болди. Мошу ислаһатлардин кейин йәргә ишлигүчиләрниң көпчилиги ихчам йәр егилиригә айланди.

				Шан Янниң ислаһатлири һәрбий хизмәт вә утуқларни жуқури баһалиди, деханчилиқ вә тоқумичилиқни рәғбәтләндүрди. Җәмийәт алдида йеңи һәрбий утуқлири йоқ, бурунқи атиғи билән қалған қәбиләвий ақсүйәкләрниң имтиязлирини йоқитиш тоғрилиқ пәрман чиқирилди. Кона уруқ-қәбиләвий бөлүнүшниң орниға территориялик қаидигә асасланған биртуташ мәмурий бирликләр җарий қилинди. 

				Миладиғичә 246-ж. тәхткә 13 яшлиқ Ин Чжен олтарди. У хошна әлләргә қарши чоң жүрүшләрни башлиди. Миладиғичә 221-ж. дөләтни мәркәзләштүрүп, бирләштүрүш җәриянини аяқлаштурди. Наһайити жирик дөләтниң тизгинини қолға алған Ин Чжен өзи вә мирасхорлири үчүн йеңи атақ — хуанди(император) мәртивисини җарий қилди. 

				Кейинки мәнбәләрдә у Цинь Ши хуан-ди (Цинь империясиниң дәсләпки им-ператори) дәп көрситилгән. Цинь Ши хуанди императори вақтида Хитайда тунҗа мәртә мәркәзләштүрүлгән дөләт шәкил-ләнди. Униң пүткүл территорияси 36 мә-мурий округларға, улар уезларға бөлүнди. Уезларға ихчам җамаә вә бирликләр кирди. 

				Дөләтлик қурулмилар — һәрбий, малийәвий, сот саһаси, император аилисигә арналған мәхсус қурулма, инспекциялик идариләр қелиплашти. Улар мәркәздин җиддий идарә қилинип, пүткүл әл бойичә кәң миқитяста хизмәт атқурди.

				Цинь династиясигә қарши хәлиқ қозғилиңи нәтиҗисидә Хань династияси пәйда болди. Бу династия Хитайда миладиғичә ІІІ ә. ахиридин милади ІІІ ә. һөкүмранлиқ қилди. 

				Хань династияси һөкүмранлиғиниң баш дәвридә әлни император У-ди башқурди. У жирик дөләт әрбаби болуп, көплигән ислаһатларни әмәлгә ашурди, жүрүшләрни тәшкиллиди. Хань династиясиниң зимини кәңийип, уларниң һөкүмранлиғи Жирақ Ғәрип вә шималий ғәрипкичә созулди. Хань дәвридә қуллар сани көпәйди. Жирик қул егәллигүчи егиликләр пәйда болди вә қул содиси билән шуғуллинидиған мәхсус базарлар ишлиди. Миладиғичә І ә. ахирида дөләттики иҗтимаий зиддийәтләр җиддий кәскинләшти. Хан империяси һакимийәткә кәлгәндин буянқи тунҗа мәртә әлдә қозғилаң йүз бәрди, айрим тәвәләрдә деханлар һөкүмран синипқа қарши наразилиқ билдүрди. Қозғилаңчиларниң сепи тез көпийип, әскәр сани бирнәччә миңға йәтти вә улар тәвәдики шәһәрләргә һуҗум қилип, йәрлик әмәлдарларни өлтәрди һәм қурал-ярақларни олҗа қилди. 

				Дөләттики мошундақ мурәккәп дәвирдә Ван Ман миладиғичә 9-жили һакимийәтни бесивелип, тәхткә олтарди. У әсли императорға ана җәмәт тәрипидин туққан болуп келәтти. У бәзи ислаһатларни әмәлгә ашурди, 

				униң әң муһим өзгәртиши йәрни пайдилиниш вә қул егәллинишкә аит болди. Ван Ман йәрни сетиш вә қул содисини мәнъий қилишқа тиришти (қулдарлиққа қарши әмәс). 

				Бирақ Ван Манниң ислаһити муваппәқийәтлик болмиди. Чүнки хитай җәмийити 500 жилдин көп бесип өткән йолини йеңи қанун даирисидә бир дәқиқидила сизип ташлап, Чжоу дәвридики тәртипкә қайтиши мүмкин әмәс еди. Ислаһатлар башлинип үч жилдин кейин Ван Ман өзигә қарши чиққан жирик йәр егәллигүчиләрниң қисимиға чидимай, йәр вә қулларни елип-сетишқа қайтидин рухсәт бәрди. Бу җәһәттин Қедимий Хитай җәмийитиниң башқа қедимий шәриқлик җәмийәтләрдин пәрқи болмиди. Шу дәвирдики мәлуматлар җәмийәттә жирик қул егәллигүчи егиликләр билән қулларни сатидиған чоң мәхсус базарларниң болғанлиғини тәкитләйду. Базарларда қулларниң баһаси жуқури болди. Уларни көпләп егәлләш пәқәт Қедимий Хитай ақсүйәклириниңла қолидин келәтти. 

				Хань империяси дәвридә хәлиқ қозғилаңлири көпәйди. Әң жирик хәлиқ қозғилиңи ретидә “қизилқашлиқлар” қозғилиңи һесаплиниду (қозғилаңчилар император әскәрлиридин пәриқлиниш үчүн қашлирини қизил рәңгә бойиди). Қозғилаңчиларни Фань Чун башқурди, милади 18-ж. уларға Шаньдун турғунлириниң бесим бөлиги қошулди. 22-ж. Ван Ман қозғилаңчиларни бесиш үчүн 100 миң әскәр әвәтти. Бирақ һәл қилғучи җәңдә һөкүмәт әскәрлири вәйранә мәғлуп болиду. Келәси жили йүз бәргән җәңдә қозғилаңчилар йәнә ғәлибә қазинип, Ван Ман әскәрлиригә зәрбә берип, ғәрипкә қарап силҗийду. Улар пайтәхтни бесивелип, Ван Манни өлтүриду. Қозғилаңчилар ғәлибә қазиниду. Бирақ башта қизилқашлиқларни қоллиған ақсүйәкләр әнди уларға қарши чиқип, қозғилаңчиларни вәйран қилиду. Бурунқи һакимийәт әслигә кәлтүрүлиду. 25-ж. қозғилаңчиларни вәйран қилишқа қатнашқан хитайлиқ қомандан Лю Сю өзини император дәп җакалап, пайтәхтни шәриққә, Лоянға көчириду. Кейинки яки Шәриқлиқ дәп атилидиған Хань династияси пәйда болиду. 

				184-ж. хитай җәмийитидә шәкилләнгән чоңқур ихтисадий вә сәясий боһранлар ақиветидин “сериқ яғлиқлиқлар” қозғилиңи партлайду вә шуниң нәтиҗисидә Хань династияси ғулайду. 

				Қедимий хитайлиқларниң мәдәний-тарихий муваппәқийәтлири. Қедимий Хитайда дәсләп қетим қәғәз, иероглифлиқ йезиқ шәкилләнди, у башқа йезиқларниң тәсирисиз, өз алдиға пәйда болди. Шуниң билән биллә хитайлиқлар компасни кәшип қилди, тут дәриғини өстүрүп, униңда ипәк қуртидин ипәк чиқиришни йолға қойди. 

				Қедимий хитайлар болупму тәбиәтшунаслиқ пәнигә зор һәссә қошти. Улар мәхсус математикилиқ трактатларни язди. Астрономия саһасидиму зор муваппәқийәтләргә йәтти, деңизда үзүшни өзләштүрди, медицина саһасиму алаһидә риваҗланди. Хитайлиқлар әҗайип поэтикилиқ әсәрләрни иҗат қилди, шуларниң қатариға хәлиқ поэзиясини мәнбә қилған вә өзигә хас алаһидә философиясигә егә, түпки мәнаси кон-фуцийликтин келип чиққан “Шицзин” әсәрини қошушқа болиду. 

				Қедимий Һиндстан 

				Қедимий Һиндстан цивилизацияси (миладиғичә ХХІІІ—ХVІІІ әә.). Җәнубий Азиядики қедимий цивилизация Һиндлиқ дәп атилиду, чүнки у Шималий-Ғәрбий Һиндстандики Һинд дәриясиниң тәвәсидә пәйда болди. Дәсләпки икки цивилизация — Месопотамия вә Египетта пәйда болған. Улуқ дәрияниң әтрапида қелиплашқан мошу цивилизацияләрниң пәйда болушиға йәрни суғриш арқилиқ пәрвиш қилип, униңдин мол һосул елиш ишлири тәсир қилди. 

				Миладиғичә VІ, VІІ миңжиллиғида Һинд дәриясиниң ғәрбий яқилирида аһали йәрни пәрвиш қилиш билән шуғуллинишқа башлиған. Миладиғичә ІV миңжиллиқниң ахирида йәрни пәрвиш қилиш— деханчилиқ мәдәнийитиниң бирнәччә түри шәкилләнди. 

				Шималий-Ғәрбий Һинстдандики өтмүштики йәрни пәрвиш қилиш мәдәнийити йеқин әтраптики тәвәләр билән өз ара зич бағлиништа болди. Бу җәһәттин Һинд вадисидики шәһәрлик цивилизациягә қандақту бир хәлиқниң тәсири болсиму, бу йәрдики мәдәнийәтниң асасий күчи регионниң әсирләр мабайнида тәдриҗий тәрәққий қилишиниң нәтиҗисидә шәкилләнди. 

			

		

		
			
				[image: ]
			

			
				
					Император сарийи

				

			

		

	
		
			
				45

			

		

		
			
				Қедимий Һинд вадисини маканлиғучилар үчүн мал чарвичилиғиму алаһидә муһим болди. Улар буйвол вә зебраларни өстәрди. Қезилма ишлири вақтида қой, өшкә, илқа вә чошқиларниң сүйәклири тепилди. Шуниң билән биллә бу дәвирдә һиндлиқлар пилларниму қолға үгәткән дәп молҗалашқа асас бар. Белиқчилиқму муһим саһаларниң бири болди. Бәзи тәвәләрдә овчилиқ кәспиму яхши риваҗланди.

				Әң дәсләпкиләрдин болуп икки жирик шәһәрлик мәркәз — Мохенджо-Даро вә Хараппа тәтқиқләнди. Пүткүл тәтқиқат ишлири вә барлиқ археологиялик мәдәнийәт, көпинчә, мошу нам билән Хараппилиқ дәп аталди.

				Қол һүнәрвәнчилигиму жуқури пәллигә көтирилди. Мохенджо-Дарода металлни иссиқ вә соғ һалитидә қайта ишләш наһайити жуқури дәриҗидә риваҗланғанлиғи ениқланди. Металлдин ясалған әмгәк сайманлириниң ичидә бронза вә мис муһим орунни егәллиди. Униңдин палта, болқа, оғақ, ара, екәк, пичақ, устира, белиқ овлаш қармақлирини ясиди. Шуниң билән биллә қилич вә хәнҗәр, нәйзә вә оқя учлири охшаш қурал-ярақ түрлириниму ясиди. Хараппа мәдәнийитигә тәәллуқ аһалилиқ маканлар турғунлириниң қоғушунниму пайдиланғанлиғи, алтун вә күмүчтин һәрхил зәргарлиқ буюмларни ясиғанлиғи, уларни еритишни өзләштүргәнлиги қезилма ишлири беришида мәлум болди. У йәрләрдә аталған саһалардин бөләк жип егириш вә тоқумичилиқ кәсиплириму яхши риваҗланди. 

				Һинд вадисиниң турғунлири дунияда дәсләпкиләрдин болуп пахта егириш вә тоқушни өзләштүрди. Қулаличилиқ ишләп чиқириши болса шу дәвирләрдә әң жуқури дәриҗидә риваҗланған саһаларниң бири болди. Қезилма ишлири беришида тепилған сапал комзәк өзиниң мурәккәп ясилиши, пишшиқ көйдүрүлүши вә һәрхил нәқиш-өрнәкләр билән безилиши арқилиқ алаһидә көзгә чүшиду. Шундақла 

				46

			

		

		
			
				сапалдин ясалған көплигән жип егириш чеқи, сапал қувур вә балилар оюнчуқлириму тепилди. 

				Қезилма ишлири вақтида тепилған зәргарлиқ зибу-зенәт буюмлар қедимий һинд устилириниң қиммәт металларни қайта ишләп, һәрхил баһалиқ ташлардин зебу-зенәтләр ясаш сәнъитидин хәвәр бериду. Бәзи тепилмиларниң жуқури сүпәтлик болуши шу дәвирдики устиларниң таш вә пил сүйәклирини йонуп, уларни қоллиништа жуқури маһарәткә йәткәнлигини дәлилләйду.

				Тәтқиқат беришида йәрлик мәдәнийәткә тәәллуқ буюмлар билән биллә бу йәрдә учрашмайдиған һәрхил таш вә металлардин, деңиз қолүлилириниң тепилиши Хараппа мәдәнийитигә тәәллуқ хәлиқләрниң Һиндстанниң башқиму тәвәлири, шундақла Қошдәрия вә Элам охшаш жирақ әлләр биләнму сода мунасивитини орнатқанлиғини көрситиду. Шу дәвирдә сода мунасивәтлири пәқәт қуруқлуқ йоллар биләнла әмәс, бәлки су йоллири арқилиқму жүргүзүлди. Бу мәдәнийәтләрниң арилишиши вә униң муваппәқийәтлириниң кәң тарқилишиға тәсир қилди. Қедимий Һиндстанниң башқа әлләр билән, җүмлидин Шумерлар билән мәдәний йеқинлиқта болғанлиғи тоғрилиқ бәзи мәлуматлар ениқланди.

				Қурулуш саһасиму ейтарлиқ утуқлар қазанди. Хараппа мәдәнийитигә тәәллуқ аһалилиқ маканларниң пухта қорғанлириниң мәйдани бәзидә йүзлигән гектарға созулиду. Шәһәрләрниң асасий кочилири түз вә кәң болуп, өйләр рәт-рети билән селинип, кочилар өз ара қийлишип турған. Мәйдани 100 квадрат метрни тәшкил қилған имарәтләр көпинчә икки қәвәтлик болуп, пишшиқ хиштин селинди. Мохенджо-Дародин умумий шәһәргә арналған қариз системилири тепилди. У шу дәвирдики қедимий Шәриқтики әң мукәммәл система болди, көплигән шәһәрләрдә учришидиған системиларниң сапаси униң билән селиштурғанда бирқәдәр төвән еди. У магистральлиқ каналлар билән бағлаштуруп, ямғур сүйини жиғип, уни пайдилинидиған орунларни селиши билән алаһидилиниду.

				Қезилма ишлири вақтида чәтлири хиш билән қаплинип, маһиранә ясалған қудуқларниң изиму тепилди, бу су системисиниңму тоғра йолға қоюлғанлиғини испатлайду. Мохенджо-Дарода көпчиликкә арналған жуюнуш орни тепилди. Хелә яхши сақланған бу мончини тәтқиқләш беришида уни ясиған устиларниң тәҗрибиси һәйран қалдуриду.

				Шәһәрлик аһалилиқ маканларниң мәдәнийити жуқури дәриҗидә тәрәққий әткән. Буни әмәлий сәнъәт вә қол һүнәрвәнчилик буюмлириниң нәпис вә мукәммәллигидин көрүшкә болиду. Қезилма ишлири беришида сапал вә ташниң юмшақ түридин, шундақла бронзидин наһайити чевәрлик билән ясалған буюмлар тепилди. 

				Хараппа цивилизациясиниң иҗтимаий-ихтисадий мунасивәтлириниң алаһидилиги тоғрилиқ пәқәт тәхминәнла ейтишқа болиду. Бу йәрдә 

				шумерлар вә аккадларниң шәһәрлик мәркәзлиригә хас уйғунлуқни байқашқа болиду, чүнки улар қедимда Хараппа цивилизацияси билән йеқин ихтисадий мунасивәтләрдә болған. Шәһәрлик аһали арисида мүлкий бөлүнүш хелә ениқ байқилиду, болупму һәрбийләр вә қаһинлар алаһидә пәриқлиниду. Шәһәрләрниң әтраптики йезилиқ аһалилиқ җайлардин елим-селиқларни жиққанлиғиму ениқ байқилиду. 

				Миладиғичә ІІ миңжиллиқниң оттурисида Һиндстанниң қедимий цивилизацияси йоқалди. Униң сәвәплири һазирғичә толуқ ениқланмиди. Илгири бу цивилизацияниң йоқилишиға арийлар сәвәпчи болди дейиләтти. Бирақ кейинки тәтқиқатлар нәтиҗилири бу тәхминниң хаталиғини испатлимақта. Хараппа цивилизациясини йоқитивәткидәк арийлар һечқачан шиддәтлик һуҗум қилип, уруш ачмиған. Арийлар баштинла Һиндстанниң шималий-ғәрбигә пәйдин-пәй кирип, йәрлик хәлиққә аста-аста сиңип кәткән.

				Һинд вадисидики қедимий цивилизацияниң ғулиши, ихтисаттики арқиға даҗиштин яки Һинд вадиси вә униңға йеқин зиминларниң экологиялик өзгиришкә учриғанлиғидин, қандақту бир намәлум климатлиқ өзгиришләр ақиветилдин болушиму еһтимал.

				Арийлиқ қәбилиләрниң Һиндстанға орунлишиши1. Миладиғичә ІІ миңжиллиқниң ахири вә І миңжиллиқниң бешидики Шималий Һиндстан тарихиниң асасий башлиниши болуп һиндларниң диний әдәбиятидики қедимий ядикарлиқлар — ведалар һесапланди. Улар гимнлар топлими вә навалардин, қурванлиқ түрлири вә йелинип-ялвурушлардин һәм муқәддәс рәсим-қаидиләргә арналған умумий топламлардин тәшкил тапиду. Ведалар һиндевропилиқ аилиләр топиға ятидиған тилда йезилди(“веда” сөзи туққан дегән мәнани билдүриду). Бу факт Һиндстанлда һиндевропилиқ қәбилиләрниң болғанлиғини дәлилләйду. Диний вә мифологиялик намда ведаларниң иранлиқ “Авеста” билән алаһидә охшашлиқлири байқилиду. Һиндларниң қедимий әҗдатлири (Ведаларни бәрпа қилғучи) вә иранлиқлар ортақ бир тәвәдә яшап, узақ вақит мабайнида йеқин уруқ-туққан қәбилиләр топида болушиму мүмкин. 

				Қедимий һиндлиқлар вә иранлиқларниң әҗдатлирини илим-пәндә арийлар дәп атайду. Арий (санскр. aryja.arya — садиқ, тәң һоқуқлуқ, алийҗанап, беқинда халиқләргә нисбәтән әркин) қедимий һинд вә иранлиқ қәбилиләр иттипақидики һакимийәт қурған уруқларниң өзигә хас нами болди. 

				
					1 Арийлар—һиндевропилиқ тиллар аилисигә ятидиған қедимий хәлиқләрниң нами; қедимда арий қәбилилириниң 8 топи (2 азиатлиқ вә 6 европилиқ моҗут болди).

				Миладиғичә ІІ миңжиллиқниң иккинчи йеримида Шималий Һинд-станға орунлашқа арий қәбилилирини Һинд арийлик дәп қараштуруш уларни иранлиқ туққанлиридин пәриқ қилиш үчүн шундақ қобул қилинған. 

				Улар қәбилиләр иттипақиға бирләшти вә қаһинлар, җәңчиләр, әркин аһали ретидә иҗтимаий-кәспий дәриҗиләргә бөлүнди. Уларда мүлкий, иҗтимаий бөлүнүш моҗут болди. Қәбилә ичидә әскәрләр вә қаһинлар алаһидә һөрмәтлик орунда турди. Қәбилә даһилири падиша болуп сайланди, бу дәсләп сайлам арқилиқ әмәлгә ашса, кейинәрәк мирас бойичә берилидиған болди. 

				Тәбәқилик түзүмниң шәкиллиниши. Маурлар империяси. Қедимий Һинд тарихиниң йеңи дәври Ганга дәриясиниң бассейни билән зич бағлинишлиқ болди. Бу тәвәдә миладиғичә І миңжиллиқниң ахирида Кошала, Магадха, Анга, Ватса охшаш дөләтлик қурулмилар пәйда болди. Арийларниң дәсләпки қонушлири пәйдин-пәй шәһәрләргә, сода вә қол һүнәрвәнчилик топланған мәркәзләргә, сәясий һакимийәт мәркизигә айланди. Уларда варнилиқ — тәбәқилиқ бөлүнүш пәйда болди: брахманлар(қаһинлар), кшатрилар (җәңчиләр), вайшлар (содигәрләр, қол һүнәрвәнләр) вә шудралар (башқа әркин аһали). 

				Мүлкий бөлүнүш Һиндстанда еғир шәкилдики қуллуққа йол ачти. Мәҗбурийәтлик мунасивәтләр тез риваҗланди вә муһим орунға егә болушқа башлиди. Аһалиниң һәрхил ихтисадий вә иҗтимаий бөлүнүшигә бағлиқ, Һиндстандики иҗтимаий мунасивәтләрму хилму-хил болди. Уларниң сепини ялланма күн көргүчи мәдикарлар вә содигәрләр һәм херидарлар, өйдики малай-хизмәтчиләрму толуқтурди. Аһалиниң әркин турғунлири өз әмгигини сетип күн көрди. Падиша сарайлири вә ибадәтхана егиликлиридә қул әмгигини пайдилиниш овҗ алди.

				І миңжиллиқниң үчинчи дәвриниң биринчи йеримида Һиндстанда кастиға бөлүнүш толуқ аяқлашти. Бу қәбиләвий характердики өз ара бөлүнүшләр нәтиҗисидә һәм этникилиқ, тиллиқ, кәспий бөлүнүшләр асасида әмәлгә ашти. Җәмийәттә кастилиқ институт ноқул һалда І миңжиллиқниң үчинчи дәвридә толуқ шәкилләнди. 

				Қедимий Һиндстанниң баричә тәрәққий әткән дәври Маурлар династиясиниң һөкүмранлиғи вақтида йүз бәрди, бу кәмдә Һиндстанниң пүткүл зимини биртуташ дөләткә бирләшти.

				Маурлар империясиниң шәкиллиниши миладиғичә ІV ә. ахириға тәәллуқ. Һиндстанниң әң қудрәтлик дәври Чандрагупта сулалиси вә униң нәвриси Ашок һакимийәт қурған заманда болди. Ашокниң дәвридә әлдә буддизм дини һөкүмран болди, бу динниң кәң қанат йейишиға 

				падиша чоң һәссә қошти.Ми-ладиғичә І миңжиллиқниң ахи-рида Һиндстанда индуизм кәң таралди. 

				Қедимий Һиндстан мәдәни-йити. Һиндстанда биз һазир қоллиниватқан онлуқ — пози-циялик система пәйда болди (рәқәмниң мәнаси униң йе-зилған саниға бағлинишлиқ) Һиндлиқлар дәсләпкиләрдин болуп қәнт қомучидин шекәр ишләп чиқиришни вә пахтидин рәхт чиқиришни өзләштүрди. Һиндстанда кәшип қилинған шахмат оюни пүткүл дунияға таралди. Наһайити бай, қиммәт әдәбий әсәрләр (“Рамаяна” вә “Махабхарата” поэмилири) вә әқиланә һекмәтләргә толған һекайиләр, вәсийәтләр һәм ривайәт-һекайиләр пәйда болди. Аләмдики әң қедимий дин Будда қелиплашти. 

				Қедимий Һиндстанниң мәдәнийити Азия хәлиқлириниң мәдәнийитигә алаһидә тәсир көрсәтти, бу қәдрийәтләрни өз новитидә парслар вә әрәпләр Европа хәлиқлиригә тарқатти.

				Әқиланә һекмәтләргә толуп-ташқан нәмунилик һинд дидактикилиқ әдәбияти әрәп әдәбияти вә Цейлон әдәбиятиға зор тәсир йәткүзди. Һиндлиқ әдәбиятта, әмәлий сәнъәттә, мемарчилиқ сәнъитидә диний ғайиләр алаһидә әкис етилди. Бу Қедимий Шәриқ мәдәнийити алаһиди-лигигә тән һадисә еди. Қедимий һиндлиқларниң тили — санскрит — қедимий һиндевропилиқ тиллар топиға ятиду. 

				1. Қедимий Хитай тарихиниң дәвирлинишини атаңлар.

				2.	Қедимий Хитайдики иҗтимаий-ихтисадий вә сәясий мунасивәтләрни тәрипләңлар.

				3.	Хитайдики Чжоу, Цинь вә Хань дәвридики Хитайниң тәрәққиятини баян қи-лиңлар.

				4.	Һиндстан үчүн арий қәбилилириниң орунлишиши қандақ әһмийәткә егә болди?

				5. Маурлар империяси дәвридә һинд җәмийитидә қандақ өзгиришләр орун алди?

				6. Қедимий Хитай вә Қедимий Һиндстандики мәдәний утуқларни атаңлар.

				Тапшурма

				І. Хитай ислаһатчиси Шан Янниң китавидин үзүндә оқуп, соалларға җавап бериңлар.

				1) Шан Янниң көзқариши бойичә, дөләтниң бехәтәрлигигә немә ховуп пәйда қилиду? Шан Ян қанунларға қанчилик әһмийәт бәрди?

				2) “Қанун алдида барлиқ адәмләр тәң” дегән сөзни мәтиндин тепиңлар.

				3) Шан Ян, һәтта падишаниму қанунға беқинишқа чақириду дәп ейтишқа боламду? Өз көзқаришиңлар арқилиқ испатлаңлар.

				4) Шан Ян өзини һөкүмранлиқ вә җәмийәт арисидики мунасивәттә қандақ көрситиду?

				Хитай ислаһатчиси Шан Янниң китавидин (миладиғичә 390—338-жж.)

				Дөләттә тәртип-интизам үч йол билән орнитилиду: қанун, ишәнчә вә һакимийәт арқилиқ... Әгәр һөкүмран өзиниң қолидин һакимийәтни чиқирип қойса, у чағда униңға әҗәл ховупи төниду. Әгәр һөкүмран вә төриләр қанунни һөрмәтлимисә, пәқәт өзлириниң мәнпийәтлири үчүнла тиришса, қалаймиқанчилиқ вә бәрикәтсизлик орнайду. Қанунни орнитиш беришида һоқуқ вә мәҗбурийәтләр дәл ениқланса һәм шәхсий пайда үчүн қанун бузуш мәнъий қилинса, у чағда һакимийәт яхши болиду. Әгәр һакимийәтни пәқәт һөкүмранла егәллисә, у төзүмлүк орнитиду... 

				... Барлиқ имтиязлар вә әвзәлликләр, әмәлдарлиқ лавазим вә ақсүйәклик мәртиви-ләр пәқәт һәрбий хизмәттики сиңәргән әмгиги үчүн берилиши керәк, башқичә йол болмаслиғи керәк. Пәқәт мошундақ йол биләнла әқиллиқ билән ахмақни, ақсүйәк билән аддий адәмни, әржүрәк билән қорққанчақни, мунасип билән мунасипсизни ениқ-лап, уларниң пүткүл билимини, вуҗудидики пүткүл күч-қувәт вә һәтта һаятини һөкүм-ран үчүн қурбан қилишқа болиду. Пәқәт шу чағдила уларниң кәйнидин пүткүл Асман асти1 елиниң көрнәклик, қабилийәтлик вә мунасип адәмлири гоя судәк еқилиду...

				Ким падишаниң пәрманини тиңшимиса, дөләтниң мәнъий қилишини бузса вә яки һөкүмранниң интизамиға қарши чиқса, у өлүм җазасиға кесилишкә тегиш. Униңға һечқандақ рәһимчилик болмиши керәк, у һәтта падишаниң биринчи мәслиһәтчиси болсиму, қолбашчи, төрә яки аддий адәм болсиму...

				2. Қедимий хитайлиқ “Ману қанунлиридин” үзүндә оқуп, соалларға җавап бе-риңлар.

				1) “Ману қанунлириниң иҗтимаий йөнилиши қандақ?

				2) Қедимий Һинд падишаси җәмийәттә, Қедимий Египет фараони охшаш һаләттә болиду дәп хуласә чиқиришқа боламду?

				3) “Ману Қанунлири” маддисиниң қайсиси иҗтимаий тәңсизлик тоғрилиқ баян қилиду?

				Ману Қанунлиридин (миладиғичә ІІ ә.)

				Х—3. Өзиниң айримчилиғиға, келип чиқиш тегиниң артуқчилиғиға, чәкләклик һоқуқниң сақлинишиға вә брахманға арналған алаһидилиги сәвәплик — варн һөкүмран һесаплиниду. 

				Х—4. Брахманлар, кшатрилар вә вайшилар — бу үч варна икки мәртә яритилған, 4-шудралар — улар бир мәртә яритилған 5-чиси йоқ. 

				І—100. Аләмдики барлиқ моҗудатлиқ егиси брахманниң мүлки. Дунияға кәлгәндин тартипла имтияз-артуқчилиққа егә брахман шуниң барлиғини егәлләшкә һәқлиқ. 

				І—100. Он яшлиқ брахман вә 100 яштики падишани балиси вә дадиси дәп һесаплап, уларниң һәр иккисини дада-брахман һесаплаш керәк.

				VІІІ—270. Дунияға бир мәртә келип, икки қетим яралдим дәп ялған ейтқанларниң тилини кесиш керәк. У әң төвәнки келип чиқиш тегидин болиду. 

				VІІІ—414. Шудра, һәтта ғоҗайини әркинлик бәрсиму, хизмәт қилиш мәҗбурийи-тидин бошитилмайду, чүнки у шуниң үчүн яритилған. Шуңлашқиму уни бу мәҗбу-рийәттин ким бошиталайду?

				Х—120. Шудра мүмкинчилиги болсиму байлиқ топлимаслиғи керәк. Байлиққа егә болған шудра брахманларни қисип чиқиришқа башлайду.

				
					1 Хитай империясиниң нами

				

			

		

	
		
			
				51

			

		

		
			
				[image: ]
			

			
				[image: ]
			

			
				
					Бу дәристә:

					• Қедимий грек цивилизациясиниң очақлири вә мустәмликилири;

					• Грекияниң географиялик орунлишиши;

					• Қедимий грек полислири, шәһәр-дөләт;

					• Грекияниң ихтисадий тәрәққияти;

					• Грекияниң сәясий тәрәққияти;

					• Эллинизм дәври;

					• Эллинизм җәмийитидики сәясий өмүр вә система қиммити һәққидә билидиған болумиз.

				

			

		

		
			
				
					

				

			

			
				
					шәһәр-полис, дөләт, мустәмликиләш, пухралиқ бирләшмә, де-мократия вә олигархия, эллинизм, философия-лик мәктәпләр.

				§ 7—8. Қедимий Грекия цивилизацияси 

				Қедимий грек цивилизациясиниң очақлири вә мустәмликиләш. Цивилизацияниң дәсләпки очиғи миладиғичә ІІІ—ІІ миңжиллиқта Крит араллирида пәйда болди. Миладиғичә ХVә. критлиқ мәдәнийәт вулкан партлишиниң нәтиҗисидә трагедиялик һалакәткә учриди. 

				Униң орниға йеңи ахейлик мәдәнийәт кәлди. Ахейлик қәбилиләр Грекияниң көплигән бөлиги вә Эгей деңизиниң араллирини маканлиди. Миладиғичә ХV—ХІІІ әә. өзиниң гүллиниш дәвригә йетип, миладиғичә ХІІІ—ХІІ әә. ахей-лик мәдәнийәт критлиқ мәдәнийәт охшаш күтмигән йәрдин өз моҗутлуғини тохтитиду. Ахейлик мәдәнийәт шимал хәлиқлириниң жүрүшлири ақиветидин вәйран қилиниши мүмкин. Критлиқ вә ахейлик мәдәнийәт дәвир-лирини өзигә хас грек цивилизацияси тари-хиниң шәкиллинишидики дәсләпки дәвирләр ретидә қараштурушқа болиду.

				Миладиғичә VІІІ—VІ әә. арилиғида Грекия зимини Балқан йерим арилиниң җәнубини, Эгей деңизиниң араллири вә Кичик Азияниң ғәрбий яқисини егәллиди. Миладиғичә 500-жили Грекия тарихида муһим өзгиришләр йүз бәрди. Грек мустәмликиләш дәври башланди. У ғәриптә — Сицилия, Җәнубий Италия, Җәнубий Франция, Испанияниң шәрқий яқи-лирини, шималда — Фракия, Йәроттура деңи-зидин Қара деңизға өтидиған боғазларни, җә-нубий шәриқтә — Шималий Африка, Левантни өз ичигә алди. 

				Грекия үчүн мустәмликиләш өз вәтинидә йәр тапчиллиғилдин яки ички зиддийәтләрдин чарчиған турғунларниң аммивий ташқириға еқишидин келип чиқти. Нәтиҗидә Грекияниң қанаәтсиз әркин пух-ралириниң сепи кемиди вә бу мәлум дәриҗидә иҗтимаий қийин-чилиқларни азайтти. 

				Мустәмиликичилик сода-сетиқ үчүн көплигән мүмкинчиликләргә йол ечип, униң билән мунасивәтлик болған кемисазлиқ вә қол һүнәрвәнчилик түрлириниң тез риваҗлинишини тәминлиди. Мустәмликиләрдә: Халкида, Коринф, Мегара, Милет, Эретрия вә башқилар охшаш бай вә көркәм шәһәрләр тез риваҗланди. 

				Мустәмликиләр вә метроплия арисида қоюқ сода мунасивәтлири орниди. Балқан йерим арилида тапчил һесаплинидиған буғдай, яғач, металл вә йемәк-ичмәкләр чәттин әкелинди. Әнди метрополиядин болса Грекияниң намини чиқарған қол һүнәрвәнчилик буюмлири, үжүм шараби вә зәйтүн мейи тошулди. 

				Мустәмликичиләр алдида турған мәсилиләр адәмләрдин жуқури маһарәт вә салаһийәтликни тәләп қилди. Деңиз апәтлири билән күришиш, техи адәм айиғи басмиған йәрләрни өзләштүрүштә қабилийәтлик, паалийәтчан, дадил, қорқумсиз вә өз ишиниң һәқиқий биләрмәнлирини мәйданға чиқарди. Шуңлашқа қедимий грек җәмийитидә биринчи новәткә шәхс культи билән адәмләр арисидики мусабиқә — риқабәт принциплириниң чиқиши һәйран қаларлиқ һадисә әмәс. Грекиядә дәсләп қетим сплортлуқ мусабиқиләр, йәни Олимпиадилиқ оюнлар пәйда болди. Бу җан вә бәдән гөзәллигигә арналған адәмниң қудрәтлик камал тепиш даңқини әкис әттүрүп, мәдһийәләйдиған карамәт зор мәрикә болди. Мусабиқидә ғалип чиққанларға ядикарлиқ орнитилди, туғулуп өскән шәһири уларни қәһриман сүпитидә қарши алди. Җисманий күч билән изгүлүккә еришкән шәхс идеали қәһриманлар, йерим худа-адәмләр тоғрилиқ көплигән әпсаниләрдә әкис етилди (Геракл, Прометей тоғрилиқ әпсаниләр). 

				Қедимий греклиқ полис — шәһәр-дөләтләр. Җамаә түзүми Қедимий Грекийәдиму җәмийәтниң муһим уютқиси болди. Бирақ униң алаһидилиги бирдинла ениқлинип, шәриқлик көплигән җамаәләрдин пәриқләнди. Бу җамаә полис дәп аталди. Полис йеза турғунлири билән бирқатарда (Шәриқ әллиридикидәк) шәһәрликләрниму өз ичигә алди. Турғунлар җамаәгә икки хил әһвалдила әза болалатти: миллити бойичә грек болушқа тегиш еди вә әркин, хусусий мүлүккә егә болуши һаҗәт еди. Җамаәниң барлиқ әзалири — әркин, хусусий мүлүк егилири — улар дөләтлик ишлар билән шуғуллинишқа мүмкинчиликләрни беридиған сәясий һоқуқларни (һәрқачан тәң болувәрмиди) егәлләнди. Шуңлашқа грек полисини пухралиқ җамаә дәпму атайду.

				Грекиядә дөләт җамаәдин жуқури турмиди, у җамаә ичидин хиллинип чиқти. Башқичә ейтқанда җамаә өзиниң қанунлири, һакимийәт органлири вә идарә қилиш системиси бар кичик дөләткә айланди.

				Грек җамаәсиниң алаһидиликлири дөләтниң сәясий һаятиға, қәд-рийәтләр системисиға, әдәбият алаһидиликлириниң шәкиллинишигә, сәнъәт, философия, йәни туташ алғанда цивилизация тарихиға тәсири чәксиз болди. Җамаә әзалири — шәһәр турғунлири вә деханлар их-тисадий, сәясий вә идеявий җәһәттин биртуташ йепиқ тәшкилгә бир-ләшти. Полислар ичидә пәйдин-пәй пухралиқ һоқуқ шәкиллинишкә 

				башлиди, йәни бирләшмә әзалириға мәлум дәриҗидә иҗтимаий капаләтликләр беридиған уларниң һоқуқ вә мәҗбурийәтлирини ениқ-лайдиған қанунлар топлими пәйда болди. Мәсилән, деханлар қанун арқилиқ қоғдалди: миладиғичә ІV ә. Спартида деханларға йәрни мәңгүгә бериш мәнъий қилинди, Афинида болса нами мәшһур қануншунас Солон бир адәмниң һәдидин ташқири йәр көләмини егәллишигә қарши болди. Полис пәқәт ички ишлар биләнла чәкләнмәй, ташқи сәясий ишлар биләнму шуғулланди, өз алдиға әскәр тутти. Полис пухралири хәлиқ отрядиниң тәркивигә кирип, уруш әһвалида һәрбийләр қатариға қошулди.

				Полисниң йәргә аит алий мүлкий һоқуқи болди. Йәрниң айрим участкилиридин башқа бөлүнмигән, бош йәр түрлири болди, улар полис йөнилишлириниң сәясий турғудин шәкиллиниш беришини күчәйтти. 

				Өзини егимән дөләт сүпитидә һесаплап, полис, автаркия идеясигә мувапиқ моҗут болди. Униңда идеалларниң ала-һидә системиси қурулди: әркин пухралар өзли-риниң паравәнликкә қол йәткүзүшидин пәйда болған полислири билән бағлаштурди вә полистин ташқири яшаш мүмкин әмәс дәп чүшәнди. Һәрһалда полисларниң гүллиниши униң пухралириға беваситә мунасивәтлик болди. Улар қедимий әнъәниләрни һөрмәтлиди. Дунияхорлуқни әйиплиди вә дехан әмгигини жуқури баһалиди. Бирақ әң муһими улар өзлирини мукәммәл вә әркин адәм сүпитидә һис қилишти. Бу өз новитидә пухраларда һар-номус, пәхир вә ғурурини алий дәриҗидә шкилләндүрди. Греклар Парс империясини йәңгән вақитики ғәлибилирини өзлириниң әркинлик ғайисиниң 

					Қедимий грек кемиси

					Перикл (тәхминән миладиғичә 490—429-жж.)

				һөрмитигә әмәлгә ашқанлиғини, әнди парс падишасиниң беқинда пухралири униң қули болуп һесапланғанлиғи билән чүшәндүриду. Полисларниң егимәнлиги вә күчини көпинчә Грекиядә жирик падишалиқ вә ибадәтханилиқ ишларға мунасип әһвалниң болмиғанлиғини ениқлайду, бирақ уларда идарә қилишниң монархиялик шәкиллири мәлум вақитларда моҗут болған. Қедимий дәвирдә полисни хәлиқ (демос) һоқуқиға қисим ясиған басилевс вә ақсүйәкләр сулалиси, йәни падишалар башқурған. Миладиғичә VІІ әә. полислар ичидики өз ара җаңҗаллар бирқәдәр овҗ алди.

				Ақсүйәкләргә қарши күрәшни өз йеридин айрилип қелиш ховупи төнгән вә йәрни иҗаригә алғандин көрә униңға һәссидар болғуси кәлгән ушшақ деханлар жүргүзди. Шуниң билән биллә ақсүйәкләрниң башқиму рәқиплири моҗут еди, йәни улар сода вә қол һүнәрвәнчиликниң арқисида бейиған, вә ақсүйәклик мәртивидин үмүткар шәһәрликләр еди. Көплигән полисларда күрәш ағдурушлар, ақсүйәкләрни һакимийәттин кәткүзүш вә униң орниға бир һакимийәтлик тиранияни орнитиш билән ахирлашти. Тираниягә дегән муһтаҗлиқ ақсүйәкләр һакимийити аҗизлашқандин кейин кәскин төвәнлиди вә идарә қилишниң башқиму шәкиллири пәйда болушқа башлиди. Бәзи полисларда башқуруш олигархиялик, иккинчилиридә демократиялик характерда болғини билән, һәрқандақ шараитта барлиқ муһим мәсилиләрни һәл қилиш 

				һоқуқиға пәқәт хәлиқ жиғини егә болди. Хәлиқ жиғини паалийитиниң бесимлиғи вә һакимийәтни сайлаш охшаш икки асасий амил грек демократиясиниң тәрәққий етишигә шараитлар яратти. 

				Демократия — кона грек цивилизациясиниң карамәт алаһидилиги. У тәсадипи вә күрәшсиз шәкилләнмиди, барлиқ полисларда бирдәк риваҗланған характерға егә болмиди. Бирақ полис қурулмиси (бәзән әмәлгә ашмиған) демократиялик қурулма принциплириниң тәстиқлинишигә мүмкинчиликләрни яратти.

				Грек полислири бәк йоған болмиди. Мәсилән, Родос аралида (униң көләми 1404 квадрат километр) үч мустәқил полис болса, Крит арилида (8500 квадрат километр) 10 ға йеқин полис болди. Әң чоң полис Спарта болди униң көләмини 8400 квадрат километрни тәшкил қилди.

				Полислар дөләтчиликниң наһайити турақлиқ шәкли болди, улар мустәмликиләрдиму пәйда болди вә Грекия полислириниң принциплириға асасланди. Полислар метрополия билән мунасивитидә мустәқил дөләтәлр охшаш иттипақ түзди, бәзи әһвалларда урушму елан қилди.

				Полистики иҗтимаий мунасивәтләр. Полис турғунлириниң арисида униң пухралири алаһидә һоқуқларни егәллиди. Полисниң пухраси болмиған әркин адәмләр тәңһоқуқлқ болуп һесапланмиди. Уларда көпинчә йәр егилигидин айрилған беқинда деханлар вә ят йәрликләр (метеклар) ятқузулди. Ят йәрликләр сани Грекияниң мустәмликиләрни бесивелишиға бағлиқ дайим өсүп турди. Көплигән метеклар ихтисадий җәһәттин бай болди, бирақ уларға йәрни сетивелишқа рухсәт берилмиди, йәни улар полисни идарә қилиш ишлиридин чәтнитилди. Иҗтимаий басқучниң әң төвәнки пәләмпийидә қуллар турди. Грекия вә Римдики қуллуқ Шәриқтики өй қулиридин қаталлиғи вә муқумлиғи турғусидин алаһидиләнди (бирақ Спартида қул-илотлар мәлум дәриҗидә әркинлигини сақлиди). Уруқдашларниң қуллуқ қәрзи дәрру йоқитилди; пәқәт һәрбий тутуқунлурла қулға айландурулди, шуңлашқа тарихчилар әркин адәмләр билән қуллар арисидики чегариниң ноқуллиғини мошуниңдин молҗалайду. Грекиядә қуллар һечбир һоқуққа егә болмиди вә “сөзләйдиған қуралға” тәңләштүрүлди, барлиқ мүлүк түридин жирақлитилди. Сетиш вә сетивелиш объектиға айланди, уларға некалишиш мәнъий қилинди, қулларниң балилиринму қул сүпитидә һесапланди. Һәтта қулларни әркинликкә қоюп бәргәнниң өзидиму улар тәң һоқуқлуқ болмиди вә униң ғәмхорчиси болған сабиқ ғоҗайиниға беқинда болди. 

				
					
						[image: ]
					

					
						
							Диққәт ағдуруңлар!

						

					

				

				
					
						[image: ]
					

					
						
							Диққәт ағдуруңлар!

						

					

				

			

		

	
		
			
				56

			

		

		
			
				Елим-селиқ төләш үчүн боши-тилған қулларниң әһвали бирқәдәр яхши болди (бирақ мундақ әһваллар кам учришатти). Мундақ әһвалда улар хусусий устихана яки дукан-чилирини ечип, мустәқил яшалиди. Миладиғичә 500-жили, йәни мус-тәмликичилик дәвридә, болупму Парс империяси билән уруш вақ-тида (миладиғичә 500—449-жж.) қулларниң сани сүръәтлик һалда өсти. Бирақ улар Шәриқ дөләт-лиридикигә охшаш асасий ишләп чиқарғучи күч болмиди. Йеза егилигидә қул әмгиги аз қоллинилди. Деханлар болупму йәрни пәрвиш қитлиш мәсилисидә пәқәт өз күчигила таянди. Шундақ болсиму қуллар кан ишлирида, устиханиларда муһим әмгәк күчи хизмитини атқурди. Шуниң билән биллә қулларниң көпи һаллиқ адәмләрниң өйидә хизмәткар сүпитидә әмгәк қилди.

				Грекияниң ихтисадий тәрәққияти. Миладиғичә V ә. әң жирик сода мәркизи Афины болди. Шәһәр базирида тәвәләрдин кәлгән деханлар шарап, көктат, өсүмлүк майлирини, торф, чәттин әкелингән нан, белиқ вә башқиму йемәк-ичмәкликләрни сетивалди. Жирик егилик мүмкинчиликлири униңдинму кәң болди. Афиныда мустәмликиләр вә Шәриқ дөләтлири билән паал сода мунасивәтлири жүргүзүлди. Египеттин буғдай, Африкидин пил сүйиги, Қара деңиз әтрапидин буғдай, қаримал, бал, мом, вә териләр әкелинди. Мувапиқ һалда ахча айлиними өсүп, униң билән биллә һәрхил несийә вә сүтхорлуқ операцияләрму овҗ алди. Грекиядә һәрбир полис өз ахчисини чиқарди, валютилиқ айривашлар яхши риваҗланди. 

				Грекиядә қуруқлуқтики сода деңиз содиси билән селиштурғанда ейтарлиқ арқида қалди. У қийин вә тағ-ташлиқ йоллар арқилиқ товар тошиғанлиқтин, пайдисиз болди. Шуниң билән биллә полислар арисида пат-пат йүз беридиған урушларму қуруқлуқтики сода-сетиққа қийинчилиқ пәйда қилди. Һәрһалда деңиздин жирақ орунлашқан грек шәһәрлиридә қол һүнәрвәнчилик буюмлири, йемәк-ичмәк, турмуш буюмлирини сатидиған йәрлик базарлар ишлиди. 

				Грекиядә утуқлуқ риваҗланған товар — ахча мунасивәтлири башқа цивилизацияләр билән селиштурғанда алаһидә тәрққий әтти. Шуңлашқа тарихчиларни пикричә қедимдин Йәроттура деңизи әтрапида еврлопилиқ капитализм өсүп чиққан ихтисатниң алаһидә молдели барлиққа кәлди.

				Полис һаятидила қедимий демократияниң вә товар-ахча мунасивәтлириниң асаси селин-ди. Әркин, мәхсәтчан вә дөлитигә садиқ шәхс қелиплашти.

				Грекияниң сәясий тәрәққияти. Афины вә Спарта һәрқачан Грекия-дики йетәкчилик орун үчүн өз ара риқабәтләшти, бәзидә бу талаш-ларниң ахири һәтта қурлалиқ тоқунушларға улишип кетәтти. Мундақ урушлар һәр икки тәрәпни еғир чиқимларға учритип, уларниң күчини һалсиратти, шуңлашқа миладиғичә ІV ә. Грекия узақ вақитқа созулған боһранни бешидин өқткәзди. 

				Бу дәвирдә Балқан йерим арилиниң шималида йеңи дөләт — Македония пәйда болди. Падиша Филипп ІІ ниң (миладиғичә 359—336-жж.) һакимийәт қурған дәвридә дөләт алаһидә күчкә еришип, пухта армия шәкилләндүриду. Қувити ашқан Македония Грекияниң сәясий һаятиға арилишишқа башлайду вә кейинәрәк Афины, Коринф вә уларниң башқиму иттипақдаш полислири билән һәрбий тоқунушларға бариду. Миладиғичә 338-ж. греклар мәғлубийәткә учрайду, бир жилдин кейин Филипп ІІ пүткүл грекларниң полислар иттипақини тәшкил қилиду.

				Миладиғичә 336-ж. Филипп ІІ грек полислирини парсларниң һөкүмранлиғидин азат қилиш үчүн өз әскәрлирини Кичик Азиягә атландуриду. Бирақ бу һәрбий жүрүш Филипп ІІ ниң исиянчилар қолидин қаза болушиға бағлиқ йерим йолда тохтайду. Әнди Македония тәхтигә падиша Филиппниң 20 яшлиқ оғли Александр олтириду. Миладиғичә 334-ж. узаққа созулған әтраплиқ тәйярлиқлардин кейин, 

				македон әскәрлири жүрүшкә атлиниду, уларниң тәркивидә грек полислириниң пиядә әскәрлириму болиду. Қувәтлик бу қошунларға Александр Македонскийниң өзи қоманданлиқ қилиду. У Геллеспонтни (Дарданелни) үзүп өтүп, Парс зиминиға йетип келиду. Александрниң Шәриққә бүйүк жүрүши башлиниду. Бу Қедимий Грек тарихиниң йеңи дәвриниң башлиниши болди. 

				Шәриққә жүрүш қилған Александр Македонский бепаян зиминларни бесивелип, қедимий аләмдики наһайити жирик монархияни бәрпа қилиду. Бу дөләт миладиғичә 324-жилғичә моҗут болуп туриду. Александр Македонский һәрхил тәвәләрни, жирик шәһәрләрни бесивелип, бесивалған йәрлиридин пәқәт елим-селиқла елип турди, йәни уларниң ички ишлириға арилишип, чоң өзгиришләрни жүргүзмиди.

				Александр Македонский Шәриқни беқиндурғандин кейиин, бу регионларға грек вә македонлуқ қонушланғучилар еқип келишкә башлиди, улар йеңи иҗтимаий мунасивәтләрни орнатти, шәһәр-полис-ларниң асасини салди, алақә-мунасивәт йоллирини қелиплаштурлди вә грек алиминиң мәдәнийитини таратти һәмдә Қедимий Шәриқ циви-лизациясиниң бүйүк муваппәқийәтлириниму өзигә утумлуқ қобул қилди.

				Шәһәрләрдә җәмийәтлик мәктәпләр қурулуп, балиларни грек сәнъитигә җәлип қилди, грек мәдәнийитиниң нәмуниси болуп һесаплинидиған театр, стадион,ипподромлар селинди. Греклар шәриқ мәдәнийитиниң әнъәнивий қәдрийәтлирини қобул қилип, өзлириниң мәдәнийити вә һаят тәрзини Шәриқниң әнъәнивий һаятиға пәйдин-пәй җарий қилодурди. Греклар өзлириниң худалири билән биллә Исида, Осирис вә башқиму шәриқлик худаларни етирап қилди, уларға беғишлап мәхсус ибадәтханиларни салди. Бәзи шәһәрләр жирик мәдәний мәркәзләргә айлинип, грек шәһәрлири билән риқабәтләшти. Александрияда наһайити жирик китапхана фонди тәшкилләнди, у йәрдики қолязмилар сани 700 миңдин көп болди. Шундақла Пергама вә Антиохияләрдиму жирик китапханилар болди. 

				Александр Македонскийниң империяси һәрхил дөләтләрдин тәшкилләнди: униң тәркивидики өлкиләрниң иҗтимаий-ихтисадий, сәясий вә мәдәний мунасивәтлири өз ара зор пәриқләргә егә еди.

				Миладиғичә 324-ж. Вавилонға қайтип кәлгән Александр қайтидин йеңи жүрүшкә тәйярлинишқа башлиди, бирақ еғир кесәлгә муптила болған у (бәзгәк болуши еһтимал) миладиғичә 323-ж. июньда 32 йешида аләмдин өтти. 

				Эллинизим дәври. Александрниң вапатидин кейин, мирасхорлар асрисда һакимийәт үчүн талаш башлиниду. Узаққа созулған мошу тоқунушларниң ақиветидин империя ғулайду. Империяниң орниға йеңи падишалиқлар пәйда болиду. Уларниң һөкүмранлири Александр Македонский армиясиниң қолбашчилири болиду: Египетта — Птолемей, Сирияда — Селевк, Македонияда — Антипатр. Әшундақ жирик дө-ләтләр билән биллә Кичик Азиядә Пергам, Понтий падишалиғи вә Ви-финия падишалиқлири пәйда болиду, Қошдәриядин шәриққә қарап — Парфия вә Бактрия дөләтлири қурулиду. 

				Миладиғичә 323 вә 30-жж. арилиғида Шәрқий Йәроттура дөләтлири тарихиниң дәври (эл-линлар — греклар өзини шундақ атайду) эллинизм дәври дәп атилиду.

				Бәзи алимларниң пикричә “эллинизм” аталғуси, пәқәт греклар вә грек мәдәнийитиниң Шәриққә кириши көплигән шәһәрләрни селиш арқилиқ вә йәрлик хәлиқләрни езишниң грекчә шәклиниң тарқилишини билдүриду. 

				Бәзи алимлар, Александр Македонскийниң басқунчилиқ дәврини, болупму униңдин кейинки вақитни тәрәққиятниң йеңи дәвриниң башлиниши дәп һесаплайду. Униңға шәриқлик вә греклиқ әзгүниң уйғунлишиш алаһидиликлири, йәни йәрни пәрвиш қилғучи хәлиқни езишниң шәриқлик шәкли билән грекларниң шәһәрләрдики езиш шәкли тән. 

				Грекия эллинлиқ дәвирдә бирнәччилигән дөләтләрни өз тәркивигә қошувалди, шуниң нәтиҗисидә йәрлик әнъәнә-дәстүрләр грек һәм македон әнъәнә-дәстүрлири билән арилишип кәтти. Бу дөләтләр шәриқлик деспот билән полислиқ системиларниң бирикишиниң өзигә 

				хас алаһидилигиниң ипадилиниши болди. Мундақ һакимийәтниң бешида монарх болди, униң хелә көләмлик йәрлири вә турақлиқ әскәрлири, мәркәзләшкән мәмурий һакимийити моҗут болди. Шәһәрләр өзигә тәәллуқ йезилиқ тәвәрдә өзини-өзи башқуруш һакимийәт системисини сақлап қалди. Бирақ, полисниң өз алдиға, мустәқил һалда ташқи сәясәт жүргүзүш һоқуқи болмиди, униң ички ишлири болса падиша тайинлиған әмәлдарниң назарити астида болди. 

				Миладиғичә ІІІ—І әә. Шәрқий Йәроттура деңизидики дөләтләрниң иҗтимаий-сәсий ала-һидиликлири грек вә шәриқ цивилизациясиниң өз ара тәсирлишиши нәтиҗисидә пәйда болди.

				Эллинлиқ җәмийәтниң сәясий һаяти вә қәдрийәтләр системиси. Эллинлиқ дөләтләрниң ички сәясий әһвали турақлиқ болмиди. Вақит өткәнсири бу дөләтләрдә династияләр арисидики урушлар, шәһәр ақсүйәклири билән падиша мәмурийити арисидики җаңҗалларда әкис етилип, толуқ мухтәрийәт үчүн талашқан шәһәрләр билән төвәнки иҗтимаий синипниң селиқ системисиға қарши чиқиши охшаш зиддийәитләр кәскинлишишкә башлиди. Техи миладиғичә ІІІ ә.мустәһкәмләнгән Рим цивилизацияси эллинлиқ аләмгә қарши һуҗум башлап, уларға тәәллуқ дөләтләрни арқа арқидин бесивелишқа башлиғанда, бу йәрдики вәзийәт техиму кәскинлишип кәтти.

				Иҗтимаий вә сәясий зор өзгиришләр адәмниң дуния тонушиға тәсир қилмиши мүмкин әмәс еди. Инсанийәт дәвир боһрани билән өз тәғдириниң турақсизлиғини алаһидә һис қилишқа башлиди. Мошундақ турақсиз аләмдә адәмниң орнини, униң болмушини ениқлашқа интилиш философиялик мәктәпләрниң пәйда болушиға елип кәлди. 

				Һәрхил мәктәпләрниң философлири (стоиклар, эпикурчилар, киниклар) һәрқандақ шара-итта ички уйғунлуқни (гармония) сақлайдиған йеңи этникилиқ қаидиләрни ойлап тепишқа интилди. 

				Стоиклар әгәр адәм байлиқ, атақ вә мукапатларға интилмай сахза-вәтлик қилип, җәмийәт алдидики өз борчини адил атқурса шу чағдила бәхиткә еришиду дәп һесаплиди. 

				Эпикурчилар адәм өз тәғдири вә әҗили алдидики қорқунучни йеңишни билиши керәк. Бәхиткә өзини-өзи мукәммәлләштүрүш, камал тепиш йоли арқилиқла йетишкә болиду, бу сәвирлик һәм қанаәтчанлиқ бериду, униң үчүн паал һаяттин ваз кечиш лазим дәп саниди. Эпикур “Бирхил һаят кәчүр. Ким азға қанаәтләнмисә, униңға һәммә нәрсә аз көрүниду” — дәп тәкитлиди.

				Киниклар җәмийәттә овҗ алған адаләтсиз-ликләрни тәнқитләп, гадайлиқни тәрғип қилди, улар өз сөзлирини өзлириниң һаяти арқилиқ испатлиди. Полистики идеаллиқ киши ретидә ро-һий җәһәттин күчлүк шәхс, данишмәнниң обризи-қияпити тонулушқа башлиди. У адәмләрниң ғәмхорлуғи билән чүшкүнлүклирини сирттин қараш мүмкинчилигигә егә шәхс сүпитидә тәрипләнди. 

				Эллинлиқ аләм пәйдин-пәй Рим империясигә сиңип әтти. Миладиғичә 196-ж. Рим греклар арисида мәшһур болған, монархиялик қурулма—лозунгни йоқитип, грек полислириға “әркинлик” җакалиди. Бундин кейин римлиқ гарнизонлар эллинлиқ дөләтләрниң жирик шәһәрлиригә топлан-ди. Рим бу дөләтләрниң чегарисини ениқлап, полисларниң ички ишлириға арилишишқа башлиди. Полислар иттипақи тарқитилди, демократияниң орниға олигархия һөкүмранлиқ қилди. Қулдарлиқ мунасивәтләр кәң қанат яйди, қул содиси гүлләнди, башқа әлләрдин қурллар көпләп әкелинди. Миладиғичә 30-ж. рим әскәрлири Египетни бесивалиду — бу өз мустәқиллигини шуңғичә сақлап қалған ахирқи эллинлиқ дөләт еди.

				Эллинизм дәвридә инсанийәт тарихида тунҗа қетим Шәриқ вә Ғәрип оттурисида турақлиқ, мустәһкәм мунасивәтләр орниди, улар көплигән саһаларда өз әксини тапти: сода мунасивәтлири күчәйди, дөләтчиликниң йеңи шәкиллири қелиплашти, мәдәний өз ара тәсир-лишиш орниди. Эллинизм инсанийәт тарихида зор әһмийәткә егә болди, илим-пән вә маарип риваҗлинип, мәдәнийәт гүлләнди, бу саһалардики муваппәқийәтләр инсанийәт қәдрийәтлирини толуқтурди. Эллинлиқ мәдәнийәт муваппәқийәтлирини Византия империяси вә әрәпләр мирас сүпитидә қобул қилип, кейинәрәк бу қәдрийәтләр пүткүл аләмлик мәдәнийәт җәвһәрлириниң алтун фондиға кирди.  

				1.	Мустәмликиләшниң Грекияниң ички һаяти үчүн қандақ нәтиҗиси болди?

				2. “Полис” уқумиға ениқлима бериңлар.

				3. Шәриқ җәмийитиниң Қедимий Грек җәмийитидин асасий пәрқи немидә болди? Чүшәндүрүңлар.

				4. “Пухралиқ җәмийәт” уқуминиң мәзмуни немидә?

				5. Полисниң барлиқ турғунлири униң пухралири болдиму?

				6. Немә сәвәптин грек демократияси барлиғиға ортақ демократия әмәс дәп атайду?

				7. Шәриқтики қуллар вә Грекиядики қулларниң пәрқи немидә болди?

				8. Грекия тарихиниң қайси дәври эллинлиқ дәп атилиду?

				9. Эллинизмлиқ дөләтләр тәстиқлигән идарә қилиш шәклини атаңлар.

				10. Греклар өзлири бесивалған Шәриқ әллириниң һаятиға қандақ өзгиришләр әкәлди вә өзлири Шәриқ цивилизациясиниң қандақ әнъәнилирини сиңдүрди?

					Бу дәристә:

					• Қедимий Рим җәмийтиниң иҗтимаий-сәясий қурулмиси; 

					Җумһурийәтлик Рим; ака-ука Гракхлар ислаһити, Рим империяси; Ғәрбий Рим империясидики боһран вә униң ғулиши тоғрилиқ билидиған болумиз. 

				

			

		

		
			
				11. Эллинизм дәвридә қандақ философиялик системилар пәйда болди вә эллинлиқ Грекия философлири һаятниң қандақ йеңи идеялирини тәклип қилди?

				12. Эллинизмлиқ дәвирниң Ғәрип вә Шәриқ тарихлириниң техиму тәрәққий етишидә қандақ әһмийити болди?

				Тапшурма

				Афининиң дөләт әрбаби Перикл сөзиниң үзүндисини оқуңлар вә соалларға җавап бериңлар:

				1) Перикл демократиялик қурулминиң асасий артуқчилиғи сүпитидә немини көрди?

				2) У демократияни қандақ ениқлиди?

				3) Перикл әркинлик сөзини қандақ чүшәнди?

				Қедимий грек сәясуни вә җәмийәт әрбаби Периклниң Афины тоғрииқ ейтқанлиридин

				Бизниң дөлитимизниң қурулмиси өзгә қанунларға әгәшмәйду; биз башқиларға әгәшкәндин көрә, уларға үлгә болумиз. Бизниң демократиялик қурулмимиз азчилиқниң әмәс, көпчиликниң мәнпийитигә мувапиқ шәкиллиниду. Һәқиқәтән өзәклик пикир-талашларда барлиғиниң һоқуқиниң баравәрлиги бу қанунда қараштурулған. Җәмийәтлик ишларниң әвзәллигигә бағлинишлиқ, униңға һәссә қошса яхши бәдәл қелиплишиду. Һечқандақ партияниң қоллишисиз, өз қабилийәтлири арқисида дөләткә пайда кәлтүридиған иқтидари бар адәм гадайлиғиға қаримастин мошундақ мүмкинчиликләргә егә болмаслиғи мүмкин әмәс. Биз дөләт һаятида вә өз ара мунасивәтә әркин пухра сүпитидә яшаймиз, чүнки күндилик һаятта бир-биримизгә ишинимиз, өзгиләр өзигә яқидиған ишни қилса буниң үчүн уларға әйип артмаймиз, һәм тосалғу болмаймиз... Айрим муамилә —алақидә һечқандақ әдәпсизликкә бармаймиз, болупму җәмийәтлик ишлардики қанунсизлиқлардин қорқимиз.. Шундақла биз әмгәктинму дәм елишниң хилму-хил йоллирини тапалаймиз: мусабиқиләр өткүзимиз, жилсайин қурбанлиқ беримиз, һашамәтлик қурулушларға егидарчилиқ қилимиз, бу бизгә күндилик һаятимизда раһат беғишлап, өкүнүшлиримизни унтулдуриду. Шуниң билән биллә бизниң дөлитимизниң улуқлиғиға аит елимизгә барлиқ тәрәпләрдин адәмләр еқип кәлмәктә. Биз өзүмизниң парвәнликлиримиз билән биллә әшу адәмләр яратқан паравәнликләрниму пайдилинимиз...

				§ 9. Қедимий Рим Цивилизацияси 

				Қедимий Римниң тарихи 3 дәвиргә бөлүниду: падишалиқ (миладиғичә 753—509-жж.), җум-һурийәтлик (миладиғичә 509—44-жж.), импе-раторлуқ (миладиғичә 27-ж. — милади 476). 

				Қедимий Рим җәмийитиниң иҗтимаий-сәясий қурулмиси. Шәһәрдики җамаәләр Римниң турғунлиридин тәшкил тапти вә улар патрицийлар дәп аталди. Аилиниң бешидики дада “патер” дәп атилип, униң һөкүмранлиғи чәксиз болди. У өзиниң аилә әзалирини сетишқа қуллуққа беришкә һәтта җазалашқа һәқлиқ еди. Йәр барлиқ җамаәниң ортақ мүлкигә айланди. Айрим аилиләрниң ихчам 

				йәрлири (көктат, бағлири) бар макан-җайи болди. 

				Бирнәччә патрицийлик аилиләр җамаә аталди. 10 җамаә курияни тәшкил қилса, 10 курия — трибани тәшкиллиди. Барлиғи үч триба болди. Патрицийлик нәсилләрниң ақса-қаллири Сенат яки ақсақаллар кеңишидин ибарәт болуп, униң тәркивидә 300 чә адәм болди. Барлиқ әр кишиләр курияниң жиғиниға қатнашти, униңда: даһини сайлаш, уруш җакалаш, течлиқ келишимгә келиш охшаш муһим мәсилиләр һәл қилинатти. Миладиғичә 753-ж. қурулған дөләтниң бешида қәбилә даһиси яки падиша болди. У әскәрләргә қоманданлиқ қилди, алий сот вә қаһин саналди. 

				Патрицийлик туққанлар җамаәсигә кирмәйдиған Рим турғунлири плебейлар дәп аталди. Улар Римға қошулған яки униңға беқинда қәбилиләрниң вәкиллири еди. Плебейларму әркин адәм һесапланди, бирақ пухралиқ һоқуқлири болмиди: улар хәлиқ жиғинлириға қантнаштурулмиди, һәрбий хизмәткә елинмиди, патрицийларниң диний рәсим-қаидилиригә қатнишиш мәнъий қилинди. Уларниң патрицийлар билән түзгән некалири қанунсиз һесапланди. Плебейниң җамаә йерини пайдилинишқа һоқуқи болмиди. 

				Һоқуқлириниң болмаслиғи плебейларниң һаятини мурәккәпләштүрди, болупму уларниң һаллиқлириға еғир болди. Плебей кәмбәғәллириниң әһвали еғир, йери аз һәм қәриздин баш көтәрмәйдиған әһвалда еди. Өз вақтида қәрзини қайтуралмиған қәриздарни қәриз бәргүчи қолға елип, өз өйидә 60 күн мабайнида солақта тутушқа һәқлиқ болди. Мабада бу әһвалдин кейинму қәризи қайтурулмиса, қәриздарни башқа яққа қуллуққа сетиветишкә болатти. 

				Мәлуматлар бойичә Римниң падишалиқ дәвридә 7 падиша һөкүмран-лиқ қилған. Униң дәсләпкиси Римниң асасисни салған Ромул болди. Падишалар дәвридә плебейларниң еғир мәҗбурийәтликләргә, қуллуққа, қарши вә пухралиқ һоқуқ һәм йәр үчүн күриши башлиниду. Миладиғичә VІ ә.Сервий Тулий падиша плебейлар үчүн муһим ислаһат жүргүзиду: әнди улар һәрбий хизмәткә елинидиған вә бәзи сәясий һоқуқларни егәлләйдиған болушти.

				Сервий Тулий Римниң барлиқ турғунлирини (патрицийларни, плебейларни) бәш мүлкий бөлүнүшкә бөлди. Бу бөлүнүш класслар дәп аталди. Бәш классниң һечқайсисиға кирмигән пухралар пролетарийлар(“мүлки йоқлар”) дәп аталди. Һәрбир класс (синип) мәлум мөл-чәрдики әскәрлдәрни чиқиришқа, һаллиқлар болса униңдинму көп әскәр чиқиришқа те-гишлик болди. 

					патрицийлар, курийлар, триблар, сенат, плебей-лар, падиша, пролета-рийлар, центурийлар, консул, хәлиқ минбири, вето, Сенат, җумһурийәт, нобилитет,цезаризм, принцепс, империя, вәкилләр, варварлар

				Мошуниңға бағлиқ җәңчиләр жиғинида йүзлүкләр (центруя) бойичә байлар бесим авазға егә болди. 

				Җумһурийәтлик Рим. Йәттинчи падиша Тарквиний Горд һакимийәт сориғанда падиша һакимийити ғулиди. У зорлуқ-зомбилиқ вә еғир җазалашлар арқилиқ патрицийларниң наразилиғини пәйда қилиду, миладиғичә 509-ж. улар қозғилаң көтирип, падишани тәхттин ғулитиду. Тарквинийни ғулатқандин кейин дөләтни идарә қилишни патрицийлар өз қолиға алиду. Алий һакимийәт Хәлиқ кеңишигә тәәллуқ болиду, униң тәркивигә пухралар һәм алий лавазимларға сайланған шәхсләр кириду. Жилсайин Хәлиқ кеңишигә патрицийлардин бир жиллиқ муддәткә икки консул тайинланди, улар алий пухралиқ вә һәрбий һакимийәткә егә болди, әскәр сепигә қобул қилишлар жүргүзди вә йеңи қанунларни тәвсийә қилди. 

				 Патрицийлар вә плебейлар арисида күрәш жүргән қедим дәвирдинла плебейлар өзлириниң баш қошушлирида лавазимлиқ шәхсләрни—хәлиқ минбирини (трибуна) сайлаш һоқуқиға еришкән еди. Трибунида вето(лат. — мәнъий қилиш) һоқуқи болди. Униң консулниң пәрманиға, Кеңәшниң қарариға, аваз бериш қануниға қарши мәнъий қилиш һоқуқи болди. Трибуна мәртивиси алаһидә жуқури болди. Уни өлтүрүш наһайити еғир җинайәт болуп һесапланди. Плебейлар патрицийлар билән баравәр һоқуқларға еришкәндин кейинму, хәлиқ трибунини сайлашни давамлаштурди, пәқәт у әнди плебей жиғинлирида әмәс, Хәлиқ кеңишидә өтидиған болди.

				Плебейлар вә патрицийлар арисидики күрәш беришида Сенат тәртивигә толуқтурушлар киргүзүлди. Әнди униңға сабиқ консуллар, 

				хәлиқ трибунлири вә башқиму лавазимлиқ шәхсләр сайламсиз әза болалиди. Уларниң барлиғи һаятиниң ахириғичә Сенат әзаси болди. Сенатқа 300 адәм әза болди. Сенат чәксиз һакимийәткә егә болди: ғәзинә (малийә) ишлирини жүргүзди, әскәр әвәтиш реҗилирини тәйярлиди, башқа дөләтләр билән музакириләрни жүргүзди.

				Мундақ идарә қилишни римлиқлар республика дәп атиди (лат.—җәмийәтлик иш).

				Җумһурийәткә өтүш патрицийларниң һөкүмранлиғини мустәһ-кәмлиди. Плебейлар Римниң толуқ һоқуқлуқ әзалириға айланди. Миладиғичә 326-ж. мәҗбурийәтлик қуллуқни мәнъий қилиш плебейлар үчүн наһайити муһим вақиә боди.

				Римдики һакимийәт әмәлиятта бай патриций вә плебей аилилири топилда, некалишиш арқисида патрицийлар билән тәңләшкән — нобилитетларда (лат. ақсүйәк). Нобиллар кон-сул сайлимида, Сенат вә Хәлиқ кеңишидә бир-бирини ққоллап турди.

				Ака-ука Гракхлар ислаһити. Миладиғичә ІІІ—ІІ әә. Римниң Йәроттура деңизидики бесивелиш жүрүшлиири Италиядики йәрни пәрвиш қилиш егиликлирини чүшкүнлүккә елип кәлди. Легионерларниң узақ вақит мабайнида жүрүшләргә қатнишиши уларниң егиликлириниң толуқ вәйран болушиға елип кәлди. Егиликлирини қайта әслигә кәлтүрүшкә мүмкинчилиги болмиғанлиқтин улар йәр участкилирини бай хошнилириға төвән баһада сетишқа мәҗбур болди. Бәзидә һаллиқ хошнилар деханларниң йәрлирини мәҗбурән тартивалди. Йеридин мәһрум болған миңлиған кәмбәғәлләр Римға топлишип, тәсадипи дарамәт билән күн өткүзүшкә мәҗбур болди. 

				Деханларниң касатлишиши Римниң һәрбий қувитини аҗизлатти: һәрбий сәпкә мүлки йоқларни алмиди. Римда намратларниң көпләп топлинип кетиши һакимийәт үчүн ховуплуқ болди.

				Қелиплашқан әһвалға бағлиқ айрим Рим ақсүйәклири намратлаш-қан деханларға йәр участкилирини бөлүп бериш тоғрилиқ қарар қобул қилиду. Улар бу хил тәдбирләр арқилиқ кичик егиликләрни сақлап, дөләт вә армияни мустәһкәмләшни көзлиди. Бирақ бу дөләт йерини қанунсиз бесивалған жирик мүлүк егилиридин йәр өлчүклирини тартивелиш арқилиқла әмәлгә ашатти. Йәр ислаһити үчүн күрәшкә ака-ука Тиберий вә Гай Гракхлар йетәкчилик қилди. Ака-укиларниң чоңи Тиберийни миладиғичә 133-ж. хәлиқ трибуни қилип сайлайду. 

				Хизмитигә киришкән Тиберий Хәлиқ кеңишигә өз қанун лайиһәсини тәвсийә қилиду. Лайиһә бойичә җәмийәтлик йәр егилириниң 1000 югердин (250 га) артуқ йәр егәлләшкә һоқуқи болмиди. Шу арқилиқ йәрни бошатқан Тиберий бош йәрләрни кичик бөлчәкләргә 30югердин бөлүп, уни намратлдарға кәлгүсидә сетиш һоқуқисиз мирас бойичә иҗаригә бериш тәкливини алға сүриду. Хәлиқ кеңиши намратларға йәрни бөлүп бериш тоғрилиқ Қанунни қобул қилиду. Йәрни бөлүш башлиниду.

				Бирақ жирик йәр егәллигүчиләр һесапланған нобиллар буниңға келишмәй, қаршилиқ көрситиду. Миладиғичә 132-ж. улар сойла вә башқа сайманлар билән қуралланған хизмәткарлирини әгәштүрүп, Хәлиқ кеңишиниң жиғини өтүватқан мәйданға келиду. Мәйданда бу кәмдә трибун Тиберий Гракх нутуқ сөзләвататти. Бирдинла қия-җия маҗралар башлинип, Сенатниң қураллиқ отряди Гаркхниң тә-рәпдарлирини вәйран қилиду. Бу тоқунушта 400 адәм қаза болиду, униң ичидә Тиберийму бар елди. 

				Бирақ йәр ислаһити давамлишиду, чүнки көпчилик амма униң әһмийитини чүшинип йәткән еди. Қаза болған Тиберийниң иниси Гай аграрлиқ өзгиришләр күришигә йетәкчилик қилиду. Миладиғичә 123—122-жж. у хәлиқ трибуни болуп,Тиберийниң аграрлиқ қанунини әслигә кәлтүрүпла қоймай, шуниң билән биллә муһим тәдбирләрниму әмәлгә ашурди. Миңлиған деханлар йәр өлчүгигә егә болиду. Сенат вә нобиллар Гайни яқтурмайду. Сенат Римға қураллиқ әскәрләрни киргүзиду. Тоқунушта Гай айиғини чиқиривалиду вә дүшмәрлиригә тирик берилмәс үчүн, өз қулиға өзини өлтүрүшни буйруйду. Гайниң 3 миңға йеқин тәрәпдарлири җазаға тартилиду.

				Умумән аграрлиқ ислаһат жүргүзүлгән вақит ичидә 80 миңға йеқин адәм йәр өлчүгигә егә болиду. 

				Гай Гракхниң қазасидин кейин пухраларға йәр бөлүп бериш тохтитилиду, бөлүп берилгән йәрләрни болса әнди сетишқа рухсәт берилиду. Деханлар йәнила йәрсиз қелишқа баш-лайду.

				Рим империяси. Рим территориясиниң кәңийиши, тәрәп-тәрәптин кәлтүрилидиған қуллар саниниң көпийиши, шәһәрләрдә намратлар саниниң өсүши қул егәллигүчи қурулмини мустәһкәмләшни тәләп қилди. Жилсайин авушидиған консуллар билән уларниң ярдәмчилири, алп дөләттики идарә қилиш ишлирини мурәккәп вәзийәттә атқурди, у йәрдики қулдарлар билән қуллар арисидики һаят-мамат күриши һәм намратлар билән нобилитетлар арисида пат-пат йүз беридиған өз ара маҗралар қошумчә қийинчилиқларни пәйда қилди.

				Римдики турақсиз сәясий әһвал вә иҗтимаий зиддийәтләр қул егәллигүчи тәртипни сақлайдиған ялғуз-йеганә күч әскәр вә униң даңлиқ қоманданлирила екәнлигини ениқ ис-патлиди.

				Миладиғичә 50-жж., болупму һәрбий қомандан Гней Помпей билән сабиқ консул, һәрбий қомандан Гай Юлий Цезарьниң аброй вә тәсири алаһидә жуқури болди. Уларниң арисида һакимийәт үчүн күрәш болуп, униңда Ю.Цезарь ғәлибә қазиниду. 

				Миладиғичә 44-ж. Сенат Г.Ю.Цезарьни диктатор дәп җакалайду, у чәксиз һакимийәткә егә һөкүмран болди һәмдә өз паалийәтлири үчүн һечкимниң алдида һесават бәрмиди.

				“Император” (һөкүмран) титулиму диктатор исиминиң аҗралмас қисмиға айланди. Илгири бу унван пәқәт ғалипкар қоманданларғила бериләтти. Император титули алий һәрбий һакимийәтни билдүрди. Ю.Цезарьниң дәвридә Хәлиқ кеңиши өзиниң сәясий әһмийитини йо-қатти. Император Ю.Цезарь Рим держависиниң йеганә һөқкүмраниға айланди. 

				Һәрбий күчкә таянған Ю. Цезарь аһалиниң һәрхил топлириниң мәнпийитини көзлигән бәзи чарә-тәдбирләрни әмәлгә ашурди.

				Император Нобилитетларни дөләтни идарә қилишқа җәлип қилди. Ишкар топлар униң ихтисадий һаятини җанландурушқа вә провин-цияләрдики һөкүмранларниң башбаштақлиғини чәкләшкә қаритилған тәдбирлирини қоллиди. Плебс “Нан яки тамашә!” принципиға асаслан-ған, наһайити миқияслиқ зияпәт вә мукапат-ларға рази болди. Цезарь ветеранларни йәр билән тәминлиди, униң орнини болса йеңи-йеңи һәрбий олҗилар билән толуқтуруп турди. У өз һөкүмранлиғиниң иҗтимаий асасини мустәһкәмләш үчүн Сицилия, Цизальпилиқ Галлия, испан шәһири Гадесниң турғунлириға Римниң пухралиқ һоқуқини чәксиз тарқитишқа башлиди. 

				Наһайити қудрәтлик диктатор иҗтимаий топлар арисида бәк әвришим болалиди. Бу һәқиқәтәнму цезаризм сәяситиниң әйни ипадиси еди.

				Шуниң билән биллә Ю.Цезарь плебсларға демагогикилиқ хошамәт қилиштин ваз кәчти. Дөләттин йемәк-ичмәк алидиған адәмләр сепи икки һәссигә кемиди: шәһәрлик намратларниң сәясий клубиға айланған кварталлиқ тәшкилләр тарқитилди.

				Ю.Цезарниң жүргүзгән сәяситини қулдарлиқ дөләтни мустәһкәмләшкә қаритилди.

				Бирақ туташ дөләт вә хәлиқни өз хаһишичә һөкүмранлиқ қилишқа үгәнгән нобелитет өзиниң алаһидә әһвалиниң йоқилишиға һәм шуниңға бағлиқ атақ аброй вә пайда дарамәтлиридин айрилишқа көнәлмиди. Җумһурийәтлик йөнилиштики ақсүйәкләрниң вәкиллири билән Римниң һәрхил топлиридин тәшкилләнгән хәлиқ Цезарьниң монархиягә интилишиға хаватирләнди. Шуниң нәтиҗисидә миладиғичә 44-ж. 15-мартта Ю.Цезарьға сүйиқәст қилинип, өлтүрүлиду. Бирақ диктаторниң өлүми җумһурийәтни әслигә кәлтүрәлмиди. 

				Ю. Цезарьниң қазасидин кейин, һакимийәт үчүн күрәшниң йеңи долқуни башлиниду вә бу тартишишларда Цезарьниң нәврә иниси Октавиан ғалип чиқиду. У миладиғичә 30-жилдин—27-жилғичә Римниң йеганә һөкүмрани болди. Октавиан сенаторлар тизимида дәсләпки болуп — принцепс болуп җакаланди. У императорлуқ билән биллә Римдики барлиқ легионларға қоманданлиқ қилидиған йеганә консул һәмдә алий қаһин болди. Сенат Октавианға Август “Муқәддәс” унванини бериду, бу “Хасийәтлик, муқәддәс яки паравәнлик бәргүчи” дегән мәналарни билдүриду. Октавиан Август дәвридин башлап Рим дөлити империя дәп аталди. 

				Октавианниң ғәлибиси пухралиқ урушларниң аяқлашқанлиғини вә Рим тарихиниң йеңи—империя дәвриниң башланғанлиғини билдүриду.

				І—ІІ әә. Рим империяси қудрәтлик болди. Тиберий, Калигула, Клав-дий вә Нерон императорлири башқурған вақитта йеганә һөкүмранлиқ техиму мустәһкәмләнди, улар армиягә тайинип, Хәлиқ кеңишини ча-қиришни тохтитиду, “империяниң дүшмәнрлиригә” қарши өч елишлар көпийиду, империя кәңәймичилик сәяситини утуқлуқ давамлаштуриду. 

				Император Траян (98—117) һакимийәт жүргүзгән вақитта төһмәт арқилиқ җазалашлар тохтитилди, регионлардики һөкүмранларға назарәт орнитишниң арқисида у йәрләрдики әһваллар хелә яхшилиниду вә империя чегарилири ейтарлиқ кәңийиду. 

				Ғәрбий Рим империясидики боһран вә униң вәйран болуши. Миладиғичә ІІІ ә. империя боһранға учрайду. Өз вақтида гүлләп, яхши риваҗланған шәһәрләр әндиликтә чүшкүнлүккә учрайду вә дөләткә селиқ төләлмәйдиған һаләткә чүшүп қалиду. Тәвәләр ара мунасивәтләр бузулиду вә улар иҗтисадий җәһәттин парчилинишқа башлайду. Қол һүнәрвәнчилик саһасиму касатлишип, сода ишлири аҗизлап, малийә системиси бузулиду. Селиқ вә әмгәк һәққи нәрсилик һалда төлинишкә көчиду. Мәдәнийәт турғунлуққа учрайду. 

				Рим пәйдин-пәй мәркәз мәртивисидин айрилишқа башлиди вә 330-ж. император Константин империяниң йеңи пайтәхти сүпитидә Константи-нопольни җакалайду (грекларниң мустәмликиси Византияниң орниға). 395-ж. империя парчилинип, Шәриқ вә Ғәрип бөләкләргә бөлүнүп кетиду. ІІІ ә. башлап варварларниң һуҗумиға учрайду. Германлиқлар, готтлар вә башқиму қәбилиләр Рим легионлирини қистаққа елишқа башлайду (улар асасән ялланмилардин тәшкилләнди) ахир һесапта Рим империяси дүшмәнләрниң оңай олҗисиға айлинип қалиду: 410-ж. уни готтлар бесивелип, талан-тараҗға учратса, 455-ж.герман қәбилилири болған вандаллар бесивалиду, 476-ж. Рим қомандани һәмдә 

				ялланмилириниң даһиси герман Одоакр Римниң ахирқи императори Ромул Августулни тәхттин чүшириду.

				Ғәрбий Рим империяси өз моҗутлуғини тохтитип, бирнәччә вар-варлиқ дөләтләргә парчилинип кетиду. 

				1. Рим җәмийитиниң асасий иҗтимаий топлирини атаңлар.

				2. Рим җумһурийитидики һакимийәт қурулмиси қандақ болди?

				3. “Цезаризм” дегинимиз немә?

				4. Цезарьниң өлүмигә немә сәвәп болди?

				5. Рим империясиниң қудрити немидә болди?

				6. Рим империясидә боһранниң пәйда болушини атаңлар.

				Тапшурма

				Плутарх әсәридин үзүндә оқуп, соалларға җавап бериңлар.

				1.Гай Гаркхниң қанунлири хәлиқниң қайси топиниң мәнпийити үчүн жүргүзүлди?

				2. Плутархниң пикричә, Г.Гаркх немишкә сот ишиға бағлиқ қанунға алаһидә әһмийәт бәрди?

				3. Г.Гаркх Сенатта нутуқ сөзлигәндә өзиниң принципиға қандақ символикилиқ мәна бәрди?

				4. Г.Гаркхниң ислаһитиниң қандақ алаһидиликлири болди?

				Плутарх “Селиштурма өмүрнамиләр” (Тиберий вә Гай Гракхлар)

				Хәлиқ мәнпийити үчүн вә Сенат һакимийитиниң тәсирини азайтиш үчүн Гай җарий қилған қанунларниң биринчиси намратлашқан адәмләргә йәр бөлүп беришни қараштурған аграрлиқ қанун болди, иккинчи қанун һәрбий қанун болди. Униңға мувапиқ җәңчиләрни дөләт һесавиға кийиндүрүш, униң үчүн маашидин тутулмайду, иккинчидин, 17 яшқа толмиғанларни һәрбий хизмәткә чақирмаслиқ тоғрилиқ пәрман берилди. Үчинчи қанун иттипақллашларға мунасивәтлик болди вә барлиқ италияликләргә Рим пухралири билән тәң дәриҗидә аваз бериш һоқуқи берилди; төртинчи нанға мунасивәтлик намратлар үчүн нан баһасини әрзәнләтти, әң ахирқи 5-қанун сот ишлириға мунасивәтлик болди. У бойичә сенатлорлар мәртивисиниң көп бөлиги елип ташланди.

				Барлиқ сот ишлирини башқуруватқан сенаторлар, хәлиқ вә всадникларни қорқу-нучта тутти. Гай 300 сенатор соттин, йәнә шу мөлчәрдики всадникларни1 қошуп, 600 соттин ибарәт арилаш сот қурди. 

				Гай бу қанунни җарий қилғанда алаһидә әһмийәт бәрди дәп ейтилиду, у монулардин әкис етилиду: униңғичә барлиқ натиқлар йүзини сенатқа қаритип сөзлигән... 

				Гай шу чағда тунҗа қетим йүзини мәйданға, дүмбисини сенатқа қаритип сөзләшкә башлиди, шуниңдин буян мундақ үлгидә сөзләш дайим давамлашмақта.

				Гай аддий бурулуш, йәни пәқәт бирла қелипини авуштуруш билән муһим иш атқурди: у мошуси билән аристократиялик түзүмгә демократиялик түс бәрди, натиқ-ларни өз сөзини сенаторлар әмәс, хәлиққә беғишлашқа мәҗбурлиди.

				
					1 Содигәрләр тәбәқиси

				§ 10. Африка әнъәнивий цивилизацияси

				Бушменлар. Африкиниң җәнубидики йәр-лик турғунлар болуп, қедимдин бушменлар һесаплиниду. Улар — маһир овчи, теримчи, көчмән, карамәт из қоғлиғучилар, уссулчилар, рәссамлар, һәрхил илан вә һашарәтләр, өсүм-лүкләр алиминиң һәқиқий билгир-маһирлири болди. Африкида тәбиәтни тонуп-билиш җәһәттин һечким уларниң алдиға өтәлмәйду. 

				Бушмен — җәнубий африкилиқ бирнәччә қәбилиниң уму-мий нами. Йеңи мәлуматлар бойичә улар инсанийәтниң дәсләпки вәкиллири болуп һесаплиниду.

				Бу йәргә дәсләпки европилиқ адәмләрниң қәдими йәткичә улар явайилиқ шараитида яшиған. Улар кичик гәмә яки шах вә чөпләрдин ясалған аддий кәпиләр астида яшиди. Улар мошу һаят тәрзигә мунасивәтлик “бушмен” дәп аталди.. Бу инглиз тилидин тәрҗимә қилғандда шах арисидики яки шахтики адәм дегән мәнани бериду (ингл.bush — шах, путақ). Бушменларниң өз арисида умумий нам йоқ, улар өзини мәлум бир қәбилигә аит атишиду.

				Бушменларда һечқачан падиша, даһи, сот вә қаһин болған әмәс. Улар өз тарихида җәмийәтниң арқисида күн көридиған һакимийәтниң бюрократиялик аппарати вә дин дегәнни билмигән. Униң сәвәси аптаплиқ чөлдә озуқ издәп дайим қозғилип жүргән қәбилиниң һаят кәчүрүш тәрзидә.

				Уларда даһиларни әқли толған вә тәҗрибилик яшанғанлар уруқ ичидин таллатти. Шуниңға қаримастин улар һечқандақ маддий имтиязларға егә болматти. Қәбилиниң һаятиға мунасивәтлик барлиқ қарарлар умумий баш қошушта яки аваз бериш арқилиқ қобул қилинатти. Бу чарә вақтида қәбилиниң һәрбир әзаси бир авазға егә болатти. Улар һеликәмгичә қәбиләвий яки аиләвий демократия шараитида яшап кәлмәктә. Бу инсанийәт тарихидики әң қедимий демократия екәнлиги талашсиз.

				Бушменлар қәбилиси қедимда Африкиниң Җәнубий-Ғәрбидики Намибия чөлиниң бесим бөлигини маканлиған. Тәхминән бир йерим миң жил бурун улар шималдин кәлгән мал чарвичилиғи билән шуғуллинидиған қара тәнлик банту хәлқи билән тоқунушти. Шуниң 

				ақиветидин йәрлик турғунлар өзлири овчилиқ билән шуғуллинидиған әнъәнивий йәрлиридин айрилип, Калахари чөлигә қарап силҗиди. 

				Европилиқлар Җәнубий Африкиға келишкә башлиған ХVІІ ә. оттурисида бушменлар худди таш дәвридикигә охшаш шараитта яшимақта еди. Йәрлик турғунлар ақ тәнлик басқунчиларни анчила хуш көрүп кәтмиди. Чүнки уларда өз тәвәсидә яшаватқанларниң барлиғиға һәммә нәрсә ортақ яки тәәллуқ дегән чүшәнчә бесим еди. Шу сәвәптин улар назарәтсиз қалса һәм хошнилириниң маллириниму еливалатти һәм явайи һайванатларниму овлатти. Шуниңға бағлиқ бушменлар африкилиқ хошнилири биләнму, уларниң йеригә келип маканлашқан ақ тәнлик кәлгүндиләр биләнму чиқишалмиди. Мундақ мунасивәткә төзмигән мустәмликичиләр бушменларға қарши рәһимсиз уруш ечип, уларни пәйдин-пәй қиришқа башлиди. Бушменлар қаршилиқ көрсәткини билән, болупму қураллиниш җәһәттин өзлиридин нәччә һәссә үстүн турған дүшминигә бәрдашлиқ берәлмәй, рәһимсиз қирғинға учриди. Мошу қирғинчилиқ нәтиҗисидә бәзи мәлуматлар бойичә миллионлиған қедим қәбилә вәкиллиридин 100 яки 50 миң, һәтта 7 миңчила адәм қалған. 

				Нубия Нил вадисидики тарихий тәвә. Бу нам қона египетлиқ “nub” дегән сөздин чиқиши мүмкин, у алтун дегән мәнани билдүриду. VІ ә. христианлиқ қобул қилинғандин кейин Нубия чиркоси Египетниң 

				мәдәний вә диний тәсиригә чирмилишқа башлиди. Нубия оттура әсир-ниң ахириғичила христиан тәвәси сүпитидә һесапланди. VІІ—ХІV әә. бу йәрдә бирнәччә нубилик христиан дөләтлири болған. Кейин бу йәрләргә ислам дини тарқилип,әрәп қәбилилири пәйдин-пәй маканлишишқа башлиди. Нубия қул вә тәбиий байлиқларниң мәркизи сүпитидә (алтун пил сүйәклириниң) нами чиқти. 

				Нубияға исламниң қанат йейишиниң асасий сәвәви: Х ә. башлап әлниң шималидики мунбәт йәрләрни египетлиқ-мисирлиқ әрәпләрниң сетивелишқа башлиши еди. Бу ахир һесапта мошу йәрләрниң мәркизий һакимийәттин қол үзүшигә елип кәлди. Пәйдин-пәй әрәп мусулман қонушлири җәнупқа қарап созулушқа башлиди. Йәрлик турғунлар арисида арилаш некалар көпийип, ахирида мусулманлар бесимлиққа егә болуп, ислам тәвәдики асасий динға айланди. 1323-ж. Нубиядики әң жирик падишалиқниң һөкүмрани Макури ислам динини қобул қилиду. Хәлиқ өз һөкүмраниниң таллишини қоллайду. ХVІ ә. бешида Нубия толуқ ислам һөкүмранлириниң назаритигә өтиду. Шундақ қилип, қедимий падишалиқ әрәп вә ислам алиминиң бөлүнмәс бир бөлиигигә айланди.

				Гана. Миладиғичә І миңжиллиқта Ғәрбий Африка дәсләпки җамаә түзүмидин һалқип, тәвәдики көплигән хәлиқләрдә жуқури дәриҗидики җәмийәтлик түзүм шәкли қелиплашти. Инсанийәт җәмийити төмүрни еритишни үгинип, уни пайдилинишқа башлиғандин буян йеңи дәвиргә қәдәм ташлиди. 

				Ғәрбий Африка тәвәсидики әң қедимий дөләтлик қурулма Гана дөлити болди. VІІІ ә. әрәп мәлуматлирида у “Алтун дөлити” дегән нам билән учришиду.

				ІХ—Х әә. Гана сүръәтлик риваҗлинип, дәсләпки синипий җәмийәттә дөләтчиликниң тәрәққияти ейтарлиқ һалда алға силҗийду. Бу дәвирдә Гана Атлантика яқисидин Җәнубий Мавританиягә тәәллуқ Сахариғичә болған йәрләрни өз ичигә алған еди. Берберлиқ лемтун қәбилилириниң даһилири уларға елим-селиқ төләп турған. Бирақ мундақ миқияслиқ зиминни беқиндуруш көпинчә шәртлик характерға егә еди, у селиқ-ларниң вақтида төләнмәслигигә яки шәхсий мәнпийәтләргә мунасивәт-лик авушуп туратти.

				Иҗтимаий-ихтисадий бөлүнүш меңип, аһалини башқуридиған һөкүмран топ пәйда болуп, дөләтлик институтлар билән һакимийәт органлири қурулди. Бирақ уларниң тәсири чәклик йәрләргила таралди. Чүнки бу йәрләрдә һөкүмран династия вә ақсүйәкләрниңму тәсири күчлүк болди. 

				Әрәп муәллипи Әл-Бәкир Гана падишалиғиниң пайтәхтини мундақ тәсвирләйду: “Падишаниң шәһири әл-Ғаба дәп атилиду. Униң қуру-

				луши таш вә акация дәриғидин ясилип, қатар орунлашқан турғун өй комплексидин ибарәт. Падишаниң сарийи гүмбәзсиман йепилип, барлиғи әйнәксиман қоршавлар билән қоршалған”.

				Гана — монархиялик дөләт. Падиша елим-селиқ вә өзигә беқинда көплигән қәбилиләрдин баҗ селиғини жиғди. Шуниң билән биллә Гана һөкүмранлири алтун чиқиридиған кан орунлириға хелә бурунла өз назаритини орнитип, униң пайдисини көрди. 

				Дөләтниң асасий функциялириниң бири Африкиниң өз ичидики сода вә Сахара арилиқ мунасивәтләрни тәминләш еди.

				Болупму алтун вә қулларни Шималий Африкидин кәлтүридиған туз вә қол һүнәрвәнчилик буюмлириға айриваш ясаш яхши йолға қоюлди. Қурулуш ишлири риваҗланди, сода йоллири вә базарларни ясаш һәм күтүшкә көңүл бөлүнди, шундақла бу дарамәтлик саһаларға һөкүмран ақсүйәкләр тәрипидин йәккә назарәт орнитилди. Ташқи содида әрәпләр, берберлар, йәһудийлар охшаш өзгә этникилиқ содигәрләрниң тәсири күчлүк болди. Бирақ улар әлниң ички ихтисадий вә иҗтимаий әһвалиға ейтарлиқ тәсир көрситәлмилди һәм өз мәнпийәтлиригә аит ундақ урунушларға бармиди. Ганада патриархаллиқ- туққанчилиқ мунасивәтләрниң көплигән қалдуқлири сақлинип, синипий бөлүнүш әнъәнилири техичә йоқалмиған еди. ІХ ә. башлап Гана өзиниң шималий чегарисида көчүп-қонуп жүргән бербер қәбилилири билән урушушқа мәҗбур болди, чүнки улар туз кан орунлириға назарәт орнитип, Марокко — Аудагост—Гана транссахарилиқ сода йоллирини 

				өз қолиға елишқа интилмақта еди. Бирақ Гана үчүн Альморавид дөлити чоң ховуп төндүрди. 1054-ж. альморавидлар Аудагост сода мәркизини өз қармиғиға алди. Бундин кейин улар исламни қобул қилған тәрәпдарлириниң қоллиши билән вә Гана хошнилириниң ярдими билән Гана дөлитини беқиндурушқа йүзләнди. Кәскин җәңләр беришида Гана он жил мабайнида қаршилишип, ахир-һесапта 1076-ж. альморавидлар униң пайтәхтини бесивалиду. Гана хәлқи альморавидларға елим-селиқ төләшкә мәҗбур болиду. Дөләт әң бай тәвәлиридин мәһрум болиду вә бу кәмгичә пәқәт содигәрләр билән бәзи ақсүйәкләр арисидила таралған ислам динини Гана һөкүмранлириму қобул қилишқа мәҗбур болиду. Альморавидларниң һөкүмранлиғи бари-йоқи 11 жилғила созулди, Гана өз мустәқиллигини тикләйду, бирақ у бурунқи қудритини әслигә кәлтүрәлмәйду. Альморавидлар дөлитиниң бесивелиши қәбилә вә династияләр арисидики маҗраларни кәскинләштүрүп, уларниң йәккә һөкүмранлиққа интилишиға тәсир қилиду. Нәтиҗидә бәзи провинцияләр бөлүнүп кетиду. ХІІІ ә. бешида мустәқил сосо қәбилиси Гананиң пайтәхтини бесивалиду. Кейинки жиллири даңлиқ Мали һөкүмрани Сундиата Ганани бесивелип, өз империясиға беқинда қилиду.

				Мали дөлити. ХІ ә. өзидила Нигер вә Бакой дәриялириниң арилиғида ихчамла қәбиләвий Мали князьлиги қурулған еди, у кейинәрәк Гана һакимийитигә беқинда болди. Хошнилар билән болған урушларда йетилип чиққан әскәр башчилири өз һакимийитиниң этникилиқ вә сәясий асасини салиду һәм дәсләпки мүмкинчиликләрни пайдилинип, сода-сетиққа болған һөкүмранлиғини орнитиду. Улар өзигә тәәллуқ зиминларни кәңәйтип, дөләтлик тәшкиллирини күчәйтиду. Мошу хил тәшкилий ишларниң бешида Мали дөлитиниң асасини салғучи даңлиқ һөкүмран — Сундиата турди. У 1235-ж.Крина аһалилиқ макани әтрапида йүз бәргән җәңдә сосо қәбилисиниң даһисини вә Гана һөкүмранини өлтүрүп, униң пайтәхтини вәйран қилип, өзиниң йеңи ордисини орнитиду. У өзиниң падишалиғиға көпчилик хошниларни бирләштүрүп, қедимий Гананиң территориясидәк наһайити жирик дөләтниң асасини салиду. 

				Йеңи дөләт үчүн бурунтин алтун чиқирип кәлгән кан орунлири билән жирақ чәтләрдики йеңи алтун канлирини өз қармиғиға елиш интайин муһим болди. Шуниң нәтиҗисидә алтун ишләп чиқириш көләми бирлдинла улғайди. Сундиата вақтида дөләтлик тәшкилләрниң қаидә-тәртиви йолға қоюлди, селиқ системиси вә вуларни жиғиш механизмлири мукәммәлләштүрүлди. Униң пәрмани билән орманлиқлар кесилип, терилғу йәр көләми улғайтилди, йәрни пәрвиш қилишниң йеңи усуллири җарий қилинди вә илгири намәлум болған пахта өстүрүш қолға елинди. Падиша шундақла қол һүнәрвәнчиликниң 

				риваҗлинишиғиму алаһидә көңүл бөлди. Униң избасарлириму басқун-чилиқ жүрүшлирини давамлаштуруп, кәңәймичилик сәясәт жүргүзди. 

				Мусаманса падишаниң вақтида Гао, Томбукту вә Дженне шәһәрлири пәқәтла сода вә қол һүнәрвәнчилик мәркәзлири болуп қалмастин, мусулман илим-пәниниңму мәркизигә айланди. Гаодики чоң мечит вә Томбуктудики һашамәтлик безәндүрүлгән сарайлар андалузлуқ мемарчи әс-Сахилиниң әҗайип кәшпияти болди. Мусаманса падиша бу ме-марчи билән Мәккигә һәҗигә барғанда тонушқан еди. Мусамансаниң вақтида ислам дини алаһидә риваҗлинип, дөләттики алий һакимийәт вә муһим мәдәний-маарип мәркәзлири тез тәрәққий етишкә башлиди.

				1307—1332-жж. арилиғида падишалиқ қилған падиша Мусаманса әң зор атақ-унванлириға еришти. Униң һөқкүмранлиғи дәвридә Мали наһайити зор зиминларни егәлләп, интайин қувәтлик күчкә айланди һәм өз мәдәний тәрәққиятиниң чоққисиға йәтти. Мали Египет вә Әрәбийә йерим арилиниң һөкүмранлири билән тиничлиқ мунасивәт орнатти. Мали падишалиғиниң байлиғи вә қудрәтлиги һәққидә хәвәрләр һәтта Европиғичә йәтти. ХІV ә. географиялик хәритиләрниң мәлуматлирида “Мали королиниң” мүлки һәққидә көп ейтилиду. 

				Бирақ Мали дөлити асаси мустәһкәм болмиған көплигән балдурқи синипий җәмийәттики дөләтлик бирләшмиләр охшаш җәңгивар көчмәнләр билән хошна қәбилиләрниң һуҗумлири нәтиҗисидә аҗизлап, пәйдин-пәй парчилинишқа башлиди. 

				Сонгай дөлити. ХV ә. бешида қурулуп, Али сонниниң (һөкүмранниң титули) дәвридә бирқәдәр утуқлар қазанди. 1464—1492-жж. арилиғида һөкүмранлиқ қилған Али “улуқ” дегән атақни егәллиди. 1468-ж. Томбуктуни бесивелип, туарег вә моси қәбилилириниң һуҗумлирини қайтуриду.

				Мошу жиллири Мали мираси үчүн кәскин урушлар болиду. Сонгай һөкүмрани мошу үзлүксиз урушларда өз бесимлиғини көрситип, һөкүмранлиғини орнитиду. Али сонни наһайити қабилийәтлик қолбашчи болди. У сонгайлиқларниң барлиқ ички һәрбий күчилирини һәмдә деханлардин тәркип тапқан отрядләрни сәпәрвәр қилип, қувәтлик империя қуриду. Униң дәвридә шундақла ички башқуруш ишлириму рәтлинип, мәркәзләштүрүш җәриянлири күчийиду. Женьни бесивелиш арқилиқ Сонгай һөкүмрани Пил Сүйиги яқиси вә Жуқарқи Вольта тәвәлиридики алтун кан орунлири орунлашқан тәвәләрни, һазирқи Ганани өзигә қаритип, назарәт орнитиду. 

				Дөләтниң ички җәриянлирини мустәһкәмләш, асасән, 1493—1528-жж. арилиғида һөкүмранлиқ қилған Муһәммәт І дәвридә әмәлгә ашти. 

				Мәркизий һакимийәт биртуташ тәдбир вә селиқ системилирини җарий қилип, сода вә қол һүнәрвәнчиликни риваҗландурди һәм уларға зор имтиязлиқ шараитларни яратти, йеңи йеза егилик зираәт-

				лирини өстүрүшни қоллап, йәрни пәрвиш қилиш усуллирини күчәйт-ти (Нигердики йәр суғириш каналлири, Туат оазисидики йәһудий пахтичилирини орунлаштуруш) .Җәмийәтлик қурулминиң асаси йезилиқ җайлардики җамаәләр вә әркин аһалиға селиқ селиш вә қулларниң әмгиги арқисида әмәлгә ашти. Беши бағлағлиқ қуллар падиша сулалиси вә әмәлдарлири, дин башчилири сарай адәмлириниң йәрлиридики мәхсус җайларда яшиди. 

				Муһәммәт І мәркизий идарә қилишни орнитишни көзлиди. ХVІ ә. Сонгай дөлити гүллинип, өз чегарисини ғәрипкә — Сахара-Анра чегарисиғичә, шималий-шәриқтә — Борнуниң ғәрбий чәтлиригичә кәңәйтишкә башлиди. Шуниңдин башлап Сонгай һөкүмранлири туз вә мисниң мол ишләп чиқиришини өз қолиға алди. 

				 Сонгайниң һәрбий утуққа йетишигә Муһәммәт І ниң бу саһада жүргүзгән муһим өзгиришлири асас болди. У хәлиқ ләшкәрлириниң орниға қул вә һәрбий җәңчиләрдин тәшкилләнгән мунтәзим армия қурди. Дөләтниң барлиқ территориясидә пухта гарнизонлар қурулди, йеңи чегарилиқ истеһкамлар селинди. Әл чегарилирида мудапийә чарилири күчәйтилди. Әскәрләр әлдики ички интизамғиму мәсъул болди. Һәтта Нигерда сонгай флоти қурулди. 

				Муһәммәт І мәдәнийәт тәрәққиятини һәртәрәплимә қоллиди. Диний мәктәпләр көпләп ечилип, ислам дини кәң қанат яйди. Әл пайтәхтидики алий оқуш орунлирида Қуръан оқутуш вә диний пәнләр билән биллә әдәбият, тарих, география, математика вә астрономия (йәттә әркин сәнъәт) пәнлирини оқутушқа көңүл бөлүнди. Мошу дәвирдә көплигән илмий әмгәкләр, тарихий жилнамилар вә һәрхил мавзуға арналған әсәрләр йезилди. Әпсуски уларниң бесим бөлиги ХVІ ә. ахирида марок-колиқларниң басқунчилиғи вақида йоқитилди. Муһәммәт І ислам дининиң йетәкчилиригә алаһидә қоллаш көрситип, ислам динини дө-ләтниң қудритини ашурушқа қаратти. Ислам идеологияси вә принцип-лири асасида қурулған қанун чиқириш системиси буниңғичә шәкил-ләнгән кона синипий җәмийәтниң ғулишида муһим роль атқурди. Ислам динини қобул қилған һөкүмран ақсүйәкләр Қуръан көрсәткән қәдрийәтләрни бойиға сиңдүрүп, әлни шу йөнилиштә идарә қилишқа көчти. 

				ХVІ ә. иккинчи йеримида Сонгайда өз ара маҗра вә династиялик бөлүнүшләр һәм беқиндиларниң қаршилиқлири көпәйди. Бу хил маҗралар, өз новитидә, дөләт һулини чайқалтти вә һалсиратти. Шуниң билән биллә ХVІ ә. ахирида Сонгай марокколиқларниң экспансиясигә учрашқа башлиди. 1584—1591-жж. марокколиқлар Сонгайниң бәзи шәһәрлиригә һуҗум қилди. Бираз вақиттин кейин һакимийәт бешиға кәлгән Нух, марокколиқ әскәрләргә зәрбә берип, һәтта бәзи қисимлирини вәйран қиливәтти. Сонгайлиқлар ғәлибә қазанғини билән, илгәрки қудрәтлик дәвридикидәк әслигә келәлмиди. Сонгайға амалсиз 

				беқинда болған көплигән қәбилиләр вә дөләтлик бирләшмиләр мошу әһвални пайдилинип, өз мустәқиллигигә қол йәткүзди. 

				1.	Немә сәвәптин Африкиниң җәнубидики йәрлик хәлиқ “бушменлар” дәп аталди?

				2. Бушменларниң һаят тәрзи вә иҗтимаий мунасивәтлири тоғрилиқ немә билисиләр?

				3. Бушменларниә хошна қәбилиләр вә европилиқлапр билән келишмәслигиниң сәвәвини ейтиңлар.

				4. Нубида қандақ диний етиқат кәң тарқиди?

				5. Нубиға ислам дини тарқалған вақит вә униң нәтиҗилири тоғрилиқ немә билисиләр?

				6. ІХ—ХІІІ әә. Гананиң иҗтимаий-ихтисадий вә сәясий шараити қандақ болди?

				7. Мали дөлитиниң ички вә ташқи сәясий әһвали қандақ болди?

				8. Сонгай дөлитини Сонни Али вә Муһәммәт І башқурған дәвирдики сәясий-их-тисадий вә сәясий-иҗтимаий тәрәққияти қандақ болди?

				9. Сонгай дөлитигә ислам дининиң тарқилиши вә гүллинишиниң сәвәви немидә?

				§ 11—12. Америка, Австралия вә Океаниядики әнъәнивий цивилизация 

				Америка цивилизацияси. Америка қитъәсигә дәсләпки адәмләр 30 миң жил бурун Азиядин қош қуруқлуқни улап ятқан кичик тумшуқ арқилиқ өтүп кәлгән. Кейин бу тумшуқни океан сүйи бесивелип, Америкиға кәлгән қәбилиләр башқа аләмдин бөлүнүп, йәккилинип қалиду. Бу йәрдики бош ятқан кәң далаға орунлашқан уларниң әвлатлири кейинәрәктә Индеец дегән намға егә болди, өз дөлитини вә алаһидә мәдәнийәтни шәкилләндүрди.

				Америка хәлиқлириниң ичидә майялиқлар, инклар, ацтеклар алаһидә цивилизация шәкил-ләндүрди. Уларниң утуқлири шу оттура әсир-ләрдики Ғәрип вә Шәриқ цивилизациялири билән уйғунлашти. 

				Индеецлар башқа хәлиқләргә мәлум болған көплигән утуқлардин хәвәрсиз болди. Улар төмүрни еритишни билмиди, чақ ясимиди вә жүк артидиған һайванатларни бақмиди, атқа минишни билмиди. Чүнки Америкиға европилиқларниң қәдими йәткичә улар илқини көрүп бақмиди. Улар әмгәк қурал-сайманлирини таш, яғач вә сүйәктин ясиди. Пәқәт бәзи қәбилиләрла бронзидин буюм ясаш үчүн мисни еритип, уни қәләй билән арилашту-рушни билди. Әнди ташни учлап, өзлиригә мәлум материалларни қайта ишләшни чевәр өзләштүрди.

				
					
						[image: ]
					

					
						
							Диққәт ағдуруңлар!

						

					

				

				
					
						
							[image: ]
						

						
							
								Билимиңни тәкшүр

						Бу дәристә:

						• Австралия, Океания вә Америка хәлиқлириниң иҗтимаий-ихтисадий вә мәдәний тәрәққияти билән тонушимиз.

						Полинезияликләр, Гавайлиқлар, 

						Майялиқлар,

						Таитилиқлар, инклар, ацтеклар.

				Майя цивилизацияси. Майялиқлар — Америкида язма ядикарлиқ-лири қалдурған йеганә хәлиқ. Майялиқлар Мәркизий Америкидики Юкатан йерим арилини маканлиған вә өзлириниң йезиғи, сәнъәт, ме-марчилиқ, математика вә астрономияси билән мәшһур.

				Майя елидә кан орунлири учрашмиғанлиқтин, металлургия ишләп чиқириши болмиди. Асасий егилиги йәргә ишләш вә уни пәрвиш қилиш болди. Йәрни дәрәқләрдин тазилап, көйдүрүп, терилғулуққа айландурди. Орманларни кесиштә таш палтиларни қолланди. Улар дәрәқниң қовзиғини аҗритип, шу арқилиқ йилтизни қурутуп, ғули-татти. Қуриған һәмдә ғулитилған дәрәқләрни көйдүрүп, улар ямғур яққичә тохтимай көйәтти. Ямғур алдида бошитилған терилғулуқ мәй-данларға дан терәтти. Йәр егилири аддий қурал-сайманларни қоллиниш арқилиқму мунбәт йәрләргә көмүқонақниң һосуллуқ сортлирини териш арқилиқ мол һосул елишни үгәнди. Майялиқлар овчилиқ вә белиқ овлаш биләнму шуғулланди. Өй һайванатлирини болса тамамән дегүдәк өстәрмиди. 

				Майялиқлар вә хошна хәлиқләр арисидики айриваш содиси қизғин жүрди. Мексика, Панама, Колумбия вә Перудин уларға қурал-ярақлар, сәнъәт вә зенәт буюмлири — қиммәт ташлар вә металлдин ясалған буюмлар әкелинди. Деңиз яқилиридин туз вә белиқ, йерим арал мәркизидин көмүқонақ, бал, йәл-йемишлар кәлтүрүлди. Қулларни айривашлашму қатар жүрди. Умумән ахча орниға какаониң дени пайдилинилди, һәтта несийә системисиму моҗут болди. 

				Рәхт вә идишлар, асасән йәрни пәрвиш қилғучиларниң қолидин чиққини билән, бу йәрдә қол һүнәрвәнчилик устилири, болупму ташни йониғучилар, зәргарлар, кәштичиләр топиму болди. Майялиқлар тикинчилик қурали арқилиқ пахтидин яки агавадин (тошқан чөп аилисигә ятидиған өсүмлүк) рәхт тәйярлиди. Наһайити жирақ йәрләрдин товарларни әкелидиған содигәрләрму болди, улар өз товарлирини жүк тошиғучиларниң ярдими билән су вә қуруқлуқ йоллар арқилиқ йәткүзди. Мәсилән, Колумб өз сәпири беришида Гондурас яқилиридин рәхт, какао вә металл буюмлири бесилған Юкатанда оюп ясалған кемиләрни учраштуриду. 

				Майя қонушлириниң турғунлири хошна җамаәләрдин тәшкилләнди: униң әзалири һәрхил әвлаттин ибарәт болди. Йәр җамаәгә тәәллуқ болди. Һәрбир әвлат орманлиқтин тазартилған тәвәләрлдин йәр үлүшини алди, үч жилда бир өз қармиғидики йәрлирини башқа йәрләр билән авуштуруп турди. Һосул — мәһсулатни һәр әвлат өзлири жиғип, сақлиди. Омартичилиқ вә көп жиллиқ өсүмлүкләрни айрим аилиләрниң мүлкидә болди. Овчилиқ, белиқ овлаш, туз ишләп чиқириш охшаш ишлар ортақ бәҗирилди вә мәһсулат тәң тәхсимлинип турди. 

				Майя җәмийити әркин адәмләр вә қулларға бөлүнди. Қулларниң бесим көпчилиги һәрбий әсирләр еди. Уларниң бир бөлиги худуларға қурванлиқ қилинди, қалғанлири болса қуллуққа селинди. Җинайәт-чиләрниму қул ретидә пайдиланди. Қәбилидашлири қәризгә боғулған адәмниму қуллуққа салди. Туққанлири униң қәрзини өтигәндин кейинла у бошитилди. 

				Қул егәллигүчи ақсүйәкләр, һәрбийләр вә қаһинлар алий синип вәкиллиригә ятти. Улар өзлири пайдиланған йәрләрни хусусий мүлүккә елишқа һәқлиқ болди. Йезилиқ йәрләрдики җамаәләр ақсүйәк вә қаһинларға вәзипә өтәшкә тегиш болди: уларниң йәрлирини пәрвиш қилди, өй вә йоллирини җөндиди, уларға һәрхил нәрсә-керәклири билән һаҗәтлик буюмлирини йәткүзүп турди, шуниң билән биллә һәрбий ясақни тәминләп, алий һакимийәткә елим-селиқ төлиди. Җамаәдә бөлүнүш йүз берип, наһайити һаллиқлар билән гадай намратлар пәйда болушқа башлиди. 

				Майя цивилизацияси 20 гә йеқин дөләтни өз ичигә алди. Шәһәр-дөләтниң алий һөкүмрани “халач-виник” (улуқ адәм) дәп аталди. Униң һөкүмранлиғи чәксиз болди вә мирас бойичә қалдурулди.

				Майяниң қаһинлири каинат әпсанилири билән уйғунлашқан мурәккәп дин системисини қурди: өз пантеонлирини бәрпа қилди, ибадәт қилиш рәсим-қаидилирини шәкилләндүрди.

				Асман қияпитидики Ицамна худаси сонма қудритиниң чоққиси һесапланди, мунбәтчилик худасиму униң билән қатар қоюлди. Ицамна майя цивилизациясиниң ғәмхорчиси һесапланди, йезиқ шуниң қудритидин пәйда болди дәп саниди. Майя қаһинлириниң пикричә, худалар аләмни новәт билән башқуруп, һакимийәтни бир-биригә авушутуруп турған. Бу ривайәт уруқтики һакимийәт авушуш институтиниң дәл тәриплимисидәк болди. Қаһинлар у дуния тоғрилиқму илим вә көзқарашлар шәкилләндүрди вә уни майя җәмийитиниң иҗтимаий бөлүнүши охшаш тәриплиди. Қаһинлар өзлирини алаһидә үчинчи асманниң егилири сүпитидә көрди. Динда молҗалиғучилар, әвлиялар, рәмчиләр муһим роль атқурди.

				Майялиқларниң өз һесаплаш системиси моҗут болди: уларниң һесап-чоти 20 ликтин ибарәт болди, бу адәмниң қол-айиғидики 20 бармақ асасида пәйда болди. Майялиқлар астрономиядиму ейтарлиқ утуқларни қазанди. Жилниң авушишини улар минутиғичә дәл һесаплап чиқарди. Майя астрономлири Күнниң тутулуш вақтиниму билди, уларға Ай вә планетиниң айлиниш муддитиму мәлум болди. Қаһинлар астрономия билән биллә метрологияниң дәсләпки асаслири, ботаника вә башқиму бирқатар пәнләр билән йеқиндин тонуш болди. Майяниң календари 

				қаһинларниң қолида болди, шуниң асасида жил пәсиллиридики йәрни пәрвиш қилиш ишлириниң системиси түзүлди. Һесаплаш бойичә вақит 13 күнлүк һәптигә, 20 күнлүк айға вә 365 күнни өз ичигә алған жилға бөлүнди. Жил санаш бойичә 52 жиллиқ цикл — “календарьлиқ айлиним” түзүлди. 

				Милади І ә. пәйда болған майя мәдәнийитиниң алий муваппәқийити — боғумлуқ йезиш билән биллә тәрәққий әткән тарихи болди. Йезиқ тамғилири толуқ қаһинларниң қолида болди, улар у йезиқ билән ривайәт-әпсаниләрни худа сөзлириниң мәзмунини, дуаларни, шундақла тарихни вә эпикилиқ мәтинләрни язди.

				Бизниң вақтимизғичә сақлинип йәткән майяниң чоң шәһәрлириниң харабилири бизгә улар һәққидә, уларниң тәкрарланмас мемарчилиғи вә қурулуш иншаәтлири тоғрилиқ чүшәнчә бериду.Өз вақтида уларниң гүлләнгән шәһәрлири, йерим аралдики адәм өтәлмәйдиған тпропикилиқ орманлиқларниң барлиқ тәрәплиригичә созулуп, өз ара пухта селинған таш йоллар арқилиқ туташтурулди. Майяниң барлиқ шәһәрлири бир-биригә охшаш болди. Чүнки дөләттики шәһәрләрниң барлиғи бирла үлгә бойичә селинди. Барлиқ шәһәрниң мәркизидә баш мәйдан болди, уни чоң таштин селинған ибадәтханилар, ақсүйәкләр вә қаһинларниң сарайлири қоршап турди. 

				Қурулушларниң ичидики әң карамити төписи ялпақ, пәләмпәйлик пирамидилар болди. Униңда һөкүмранларниң сарайлири вә худаларниң ибадәтханилири орунлашти. Бу орундин шәһәрниң барлиқ әтрапи гоя алиқандикидәк көрүнәтти. Униңға тик вә егиз ташлардин ясалған пәләмпәйләр арқилиқла көтирилишкә болатти. Дәл шу йәрләрдә һәрхил мәрикә вә тәнтәнә күнлири һәрхил диний рәсим-қаидиләр өткүзүлүп, худаға қулчилиқ қилиш мәрасимлири өткүзүләтти. Улар көпинчә адәмни қурванлиқ қилиш рәсимлири билән давамлишатти. Уларни көрүш үчүн шәһәрниң барлиқ турғунлири жиғилатти. 

				Майя пирамидилири Египет пирамидилириға охшап кетиду. Әгәр Хеопс пирамидиси өзиниң наһайити зор көләми билән кишини һәйран қалдурса, индеецларниң бәзи пи-рамидилириму униңдин қелишмайду, һәтта ташқи алаһидилиги вә гөзәллиги җәһәттин униңдинму ешип чүшиду. 

				Инклар дөлити. Җәнубий Америкиниң ғәрбий яқилирини бойлап миңлиған километр арилиқта инклар империяси орунлашти. Ривайәт бойичә униң асасини салғучилар Күнниң балилири болди. Улар адәмләргә йәрни пәрвиш қилиш һәм қол һүнәрвәнчиликни үгитиш һәмдә уларниң һаятини бәхитлик қилиш үчүн йәргә чүшкәнмиш. 

				Ривайәттин: “Адәмләр у чағда явайи һайванлар охшаш яшиған. Һечқандақ дин вә тәртип, җамаәлишиш вә өй селиш, йәрни пәрвиш 

				қилиш яки деханчилиқ болмиди. Кийинип, өз бәдәнлирини япмиди, чүнки улар пахта өстүрүп, жип егиришни, униңдин кийим-кечәк тәйярлашни билмиди. Адәмләрниң мошундақ әһвалини көргән Күн дада уларға өз ғәмхорлуғини тәклип қилди. У асмандин Йәргә өзиниң оғли билән қизини әвәтти, улар адәмләргә Күн дадиға сиғинишниң, уни тонушниң йоллирини көрсәтти. Улар вәсийәт вә қанунларни шәкилләндүрди, өй селиш, йәрни пәрвиш қилишни, дан өстүрүш вә вә мал беқишни үгәтти.” 

				Инк аталғуси һәрхил мәналарни өз ичигә алиду: Перу дөлитидә һакимийәт қурған топ, һөкүмранниң титули вә хәлиқниң умумий нами. Дәсләпкилдә инк нами дөләт қурулғичә болған вақитта Куско бассейнини маканлиған мәлум бир қәбилигила тәәллуқ болди.

				Инкларниң тарихий ривайити инкниң ахирқи алий һөкүмрани — Атауальпениң алдида болған 12 һөкүмранниң исмини атайдудә, уларниң хошна қәбилиләр билән урушини баян қилиду. Бирақ инклар тоғрилиқ муқум тарих 9- һөкүмран — Пачакутиниң(1438—1463)һәрикәтлири нәтиҗисидә башлиниду. Мошу вақиттин башлап инкларниң дәвирлиниши башлиниду: дөләт шәкиллинип, дәрру өз һулини мустәһкәмләйду. Ахирқи йүзжиллиқта инклар Анд тәвәсидики җәнубий Колумбиядин мәркизий Чилиғичә барлиқ қәбилиләрни бесивелип, өзигә беқиндурди. Тәхминән һесаплиғанда шу чағдики инклар дөлитидики аһали сани 6 млн-ға йәткән.

				 Инклар дөлити Тауантинсуйу (төрт бириккән өлкә) дәп аталди. Һәрбир өлкини мәхсус тайинланған һөкүмран башқурди. Әнди тәвәләрдики һакимийәт болса йәрлик һөкүмранларниң қолида болди. Дөләт бешида “Инк Сапаси” мәртивисини егәллигән инркларниң йеганә һөкүмрани олтарди. У әскәр вә пухралиқ җәмийәтни башқурди. Инклар идарә қилиш — башқурушниң мәркәзләшкән системисини тәшкил қилди. Алий һөкмран вә алий лавазимлиқ шәхсләр Кускода(шәһәр) олтирип, дөләтни өзлириниң вәкиллири арқилиқ башқурди. Йәрлик һөкүмранлар билән қорғанлар арисида турақлиқ алақә-мунасивәт моҗут болди. Һәрхил хәвәрләр йол бойида орунлашқан алақә бекәтлиридә новәт күтүп олтарған чапармән-жүгригүчиләр эстафетиси арқилиқ берилип турди. 

				Дөләт һөкүмранлири беқинда қәбилиләргә болған һөкүмранлиғини күчәйтиш һәмдә уларниң наразилиқ, қозғилаңлириниң алдини елиш үчүн инкларниң һөкүмранлиғини қоғдайдиған қанун чиқарди. Инклар дөләттики барлиқ адәмләрни бир тилда—кечуа тилида сөзләшкә мәҗбурлиди. 

				Ацтеклар. 1248-ж. улар Мехико бассейнидики Чапультепекегә келип маканлашти. 1325-ж. ацтеклар аралдики Тескоко дәрияси әтрапида Теночтитлан аһалилиқ маканиниң асасини салди. У мустәһкәм пайтәхткә 

				айлиниду. ХV ә. бешида ацтекларниң һәрбий қувити хелә күчийиду. 1428-ж. Ицкоатл даһиниң йетәкчилиги билән хошна қәбилиләргә жүрүшләрдә ғәлибә қазинип, улар билән иттпақ түзүп, үч қәбилиниң бирләшмисини тәшкилләйду. Бу бирләшмә өзиниң әтрапидики рәқип қәбилиләр билән җиддий урушиду. Нәтиҗидә уларниң һөкүмранлиғи Мехико вадилиридин һалқип, башқа йәрләргиму созулиду. ХV ә. иккинчи йеримидин кейин ацтеклар җәмийитиниң дәвирлиниши вә мәдәнийитиниң гүллиниши башлиниду.

				Ацтеклар һаятидики асасий ишләп чиқириш саһаси йәрни суғириш вә пәрвиш қилиш болди. Улар ихчам сүнъий араллар — суда ләйләп өсидиған бағ бәрпа қилиду. Дәрияниң патқақлиқ яқилиридики водоросльлиқ суюқ топрақларниң тинмилирини топлап, жиғип уларни қомуштин ясалған салға жиғип, униңға көчәт олтарғузди. Мошундақ йәрләргә йилтиз тартқан дәрәқләр аралларниң кәңийишигә тәсир қилди. Мошу усул арқилиқ пайдисиз ятқан патқақлиқлар су системиси билән бағлинишқан бағларға айланди. 

				Европа Мәркизий Америка хәлиқлири, болупму ацтеклар арқилиқ көмүқонақ, почақ, какао, томат өсүмлүклири билән тонушти, каучукниң хусусийәтлирини тонуп билди. Ацтеклар индюк, ғаз, өдәк-ләрни өстәрди. Өй һайванлиридин пәқәт иштнила тутти. Уларниң һаятида овчилиқ муһим роль атқурмиди. 

				Әмгәк қурал-сайманлири асасән яғач вә таштин ясалди. Болупму тағ җинисидин елинған әйнәк ташлардин оқ учлири вә өткүр бислири бар пичақлар ясалди. Улар чақмақ таштин ясалған пичақларни 

				пайдиланди. Асасий қураллири садақ вә оқя һәм қисқа саплиқ нәйзә болди.

				Ацтеклар төмүрни билмиди. Тәбиий һаләттә елинған мисни қайта ишләшни: мом қелиплар арқилиқ еритип, қатурушни өзләштүрди. Шундақ усул билән алтунниму ишлуәп чиқарди. Еритиш вә қатуруш, алтун буюмларға һәрхил нәқиш-өрнәк бесиш сәнъити бойичә ацтеклар наһайити чоң маһирлиқ маһарәтләргә қол йәткүзди. Бронза болса Мексикида хелә кәч пәйда болдидә, у асасән ибадәт вә тәнтәнә буюмлирини ясашқа пайдилинилди. Ацтекларда тоқумичилиқ вә кәштичилик сәнъити яхши риваҗланди. Болупму ацтекларниң пәйдин ясайдиған кәштилири зор еһтияҗға егә болди. Улар мурәккәп геометриялик оймилар билән безәндүрүлүп, керамика ясаштиму, ташни оюп, нефрит, бирюза охшаш есил ташларға мозаика селиш сәнъитидиму зор муваппәқийәтләр қазанди. 

				Ацтекларда айриваш содиси яхши риваҗланди. Испан җәңчиси Берналь Диасдель Кастильо өз язмилирида Теночтитландики баш базар һәққидә хатирә йезип қалдурған. Уни базардики адәмләрниң көплиги вә буюмларниң хилму-хиллиғи һәйран қалдурған еди. Базарда барлиқ товарлар мәхсус қатарларға рәт-рети билән орунлашқан еди. Базарниң четидики ибадәтхана пирамидилириниң әтрапида алтун қумларни сатқучи содигәрләр орунлашқан, улар товарлирини ғаз қанитиниң ичидә сақлиған. Қанатниң мәлум бир узунлуғи айриваш хизмитини атқурған. 

				Ацтекларниң пайтәхти Теночтитлан төрт наһийәгә бөлүнүп, униң һәрбирини ақсақаллар башқурди. Өз новитидә һәрбир наһийә ичи-дин 5 бөләккә бөлүнди. Һәрбир наһийәниң айрим кеңиши болуп, униңға сайланған ақсақаллар кирди. Ақсақаллар билән бирләшкән қәбилиләрниң даһилири қәбиләвий кеңәш яки даһилар кеңишини тәшкил қилди. Униңға ацтекларниң “қәйсәр даһи” вә “натиқ” дегән икки атиғи бар баш һәрбий даһиси кирди. Өйдә бирнәччә әвлатқа давамлашқан чоң патриархаллиқ сулалә — аиләвий җамаә яшиди. Қәбилиниң қармиғиға тәәллуқ йәрләр айрим участкиларға бөлүнүп, җамаәдики аилиләргә пайдилинишқа берилди. Һәрбир қонушта қаһинларни, әскәр башчилирини тәминләшкә арналған мәхсус йәрләр болди. Шуниң билән биллә “әскәр йәрлири” дегән терилғулуқларму болди. Униңдин елинған мәһсулат җәңчиләрниң һаҗитини тәминләшкә әвәтиләтти. Ацтеклар җәмийити майялиқлар охшаш әркин адәмләр билән қуллар топиға бөлүнди. Қуллуқта пәқәт әсиргә чүшкән һәрбийләрла әмәс, қәризгә киргәнләрму (өз қәрзини өтигичә), шундақла өзлирини яки балилирини сатқан бечариләрму, җамаәдин һайдалған қоғландиларму болди. Бесивелинған йәрләрдин әскәр башчилири олҗа ретидә өз мүлкигә елим-селиқ жиққучи адәм алди. Униң әһвали беши бағлақлиқ дехан—тламайти охшаш болди(сөзму-сөз — йәр қоли).

				Өз әмгиги билән ясиған буюмлирини сатидиған әркин қол һүнәрвәнләр топиму пәйда болди. Улар өз уруғиниң наһийәсидә яшап, умумий өй егилиги биләнму шуғулланди. 

				Җамаәлик мунасивәтләр қалдуқлириниң сақлинишиға һәмдә йәргә хусусий мүлүкчиликниң болмишиға қаримастин, қулдарлиқ түзүм орниди: йәрдин елинған мәһсулат вә қол һүнәрвәнчилик буюмлири, шундақла қуллар хусусий мүлүктә болди.

				Ацтекларниң диниға туққанчилиқ-қәбиләвий қурулмидин синипий җәмийәткә өтүш җәрияни тәсир қилди. Уларниң пантеонида тәбиәтниң күчини (Йеғин-йешин худаси, Булут худаси, Көмүқонақ худаси, Гүлләрниң худаси) әкис әттүрүш билән биллә җәмийәтлик күчләрниму тәсвирләш орун алди. Уицилопочтли — теночларниң Ғәмхорчи худаси һәмдә Күн худаси вә Уруш худаси һесапланди. Жилсайин униңға арнап миңлиған тутқун вә қулларни қурванлиқ қилди. Ацтекларда тольтекларниң1 тәсири билән йезиқ шәкилләнди. У пиктографиядин иероглифқа авушти. Тарихий ривайәтләр вә календарьлар һәққаний әкис әттүрүлгән һәрхил сүрәтләр вә қисмән символлуқ бәлгүләр билән тәсвирләнди. Ацтекларға жилнамилиқ һесаплаш вә календарьлар тольтеклар арқилиқ берилди, уларға болса бу қиммәтләр майялиқлардин қалған мирас еди. 

				Ацтекларниң муһим мемарчилиқ әсәри дәп бизниң заманимизғичә йәткән пәләмпәйлик пирамидилирини вә барельеф билән безәндүрүлгән ибадәтханиларни тәкитләшкә болиду. Скульптура сәнъити, җүмлидин тәсвирләш сәнъити ацтекларниң илғар тарихий ядикарлиқлирида яққал әкис етилгән. Улар ацтек мәдәнийитиниң ноқул турмуш-мәишийитини әйнән әкис әттүриду. Ацтеклар империясидә яш әвлатни тәрбийиләш вә оқутушқа алаһидә әһмийәт бериләтти. Теночтитланда ақсүйәкниң балилири вә аддий адәмләрниң балилири оқуйдиған мәктәпләр болған. Ақсүйәкләрниң балилирини йезиш вә оқушқа, һесапқа, астрономиягә, тарих билән поэзиягә оқутса, авам хәлиқ балилирини қол һүнәрвәнчилик вә һәрбий ишларға үгәтти. Алий мәдәнийәт вә җиддий урпи-адәтләрниң уйғунлашқан қаидә-принциплири ацтеклар цивилизациясиниң алаһидә тәриплимисиниң асаси болди. 

				Австралия вә Океания цивилизацияси. Австралия қитъәси җәнубий йерим шардики көплигән йәрләр ечилғандин кейинла европилиқлар тәрипидин ениқлинип, тәтқиқләнди. У өз намини ХVІ ә. иккинчи йеримидики географларниң хата пикриниң ақиветидин егәлләнди. Улар Йеңи Гвинея вә Магеллан ачқан Отлуқ Йәрни миқияслиқ бир қитъәниң шималидики төписи дәп һесаплиди (Terra australis in cognita — намәлум 

				
					1 Тольтеклар — юто-ацтек тил аилисидин чиққан индеец хәлқи.

				Җәнубий Йәр). Австралияниң йәрлик турғунлири бу қитъәгә 40—50 миң жил илгири Җәнубий Шәрқий Азиядин кәлгән еди. 

				Океания араллири — Теч океанниң мәркизий вә җәнубий ғәрбий бөлигидики араллар тәркиви үч географиялик тәвәгә: Меланезия, Микронезия вә Полинезиягә бөлүниду. 

				Полинезияликләр. Полинезияликләрниң келип чиқиш теги тоғрилиқ асасий икки нәзәрийә моҗут: биринчиси уларниң келип чиқиш теги Азиялиқ дейилсә, иккинчиси — Америкилиқ дейилгән нәзәрийә. Бирақ Полинезияликләрниң Америкидин чиққини тоғрилиқ һечқандақ испат йоқ. Әнди лингвистикилиқ мәлуматлар вә полинезиялик ривайәтләр уларниң томури Азиядин екәнлигигә испат болалайду. 

				Өтмүштики Хань дәври (миладиниң башлиниш вақтида) хитайлиқлар-ниң Янцзы дәриясидин җәнупқа силҗиши полинезияликләрниң әҗдатлирини Җәнубий Хитай вә Һиндихитайдин кетишкә мәҗбурлиди дәп молҗалашқа болиду. Миладиниң дәсләпки әсиридә хитай көчүп кәлгүчилириниң қисими нәтиҗисидә полинезияликләрниң әҗдатлири йеңи аралларни издәшкә мәҗбур болған.

				Жираққа үзүш сәпири үчүн бирнәччә йүз адәм сиғидиған жирик қураштурма кемиләр һаҗәт болди. Кемиләр палақ арқилиқ башқу-рулди. Уларда молҗалиғучи қаһинлири болди. Улар деңиз еқини вә шамал йөнилишини һәм юлтузлар арқилиқму дәл молҗалашни билди. Полинезияликләр онлиған кемиләрдин тәшкилләнгән флотилия арқилиқ сәпәргә чиқти, кемиләр асасән йәлкән арқилиқ үзди вә йолдики аралларниң биригә келип тохтиди. Мундақ тәшкилләнгән ховуплуқ сәпәрләр көпинчә айлап үзүшни тәләп қилатти, бу Полинезия араллириниң арисидики кәңликни толуқ үзүп өтүшкә йетәрлик еди. 

				Шу заманларда суда үзүш вә башқиму қурал-сайманларниң ейтар-лиқ аддий болушиға қаримастин адәмләрниң Полинезияни ечиши вә өзләштүрүши һәқиқий қәһриманлиқ еди. Полинезияниң Йеңи Зеландиядин башқа барлиқ араллирида металл тәбиий һалитидиму, кан түридиму учрашмайду. Шуниңға бағлиқ полинезияликләргә қурал-ярақларни кона үлгә бойичә ясишиға тоғра кәлди. Асасий материал сүпитидә улар таш вә сүйәкләрни йеңи усуллар бойичә ясап, мукәммәлләштүрүшкә тиришқан. Онлиған әсирләр мабайнида полинезияликләр Теч океандики аралларға маканлишипла қалмай, йеңи һаятниң җиддий синақлириниму баштин өткүзди. Улар төмүрниң орниға яғач, таш вә сүйәкләрни қоллинишни үгәнди, хумданчилиқ вә тикинчиликни унтушқа мәҗбур болди. Бирақ бу техи турғунлуқ әмәс еди. Улар Океан араллириға маслашқан қурал-сайманларни бәрпа қилип, йеңи егилик түрлирини дадил өзләштүрди. 

				Океания вә Австралиядики барлиқ хәлиқләрниң ичидә пәқәт поли-незияликләрла өзиниң өтмүши тоғрилиқ хатириләрни сақлап қалалиди. Илмий мәлуматлар, болупму Йеңи зеландиялик алим Те-Ранги-Хи-

				роаниң (Питер Бака) тәтқиқатлири, Поинезияликләрниң тарихини әслигә кәлтүрүшкә мүмкинчилик бәрди. 

				Полинезияликләрдә җәмийәтлик әмгәк системиси, қол һүнәрвәнләр, җәңчиләр вә қаһинлар топи, шундақла хусусий мүлүкчилик хелә балдур риваҗланди. Синиплар вә қул егәлләш пәйда болуп, синипий бөлүнүш бәзи аралларда дөләтлик шәкилниң пәйда болушиға елип кәлди. 

				Полинезияликләрниң дини синиплар вә дөләтниң шәкиллиниши тоғрилиқ хиялий мөҗүзиләрни баян қилиду. Уларниң уқуми бойичә барлиқ қоршиған муһит икки категориягә бөлүниду: моа (муқәддәс) вә ноа (аддий). Моаға аит нәрсиләрниң һәммиси худа вә падишаларға, ақсүйәк вә қаһинларға тәәллуқ болуп, аддий бәндиләр үчүн мәхпийәт болуп һесапланди вә уларға униң маһийитини чүшиниш мәнъий қи-линди. Полинезиялик “мәнъий қилиш” сөзи алаһидә бәлгүләнгән дегән мәнани билдүриду. Бу бәзи һәрикәт вә шуниңға бағлиқ қандақту бирнәрсиләрни пайдилиниш мәнъий қилинғанлиғини билдүриду: диндарларниң чүшәндүрүшичә бу хил мәнъий қилишларни бузуш еғир ақивәтләргә әкелип, қудрәтлик күчләр тәрипидин сөзсиз җазаға учрайду.

				Полинезияликләрниң дини дәсләпки дөләтлик шәкилниң мустәһ-кәмлинип, шәкиллинишигә тәсир қилди. Полинезияликләрниң мурәккәп диний системисини кона египетлиқ яки кона һиндлиқ диний системилар билән бир қатарға қоюшқа болиду. Уларниң әтрап муһит, деңиз еқини вә шамал йөнилиши, асман җисимлири тоғрилиқ тонуп билишлири бирқәдәр илмий дәриҗидә болди. Һәтта Полинезияниң бир бөлигидә — Пасха аралида йезиқ тамғилири әкис етилгән тахтилар 

				тепилған. Полинезияликләр ташқи қияпити бойичә егиз бойлуқ, сағуч бәлгүлири бар қоңур түслүк, чачлири долқунсиман австрало-негроид вә монғолоид арилиғидики полинезиялик аз нәсилгә ятиду. Тили бойичә Индонезия хәлиқлириниң тиллири билән аиләдашлиққа ятиду. 

				Алимлар полинезияликләр тоғрилиқ ениқ тарихий мәлуматларни уларниң Индонезиягә маканлашқан дәвридин башлиши лазим, улар араллардики деңизчи хәлиққә айланди дегән пикирдә. 

				Таитилиқлар полинезиялик хәлиқләр топиға ятиду. Улар Таити униңға йеқин аралларниң йәрлик аһалиси болуп һесаплиниду. Бу хәлиқниң нами маохи дәп атилиду. Таитиларниң әҗдатлири миладиниң дәсләпки миңжиллиғида Океания араллириға маканлашқан. Иккинчи миңжиллиқта бу йәрдә қәбиләвий иттипақ қелиплишип, VІІІ ә. этникилиқ җәһәттин топлишиш җәрияни аяқлишиду. 

				Таитилиқ мәдәнийәт вә әнъәниләр умумий полинезиялик әнъәнә-дәстүрләргә асасланған. Уларниң әнъәнивий егиликлири йәрни пәрвиш қилиш, мал чарвичилиғи вә белиқ овлаш болди. Қейиқ ясаш, чиғдин бор тоқуш, яғач оюш охшаш аддий қол һүнәрвәнчилик түрлири яхши риваҗланди. ХІХ ә. бешида Таити вә униңғка йеқин аралларда дәсләпки дөләтлик қурулма шәкиллинип, кейинирәк уни европилиқлар бесивалиду. 

				Таитилиқларда музыка, уссул, фольклор бирқәдәр яхши риваҗланған. Уларниң асасий музыкилиқ әсваплири барабан вә флейта болди.

				Гавайлиқлар. Аралға дәсләпки европилиқлар кәлгичә бу йәрдә 14 әсирдин көп вақит мабайнида яшиған йәрлик гавайлиқлар умумий полинезияликләр аилисигә ятиду. 

				Гавай араллириға маканлишиш тарихи тоғрилиқ һелиғичә умум-йүзлүк ениқ молҗамлар йоқ. Хелә кәң таралған тәхминләргә қариғанда, дәсләпки полинезияликләр Маркиз араллиридин тәхминән миладиниң 300-жж. кәлгән, уларни изи билән тәхминән 1300-жж. Таитидин адәмләр келип маканлишиду. Улар дәсләпки көчүп кәлгүчиләрни беқиндуруп, аралда мурәккәп диний вә иҗтимаий система шәкилләндүриду. 

				Гавай ривайәтлиридә таитилиқ қаһин Паао 1125-ж. Гавай араллириға келип, йеңи динниң асасини салиду. Паао явуз һәмдә рәһимсиз йәрлик һөкүмранға қарши күришиш үчүн таитилиқларниң даһиси Пилини ярдәмгә чақириду. Улар бирлишип рәһимсиз һөкүмранни тәхттин чү-ширип униң орниға Пилини король қилип сайлайду. Пили тәхткә чиқ-қандин кейин Гавай бирнәччә әсирләр мабайнида полинезиялик башқа хәлиқләр билән барлиқ мунасивитини үзүп, дуниялдин йәккилинип қалған тәвәгә айлиниду. Гавай тарихидики бу узақ дәвир йәрлик даһиларниң йеңи йәрләр вә һакимийәт үчүн болған өз ара тохталсиз күрәшлиридин ибарәт болди. 

				Мошундақ урушлар ақиветидин биртуташ корольлуқ ушшақ төрт дөләткә парчилинип кетиду. Уларни аралларда орунлашқан йәрлик 

				һөкүмранлар башқуриду. Йәрлик һөкүмранлар узақ вақит мабайнида барлиқ аралларни бириктүрүшкә интилсиму, улар нәтиҗисиз аяқлишиду. Бу хил изгү мәхсәт пәқәт король Камехамеха І вақтидила әмәлгә ашти. Пили Гавай корольлуғиниң асасини салған Камехамеха І ниң әҗдади болған дәп һесаплиниду, Пааониң әвлатлири болса униң заманисида алий һөкүмран қаһинлар болған. Гавай араллирида диний һоқуқ яки капу, йәни мәнъий қилишлар тоғрилиқ система шәкилләнди. Уни ббузғанлар рәһимсиз җазаланди. Қудрәтлик һакимийәткә егә алий даһи болған йәрдә аддий адәмләрниң тик турушиға яки униң кийимигә қол тәккүзүши мәнъий қилинди. Капу системиси пәқәт алий дәриҗидики даһиниңла әмәс, униңдин төвәнки барлиқ дәриҗидики даһиларниңму мәнпийитини қоғдиди. Аһалиниң көпчилиги деңиз яқилириға маканлашти, чүнки уларниң асасий озуғи шу деңиздин овлинидиған белиқ болди. Гавайлиқлар тәҗрибилик белиқчилар һесапланди. Уларниң деңизда үзидиған асасий қейиқлири каноэ болди. Улар отни алаһидә һөрмәтлиди: от муқәддәс һесапланди вә уни яғачниң икки путиғини бир-биригә сүркәш арқилиқ туташтуратти.

				Гавайлиқларниң йемәкликлиридә белиқтин башқа тародин ясилидиған таамларму болди (тарониң ташқи түри яңиюға охшайду вә уму шундақ өсиду). Тарони өстүрүш үчүн суғириш системиси қоллинилди, терилғулуқ мәйдани һазирқи гүрүч өстүридиған йәрләргә охшап кетәтти. Буниңдин башқа татлиқ яңию, нан дәриғи, ямс, кокос пальмиси, қәнт қизилчиси вә деңиз водоросльлири охшаш йеза егилик зираәтлири өстүрүлди. Өй егилигидә чошқа вә қуш беқилди. Яғач, таштин, қолүлә қаплири вә һайванатлар сүйәклиридин хилму-хил безәкләр ясилатти. Гавайлиқлар бәдинини һәрхил рәңдики сүрәтләр билән бояп, безәтти. Һәйран қаларлиғи шуки, кичиккинә қушларниң қанитидин баш кийим, һәтта сирт кийимләрниму тикәтти. 

				Гавайлиқлар пәқәт әмгәк қилишқила әмәс, шундақла дәм елиш-ларниму мәзмунлуқ өткүзүшкә алаһидә диққәт бөләтти. Улар суда үзүш вә яғач тахтайларда үзүшни бәк яқтуратти (һазирқи серфингқа охшаш). Бокс, қолда күч синишиш вә жүгрәш охшаш спорт түрлири кәң таралди. Болупму һәрбий парадлар наһайити дағдуғилиқ өтәтти.

				1.	Майядики шәһәр-дөләтләрниң турмуш-тирикчилиги қандақ тәриплиниду?

				2.	Инклар дөләтлик қурулмиси тоғрилиқ немә билисиләр?

				3.	Ацтеклар цивилизациясиниң алаһидилиги кандақ?

				4.	Полинезияликләр вә таитилиқларниң иҗтимаий-ихтисадий, сәясий вә мәдәний тәрәққияти тоғрилиқ немә билисиләр?

				5.	Гавай араллири турғунлириниң егилик вә сәясий қурулмиси қандақ болди?

								Билимиңни тәкшүр

						Бу дәристә:

						• синтоизм, индуизм, иудаизм, зороастризм, манихейлик, даосизм тоғрилиқ билидиған болумиз.

							Тирәк сөзләр:

						

					

				

			

		

		
			
				Тапшурма. 

				“Америка цивилизациясиниң өзигә хас алаһидиликлири” намлиқ җәдвәлни толтуруңлар.

				
					Цивилизация

				

				
					Цивилизацияниң муһим муваппәқийәтлири 

				

				
					Хәлиқниң асасий кәспи 

				

				
					Европа билән Азия цивилизациясининиң асасий пәриқлири 

					Ацтеклар

				

				
					Инклар

				

				§ 13. Қедимий диний етиқатлар

				Синтоизм — VІ—VІІ әә. шәкилләнгән япон-луқларниң миллий дини.

				“Синто” дининиң нами икки иероглифтин ибарәт: “син” вә “то”. Дәсләпкиси “қудрәтлик” вә — “ками” дегән намға егә болса, иккинчиси “йол”, йәни “синто” беваситә тәрҗимиси — “худа йоли” дегән мәнани билдүрилду. Синтоизмниң асасини тәбиәт қудрити вә әҗдатлар культи тәшкил қилиду.

				Синтоизм Япониядә Яматониң мәркизий провинциясидә шәкилләнгән культлар әтра-пиға, айрим тәвәлиригә тарқалған етиқат-ларниң бирикиши нәтиҗисидә пәйда болди вә император өйи әҗдатлириниң қудрити билән мунасивәтлик дәп тәрғип қилинди.

				Синто илими бойичә, адәм өзиниң келип чиқиш тегини сансиз роһ вә худаларниң (ками) биридин алиду.

				Япониядики VІІ—VІІІ әә. тәәллуқ мифологиялик ядикарлиқлар синтоистлиқ культлар системисиниң шәкиллинишигә тәсир қилди. Бу йәрдә муһим орунни һаяттин өткән әҗдатлар культи егәллиди, уларниң ичидики әң асаслиғи, әң дәсләпки әҗдатлар теги — удзигами болуп һесаплиниду, у қәбилә әзалириниң бирлик-иттипақи вә уюшқақлиғиниң нәмуниси болуп һесаплиниду. 

				Йәр вә дала, ямғур вә шамал, орманлар вә тағлар вә һаказилар етиқат асаси болуп һесапланди. 

				Синтоизмниң тәрәққияти һәрхил қәбилиләрниң диний, мифологиялик етиқатлириниң мурәккәп шараиттики бирлишиши асасида шәкилләнди. Нәтиҗидә муқум диний система қелиплашти.

							Ядиңларда сақлаңлар 

							Ядиңларда сақлаңлар 

				Дөләтниң тәрәққияти император мәртивисиниң ешишиға бағлиқ, аләмниң пәйда болуши вә униңдики Японияниң орни, бу аләмдики униң һөкүмрани тоғрилиқ Японлуқ үлгә қелиплашти. 

				Японлуқ мифология бойичә әң дәсләп Асман вә Йәр яралди, кейинәрәк дәсләпки худалар пәйда болди, уларниң қатарида әр-аял Идзанаги вә Идзанамиму болди, улар япон араллирини яратти дәп һесаплайду. Идзанами һаяттин өткәндин кейин, униң рәпиқиси Идзанаги, аялини қутулдурушқа үмүтлинип, өлгәнләр падишалиғиға бариду, бирақ мәхситигә йетәлмәйду. Қайтип кәлгәндин кейин у айрилиш җудалиғи урпи-адитини пәйда қилиду, өзиниң сол көзидин Күн худаси — Аматерасуни, оң көзидин — Ай худасини, бурнидин ямғур худасини ясайду, у дөләткә ташқин әвәтиду. Ташқин вақтида Амаретасу өңкүргә тиқилип, йәрни йоруқсиз қалдуриду. Барлиқ худалар уни қайтидин сиртқа чиқишқа вә Күнни қайтурушқа тәрғип қилип, көндүриду. Синтоизмда бу вақиә көкләм пәслиниң келиши сүпитидики мәрикә вә әнъәнә ретидә атап өтүлиду. 

				Мифология бойичә, Аматерасу өзиниң нәвриси Нинигини адәмләрни идарә қилиш үчүн йәргә әвәтиду. Япон императорлири өзлириниң келип чиқиш тегини шуниңдин башлайду, у тэнно (асман һөкүмрани) яки микадо дәп атилиду. Аматерасу униңға қудрәтлик мөҗүзиләр бериду: әйнәк — адиллиқ бәлгүси, яшмилиқ безәк—рәһимдиллик бәлгүси, қилич — данишмәнлик бәлгүси. Бу хусусийәтләрниң барлиғи император шәхсидә толуқ өз әксини тапиду. 

				Синтода етиқатларниң магия, тотемизм (бәзибир һайванатларни ғәмхорчи ретидә һесаплаш), фетишизм(амулетлар вә тумарларниң тилсим күчигә ишиниш) охшаш қедимий шәкиллири һеликәмгичә учришиду. Башқа көплигән динларға қариғанда синтоизм өзиниң асаси болған — адәмләр вә қудрәтни ениқ аталмайду. Бу динда адәмләр вә камилар арисида ениқ пәриқ йоқ. Адәмләр камидин пәйда болди, улар билән бир аләмдә яшайду вә һаяттин өткәндин кейин камиларниң дәриҗисигә чүшүши мүмкин. Шуңлашқа синтоизм башқа 

					Япониядики Синтоизм ибадәтханиси 

				

			

			
				
					Синтоизм етиқатчилири

				

			

		

	
		
			
				92

			

		

		
			
				аләмдә қутқузушқа вәдә бәрмәйду, адәмниң әтрап муһит билән роһий уйғунлуқта яшишини идеал дәп һесаплайду. 

				Синтоизмниң йәнә бир алаһидилиги, узақ әсирләрдин буян һечбир өзгиришсиз сақлинип келиватқан көплигән урпи-адәт вә әнъәнә-дәстүрләр ятиду. Вақит өткәнчә қитъәләрдики диний илимларниң арилишиши тәсиридин айрим диний хизмәтчиләр, догматларни қелиплаштурушқа тиришти. Бирақ нәтиҗидә будда, дао вә конфуций идеялириниң синтези пәйда болди. У синто динидин айрим моҗут болди, уларниң асасий мәзмуни та бүгүнки күнгичә урпи-адәт вә әнъәнә-дәстүрләр болуп һесаплиниду. 

				Башқа динлар билән селиштурғанда, синтоизмда әхлақий қаидиләр йоқ. Буниңда “яхшилиқ” вә “яманлиқ” уқумлириниң орнини таза вә таза әмәс дегән чүшәнчиләр алмаштурған. Әгәр адәм лайиқсиз иш қилса, у чағда у тазилиниш урпи-адитидин өтүшкә тегиш. Синтода ноқул гуна болуп, аләмлик тәртип “цуминиң” бузулуши һесаплиниду, мундақ гунаси үчүн адәм өлгәндин кейин җавап беришкә тоғра келиду. У Түнәк елигә әвәтилип, у йәрдә яман роһлар қоршавида еғир моҗутлуқни бешидин өткүзиду. Бирақ синтоизмда у дуния тоғрилиқ мукәммәл илим йоқ. Әҗәл өмүрлүк күчләрниң мәҗбурий түрдә өчүши вә у қайтидин тирилиду дәп қараштурулиду. Синтоизм етиқатчилири үчүн барлиқ муһим вақиәләр бу дунияда йүз бериду һәмдә бу дуния башқилардин әң яхши болуш сүпитидә қараштурулиду. 

				Индуизм — милади І миңжиллиқта шәкилләнгән диний вә диний-философиялик системиларниң комплексидин ибарәт дин. Өзиниң шәкиллиниши беришида индуизм үч дәвирдин өтти. 

				Һиндстанниң диний етиқатиниң дәсләпки дәври ведалиқ дин болди, у миладиғичә ІІ миңжиллиқтин илгири қелиплашти. У Һиндстанға арийлиқ қәбилиләр арқилиқ кирди. Униң асасини Ведалар (санскр. — билим, муқәддәс билим) — хасийәтлик мәтинләр тәшкил қилди. Ведалар төрт бөләктин ибарәт: Ригведа — аләмниң пәйда болуши вә муһим қудрәтләр тоғрилиқ ейтилидиған ривайәтләр мәзмунидики қедимий гимнлар топлими; Самаведа вә Яджураведа — ибадәт қулчилиқлири вә урпи-адәтләр топлими; Ахтарваведа — диний нахшилар вә тилсим қулчилиқ топламлири. Веда динида қурванлиқ қилиш муһим орунда турди. Адәм өзи атиған қурванлиғи үчүн алий қудрәттин өз тилигиниң иҗавәт болушини тәләп қилишқа һәқлиқ болди. Әң алий худа сүпитидә гүлдүрмома вә чақмақниң қоллиғучиси Индра һөесапланди.

				Индуизмниң шәкиллинишиниң иккинчи дәври брахманизм болди. Дәсләп униң асасини культ вә қурванлиқ қилиш тоғрилиқ илим тәшкил қилди, андин сансар тоғрилиқ идея пәйда болди, у бойичә қандақту бир яритилишниң җени чәксиз қайта туғулуш еқимиға учрайду. Буниңдин Карма тоғрилиқ чүшәнчә пәйда болди. Бу адәмниң һаят вақтида қилған яхши яки яман ишлириға, җени қайта туғулғанда (реинкарнация) җавап бериду дәп һесапланди. Мошу принципларниң тәркивий бөлиги болуп мокше санилиду, йәни йәр аләмниң сәпиридин азат болуши. Бу илим философиялик вә диний асасини Упанишадидин (санскр. — “муқәддәс илим”) — Веда тоғрилиқ чүшәнчидин алди. Бу шу дәвирдики муһим диний — философиялик әсәр болди. 

				Бу дәвирдә адәмниң тоғра һаят тәрзи қаидилири вә униң диний рәсмийәтләрни бәҗиришини ениқлайдиған “Ману Қануни” қурулди. Униңға мувапиқ, әгәр дхармани(қанун, пәриз) еғишмай риайә қилса адәм чәксиз туғулуш вә өлүш еқимидин чиқиду: муқәддәс Ведани һөрмәтлисә, аләмни яратқан қудрәткә (дэвамға) тевинса, адәмниң өзи чиққан вә өзидин башлинидиған нәсәп теги — питарларни оқуса.

				Индуизмниң шәкиллинишидики ахирқи, үчинчи дәвир милади VІ—V әә. мувапиқ келиду, униңда брахманизм дин сүпиитидә өзгирип, индуизм намини алған еди. 

				Униң илимниң алаһидилигигә үч бирликлик қудрәтлик абсолют уқуми — Брахма, Вишна вә Шива худалири қияпитидики қудрәтликниң үч тәрәпликлигиниң пәйда болуши ятиду. Брахма (яритилишниң башлиниши) барлиқ аләмни яритиш, Вишна (дәсләпкини сақлаш), Брахма шәкилләндүргән аләмни қоғдаш. Миллиард жил өткәндин кейин аләм Шиваниң “уссулидин” (вәйранчилиқниң беши) йоқилишқа башлайду, бирақ кейин Брахма аләмни қайтидин яритиду вә барлиғи қайтидин тәкрарлиниду.

				Һәрбир диндар һинд үчүн алий мәхсәт қайта туғулуш зинҗиридин азат болуш, йәни мокша болуп һесаплиниду. ХХ ә. ахирида аләмдә индуизмнға етиқат қилғучилар сани 800 млн адәмни тәшкил қилди. Индуизмға Һиндстан вә Непал аһалисиниң бесим бөлиги етиқат қилиду. 

				Иудаизм. “Иудаизм” аталғуси йәһудийларниң (еврей) Иуда нәсәбиниң намидин чиққан. Давут (Давид) падишаму шу нәсәпкә ятиду. Униң заманисида миладиғичә ХІ ә. ахири вә Х ә. биринчи йеримида Израил-Иудей дөлити наһайити қудрәтлик әлгә айланди. Бу әһвал иудейларниң бесимлиқта болушиға тәсир қилди. “Иудей” аталғуси көпинчә “йәһудий” сөзиниң альтернативиси ретидиму қоллинилиду.

				Тар мәнасида елип қарисақ иудаизм миладиғичә І миңжиллиқта Палестинида йәһудийлар арисида пәйда болған дин дегән чүшәнчә бар. Әнди кәң мәнасида қараштурсақ, иудаизм — бу йәһудийларниң һаят тәрзини ениқлайдиған һоқуқий, әхлақий- этикилиқ, философиялик вә диний принциплириниң топлими.

				Миладиғичә ІІ миңжиллиқта йәһудийлар политеистлар болди, һәрхил худа вә роһларға ишәнди. Һәрбир җамаәниң муһим худаси болди. Шундақ җамаәдики худаниң бири Яхве (бу “һәқиқәт” дегән мәнани бериду) болди. Пәйдин-пәй Яхвениң илаһи (культи) дәсләпки орунға чиқти. Давутниң оғли Сулайман(Соломон) миладиғичә Х ә. Яхве худасиниң һөрмитигә Иерусалимда ибадәтхана салдуриду. Миладиғичә 621-ж. иудей падишаси Иосий бир худадин башқиларға етиқат қилишни мәнъий қилиду вә монотеизмниң рәсмий башлиниши тоғрилиқ пәрман чиқириду. 

				Иудаизмниң кәлгүси шәкиллиниш басқучи Мусаниң (Моисейниң) исими билән бағлинишлиқ болди. Библиягә мувапиқ, Муса(Моисей) йәһудийларни египетлиқларниң қуллуғидин қутқузуп, уларға Яхве Худасиниң вәсийитини аманәт қилип тапшуриду.

				Иудаизмниң муһим идеяси — йәһудийларниң худа таллаш ғайиси.

				Бу таллашниң бәлгүси сүннәткә олтарғузуш әнъәниси болуп һесап-линиду, оғул балилар дунияға кәлгәндин кейин 8-чи күни мәҗбурий йосунда сүннәткә олтарғузулиду.

				Худа ялғуз вә у бирла хәлиқни — йәһулдийларни, уларға ярдәмли-шиш үчүн, өзиниң буйруғини уларниң пәйғәмбәрлири арқилиқ йәт-күзүш үчүн таллиди. Қедимий кона вәсийәтләрниң барлиғида Яхве Израильниң ялғуз худаси дегән пәтва-тәшвиқ учришиду. 

				Иудаизмниң мәркизий доктриниси өлмәйдиған, қудрәтлик вә чәксиз бир худаға дегән ишәнчә болди. Ибадәт бойичә Худа Муса арқилиқ иудаизмниң асасий 10 вәсийитини чүшәргән. Улар диний пәрман сүпитидә тәриплиниду: башқа худаға сиғинмаслиқ, худаниң исмини кәлсә-кәлмәс атимаслиқ, әмгәк қилишқа болмиғанлиқтин, шәнбә күнидики қаидигә җиддий риайә қилиш, шундақла әхлақий қаидиләрниму бәҗириш: ата-анини сийлаш, һечбир җанлиқни өлтәрмәслик, оғрилиқ вә зинахорлуқ қилмаслиқ, ялған гува бәрмәслик вә һаказа. 

				Иудаизм йәһудийларға тамақ ичиш тәртивигә чәклимиләр қойиду: тамақ кошерлиқ (йейишкә болидиған) вә трефлиқ (йейишкә болмай-диған) болуп бөлүниду. 

				Йәһудийларниң муқәддәс язмиси Танах дәп атилиду. Униңға Тора (Илим) яки Бәш китап кириду. Бу китапниң муәллипи Муса пәйғәмбәр дәп һесаплиниду; Нэвиим (Пәйғәмбәрләр) —21 китап диний-сәясий вә тарихий —хронологиялик тәриптә, Кэтувим (Язмилар) —13 китап, һәрхил диний жанрлар. Танаханиң әң қедимий бөлиги миладиғичә Х ә. тәәллуқ дәп һесаплиниду. Муқәддәс язминиң ивритта қаидигә айландуруш ишлири миладиғичә ІІІ—ІІ әә. аяқлашти. 

				Йәһудийларниң римлиқлар билән болған урушта мәғлуп болуши милади ІІ ә. йәһудийларниң Палестинидин аммивий көчүшигә елип кәлди вә уларниң аләмгә териқтәк чечилип кетишигә тәсир қилди. Бу дәвирдә муһим җәмийәтлик-диний амил болуп сенагога һесапланди, у пәқәт ибадәт өйила әмәс, шуниң билән биллә хәлиқниң баш қошуши өтидиған җайға айланди. Йәһудий җамаәлиригә йетәкчилик қилиш Қанунни чүшәндүридиған, дин хизмәткарлириға өтти, вавилонлуқ җамаәләр уларни раввинлар (улуқлар) дәп атиди. Кейин йәһудий җа-маәсини башқуридиған иерархиялик институт — раввинатлар шәкилләнди. 

				ІІ ә. ахири вә ІІІ ә. бешида Торадики көплигән чүшәнчиләр асасида Талмуд (Илим) топланди, у динға етиқат қилғучи йәһудийлар үчүн қанун чиқириш вә сот ишлирини жүргүзидиған һәм әхлақий-этикилиқ кодекс болди. 

				Зороастризм — униң асасини салған адәм Зороастра (парс. Заратуштра) пәйғәмбәрниң нами билән атилидиған дин миладиғичә І миң-жиллиқта шәкилләнди, қедимий дәвирдә вә балдурқи оттура әсирләрдә Иранда, Авғанстанда, Мәркизий Азиядә вә башқа тәвәләрдә кәң таралди. 

				Заратуштраниң муқәддәс китави Авеста болуп һесаплиниду. Зороастр Авестаниң қедимий бөлиги — Гатуни тәшкил қилди. Униң асасида гатилар (gatta — нахша) — дуалар ятиду. 

				Зороастризмниң асасий қаидилири — биртуташ Ахурамазда худасиға ишиниш, икки мәңгүлүк башланмиларниң—яхшилиқ вә яманлиқниң мурәссәсиз күриши тоғрилиқ илим, худаға сиғиниш алаһидилиги, униң мәхсити бу дуниядики яманлиқларни йоқитиш; қурванлиқ бериштин ваз кечиш, җисманий вә мәнивий тазилиқни сақлашни тәләп қилиш.

				Ахурамаздиға яхшилиқ вә яманлиқни хатасиз пәриқ қилиш тән болди. У үч башланмидин: хасийәтлик, тазилиқ вә адаләтликтин тәш-кил тапти. Аләмни яратқан Ахурамазда вә униң Спента-манью (муқәд-дәс роһ) роһи яхшилиқ күчлириниң башлинишини тәшкил қилди, диндарлиқни қоллиди вә барлиқ тәбиәтни сақлиди. 

				Ахурамазданиң қудрәтлигини дәсләп явуз күчләр чәклиди, уни вәйран қилғучи роһ Анграман (Ахирман) башқуратти. У дайвларниң җәңчилири — явузлуқ, азап вә намратлиқ җинлирини башқурди. Униңға адәмләрниң нуқсанлириға һөкүмранлиқ қилидиған җин-шәйтан вә алвастилар беқинди. Дайвлар йәр асти алимини маканлиди, қандақту бир моҗудат егисиниң көңлини көтиридиған, һәрхил қияпәтләргә кирәлиди. Дайвларниң асасий мәхсити дунияға һөкүмранлиқ қилиш болди. Бу һөкүмранлиқни улар һәрхил апәтләрни пәйда қилиш арқи-лиқ тәбиәттин башлиди. Дайвларниң интилған асасий объекти адәм-ләр еди. Тәқва адәмләрни йоқитиш үчүн Ахриман 9999 түрлүк —хил ағриқ-кесәлликләрни әвәтти. У өлүмни кәшип қилди. У барлиқ инсанийәтни әмәс, пәқәт Ахурамаздиға берилгән адәмләрнила вәйран қилишни көзлиди. Шуңлашқиму яхши вә дадил адәмләр әтигәнла вә көпләп вапат болиду.

				Ахурамазда Ахриман билән дайимий урушуп жүрди, униң нәтиҗиси адәмләр бу дунияда қанчилик яхшилиқ қилидиғанлиғиға бағлиқ болди. Адәм таллашниң толуқ әркинлигидә болди, бу күрәштә у халиған тәрипигә өтәләтти. Бирақ һәқиқәт диниға етиқат қилғучиларниң бирләшкән күришиниң нәтиҗисидә, ахир һесапта яхшилиқ-изгүлүк ғалип чиқиду. “Яхши ой”, “яхши сөз”,“яхши иш” — яманлиққа қарши күришидиған муһим қурал-васитиләр мошулар болди. Зороастризмда алаһидә әһмийәт маддий паравәнликләрниң молийишиға вә әвлат қалдурушқа берилди. Бу яхшилиқ әскәрләрниң саниниң көпийишигә сәвәп болди. Ахурамазда Ахриманлиқ асасни йеңиду, һаят кәчүргүчиләр камал тапиду вә әҗәлсиз болиду. Һазирқи вақитта әң чоң зороастрийлик җамаәләр Һиндстанда яшайду. Улар шундақла Ирандиму көпләп санилиду. 

				Манихейлик. Иранниң рәсмий диниға айланған зороастризм, сек-тантлиқ-диний һәрикәтләрниң шәкиллинишиниң асаси болди. Уларниң қатаридики әң мәшһури вә аләмгә кәң тарқалғини манихейлик — йәни Маниниң (216—277-жж.) илими болди. Иранда маканлишип, өз илиминиң асасиға зороастризмни алған Мани һәммини өз ичигә алидиған диний система қурушқа тиришти, у өзи өзләштүргән илим-ларниң (зороастризм, христианлиқ, гностицизм) ичидики әң муһим тәрәплирини қобул қилди.

				Мани системисиниң әһмийити монуниңға асасланған: бизни қоршиған муһит — икки башланминиң җиддий күрәш мәйдани: улар яхшилиқ вә яманлиқ, йоруқ вә қараңғулуқ. Йоруқ вә яхшилиқниң алими роһий-мәнивий башлиниш билән тәрипләнсә, явузлуқ вә қараңғулуқ алими — маддий дуния билән бағлаштурулди. Адәм жүригидә йоруқ падишалиғи вә қараңғулуқ падишалиғи арисидики күрәш қайтилинип туриду, чүнки адәмдә мошу зилддийәтлик падишалиқ бирләшкән. Дуниявий җәриянниң мәхсити қараңғулуқ һөкүмранлиғидин қечип, адәм җениға мөкүнгән йоруқниң бөлигини қутқузушқа асасли-ниду.

				Мошу мәхсәтләргә йетиш үчүн һәқиқий манихей — “талланған” тәқвадарлиқ һаят тәрзигә риайә қилиши лазим, хусусий байлиғи, аилиси, башпанаси—өй-җайи болмаслиғи керәк, гөш йәп, шарап ичмиши тегиш, өзигә озуқ болидиған чөпни жулмаслиғи керәк. Улар өзиниң тәрки дуния қилғанлиғи үчүн, һәқиқий ишәнгүчиниң җени йоруқ падишалиғиға бериши үчүн, айланма басқучидин өтүп, йәргә қайта-қайта келип, өзиму “талланма заһитқа” (тәрки дуния қилғучи) айланғичә ибадәт қилиду. 

				Зороастризм вә христианлиқтики охшаш манихейлик илимдиму Қиямәт қайим вә қутқаз-ғучи — мессияниң келиши — ғайиси болди. Маниға ибадәт қилғучилар Буддини, Зороастрини вә Әйсани етирап қилди вә улар Манини ахирқи һәқиқәтни йәткүзгүчи дәп һесаплиди. 

				Манини қоллиғучи Иран һөкүмрани Шапура І вапат болғандин кейин, манихейлик бидъәт (динға халаплиқ қилғучи) дәп җакаланди вә Маниниң өзиму җазаға тартилди. Ирандин қоғланған манихейлик җамаәләр пүткүл аләмгә тарқилип кәтти, улар оттура әсирләрдики Европа вә Азиядики сектантлиқ һәрикәтләр охшаш бәзи диний-философиялик концепцияләргә тәсир қилди.

				Даосизм. Милади ІІ ә. Чжан-Дао-Лин Лао-Цзыниң (миладиғичә V әә.) дао—даналиқ йоли философиялик илимға тайинип, хитайлиқ 

				дин — даосизм — уйғунлуқ муваппәқийити йолиниң асасини салди. Даосизмда әң муһим орунни әҗәлсизлик илими егәллиди, бу униң “һәрикәтсизлик” концепциясидин башланди. Һәрикәтсизлик — бу һәрикәттин ваз кечиш әмәс, бәлки өз өзи билән жүргүзүлидиған чоң ишлар еди, униң ахирқи мәхсити: 1) адәм вә Каинат уйғунлиғиниң муваппәқийити; 2) әҗәлсизлик (мәңгүлүк) болуп һесапланди. 

				Әҗәлсизлик тоғрилиқ илим — бу әң авал җисманий әҗәлсизлик, әнъәнивий хитай мәдәнийитигә җанниң (роһниң) өлмәслик ишәнчиси тән әмәс еди. Роһ маддий-энергетикилиқ субстанция — ци сүпитидә чүшәндүрүлди. У бойичә бәдән өлгәндин кейин тәбиәткә қайта сиңип кетиду. Даосизмда һайванатлар вә ой егилириниң җениниң көплигигә болған ишәнчә моҗут болди. Бәдән мошу җанларни бирләштүрди. Бәдәнниң өлүши бөлүнүшкә вә җанниң өлүшигә елип кәлди. Шуңлашқа асасий мәхсәт җисманий һаятни давамлаштурушқа асасланди. 

				Даосизм җисманий һаятниң давамлишиш идеалини қанаәт қилмиди. У һәқиқий даослуқ (сянь, шэньсянь) әҗәлсизлик йолидики қозғилиш җәриянида өзиниң бәдинини өзгәртишкә, һавада учуш қабилийитини өзләштүрүшкә, көрүнмәйдиған түс елишқа, бир вақитниң ичидә бирнәччә йәрдә бирдәк болушқа вә вақитни тохтиталайду дәп ишәнди. Әҗәлсизликкә апиридиған йол дәп һинд йогиси охшаш мурәккәп усуллуқ алаһиидә психо физикилиқ мәшиқләрни һесаплиди. У бәдән вә роһни мукәммәлләштүрүшни тәклип қилди. Роһни мукәммәлләштүрүш медитация мәшиқлири, дао әқил-идрәк вә аләм бирлиги, аләм билән бирлишишму дао арқилиқ әмәлгә ашти. Бәдәнни мукәммәлләштүрүш организмдики энергетикилиқ уйғунлуқни қелиплаштуруш үчүн мәхсус гимнастикилиқ (дао инь) вә дәм елиш (син ци) мәшиқлири арқилиқ шәкилләнди. Даосизмға мувапиқ, даос медитацияси билән шуғуллиниш вақтида кәскин өзгиришләргә ишәнчә егисиниң еңи учрайду: әҗәлсиз барлиқ болмуши билән вә дао билән бирликни һис қилиду (биртуташ бәдәнлдикни). 

				Даосизм — бу әқил вә һәрикәт, роһ вә материия, аң вә һаят биртуташ бирликкә топланған һаят кәчүрүш йоли.

				1.	Синтоизм қандақ пәйда болди вә униң асасини немә тәшкил қилиду?

				2.	Синтоизмға тән алаһидиликләрни ейтип бериңлар.

				3.	Индуизмниң шәкиллиниш дәвирлирини атаңлар вә уларниң әһмийитини ейтиңлар.

				4. Индуизмдики җавапқа тартилиш (карма) қануниниң әһмийити немидә?

				5. Индуизмдики асасий худаларни атаңлар.

				6. “Иудаизм” уқуминиң мәнасини чүшәндүрүңлар. 

				7. Иудаизмдики асасий ғайини вә мәркизий доктринини ейтиңлар.

				8. Иудаизмдики хасийәтлик китапни атаңлар.

				9. Зороастризмдики асасий қаидини ейтип бериңлар.

				10.Зороастризмдики этникилиқ йөнилиш немә билән алаһидилиниду?

				11. Мани диний системиси өз ичигә немини алиду?

				12. Манихейликкә мувапиқ, аләмлик җәриянниң мәхсити вә униң муваппәқийәткә йетиш йоли қандақ?

				13. Манихейлик әхлақниң вәсийәтлирини атаңлар.

				14. Даосизмдики әҗәлсизлик илими өзи ичигә немини алиду?

				15. Даосизм бойичә, роһ вә тәнниң йетилиши немидин тәшкил тапиду?

				§ 14. Кона философиялик илимлар 

				Философия (кона грек. философия — дана-лиққа хушталиқ) — тәбиәтниң умумий тәрәқ-қият қанунийәтлиридин башлинидиған, систе-милиқ билим арқилиқ қайта ишләнгән аләм вә инсанийәт җәмийитини тонуп билиштики әқил вә ойниң алаһидә шәкли. 

				Философияниң асасий тәтқиқат объектиға монулар ятиду: 1) аләм вә җәмийәтниң умумий тәрәққият қанунийәтлири; 2) тонуп билиш вә тәпәккүр җәрияни, 3) адәмгәрчилик катего-риялири вә қәдрийәтлири. 

				“Аләмни тонуп биләләймизму?” “Һәқиқәт дегинимиз немә?”, “Адәм дегинимиз ким?”, “Қайсиси биринчи: материяму яки аң-сәвийәму?” дегәнгә охшаш соаллар философияниң асасий қараштуридиған мәсилилири болуп һесап-линиду. 

				Философия дуния тонушқа асаслинип, барлиқ объектив моҗудатқа умумий тонуп билиш турғусидин тәнқидий қарашқа қаритилған.

				Философия мутәпәккүрләрниң һәрхил философиялик илимлирида учришиду. Философия айрим пән сүпитидә миладиғичә VII—VI әә. аләмниң һәр йеридә: Хитай, Һиндстан, Грекийәдә — пәйда болуп, тәрәққий етишкә башлиди. Философияниң пәйда болуши вә тәрәққий етишиниң ортақ элементи — мәлум бир илим йөнилишиниң избасар-лиридин ибарәт философиялик мәктәпләрни шәкилләндүрүши. 

				Сократ — кона грек философи. Униң тәбиәт вә аләмгә дегән көзқарашлири философиядә бурулуш ясиди. Сократниң молҗалишичә, адәм пәқәт өз һозуридикинила тонуп биләләйду. Униң һозури болса 

					Сократ (миладиғичә 470—399-жж.)

				ташқи тәбиәт яки аләм әмәс, бәлки пәқәт өзиниң ички алимила. Шуңлашқа һәқиқий һәқиқәт илими пәқәт адәмниң жүригидила болиду. 

				Сократниң девизи — “Өзәңни өзәң тонуп бил”.

				Сократ “Билим — умумий бирқатар нәрсиләрниң ениқлимиси” дегән. Шуңлашқа билимдә нәрсә тоғ-рилиқ чүшәнчини қол йетимлик һалда ениқлаш қелиплашқан. Билим дегинимиз — ой, умумий-лиқ тоғрилиқ чүшәнчә. Чүшәнчә тәтқиқат арқи-лиқ ениқлиниду. Сократниң молаҗалишичә, философия дегинимиз — қандақ һаят кәчүрүш һәққидики илим. У адәмгәрчиликни билим билән тәңләштүрди. Адәмниң мүҗәз хулқи униң ғәйрити вә паравәнликлириниң көрсәткүчи болиду: бир-нәрсини яхши ясашни билип туруп, яман ясайдиған адәм болмайду. Шуңлашқа Сократ барлиқ яман һәрикәтләр билән адишишни билимсизликтин, даналиқниң маһийитини болса камал тапқан билимдин издиди. У һәқиқәтни йетәкчи соаллар маһийитидин издәйдиған диалектикилиқ усулниң асасини салғучи болуп һесаплиниду.

				Платон — кона грек философи, Сократниң ша-гирти. Платонниң философиялик илими төвән-дики муһим мәсилиләрни өз ичигә алди: ғайиләр вә дуния, турмуш-мәишийәт, аләм вә униң пәйда болуши, җан вә тонуп-билиш, тәбиәт вә дөләт, әмгәк тәхсимати, тәрбийә, сәнъәт в.б. 

				Платонниң молҗалишичә, идея-ғайә (униң ичидики әң алийи — паравәнлик ғайиси) —мәңгүлүк вә өзгәрмәйдиған әқилгә қонумлуқ нәрсә; дуния — ғайиниң уйғунлуғи вә қияпити. Ғайиләр алими аләмлик моҗутлуқ һәмдә адәм ойидин ташқири айрим мәнаға егә. У се-зимтал аләмндин бөләк, кәңликниң алаһидә бошлуғида болиду. Йәни адәм тирикчилик қилидиған дуниядин бөләк муқум мәна-маһийәткә егә : сезим билән әмәс, бәлки һис-туйғу арқилиқ тонулидиған адәм сезиминиң маһийити.

				Платон камал тапқан дөләт тоғрилиқ әмгәк язди. Уни биртуташ уйғун һәм пүтүн қелипта тәриплиди. Плтон: “Камал тапқан дөләтни философлар башқуриду, уни қоғдаш вә сақлаш җәңчиләрниң вәзипи-си” дегән. Барлиғи дөләт үчүн яшап, дайимла униң турақлиқ назари-тидә болиду. Платонниң көзқаришичә тәң һоқуқлуқ адәмләрниң 

					Платон (миладиғичә 428/427—348/347-жж.)

				мошу җәмийәтлик топида аилә, хусусий мүлүк болмайду. Барлиғи ортақ болиду. У философлар билән җәңчиләрни тәминләшни қол һүнәрвәнләргә жүкләйду. Платонниң сәясий илими — җәмийәт түзүми вә дөләт қурулмиси тоғрилиқ тарихтики әң дәсләпки җәмийәтлик утопия. 

				Аристотель — кона грек философи, Платонниң шагирти. Униң әсәрлири шу дәвирдики барлиқ муһим саһаларни өз ичигә алди. 

				Аләмниң дәсләпки яритилиши тоғрилиқ Арис-тотельниң молҗами Платондин өзгичә болди. У барлиқ яритилиш өзлүгидин пәйда болди, униңға ойниң (ғайә) қатниши йоқ дегән принципта болди. Аристотель: “Ой (шәкил) — биртуташ дуния, ички һәрикәтләндүргүчи күч. Һәрикәт асаси вә турмуш өзгиришчанлиғи — мәңгүлүк вә өзгәр-мәйдиған әқил, нус (дәсләпки қозғиғучи)”, — деди.

				У тәбиәт һадисилирини чәксиз аләм, өсүмлүкләр, адәм дәп бөлди. Униңчә адәмниң һайвандин пәрқи — униң әқлидә.

				Аристотель һәқиқий билимгә һис-туйғу яки тәҗрибә арқилиқ әмәс, бәлки һәқиқәтни тонуп билиштики қабилийитигә бағлиқ әқил-ойниң арқисида қол йәткүзүшкә болидиғанлиғини ейтти. Әқилниң бу хусусийити адәмгә туғулушидинла берилмигән. У адәмниң иқтида-риға қарап шәкиллиниду. Мундақ қабилийәтлик шәкиллиниш үчүн системилиқ мәхсәттә мәлуматларни топлаштуруп, фактларниң әһмийи-тини тәһлил қилип, ойни топлаштуруш лазим. Пәқәт шу чағдила һәққаний билимгә қол йәткүзүшкә болиду.

				Әқилдин башқа һечқандақ тонуп билиш илим-пән охшаш ноқул әмәс. Аристотель тонуп билиш һәққидә һәқиқәткә йетиш үчүн сөһбәт, пикир алмаштурушлар вә бәс-муназириләрниң әһмийитини жуқури баһалиди вә тонуп билиш тоғрилиқ йеңи ғайә вә принципларни тәклип қилди. Аристотельғичә илим-пән умумйүзлүк болған еди. У дәсләпкиләрдин болуп уларниң йөнилишлирини ениқлиди. У илимни үч йөнилишкә системилаштурди: нәзәрийәвий — униңға физика, математика вә философия ятиду; әмәлий — бу йәрдә сәясәт муһим әһмийәткә егә; поэтикилиқ — илим башқа һәрхил пәнләрни өз ичигә алиду.

				Аристотельниң философияси болмушниң әһмийити билән асасий мону йөнилишлиригә бесимлиқ бәргән: мүмкинчиликләр вә әмәлгә ашуруш, шәкил вә материя, ениқ сәвәпләр вә мәхсәтләр. Аристотель бойичә болмушниң маһийити — ениқ дәвирниңла әмәс, шуниң билән биллә келәчәкниң болмуши. “Мәна-маһийәт — бу негиз, асас, у бир йөнилиштин — материя, иккинчи йөнилиштин — тонуп-билиш вә 

					Аристотель

					(миладиғичә 384—322-жж.)

				ғайә, үчинчидин материя вә идеядин ибарәт” дәп пәмлиди. Аристотель материя пәқәт шәкилниң ярдими арқилиқла ениқлиқни қобул қилиду деди. Шәкилсиз материя пәқәт мүмкинчиликкила егә. У пәқәт түргә киргәндин кейинла ноқул ишқа көчиду. Дөләт түзүми тоғрилиқ мукәммәл лайиһәни Платондин кейин Аристотель түзүп чиқти. Униңға мувапиқ Дөләттә ким “сот вә хәлиқ кеңишигә қатнашса, у әрбаплиқ һәм изгүлүккә маслишип, шуниңға хизмәт қилиду. Улар неминиң пайдилиқ һәмдә адаләтлик екәнлигини тәһлил қилип, қарар қобул қилиду, дөләтни башқурушқа қатнишиду, сәясәт вә һәрбий ишлар билән шуғуллиниду. Барлиқ пухралар новәт билән вә айрим-айрим һакимийәт қуриду һәм униңға беқиниду. Пухралиғи йоқ содигәрләр, қол һүнәрвәнләр, башқиму җан баққучилар—әркин адәмләр. Уларниң әмгигисиз дөләтниң моҗут болуши мүмкин әмәс. Аристотельниң дөлитидә қулларму болуп, улар еғир ишлар, асасән йәрни пәвиш қилиш билән шуғуллиниду. Бу дөләттә бай вә кәмбәғәлләрниң мәсилиси болмайду. Философниң ойичә, әң дуруси, оттура турмушлуқ оттура синип, барлиқ паравәнликниң әң есили оттура дарамәт, дөләтниң әң улуқ қәдрийити өз пухралириниң оттура һал турмуш мәишийити, бу уларға әқил-идрәкниң ипадиси болуп һесаплиниду. Аристотель этикисиниң муһим асаси—әқиланә тәлим вә еғир-бесиқлиқ. Әгәр адәм адәмгәрчилик хасийәтләргә егә болса у чағда у мукәммәлликниң чоққилириға интилиду. Адәмгәрчилик хисләтлири йоқ адәм һарсиз һәмдә явайи тирикчилик егиси болмақ. 

				Конфуций — қедимий хитай философи, сәясий-этикилиқ конфуций-лик илимниң асасини салғучи. У “Һәрбир адәмгә әң башта изгүлүк тән, Көк Асман әң алий һакимийәт “дегән әнъәнивий диний көзқарашларға тайинип,” өз илимини адәмләргә тарқитип, “адәмниң һаяти униң тәғдиригә бағлинишлиқ, байлиқ вә атақ болса—көктин дегән принципни алға сүрди. Конфуций философиясиниң асаси—тәрбийә мәсилиси. У “барлиқ адәмләр тәбиитидин өз ара йеқин, пәқәт тәрбийисигә бағлиқла бөләк” дәйду. Философ изгү җәмийәтлик мунасивәтниң үлгисини чоңлири кичиклирини яхши көрүп, уларға ғәмхорлуқ қилидиған, кичиклири болса шундақ меһриван-лиққа мувапиқ җавап берип, адил вә вападар болған изгү аиләвий мунасивәтләрдин көриду. Конфуций болупму пәрзәнтләрниң өз мәҗбу-рийәтлирини бәҗириш мәсилисигә алаһидә тохталди. У хитай урпи-адитидики әҗдатларға сиғиниш әнъәнисини қоллиди, шу арқилиқ ата-аниға, туққанлири вә дөләткә барлиқ тирикләр билән өлүкләргә һөрмәт көрситилиши тегиш екәнлигини йәткүзди.

					Конфуций (миладиғичә 551—479-жж.)

				Хитай Конфуцианлиқниң идеали ретидә һәр шәхс өз мәҗбурийитини атқуридиған  қуруш һесапланди. Уйғун җәмийәт ғайиси адаләтлик асасида қурулди. Униңдики башчи билән беқиндиниң очуқ мунасивити, җәмийәт билән униңдики уйғунлуқни сақлашқа қаритилишқа тегиш. Дана рәһбәр өз беқиндилирини адәмгәрчилик принциплири арқилиқ тәрбийәләп, башқуруши керәк, зорлуқ зомбилиқтин жирақ болуши керәк.

				Мундақ мәсилини һәл қилиш үчүн Конфуций адәмләр мүҗәзидики еғир бесиқлиқ билән сәвирсизлик арисидики “алтун муһит” ғайисини әмәлгә ашурушни тәвсийә қилди. “Алтун муһит” ховуптин қечип, “оттура йол билән” меңишқа, иш-паалийәтниң маһийитини ениқлашқа вә ноқул вәзипиләрни бәҗиришкә мүмкинчилик бериду. Конфуций буниңдин өмүрниң чоңқур маһийитини көрди. У “һөкүмран — һөкүмран болуши керәк, хизмәткар — хизмәткар болуши керәк, дада — дада, бала — бала болуши керәк” дәп һесаплайду. Өз философиясидә Конфуций “Жэнь” (адәмни сөйүш) принципиға таянди. Йәни адәмни һөрмәтләшкә чақирип, изгүлүккә үндиди. Һөкүмран изгүлүк билән адәмни һөрмәтләш асаасида идарә қилишни билиши лазим. 

				Конфуций философиясиниң асасий принципи—дөләт вә аилиниң, адәмләр һаятини уйғунлаштуруш дөләттики мунасивәтләр яхши аилидики мунасивәтләр охшаш болуши керәк.

				Изгүлүк вә адәмгәрчилик. Изгүлүк һәрхил йоллар арқилиқ мукәм-мәллишиду: “Мабада сениң үчүн тазилиқ вә адаләтлик муһим болса, сән адиллиққа интилисән вә шу чағда рәһимдиллиққа еришисән.” Конфуций адәм мүҗәз хулқиниң һәрхил қелипини дурус дәп һесаплиди. 

				Униң пикричә, әгәр адәм әһвални өз назаритидә тутмақчи болса, өз тәливини очумида тутуш керәк. Шуниңға аит һәр яш басқучиниң өз алаһидиликлири бар. Мошуларни тәкитлигән Конфуций яшлиқ чағда — раһат-ләззәттин, яшанғанда — маҗрадин, қериғанда — бехиллиқтин сақ болушқа чақирди. Әгәр адәм қанаәт йолиға чүшсә, у пәқәт адәмгәрчиликкила еришмәй, өз һаятиниму йениклитиду. Яшлиқ чағда алдиға қойған мәхсәткә йетиш йолидики әң чоң тосалғу—чәксиз раһатқа берилиш, яшанған чағда болса—йеқин адәмләр, әтрапиңдикиләр билән җедәллишиш, қериғанда болса бехил болуш адәмни туққанлиридин жирақлитип, уни қериғанда ялғуз қалдуриду.

				Өзәңгә тилимигәнни башқа адәмгә қилма. Адәм башқа адәмни тонумиғанлиқтин, униң билән мунасивәттә қийинчилиқлар пәйда болуши мүмкин. Мәсилини Конфуций “әгәр саңа бирнәрсә яқмиса 

				у башқиларғиму яқмиши мүмкин” дегән адәмгәрчиликниң алтун қаидиси һәл қилиши мүмкин. Шуңлашқа өзәңни тиңша, сени немиләр хаватир қилидиғанлиғини бил, башқа адәмләр билән мунасивәттә уни қолланма. Шу арқилиқ адәмләр билән мунасивәттә болидиған чоң келәңсизликләрниң алдини елишқа болиду. Бу изгүлүк йолиға башлайдиған қәдәм. Конфуций изгүлүк вә адәмгәрчиликниң мунаси-витини тәкитләп, мундақ деди: “Адәмгәрчиликкә интилиш барлиқ яманлиқниң алдини алиду”. Андин у адәмниң сәвирлик хислитини тәрипләп, уни мукәммәлләштүрүшкә интилди. Конфуцийниң пикричә, адәмгәрчилик — бу адәмләр арисиға барғанда муһим шәхсни қарши алғандәк, хәлиқни башқурушта муһим қурванлиқ рәсим-қаидилирини бәҗиргәндәк болуш керәк, өзигә немини халимиса, өзгигиму шуни қилмайдиған, дөләткә наразилиқ билдүрмәйдиған, өз аилисидиму наразилиқни ипадилимәйду. Адәмгәрчиликкә қандақ йетишкә болиду дегән соалға Конфуций “Қандақту бир дөләттә яшисаң, униңдики хизмәткарлардинму артуқ хизмәт қил вә әң әқиллиқ әзимәтлири билән дост бол” дәп җавап бәргән. Бу — адәмгәрчиликниң асаси.

				Лао-Цзы — қедимий хитай философи. Дао — даосизм илимини қелиплаштурғучи. Даосизмниң асасий маһийити бойичә тәбиәт вә адәм һаяти “асманниң хаһиши бойичә башқурулмайду, даониң тәбиий йоли билән ениқлиниду.” Дао — бу дунияниң өзи тоғрилиқ яритилиш қануни, циниң түпки маһийити билән (авушма йеникчилик билән) аләмниң асасини тәшкил қилиду. Аләмдә һәммә нәрсә қозғилишта вә өзгириштә болиду. Шуниң нәтиҗисидә барлиқ дуния өзиниң қариму-қаршилиғиға кириду. Адәм яритилишниң тәрәққиятиға арилашмаслиғи керәк. Ким бу йөнилишни өзгәрткүси кәлсә, у өзиниң бу һәрикити билән униңға зиян йәткүзиду, мәҗбурий һалда муваппәқийәтсизликкә учрайду. Буниңдин даосизмдики һәрикәтсизлик қияпити (у вэй) келип чиқиду. Улар: йол бериш, беқиндилиқ, күрәш вә тәләптин ваз кечиш. Данишмән һөкүмранниң асасий принципи — һечнемә қилмаслиқ. Дао бо-йичә мәсилини һәл қилишниң әң муһим асаси бу — өчмәнликтин ваз кечиш, итаәтчанлиқ. Бу берилиш вә беқинишлиқ болушқа үндәш дегәнни билдүрмәйду, пәқәт аз күч сәрип қилип, әһвални назарәт астида тутуш зөрүрийитини билдүриду. Лао Цзы аҗизлар ахир һесапта күчкә толуп, күч-лүкләрниң һалсирайдиғанлиғиға, даониң адаләтлик қануни ахир һесапта һөкүмранлиқ қуридиғанлиғиға ишәнди. Философ атақ, даңқхумарлиққа қарши болуп, адәмләрни артуқ исрапчилиқтин сақлинишқа, 

				тәбиәт билән уйғунлуқта яшашқа үндиди. У дана һөкүмран һашамәттин ваз кечип, урушларни тохтитип, хәлиқни аддийлиққа, тазилиққа, тиничлиққа, мәдәнийәт вә вәсийәт қелиплашқан қедимий әслигә қайтуруш зөрүр дәп һесаплиди.

				1.	Философиядә Сократ қандақ бурулуш ясиди?

				2. Сократниң илиминиң әһмийити немидә?

				3. Сократниң этикисиниң мәнаси қандақ?

				4. Платон илимидики идея вә маһийәт тоғрилиқ немә чүшәндиңлар?

				5. Платон тонуп-билиштә немигә тайиниду?

				6. Платонниң камал тапқан дөлити тоғрилиқ немә билисиләр?

				7. Аристотель вә Платонниң аләмниң дәсләпки асаси тоғрилиқ илимлирида қандақ алаһидиликләр бар?

				8. Аристотельниң пикричә һәқиқий билимгә қандақ йетишкә болиду?

				9. Аристотель тәбиәтниң қандақ йөнилишлирини ениқлайду? 

				10. Аристотель қандақ дифференциал илимни тәвсийә қилди?

				11. Аристотельниң яхши дөләтниң қурулмиси тоғрилиқ принципиға келишәмсиләр?

				12. Аристотельниң этикисиниң әһмийити немидә?

				13. Немә үчүн конфуцианлиқ этикилиқ-сәясий илимға ятиду?

				14. Конфуций философиясиниң асасий тонуп билишиниң мәзмуни қандақ?

				15. Лао Цзыниң илими тоғрилиқ немә чүшәндиңлар?

				Тапшурма.

				Қедимий философларниң пәнд-нәсиһәтлири билән тонушуп, топта тәһлил қилиңлар.	

				Сократ:

				1. Мән, һечнәрсә билмәйдиғанлиғимни билимән. Адәмләр бирнәрсә билидиғандәк түр көрситиду, бирақ уларму һечнәрсә билмәйдекән. Мошуниңдин келип, өзәмниң һечнәрсә билмәйдиғанлиғимниң нәтиҗисидә, башқилар билмәйдиғандин көп нәрсә билдим.

				2. Мән һаят кәчүрүш үчүн ичип-йәймән. Бәзи бирлири ичип-йейиш үчүн һаят кәчүриду.

				3. Әгәр ешәк сени тәпсә, сән униңға ундақ җавап қайтурма.

				Цицерон: 

				Сократ философияни әң дәсләпки болуп асмандин чүшәрди, шәһәрләргә орунлаштурди, өйләргә киргүзди, һаят вә адәмгәрчилик, яхшилиқ вә яманлиқ тоғрилиқ ейтишқа мәҗбурлиди.

				Платон:

				1. Сократ достум, бирақ әң йеқин достум — һәқиқәт.

				2. Әқиллиқ адәм үчүн бош, пайдисиз, мәнасиз әрзимәйдиған дунияға көп вақит йоқитиштин артуқ азап һәм көңүлсизлик йоқ.

				3. Ахмақни икки бәлгүси арқилиқ тонушқа болиду: у өзигә пайдиси йоқ дуния тоғрилиқ көп ейтиду вә өзидин соримиған мәсилиләр тоғрилиқ ейтиду.

				4. Таза наданлиқ — бу әң чоң яманлиқ әмәс: билимни чала өзләштүрүш униңдинму яманирақ.

				5. Яхши адәм — башқиларға яхшилиқ қилидиған адәм. 

				Аристотель:

				1. Платон мениң достум, һәқиқәт униңдинму қиммәт.

				2. Кимниң дости көп болса, униң дости йоқ.

				3. Билимлик адәм билимсиз адәмниң пәрқи тирик вә өлүкниң пәрқигә охшаш.

				4. Очуқлуқ — сөздики әң асасий қәдрийәт.

				5. Ким ениқ болса вә пәйда болған сәвәпни ениқлашқа қабилийәтлик болса, шу — барлиқ илимда билимлик данишмән адәм.

				6. Биз өз достлиримизға қандақ мунасивәт қилсақ, улардинму шундақ мунасивәт күтимиз.

				Конфуций:

				1. Йеңини тонуш үчүн, конини билиш керәк.

				2. Ой-пикирсиз билим елиш пайдисиз, билимсиз ой-пикир елиш — бош дуния.

				3. Меһриван әрләрниң барлиқ яманлиққа қарши вәзипилири әрлик һәм очуқ болиду.

				4. Адәмләр гадайлиқ вә чарисизлиқтин қорқиду: әгәр униң һечқайсисидин қечип қутулушқа мүмкин болмиса, абройини йоқатмай уларни қобул қилиш керәк.

				Лао Цзы:

				1. Ким һәммини билимән десә, у һечнәрсини билмәйду.

				2. Хәлиқни башқурушниң қийинчилиғи монуниңда: хәлиқниң билими ешиватиду, униңда әқиллиқләр көп.

				3. Ким ишни башлапла, униң нәтиҗисини тез көргүси кәлсә, у һечнәрсигә қол йәткүзәлмәйду. Ким өз ишини алдиримай аяқлаштурса, қандақ яхши башланди, шундақ аяқлишиду. 

				4. Мән өзәмни хорлиғанларни һәрқачан кәчүрүп, улардин жуқури туримән.

				§ 15—16. Дуниявий динлар вә цивилизацияләрниң тәрәққияти

				А. Буддизм

				Буддизм миладиғичә І миңжиллиқта Һинд-станда пәйда болди. Буддизм пәйда болушиниң шәртлик вақти миладиғичә 543-жил— йәни һиндлиқ шаһзадә Гаутамиға нур чүшкән вақит елиниду. Ривайәтләргә мувапиқ, шаһзадә үчүн роһий-мәнивий ағдурушни төрт учришиш тәшкил қилиду. Дәсләп у мағдирсиз қери бо-вайни, андин махав (проказа) кесилидин қий-налғучини, ахирида дәпнә қилиш рәсимини көриду. Шундақ қилип, Гаутама барлиқ адәмләрниң язмишида муқәррәр йүз беридиған: қерилиқ, ағриқ-кесәл вә өлүмни көриду. Андин кейин у һаяттин һечнәрсини һаҗәт қилмайдиған өлүм чаңгилидики намрат бовайни көриду. Буниң барлиғи шаһзадини шундақ һәйран 

				қалдуридуки, уни адәмләр тәғдири һәққидә ойлинишқа мәҗбурлайду. У сарай вә аилисини мәхпий һалда ташлап, 29 йешида тәқвадар болуп, һаятниң мәхсити, мәзмун- маһийитини издәп, чүшинишкә тиришиду.

				Башқа динлар билән селиштурғанда Буддизмда аләмни яратқучи — Худа һәққидә чүшәнчә йоқ. Буддизм адәм яша-ватқан аләмни үзлүксиз мейнәт сүпитидә қобул қилиду.

				Һаят сирлири, униң маһийити һәққидә чоңқур ойлинип, издиниш җәриянида шаһзадә 35 йешида Буддиға айлиниду. 45 йешида Будда төрт изгү һәқиқәттин ибарәт өз илимини тәрғип қилишқа башлиди. У адәмләрниң иш-һәрикәтлирини үзлүксиз күзитип, уларниң азап че-кишигә өзлириниң әйиплик екәнлигини ейтиду.

				Азап алимидин айрилип, қутқузушқа еришиш үчүн, өзәңдики әски нийәтләрни йеңип, күндилик тирикчилик алимидин ваз кечиш лазим. Пәқәт шу вақтила йоруқлуқ кирип, кишәндин бошап, қайта туғулуп — нирваниға — мәңгүлүк раһат һаләткә еришисән. Адәмниң бир өмрини кәлгүси өмүргә улайдиған барлиқ хаһиш-хумарлиқлири вә тиләк-нийәтлириң толуқ өчиду, мувапиқ һалда, азапму тохтайду. Көплигән адәмләр бир өмүрниң беришида нирваниға йетәлмәйду. Будда көрсәткән, қутулуш йоли билән маңсиму адәм қайта-қайтидин һаятқа келидиған болиду, бирақ әнди бу алий даналиққа йетәкләй-диған йол болмақ, униң чоққи-сиға йәткән адәм нурға бөлүниду. Турмуш-мәишийәт паскиничили-ғидин айрилип, қайта туғулуш зәнҗиридин азат болиду.

				Илим-пән догма әмәс вә униң нәтиҗиси адәмниң өзигә бағлиқ. Будда илимни қобул қилиш үчүн адәм шәхсий тәҗрибиси арқилиқ уни тәкшүрүштин өткүзүвелиш зөрүрийитини көрсәтти: “Мениң илимимни ишәнчә яки маңа дегән һөрмәт үчүнла қобул қилмаңлар. Базардики содигәр алтунни сетивелиш алдида уни тәкшүрәйдиғанлиғи охшаш, мениң илимимниң һәқиқитигә көз йәткүзгән чағдила уни қобул қилиңлар!”

				Бенарес шәһиридә Будда нурға чөмүлгәндин кейин, у өз тәшвиқатида, өзиниң илимини “төрт алий изгүлүк һәқиқәткә” асаслиди: 1.Һаят —бу азап.2. Азатниң сәвәплири болиду. 3. Азаптин қутулушқа болиду. 4. Азаптин қутулушқа апиридиған йол бар. 

				Бу йол “сәккизлик” дегән намға егә болди, чүнки у монуларни тәвсийә қилди:

				1) Дурус көзқараш — аләм мәйнәткә толуп-ташқанлиқтин, өзәңдики нәпсаваричилиқни теҗәш зөрүрийитини чүшиниш керәк; 

				2) дурус ой — дадиллиқ билән өз йолуңни ениқлаш керәк вә нәпсаваричилиқ билән шундақ интилишларни чәкләш лазим; 

				3) дурус сөз — у һәқчил һәмдә рәһимдил вә зулум қилмаслиқ керәк; 

				4) дурус иш-паалийәт — дайим изгү ишларни қилиш лазим вә әски, тәтүр һәрикәтләрдин сақлиниш керәк; 

				5) дурус һаят тәрзи — адиллиқ билән яшаш лазим вә тирик җанға яманлиқ қилмаслиқ керәк; 

				6) дурус күч-ғәйрәт — өз оюңниң йөнилишини тоғра тут вә оюңдин барлиқ яманлиқларни елип ташла; 

				7) тоғра тәпәккүр — һаяттики һәрхил һәвәс-иштияқлар адәмниң әркинликкә еришишигә дайим пәқәтла тосалғу болидиғанлиғини унту-маслиқ лазим; 

				8) Дурус молҗалаш — һәқиқәтниң маһийитини тепиш вә ички җан-дунияңниң хатирҗәм-тиничлиғини шәкилләндүрүш үчүн өз оюңни җәмләшни үгиниш зөрүр. 

				“Сәккизлик йолни” шундақла оттура йол дәпму атайду. Чүнки униңға әмәл қилған адәм икки қариму-қарши һаләттин: һиссий раһат-лиништин вә һәддидин ашқан тәқвалиқтин жирақ болушқа тегиш. 

				Буддизм илими бойичә, адәм өз тәғдирини өзи қелиплаштуриду. Адәмниң қайта туғулуш шәкли униң нийәт-паалийәтлириниң нәқәдәр пак-изгү яки әксинчә болушиға бағлинишлиқ болиду. Адәмниң изгү ишлириниң һәммиси униң кармасиға тәсир қилиши мүмкин. 

				Буддист 5 әхлақий вәсийәткә: һәрқандақ җанлиқни өлтүрүш, оғрилиқ, ялған ейтиш, яриға вапасизлиқ вә ичимликни сүйистимал қилиштин ваз кечип, ейтилғанларға җиддий риайә қилишқа тегиш.

				Башқа динлар охшаш буддизмдиму муқәддәс мәтинләр бар. Буддиға аит мәлуматиларни топлашқа бирнәччә йүз жиллар кәтти. Миладиғичә 

				29-жили топланған мәлуматлар бирләштүрүлүп, қедимий һиндлиқ пали тилида пальма қәғизигә йезилди. Улар алаһидә севәткә селинип, сақланди. “Трипитака” (“Үч севәт даналиқ”) дегән намға егә болған буддилиқ қаидә-принциплар (канонлар) мошундақ пәйда болди.

				Буддизм икки йерим миң жил мабайнида өзигә көплигән диний етиқат, урпи-адәт вә әнъәнә—дәстүрләрни қобул қилди. Буддизм етиқатчилириниң бәзилири медитация арқилиқ өзини өзи тонуп билишкә бесимлиқ бәрсә, иккинчилири — яхши ишларни қилишқа интилиду, үчинчилири болса Буддиға сиғинишни мәхсәт қилиду. 

				Буддизмда этикилиқ йөнилиш зор әһмийәткә егә. Адәмниң болму-шида адәмгәрчилик қаидилири алаһидә орунда болушқа тегиш. Һәқиқәт йолиға мувапиқ, адәм пәқәт өзигила ишәнчә артишқа тегиш, сирттин ярдәм, қоғдиниш вә йөләнчә издимәслиги лазим. 

				 Буддиниң өзи вә шагиртлири брахманизмниң қелиплашқан муқәддәс вәсийәтлиригә риайә қилди: сансара — қайта туғулуш принципи, карма — соваплиқ ишлар ғайиси, дхарма — һәқиқәт йоли. 

				Буддизмда мустәқил интилишқа бесимлиқ бериду. Адәм өзиниң шәхсий “һәқиқәт” йолини чүшинип, қелиплаштурғандила, өз тәғдиригә тәсир қилип, яхши тәрипигә қарап өзгириду. 

				Буддистниң мәхсити — қайта туғулуш зәнҗиридин қутулуш.

				Буддизм тәбәқиләрниң моҗутлиғи вә иҗтимаий пәриқ-тәңсиз-ликләрни Будда көрсәткән йолға адәмләрниң әхлақий йеқинлишиш дәриҗиси бойичә чүшәндүриду. Улар адәмниң өзини өзи мукәммәлләш-түрүши җәриянида униң үчүн өзгириши мүмкин. 

				Йеңи динни қоллиғучилар хелә көп болди, шуларниң бири һиндларниң падишаси Ашока (миладиғичә ІІІ ә.) буддизмни дөләтлик дин сүпитидә җакалап, уни әтраплиқ қоллап, кәң тәрғип қилди.

				Буддиниң избасарлири униң илимини техиму риваҗландуруп,ислаһлап, уни баричә аддий һәмдә қол йетимлик қилишқа интилди. Буддидики икки йөнилиш шундақ пәйда болди: хинаяна вә махаяна (кичик вә кәң чақлиқ һарву яки — тар вә кәң йол мәнасида).

				Хинаяна балдурқи буддизмға йеқинирақ. Азат болушниң әң ишәшлик йоли тәқвадарлиқ, заһитлиқ вә монахлар җәмийити — сингхедики һаят дәп һесапланди.

				Махаяна адәмни алаһидә әркинликкә қоюп бәрди, һәрхил мәнъий қилишларға төзүмлүк тонутуп, ведалиқ худаларға сиғинидиған, адәм-

				ләрниң иш-һәрикәтлиригә сәвирлик билән қараш. Махаянаға мувапиқ, қутулуш пәқәт заһит-тәқвадарларғила тән әмәс, бәлки авам пухра-ларғиму мүмкин; нирваниниң алдида йәр бетиниң барлиқ раһәт-ләззити болидиған җәннәт бар. 

				Һиндстандин ташқири йәрләргә тарқилишқа башлиған буддизм, өз илимини башқа әлләргиму кәң йейишқа башлиди. Буниңға бирнәч-чә әсир мабайнида Шималий Һиндстан вә Мәркизий һәм Оттура Азияниң биртуташ Кушан держависиниң тәркивидә болушиму тәсир қилди. Буддизм мошу Мәркизий Азия арқилиқ Жирақ Шәриққичә йетип, иккинчи һаятини башлиди. Буддизм Җәнубий-Шәрқий Азия, Хитай вә Японияниң цивилизациясигә алаһидә тәсир йәткүзди. Тәтқи-қатчиларниң һесави бойичә һазир 800 млн-дин — 1,3 млрд-қа йеқин адәм буддизм диниға етиқат қилиду. 

				Ә. Христианлиқ 

				Христианлиқ милади І ә. Рим империясиниң провинцияси — Иудеядә пәйда болди. Христианлиқниң асасини Әйса пәйғәмбәр (Иисус Христос) салди. Библиягә (Инҗил) мувапиқ Худа вә Мария қизниң (Дева Мария) оғли һесаплинидиған у иудей шәһири Вифлеемда дунияға кәлди. Иисус чоқунушни вәзхан Иоанндин қобул қилип, өзиниң худаниң оғли һәмдә қутқузғучи (мессия) дәп җакалиди. Хәлиққә вәз ейтип, җамаәләрни изгүлүк вә яхшилиққа үндиди. Униң кәйнидин шагиртлири — апостоллар (грек.apostolos—“әлчи”) әгәшти. Иисусниң вәзлири иудейниң дин хизмәткарлири билән китап егилири (кона вәсийәт қанунлириға догмилиқ чүшәнчә бәргүчи) тәрипидин қаршилиққа учриди. Улар Иисусниң изиға чүшүшкә башлиди вә уни 

				өз шагиртлириниң бири — Иуда Искариот һакимийәт орунлириға тутуп бәрди. Уни иерусалимлиқ дәсләпки дин хизмәткарлириниң кеңиши, өзини падиша дәп атиғини вә мессия дәп җакалиғанлиғи үчүн әйиплиди. Рим прокурори Иудеи Понтий Пилат, Ииисусни гунасиз дәп ақлап, уни бошатмақчи болиду. Бирақ әшәддийләшкән җаһилларниң тәсиридин һодуқуп, қорққан у, иккинчи новәт, Иисусни әйиплик дәп һесаплап, уни җазаға кесишкә мәҗбур болиду. Ахири Иисус крестқа тартилип, есилиду. 

				 Муқәддәс Язмиға (Священное Писание) мувапиқ җазаланғандин кейин үч күн өтүп у қайта тирилиду, өзиниң шагиртлириниң алдиға келип, ахир заманниң һарписида, Худаниң алдида өтидиған қиямәт отида, өзлириниң иш-һәрикәтлиригә җавап бериш үчүн, барлиқ өлгән-ләрни тирилдүрүш үчүн қайтип келишкә вәдә бериду. Гунакарлар өз гуналири үчүн дозақтики мәңгүлүк азапқа чүшсә, изгү йолда маңғанлар Асман падишалиғиға берип, җәннәттики мәңгүлүк һаятқа әвәтилиду. Мошу вәсийәттин кейин Иисус Христос — Әйса пәйғәмбәр асманға учуп кетиду.

				Христианлиқ өзиниң шәкиллиниши беришида төрт басқучтин өтти:

				Дәсләпки басқуч (милади І ә. беши)—Христосниң вәз оқуш паали-йәтлириниң дәври.

				Иккинчи басқуч (30—136-жж.) — дәсләпки христианлиқ җамаәләрниң вә уларниң идеявий принциплириниң шәкиллиниши. Христианлиқ әнъәнидә бу басқучни Христосниң шагиртлири яки апостоллириниң миссонерлиқ паалийәтлири билән бағлаштуриду.

				Үчинчи басқуч (136—313-жж.) — епископлуқ чирколарниң пәйда болуши. У һәрхил тармаққа бөлүнгән христианлиқ җамаәләрниң мәр-кәзләшкән чирко тәшкиллиригә бирлишишкә башлиши билән мәлум.

				Төртинчи басқуч (313-ж. — VI ә.) — христианлиқниң Рим империя-синиң рәсмий диниға айлиниши. 

				Христианлиқта адәмләргә әмир қилинған яки буйрулған вә әмәл қилишқа болушқа тегиш 10 асасий қәтъий қаидә — муқәддәс борч-вәзипә бар. Таш тахтидики изгү мәзмунлуқ мәтинни Худа Моисейға (Муса) Синай теғида чүшәргән вә Кона вәсийәттә йезип қалдурған:

				1. Мән — яратқан егәң Худа мән... Сениң Мениңдин башқа худалириң болмайду. 

				2. Өзәңгә пир ойлап тапма.

				3. Худаниң, Егәңниң исмини бекардин-бекар атима.

				4. Йәттинчи күнни Худариң, Яратқан Егәңгә беғишла. 

				5. Ата-анаңни һөрмәтлә.

				6. Өлтәрмә.

				7. Зинахорлуқ қилма.

				8. Оғрилиқ қилма.

				9. Йеқиниңға ялған гувалиқ бәрмә.

				10. Йеқиниңда барға көз алайтма, униңға яманлиқ тилимә.

				Христианлиқ чүшәнчә вә һаяттики йетәкчилик үчүн Иисус Хрис-тосниң Тағдики (Нагорная) вәзилириниң (пәнди-нәсиһәт) әһмийити интайин зор. Бу йәрдә у көпчиликкә изгү вәсийәт ейтиду: “Роһи төвәнләр бәхитлик, чүнки уларда Көктики Падишалиқ бар”, “Қайғур-ғанлар бәхитлик, чүнки уларға тәсалла берилиду”, “Мөмүнләр бәхитлик, чүнки улар йәрни егәлләйду” .

				Тағдики пәнди-нәсиһитидә христианлиқниң әхлақий-диний прин-циплири қисқичә изһар қилиниду: “Өзәңларниң дүшмәнлириңларни яхши көрүңлар, силдәрни қарғиғанларға рәһим қилиңлар, силәрни көрәлмәсләрни кәчүрүңлар вә силәрни қарғиғанларға дуа қилиңлар.Әйиплимәңлар, әйиплик болмайсиләр. Сораңлар, шу чағда силәргә бери-лиду. Издәңлар, шу чағда таписиләр. Адәмләр силәргә қандақ муамилә қилишини халисаңлар, силәрму уларға шундақ муамилә қилиңлар, чүнки пәйғәмбәрләрниң қануни мошундақ”. 

				Христианлиқ адәмгә Худа тәрипидин берилди. Бу һәқтә христианлар-ниң муқәддәс китави — Евангелиядә1 (грек. “Изгүлүк хәвәр”) ейтилиду.

				Христианлиқ биртуташ дин сүпитидә шәкиллинип, пүткүл Рим империясигә таралди.

				Бирақ 1054-ж. Рим Паписи йетәкчилик қилидиған христиан чиркоси вә Константинопольлуқ патриарх йетәкчилик қилидиған Византия чиркоси арисида өз ара келишмәслик пәйда болди. Шуниң нәтиҗисидә икки христианлиқ конфессия — католиклиқ вә православиялик пәйда болди. ХVІ ә. Европидики реформация нәтиҗисидә христианлиқниң үчинчи йөнилиши пәйда болди вә у протестантлиқ дегән намға егә болди. Христианлиқниң бу үч тармиғи та һазирғичә моҗут болмақта.

				Христианлиқтики муһакимә қилишқа ятмайдиған вә һәқиқәтлигигә гуман кәлтүрүлмәйдиған қаидиләрни мустәһкәмләштә 325-ж. Рим императори Улуқ Константинниң тәвсийәси билән Никея шәһиридә өткән Биринчи пүткүлаләмлик чирколарниң Собори муһим орунни егәллиди. Бу йәрдә муһим һөҗҗәт қобул қилинип, у Ишәнчә Рәмзи (Символи) дәп аталди. У Худаниң үчбирлигини җакалиди. Христианлиқта Худа үч қияпәт-образда (ипостась) әкис етилгән: Худа-дада, Худа-оғул, вә Худа — Муқәддәс роһ. Христианлиқ диний илимниң һули болуп һесаплинидиған Муқәддәс Үчлүк мошундақ орнап, тәстиқләнди. 

				
					1 Изгү хәвәрни адәмләргә Христос йәткүзди, уларға Худа падишалиғиниң йеқинлиғи һәққидә хәвәрләп, буниң адәмләр арисида мессия паалийити арқилиқ әмәлгә ашурулуватқанлиғини ейтти.

				Евангелия — Иисус Христос тоғрилиқ баян қилидиған балдурқи христианлиқ китап; чирко канонлуқ дәп тонуп, төрт евангелияни Йеңи Вәсийәткә қошти: Матфейдин, Марктин, Лукадин вә Иоанндин; канонлуқ Евангелия — христианлиқ диний илим вә культниң әң муһим асаслири. 

				Христианлиқ ишәнчә илимиға төвәндики асасий принциплар тән:

				1. Худани алий вә мукәммәлләшкән қудрәтлик роһий болмуш, моҗудат, җазалимайдиған, меһир-муһәббәткә бөлигүчи дәп қобул қилиш. Христосниң йәрдики асасий вәзиписи җисманий җәһәттин әмәс, бәлки роһий-мәнивий җәһәттин қутқузуш болди. У аләмгә адәм билән адәмниң арисидики муһәббәтни вә һәммини кәчүрүшкә болидиған илғар үлгә-нәмунини көрсәтти.

				Христиан динини көпинчә муһәббәт дини дәпму атайду. “Худа дегинимиз — муһәббәт”. Бу христианлиқ: “Өз Яратқучи худариңни пүт-күл вуҗудуң һәм җан-жүригиң һәм өзәңдә моҗут әқил-оюң билән сөй”, “Өз йеқиниңни өзәңни сөйгәндәк сөй, йеқин көр” дегән вәсийәтләрдә әкис етилиду.

				2. Муқәддәс Үчлүк тоғрилиқ илим.

				3. Христианлиқниң асасини шәкилләндүргүчи принципи болуп Худа адәм — Иисус Христосниң қияпәт-обризи һесаплиниду.

				4. Тәниң мәңгүлүк әмәслиги вә җанниң (роһ) өлмәйдиған әһвали.

				5. Иш-һәрикитигә җавап бериш ғайиси өлүмдин кейинки һаят, у бойичә тоғра йолда маңғанлар мәңгүлүк җәннәттә болиду, гунакарлар болса — мәңгүлүк дозақ азавини тартиду. Мундақ қарар Қиямәт-қайимдики сотта қобул қилиниду. Католиклар доктриниси, бу һаятта дурус яшашқа тәлпүнүп, бирақ ахириғичә еқидисидә туралмиғанларниң җени өтидиған тазартиш (чистилище) болуш мүмкинчилигини ейтиду. 

				Дин илиминиң асасий мәзмунини билдүридиған иудейлиқ вә христианлиқ муқәддәс китап топламлирида Худаға қулчилиқ қилиш, Библиядә (гр.biblia — китаплар) көрситилгән. У икки бөләктин ибарәт: Кона Вәсийәт вә Йеңи Вәсийәт. Кона Вәсийәттә Христосниң келишиниң һарписидики дәвирләр тоғрилиқ йәһудийларниң мәтинлири баян қилинған. Кона Вәсийәт иудаизмдиму, христианлиқтиму Муқәддәс язма болуп һесаплиниду. “Йеңи Вәсийәт” нами Иеремия пәйғәмбәрниң библиялик китавидин башлиниду, униңда кәлгүси Вәсийәт—Худаниң хилланған хәлиқләр, йәни йәһудийлар (еврей) билән келишидиған йеңи келишими һәққидә ейтилиду. Йеңи Вәсийәтни пәқәт христианларла етирап қилиду.

				Христианлар өзини “Йеңи Вәсийәтниң җамаәлири” һесаплиди. Христианлар талланған хәлиқ дәп Иисус Христосқа илшәнгүчиләрниң барлиғини аташқа башлиди. Шуңлашқиму 

				йәһудийларниң хасийәтлик китавини Кона Вәсийәт (кона, бурунқи келишим), әнди христианларниңкини болса Йеңи Вәсийәт дәп атанди. 

				Крест Христиан дининиң рәмзи (символи) болуп һесаплиниду.

				Крест христианларда Иисус Христосниң азаплиқ өлүминиң хатириси ретидә һесаплиниду. Крестни христиан ибадәтханилирини безәндүрүшкә вә дин хизмәтчилириниң кийим-кечиги һәм чирко әдәбиятлирида пайдилиниду. Шуниң билән биллә христианлиқ рәсим қаидиләрни бәҗириштиму қоллиниду. Шуңлашқа крестни динға ишәнгүчиләр (болупму чоқунғанлар) дайим тақап жүриду.

				Христианлиқта Богородицани (Худа ана) һөрмәтләш бәк муһим һесаплиниду. Униңға төрт асасий христианлиқ мәрикиләр арналған: Рождество Богородицы, Богородица храмиға (ибадәтханисиға) кириш, Благовещение Богородицы вә Успения Богородицы. Униң һөрмитигә көплигән ибадәтханилар селинип, һәрхил иконилар йезилди. 

				Бүгүнки таңда БДТ мәлуматлири бойичә аләмдә 1,5 млрд. адәм христиан динға етиқат қилиду, ЮНЕСКОниң мәлуматлири бойичә уларниң сани — 1,3 млрд. адәмни тәшкил қилиду.

				Б. Ислам

				Ислам (әрәп. “беқиниш, бойсунуш”) — әң яш, ахирқи дуниявий дин. У VІІ ә. бешида Ғәрбий Әрәбийәдә, Мәккидә пәйда болди. 

				Исламниң асаси ханифизмдин башлиниду. Әрәбийәдә йәр кезип вәзә оқуғучиларни ханифлар дәп атиған, улар көп худалиқни әйипләп, бирла худаға — Рәһманға (меһриван) қулчилиқ қилишқа үндиди. Ханифлар әрәп қәбилилириниң сәясий бирлишишигә зор тәсир йәткүзди. Алимлар исламниң асасини салғучи Муһәммәт пәйғәмбәрниңму ханиф болғанлиғини инкар қилмайду. 

				Йеңи дин объектив тарихий күчләрниң тәсиридин пәйда болди, униңға әрәп хәлқиниң һаятидики иҗтимаий-ихтисадий вә мәдәний өзгиришләр асас болди. Уруқ-қәбиләвий қурулмиларниң парчилиниши, сода саһасида боһранниң йүз бериши, турақсиз хәлиқара әһвалға мунасивәтлик ихтисадий әһвалларниң начарлишиши, әрәп җәмийитиниң ичидә хәлиқ мәнпийитини қоғдаш үчүн бирлишишкә вә сәясий дөләтлик қурулма қурушқа инти-лиш пәйда болди. Бу интилишлар қәбиләвий политеизмниң орниға кәлгән, монотеистлиқ дин — исламдин идеологиялик әксини тапти. 

				Муһәммәт пәйғәмбәр Мәккидә тәхминән 570-ж. дунияға кәлгән.

				У күрәйишләр қәбилисигә тәәллуқ һашим уруғидин келип чиққан. Униң әҗдатлири һаллиқ адәмләр әмәс еди, сәби вақтидила ата-анисидин балдур житим қелип, дәсләп бовиси Абду Мутәллипниң, кейин дадисиниң акиси Абу Талипниң қолида тәрбийилиниду. Муһәммәт әмгәккә кичигидинла арилишиду. 

				Муһәммәт 40 яштин ашқанда өзиниң Алланиң әлчиси екәнлигини, қәбилидашлириға бирла худаға қулчилиқ қилиш вәсийитини йәткүзүш тоғрилиқ ғәйри авазларни аңлашқа башлайду. У Алланиң әмирини бәҗирип, Мәккидә йеңи динни тарқитишқа башлайду. Пүткүл аләмгә өз нурини чачқан бу дин ислам дәп аталди. У адәмләрни бир Худағила ишинишкә үндәп, динға етиқат қилғучиларниң өз ара қериндаш екәнлигини ейтти. Адәмгәрчиликниң аддий қаидилирини тәрғип қилди. Бирақ Мәккиниң турғунлири Муһәммәтниң вәсийитигә өчмәнлик билән қариди, уни мазақлап, һәрхил иғва-азапларни көрсәтти. Мошундақ еғирчилиқлардин кейин у 622-жили өз тәрәпдарлири билән биллә Ясриб шәһиригә кетишкә мәҗбур болди. 

				Бу көчүш Һиҗрә дегән намға егә болди вә мусулманлиқ календарьниң башлинишиға ай-ланди. Кейинәрәк Ясриб шәһириниң нами Муһәммәтниң һөрмитигә Мәдинат ән-Нәби — “Пәйғәмбәр шәһири” яки Мәдинә дегән намға өзгәртилди. 

				Мәдинидә Муһәммәт мусулманларниң әң дәсләпки җамаәсини (уммани) қурди, улар өзлириниң рәсим қаидилирини шәкилләндүрүп, дин саһаси вә рәсим қаидиләрни һәм күндилик һаятқа зөрүр дәсләпки қанун вә қаидиләрни барлиққа әкәлди. Исламға етиқат қилғучилар өзлирини мусулман биз (әрәп. Муслим — беқинғучи, Худаға садиқ) дәп атиди.

				Сәккиз жил Мәдинидики мусулманлар вә Мәккидики көп худаға етиқат қилғучилар арисида кәскин тартишишлар болуп турди. Сүт-хорлуқ вә адәмләр арисидики тәңсизликни әйиплигән Муһәммәт пәйғәм-бәрниң вәз-вәсийәтлири хәлиқ арисда кәң қоллашқа еришип, исламниң кәң қанат йейишиға тәсир қилди.

				630-ж. Мәккә аһалисиниң бесим көпчилиги ислам динини қобул қилди. Әндиликтә Мәккә ислам дининиң мәркизи вә пүткүл мусулманларниң һәҗ—тавап қилидиған орниға ай-

				ланди. Муһәммәт пәйғәмбәрниң өзи аләмдин өтүштин илгири Мәккигә һәҗилик сәпәргә чиқиду вә хәлиққә өзиниң ахирқи вәсийитини ейтиду. Бу зиярәт-тәрғип “хошлишиш” дегән намға егә болди.

				Исламға етиқат қилғучи мусулманларни пәқәт бир Аллағила иши-нишкә, өз ара дүшмәнлишиш урушлиридин ваз кечишкә, қан төкмәс-ликкә, тутқунларға җәвир-зулум көрсәтмәсликкә, сүтхорлуқ билән шуғуллинишни тохтитишқа, адаләтсиз ишларни қилмаслиққа чақир-ди. Муһәммәт пәйғәмбәр дуниядин өткәндин кейин теократиялик дөләт —Хәлипилик (Халифат) қурулди. Хәлипләрниң қолиға җәмийәт-тики диний вә зайирлиқ һакимийәтниң барлиқ тармақлири топланди.

				Мусулманлиқ динниң асаси вә қаидилири муқәддәс Қуръан Кәримдә, Сүнниләрдә вә шәриәттә баян қилинди.

				Қуръан (әрәп. — “оқуш”) — мусулманларниң Муқәддәс китави Алладин чүшкән сөзләрдин ибарәт. У Муһәммәт арқилиқ адәмләргә йәткүзүлди. Муһәммәтниң савати болмиғанлиқтин у бу язмиларни өзи язмиған. Хасийәтлик Қуръанниң айәтлири униң жүригигә йезилип, уни саһабилири вә избасирлири қәғәзгә чүшәрди. Бу язмиларниң барлиғи 

				Муһәммәт пәйғәмбәр дуниядин өткәндин кейин Осман хәлипәниң (644—656-жж.) заманисида топланди. Шундақла саһабиларниң баян қилишлири арқилиқму қәғәзгә чүширилди. Топланған Қуръан сүри-лири наһайити пухта тәтқиқлинип,тәһрирлинип, хасийәтлик дәп тонул-ди. Қуръан 114 (сүридин) ибарәт, униңда 6219 айәт бар. 

				Ейтишларға мувапиқ, Муһәммәтниң дунияға келидиғанлиғини Ибраһим (Авраам) ейтип кәткән еди. Ислам диниму христианлиқ вә иудаизм охшашла авраамлиқ динларға ятиду. Буларниң барлиғиниң асаси патриарх Авраамдин (Ибраһим пәйғәмбәр) башлиниду. Шуң-лашқиму мусулманлар кона вәсийәтлик пәйғәмбәрләрни вә (Әйса пәйғәмбәр)ниму һөрмәтләйду.

				Сүннә (әрәп. — “үгиниш, адәт-маһарәт”) — Муһәммәт пәйғәмбәрниң иш-паалийәтлири вә баян қилишлиридин (һәдисләрдин) елинип, топланған, мусулманларға арналған вәсийәт. 

				Шәриәт (әрәп. шариа—“тоғра йол”) — Қуръан вә сүнниләрниң аса-сида пәйда болған мусулманлар һоқуқиниң қаидилири. У мусулман-ларниң җәмийәттики һаяти вә иш-паалийәтлириниң үлгисини ениқлайду. 

				Исламниң бәш пәрзи (тириги) бар, уни һәрбир мусулман билишкә тегиш вә мәҗбурий рәвиштә бәҗириши керәк. 

				1. Динға етиқат қилиш (әрәп. — “шахада ейтиш”),“Лә иллаһә иллалаһу Муһәммәдән әбдуһу Рассуллаһ”ниң мәнаси: “Аллаһтин башқа тәңри йоқ, Муһәммәт униң әлчиси”дегәнликни билдүриду. Исламниң икки муһим қаидиси — бир худаға қулчилиқ қилиш (таухид) вә Муһәм-мәтниң Алланиң әлчиси екәнлигини етирап қилиштин ибарәт.

				Исламниң асасий қаидиси — асман вә йәрни, адәмни яратқан Аллани йеганә Худа дәп тонуш. Алла йәккә-йеганә вә туғулмиған, у мәңгүлүк вә қудрәтлик, у көрүнмәйду вә һечким униңға тәң әмәс. 

				2. Күндилик бәш вақит намаз өтәш (әрәп. “салат”, парс. “намаз”) — йүзини Мәккигә (қилвигә) қаритип қулчилиқ қилиш. Һәрбир мусулман һәр намазниң алдида тәрәт елип, тазилинишқа тегиш. Җүмә мусулманлар үчүн хасийәтлик күн һесаплиниду. Бу күни пүткүл мусулманлар мечитқа жиғилип җүмә намизини оқуйду.

				3. Роза тутуш (әрәп. “саум”, түрк. “ураза”, парс. “рузе”). Ай ка-лендари бойичә 9-айда рамазанда (рамадан) пүткүл мусулманлар таң сүвәдин — күн патқичә еғиз бәкитиду. Бу вақита су ичип, тамақ йәшкә болмайду. Роза ейиниң ахирида Роза Һейт (Eid) мәрикиси атилип өтиду. Исламда роза вақтидики чәкләшләрдин башқа, мусулман һаятиниң 

				барлиқ саһасини өз ичигә алған : спиртлиқ ичимлик ичмәслик, чошқа гөшини йемәслик, қима оюнлирини ойнимаслиқ, сүтхорлуқ билән шуғулланмаслиқ (риба) охшаш мәнъий қилишлар бар.

				4. Һәҗ қилиш (әрәпчә.“һәҗ”). Мәккидики исламниң муһим хасийәтлик орни, муқәддәс Кәъбини йәттә қетим айлинип қулчилиқ қилиш. Һаҗилиқ зиярәт Қурван һейт мәрикиси билән ахирлишиду, у Ибраһимниң Аллаға қурванлиққа мал союшидин башлиниду (Авраам-ниң қурванлиқ қилиши) .

				5. Закат бериш (әрәп. “закат”) — мәҗбурий селиқ — у җамаәниң һаҗитигә ишлитилиду вә кәмбәғәлләр билән намратларға берилиду. 

				Шуниң билән биллә һәрбир диндар сәдиқә беришкә тегиш, йәни улар ихтиярий рәвиштә қурванлиқ қилип, башқиму сахавәтлик ишларни әмәлгә ашуруши лазим. Исламда оғул балиларни сүннәткә олтарғузуш муһим рәсим-қаидә болуп һесаплиниду. 

				Шәриәттә ғусул елиш вә ибадәтни атқурушниң 600 дин көп қаидиси бар, униңда адәмләрниң таң сәһәрдин — уйқиға кәткичә барлиқ дәқиқә — пәйтлири системилашқан. Умумән адәмниң пүткүл һаяти, йәни туғулушидин — һаятиниң ахириғичә болған барлиқ басқучилири динда муһим болуп һесаплиниду. 

				Асасий қулчилиқлар мечитларда атқурулиду (әрәп.“масҗид”—“қулчилиқ орни”). Мечитқа киргән ишикниң қаршисидики төрдики теми Мәккигә қаритилған. Мусулманлар намазни қилвигә қарап оқуйду. Мечитта аялларниң намаз оқуйдиған орни бөләк болиду. Мечитта мунарә болиду (әрәп.“минара”—пақирайду) — у йәрдин мусулманларни намазға чақиридиған әзән оқулиду. 

				Мәрикиләр. Мусулманларниң һаҗилиқ вә розида келидиған асасий Роза Һейт, Қурван Һейт мәрикилири бар. Мәвлүт — Муһәммәт пәйғәмбәрниң туғулған күни (ислам дини пәйда болғандин кейин 300 жилдин кейин атап өтүлүшкә башлиди) вә Мираҗ — Муһәммәт пәйғәмбәрниң көккә көтирилиши. Йеңи жил — Һиҗрә (әрәп. “көчүш”) мусулман календари бойичә муһәррәм ейиниң 1-күнидә атап өтүлиду. Муһәррәм1 ейи хасийәтлик ай һесаплиниду. Бу күнлири изгү-сахавәтлик ишлар көпләп әмәлгә ашурулиду (сәдиқә бериш), нәзирләр өткүзүлиду. Муһәррәм ейиниң 10 күни Ашура дәп атилиду. Мусулман шиитлар үчүн Ашура — товвиға келип тиләк тиләйдиған күн. 

				Муһәммәт пәйғәмбәр дуниядин өткәндин кейин униң избасарлири Хәлипиликтики һакимийәт вә һөкүмранлиққа талишип, өз ара күрәш башлиниду. Шуниң нәтиҗисидә исламда — сүннизм вә шиизм дегән икки мәзһәп — йөнилиш пәйда болди. Сүннизм — исламдики бесим йөнилиш. Униңға риайә қилғучилар Қуръан билән биллә Сүнниләрни, 

				
					1 Муһәррәм (әр. хасийәтлик) — мусулманларниң һиҗрә бойичә жил һесаплишиниң дәсләпки ейи. 

				униң барлиқ шәртлирини қобул қилиду вә дәсләпки төрт хәлипиниң хасийәт-тәвәррүклигини етирап қилиду. Сүннизм исламдики ортодок-сальлиқ (һәқиқәт) йөнилиш болуп һесаплиниду. 

				Шиитлар (әрәп. “шиа” “топ-груһ, еқим”) дәп Муһәммәт пәйғәм-бәрниң қериндиши вә күйоғли, төртинчи хәлипә Алини өзиниң даһиси дәп һесаплайдиған мусулманларни атайду. Улар пәқәт Али вә униң әвлатлири тоғрилиқ ейтилған сүнниниң һәдислиринила етирап қилиду. 

				Бүгүнки таңда аләмдә 1,55 миллиардтин көп мусулман 1 бар дәп һесаплиниду. Улар аләмниң 120 дин көп елидә яшимақта. 28 дөләттә ислам дини дөләтлик яки рәсмий дин болуп һесаплиниду. Мусулман-ларниң бесим бөлигини (85—90%) сүннитлар тәшкил қилиду. 

				1.	Буддизмниң асасини салғучи ким?

				2.	Буддизмниң асасий бәлгүлирини атаңлар.

				3.	Христианлиқниң қелиплишишиниң асасий басқучлирини ечип бериңлар.

				4.	Христианлиқниң 10 вәсийитини тәрипләңлар.

				5.	Христианлиқниң асасий принциплирини атаңлар.

				6.	Христианларниң муқәддәс китавини атаңлар.

				7.	Исламниң пәйда болуш сәвәплирини ейтиңлар.

				8.	Қандақ динларни авраамлиқ динлар дәп атайду вә немә сәвәптин?

				9.	Қуръан, Сүннә вә шәриәттә немә тоғрилиқ ейтилиду?

				10. Исламниң бәш пәрзини атаңлар.

				11. Сүннитлар вә шиитлар арисидики охшашлиқ вә пәриқ қандақ?

				Тапшурма 

				1. Павел апостолниң төвәндә кәлтүрүлгән сөзини пайдилинип, соалларға җавап бериңлар.

				1) Павел өз сөзидә қандақ христианлиқ қәдрийәтләрни қоғдайду?

				2) Павелниң сөзи қандақ христианлиқ қаидиләргә мувапиқ келиду?

				“Әгәр пәйғәмбәрлик хусусийитим болса вә барлиқ мәхпийәтни билсәм һәм барлиқ тонуп билиш вә пүткүл динни билсәм, у чағда тағларниму орнидин қозғаттим, әгәр муһәббитим болмиса, у чағда мән һечким әмәс. Әгәр мән өзәмдикиниң барлиғини таратсам вә мән бәдинимниму отқа бәрсәм, у чағда муһәббитим болмиса, у чағда маңа униңдин һечқандақ әһмийәт йоқ. Муһәббәт узаққа чидайду, муһәббәт қизғанмайду, муһәббәт мәйдисини көтәрмәйду, муһәббәт тәкаббурлуқ қилмайду, муһәббәт қиммәтсизләнмәйду, өзиниңкини издимәйду, хапа болмайду, яманлиқ ойлимайду, ялғанчилиққа хошал болмайду, һәқиқәткә рази болиду, һәммини йошуриду, һәммигә ишиниду, һәмисини үмүтләндүриду, һәммисини көтириду... Ишәнчә, үмүт, муһәббәт; бирақ муһәббәт һәммидин жуқури”. 

				2. 7-һәдисниң үзүндисини оқуңлар вә ислам етиқатқа қанчилик әһмийәт бериди-ғанлиғини ейтиңлар.

				7-һәдис 

				Мән Алланиң әлчисиниң (униңға Алланиң изгүлүги билән салими болсун) ейтқинини аңлидим: Әгәр чоққиниң бешида қойчи дуа қилип, уни Аллаға беғишлиса, Силәрниң Яратқучиңлар хошал болиду. Алла (У мәңгү даңлиқ вә қудрәтлик!) шу чағда мундақ 

						[image: ]
					

				

			

		

	
		
			
				121

			

		

		
			
				дәйду: “Мениң қулумға қараңлара — у етиқатқа чақирмақта вә уни орунлимақта. У мениң алдимда етиқат қилишқа вә Мениң қәһримни кәлтүрүштин қорқмақта. Мән өз қулумни (униң гуналирини) кәчүримән вә уни Җәннәткә әвәтимән”. 

				3. Җәдвәлни толтуруңлар.

				
					Динлар

				

				
					Буддизм

				

				
					Христианлиқ

				

				
					Ислам

				

				
					Пәйда болған вақти 

				

				
					Худани ениқлаш 

				

				
					Муқәддәс китап 

				

				
					Рәмзләр

				

				
					Культлиқ имарәтләр 

				

				
					Асасий илимлар 

				

				
					Етиқат қилғучилар сани

				

				§ 17. Заманивий дуниядики динларниң тәрәққият тенденциялири 

				Җәмийәттики диний маслишишқа тәсир қилидиған амиллар. Һазирқи таңдики дуния-вий динларниң тәрәққият йөнилишини тәтқиқ қилип, диншунас алимлар бу җәриянни ениқ-лайдиған амилларға диққәт ағдурмақта. Улар буниңға секуляризация, модернизация вә экуменизмни ятқузиду.

				Секуляризация (лат. — зайирлиқ, аләмлик) дәсләп диний институтлар мүлкиниң (йәр, имарәтләр), дөләт мүлкигә өтүшини билдүрди. Һазирқи заманда секуляризация бу зайирлиқ дуниявий мәнпийәтләрниң динийлиқтин бесимлиғини билдүриду.

				Җәмийәтниң секуляризациялинишигә тәсир қилидиған бирқатар амиллар бар: 

				1. Теологиялик чүшәнчини илмий-тәбиий чүшәнчә билән алмаштуридиған илимниң тәрәққияти. Бу динниң идеявий тәсириниң аҗизлишишиға елип келиду.

				2. Зайирлиқ дөләтниң тәрәққияти, униңдин чиркониң бөлүнүши, һәтта динниң роли дайим муһим һесаплинидиған дөләтләр үчүнму динниң тәсириниң азийишиға елип келиду.

						Бу дәристә:

						• җәмийәттики диний маслишишқа тәсир қилғучи амиллар;

						• заманивий дуниядики өзгиришләр вә дин;

						• Қазақстанниң аләмдики конфессиялик келишимгә қошқан үлүши;

						• дәвир бурулушидики динлар тоғрилиқ билидиған болумиз.

					

				

			

			
				
					
						

					

				

				
					
						секуляризация, модер-низация, экуменизм, реформаторлар, консер-ваторлар, аджорнамен-то, христианлиқ, ислам.

				3. Бурун диний орунлар бәҗиридиған хизмәтләрни атқуридиған институт вә тәшкилатларниң тәрәққияти. Мәсилән: маарип (билим бериш), медицина (психологиялик ярдәм), зайирлиқ мәдәний тәшкил-ләр (театрлар, китапханилар в.б.).

				Модернизация — җәмийәттә орун алған өзгиришләрниң әкис етилиши болуп һесаплинидиған диний ишәнчә-етиқатлар вә урпи-адәтләрниң өзгириши. Мәсилән, ІІ Ватикан собориниң қарари билән, католиклиқ ибадәтханиларда органнила әмәс, башқиму музыкилиқ әсвапларни пайдилинишқа рухсәт берилди. 

				Һәрһалда көплигән социологлар чирколарниң җәмийәткә тәсириниң турақлашқанлиғини тәкитләшмәктә. Бәзи тәтқиқатчилар болса “динға ишәнгүчиләр билән чиркоға барғучилар сепи илгәрки қелипида, һәтта көпәймәктә, чүнки адәмләргә өзлириниң күндилик һаятидин мәна-мәзмун издәп, өлүм қорқунучини йениклитиш зөрүр” дәйду.

				Экуменизм — һәрхил конфессияләрниң зич һәмкарлиққа һәмдә өз ара чүшинишкә интилиши. Экуменизм сәвәплириниң йәнә бири — секуляризация җәрияниға конфессияләрниң җавап-реакциялири, чүнки өзиниң ресурслирини бирләштүргән диний тәшкилләр моҗут болуш вә паалийәт жүргүзүшкә хелә маслашқан болалайду. Экуме-низмниң нәтиҗиси болуп муһим гуманитарлиқ паалийәт атқури-диған — Пүткүлаләмлик чирко кеңиши тәшкилатиниң пәйда болуши һесаплиниду. Экзуменизмниң радикаллиқ түриму учришиду, у христиан чирколирини (барлиғиниң яки болмиса, католиклар вә протестантларни) бирләштүрүшкә яки дуниявий динларниң бешини қошушқа интилиду. Бу һәрикәткә қаршиларму аз әмәс, чүнки улар мундақ бирлишишниң ахири йеқимсиз һәм еғир мәдәний зәрдапларға елип келиш мүмкин дәп һесаплайду. 

				Заманивий дуниядики өзгиришләр вә дин. Ахирқи йүзжиллиқтики өзгиришләр: илим-пән вә маарип әһмийитиниң ешиши, җәмийәтниң секуляризацияси (дөләткә йүзлиниши) нәтиҗисидә атеизмниң кәң тарқилиши, ихтисадий езиш вә иҗтимаий тәңсизликләр, һәрбий қанлиқ тоқунушлар вә экологиялик муһитниң бузулуши динниң бурунқи тәсирини суслаштурди. Буниң һәммиси динға ишәнгүчиләрниң әкси реакциясини пәйда қилип, түрлүк диний конфессияләр тәрипидин җавапсиз қалмиди.

				Һәрхил дин вәкиллири диний саһаға өзгәртишләр киргүзүш зөрүрийити тоғрилиқ қарарға кәлди. Бу өзгиришләрни қайси дин егилири түзсиму, у етиқатчиларға чүшинишлик болушқа тегиш, һәмдә шу дин етиқатчилиридики асасий ойниң мәна-маһийитини йоқатмиши ла-зим. 

				Динниң ички мәзмуниға һеч өзгириш әкәлмәй йеңи шараитларға маслаштуридиған бу хил икки тәрәплимилик мурәккәп мәсилә һәрхил тарихий дәвирләрдә дуниявий динларниң алдиға чиқмақта. Мәсилән, мундақ метаморфоза христианлиқта иудей алимидин грек-рим дәвригә өткәндә, андин балдурқи оттура әсирләрдики “варварлиқ” аләмгә авушқанда байқалди. Мундақ әһвални буддизм Һидстандин башқа әлләргә таралғанда шундақ өзгиришләрни бешидин өткүзди. 

				Йеңи шараитқа маслишиш зөрүрийити дин вәкиллири алдиға динниң принциплириға аит мурәккәп мәсилиләрни пәйда қилди. Буниң үчүн һәтта өзгиридиған элементларниң өзини сақлап қелиш вәзиписи турмақта. 

				Бу нуқтәий нәзәрдин елип қариғанда диний еқимларни шәртлик һалда: қелиплашқан диний һаят шәклини өзгәртмәй сақлашқа тири-шидиған — консерваторлуқ вә уни йеңилап турушни қоллиғучи — реформаторлуқ дәп бөлүшкә болиду.

				Диний консерваторлар көпинчә сәясий консервативни асас қилған һәрикәтләр билән иттипақдаш болуп келиду. Диндики радикаллиқ ислаһатни қоллиғучилар бәзидә радикаллиқ иҗтимаий ислаһатларниму қоллайду.

				Шуни әстә сақлаш керәкки, консерваторлар вә реформаторларниң селиштурулуши қандақту бир һәрикәтниң маһийитини чүшинишкә йәткүлүксиз, сәвәви у муқум бир дин аспектлириға мунасивәтлик һәм консервативлиқ, һәм радикаллиқму болуши мүмкин. 

				Диний һаяттики радикаллиқ йеңилиниш диний әмәс зайирлиқ аләмдики ғайиләр вә униңдики қәдрийәтләр билән уйғун кәлмәйду. Әксинчә у көплигән әсирлик бурмилинишлар билән пүркәлгән дәсләпки мәзмундики динға қайтишни көзләйду. Бәзи өлүмалар вә 

				теологларниң пикричә, һазирқи заманда чирко дәсләпки христианлиқ замандики охшаш өзи билән өзила болуши керәк. Һазир дин дөләт билән иттипақта болушқа муһтаҗ әмәс, у бурунқидәк дөләт тәрипидин назарәт қилинишқа вә дөләт сәяситини диний турғудин тәрғип қилишқа тегишлик әмәс. 

				Бундин буян христианлиқ адәмләрни өзгә конфессияләрдин артуқ-чилиғи бойичә әмәс, бәлки пәқәт ишәнчә асасидила қизиқтуруши мүмкин. Мәсилән, шараитқа аит җәмийәттә имтиязлиқ орунларни егәлләш, барлиқ һоқуқларға егә болуш вә дөләтлик хизмәтни атқуруши. Христианларниң түрлүк топлири диққәт ағдурған бурулушлар һазирқи заманда түрлүк өзгиришләр билән әмәлгә ашмақта. Заманивий алақә васитилирини кәң қоллиниду, һәтта диний рәсим-қаидиләрни телевидение вә Интернет арқилиқ нәқ мәйдандин беваситә тарқитиш мүмкинчилигигә егә болди. Бәзи диний топлар болса миссионерлиқ тәрғибат-дәвәт ишлири беришида йеңи әхбарат васитилирини системилиқ рәвиштә қоллиниду. Шуниң билән биллә өзгиришләр, диний оқушлар вә қулчилиқ хизмитидиму болуши мүмкин. Мәсилән, ХІХ ә. либераллиқ протестантлиқ дин оқушиниң вәкиллири қедимий язмини һазирқи илмий көзқараш нуқтәий нәзәригә маслаштуруп, йеңичә чүшәндүрди. ХХ ә. бирқатар протестантлиқ чирколарда аяллар билән әрләр һоқуқ җәһәттин тәңләшти. Бәзидә аяллар һәтта диний мәрасимларни атқуридиған пасторму болди. 

				Католиклиқ чирко ІІ Ватикан соборидин йеңи дәвиргә қәдәм ташлиди, бу дәвир аджорнаменто (итал. “заманивийлишиш”) дәп аталди. Чирко цивилизациялик аләм билән кәң миқияслиқ диалог орнитишқа тегиш еди. 

				Ислам динида реформаторлар пәйда болди, улар динни утумлуқ қилип, заманивий һаятқа уйғунлаштурушқа тиришти. Бәзи мусулман дөләтлиридә шәриәтни йеңичә чүшәндүрүш, әмәлиятта көп аял елишни мәнъий қилиш вә аҗришиш җәриянида аял тәрәп һоқуқлириниң күчийишигә елип кәлди. Азия вә Африкиниң бәзи әллиридики мундақ диний-ислаһатчилиқ һәрикәтләргә сөзсиз ғәрипниң тәсири болди вә бу тәсир бу әлләрдики ихтисадий-сәясий вә мәдәний элита вәкиллирини толуқ дәрлик өз ичигә алди.

				Өзгиришләр дуниявий вә миллий-дөләтлик динларғиму тәсир қилди. Иудаизмда Европидики иудейларниң пухралиқ эмансипацияси (азат болуш) нәтиҗисидин вә уларниң арисида таралған чүшәнчидин йеңи реформаторлуқ еқим пәйда болди. Мундақ чүшәнчә буниңғичә пәқәт қәлб-көзи очуқ европилиқларғила тән еди. Бирқатар индуист реформаторлар һиндларға тән көп худалиққа сиғинишни тохтитип, бирла худани етирап қилидиған динни қобул қилишқа чақирди. 

				Шундақла улар кастиларни йоқитип, аялларни диний җәмийәтләрниң толуқ һоқуқлуқ әзасиға айландурушни тәләп қилди. 

				Қазақстанниң аләмдики конфессиялиқ разимәнликкә қошқан үлүши. Һәрхил динларда йеқинлишишқа, мәнивийликниң бирләшкән асасини тепишқа дегән қизиқиш ойғанди. Мундақ бирликкә интилиш башқа динлардиму байқалмақта. Динлар арисидики өз ара мунасивәтләрму күчәймәктә. Бу җәриянға Қазақстан Җумһурийитиниң тунҗа Президенти Н.Ә. Назарбаев наһайити зор үлүш қошти. Н.Ә.Назарбаевниң тәшәббуси билән 2003-ж. 13-февральда Алмутида Хәлиқарилиқ тиничлиқ вә келишим конференцияси болуп өтти. Бу баш қошушқа бәш дөләтин кәлгән мусулман, христиан, иудей вә башқиму конфессия вәкиллири иштирак қилди. Дөләт рәһбириниң тәшәббуси билән һәр үч жилда бурунқи Астанада (һазирқи Нур-Султан) дуниявий вә әнъәнивий динларниң лидерлири қатнашқан съезд турақлиқ өткүзүлмәктә. Дәсләпки съезд 2003-ж. 23—24-сентябрьда өтти. Бу хил муһим чарини өткүзүш үчүн пайтәхттә Тиничлиқ вә келишим сарийи селинди. 

				Дәвирләр бурулушидики дин. ХІХ ә. иккинчи йерими вә ХХ ә. бешида “дөләтниң диндин бөләклиниши сүръәтлик жүриду, дин өзиниң әһмийитини йоқитиду, цивилизациялик җәмийәттә болса диндарлиқ пәйдин-пәй тохтайду” дәп һесаплиған еди. Бирақ ХХ ә. иккинчи йеримида әксинчә җәриян байқалди, дин җәмийәттики бурунқи тәсиригә қайтишқа башлиди.

				ХХ ә. 70—80-жж. АҚШда протестантлиқ тәсирниң күчийиватқанлиғи байқалди. Шу вақиттин башлап АҚШ президентлиғиға үмүткар һәрқандақ намзат сайлиғучиларниң диний қәдрийәтлири вә қиммәт қарашлири билән һесаплишишқа мәҗбур болди. Бу кәмдә Европида өзлирини христианлар дәп һесаплайдиған адәмләр вә чиркоға дайим баридиған христианлар сепи азийип, әксинчә Латин Америкиси вә Африка һәм Азия әллиридики христианларниң сани көпийишкә башлиди.

				ІІ Ватикан собори реформилиридин илһамланған католик чирко-сиға келидиған адәмләрниң сани бу әлләрдә жилдин жилға көпи-йишкә башлиди. Шуниң билән биллә протестантларниңму сепи мустәһкәмләнди. Әгәр ХХ ә. бешида Африкида 10 миллионға йеқин христиан болса, әсирниң ахирида уларниң сепи 300 миллиондин ашти. 

				ХХ ә. 80—90-жж. Һиндстанда динниң роли хелә күчәйди. Әлдики һакимийәт вәкиллири индуизм қәдрийәтлиригә көпирәк бесим әһмийәт беришкә башлиди. Бу әһвал һиндлар вә диний аз санлиқлар арисидики мунасивәтләрниң начарлишишиға елип кәлди.

				Кеңәш Иттипақи парчилинип, Шәрқий Европидики социалистик лагерь әллири ғулиғандин кейин у йәрләрдики динниң әһмийити 

				бирқәдәр күчәйди. Буниңға шу әлләрдики атеистик тәшвиқатниң суслишиши вә йеңи һакимийәтниң марксчә идеологиядин ваз кечиши, дәсләпки жиллири уларниң орнини басидиған һечқандақ йеңи идеал вә қиммәт қарашларниң болмиғанлиғи билән бағлаштурушқа болиду. Бурунқи иҗтимаий йөнилишлиридин айрилип, тәнтирәп-гаңгирап қалған адәмләр қайтидин динни тонушқа интилди. 

				Һазир Шәрқий Европа әллири вә сабиқ СССР җумһурийәтлиридә дин күндилик һаятқа сиңип, алаһидә аһмийәткә егә болмақта. 

				Һәрхил дин орунлири көпләп селинишқа башлиди: православ чиркоси, католикларниң костеллири, мусулман мечитлири, йәһудий синагогилири вә башқа диний мәһкимиләр. Диний гезитлар нәшир қилинип, телеканалларда диний хәвәрләр пәйда болди. Диний мәктәпләр қайтидин җанланди. Буниң барлиғи цивилизациялик җәмийәттә динниң тәсири азийиду дегән молҗамларни йоққа чиқарди. Әксинчә, хәлиқләр арисида динға бурулушниң күчийиши байқалмақта. Бу җәриян мурәккәп һәмдә көплигән амилларға беқинишлиқ екәнлигини билишкә тегишмиз. Шуниң билән биллә Йәр шаридики адәмләрниң һәрбир алтинчиси атеист яки динға ишәнмәйдиған адәм екәнлигиниму ядимиздин чиқармаслиғимиз керәк. 

				1.	Диний маслишишқа тәсир қилидиған амилларни атаңлар вә көрситиңлар.

				2. Һазирқи җәмийәтниң цивилизациялик шараитиниң тәсири һәрхил конфессияләргә қандақ тәсир көрсәтти?

				3. ХХә. ахири вә ХХІ ә. бешида аләмдики асасий динларға етиқат қилғучилар қатариниң санини атаңлар.

				Тапшурма

				1. “Қазақстан Җумһурийитиниң аләмлик конфессия арилиқ келишимгә қошқан үлүши” дегән мавзуға хәвәрлимә тәйярлаңлар.

				2. Ватикан ІІ собори (1962—1965-жж.) һөҗҗәтлириниң төвәндә кәлтүрүлгән үзүндилирини пайдилинип, соалларға җавап бериңлар.

				1) Соборға қатнашқучилар барлиқ христиан конфессиялири арисида бир туташлиқ орнитиш зөрүрийитини қандақ чүшәндүриду?

				2) “Экуменлиқ һәрикәт” аталғуси қандақ мәна бериду?

				3) Собор католиклар алдиға қандақ экуменлиқ иш-паалийәтләр тапшурмисини жүклиди?

				4) Собор христианлиқ чирколарниң бөлүнүшидин қандақ сәлбий ақивәтниң орун алидиғанлиғини байқиди?

								Билимиңни тәкшүр

							Диққәт ағдуруңлар!

				Экуменизм тоғрилиқ декрет

				«Unitatis redintegratio»

				4. ... Дәл бүгүнки аләмниң бирқатар бөләклиридә дуа билән, сөз билән вә иш билән Иисус Христосқа тән туташ бирликкә йетиш үчүн аз күч чиқириливатмайду, мошу Муқәддәс Собор барлиқ ишәнгүчи католикларни, вақитниң көчидин қалмай, экуменлиқ һәрикәткә паал қатнишишқа чақириду.

				“Экуменлиқ һәрикәт” беришидики Чиркониң һәрхил зөрүрийәтлиридин пәйда болған пүткүл ишлар вә башланмилар вә шу дәвир тәклип қилған мүмкинчиликләр, христианлар бирлигигә тәсир қилишқа интилиду.

				Буниңға әң авал, биздин айрилип-бөлүнүп кәткән қериндашлиримизниң һәқиқий әһваллириниң адаләтлик һәм һәқиқәткә мувапиқ йәткүзүлмәслиги нәтиҗисидә, улар билән өз ара мунасивитимизни мурәккәпләштүридиған барлиқ һәрикәтләр вә һәрхил сөзләрни, молҗамларни вә ишларни йоқитишқа қаритилған барлиқ күч-җигәр ятиду.

				Буниңдин кейин — һәрхил чирколар вә җамаәләрдики христианлар баш қошуш-лирида жүргүзүлидиған вәсийәткә мувапиқ билимлик адәмләр арисидики “диалог”: мошу диалог беришида һәрким өзиниң җамаәсиниң диний етиқатини чоңқур чүшәндүрүп, униңға тән алаһидиликләрни баян қилиду. Мошундақ диалогниң нәтиҗисидә барлиғи һәқиқий билимгә қол йәткүзүп, диний-етиқат вә һәрбир җамаәниң һаяти тоғрилиқ адаләтлик баһа алиду. Мошуниң нәтиҗисидә аталмиш җамаәләр ортақ изгүлүкләргә башлайдиған, барлиқ христианлиқ һар-виждан тәләп қилидиған пүткүл ишлар бойичә кәң миқияслиқ алақиләр орнитиду вә улар мүмкин болушичә биртуташ дуа қилиш үчүн бирлишиду...

				Экуменлиқ хизмәттә һәқиқий католиклар, сөзсиз өзлиридин айрилип кәткән қериндашлириниң ғемини ойлиши керәк, улар үчүн дуа қилип, улар билән Чирко ишлири тоғрилиқ сөһбәтлишип, улар билән учришишқа дәсләп қәдәм ташлиши лазим. Бирақ улар авал католиклиқ аилиниң өзидә немини йеңилаш вә әмәлгә ашуруши тегиш екәнлигини һәқиқий вә пухта түрдә ойлаштуруши лазим, униң һаяти Христостин апостоллар арқилиқ берилгән диний-етиқатлири вә уларниң қаидилиригә адаләтлик һәм очуқ гувалиқ қилиши лазим.

				Муқәддәс Роһниң барлиқ көрсәткән яхшилиқлири биздин айрилған қериндаш-лиримизға, бизниң вәсийитимизгә хизмәт қилиши мүмкин. Һәқиқәтән христианлиқ болуп һесаплинидиғанларниң барлиғи һечқачан динниң изгүлүклиригә зит кәлмәйду: әксичә у Христос вә Чиркониң мәхпийитини толуқ тонуп, униң камаллишишиға үлүшини қошиду...

				Бирақ христианлар арисида ятқан бөлүнгүчлүк, Чиркоға униң чоқунуш күчи арқилиқ қошулған, бирақ униң билән толуқ арилишиштин бөлүнгән оғуллириға өзигә хас кафоликилиқ (грек. kephale — “баш, башчилиқ”) туташлиқни әмәлгә ашурушқа тосалғулуқ қилиду. Шуниң билән биллә: Чиркониң өзигә кафоликилиқниң барлиқ һаятий һәқиқитиниң толуқ тәсвирини, униң барлиқ қиридин көрситиш қийин болиду. Муқәддәс Собор адаләтлик католикларниң экуменлиқ һәрикәтләргә қатнишиши күнсайин ешиватқиниға хурсәнт вә аләмдики барлиқ епископларға уларни қоллаш һәм даналиқ билән башқурушни тапшуриду.

				§ 18. Заманивий деструктивлиқ диний тәшкилләр вә еқимлар 

				Әнъәнивий әмәс культларниң пәйда болуши вә тарқилиш басқучлири. Көплигән “йеңи диний һәрикәтләр” (ЙДҺ) ХХә. иккинчи йеримида пәйда болди. 

				Мундақ һадисиниң йүз бериши хелә бурунла башланған еди. Теологлар, диншунас —алимлар ЙДҺниң һазирқи аләмгә тарилишини үч басқучқа бөлиду.

				Дәсләпки басқуч ХІХ ә. ахири вә ХХ ә. бешиға тоғра келиду. Бу басқучта ЙДҺниң пәйда болуши модерн дәвриниң орниши билән бағлиқ болди, бу инсанийәтниң тәрәққиятидики чоңқур сапалиқ өзгиришләргә мас келидиған динниң йеңичә тәрәққий етишигә йол ачти. 

				Иккинчи басқуч ХХ ә. 50—60-жж. өз ичигә алиду вә индустриялик җәмийәттики қурулмилиқ бурулушларниң тәсиридин пәйда болған яшларниң наразилиқ һәрикәтлиригә бағлиқ болди. Дөләт тәрипидин қаттиқ зәрбигә учрап, өзлириниң иҗтимаий программилирини әмәлгә ашуруш мүмкинчилигидин мәһрум болуп, тарқитилған яшлар һәрикитидин кейин пүткүл аләмниң яшлири диний характердики нарәсмий бирлишиш йолиға чүшти.

				Үчинчи басқуч ХХ ә. ахири вә ХХІ ә. бешида аләмдә Йәр шари характерлиқ өзгиришләргә йол ачқан җаһанлишиш вә әхбаратлишиш җәриянлириниң тәсиридин ЙДҺниң пааллиғи пәсийишкә башлиди. Һазирқи заманда ЙДҺ өзгиришчан аләмдә адәмләрниң маслишиш йоллириниң мүмкинчиликлирини издимәктә, улар бу издинишкә мистикилиқ характер бериду. 

				Тәнһалиқ сезими, һаят маһийитиниң суслишиши, технократиялик җәмийәттики қәдрийәтләрдин вә иҗтимаий қийинчилиқларға “җавапкәр-мәсъул” әнъәнивий динлардин көңүл қелиш — буниң барлиғи иҗтимаий-психологиялик амил сүпитидә тәсир қилип, йеңи қәдрийәтләр системисини издәшкә мәҗбурлайду. “Әнъәнивий әмәс культлар”, “Йеңи диний һәрикәтләр”, “Йеңи әсир динлири”, “Альтер-нативлиқ культлар”, “Яшлар динлири”, “Деструктивлиқ диний тәшкилләр” — Европа, АҚШ вә бәзи Шәриқ әллиригә таралған диний һәрикәт вә тәшкилләрниң қисқа тизими шундақ атилиду. Бу һәрикәтниң йетәкчилири җәмийәтлик кәйпиятни нәқ ениқлап, “гунакар аләмниң азаплирини бирдин ашкарилап, паш қилишти.”, өзлирини қийинчилиқта қалғанларни қутқазғучилар дәп җакалиди. Деструктивлиқ диний тәшкилләр билән һәрикәтләрниң арқисидин әгәшкүчиләрниң бесим 

					Бу дәристә:

					• әнъәнивий әмәс культларниң пәйда болуши вә тарқилиш басқучлири;

					• диний фундаментализм, консерватизм вә радикализм;

					• йеңи диний һәрикәтләр;

					• деструктивлиқ диний еқимларниң бәлгүлири тоғрилиқ билидиған болумиз.

				

			

		

		
			
				
					

				

			

			
				
					әнъәнивий әмәс культ-лар, фундаментализм, консерватизм, ради-кализм, йеңи диний һәрикәт, деструктивлиқ диний тәшкилләр.

				көпчилиги яшлар вә һаятниң еғир синақлириға учриғанлар еди. Уларға бу тәшкилләрдики җиддий тәртип-интизам вә қаидиләр, у йәрдики адәмгәрчилик әқидә-принциплар, мәнивий пастирьниң орниға үмүткар көчбашчиниң авторитаризми тәсир қилди. 

				“Әнъәнивий әмәс культлар” қатал, иерархиялик қурулмиси бар, харизматикилиқ көчбашчиниң қатал авторитаризми вә тәртиви моҗут йеңичә үлгидики тәшкил болуп һесаплиниду. Уларда көпинчә қелиплашқан диний оқуш системиси моҗут әмәс. 

				“Альтернативлиқ культлар” рәсмий қәдрийәтләр вә идеалларға, ортодоксальлиқ диний тәшкилләргә зит йөнилиштә болиду. Уларда алаһидилиниш вә бирлишиш яхши йолға қоюлған, коллективлиқ культ күчлүк, психотерапияни қоллиниду.

				“Йеңи әсир динлири” жирик тиҗарәт-бизнес билән шуғуллинидиған күчлүк трансмиллий корпорацияләр сүпитидә һәрикәт қилиду. Уларниң аләмниң көплигән әллиридә шөбилири бар. 

				Умумән, мундақ тәшкилатларниң барлиғи тоталитарлиқ характерға егә. Барлиқ әнъәнивий динларниң ортодоксальлиқ диний хизмәткарлири уларни сектилар қатариға ятқузиду.

				Бәзидә мундақ тәшкилләр садомазохистлиқ, экстремистлиқ, дөләткә қаршилиқ, сепаратистлиқ вә террористлиқ характерда болиду. Асасән деструктивлиқ тәшкилләр һәрхил алдамчи йоллар арқилиқ ахча тепиш мәхситидә қурулғанлиқтин, уларға мутәһәмлик тән. Мундақ йөнилиштики тәшкилләргә психологиялик җәһәттин кесәл-еғишиши бар адәмләр йетәкчилик қилған әһвалларму учришиду. 

				“Деструктивлиқ” тәшкилләр аталғуси француз тилида пәйда болуп, ХІХ ә. Франциягә тарқилишқа башлиди. ХХ ә. бу нам Англиядә қоллинилишқа башлиди. Сабиқ СССР территориясигә деструктивлиқ диний тәшкилләр өткән әсирниң 90-жж. бешида кәлди. Улар СССР парчиланғандин кейин рәсмий шәкиллинишкә башлиди.

				Посткеңәшлик әлләр үчүн мундақ тәшкилатларниң (көрситилгән амиллардин башқа) пәйда болушиға йеңи һакимийәтниң сабиқ СССР охшаш атеистлиқ тәшвиқ-тәрғибат ишлирини жүргүзмәслигиму мәлум рәвиштә сәвәпчи болди. 

				Диний фундаментализм, консерватизм вә радикализм. Дәсләп бир-биригә тамамән мунасивити йоқтәк көрүнидиған бу хил диний йөнилишләрдин, бәзи диншунаслар өз ара охшашлиқларниму бай-қайду. Әң дәсләптә “фундаментализм” аталғуси протестантларға аит 

				қоллинилған еди, кейинирәк у динниң асасини дәсләпки басқучтики әслигә қайтурушни мәхсәт қилған башқа еқимларғиму мунасивәтлик ейтилишқа башлиди.

				Диний фундаментализм қандақту бир динниң базилиқ дәп һесаплайдиған принциплириға мувапиқ җәмийәткә радикаллиқ ислаһатлар жүргүзүшкә интилиши билән мунасивәттлик болиду.

				Буниң мисали сүпитидә 1979-ж. Иранда болған Ислам инқилавини аташқа болиду, улар исламниң фундаменталлиқ қәдрийәтләр һәқиқитигә қайтишини мәхсәт қилип, дөләт диндин бөләкләнгән ғәрип алимигә дүшмәнлик мунасивәтә болди. Буниңдин башқа мисал ретидә 1990-ж. Авғанстанда һакимийәт қурған “Талибан” һәрикитини аташқа болиду. У йәрдики “ваххабчиларниң” һәддидин ашқан бәзи топлири өзлирини ХVІІІ ә. яшиған әрәпниң мутәпәккүри Муһәммәт ибн Әбди әл-Вахабниң избасарлири сүпитидә җакалиди. 

				Диний консерватизм һәрқачан зорлуқ-зомбилиққа чақирмайду, бирақ у динниң тазили-ғини сақлаш йолида дадил һәрикәт қилиду.

				Диний радикализм бүгүнки заманниң бир бөлигигә айланди, у бәзән террорлуққиму бе-рип тирилиду.

				У болупму һәрхил диний груһларниң вәкиллири арисидики маҗра-лардин пәйда болиду. Униңға мисал ретидә Һиндстандики мусулманлар вә индуслар, Шималий Ирландиядики протестантлар вә католиклар, Шри Ланкидики буддистлар вә индуслар, Палестинидики иудейлар вә мусулманлар, Судандики, Нигериядики, Индонезиядики, Босниядики, Косоводики христианлар вә мусулманлар арисидики урушларни кәлтүрүшкә болиду. 

				Бу әснада мону нәрсигә алаһидә диққәт бөлүш лазим, диний радика-лизмда көпинчә әһвалларда һәл қилғучи рольни уларниң диний келип чиқиш тегила әмәс, бәлки маҗра тәрәпдарлириниң сәясий мәнпи-йәтлири атқуриду. Көпинчә әһвалларда радикаллиқ топлар өз паали-йәтлирини ақлаш үчүн диний қәдрийәтләрни йетәкчиликкә алиду. Шуңлашқа мундақ әһвалда “терроризм диндин пәйда болдиму яки җинайәтчиләр өз һәрикәтлирини ақлаш үчүн диний ғайә вә бәлгүләрни пайдилинип, Худаниң исмини чүмпәрдә қиламду?!” дегәнгә охшаш талашлар көпәймәктә.

				Бүгүнки таңда Азия вә Африка әллиридә йүз бериватқан диний радикализм җаһанлишишқа болған қаршилиқтин пәйда болмақта, улар бу җәриянни пүткүл аләмгә ғәрипниң сәясий һәм ихтисадий тәсириниң күчийип, ғәриплик һаят тәрзиниң вә әнъәнилириниң тарқилиши дәп қобул қилмақта.

				Барлиқ динларниң диний өлүмалири вә хизмәтчилири зорлуқ-зомбилиққа қаршилиқ көрситип, террорлуқни җиддий әйипләйду.

				Йеңи диний һәрикәтләр (ЙДҺ). Деструктивлиқ — җәмийәт һаятини турақсизландуруп, дөләтниң бирхил тәрәққий етишини тосайдиған амилларниң бири. Деструктивлиқ тәшкилләр өз илими, культ шәкли, коллективлиқ принциплири бойичә һәрхил йөнилиштә болиду.

				Йеңи диний һәрикәтләрниң бешини қошидиған алаһидиликләрниң бири униң риайә қилғучилири, бу динниң дәсләпки әвлади болуп һесаплиниду. Уларниң арисида, асасән, яшлар көпләп учришиду.

				Йеңи диний һәрикәтниң асасини салғанлар, уларниң рәсмий әмәс йетәкчилири болуп һесаплиниду. Бу тәшкилатлар көпинчә техникилиқ васитиләрни пайдилиниш вә ихтисадий тиҗарәт-кәсипкарлиққа майил болиду. Җаһанлишишниң арқисида йеңи диний һәрикәтләрму кәң тарқилип, қанат яймақта. 

				Бәзи диний һәрикәтләр һазирқи аләмни туташ паскинилашқан, йоқилишқа йеқин һаләттә тәрипләп, өз әзалирини әтрап муһиттин қоғдинишқа үндәйду. Уларниң илими адәмни өз әркидин мәһрум қи-лип, уни дайим қорқунуч һалитидә тутушқа қаритилған. Тәшкил әзали-рини ачлиқ, уйқисизлиқ вә беһошлуққа чүшириш арқилиқ синайду.

				 Мундақ идеяләрни Сан Мен Мун асасини салған “Кришналиқ тонуш җәмийити” вә “Бирлишиш чиркоси” қоғдап-қоллимақта. 

				“Сайентология” вә “Трансцендентальлиқ медитация” охшаш баш-қиму деструктивлиқ еқимлар өзлирини қоршиған аләмниң әхлақий қәдрийәтлирини сирттин қобул қилип, уларни өзләштүрүшниң комплекслиқ усуллирини тәклип қилиду. Улар Йәр вә Каинат ариси-дики мунасивәтләрни һәм каинатлиқ әқил-ойни тәшвиқ қилиду. Бу культлар физикилиқ һадисиләргә мистикилиқ мәна берип, техи сири ечилмиған тәбиәт һадисилирини мистикилиқ турғудин чүшәндүриду. Бу диний етиқатниң тәрғибатчилири өзлириниң тәрғип-тәшвиқлири арқилиқ өзигә беқиндиларниң бешини айландуруп, уларни виртуаллиқ аләмгә йетәкләйду.

				
					
						[image: ]
					

					
						
							Диққәт ағдуруңлар!

						

					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

			

		

	
		
			
				132

			

		

		
			
				Әнъәнивий әмәс динлар арисидин бутқа сиғиниш һәрикитини бөлүп қараштурушқа болиду. Улар көплигән христиан әллиридә хрис-тианлиққа қарши йөнилиштә пәйда болди вә христианлиққичә болған тәбиәт худалириға йенишқа үндәйду.

				Бәзи “йеңи диний һәрикәтләрниң” иш-паалийити көплигән адәмләрниң һаятиға ховуп төндүрмәктә.

				Әпсуски, деструктивлиқ диний етиқатлар “долқуни” Қазақстанғиму йетип кәлди. Елимиз территориясигә киргән деструктивлиқ диний тәшкилләр дөләтниң миллий бехәтәрлигигә ховуп төндүрмәктә. Уларниң йеңи җаһанлиқ идеологияниң уруғини сепип, әнъәнивий қәдрийәтләрдин, миллий урпи-адәтләрдин қол үзүп, җәмийәтлик һәриткәтләрдин баш тартишқа үндәйду, бу, өз новитидә, көпчиликкә җисманий вә психологиялик җәһәттин сәлбий тәсир қилип, көплигән аилиләрниң бузулушиға елип кәлмәктә.

				 Әнъәнивий әмәс диний еқимларға етиқат қилғучиларниң көпийиши, бир тәрәптин, җәмийәтниң мәнивий-адәмгәрчилик муһтаҗлиқлиридин пәйда болса, иккинчи тәрәптин, йеңи Қазақстанниң диний тәшкилат-ларниң паал һәрикәт қилишидин болмақта. Қазақстанниң диний йөни-лиштә шәкилләнгән һазирқи әһвали радикаллиқ диний тәшкилатларниң моҗутлуғи вә ЙДҺниң (уларда бесимлиқ асасән яшларға берилиду) иҗтимаий асасиниң күчәйгәнлигини байқитиду. Қазақстанниң бехәтәр-лигигә ховуп туғдуридиған йәнә бир амил, ислам дининиң намиға пүркәлгән һәрхил радикаллиқ, экстремистлиқ топларниң пәйда болуши. 

				Деструктивлиқ диний еқимларниң бәлгүлири:

				1. Динниң алаһидилиги, диний догматлар тоғрилиқ идеяләрниң моҗутлуғи.

				2. Зайирлиқ тәртип-интизамни, шуниң билән биллә қанун, һакимийәт вә башқуруш органлирини йоққа чиқиридиған принциплири бар. 

				3. Диний төзүмсизлик вә аразилиқни пәйда қилидиған, пухраларниң бехәтәрлигигә, һаятиға, саламәтлигигә, һоқуқ вә әркинликлиригә ховуп төндүридиған принциплири бар.

				4. Диний догмини илмий чүшәндүрүшни инкар қилиш, мәзһәпләрни (исламдики диний йөнилиш, еқим) йоққа чиқириш, җүмлидин Мәркизий Азия мусулманлири үшчүн әнъәнивий болған Әбу Хәнипә мәзһипини тәнқитләп, қобул қилмаслиқ.

				5. Адәмләрни: һәққаний дин етиқатчилири; диний йолдин еғиш-қанлар вә адашқанлар дәп бөлүш. 

				6. Хәлиқ әнъәнилири вә урпи-адәтлиридин ваз кечиш, уларға тамамән риайә қилмаслиққа үндәш.

				7. Дин етиқатчилириниң аммивий-мәдәний паалийәтләргә қатниши-шини, телевизор көрүшни, болупму оюн-тамашә, көңүл ечиш һәм музыкилиқ программиларни көрүшини чәкләш.

				8. Аялларниң кийимини әркин таллишини чәкләш, уларни вә камаләт йешиға толмиған қизларни мәхсус диний алаһидиликлири бар яки башқа әл вә хәлиқләргә тән диний кийимләрни кийишкә мәҗбурлаш.

				9. Некани дин тәләпллири вә рәсим-қаидилири бойичә қийиш һәм бузуш тоғрилиқ принцип.

				10. Миллий тил вә мәдәнийәткә нуқсан кәлтүрүш үчүн мәхсус сөз вә аталғуларни қоллинишқа көрсәтмә бериш. 

				11. Миллий әнъәниләрни, мәдәнийәтни вә заманивий әһвални һесапқа алмай мәхсус образни шәкилләндүрүш һәм мәхсус кийим кийиш көрсәтмиси. Әр кишиләр үчүн:

				— күтүмсиз, җөнсиз өстүрүлгән сақал, бурут қоюш;

				— ошуғидин жуқури пушқақлиқ шалвур кийиш, кәң шалвур кийиш (йепишип туридиған кийим кийишкә болмайду).

				Аяллар үчүн:

				— бәдәнни толуқ яки толуқдәрлик йепип туридиған кәң кийим (чүмпәрдә, бурка, пәрәнҗә, химар, хиҗап) көпинчә қара яки қоңур түслүк кийимләр (қара-қоңур, қара-көк, сур).

				1.	Әнъәнивий әмәс культларниң пәйда болуш сәвәплирини ечиңлар.

				2.	Диний һәрикәтләрдики фундаментализм вә радикализм немини билдүриду?

				3.	ХХ ә. пәйда болған диний һәрикәтләр вә бирләшмиләр тоғрилиқ ейтиңлар. 

				4.	Деструктивлиқ диний еқимларниң бәлгүлирини атаіңлар.

				5.	Қазақстанға деструктивлиқ диний тәшкилләр вә һәрикәтләрдин қандақ ховуп-хәтәрләр бар?

				Цивилизацияләрниң өз ара тәсирлишиши

				§ 19. Цивилизацияләр арисидики мунасивәтләрниң сода-ихтисадий саһаси

				Цивилизацияләр өз ара тәсирлишишиниң сода-ихтисадий саһаси. Улуқ Ипәк йоли (УИЙ). Қедимий вә оттура әсирләрдики циви-лизацияларда сода-ихтисадий өз ара тәсир-лишишиниң нәмунилик көрсәткүчи Улуқ Ипәк йоли болди. Бу Миладиғичә ІІ ә. вә милади ХVІ ә. Хитай вә Алдинқи Азияни, VІІІ — ІХ әә. Балтиқ яқилирини бағлаштурған сода карван йоллириниң умумий нами. Йолниң узунлуғи 7 миң чақиримдин көп. Улуқ Ипәк йоли Хитайдин башлинип, Ниса вә Бағдат арқилиқ Шәрқий Йәроттура деңизиниң гваваньлириғичә йәтти. V—VІ әә. Улуқ Ипәк йолиниң бесим бөлигини иранлиқ вә соғдилиқ содигәрләр өз назаритидә тутти. VІІ ә. Әрәп хәлипилиги қурулғандин кейин бу хил назарәт әрәпләрниң илкигә өтти. Әрәпләрниң VІІІ—ІХ әә. ахирида Улуқ Ипәк йолиниң судики икки йөнилиши Шәрқий Европа арқилиқ өтти. Бир тармиғи Каспий деңизи арқилиқ Яйиққа, униңдин нери қарап Балтиқ яқилириға, иккинчиси — Сирия вә Кавказ арқилиқ Итил вә Шималий Донецкиғичә йәтти.

				Улуқ Ипәк йоли узақ вақит мабайнида Ғәрип вә Шәриқ цивилизациялириниң мунасивәтлиридики өз ара пайдилиқ вә иҗабий сода-ихтисадий мунасивәткә айланди.

				Европиға Улуқ Ипәк йоли арқилиқ есил буюмларниң хилму-хил түрлири йәткүзүлди. Хитай экспортниң әң асасий товари—ипәк билән 

						Бу дәристә:

						• Цивилизацияләр өз ара тәсирлишишидики сода-ихтисадий саһаниң тәрәққияти;

						• Улуқ Ипәк йоли тоғрилиқ, хәлиқарилиқ тәшкилатлар: Дунивий сода тәшкилати, Хәлиқарилиқ валюта фонди; Нефть экспорт қилғучи әлләр тәшкилати; Шанхай һәмкарлиқ тәшкилати,; Евразиялик ихтисадий иттипақ тоғрилиқ билидиған болумиз.

					

				

			

			
				
					
						

					

				

				
					
						хәлиқарилиқ ихти-садий мунасивәтләр, хәлиқарилиқ сода, баҗхана селиғи, хәлиқарилиқ сода тәшкилати, несийә, кво-та, регионаллиқ ихтиса-дий интеграция

				биллә қол һүнәрвәнчилик буюмлири, фарфор идишлар, таамға тәм бәргүчиләр, гиләмләр, Дәмәшқ политидин ясалған қурал-ярақлар болди. Әкчсинчә Европидин Әрәп әллиригә баһалиқ териләр, буғдай вә янтарь тошулди. 

				Улуқ Ипәк йоли түпәйли түрлүк хәлиқләр йеңи истимал товарлири билән тонушти.

				Бу мунасивәтләрдин, асасән, Европа әллири көп пайда көрди. Ипәк рәхтлири өзиниң нәпислиги вә пишшиқлиғиға бағлиқ европилиқларда аммибаплиққа егә болди. Һәрхил тәм бәргүчи бирикмиләр дора вә йемәк-ичмәк түрлирини тәйярлашқа пайдилинилди. Терә вә папирус орниға қәғәз қоллинилип, китап нәшир қилиш ишлири бирқәдәр мукәммәлләшти. Йеңи товар түрлири билән шундақла Шәриқ әллириму тонушти. Хитайлиқлар Оттура Азиядин есил нәсиллик илқа, бедә (илқиға беридиған чөп түри) вә үзүмниң һәрхил түрлирини үгәнди. Кейинәрәк улар карван содисиниң нәтиҗисидә горох, пияз, тәрхәмәк, сәвзә охшаш мәдәний зираәтләрни пайдилинишни үгәнди. 

				 Улуқ Ипәк йоли бойидики хәлиқләрниң өз ара зич мунасивәтлири нәтиҗисидә һәр дәвирдә пәйда болған товарларниң хилму-хил йеңи түрлири кәң таралди. ІХ ә. Хитайда оқ-дориси пәйда болса(порох), ХІV ә. бешида Европида оқ-дора билән етилидиған йеңи қурал — зәмбирәк пәйда болди. ХІV ә. биринчи йеримида бу хил қураллар Англия вә Италиядә қоллинилди. ХV ә. Европа вә Хитайғичә арилиқтики дөләтләр артиллерияни пайдилинишқа башлиди. 

				Улуқ Ипәк йоли билән пәқәт товарларла әмәс, уларни тәйярлаш усуллириму тарқилишқа башлиди.

				Әң дәсләптә ипәк пәқәт Хитайдила чиқирилди, кейинәрәк милади І—ІІ әә. ипәк чиқириш Шәрқий Түркстанға таралди, V ә. болса ипәк Ирандиму пәйда болди, VІ ә. Византия императори ипәк чиқиришни Грекиядә йолға қойди. Қәғәзни дәсләп шәриқ содигәрлиридин сетивалған европилиқлар ХІІІ ә. башлап уни Хитай вә Оттура Азия үлгиси бойичә өзлири ясап чиқиришқа башлиди.

				Улуқ Ипәк йоли сода-ихтисадий тәрәққият мунасивәтлири арқилиқ Ғәрип асасән ишләп чиқириш саһасида муваппәқийәт қазанса, Шәриқ йеза егилигиниму риваҗландурди. Шәриқниң Ғәриптин техникилиқ җәһәттин артуқчилиқлири ХVІІІ әсиргичә созулди, буниңдин кейин Европида санаәт ағудруши башланди. 

				ХV ә. ахирида йүз бәргән улуқ географиялик ечишлар нәтиҗисидә Улуқ Ипәк йолиниң дуниявий содидики әһмийити бирдин төвәнләп 

				кәтти. Бу, өз новитидә, дуниявий цивилизацияләрниң сода мәдәни-йитиниң өз ара мунасивәтлириниң турғунлиғиға елип кәлди. Әнди униң орнини европилиқ державиларниң экспансияси басти. 

				Бүгүнки таңдиму Улуқ Ипәк йолиниң тарихи түрлүк хәлиқләр вә дөләтләрниң өз ара пайдилиқ сода һәм тиничлиқ мәдәний арилишишиниң муһим тәҗрибиси сүпитидә қараштурулиду. 1987—1997-жж. ЮНЕСКО-ниң “Ипәк йоли — диалог йоли” намлиқ программиси әмәлгә ешип, бу Улуқ Ипәк йолини җанландуруш лайиһәлиригә тәйярлиқларниң башлиниши болди. Һазирқи таңда цивилизацияниң сода-ихтисадий өз ара мунасивити мәхсус хәлиқарилиқ тәшкилатниң қурулуши вә паалийити арқилиқ әмәлгә ашурулмақта. 

				Дуниявий сода тәшкилати (ДСТ). ХІХ ә. дуниявий сода ролиниң өсүши индустриялик әлләрни хәлиқарилиқ дәриҗидә баҗ селиғини чәкләйдиған бирләшмә қурушқа мәҗбурлиди. 1929-ж. тәсадипи башланған дуниявий ихтисадий боһран билән бәзи тәрәққийләнгән әлләрниң чәт әллик импорт товарлириға жуқури баҗ селиғини селиш арқилиқ ички базарни беваситә қоғдаш йоли билән боһранни йеңишкә интилиши—тез риваҗлиниватқан ташқи сода-сетиқта институционаллиниш вә миллий рәтләш зөрүрийитини көрсәтти.

				Дуниявий содини назарәт қилидиған хәлиқарилиқ тәшкилатларни қуруш ғайиси Иккинчи дуниявий уруш ахирлашмай турупла пәйда болған еди. АҚШ вә Улуқбританияниң асасий тәшәббускарлиғи билән 1944-ж. Бреттон-Вудс конференциясидә БДТ валюта —малийәвий мәсилилири бойичә Хәлиқарилиқ валюта фонди вә Хәлиқарилиқ қайта қуруш вә тәрәққият банкиниң асаси селинди. 

				1947-ж. Тарифлар вә сода тоғрилиқ Асасий келишим (GATS-ТСАК) имзаланди. Дәсләп бу келишим һәммини түгәл өз ичигә алидиған 

				келишимниң бир бөлиги ретидә қараштурулди. Бу келишим 1948-ж. 1-январида күчигә кирип, дәсләп һечқандақ җәмийәтлик қурулмисиз хизмәт қилишқа башлиди. Кейи-нәрәк болса ДСТ мошу қурулминиң орнини авуштурди. ТСАК қурул-ғандин кейин өз ара пайдилиқ системиға айланди. 1940-жж. отту-рисида келишим имзаланғичә оттура таможниялик баҗ селиғи 40% -қичә төвәнлисә, 1990-жж. оттурисида 4%-қичә азайди. Беваситә таможниялик баҗ селиғини азайтиш вә чәт әлләрдин мәхпий йоллар арқилиқ “тарифсиз” мәһсулат тошулушини чәкләш мәхситидә ТСАК миқиясида униңға әза дөләтләр арисида пат-пат музакириләр жүргүзүлди. 

				Узақ музакириләр нәтиҗисидә 1994-ж. Дуниявий сода тәшкилатини (ДСТ) қуруш тоғрилиқ келишим имзаланди. Бу келишим 1995-ж. 1-январьда қануний күчкә егә болди. Униңға әза дөләтләр бу тәшкилат даирисидә пәқәт сода-сетиқнила рәтләп қалмастин, постиндустриялик җәмийәттә тез риваҗлиниватқан хизмәт көрситиш сапасиниң дуниявий содида өсүшигә мунасивәтлик (ХХІ ә. бешида — 20%) хизмәт сапасини рәтләштиму өз ара келишимгә кәлди. Бу келишимләр даирисидә интеллектуаллиқ мүлүккә аит һоқуқниң сода мәсилилирини рәтләйдиған вә ДСТниң аҗралмас һоқуқий —фундаментал бөлиги болуп һесаплинидиған Интеллектуал мүлүк һоқуқлириниң сода аспектлири бойичә келишим (TRIPs) қобул қилинди. 

				ДСТниң мәхсити—хәлиқарилиқ содиниң умумий принциплирини орнитиш болди.

				Шундақ қилип, хәлиқарилиқ тәшкилатларни қуруш һәрикити билән ТСАК вақитчә қурулмисиниң утуқсиз ахирлишишидин кейин 50 жил өтүп, ташқи сода мәсилилирини назарәт қилғучи — ДСТ 1995-ж. 1-январьда өз паалийитини башлиди.

				ДСТ паалийити төвәндикичә муһим асасларға тайиниду:

				Тәң һоқуқлуқ ДСТниң һәрбир әзаси башқа барлиқ әзаларға содида болушичә қолайлиқ режим (БҚР) яритишқа тегиш. 

				Өз ара келишим. Икки тәрәплимилик сода чәклимилиригә елип келидиған қәдәмләр өз ара келишим арқилиқ болушқа тегиш. 

				Ашкарилиқ. ДСТ әзалири өзлириниң сода қаидилирини толуқ елан қилишқа тегиш вә ДСТниң башқа әзалириға йәткүзилидиған әхбаратқа мәсъул орган болуши лазим. 

				Қоллиништа болидиған мәҗбурийәтләрни қуруш. Дөләтләрни сода тарифлири тоғрилиқ мәҗбурийәтлири ДСТ арқилиқ рәтлиниду. Қандақту бир дөләтниң сода саһасидики муқум бир секторидики әһвали мурәккәпләшсә, зиян тартқан тәрәп башқа сектор бойичә зиянни толтурушни тәләп қилишқа һәқлиқ. 

				Мудапийә клапини. Бәзи әһвалларда Һөкүмәт содиға чәклимә киргүзүши мүмкин. ДСТ әзалири әтрап муһитни қоғдаш, саламәтлик саһасини қоллаш, һайванатлар вә өсүмлүкләр алимини сақлаш чарилирини қобул қилиши мүмкин. Һазир ДСТға (2015 жилдин) Қазақстан Җумһурийитини қошқанда 164 дөләт әза.

				БҚР принципи бойичә ДСТ әзалириниң биригә тәклип қилинған преференция1 автомат рәвиштә тәшкилатниң қалған барлиқ әзалириға тарқилиду. БҚР принципи пәқәт ДСТниң имтиязлиқ системисиға егә тәрәққий әткүчи вә тәрәққияти төвән әлләргә, регионаллиқ әркин сода тәвәлиригә һәм таможниялик иттипаққа жүрмәйду.

				Хәлиқарилиқ валюта фонди (ХВФ). Валютилиқ-малийәвий мәсилилири бойичә ХВФ Хартия 1945-ж. 27-декабрьда қурулди. Өз паалийитини 1947-ж. 1-мартида башлиған ХВФға бүгүнки күндә 189 дөләт әза. Фонд дөләтниң төләм баланси тапчил болған чағда қисқа вә оттура муддәтлик неси-йәләр билән тәминләйду. Адәттә, несийәләр билән тәминләш бәзи шәрт вә тәклипләр арқилиқ әмәлгә ашурулиду. ХВФниң Дуниявий банктин пәрқи—униң қисқа муддәтлик макроихтисадий боһранларға қарши қаритилғанлиғида. Дуниявий банк пәқәт намрат, арқида қалған әлләрнила несийә билән тәминлисә, ХВФ қисқа муддәтлик малийәвий мәҗбурийәтлирини йепиш үчүн чәт әллик валютиниң тапчиллиғидин қийниливатқан өзигә әза—әлләрниң һәрқайсисиға несийә берәләйду.

				ХВФниң алдиға қойған вәзипилири:

				хәлиқарилиқ валютилиқ-малийәвий мәсилиләрдә бирлишип иш-ләйдиған вә мәслиһәт бериш механизмлири билән тәминләйдиған турақлиқ мәһкимә сүпитидә валютилиқ-малийәвий саһаниң хәлиқарилиқ мунасивитини тәрәққий әткүзүшкә ярдәм бериш;

				хәлиқарилиқ содиниң кәңийиши вә турақлиқ тәрәққиятиға тәсир қилиш вә шу арқилиқ муваппәқийәткә еришишкә шараит 

				
					1 Преференция — артуқчилиқ, имтияз.

				яритиш, иш билән тәминләшниң жуқури дәриҗиси вә пайдилиқ дарамәтни қоллаш, шуниң билән биллә барлиқ әза-дөләтләрниң ишләп чиқириш ресурслирини тәрәққий әттүрүш һәмдә бу паалийәтләрниң барлиғини ихтисадий сәясәтниң биринчи новәтлик вәзиписи териқисидә қараштуруш;

				валюта турақлиқлиғи вә әза-дөләтләр арисида бәкитилгән валю-та тәртивигә қоллаш көрситиш, шундақла риқабәтчиликтә утуқ қазиниш мәхситидә валютиға егә болушқа вә валютиниң пахал-лишишиға йол қоймаслиқ;

				әза -дөләтләр арисида күндилик еқимдики операцияләр бойичә әтраплиқ һесаплаш системисини қурушқа вә дуниявий содиниң өсүшигә тосалғу болидиған валютилиқ чәклимиләрни йоқитишқа ат селишиш;

				әза-дөләтләр ишәнчисини мустәһкәмләш үчүн тегишлик мувапиқ капаләтни сақлаш беришида фондниң умумий ресурси билән вақитлиқ тәминләш арқилиқ әза-әлләрниң төләм баланслиридики намувапиқсизлиқлирини түзитишигә миллий яки хәлиқарилиқ дәриҗидики паравәнлик еһтиятиға зиян йәткүзмәй мүмкинчилик бериш;

				әза-дөләтләр ташқи төләм баланслириниң турақсизлиқ һалитини күзитип, тохтитиш вә шундақ сәлбий әһвалларниң көпийишиниң алдини елиш. 

				ХВФниң асаий хизмәтлири:

				малийә сәяситидә хәлиқари-лиқ һәмкарлиққа қоллаш көрситиш;

				дуниявий содиниң миқия-сини кәңәйтиш;

				несийәләш (кредит);

				ахча йөткәш курслирини турақландуруш;

				қәриздар (дебитор) әлләргә мәслиһәт бериш;

				ихтисат саһасида кадрларни тәйярлашқа ярдәмлишиш;

				хәлиқарилиқ малийә статистикиниң стандартлирини түзүш; хәлиқарилиқ малийә статистикисини топлаш вә елан қилиш.

				Нефтьни экспортлиғучи әлләрниң тәшкилати (НЭӘТ; ОПЕК). Картель сүпитидә пат-пат қараштурулидиған Хәлиқарилиқ һөкүмәтарилиқ тәшкили нефть ишләп чиқарғучи әлләрниң бирлишиши билән 1960-ж. қурулди. Мәхсити — нефть чиқириш үлүшини назарәт қилиш. ХХә. 60-жж. мустәмликә кишинидин қутулған йеңи мустәқил дөләтләрниң шәкиллиниши овҗ алди. Йеңи пәйда болған дөләтләрниң өзлиригә тәәллуқ пайдилиқ қезилмилирини өз назаритигә елип, миллий мәнпи-

				йәт үчүн уларни пайдилинишқа башлиғанда мошундуқ тәшкилат қу-руш зөрүрийити пәйда болди. Һазирқи вақитта НЭӘТниң тәркивигә дуниявий нефть еһтиятиниң 2/3 мөлчәригә назарәт қилидиған 14 дө-ләт кириду. Уларниң әнчисигә дуниявий нефть экспортиниң 35%-ти тәәллуқ. 

				НЭӘТниң мәхсәтлири:

				тәшкилатқа қатнашқучи әлләр арисида нефть дарамитигә аит хизмәтләрни тәхсимләш вә ортақ сәясәтни тәйярлаш;

				нефть баһасиниң турақлиқ болушини күзитиш;

				нефтьниң истималчиларға турақлиқ йәткүзүлүшини тәминләш;

				нефть саһасидики инвестицияләрни қайтурувелиш.

				НЭӘТқа әза-дөләтләрниң энергетика вә нефть министрликлири хәлиқарилиқ нефть базирини баһалаш билән униң келәчәктики тәрәққият әһвалини муһакимә қилиш мәхситидә жилиға икки қетим учришишлар өткүзиду. Бу учришишларда баһани турақландуруш үчүн зөрүр қарарлар қобул қилиниду. Базардики тәләпниң өзгиришигә мувапиқ нефть дарамити көләминиң өзгиришигә аит қарарни НЭӘТниң конференциялиридә қобул қилиду. 

				1968-ж. НЭӘТ “НЭӘТқа әза әлләрниң нефть сәясити тоғрилиқ” Декларациясини қобул қилди. Декларациядә барлиқ әлләрниң миллий мәнпийәтлиригә бағлинишлиқ өзигә тегишлик тәбиий ресурслирини өзләштүрүшигә толуқ һоқуқиниң бар екәнлиги тәкитләнди.

				Шанхай һәмкарлиқ тәшкилати (ШҺТ) — 2001-ж. Қазақстан, Қир-ғизстан, Хитай, Россия, Таҗикстан вә Өзбәкстан бирлишип асасини салған хәлиқарилиқ тәшкилат. 2017-ж. ШҺТ тәркивигә Һиндстан вә Пакстан тәң һоқуқлуқ әза болуп кирди. Тәшкилатниң сода-ихтисадий саһадики муһим мәхсити — ихтисадий һәмкарлиқни тәрәққий әткүзүш вә энергетикилиқ һәмкарлиқни күчәйтиш. 

				ШҺТниң асасий мәхсәт вә вәзипилири:

				регионда тиничлиқни, ховупсизлиқ вә турақлиқлиқни сақлаш һәм мустәһкәмләш;адил демократиялик, утумлуқ сәясәт вә ихтисатқа хәлиқарилиқ тәртип орнитишқа ярдәмлишиш мәхститидә өз ара һәмкарлишишни риваҗландуруш; 

				ортақ мәнпийәтләрни көзләйдиған сәясий, сода-ихтисадий, мудапийә, һоқуқ қоғдаш, тәбиәтни қоғдаш, мәдәний, илмий-техникилиқ, маарип (билим бериш), энергетика, транспорт, кредит-малийә вә башқа саһалардики утуқлуқ регионаллиқ һәм-карлишишни рәғбәтләндүрүш;

				әза-дөләтләр аһвалисиниң турмуш дәриҗисини үзлүксиз ашу-руп, әһвални яхшилаш мәхситидә тәң һоқуқлуқ һәмкарлиқ асасида бирләшкән иш-һәрикәт арқилиқ региондики әтраплиқ вә тәңләштүрүлгән ихтисадий өсүшкә, иҗтимаий вә мәдәний тәрәққиятқа ярдәмлишиш;

				дуниявий ихтисатқа интеграциялиниш шараитида көзқарашларни уйғунлаштуруш;

				 башқа дөләтләр вә хәлиқарилиқ тәшкилатлар билән мунасивәтләрни қоллаш вә риваҗландуруш;

				ХХІ ә. пәйда болидиған проблемиларниң һәл қилиш йоллирини бирлишип издәштүрүш.

				ШҺТ қобул қилған дәсләпки һөҗҗәт “Шанхай һәмкарлиқ тәшки-латини қуруш тоғрилиқ Декларация” болди. У 2002-ж. ШҺТға әза-дөләт рәһбәрлириниң Декларациягә вә ШҺТниң базилиқ қаидилик һөҗҗити һесаплинидиған Хартияниң қобул қилинишиға тәсир қилди. ШҺТниң шәкиллиниш басқучи 2003-ж. ахирлишип, у 2004-ж. 1-январьдин башлап өз иш механизми, хизмәткарлири вә бюджетиға егә толуқ һоқуқлуқ хәлиқарилиқ қурулма ретидә ишини башлиди.

				Евразиялиқ ихтисадий иттипақ (ЕИИ). Қазақстанниң Тунҗа Президенти Н.Ә.Назарбаев 1994-ж. 29-мартта Россиягә барған рәсмий сәпириниң беришида М.В. Ломоносов намидики Москва дөләтлик университетида болуп, биртуташ ихтисадий кәңлик билән бирләшкән сәясий мудапийә асасини өз ичигә алған Евразиялик Иттипақ қуруш идеясини дәсләп ейтқан еди. Президент “Ихтиярийлиқ вә баравәрлик принциплири асасида қелиплашқан йеңи һөкүмәтарилиқ бирләшминиң асасида бизниң дөләтлиримиз арисидики мунасивәтләрниң сапалиқ 

					Алий Евразиялик ихтисадий Кеңәш әзалири — Дөләт рәһбәрлириниң 2014-жилқи учришиши, Астана

				йеңи дәриҗигә көчүш зөрүрийити бар. Мундақ бирләшмә Евразиялик Иттипақ болуши мүмкин. У МДҺдин башқа принципларға асаслинип, йеңи бирләшминиң асасий икки муһим вәзипини һәл қилишқа арналған трансмиллий орган болуши тегиш: биртуташ ихтисадий кәңликни шәкилләндүрүш вә бирләшкән мудапийә сәяситини тәминләш” зөрүрлигини билдүрди.

				ЕИИ—бу 2015-ж. 1-январьда қануний күчигә киргән Евразиялик Ихтисадий Иттипақ тоғрилиқ Шәртнамигә мувапиқ қурулған регионаллиқ ихтисадий интеграцияниң хәлиқарилиқ тәшкилати.

				Тәшкилат тәркивигә Армения, Беларуссия, Қа-зақстан, Қирғизстан вә Россия кирди. 2015-ж. 29-майда ЕИИ билән Вьетнам арисида әркин сода регионини қуруш тоғрилиқ келишим имзаланди. 2015-ж. 21-июльда Сирия ЕИИға әза болушқа өтүнүш билдүрди.

				ЕИИда товар, хизмәт көрситиш, капитал вә ишчи күчи әркин ай-линимда болиду вә ихтисат йөнилиши бойичә уйғунлашқан, келишилгән вә биртуташ сәясәт жүргүзүлиду. ЕИИ һәртәрәплимә мукәммәллишиш мәхситидә кооперацияләрни вә миллий ихтисатики риқабәтчиликни ашуруш һәм тәшкилатқа әза- дөләтләрдики аһалиниң һаят кәчүрүш дәриҗиси көрсәткүчлириниң турақлиқ риваҗлинишиға шараит ясаш үчүн қурулди.

				1.	Улуқ Ипәк йолиниң тарихий әһмийити немидә?

				2.	Һазирқи замандики йетәкчи хәлиқарилиқ ихтисадий тәшкилатларни атаңлар, уларниң мәхсити вә иш-паалийитиниң муһим екәнлигини тәкитләңлар.

				Тапшурма

				“Евразиялик ихтисадий иттипақ” тоғрилиқ Шәртнаминиң үзүндиси билән тонушуп, соалларға җавап бериңлар. 

				1) ЕИИ қандақ тәшкилат болуп һесаплиниду вә униң қурулуш мәхсити немидә?

				2) ЕИИ паалийитиниң принциплирини көрситиңлар вә униң әһмийитигә тохти-лиңлар.

				3) ЕИИниң мәхситини атаңлар вә униң мәзмунини ечип бериңлар.

				4) ЕИИниң хәлиқарилиқ паалийитиниң әһмийити немидә?

				5) ЕИИ асасий рәһбирий органлирини атаңлар.

				6) ЕИИниң тәркиви вә вакаләтлиги қандақ?

				7) ЕИИниң ички базарни тәрипләңлар вә униң хизмитиниң принциплирини ейтиңлар.

				8) ЕИИға йеңи әзаларни қобул қилиш шәртлирини чүшәндүрүңлар.

								Билимиңни тәкшүр

							Ядиңларда сақлаңлар 

				Евразиялик ихтисадий иттипақ тоғрилиқ шәртнамә

				(үзүндә)

				(Астана, 29-май, 2014-жил)

				Буниңдин кейин “Тәрәпләр” дәп атилидиған Беларусь Җумһурийити, Қазақстан Җумһурийити вә Россия федерацияси төвәндикиләр тоғрилиқ келишти:

				1-мадда. Евразиялик ихтисадий иттипақни қуруш

				1. Тәрәпләр мошу Шәртнамә билән Евразиялик ихтисадий иттипақни (бундин кейин — Иттипақ, ЕИИ) қуриду, униң даирисидә товарлар, көрситилидиған хизмәтләр, капитал вә ишчи күчлириниң әркин қозғилиши, мошу Шәртнамә вә Иттипақ даирисидики хәлиқарилиқ шәртнамиләр билән ениқланған ихтисат саһалирида уйғунлаштурулған, келишилгән яки биртуташ сәясәт жүргүзүш тәминлиниду. 

				2. Иттипақ хәлиқарилиқ һоқуқ субъектлиғиға егә, регионаллиқ ихтисадий интеграцияниң хәлиқарилиқ тәшкилати болуп һесаплиниду.

				3-мадда. Иттипақниң иш ишлишиниң асасий принциплири

				Иттипақ өзиниң паалийитини мошу Шәртнамигә мувапиқ, униңға әза-дөләтләр бәргән даирисидә:

				—	әза-дөләтләрниң егимәнлик баравәрлиги вә уларниң территориялик туташлиғи принциплирини сақлиған һалда, хәлиқарилиқ һоқуқниң умумға бирдәк етирап қилинған принциплирини һөрмәтләш; 

				—	әза дөләтләрниң сәясий қурулмисиниң алаһилдиликлирини һөрмәтләш;

				—	Тәрәпләрниң өз ара пайдилиқ һәмкарлиғини, тәң һоқуқлуқлиғини вә миллий мәнпийәтлириниң һесапқа елинишини тәминләш;

				—	базар ихтисади вә адил риқабәтчилик принциплириға риайә қилиш;

				—	баҗхана-таможния иттипақиниң елип ташлишисиз вә чәклимиләрсиз иш ишләш принциплири асасида әмәлгә ашиду.

				4-мадда. Иттипақниң асасий мәхсәтлири 

				—	әза-дөләтләр аһалисиниң һаят кәчүрүш дәриҗисини ашуруш мәнпийитигә мунасивәтлик уларниң ихтисадиниң турақлиқ риваҗлиниши үчүн шараит яритиш;

				—	Иттипақ даирисидә товарлар, көрситилидиған хизмәтләр, капитал вә әмгәк ресурслириниң биртуташ нәриқ-базирини шәкилләндүрүшкә интилиш; 

				—	җаһанлиқ ихтисат шараитида миллий ихтисатларни һәртәрәплимә йеңилаш, кооперацияләш вә уларниң риқабәткә қабилийәтликлигини ашуруш болуп һесаплинилду.

				7-мадда. Иттипақниң хәлиқарилиқ паалийити

				1. Иттипақниң өз статуси даирисидә Иттипақ алдида турған вәзипиләрни һәл қилишқа қаритилған хәлиқарилиқ паалийәтни әмәлгә ашурушқа һоқуқи бар. Иттипақниң мошундақ хизмәт-паалийәт даирисидә дөләтләр, хәлиқарилиқ тәшкилатлар вә хәлиқарилиқ интеграциялик бирләшмиләр билән хәлиқарилиқ һәмкарлиқни әмәлгә ашурушқа вә улар билән өз алдиға яки әза-дөләтләр билән бирлишип, өзиниң тәсир даирисигә тәәллуқ мәсилиләр бойичә хәлиқарилиқ шәртнамиләр түзүшкә һоқуқи бар.

				8-мадда. Иттипақниң органлири

				1. Иттипақниң органлири:

				— Алий Евразиялик ихтисадий кеңәш;

				— Евразиялик һөкүмәтарилиқ комиссия;

				— Евразиялик ихтисадий комиссия;

				— Евразиялик ихтисадий иттипақниң соти.

			

		

	
		
			
				144

			

		

		
			
				2. Иттипақниң органлири мошу Шәртнамидә вә Иттипақ даирисидики хәлиқарилиқ келишимләрдә өзигә берилгән вакаләтликләр даирисидә иш ишләйду. 

				3. Иттипақниң органлири мошу Шәртнаминиң 3-маддисида көрситилгән принцип-лар асасида иш ишләйду. 

				4. Алий Кеңәштә, Һөкүмәтарилиқ Кеңәштә вә Комиссия Кеңишидә рәислик қилишни ротациялик асаста рус елипбәсиниң тәртиви билән бир әза-дөләт календарьлиқ бир жил бойи узартиш һоқуқисиз әмәлгә ашуриду.

				10-мадда. Алий кеңәш

				1. Алий Кеңәш Иттипақниң Алий органи болуп һесаплиниду. 

				2. Алий кеңәшниң тәркивигә әза-дөләтләрниң рәһбәрлири кириду.

				12-мадда. Алий кеңәшниң вакаләтликлири 

				1. Алий кеңәш Иттипақ паалийитиниң принциплиқ мәсилилирини қарайду, интеграцияни тәрәққий әткүзүш стратегиясини, йөнилишлири вә келәчигини ениқлайду һәм Иттипақниң мәхсәтлирини әмәлгә ашурушқа қаритилған қарарларни қобул қилиду. 

				2. Алий кеңәш төвәндикичә асасий вакаләтликләрни әмәлгә ашуриду:

				1) Иттипақни шәкилләндүрүш вә тәрәққият стратегиясини, йөнилишлири билән келәчигини ениқлайду һәм Иттипақниң мәхсәтлирини әмәлгә ашурушқа қаритилған қарарларни қобул қилиду. 

				6) Иттипақниң бюджетини, Евразиялик ихтисадий иттипақ бюджети тоғрилиқ қаидини вә Иттипақ бюджетиниң иҗра қилиниши тоғрилиқ һесаватни бәкитиду.

				7) Әза-дөләтләрниң Иттипақ бюджетиға үлүшлүк бәдәллириниң мөлчәрини (шкалисини)ениқлайду. 

				12) Иттипаққа йеңи әзаларни қобул қилиш вә Иттипақтики әзалиқни тохтитиш тәртивини ениқлайду.

				14) Евразиялик ихтисадий иттипақниң хәлиқарилиқ һәмкарлиқни әмәлгә ашуруш тәртивини бәкитиду.

				15) Иттипақ намидин үчинчи тәрәп билән музакириләр тоғрилиқ, җүмлидин униң билән Иттипақниң хәлиқарилиқ шәртлирини түзүш вә музакирә жүргүзүш һоқуқини бериш тоғрилиқ, шундақла Иттипақниң өзи үчүн үчинчи тәрәп билән хәлиқарилиқ шәртнаминиң мәҗбурий екәнлигигә келишим билдүрүши, хәлиқарилиқ шәртнамини тохтитиши, вақитлиқ тохтитип туруши яки униңдин чиқиш тоғрилиқ қарар қобул қилиду. 

				20) Иттипақниң рәмзлирини бәкитиду...

				28-мадда. Ички базар

				1. Иттипақ мошу Шәртнаминиң қаидилиригә мувапиқ ички базарниң ишлишини тәминләш бойичә чариләрни қоллиниду. 

				2. Ички базар ихтисадий кәңликни өз ичигә алиду, униңда бу Шәртнаминиң қаидилиригә мувапиқ товар, шәхс, көрситилидиған хизмәт вә капиталларниң әркин қозғилишини тәминләйду.

				3. Өз ара товарлар содисидики ички базарниң иш-паалийити даирисидә әза-дөләтләр мошу шәртнамидә көрситилгән әһвалларни қошмиғанда, таможнялик әкелиш вә әкетиш баҗлирини (альтернатив рәвиштә қоллинилидиған башқиму баҗларни, селиқ вә елимларни), тарифлиқ әмәс рәтләш чарилирини, мәхсус қоғдаш, демпингқа қарши вә җәриман чарилирини қолланмайду. 

			

		

	
		
			
				145

			

		

		
			
				108-мадда. Иттипаққа кириш

				1. Иттипақ униң мәхсәт вә принциплирини бөлүшидиған һәрқандақ дөләтниң әза-дөләтләр билән келишилгән шәртнамиләргә кириши үчүн очуқ. 

				2. Иттипаққа киришкә намзат дөләт мәртивисини елиш үчүн мәнпийәтдар дөләт Алий кеңәш Рәисиниң намиға мувапиқ өтүнүш йоллайду. 

				3. Дөләткә Иттипаққа киришкә намзат дөләт мәртивисини бериш тоғрилиқ қарарни Алий кеңәш консенсус арқилиқ қобул қилиду. 

				4. Алий кеңәшниң қварари асасида намзат-дөләтниң Иттипақ һоқуқидин пәйда болидиған мәҗбурийәтләрни өз үстигә қобул қилишқа тәйярлиғи дәриҗисини тәһлил қилиш, намзат-дөләтниң Евразиялик ихтисадий иттипаққа кириши тоғрилиқ һәрикәт программисиниң лайиһәсини тәйярлаш, шундақла намзат-дөләтниң һоқуқ вә мәҗбурийәтлириниң көләми, униң Иттипақ органлириниң ишиға қатнишиш формати ениқлинидиған мувапиқ дөләтниң Иттипаққа кириши тоғрилиқ хәлиқарилиқ шәртнамә лайиһәсини тәйярлаш үчүн намзат-дөләтниң әза-дөләтләрдин вә Иттипақ органлириниң вәкиллиридин иш топи (бундин кейин иш топи) тәшкиллиниду. 

				5. Намзат-дөләтниң Евразиялик ихтисадий иттипаққа кириши тоғрилиқ һәрикәт программисини Алий кеңәш бәкитиду. 

				§ 20. Цивилизацияләр арисидики мунасивәтләрниң дипломатиялик саһаси

				Һазирқи аләмдә йүз бериватқан қандақту бир мурәккәп мәсилини айрим бир дөләтниң ялғуз һәрикәт қилип һәл қилиши мүмкин әмәс. Цивилизацияләр мунасивитидики тарихий сәясий қелипларни рәтләш җәриянида мәхсус органлар билән цивилизацияләрниң дипло-матиялик һәмкарлиғини етирап қилидиған хәлиқарилиқ мунасивәтләр тәҗрибиси алаһидә әһмийәткә егә.

				Бүгүнки цивилизацияләрниң дипломатиялик һәмкарлиғи-ниң муһим мәйдани болуп тәркивидә 193 әза-дөләт бар Бирләшкән Дөләтләр Тәшкилати һесаплиниду.

				БДТниң мәхсәтлири вә принциплири, қу-рулмиси, асасий паалийити вә вакаләтликлиги. БДТ — аләмдики хәлиқарилиқ бехәтәрликни мустәһкәмләп, униңға қоллаш көрситиш һәмдә өз ара мунасивәтләрни күчәйтиш үчүн мустәқил дөләтләрниң ихтиярий күчи билән тәшкилләнгән жирик хәлиқарилиқ тәшкилат.

				БДТ — алаһидә һәмдә һәртәрәплимә тәшки-лат. Дунияда барлиқ саһалар бойичә мәсили-ләрни муһакимә қилип, униң йәкүн-қарарини 

							Диққәт ағдуруңлар!

					Бу дәристә:

					• БДТниң қурулуши, униң мәхсәтлири, қурулмиси; 

					• БДТниң Бехәтәрлик Кеңиши вә Баш Ассам-блеяниң паалийәт вә вакаләтликлири билән; 

					• БДТниң маҗра вә хәлиқарилиқ боһранлар вә дунияда йүз бери-ватқан йеңи ховуплар тоғрилиқ һәрикәтләр билән тонушимиз.

				

			

		

		
			
				
					

				

			

			
				
					хәлиқарилиқ диплома-тиялик форум, хәлиқари-лиқ аләм вә бехәтәрлик, хәлиқарилиқ маҗра-ларни һәл қилиш, ди-пломатиялик сақлиниш, мурассәгә кәлтүрүш, тиничлиқ орнитиш

				чиқиридиған, хәлиқарилиқ дипломатиялик форум. БДТға әзалиққа кириш тәшкилатниң бәдәллик тәләплирини орунлайдиған барлиқ дөләтләр үчүн очуқ.

				 БДТға дөләтләрни қобул қилиш БДТ Бехәтәрлик Кеңишиниң тәкливи бойичә БДТниң Баш Ассамблеяси әмәлгә ашуриду. Инглиз, француз, испан, рус вә хитай тиллири БДТниң рәсмий тиллири болуп һесаплиниду. Мошу рәсмий тиллардин бөләк Баш Ассамблея вә Бехәтәрлик Кеңиши, Ихтисадий вә иҗтимаий кеңиши қошумчә әрәп тилини киргүзди. 

				БДТ 1945-ж. 24-октябрьда қурулған, 51 дөләт Низамнамисини (устав) бәкиткәндин кейин қануний күчкә егә болди.

				Уставта бәкитилгән БДТниң мәхсәтлиригә монулар ятиду: 

				хәлиқарилиқ тиничлиқ вә бехәтәрликни қоғдаш, аләмдики ти-ничлиққа төнидиған ховупниң алдини елиш вә йоқитиш һәм басқунчилиқ һәрикәтләрни тохтитиш, тиничлиққа ховуп төндү-ридиған хәлиқарилиқ талаш вә маҗраларни тиничлиқ йол билән һәл қилиш вә рәтләш;

				хәлиқләр арисидики баравәрлик һәм өзини өзи идарә қилиш (башқуруш) принциплириниң асаслирини һөрмәтләп, милләтләр арисидики достлуқ мунасивәтләрни тәрәққий әткүзүш;

				хәлиқарилиқ ихтисадий, иҗтимаий, мәдәний вә гуманитарлиқ характердики мәсилиләрни хәлиқарилиқ мунасивәтләр арқилиқ әмәлгә ашуруш вә барлиғиниң әркинлигиниң негиз-асаси сүпитидә адәм һоқуқини (кишилик һоқуқни) келип чиқиш теги, җиниси, тили вә диниға бөлмәй қоғдашни мукәммәлләштүрүп, уни һөр-мәтләш;

				мәркәзниң ролини дөләтләрниң иш-һәрикити арқилиқ келишип, шу йөнилиштики муваппәқийәтләргә қаритиш.

				БДТниң әзалири төвәндики принципларға мувапиқ һәрикәт қилишқа тегиш: 

				дөләтләрниң суверенлиқ баравәрлиги;

				Устав бойичә қобул қилинған мәҗбурийәтләрни адил бәҗиришкә;

				хәлиқарилиқ аләмгә ховуп төндүрмәй, бехәтәр вә адаләтлик билән хәлиқарилиқ маҗраларни тинич йоллар билән һәл қилиш;

				хәлиқарилиқ мунасивәтләрдә күч қоллиништин яки қандақту бир дөләтниң территориялик туташлиғиға вә сәясий мустәқиллигини бузушқа, шундақла БДТниң мәхситигә уйғун кәлмәйдиған әмәл-ләрдин ваз кечиш.

				БДТниң Устави бойичә униң барлиқ иш-паалийәтлиригә мүмкин-қәдәр ярдәмлишиш вә БДТға қарши болуп, алдини елиш һәм мәҗбурлаш чарисини қолланған һәрқандақ дөләткә ярдәмлишиш-тин ваз кечиш. 

				Уставқа мувапиқ БДТ мустәқил дөләтләрниң ички вакалитигә ки-ридиған ишлириға арилишиш һоқуқи йоқ. Бирақ бу принцип қандақту бир дөләткә Устав бойичә мәҗбурлаш чарисини қоллинишқа тосалғу болалмайду. 

				БДТниң Алий органи болуп Баш Ассамблея, Бехәтәрлик Кеңиши, Ихтисадий вә иҗтимаий кеңәш, Ғәмхорлуқ тоғрилиқ кеңәш, Хәлиқарилиқ сот вә Секретариат — Кативат һесап-линиду.

				БДТниң қурулмиси наһайити миқияслиқ. БДТ барлиқ инсанийәтниң мурәккәп мәсилилирини һәл қилидиған мәркәз болуп һесаплиниду. Бу муһим ишлар БДТ системисиға киридиған 30 тәшкилатниң бирлишип күч чиқириши арқилиқ әмәлгә ашмақта. Тәшкилат 20дин көп мәхсус ихтисаслашқан қурулмилар билән бирнәччә программилар вә БДТниң Балилар фонди (ЮНИСЕФ), БДТниң тәрәққият тоғрилиқ программиси (ПРООН) охшаш мәхсус фондларни өз ичигә алиду. Ихтисаслашқан қурулмилар айрим тәшкил сүпитидә өз паалийәтлирини БДТниң мәхсус келишимлири арқилиқ униң паалийитигә мунасивәтлик уйғунлаштуриду. Униңға асасән монулар ятиду:	

				Хәлиқарилиқ әмгәк тәшкилати (ХӘТ) — әмгәк шәритнамилирини мукәммәлләштүрүш вә аһалини әмгәк билән тәминләш көрсәткүчини ашуруш, аләмниң барлиқ әллиридә қоллинилидиған хәлиқарилиқ әмгәк стандартлирини бәлгүләш, программилири вә сәяситини тәйярлаш ишлири билән шуғуллиниду. 

				Бирләшкән Дөләтләр Тәшкилатиниң билим, илим-пән вә мәдәнийәт тоғрилиқ тәшкилати (ЮНЕСКО) умумға бирдәк билим бериш мәхситини, мәдәнийәтни тәрәққий әткүзүш, пүткүлаләмлик тәбиий вә мәдәний мирасларни сақлаш, хәлиқарилиқ илмий мунасивәтләрни күчәйтиш, әхбарат әркинлиги вә коммуникацияни әмәлгә ашуруш вәзипилирини атқуриду.

				Дуниявий саламәтликни сақлаш тәшкилати(ДССТ). Саламәтликни сақлаш мәсилилирини һәл қилишқа қаритилған вә Йәр шаридики аһали саламәтлигини болушичә яхшилашни әмәлгә ашуридиған программини мувапиқлаштуриду. 

				БДТ аммибап тәшкилат болғанлиқтин, наһайити миқияслиқ паали-йәтләрни атқуриду, униң тәсири әмәлиятта барлиқ саһаларни өз ичигә алиду, улар: маҗраларни рәтләш үчүн тиничландуруш операциялирини жүргүзүш вә қарар қобул қилиш, әркин һәмдә адил сайлам өткүзүш 

				үчүн дөләтләргә ярдәмлишиш, тәрәққий әткүчи әлләрниң ихтисадини риваҗландуруш үчүн йениклитилгән заемларни тәклип қилиш. 

				БДТниң барлиқ әзалириниң БДТниң Баш Ассамблеясидә (БА) вәкиллири бар, у йәрдә аләмдики әң өзәклик мәсилиләр муһакимә қилинип, барлиқ дөләтләр өз пикирлирини ейталайду. Барлиқ әзалар охшаш һоқуқ вә артуқчилиққа егә болуп, барлиғиға охшаш вәзипиләр жүклиниду. Баш Ассамблеяға хәлиқарилиқ тиничлиқни мустәһкәмләш, хәлиқарилиқ зиддийәтләрни пәсәйтиш, қураллиниш вә қайта қураллинишни тохтитиш охшаш муһим хизмәтләр жүкләнгән. 1946-ж. Баш Ассамблея қураллиниш вә қураллиқ күчләрни қисқартиш тоғрилиқ бир еғиздин мақулланған қарар қобул қилиду. 1947-ж. урушни тәрғип қилишқа қарши мәхсус қарар қобул қилиду. БДТниң Уставиға мувапиқ Баш Ассамблея мундақ хизмәт вә вакаләтликләргә егә болди:

				хәлиқарилиқ тиничлиқ вә бехәтәрликни қоллаш ишлирида, җүмлидин қуралсизлиниш вә қураллинишни рәтләшни ениқлашта һәмкарлишиш принциплирини қараштуруш вә бу принципларға мунасивәтлик тәвсийәләрни тәйярлаш; 

				 хәлиқарилиқ тиничлиқ вә бехәтәрликкә мунасивәтлик һәрқандақ мәсилини муһакимә қилиш вә у һәққидә тәвсийә тәйярлаш(әгәр бу маҗралар вә вәзийәтләр БДТниң Бехәтәрлик Кеңишиниң қаришида болмиса);

				 милләтләр арисидики достлуқ мунасивәткә зәрәр йәткүзидиған һәрқандақ әһвални тиничлиқ йол билән рәтләш чарилирини тәклип қилиш.

			

		

		
			
				
					БДТ Баш Ассамблеясиниң дәсләпки мәҗлиси. Лондон, 1946-ж.

				БДТниң Бехәтәрлик Кеңиши (БК) 15 әзадин ибарәт: 5 турақлиқ—Улуқбритания, Хитай, Россия, АҚШ, Франция вә 10 турақлиқ әмәс әзалар. Уларни БДТ Баш Ассамблеяси икки жиллиқ муддәткә сайлай-ду.1 Бехәтәрлик Кеңишиниң һәрбир әзаси бир авазға егә. Әгәр қандақту бир қарарға Бехәтәрлик Кеңишиниң турақлиқ әзаси қарши аваз бәрсә, у қарар қобул қилинмайду. Пәқәт Бехәтәрлик Кеңишила тәклип вә қарарларни қобул қилишқа, әза-дөләтләр болса уни бәҗиришкә тегиш-лик. Бехәртәрлик Кеңиши тиничлиқниң сақлиниши вә бехәтәрликкә мәсъул болуп һесаплиниду һәм тиничлиққа ховуп төнгән һәрқандақ әһвалда пәвқуладдә һалда чақирилиши мүмкин. Бехәтәрлик Кеңишигә агрессия объекти болуватқан әлләр мураҗиәт қилалайду. Бехәтәрлик Кеңиши хәлиқарилиқ тиничлиқ вә бехәтәрликни қоллаш үчүн БДТниң Қураллиқ күчлирини тәшкилләп беришкә һәқлиқ. Бехәтәрлик Кеңи-шиниң вәзипә вә вакаләтликлири:

				БДТниң принциплири вә мәхсәтлиригә мувапиқ хәлиқарилиқ тиничлиқ вә бехәтәрликни қоллаш;

				халиқарилиқ маҗраға елип келидиған һәрқандақ талаш вә һәрхил әһвал вә вәзийәтләрни үгиниш;

				шундақ талашларни рәтләп, уларни тинич һәл қилиш амаллирини тәклип қилиш; 

				қураллинишни рәтләш системисини қуруш тоғрилиқ план түзүш;

				
					1 2017 — 2018-жж. Қазақстан Җумһурийити БДТниң Бехәтәрлик кеңишиниң турақлиқ әмәс әзаси болуп сайланди.

					БДТ Бехәтәрлик Кеңишиниң дәсләпки мәҗлиси. Нью-Йорк, 1952-ж.

				тиничлиққа қарши төнгән ховупниң мүмкинчилиги вә басқунчилиқ актини ениқлап, униңға қарши қоллинидиған тәдбирләр тоғрилиқ тәклип бериш; 

				күч қоллинишқа мунасивити йоқ әскәртиш вә басқунчилиқни тохтитиш үчүн ихтисадий санкция вә башқиму қоллинилидиған тәдбирләргә аит БДТ әзалирини чақириш;

				басқунчилиққа қарши һәрбий иш-һәрикәтни қоллиниш;

				“Стратегиялик регионлар” ғәмхорлуғи бойичә БДТниң иш-паали-йитини әмәлгә ашуруш.

				Бехәтәрлик Кеңиши мошу атқурулған вәзипә вә вакаләтликләрдин башқа мәсилиләргә аит өз қарар —йәкүниниму берәләйду. Бехәтәрлик Кеңиши хәлиқарилиқ бехәтәрликкә ховуп төнгини тоғрилиқ әхбарат алғанда, талаш-тартишни тинич йол билән рәтләш йоллирини қараш-туриду. Уруш шараитида апәтни тохтитишқа күч чиқириду. У икки тәрәпни сүлһи-битимгә әкелиш үчүн яки қарши тәрәпләрни аҗритиш үчүн мурәссәгә кәлтүрүш миссиясини әвәтиши мүмкин. Бехәтәрлик Кеңиши өзи қобул қилған қарарларниң орунлиниши үчүн мәҗбурлаш түридики тәдбирләрниму қоллиниши мүмкин: ихтисадий санкция селиш яки қурал-ярақ тошушқа эмбарго қоюш; мундақ әһвалда Бехәтәрлик Кеңиши әза-дөләтләргә барлиқ чариләрни пайдилинишқа, һәтта һәрбий һәрикәтләрни әмәлгә ашурушқичә вакаләтлик қилиду. Мәсилән, 1990-ж. мустәқил Қувәйт регионини бесивалғини үчүн Иракқа қарши қарар қобул қилип, бирләшкән һәрбий һәрикәтләрни әмәлгә ашурди. Көп әһвалда Бехәтәрлик Кеңишиниң урушни тохтитиш тоғрилиқ бәргән көрсәтмилири муһим роль атқуруп, һәрбий тоқунушларниң пәсийишигә иҗабий тәсир йәткүзгән. Бехәтәрлик кеңишиниң 2003- ж. 13-октябрьда Авғанстанға мунасивәтлик қобул қилған қарарида “иничлиқни сақлашқа ярдәм беридиған Хәлиқарилиқ күчләрниң ман-датини кәңәйтишкә вакаләтлик бериду. Улар Авғанстанниң өткүнчи мәмурийитигә вә униң қануний мирасхорлириға Авғанстанниң тәвәлири билән Қабулниң әтрапини, униңдин ташқири йәрләрдики бехәтәрликни сақлашқа қоллап-қувәтләш көр-сәтсун” дейилгән. 2005-ж. Бехәтәр-лик Кеңиши террорлуқ билән биллә, 71 кәң миқияслиқ қарар-ларни қобул қилди. Униңда Афри-кидики вәзийәт, Йеқин Шәриқ вә Авғанстан мәсилилири әтраплиқ қараштурулди. 

				БДТниң аләмгә ховуп төндүргән маҗралар вә йеңи ховуп-хәтәрләр-ниң алдини елиш бойичә һәрикәт-

				лири. БДТниң муһим вәзипилирини бири — аләмниң барлиқ регионида тиничлиқни сақлаш. Узақ жилдин буян БДТ хәлиқарилиқ боһран-ларниң алдини елиш вә маҗраларни рәтләш мәсилилиридә муһим роль атқуруп кәлмәктә. У тиничлиқни орнитиш вә қоллашқа һәм гуманитарлиқ ярдәм көрситишкә мунасивәтлик тәдбирләрни әмәлгә ашурмақта. Бирақ ХХ ә. ахири вә ХХІ ә. бешидики җаһанлишиш шараитида аләмдә турақсизлиқ вә йеңи ховуп-хәтәрләр пәйда болуп, Дуниявий сәясәттә йеңи-йеңи маҗралар пәйда болмақта. Бу маҗралар пәқәт дөләтләр арилиқла әмәс, шундақла дөләтниң ички һаятиғиму тәсир қилмақта. Бу — этникилиқ келип чиқиш тегигә, ирқиға, диниға вә мәдәнийитигә бағлиқ дөләт турғунлири арисида пәйда болидиған топлуқ маҗралардур. Нәқ шундақ өзгичиликләр билән өз мәнпийитини көзлигән топ-груһларниң һәрикәтлиридин йеңи талаш вә маҗралар пәйда болуп, кона маҗра вә тоқунушлар қайтидин җанланмақта. Мо-шундақ әһвалларға бағлиқ дуниявий көчбашчилар 1992-ж. БДТниң Баш Кативиға БДТниң дипломатиялик алдини елиш һәм мурәссәгә кәлтүрүш вә тиничлиқни қоллаш мәсилилиридә өз тәсирини күчәйтиш тоғрилиқ өтүнүш йоллиди. Буниңға җававән БДТниң шу кәмдики Баш Кативи Бутрос-Гали 1992-ж. өз докладида бәзи муһим мәсилиләрни өз ичигә алған конкрет тәклиплирини изһар қилди. Улар:

				тиничлиққа төнидиған ховупни алдин-ала әскәртидиған система қуруш;

				уруш маҗралири партлиши еһтимал тәвәләргә БДТниң һәрбий күчлирини мәркәзләштүрүш;

				мабада урушни тохтитиш зөрүрийити пәйда болса, шуниңға зөрүр мәхсус мурассәгә кәлтүргүчи һәрбий қисимларни тәшкилләп, әвәтиш;

				тәвәләрдики тәшкилатларни өз ара һәмкарлиқта иш ишләшкә, алдини елиш дипломатияси вә яхши-хоп қилиш, тиничлиқни сақлаш ишлириға баричә паал җәлип қилиш. 

				Маҗраларни рәтләш үчүн БДТ төрт йөнилиштики хизмәт түрини тәклип қилди: алдини елиш дипломатияси, мурәссәгә кәтүрүш, тиничлиқни сақлаш вә тиничлиқни орнитиш.

				Алдини елиш дипломатияси — еһтимал маҗраларни рәтләш вә тохтитиш мәхситидә дөләтләр арисида вә ичидә йүз бериши мүмкин зиддийәт мәнбәлирини үзлүксиз назарәт қилиш, күзитиш.

				Мурәссәгә кәлтүрүш — БДТниң вакаләтлигидики қанруний асас-ларни пайдиланған һалда, маҗраларни рәтләш усули.

				Тиничлиқни қоллаш тәдбири — пухралиқ тәркипкә алаһидә әһмийәт бериш. Тиничлиқни сақлаш күчлирини пәқәт урушни тохтитишқила 

				әмәс, шундақла уни сәясий рәтләш һәрикәтлиридиму паал қоллиниш. Бу тиничлиқни сақлашта мундақ һәрикәтләргә тәсир қилиду: қуралсизландуруш, һәрбий ясақларни тарқитиветиш, өтүлидиған сайламларни назарәт қилиш вә полицияни тәшкилләш һәм уларниң тәйярлиқ ишлирини изчил күзитиш. 

				Маҗрадин кейинки тиничлиқни шәкилләндүрүш — күч көрситиш һәм зорлуқ-зомбилиқниң асасий сәвәплирини йоқитишқа қаритилған һәм тинич һаят вә бехәтәрликни шәкилләндүридиған умумий һәри-кәтләрниң әмәлгә ешишини тәминләш (сәясий, һоқуқий, һәрбий, гума-нитарлиқ, ихтисадий, иҗтимаий, мәдәний в.б.).

				Бу төрт йөнилишкә йәнә бир — барлиқ аспектлардики, болупму гуманитарлиқ (җәмийәтлик) маҗраларни башқуруш мәсилисиму қошулиду.

				1.	БДТниң мәхситини ейтиңлар.

				2. БДТниң паалийәт принциплирини тәрипләңлар.

				3. БДТниң қурулмисини ечип бериңлар.

				4. Җаһанлишиш һалитидики маҗраларниң йеңичә пәриқлири немидә?

				5. БДТниң маҗраларни рәтләштики заманивий йөнилиштики паалийәтлирини ейтип бериңлар.

				Тапшурма

				1. Қошумчә мәлумат мәнбәлирини пайдилинип, ХХ ә. иккинчи йерими вә ХХІ ә. бешидики БДТ һәл қилишқа қатнашқан хәлиқарилиқ маҗралар тоғрилиқ эссе йезиңлар. 

				2. Җәдвәлни дәптәргә йезип, толтуруңлар. 

				ХХ ә. иккинчи йерими ХХІ ә. бешидики БДТ һәл қилишқа қатнашқан хәлиқарилиқ маҗралар

					Африка

				

				3. БДТ “ Миңжиллиқ Декларациясидин ” елинған үзүндини оқуп, мошу шәртләр қанчилик орунлиниватқанлиғи тоғрилиқ өз пикриңларни йезиңлар.

				Бирләшкән Дөләтләр Тәшкилатиниң миңжиллиқ Декларацияси 

				Баш Ассамблеяниң 55/2 қарари билән (2000-ж. 8-сентябрь) бәкитилгән

				(Үзүндә)

				1. Биз дөләт вә һөкүмәт рәһбәрлири, 2000-ж. 6—8-сентябрь арилиғида йеңи миңжиллиқниң бешида, тәшкилат вә униң аләмдики тиничлиқ вә цивилизацияни һәм адаләтликни сақлиғучи Уставиға өзүмизниң ишәнчимизни тәкрар билдүрүш үчүн Нью-Йорктики Бирләшкән Дөләтләр Тәшкилатиниң Баш мәһкимисигә жиғилдуқ. 

				4. Биз барлиқ аләмдә Қаидә принциплири вә мәхсәтлиригә мувапиқ адаләтлик һәм турақлиқ тиничлиқниң һөкүмранлиқ орнитишиға интилидиғанлиғимизни билдү-

				
					
						
							[image: ]
						

						
							
								Билимиңни тәкшүр

				римиз. Биз барлиқ дөләтләрниң әркинлигини тәминләшкә қаритилған шәртнамиләрни қоллаштики өз мәҗбурийәтлиримизни: уларниң территориялик туташлиғини вә сәясий мустәқиллигини һөрмәтләшкә; маҗраларни тинич йол билән вә тиничлиқ һәм хәлиқарилиқ һоқуқ принциплириға мувапиқ рәтләшкә; техи мустәмликә һакимийәтниң вә чәт әллик басқунчиларниң һөкүмранлиғидики хәлиқләрниң өз тәғдирини өзи ениқлаш әркинлиги тоғрилиқ һоқуқини; дөләтләрни ички ишиға арилашмаслиққа; инсан һоқуқи вә асасий әркинликлирини қоғдашқа һечкимниң ирқиға, җинисиға, тилиға вә диниға қаримастин барлиғиға тәң қараш һоқуқини сақлашқа; ихтисадий, итҗтимаий, мәдәний вә гуманитарлиқ характердики хәлиқарилиқ мәсилиләрни һәл қилишта өз ара һәмкарлиқ көрситишни қоллаймиз. 

				5. Һазир бизниң алдимизда турған әң муһим вәзипә җаһанлишишниң аләмниң барлиқ хәлиқлиригә позитивлиқ амил болушини тәминләш дәп һесаплаймиз. Җаһанлишиш җәрияни зор мүмкинчиликләргә йол ачқини билән, һазир униң артуқчилиқлири тәң дәриҗидә пайдилинип вә чиқимлириму тәң әһвалда бөлүнмәй кәлмәктә. Биз тәрәққийләнгүчи әлләр билән өткүнчи ихтисаттики дөләтләр бу муһим мәсилиләргә аит қарарлар қобул қилишта зор қийинчилиқларға учрайдиғанлиғини яхши билимиз. Җаһанлишиш болса бизниң инсанийәтлик келип чиқиш тегимизниң һәрхиллиғиға асасланған ортақ келәчәкни шәкилләндүрүш үчүн кәң миқияста вә изчил һалда шәртләрниң барлиғини өз ичигә алған дәвирдә һәмдә адаләтлик алаһидә әһвалдила әмәлгә ешиши мүмкин. Мошу шәртләр сәясәт вә җаһанлиқ һәрикәтләр дәриҗисидә тәрәққийләнгүчи дөләтләрниң зөрүрийәтлири билән өткүнчи ихтисатики әлләрниң тәрәққиятиға қолайлиқ шараит яритип, әмәлгә ешиши керәк.

				6. Биз ХХІ ә. хәлиқара мунасивәтләр үчүн әң өзәклик, муһим мәсилиләр бирқатар фундаментальлиқ қәдрийәтләргә егә болиду дәп һесаплаймиз. Уларниң қатариға монулар ятиду: 

				•	Әркинлик. Әр вә аяллар өзлири билән балилирини яшашқа мунасип, ачлиқ болмайдиған һәм зорлуқ ховупи, тәқипләш вә адаләтсизлик йоқ йәрдә өстүрүшкә һәқлиқ. Мундақ һоқуқларниң әң яхши капалити аһалиниң бесим рәвиштә қатнишиши билән һәмдә уларниң хаһишиға асасланған демократиялик башқуруш шәкли болуп һесаплиниду.

				•	Баравәрлик. Һечбир адәм яки дөләт тәрәққият муваппәқийәтлиридин сирт қалмаслиққа тегиш. Әр вә аялларниң баравәрлик һоқуқи вә мүмкинчиликлириниң капалити болушқа тегиш.

				•	Һәмкарлиқ. Җаһанлиқ мәсилиләр баравәрликниң фундаменталлиқ принциплири вә иҗтимаий адиллиғиға мувапиқ чиқимлар билән қийинчилиқларни адаләтлик рәвиштә бөлүш асасилда һәл қилинишқа тегиш. Ким зәрдап чәксә яки төвән әһвалда болса, улар жуқури дәриҗидә яшаватқанлардин инсаний ярдәм елишқа һәқлиқ. 

				•	Төзүмлүк. Һәрхил дин вә мәдәнийәтләргә һәм һәрхил тилларға қаримастин адәмләр бир-бирини һөрмәтләшкә тегиш. Җәмийәт дәриҗиси вә җәмийәтләр арисидики пәриқләр қорқунучқа урундурмаслиғи, тәқипләшләргә сәвәп борлмаслиғи тегиш, әксинчә инсанийәтниң қиммәт қәдирйәтлири муқәддәс сүпитидә һөрмәтлинишкә тегиш. Аләмниң мәдәнийитини вә барлиқ цивилизацияләр арисидики музакири-ләрни паал қоллаш вә мунасип баһалаш керәк. 

				•	Тәбиәткә һөрмәт. Барлиқ җанлиқ организмлар вә тәбиәт ресурслирини қоғдаш һәм рационаллиқ пайдилиниш турақлиқ тәрәққият принциплириға мувапиқ на-зарәт астида болушқа тегиш. Пәқәт шундақ әһвалдила биз тәбиәт сийлиған өл-чәмсиз байлиқларни өз әвлатлиримизға мирас қалдуралаймиз. Истимал вә ишләп чиқиришниң һазирқидәк турақсиз модели бизниң әтики паравәнлигимиз билән келәчәк әвлатлиримизниң мәнпийәтлири үчүн иҗабий йеқиға өзгириши лазим. 

				•	Ортақ мәҗбурийәтләр. Җаһанлиқ ихтисадий вә иҗтимаий тәрәққиятни башқу-руштики мәҗбурийәтләр, шундақла хәлиқарилиқ тиничлиқ вә бехәтәрликкә төнидиған ховупни йоқитиш, аләмдики хәлиқләр арисиға тәң тарқилип, һәртә-рәплимә асаста әмәлгә ешиши лазим. Бу нуқтәий нәзәрдин муһим рольни аләмдики әң универсал һәмдә вакаләтлик тәшкилат — Бирләшкән Дөләтләр Тәшкилати атқурушқа тегиш.

				§ 21—23. Цивилизацияләр арисидики мунасивәтләрниң һәрбий-сәясий саһаси

				А. ХІ—ХІІІ әә. крест жүрүшлири

				ХІ ә. бешида Мәркизий Азиядин Йеқин Шәриққә түрк-селҗуқларниң басқунчилиқ жүрүшлири башланди. Уларниң мундақ ати-лиши қомандан Селҗуқниң исими билән бағлиқ болди. Өзлиригә қарши чиққан әрәп әскәрлирини вәйран қилған селҗуқ даһиси хәлипәттин өзигә “Шәриқ вә Ғәрип султани” дегән мәртивә-унван беришни тәләп қилди. Өз йолида учриғанниң һәммисини вәйран қилип өткән селҗуқлар Палестининиму бесивелип, у йәрдики христиан алиминиң хасийәтлик қәдрийәтлири сақланған Иерусалимниму өзигә қаратти. Уларниң ичидики әң муқәддәс һе-саплинидиғини Худаниң тавути еди. 1071-ж. селҗуқлар Кичик Азиягә бесип кирип, визан-тияликләрниму вәйранә йеңип, уларниң императорини әсиргә алиду. Византия Ғәриптики христиан алимидин ярдәм сорайду. Буниңға Францияниң Клермон шәһиридин һисдашлиқ җавап кәлди. 

				1095-ж. мартта Клермон соборида Рим паписи Урбан ІІ муқәддәс җайларни сарайлиқларниң (әрәпләр вә түрк-селҗуқлардин) әзгүсилдин қутқузуш мәхситидә крест жүрүшлирини елан қилди.

				Шундақ қилип, крест жүрүшигә тәйярлиқ башлинип кәтти. Бу жүрүшниң ихтисадий зөрүрийәтлириму ениқланди: Европа зимини адәмләрни тәминләшкә йәткүлүксиз еди, шуңлашқа христиан аһалисини сақлаш үчүн Шәриқниң мунбәт йәрлирини бесивелиш лазим болди. Диний нуқтәий нәзәрдин қариғанда христианлиқниң муқәддәс әсәр-әтиқилири, болупму Худа тавутиниң ибадәтханиси, динсизларниң қолида қелиши кәчүрүлмәс гуна болуп һесапланди.

						Бу дәристә:

						• Крест жүрүшиниң сәвәплири, бериши вә нәтиҗилири тоғрилиқ билидиған болумиз.

				Дәсләпки крест жүрүшигә вәзичи Петр Амьенскийниң йетәкчилигидә деханлар вә намрат турғунлар атланди. Улар 1096-ж. Константинопольға йетип келип, рыцарьлар ләшкириниң ярдимини күтмәйла Кичик Азиягә жүрүшини башлайду. Начар қуралланған һәмдә урушқа һеч тәйярлиғи йоқ Петр Амьенскийниң әскәрлирини түркләр һечбир қийинчилиқсизла вәйран қилиду.

				Рыцарлар Папаниң селҗуқларғиму қарши урушуш тәшвиқатини қоллайду. 1097-ж. әтиязда Византия пайтәхтигә рыцарь-крестчиларниң әскәрлири жиғилиду. Дәсләпки крест жүрүшидә Францияниң феодаллири: граф Раймонд Тулузский, граф Роберт Фландрский, епископ Адемар, Төвәнки Лотарингия герцоги — Готфрид Бульонскийлар қатнашти. Крест жүрүшигә он миңлиған адәм қатнашқини билән, уларниң ичидә пәқәт бирнәччә миң рыцарьларла яхши қуралланған еди. Крестчиларға византияниң һәрбий қисимлири билән Петр Амьенскийниң аман қалған ләшкәрлири келип қошулди. 

				Крестчиларниң әң чоң камчилиғи уларда биртуташ йетәкчиликниң болмаслиғида еди. Жүрүшкә қатнашқан герцоглар вә графларда еғиз бирлик болмиди, уларниң һәрқайсиси өзлирини чоң, даңдар һесаплап, бир-биригә беқинғуси кәлмиди. 1097-ж. июнь ейида крестчилар Никея истеһкамини бесивелип, Киликияға қарап силҗийду. Никея султани Сулайман крестчиларға қарши һуҗумға чиқиду. Бирақ крестчиларға өз 

				вақтида ярдәм йетип келиду. Нәтиҗидә Түркләр мәғлубийәткә учрап, уларниң мудапийә-бәкинишлирини дүшмән тәрәп бесивалиду. Мошу мәғлубийәттин кейин түркләр крестчиларға қарши қайтурма һуҗумға чиқмайду. Крестчилар үчүн ташлиқ, сусиз чөл далада өз жүрүшини давамлаштуруш наһайити еғир синақ болди. Йәм вә су тапчиллиғидин уларниң көплигән ат-улақлири қирилиду. Шундақ еғирчилиқларға учрап, һерип, чарчиған крестчилар ахир-һесапта Киликиягә йетип бариду. Уларни йәрлик турғунлар—әрмәнләр зор хошаллиқ илкидә өзлирини қутулдурғучилар сүпитидә қарши алиду. Шу йәрдә крестчиларниң әң дәсләпки дөлити — Эдесс графлиғи қурулиду. 

				1097-ж.октябрьда крестчилар әскәрлири йәттә айлиқ қоршавға елиштин кейин Антиохияни бесивалиду. Шундақ қилип, Крестчиларниң йәнә бир дөлити — Антиохия князьлигиниң асаси селиниду. 

				Крестчиларниң ләшкәрлири 1099-ж. июнь ейида Египет қошунлири қоғдаватқан Иерусалимға йетип келиду. Улар һуҗум қилғучи һәрхил қурал-ярақниң ярдими билән Иерусалимниң бәкиниш-истеһкамлириниң тамлирини вәйран қилиду. 1099-ж. 15-июньда крестчилар Иерусалимни бесивалиду вә Иерусалим корольлуғи қурулуп, уни Готфрид Бульонский башқуриду. Крестчиларниң башқа ғоҗилиқлириниң һөкүмранлири Иерусалим корольлуғиға беқинда болди. 

				Ғәрбий Европилиқ рыцарьларниң бирләшкән әскәрлириниң дәсләп-ки крест жүрүшидә ғәлибә қазинишиға селҗуқ султанлириниң өз ара маҗралири вә чечилаңғулиғи сәвәп болди. Шундақла мусулман һөкүмранлириниң төнүп келиватқан ховупни дурус молҗалап, униңға вақтида қарши туруш тәдбирлирини көрүп үлгирәлмишиму—асасий хаталиқлириниң бири болди.

				Палестинида қурулған христиан дөләтлирини қоғдаш үчүн диний-рыцарьлиқ орденлар қурулди, уларниң һөкүмранлири бесивелинған йәрләрни өз ара бөлүшти. Андин кейин дәсләпки крест жүрүшигә қатнашқучиларниң бесим көпчилиги Европиға қайтти. 1119-ж. Тамплиерлар Ордениниң (ибадәтхана рыцарьлири, франц. Temple—“храм, ибадәтхана”) асаси селинди, кейинәрәк өзиниң қоғдиғучиси хасийәтлик Иоанниң һөрмитигә шундақ аталған Госпитальерлар яки Иоаннитлар ордени пәйда болди, ХІІ ә. ахирида Тевтон ордени қурулди. 

				Иккинчи крест жүрүши 1147—1149-жж. йүз бәрди вә муваппәқийәтсиз аяқлашти. Бәзи мәлуматлар бойичә униңға 70 миңға йеқин адәмниң қатнашқанлиғи тоғрилиқ ейтилиду. Крестчиларни Франция короли Людовик VІІ вә герман императори Конрад ІІІ йетәкчилик қилди. 1147-ж. октябрьдә, немис рыцарьлири Дорилейда йеңилип қалиду. Андин кейин Конрад йетәкчилигидики әскәрләр арисида жуқумлуқ кесәл тарқилиду. Император амалсиз шу кәмгичә өз ара дүшмәнлишип жүргән Француз королиниң әскәрлиригә қошулушқа мәҗбур болиду. Мошу әһвалларниң тәсиридин көплигән герман әскәрлири вәтинигә 

				қайтип кетиш қарариға келиду. Французлар 1148-ж. январьда Хонами түвидә мәғлубийәткә учрайду. Июль ейида крестчилар мудапийәси күчлүк Дәмәшқ истеһкамиға 5 күн мабайнида утуқсиз һуҗумларни жүргүзиду. 1149-ж. Иерусалим корольлуғиниң зиминини кәңәйтишниң мүмкин әмәслигигә көз йәткүзгән император Конрад вә король Людовиклар Европиға қайтишқа мәҗбур болиду. 

				Үчинчи крест жүрүши. ХІІ ә. ахирида крестчилар билән дүшмәнләшкән Египетта һакимийәт бешиға интайин талантлиқ қомандан Салаһидин келиду(Салах-әд-Дин). У крестчиларни Тивериад дәрияси әтрапида вәйранә мәғлуп қилип, 1187-ж. Иерусалимни қайтурувалиду. Мошу вақиәгә мунасивәтлик үчинчи крест жүрүшигә йетәкчилик қилишни герман императори Фридрих І Барбаросса, Франция короли Филипп ІІ Август вә инглиз короли Арслан Жүрәк Ричард І ләр өз қолиға алиду. 

				Кичик Азиядики дәриядин өтүш беришида ко-роль Фридрих суға чөкүп қаза тапиду вә өз қоман-данидин айрилған әскәрләр һәрян питирап Европиға қайтиду. Деңиз арқилиқ французлар вә инглизлар Палестиниға йетип келиду. Бирақ уларниң бир-биригә ярдәмләшмәй, өз алдиға уюштурған һу-җумлири муваппәқийәтсиз ахирлишиду. Узақ вақитқа созулған қоршавдин кейин улар Акра истеһкамини алиду. Инглиз короли болса буниңдин сәл илгири Византиядин бөлүнүп чиққан Кипр ари-лини бесивелип, мол олҗа алиду. У йәрдә Кипр 

				корольлуғи қурулуп, бу муһим истеһкам 100 жилдин көп вақит крестчиларниң шә-риқтики қорғиниға айлиниду. Бу — үчин-чи жүрүшниң әң муһим нәтиҗиси еди. Би-рақ инглиз вә француз феодаллириниң өз ара тил тепишалмиши Француз королини Палестинидин кетишкә мәҗбурлиди. Француз рыцарьлириниң қоллишидин айрилған Ричард І болса Иерусалимни беқиндуралмиди. 1192-ж. 2-сентябрьда Ричард І Салаһидин билән сүлһи түзүшкә мәҗбур болиду. 

				Төртинчи крест жүрүши. ХІІ ә. ахирида Шәриққә йеңи жүрүш уюштурушқа Папа Иннокентий ІІІ чақириқ қилиду. 

				Төртинчи крест жүрүши 1202—1204-жж. арилиғини өз ичигә алиду. Бу жүрүш нәти-җисидә крестчилар Палестина вә Констан-тинопольни һәмдә христианлиқ Византияниң муһим бөлигини бесивалиду. 1204-ж. 13-февральда империя пайтәхтини шиддәтлик һуҗум нәтиҗисидә бесивалиду. Шәһәргә киргән басқунчилар сарай вә ибадәтханиларни вәйран қилип, шәһәрни булаң-талаңға учритиду. Булаңчилиқ нәтиҗисидә пәйда болған от кетиштин көплигән қиммәтлик қолязмилар сақланған китапханилар көйүп кетиду. Константинопольда топланған наһайити қиммәт баһалиқ сәнъәт мираслири мошундақ булаңчилиқлар нәтиҗисидә йоқайду. 

				Төртинчи крест жүрүшидә крестчиларниң булаңчилиқ вә басқунчилиқ мәхсәтлири ениқ әксини тапиду.

				Византияниң орниға Латин империяси қурулди, у йерим әсирла моҗут болди. Мошу төртинчи крест жүрүршила чоң рольға егә болуп, буниңдин кейинки жүрүшләрниң әһмийити төвән болди. 

				Бәшинчи крест жүрүши. 1217—1221-жж. арилиғида Египетни бесивелиш мәхситидә тәшкилләнди. Уни венгер короли Андраш ІІ вә герцог Леопольд Австрийскийлар башқурди. Уларниң әскәрлири Дәмәшқ, Наблус вә Бейсанға һуҗум қилип, бесивалиду. Лекин му-сулманларниң пухта истеһками болған Таворни алалмайду. Мошу муваппәқийәтсизликтин кейин 1218-ж. январьда король Андраш өз елигә қайтиду. Венгерларниң орниға Палестиниға 1218-ж. голланд рыцарьлири вә немис пиядә әскәрлири келиду. Нил дәриясиниң вадисиға орунлашқан Египетниң пухта истеһками Дамиеттини бесивелиш қарари қобул қилиниду. Бу истеһкамни қоршаш 1218-ж. 27-майда башлинип, 

				йерим жилға созулиду. 1219-ж. ноябрьниң 4 дин 5 гә қариған түндә Дамиетта истеһками шиддәтлик һуҗум арқилиқ бесивелинип, қаттиқ булаң-талаңға учрайду. Бу кәмдә истеһкамдики аһалиниң йеримидин көпи ачлиқ вә ағриқлар ақиветидин қаза болушқан еди. Җәми 80 миң адәмдин пәқәт 3 миң адәмла аман қалиду. 

				1220-ж. июль ейиниң оттурисида Нил дәрияси тешип, крестчиларниң истеһкамлирини су бесивалиду. Тәбиәтниң бу хил һадисилири билән бурундин тонуш мусулманлар хелә бурун тәйярлиқ көргәчкә,мусулманлар ейтарлиқ зәрдап чәкмәйду. Улар арқиға чекингән крестчиларниң йолини тосайду. Басқунчилар сүлһи сорашқа мәҗбур болиду. Бу кәмдә Египет султани моңғол әскәрлиридин қаттиқ ховупланмақта еди. Чүнки көп санлиқ моңғол әскәрлири бу кәмдә Иракқа йетип кәлгән еди. Мошундақ йеңи ховуп төнүп турғанлиқтин мисирлиқлар крестчиларниң тиничлиқ мурассәгә келиш илтимасини қобул қилиду вә түзүлгән шәртнамигә мувапиқ крестчилар Дамиеттини ташлап, Европиға үзүп кетиду.

				Алтинчи крест жүрүши. 1228—1229-жж. йүз бәргән алтинчи крест жүрүшини герман императори Фридрих ІІ Гогенштауфен башқурди. Фридрих Иерусалим королиниң қизиға өйләнгән еди вә шу түпәйли у шәһәр һөкүмрани болғуси келиду. 

				1228-ж. язда Фридрих Сириягә йетип келиду. У Сирия әмирлири билән уруш жүргүзүватқан Египет султани әл Камил билән учришип, Иерусалим билән корольлуққа тегишлик тәвәләрни өзигә бериш тоғрилиқ музакириләр жүргүзиду. Шуниң бәдилигә мәйли мусулман яки христиан болсун султанниң барлиқ дүшмәнлиригә қарши униңға 

					Крестчиларниң Константинопольни елиши. Миниатюра 

					(ХV ә. Миллий китапхана, Париж)

				ярдәм беридиған болуп келишиду. Бу шәртнамә 1229-ж. түзүлүп 18-мартта крестчилар Иерусалимға урушсиз кириду вә шәһәр крестчиларниң қолиға өтиду.

				Йәттинчи крест жүрүши 1228—1254-жж. арилиғида йүз бәрди.У папа Иннокентий ІV ниң тәшкиллиши билән әмәлгә ашти. Бу жүрүшниң мәхсити 1244-ж. султан әс-Салиқ Аюб Нәҗим әд-Дин бесивалған Иерусалимни қайтидин өзигә қайтурувелиш болди. Улар шәһәрдики барлиқ христиан турғунлирини өлтәрди. Крест жүрүшидә Франция короли Людовик ІХ муһим роль атқурди. 

				1249-ж.июнь ейида крестчилар Египетқа йетип келиду вә Дамиет-тини қайтидин бесивалиду. 1250-ж. февральда Мәнсур истеһкамиму дүшмәнгә тәслим болиду. Бирақ крестчилар Муазам Туран шах султанниң әскәрлириниң қоршавида қалиду. Египетлиқлар крестчи-лириниң кемилирини суға чөктүрүветиду. Людовикниң ачлиққа учриған әскәрлири Мәнсур истеһкмини ташлап чиқип, Даиметтиға қарап маңиду. Бирақ у йәргә крестчиларниң аз санлиқ бөлигила аран йетип бариду. Уларниң көпчилиги египетлиқларниң һуҗумлири нәтиҗисидә қаза болиду яки әсиргә чүшиду. Әсиргә чүшкәнләр арисида Франция королиму болди. 1250-ж. майда король Людовик үчүн наһайити жирик пул — 200 000 ливр ахча төлинип, әсирдин бошитилиду. Король Людовик буниңдин кейин йәнә төрт жил мабайнида Палестинида туруп, Европидин қошумчә күчләрни күтиду, бирақ тегишлик ярдәм кәлмигәндин кейин 1254-ж. апрельда Франциягә кетишкә мәҗбур болиду.

				Сәккизинчи крест жүрүши. Бу ахирқи крест жүрүши 1270-ж. йүз бәрди. Бу жүрүш мәмлүкләр һөкүмрани Бейбарс султан үчүн амәтлик болди. 1268-ж. Бейбарс Яффы вә Антиохияни бесивалиду. Бу крест жүрүшини йәнә Людовик ІХ башқуруп, униңға пәқәт француз рыцарьлирила қатнишиду. Уларниң бу қетимқи асасий мәхсити — Тунисни бесивелиш еди. 

				Крестчиларниң умумий әскәр сани 10 000 адәмдин ашмиди. Бу кәмдә Европида рыцарьлар бурун-қидәк яхши, паравән һаят үчүн жирақтики Шәриқ әллиригә жүрүш-кә атлинишни арман қилиштин қалған еди. Улар Европида өз ара 

					Султан Бейбарс ядикарлиғи. Атырав шәһири

				маҗралашқан феодалларниң чоң-кичик урушлиридин баш көтәрмиди. Людовик Туниста Египетниң көп санлиқ әскири болмиғанлиқтин у йәрни оңай вә чапсанла бесивалидиғанлиғиға ишәнди. 

				1270-ж. июль ейида су яқисиға утуқлуқ йетип кәлгән уларни тамамән башқа ховуп күтмәктә еди. Крестчилар арисида бирдинла наһайити ховуплуқ ваба кесили таралди. Мошу кесәлдин король Людовикниң өзиму көз жумди. Буниңдин кейин Людовикниң иниси Бирләшкән Сицилия короли Шарль І, крестчиларни тарап кетиштин сақлап қелиш үчүн Тунисқа йеңи күч топлап йетип келиду. 1-ноябрьда Тунис әмири Бирләшкән Сицилия корольлуғиға толуқ көләмлик елим-селиқ төләшкә келишиду. Шуниңдин кейин крестчилар Тунисни ташлап кетиду. Сәккизинчи жүрүшниң муваппәқийәтсизлигидин кейин крестчиларниң Палестинидики әһвалиму мурәккәплишишкә башлайду. 1291-ж. Акра ғулайду. Уни йәр билән йәксән қилип, көйдүрүп ташлайду. Шундақ қилип, крестчиларниң жүрүшлири мәғлубийәт билән мәваппәқийәтсиз аяқлишиду. 

				1.	Крест жүрүшлириниң сәвәви вә униңға қатнашқучиларниң иҗтимаий тәркивини атаңлар.

				2.	Крест жүрүшлиригә ким вә қачан чақирди?

				3.	Төртинчи крест жүрүши башқиларға қариғанда немә билән пәриқлиниду?

				4.	Сәккизинчи крест жүрүшиниң нәтиҗиси қандақ болди?

				5. Урбан ІІ хәлиқни жүрүшкә қандақ вәдә арқилиқ үндиди?

				Тапшурма

				“Крест жүрүшлири” намлиқ җәдвәлни дәптириңларға толуруңлар.

				
					Жүрүшләр

				

				
					Хронология

				

				
					Асасий вақиәләр 

				

				Ә.ХVІ — ХVІІ әә. мустәмликә экспансия 

				Крест жүрүшлири нәтиҗисигә бағлиқ Ғәрип вә Шәриқ арисида зич сода мунасивити орниди, шу түпәйли Европа тамаққа пайдилинидиған һәрхил тәм бәргүчиләрни билди. Һинд, әрәп вә парс рәхтлири, зәргарлиқ буюмлар вә тәнтәнигә беғишланған һәшәмәтлик буюмларни көрди. Бирақ ХV ә. қуруқлуқтики карван йоллири, җүмлидин Константинополь арқилиқ өтиди-ған Улуқ Ипәк йоли йепиқ еди, уни 1453-ж. түркләр бесивалған еди. Деңиз арқилиқ йәт-күзүлидиған шәриқ товарлириниң нәрқи бирнәччә һәссә қиммәт болди. Бу европилиқ 

								Билимиңни тәкшүр

					Бу дәристә:

					• Европа дөләтлиридики мустәмликә экспансия-ниң сәвәплири, мус-тәмликә экспансияниң түрлири вә усуллири, зәрдаплири, Европа дөләтлиридики сода ширкәтлириниң паалийити тоғрилиқ билидиған болумиз.

				содигәрләрниң Шәриққә апиридиған йеңи йол-ларни издишигә сәвәп болди. Иккинчи сәвәп Европида ахча ясайдиған қиммәт баһалиқ металларниң аз болушида еди. Бу ахчилар өз ара содида, Шәриқ билән ясилидиған сода му-насивәтлиридиму пайдилинилди. Дуния-бай-лиқниң көрсәткүчи һесаплинидиған алтунға болған хуштарлиқ содигәрләргә, дворянларға, европиниң һөкүмранлириға — умумән һәммигә тәң хисләт болди. Улар мошу байлиққа қол йәткүзүшниң йеңи йол-лирини издәштүрүш ғайилирини қоллиди.

				Мустәмликә экспансияниң дәсләпки асасини салғучилар Пиреней йерим арилидики зиминларни әрәпләрдин қайта бесивелиш вақтида (Реконкиста беришида) пәйда болған Испания вә Португалия әллири болди. Реконкиста ахирлашқандин кейин, оттура һаллиқ испанлиқ вә португаллиқ ақсүйәкләрниң җәңгиварлиқ күч-қувити йеңи зөрү-рийәтләрни тәләп қилди. Португалиядә конкиста (Африкини бесивелиш) идеяси — ғайиси пәйда болди. Униң мәхсити — алтун издәш еди. Бирақ 1415-ж. қуруқлуқ арқилиқ башланған конкистларниң жүрүшлири утуқсиз аяқлишиду, чүнки рыцарьларниң атлири Африкиниң қумида жүрүшкә ярамсиз болди. Әнди Африкиниң яқилири арқилиқ деңиз йоли билән жүрүш қарари мақуллиниду. Португалиядә җабдулған экспедиция Африкиниң ғәрбий яқилирини тәтқиқләп, бу әтраптин пәқәт алтунла әмәс, шундақла йәрлик һакимийәт егилири сатидиған африкилиқ қулларниму учритиду. Португаллиқлар ХVІ ә. бешида дәсләпки тирик товар тошиғучилардин болди. 1487-ж. португаллиқ Бартоломеу Диаш Африкиниң җәнубий четигә йетип, Атлантикидин Һинд океаниға қуйидиған өткәлни тапиду. Португаллиқлар Һиндстанға экспедициягә тәйярлиниду. Бу сәпәргә португаллиқлар билән биллә испаниялиқларму атлинидиған болуп, сәпәргә тәйярлиқ қилиду. Испан королиға генуялиқ Христофор Колумб Һиндстанға шәриқ арқилиқ әмәс, бәлки ғәрип арқилиқ йетип беришниң алаһидә планини тәклип қилиду. 1492-ж. экспедиция сәпириниң беришида Х.Колумб европилиқлар үчүн Америкини ачиду. Америкиға дәсләп қәдәм ташлиған европилиқларни индеецлар достанә қарши алиду. 

				1498-ж. португаллиқ Васко да Гама Африкиниң җәнубий яқилирини айлинип өтүп, Һиндстанға апиридиған йеңи деңиз йолини ачти. Португаллиқлар Һинд океанидики өз муваппәқийәтлирини техиму мустәһкәмләшкә киришти. Улар су йоллири арқилиқ өтидиған сода мунасивәтлиригә өз назаритини орнатмақчи болди. ХVІ ә. бешида португаллар Шәриқтин Европиға йәткүзүлидиған таамға тәм бәргүчи-ләрниң асасий тошиғучилири болуп, униңдин зор дарамәткә еришти. 

				Шәриққә қарап сәпәргә чиққан португаллиқлар Һиндстан вә Хитайғичә йәтти. 

				Деңиз йоллиридики Испания вә Португалияниң риқабәтчилиги тарихта тунҗа мәртә аләмни бөлүшүшкә елип кәлди. 1494-ж. Рим Паписиниң қатнишиши билән шәртнамә түзүлди, униңға мувапиқ Атлант океаниниң ғәрбидики Азорск араллирида шәртлик бәлгүләр орнитилди. Келишимгә мувапиқ аралниң ғәрип тәрипидә ечилидиған йеңи йәрләр вә деңизлар Испаниягә тегишлик болуп, шәрқий тәрипи — Португалияниң егидарчилиғидики йәрләр болуп һесапланди. 

				1519—1522-ж. португал деңизида Ф.Магеллан аләмни тунҗа қетим айлинип чиқидудә, бу сәпиридә Һиндстанға апиридиған йеңи ғәрип йолини ачиду. Мошу деңиз сәпиридин кейин 1529-ж. Испания вә Португалия Теч океанда тәсир көрситиш тәвәлирини өз ара бөлүшүп, бу һәқтә мәхсус келишим түзиду. 

				ХVІ ә. Америкиға испанлиқ вә португаллиқ экспедицияләр көпләп келишкә башлайду. Уларниң Мәркизий вә Җәнубий Америкини өзләштүрүши конкистилиқ асаста жүргүзүлди. Конкистадорларниң сан җәһәттин азла әскәрлири оқ атидиған қураллири билән жүгрүк атлири түпәйли индеецлардин бесим болди. Йәрлик турғунлар илқини һаятида тунҗа қетим шулардин көрди. Конкистадорларниң асасий мәхсити алтун еһтиятиға бай тәвәләрни издәп тепиш болди. Улар мундақ кан орнулирида индеецларни күч қоллинип, еғир ишларни 

					Христофор Колумбниң Америкиға келиши (1492-ж., 12-октябрь)

				қилишқа мәҗбурлиди, көнмигәнлирини рәһимсиз җазалиди. Бу хил рәһимсиз қирғинчилиққа учриған индеецларниң орнини кейинәрәк Африкидин әкелингән қуллар басти. 

				Бразилияниң зимининиму португаллиқ конкистадорлар бесивалди. Юкатан йерим арилида испанлиқ конкистадорлар индеец қәбили-сигә тәәллуқ майялиқларниң наһайити жуқури дәриҗидә тәрәқ-қий әткән мәдәнийитигә дуч келиду вә йәрлик дөләт турғунлирини рәһимсиз җазалаш арқилиқ мошу цивилизацияни өзигә беқиндуриду. Ацтекларниң йәрлириниму испанлиқлар бесивалиду. ХVІ ә. 30-жж. испан конкистадорлири Перуға бесип кирип, у йәрдики инкларниң қудрәтлик держависини вәйран қилип, заманивий Чили, Парагвай, Боливия, Эквадор орунлашқан зиминларға өз һөкүмранлиғини ор-нитиду.

				ХVІ ә. 30-жж. оттурисида Испания Җәнубий вә Шималий Америкида наһайитизор зиминларни егәлләп — миқияслиқ мустәмликә империяни қуриду. ХVІ ә. Шималий Америкини Франция вә Англия бесивелишқа башлайду. Французлар Канадини өз илкигә алса, инглизлар Шималий Америкиниң шәрқий яқилирини өзләштүрүшкә башлайду. ХVІ ә. французлар Миссисипи дәриясиниң су бассейнлирини өз ғоҗилиқлири дәп җакалап, бу территорияни Луизиана дәп атайду. 1607-ж. инглиз-лар Шималий Америкиниң шәрқий яқилирида Вирджиния мус-тәмликисиниң һулини салиду. 

				Шималий Америкини өзләштүргән француз вә инглиз мустәмли-кичилириниң иш-һәрикәтлири испан вә португал конкисталиридин өзгичәрәк болди. Англия вә Франциядин көчүп кәлгәнләр бу йәр-ләрдә йеза егилик ишлирини жүргүзүшни йолға салди, овчилиқ, белиқ овлаш билән шуғулланди. Уларниң йәрлик хәлиқләр билән мунасивити, испанлиқлар вә португаллиқлар билән селиштурғанда бирқәдәр тиничлиқ характерда болди. Бирақ бираз вақит өткәндин кейин мустәмликичиләр индеецларниң қуллуққа көнмәйдиғанлиғини, уларниң өзигә ишлимәйдиғанлиғини чүшәнди. Шуңлашқа улар мустәмликиләрдики йәрлик индеецларни рәһимсиз қирип, тәқипләшкә киришти. Уларниң асасий шиари: “явайилар кетишкә тегиш!” болди. Шималий Америкилиқ мустәмликиләрдә индеецларни тәқипләш наһайити рәһимсизлик характерда елип берилди. Мана шуңлашқиму уларниң асасий шиари: “яхши индеец — өлүк индеец” болди. 

				Һинд океани вә Африкиниң әтрапидики деңиз коммуникациялирини өзигә қаратқан португаллиқлар әндиликтә Азияни бесивелишни башлиди. 1510-ж. Һиндстандики Гоани өз илкигә алған португаллиқлар уни өзиниң Шәриқтики мустәмликә империялириниң мәркизи қилди. Униңдин кейин Һиндстан, Парс қолтуғи, Малай араллири, Хитай вә Молуккан араллири билән башқа тәвәләрниң зиминлириму шуларниң қол астиға өтти. Қамал-истеһкмлар системисиға таянған 

				португаллиқлар йәрлик феодалларни өзигә елим-селиқ төләшкә яки төвән баһада һәрхил тәм бәргүчиләрни өткүзүшкә мәҗбурлиди.

				ХVІІ ә. бешида мустәмликиләш экспансияни Голландия, Англия, Франция вә башқиму европилиқ дөләтләрниң сода компаниялири қисип чиқарди. 

				Йеңидин пәйда болған буржуазиялик җәмийәт бурунқи феодаллиқ җәмийәткә тән усулларни өзгәртип, мустәмликә феодаллиқ дөләтләргә экспансияниң йеңи усул вә шәкиллирини ойлап тапти. Йеңи усул бойичә дөләт мустәмликиләрни бесивелиш вә езишкә беваситә қатнашмилди. Миқияслиқ һәмдә қиммәт дөләтлик бюрократлиқ машинини йеңи шәхсләр—мустәмликиләрни әзгүчи компанияләрниң үлүшчилири авуштурулди. Уларниң мәхсити тез бейиш вә шәхсий мәнпийитила еди. Дөләтлик мәнпийәт вә компания арисидики зич мунасивәт күчийип, уларға беваситә һәрбий ярдәм көрситилди вә дөләт турғусидин компания хизмитини қоллашниң хилму-хил усуллири қолға елинди. Мошу хил усулда мустәмликә бесивелиш чарилири дөләт илкидин хусусий қолларға өтти. 

				ХVІІ ә. пәйда болған көплигән сода компаниялириниң ичидики әң муһими инглизлиқ вә голландлиқ Ост-Һинд компанияси болди.

				Инглизлиқ Ост-Һинд компанияси 1600-ж. қурулуп, инглизлиқ мустәмликә сәяситидә муһим роль атқурди. У Һиндстан вә Хитай арисидики сода мунасивитидә монополиялик һоқуққа егә болди. Англияниң өз риқабәтчилири болған Голландия вә Франциягә қарши 

				урушларға қатнашти, өзиниң армияси вә флоти болди. ХVІІІ ә. компания Һинд князьлиги Майсурни бесивелиш үчүн уруш жүргүзүп, униң зиминини өзигә беқиндурди. Буниңдин кейинки урушларда Пенҗабни беқиндуруп, 1849-ж. пүткүл Һиндстанға Англияниң һөкүмранлиғини орнитиду. Һиндстанда чәксиз һакимийәт жүргүзгән компания бу йәрдә өсидиған нәрсиләрниң һәммисигила йеганә егидарчилиқ орнитиду. Болупму әпийүн өстүрүш вә уни контрабандилиқ йоллар билән Хитайға сетиш компанияниң муһим малийәвий системисини тәшкил қилиду. Компания һинд җәңчилири—сипайларни пайдилинип, Бирма вә Авғанстанға, шундақла башқиму азиялик әлләргә уруш ечип, кәңәймичилик —басқунчилиқ сәясәт жүргүзиду. 

				Голландиялиқ Ост-Һинд компанияси 1602-ж. голланд һөкүмитиниң қоллиши нәтиҗисидә қурулди. Компания қуруштики асасий мәхсәт һинд товарлирини тошуйдиған пәқәт бирла карханиға монополиялик һоқуқ берип, қалғанлириниң Һиндстанға беришини мәнъий қилиш болди. Голландияниң Баш штаби Һиндстан билән сода ясайдиған бирнәччә компанияләрниң йетәкчилири билән шәртнамә түзүп, келишимгә кәлди. Униңға мувапиқ биртуташ Ост-Һинд компанияси қурулуп, униңға Изгү Үмүт тумшуғи чегарисидин — шәрқидә Магеллан боғизиғичә болған арилиқта кемә жүргүзүшкә монополиялик һоқуқ берилгини вә сода имтиязлириға егә болғанлиғи алаһидә қәйт қилинди. Компания барлиқ чәт әллик кемиләрни тутқун қилишқа, факторияләр вә истеһкамлар селишқа, ахча чиқиришқа, армия тутушқа, Голландия һөкүмитиниң намидин течлиқ келишимләр түзүшкә, шундақла өз хизмәткарлириға бесивалған йәрләрдики турғунларға сот вә мәмурий һакимийәт жүргүзүшкә толуқ һоқуқлуқ болди. 

				ХVІІ ә. оттурисида Ост-Һинд ширкити (компанияси) Португалияниң Һиндстандики егидарчилиқлириниң бесим көпчилигини бесивалидудә жирик сәясий вә һәрбий күчкә айлиниду. Бу компанияниң иш-паали-йити һәм асасий йөнилишлириниң җиддий өзгиришигә елип кәлди. Бундин буян униң асасий дарамәт мәнбәси содидин әмәс, бәлки мәҗ-бурән жиғилидиған елим-селиқлардин чүшидиған болди. 

				Америка вә Африкиниң ғәрбий яқилирини бесивелип, сода жүргүзүш үчүн 1621-ж. голландлиқ Вест-Һинд компанияси қурулиду. Бирақ голландлиқларниң Җәнубий Америкиға басқунчилиқ тәсири Шәриққә нисбәтән пәсәрәк дәриҗидә болди. Улар узақ вақитқичә Бразилиядә турақлишалмиди. Бирақ Кариб деңизидики бирнәччә аралларни беси-велип, Суринамда орунлишиду. Голландлиқлар Шималий Америкида бирнәччә компанияни тәшкилләйду. Африкида болса улар порту-галлиқларни бирнәччә бекәтләрдин қисип чиқирип, Кап йерини мустәм-ликиләшни башлайду.

				Йеңи материкларниң ечилиши вә улар билән орнитилған турақлиқ мунасивәтләр дуниявий ихтисатниң шәкиллинишигә елип кәлди. 

				ХVІ ә. дәсләпки йеримида дуниявий содиниң көчбашчилири Испания вә Португалия болса, ХVІ ә. ахири вә ХVІІ ә. бешида Англия вә Голландия көч бешиға чиқти. 

				Мустәмликә бесивелиш аләмдики мустәмликә бөлүшүшниң башлинишиға вә европи-лиқларниң Азиядә, Африкида вә Америкида мәҗбурлап, езиш усуллири билән һөкүмранлиқ орнитишиға елип кәлди. Мустәмликә сәясәт йүз миңлиған адәмләрниң һаятини қийип, Америкиниң Колумбиягичә моҗут цивилизациясини вәйран қилди. Африка вә Һиндстан хәлиқлириниң өзигә хас мәдәнийитигә орни толмас зәрдаплар кәлтүрүлди.

				Европилиқларниң Азия, Африка вә Америка әллирини рәһимсиз булап-талиши нәтиҗисидә топланған байлиқлири индустриялик җәмийәтни бәрпа қилиштики әң муһим амилларниң бири болди. 

				Көп пайдиға еришкән европилиқ мануфактура ғоҗайинлирини ишләп чиқириш көләми улғайғанлиқтин, мустәмликиләрдин кәлтүрүлидиған хам әшия бәк қизиқтурди. ХVІ—ХVІІ әә. инглиз санаитиниң йетәкчи саһаси — сукно тәйярлаш иши чәттин кәлтүрүлидиған бояқларға ала-һидә беқинда болди. Болупму Һиндстандин кәлтүрүлидиған индиго — тоқ көк бойиғиға болған еһтияҗ наһайити жуқури болди.

				Бу дәвирдә европилиқ дөләтләрдә капиталистик мунасивәтләр чапсан риваҗлинип, тез гүлләнсә, мустәмликә әлләрдә европилиқлар билән мустәмликичиләрниң иш-һәрикәтлиридин ишләп чиқириш орунлири техичила қуллуқ һәм қедимий феодаллиқ әзгү түридә арқида қалди. Бу әлләр арисидики ихтисадий мунасивәтләрниң бузулушиға йәрлик ишләп чиқиришниң Европилиқ сода капиталиға беқинда болушиға елип кәлди.

				1.	ХVІ—ХVІІ әә. европилиқларниң мустәмликә эккспансиясиниң сәвәплирини атаңлар.

				2. Мустәмликә экспансиясиниң шәкиллири вә усуллири тоғрилиқ ейтип бериңлар.

				3. Мустәмликә экспансияниң Ғәрип вә Шәриқ цивилизациялиригә йәткүзгән тәсирини ениқлаңлар.

				Тапшурма

				1. .“ХVІ—ХVІІ әә. мустәмликә бесивелиш” намлиқ җәдвәлни толтуруңлар.

				2. Төвәндә берилгән мәтин билән тонушуңлар вә уларни дәрис беришида җавап бериш үчүн пайдилиниңлар.

				Испанлиқ дин хизмәтчиси (священник) Бартоломе де Лас Касас (ХVІ ә.)

				Индийниң булап-талиниши һәққидә қисқичә мәлумат

				(үзүндә)

				Христианлар дәсләп Эспаньола (Гаити) арилиға келип, у йәрдики аһалиға қарши қирғинчилиқни башлиди. Индеецларниң аяллири вә балилирини еғир ишларға селип, уларниң өз әрки билән мүмкинчиликлиригә қарап, барини бәргәнлигигә рази болмай, көп зорлуқ вә қисим көрситип, уларға еғир зиянларни кәлтүрди. Индеецлар бу алдәмләрниң көктин чүшүши мүмкин әмәслигини чүшинип, бәзилири йемәк-ичмәклирини тиқиштурушқа башлиса, бәзилири аял-балилирини улардин йошруди. Үчинчилири дәһшәтлик һәмдә қорқунучлуқ бу қисмәттин қечип орманлиқларға мөкүнди, улардин жирақларға қачти. Христианлар уларни әрһимсиз уруп-соқуп, халиғиничә җазалиди.

				Шуниңдин башлап индеецлар өз йеридин христианларни қоғлап чиқиришниң йоллирини издәштүрүшкә балшлиди вә қолиға қурал алди. Бирақ уларниң наһайити аддий қурал ярақлири басқунчиларға қарши һуҗум қилишқа, қаршилиқ көрситишкә, қоғдинишқа ярамсиз еди. Христианлар өзлириниң атлири, қилич-нәйзилири билән қаршилиқ көрсәткәнләрни чекидин ашқан рәһимсизлик билән бастуруп, беқиндурушқа киришти. 

				Мән жуқурида ейтилғанларниң барлиғини вә униңдинму ейтқусиз әһвалларни өз көзүм билән көрдүм. Шуниң билән туташ хәлиқ маканлирини ташлап қечип орман вә тағларға мөкүнди. Улар адәмгәрчилиги йоқ, рәһимсиз адәмләрдин вә уларниң өзлиригә қарши үгитилгән явуз вә ғалҗир иштлиридин қачти. Иштлар қандақту бир индеецни көрсә, униңға бирдинла етилип, талап өлтүрди. Һәтта уларни чошқа балисини йегәндәк талаветәтти... Индеецлар арилап болсиму, һәқиқәт йолида бирәр христианни өлтәргән әһвалда, христианлар индеецлар өлтүргән бир христиан үчүн йүз индеецни өлтүрүшкә тегиш болди. 

				Индий тарихи 

				(үзүндә)

				Индеецлар бу кәмдә тохталсиз ишлиди. Уларниң йенида һәр дайим күзәткүчи испанлиқлар болди. Бу назарәтчиләр уларға рәһимсизлик вә адимийлиққа ятмайдиған явузлуқ билән қариди. Уларни кечә-күндүз демәй бир дәқиқиму дәм алдурмай, гоя дозақтикидәк тутти. Уларни таяқ, сойла билән уруп, чивиқ билән халиғанчә савиди. Уруп тәпкилиди... Индеецлар “ишттин” башқа сөз аңлимиди, үзлүксиз зорлаш вә назарәтчиләрниң адимийлиқтин чиққан явуз һәрикәтлиридин ... вә дәм елишсиз еғир әмгәктин көз ачмиған өзигә өлүмдин башқа дәм елишниң йоқлуғини чүшәнгшән ин-деецлар тағ вә орманларға йошурунушқа тиришти, испанлиқлар болса мәхсус полиция тәшкилләп, таққа қачқанларни тутуп, уларни қайтуруп әкелип ишқа салатти. 

				Мундақ әһвалниң пәйда болушиға шу вақитта испанлиқларниң тез арида алтунға қол йәткүзүш интилиши асасий сәвәп болди. Улар бу иш үчүн барлиқ һаҗәтлик тәдбирләрни җиддий қолға алди (алтун ишләп чиқириш әң муһим һәмдә өзгәрмәйдиған мәхсәт вә иш болди). Әшәддиийләшкән бу мәхсәтләр индеецларниң төзгүсиз езилишигә вә қирилишиға елип кәлди. Индеецлар адәттә баштинла аз ишләшкә үгәнгән еди, чүнки улар өзиниң мунбәт йеридин һечқандақ еғир әмгәксизла һосул елишқа үгәнгән еди... Әнди уларни саламәтлигиниң начарлишишиға қаримай еғир вә тохталсиз ишләшкә мәҗбурлиди. Алтә-сәккиз ай өтүп индеецлар топи кан орунлиридитин әнди-әндила дәсләпки алтунни чиқиришқа башлиғанда ишчиларниң һәрбир төртинчи яки үчинчиси қаза болатти.

				Барлиқ индеецларниң қирилидиғанлиғиға көз йәткүзгән, шуниңға қаримастин һечқандақ һәрикәт қилмиған вә пәқәт өзлириниң бейиши һәм пайдисинила ойлиған испанлиқлар аралниң өлгән турғунлириниң орниға башқа йәрләрдин йеңи қулларни әкелиш лазим дегән қарарға кәлди.

				Б. Әрәп-израиль маҗраси вә Палестина мәсилиси

				1920-ж. бери Улуқбританияниң башқурушида болған Палестина территориясидә әрәпләр вә йәһудийлар қатар яшиди. Икки хәлиқниң арисидики өз ара дүшмәнлик һәрикәтләр ХХ ә. 30-жж. Палестинида икки айрим әрәп вә йәһудий дөләтлирини қуруш идеясиниң пәйда болушиға елип кәлиди. Иккинчи дуниявий уруштин кейин Палестинини бөлүш мәсилиси йәнә көтирилди.

				1947-ж. БДТ Баш Ассамблеси Палестина территориясидә икки мустәқил әрәп вә йәһудий дөләтлирини қуруш тоғрилиқ қарар қобул қилди. Йәһудий тәшкилатлар БДТ қарари билән келишкини билән, Әрәп әллири уни етирап қилмай, Палестинида Әрәп дөлитини қуруш тоғрилиқ тәләп қоюшни тохтатмиди. 

				1948-ж. майниң 14дин 15гә қариған түни Палестинидики йәһудий турғунлириниң—Хәлиқ кеңиши вәкиллири Исраил дөлитини җақалиди. Исраил дөлити җакаланғандин кейин, Палестина территориясини бөлүш тоғрилиқ БДТ қарари билән келишмигән барлиқ хошна әрәп дөләтлири дәрру Исраилға уруш елан қилиду. 1948—1949-жж. биринчи әрәп-исраил уруши башлиниду. Бу урушта Исраил пәқәт ғәлибә қазинипла қалмай, бәлки һәм Иерусалимниң ғәрбий қисмини вә БДТ тәрипидин Әрәп дөлити үчүн бөлүнгән территорияләрниң бир бөлигини бесивалиду. 1 млн әтрапидики палестинилиқ әрәпләр хошна әлләрдин башпана издәшкә мәҗбур болиду вә қачақларға айлиниду.

				Иккинчи әрәп-исраил уруши — Мисирниң Суэц (Сүвәйш) каналини дөләт қаримиғиға елиш (национализация) вә канал арқилиқ Исраил кемилириниң өтүшини мәнъий қилишиға бағлиқ болди. 1956-ж. 30-октябрьдә Исраил армияси Мисирға һуҗум башлайду вә Синай йерим арилини вә Ғаз секторини бесивалиду. 31-октябрьдә Улуқбритания вә Франция Мисирға қарши уруш һәрикәтлирини башлайду. Бирақ БДТниң қарариға мувапиқ 7-ноябрьда уруш һәрикәтлири тохтитилиду. Исраил өз әскәрлирини Синай йерим арили вә Ғаз секторидин чиқириду.

						Бу дәристә:

						• Әрәп-исраил маҗрасиниң пәйда болуши, улғийиши вә униң шәкиллири, маҗрани һәл қилиш йоллири тоғрилиқ билидиған болумиз.

				Үчинчи әрәп-исраил уруши 1967-ж. 5-июньда башлиниду вә “алтә күнлүк уруш” дегән нам алиду. Уруш Әрәп дөләтлириниң мәғлубийити билән тамамлиниду. Исраил Мисирниң пүткүл Синай йерим арилини һәм Ғаз секторини, Иорданияниң — Шәрқий Иерусалим вә Иордан дәриясиниң ғәрбий қирғиғини, Сүрийәниң — Голан егизликлирини бесивалиду. Әрәп вә исраиллиқлар оттурисидики уруш һәрикәтлири БДТ Бехәтәрлик Кеңиши арилашқандин кейин тохтитилди.

				“Алтә күнлүк” уруштин кейин палестинилиқ әрәпләр яшаватқан барлиқ асасий районлар Исраилниң қол астида болуп қалиду. Мошундақ әһвалда палестинилиқ әрәпләр тәшкилатлириниң йетәкчилири Исраилға қарши аммивий рәвиштә диверсиялик-террорлуқ урушни башлаш қарариға келиду. Униңға Палестинини азат қилиш тәшкилати (ПАТ—ООП) йетәкчилик қилди. Бу тәшкилат 1963-ж. Палестинида биртуташ әрәп-еврей дөлитини қуруш үчүн палестинилиқларни бирләштүрүш үчүн тәшкилләнгән еди. 1968-ж. ПАТниң рәиси болуп 

			

		

		
			
				
					БДТниң «алтә күнлүк» уруштин кейинки хуласә резолюцияси (1967-ж.)

				“ФАТХ” (Палестинилиқ азатлиқ һәрикити) палестинилиқ тәшкилатниң йетәкчиси — Ясир Арафат сайланди.

				1973-ж. 6-октябрьдә Мисир вә Сүрийәниң қураллиқ күчлири қолдин чиқирип қойған территорияләрни қайтурувелишқа интилип, Исраилға қарши һуҗум қилиду. Төртинчи әрәп-исраил уруши башлиниду. Үч һәптилик җәңләрдин кейин Исраил армиясигә әрәп әскәрлириниң алға силҗишини тохтитиш муваппәқ болуп, әнди өзлири қарши һуҗумға өтиду. 1973-ж. 25-октябрьдә уруш һәрикәтлири тохтитилиду. 1973-ж. декабрьда Женевида БДТ йетәкчилигидә урушқучи тәрәпләрниң әс-кәрлирини аҗритиш тоғрилиқ келишимгә қол йәткүзүлиду. Исраил вә Мисир оттурисидики течлиқ келишим 1978-ж. Кэмп-Дэвидта өткән Мисир, Исраил вә АҚШ рәһбәрлириниң учришишида имзалиниду. Шу келишимгә мувапиқ 1979-ж. икки әл оттурисида течлиқ келишим түзүлиду. Мисир Исраил билән күришиштин чиқиду, Исраил болса өз әскәрлирини Синай йерим арилидин елип кетиду вә уни Мисирға қайтуриду.

				Исраилниң әшәддий дүшмини болуп бурунқидәкла ПАТ һесаплиниду. 1970-ж. башлап униң штаб-пәтири Ливанда орунлишиду. ПАТниң җәңчилири (боевиклири) Исраилға Ливанниң җәнубий районлиридин һуҗум ясап турди. 1982-ж. Исраил армияси ПАТниң отрядлирини тар-мар қилиш вә Ливандин қоғлап чиқиш мәхситидә Ливанға бесип кириду. Бәшинчи әрәп-исраил уруши башлиниду. Нәтиҗидә ПАТниң һәрбий күчлири Ливандин чиқип кетиду, униң штаб-пәтири болса Ту-нисқа көчирилиду. Исраил болса өзиниң Ливанниң җәнубидики мәв-қәсини мустәһкәмләп, уни бехәтәрлик зониси дәп елан қилди. 1983-ж. течлиқ тоғрилиқ Ливан-Исраил келишими түзүлди, 1985-ж. болса Исраил әскәрлири Ливандин чиқирилди.

				1987-ж. Ғаз секторидики вә Иордан дәриясиниң ғәрбий қирғиғидики Исраил әскәрлири бесивалған территорияләрдә икки жилғичә созулған палестинилиқ интифада (умумйүзлүк қозғилаң) башланди. Униң формал рәвиштики тохтитилиши әрәп-исраил течлиқ музакирилирини башлашқа имканийәт бәрди. 

				1991-ж. Мадридта Йеқин Шәриқтики әһвални течлиқ рәткә селиш мәсилилири бойичә конференция болуп өтти. Униңға Исраил вә қарши турған Әрәп дөләтлири вә палестинилиқларниң делегацияси (иш йүзидә ПАТ) қатнашти. 

				Тинич рәткә селишниң асаси ретидә конференция қатнашчилири: “течлиқ орниға йәр (земля в обмен на мир)” принципини қобул қилиш тоғрилиқ келишишти: Палестина тәрәп, әгәр Исраил бесивалған терри-торияләрдин кәтсә, уни етирап қилишқа тәйяр екәнлигини билдүрди. Исраил болса 1967-ж. болған әһвални әслигә кәлтүрүшкә тәйярлиғини билдүрди.

				1993-ж. Исраил вә ПАТ өз ара етирап қилишиш тоғрилиқ келишимгә кәлди вә Ғаз сектори һәм Иордан дәриясиниң ғәрбий яқисида (Иерихон секторида) вақитлиқ палестинилиқ өзини-өзи башқурушни тәшкилләш принциплири тоғрилиқ Декларацияни имзалиди. Шундақ қилип, Исраил тарихий Палестина йәрлириниң әрәп аһалиси бесим бир қисмини әрәп-палестинилиқ мәмурийәтниң назаритигә беришкә келишти. Исраил вақит өткәнчә қелиплишиватқан автономия территориясидә мустәқил Әрәп дөлитиниң җакалинидиғанлиғини чүшинәтти. 1995-ж. Исраил вә ПАТ әрәп аһалиси бесим 6 шәһәрдин Исраил әскәрлирини елип кетиш вә уларда Палестина мәмурийитигә сайлам өткүзүшни көздә тутқан вақитлиқ келишимни түзди. Палестина мухтарийитини (автономиясини) бәрпа қилиш үчүн җиддий қәдәм шундақ ташланди. Гәрчә Палестина автономияси мәмурийитиниң назарити астидики территория пәйдин-пәй кәңәйсиму, бирақ ПАТтики экстремистларниң вә Исраилдики оңчил партияләрниң қаршилишиши нәтиҗисидә вақитлиқ келишимни әмәлгә ашуруш созулуп кәтти.

				2000-ж. ПАТ экстремистлири аммивий тоқунушларни овҗ алдурди, нәтиҗидә бу тоқунушлар интифадини қайта җанландурушқа елип кәлди һәм Палестина отрядлири билән Исраил армияси оттурисидики җәңләр билән қатар жүрди. Җавап ретидә Исраилниң премьер-министри 

					Исраил премьер-министри И. Рабин, АҚШ президенти Б. Клинтон, ПАТ рәиси Я. Әрафат (Вашингтон, 1993)

				Арон Шарон йетәкчилигидики йеңи рәһбәрлиги әрәпләргә нисбәтән хелә җиддий сәясәт жүргүзүшкә вә әрәп экстремистлирини бесип ташлаш үчүн күч қоллинишқа башлиди. Исраил вә ПАТ оттурисидики музакириләр үзүлүп қалди.

				2003-ж. АҚШ вә Исраилниң қисим ясиши билән Я. Әрафат Махмут Аббас йетәкчилигидики Палестина автономиясиниң йеңи һөкүмитини қурушқа келишти. Ғәрип әллири вә Исраил Палестининиң йеңи йетәкчиси ПАТниң радикал груһлирини өзигә беқиндуралайду вә уларниң террорлуқ һәрикәтлирини тохтитип, Палестина проблемиси бойичә Исраил билән музакириләрни жүргүзиду дәп үмүтләнгән еди. 

				2003-ж. майда АҚШ президенти Дж. Буш (кичиги), Исраил премьер-министри А. Шарон вә Палестина автономияси һөкүмитиниң йетәкчиси М. Аббасларниң баш қошуши болуп өтти. Униңда “квартет” тәри-пидин, йәни — АҚШ, Россия, Евроиттипақ вә БДТ делегатлириниң тәркивидики хәлиқара дәллалларниң групписи ишләп чиққан — “Йол хәритиси” плани қобул қилинди. Униңға Исраил вә Палестиниму қат-нашти. Планда Палестина әрәплириниң мустәқил дөлитини қуруш, Әрәп дөләтлири вә Исраил оттурисидики нормал мунасивәтләрни әс-лигә кәлтүрүш һәм әрәп-исраил маҗралирини толуқ тохтитиш көздә тутулди. 

				Бу планниң әмәлгә ашурулуши үчүн Исраил әрәпләргә берилмәкчи болған йәрләрдә селинған исраиллиқ қонушларниң мәлум қисмини демонтаж ясашқа келишти. Исраил 1967-ж. буян өзиниң назаритидә болуп келиватқан әрәп йәрлириниң бесивелинған территорияләр екәнлигини биринчи қетим рәсмий етирап қилди вә еврей әскәрлирини Ғаза секторидин әкетишкә башлиди.

				Бирақ “Йол хәритиси” плани Исраилдики оңчил партияләрниң наразилиғини пәйда қилди, әнди ПАТниң ичидики экстремистлиқ сүннитлик “Хамас” тәшкилати (Ислам қаршилиғи һәрикити) болса уни тамамән етирап қилмиди. Интифада давамлашти. Уруш һәрикәтлиригә аяллар, яш өсмүрләр вә исраиллиқ әрәпләр паал арилишишқа башлиди. Интифадиниң давамлишиши “Йол хәритисини” әмәлгә ашуруш йолидики асасий тосалғу болди.

				2006-ж. әрәп-исраил маҗрасини рәтләш җәрияни бурунқидинму бетәр кәскинләшти. Палестинилиқ парламент сайлимида ғалип чиққан “Хамас” Палестина автономиясиниң йеңи һөкүмитини қурди. 

				2006-ж. язда Исраилниң Ливанға һәрбий бесип кириши йүз бәр-ди. Ливанниң шеитлиқ “Хезбаллах” (Алланиң партияси) тәшкилати боевиклириниң Исраил қураллиқ күчлириниң блок-постиға һуҗум қилиши вә униң нәтиҗисидә үч исраиллиқ һәрбий хизмәтчи қаза болуп, иккисиниң әсиргә елиниши алтинчи әрәп-исраил урушиниң башлинишиға сәвәп болди. 34 күнгә созулған һәрбий операцияләрниң беришида Исраил армияси алдиға қойған мәхситигә йетәлмиди — 

				дунияға җанпида-шаһидлар охшаш һадисини бәргән, Йеқин Шәриқтики әң тәсирлик террорлуқ тәшкилатларниң бири болған “Хезболлах” тар-мар қилинмиди, әсиргә елинған икки солдат болса азат қилинмиди. Бу уруш БДТниң арилишиши түпәйли Исраил вә “Хезболлах” боевиклири оттурисида етишишни тохтитиш тоғрилиқ келишим түзүши билән аяқлашти. Уруш Ливанға 3,5 млрд доллар көләмидә баһалинидиған зор чиқимларни елип кәлди.

				2009-ж. Исраил һакимийитиниң бешиға оңчи күчләргә тайинидиған Б. Нетаньяху һөкүмитиниң келиши вә 2010—2011-жиллардики Әрәп инқилаплириниң һарписида — йеқин шәриқлиқ течлиқ җәрияни вә палестинилиқ муамманиң һәл қилиниш мәсилилири “халта кочиға” келип тирәлди. 

				2014-ж. 10-июньда Исраил президенти болуп сайланған Ликуд партиясиниң әзаси Реувен Ривлин Палестина дөлитини қуруш идеясини қоллимайдиғанлиғини ейтти. 

				Әрәп-исраил маҗрасини тохтитиш, қаршилашқучи тәрәпләрниң өзлири етирап қилиши керәклигини, моҗут мәсилиләрни күч қоллиниш арқилиқ һәл қилишқа болмай-	диғанлиғини чүшинишигә бағлиқ екәнлиги талашсиз. 

				1.	Әрәп-исраил маҗрасиниң сәвәплирини атаңлар. 

				2. Палестина мәсилисиниң әһмийити немидә вә уни һәл қилишниң йоллири һәм келәчиги қандақ?

				Тапшурма

				1. Әрәп-исраил маҗраси намлиқ җәдвәлни толтуруңлар.

				
					Дәвир

				

				
					Хронологиялик система 

				

				
					Асасий вақиәләр 

				

				2. Төвәндә кәлтүрүлгән һөҗҗәтләр билән тонушуп, соалларға җавап бериңлар. 

				1) ПӘУ бойичә ким палестинилиқ болуп һесапланди ?

				2) ПӘУ бойичә Палестининиң чегариси қандақ?

				3) ПӘУ қандақ мәхсәтни көзләйду вә у күрәшниң қандақ усуллирини тәклип қилиду?

				4) ПӘУ Палестинини қутулдуруш күриши қатариға кимләрни қошиду?

				5) “Палестинини қоллаш комитетлири ”қандақ мәхсәттә қурулиду?

				Палестинини азат қилиш тәшкилати Уставидин

				(Палестинилиқларниң миллий конгресси 1968-ж. 17-июльда қобул қилинди)

				3-мадда. Тәшкилатниң мәхсти қураллиқ күрәш жүргүзүш. Ғалибийәт қазанғичә бу күрәш давамлишип, өз қатарини ашуривериду. 

								Билимиңни тәкшүр

				4-мадда. Барлиқ палестинилиқлар “Палестинини азат қилиш” тәшкилатиниң мәҗбурий әзаси болуп һесаплиниду. Улар дөләттики азат қилиш күришигә өз мүмкинчилигигә мувапиқ вәзипилирини орунлайду...

				22-мадда. “Палестинини азат қилиш”тәшкилати палестинилиқлардин әскәр топлайду. У Палестинини азат қилиш әскири дәп атилиду...

				26-мадда. “Палестинини қоллаш комитети ” әрәп вә қоллаш билдүргән әлләрдин взнос жиғиш вә тәшкилатни қоллаш үчүн қурулди. 

				Палестина миллий хартиясидин

				(1968-ж. Палестина миллий кеңишидә қобул қилинған)

				1. Палестина (әрәп палестин хәлқиниң вәтини болуп һесаплиниду вә у әрәп миллитиниң бөлүнмәс қисми.

				2. Палестина Британ мандати дәвридин бери чегариси биртуташ территориялик бирлик болуп һесаплиниду.

				5. Палестинлиқ болуп 1947-жилғичә Палестинида яшиған әрәпләр һесаплиниду... Мошу вақиттин кейин Палестина территориясидә яки униңдин ташқирида палес-тинилиқ дадидин туғулғанлар Палестинида яшиған йәһудийму палестинлиқ болуп һесаплиниду.

				7. Палестинлиқ қураллиқ күрәшкә өзиниң мал-дунияси вә өмрини, өз вәтинини қоғдашқа вә униңға азатлиқ әкелиш йолида қурван қилишқа тәйяр болуши керәк. 

				•	Қураллиқ күрәш Палестинини азат қилишниң йеганә йоли...

				•	Диверсиялик чарә палестинилиқ хәлиқлиқ азат қилиш күришиниң асасий түгүни болуп һесаплиниду... Шундақла миллий күрәш жүргүзүватқан палестина аһа-лисиниң һәрхил топлири вә палестин хәлқиниң вә әрәп аммисиниң инқилапни давамлаштурушни тәминләш үчүн, униң тарқилиши вә ғалибийити үчүн бирликкә келиш тәләп қилиниду. 

				•	Әрәп хәлқи өзиниң барлиқ һәрбий, адимий, әхлақий вә мәнивий иқтидарини палестин хәлқи билән биллә Палестинини азат қилишқа сәпәрвәр қилиши лазим...

				•	1947-ж.Палестинини бөлүш вә Исраил дөлитиниң қурулуши қанчилик вақит өтсиму пүтүнләй қанунсиз болуп һесаплиниду, чүнки у палестин хәлқиниң хаһишиға зит болиду вә вәтәнлик һоқуқиға зиян кәлтүрди вә БДТ Уставиниң принциплириға болупму униңдики өзини өзи идарә қилиш һоқуқиға мувапиқ кәлмиди...

				•	Әрәп палестин хәлқи өзини қураллиқ палестин инқилави арқилиқ көрситип, Палестининиң толуқ азат қилинишини өзгәртидиған барлиқ қарарлиридин баш тартиду...

				•	ПӘУ — плестинилиқ инқилавий күчләрниң вәкили. У палестин әрәп хәлқиниң өз вәтини үчүн жүргүзүватқан күришигә, униң азатлиғиға, шу йәргә қайтип келишигә вә һәрбий, сәясий вә малийәвий саһада идарә қилиш һоқуқиниң әмәлгә ешишиға җавапкәр...

				§ 24. Мәдәнийәтләр диалоги 

				Мәдәнийәтләрниң өз ара тәсиршишиши 

				а)беваситә мунасивәтләр вә униң алаһидә түри, кеми-да икки мәдәнийәтниң арисида қелиплишидиған вә шу мунасивәтләр беришида пәйда болидиған башқиму тәсир вә өз ара өзгиришләр; 

				ә)җаһанлишиш шараитида мәдәнийәтләр хизмитиниң базилиқ принциплири;

				б) мәдәнийәтләрниң интеграциялик еқиминиң тәсири вә пәйда болушиниң шәкли болуп һесаплиниду.

				Мәдәнийәтләрниң өз ара тәсирлишиш җәрияни узақ һәмдә жирик миқияста йүз бериду. Мәдәнийәт диалоги өз ичидин хил-му-хил вә көплигән мәдәнийәтләргә парчили-нидиған, миллий әнъәниләрни бирләштүргән мәдәнийәтниң моҗут болуш шәкли. Шуңлаш-қиму мәдәнийәт һәққидә ейтқанда: француз, рус, хитай, япон вә башқиларниң дегән нам қошулуп ейтилиду.

				Мәдәнийәтләрниң өз ара һәрикәтлишишидики шәкилләр һәрхил болиду.

				Мәдәнийәтләрниң йәккилиниши — мил-лий мәдәнийәтниң башқа мәдәнийәтләр вә интернацилоналлиқ мәдәнийәтләрниң қиси-миға қарши турушиниң бир нусқа яки нәму-ниси болуп һесаплиниду. Мәдәнийәтләрниң йәккилиниши униңда йүз беридиған һәрқандақ өзгиришләрни мәнъий қилиш, ят тәсирләргә қаршилиқ көрситишкә елип келиду. Мундақ мәдәнийәт туюқлинип, тәрәққиятни тохтитиду вә ахири берип йоқилиду. Һәрхил һәммигә мәлум һәқиқәтләрниң, музей экспонатлириниң топлимиға вә хәлиқ егилигиниң көчүрмилиригә айлиниду.

				Қандақла болмисун мәдәнийәтниң тәрәққиятиға өз ара мунасивәт вә диалог лазим. Мәдәнийәтләр диалоги бир-биригә очуқ болушни халайду. Бу барлиқ мәдәнийәтләрниң тәңлигини, һәрбир мәдәнийәтниң башқилардин алаһидилик һоқуқи етирап қилинғанда, өзгә мәдәнийәтни һөрмәтлигәндила мүмкин болиду.

				Барлиқ мәдәнийәтләр башқа мәдәнийәтләр билән диалог арқилиқ моҗут болуп риваҗлиниду. Бир мәдәнийәт пәқәт башқа мәдәнийәтниң алдидила өзини толуқ һәм чоңқур ечип көрситиду. Уларниң арисида диалог йүз берип, у һәрбир мәдәнийәтниң йәккилиниш вә 

							Ядиңларда сақлаңлар 

					Бу дәристә:

					• Мәдәнийәтләрниң өз ара мунасивитидики шәкилләр вә дәриҗиләр, җаһанлишиш шараитидики мәдәнийәтләр диалоги тоғрилиқ билидиған болумиз.

				

			

			
				
					
						

					

				

				
					
						мәдәнийәт, өз ара тәсирлишиш, кросс-мәдәний саватлиқлиқ, төзүмлүк, мәдәнийәтләрниң өз ара һәрикитидики этникилиқ, миллий, цивилизациялик дәриҗә, ассимиляция, интеграция, транс-мәдәнийәтлиниш, геноцид, сегрегация, җаһанлишиш

				биртәрәплимилигини йеңиду. Мәдәнийәтләр диалогини жүргүзүш үчүн кросс-мәдәний саватлиқ (башқа хәлиқләррниң мәдәнийитини чүшинип билиш) һаҗәт. У өзгә һәрхил мәдәнийәтләр арисидики мунасивәт вә өз хәлқиниң мәдәнийитигә башқа хәлиқләрниң көзқариши билән қарашқа үгитиду. Мәдәнийәтләрниң өз ара мунасивитидә улар сиңип яки арилишип кәтмәйду, һәрқайсиси өзиниң йәккилигини вә туташлиғини сақлайду, бирақ улар бирләшкән һалда тәң тәрәққий етиду. 

				Мәдәний хилму-хиллиқ — адәмниң өзини тонуп билишидики муһим шәрт: у көп мәдәнийәтни тонуп, көп әлләрни арилап, көп тилларни үгәнгәнсири өзиниму яхши чүшиниду вә униң ички дунияси бейишқа башлайду.

				Мәдәнийәтләр диалоги — толерантлиқ (төзүмлүк), һөрмәт, өз ара ярдәм, сахавәтлик ох-шаш қәдрийәтләрни шәкилләндүрүшниң асаси вә муһим шәрт-шараити.

				Мәдәнийәтләрниң өз ара һәрикәтлиригә адәмләрниң һәрхил топлири — аз санлиқ этнослардин миллиардлиған хәлиқләргичә қатнишиду. Шуңлашқиму мәдәнийәтләрниң тәсирлишишини үч дәриҗигә бөлиду. Күндилик һаятта дөләт вә хәлиқләрниң арилишиши нәтиҗисидә җәриян вә мунасивәтләр қийлишиду вә бу мәдәнийәтләрниң өз ара мунасивитидики үч дәриҗигиму тән һадисә.

				І. Этникилиқ дәриҗиниң өз ара мунасивити йәрлик этнослар,тарихий-этнографиялик, этно конфессионаллиқ җамаәләр арисидики муна-сивәтләргә тән. Бу өз ара тәсирләрдин иккитәрәплимилик еқим пәйда болиду. Мәдәнийәтләр элементлирини бирләшкән һалда өзләштүрүш бир тәрәптин интеграциялик җәриянлар — мунасивәтләрниң күчийи-шигә, қош тиллиқниң тарқилишиға, арилаш некалар саниниң өсүшигә тәсир қилса, иккинчи тәрәптин этникилиқ өзигә хас аң сәвийәни 

				мустәһкәмлинишигә елип келиду. Мундақ әһвалда аз санлиқ вә бир қәбилилик этникилиқ топлар өзигә хас болмушлирини техиму мустәһ-кәм қоғдайду.

				 Этникилиқ дәриҗидики мәдәнийәтләрниң өз ара тәсири мундақ нәтиҗииләргә елип келиши мүмкин:

				көпийиш — башқа мәдәнийәт билән тәсирлишип, униң бәзи муваппәқийәтлирини сиңиривалидиған этнос мәдәнийитидики санлиқ өзгиришләр. Европини йеңи мәдәний зираәтләр түрлири билән бейитқан Индийлиқ Америкиниң тәсири шундақ болған;

				мурәккәплишиш — қедимий мәдәнийәтниң этнос мәдәнийитигә йәткүзидиған сапалиқ өзгиришлири: бу этнос мәдәнийитиниң бундин кейинки тәрәққиятиға тәсир қилиду. Мисал сүпитидә хитай мәдәнийитиниң япон вә кореец мәдәнийитигә тәсирини ейтишқа болиду, улар хитай мәдәнийитиниң тармиғи дәп һесаплиниду;

				азийиш — тәрәққий әткән мәдәнийәт билән мунасивәт ясаш нәтиҗисидә өзигә хаслиғини йоқитиш. Бу сапалиқ өзгиришләр йезиғи йоқ көплигән хәлиқләргә тән бәлгү вә мәдәнийәт боһраниниң башлиниши болуп һесаплиниду;

				турғунлуқ (эрозия) дайимийлиқ күчи вә айрим мәдәнийәтниң тәрәққияти болмиғанлиқтин, мәдәнийәтниң ички тәсирләрдин бәрбат болуши. Мәсилән, айнлар мәдәнийити япон мәдәнийитигә толуғи билән жутулуп, сиңип кәтти, әнди америкилиқ индеецлар мәдәнийити болса пәқәт резервациядила сақлинип қалди.

				Этникилиқ өз ара тәсир һәрхил этнослар вә уларниң мәдәнийитиниң бирлишишиниң (ас-симиляция, интеграция) вә бөлүнүшиниң (транскультурация, геноцид, сегрегация) һәрхил шәклигә елип келиши мүмкин. 

				Ассимиляция беришида этнос вәкиллири өзиниң дәсләпки мәдәни-йитини йоқитип, йеңисини өзләштүриду. Ассимиляция бесивелиш арқилиқ, арилаш некалар нәтиҗисидә вә аз санлиқ хәлиқләр билән уларниң мәдәнийитини башқа чоң этносқа күчәп қошуш мәхситини көзлигән шовинистлиқ сәясәт нәтиҗисидә әмәлгә ашиду. Мундақ әһвалда монулар йүз бериши мүмкин:

				биртәрәплимилик ассимиляция — азчилиқниң мәдәнийитини үстәм мәдәнийәт қисип чиқириду; 

				мәдәний арилишиш — этносларниң мәдәнийәт элементлири арили-шип, нәтиҗидә улар турақлиқ комбинацияләрни тәшкил қилиду;

				толуқ ассимиляция — бир этнос башқа бир этносқа униң тили вә урпи-адәтлирини вә башқиларни өзләштүрүп, сиңип, өзиниң тили вә мәдәнийитини һәм миллий кимлигини йоқатқанда йүз бериду. Бирақ бу кам учришиду. 

				Көпинчә азчилиқ мәдәнийәтниң өзгириши үстәм мәдәнийәтниң тәсиридин йүз бериду. Принциплар вә мәднийәтләр қәдрийити, тил, һәрикәтләрниң өзгиришлири йүз бериду. Шуниң нәтиҗисидә ассимиляциягә учриған топ вәкиллирини мәдәний биртуташлиғи өзгириду. Арилаш некалар сани көпийиду, азчилиқниң вәкиллири җәмийәтниң барлиқ иҗтимаий қурулмилириға киргүзүлиду.

				Интеграция дегинимиз—дөләтләр, миллий-мәдәний топлар вә тарихий мәдәний саһалар арисидики өз ара мәдәний мунасивәтләр вә өз ара чүшәнчиниң чоңқурлишиш җәрияни. Узақ дәвиргә асасланған егилик, өз ара мәдәний һәрикәтләр, сәясий мунасивәттики ортақ аң-сәвийә элементлири шәкиллиниду, бирақ хәлиқләр вә мәдәнийәтләр өзиниң дәсләпки алаһидиликлирини сақлап қалиду.

				Мәдний интеграция шәкиллири мундақ бөлүниду:

				мавзулуқ—бир ортақ “мавзуға” асасланған адәмниң иш-һәри-китини программилашқа қаритилған интеграция. Ғәрбий Европи-лиқ әлләрниң интеграцияси христианлиқ асастин чиқса, ислам — әрәп алиминиң асасий интеграцияси болди. 

				стилистик — бир стилға асаланған интеграция (ихтисадий, сәясий, илмий, бәдиий), ортақ мәдәний принципларни қурушқа тәсир қилиду;

				мәнтиқий—мәнтиқий-логикилиқ келишим асасида мәдәнийәт, илим вә философиялик системиниң зиддийәтсиз әһвалидики ин-теграция;

				коннективлиқ — адәмләрниң беваситә мунасивити нәтиҗисидә әмәлгә ашқан, мәдәнийәтләрниң өз ара һәрикәтлири дәриҗисидики интеграция; 

				функцилоналлиқ яки маслашқучлуқ — адәмниң вә барлиқ мәдәний һәмкарлиқларниң функционаллиқ утумлуқлиғини ашуруш мәхси-тидики интеграция (һазирқи заманға тән дуниявий базар, дуния-вий әмгәк тәхсимати в.б.);

				рәтлигүчилик — мәдәний-сәясий маҗраларни рәтләш вә бетәрәп-ләндүрүш интеграцияси. 

				Мәдәнийәтләрниң өз ара мунасивитиниң этникилиқ дәриҗисидә этнослар вә уларниң мәдәнийитидә бөлүнүш йүз бериши мүмкин.

				Трансмәдәнийәтлишиш — этномәдәний җамаәниң кичик топи ихтиярий һалда яки мәҗбурлаш арқилиқ көчүрүлүп, өз мәдәний муһити йоқ яки у аҗиз, һәтта тамамән йоқ башқа тәвәгә орунлаштуридиған җәриян. Вақит өткәнсири бу кичик топ өзигә хас мәдәнийити шәкил-

				ләнгән мустәқил этносқа айлиниду. Шималий Америкидики инглиз мустәмликичилири өзигә хас мәдәнийити моҗут Шималий Америкилиқ этносларниң шәкиллинишиниң асаси болди. 

				Геноцид (грек. genos — уруқ, қәбилә + лат. caedo — өлтүримән) — қандақту мәдәний-этникилиқ топларни толуқ яки қисмән йоқитиш нийитидики һәрикәтләр: мошу топ әзалирини өлтүрүш, уларниң сала-мәтлигигә еғир зәрдаплар кәлтүрүш; бала туғушниң алдини елишқа қа-ритилған тәдбирләрни қоллиниш, шу топ аилилириниң пәрзәнтлирини тартивелиш, толуқ яки қисмән йоқилишқа қаритилған моҗутлуқ шараитини яритиш. 

				ХХ ә. йүз бәргән 1904—1907-жж. гереро вә нама қәбилилири учриған, Иккинчи дуния уруши вақтида герман милләтчилириниң йәһудийлар вә цыганларға қарши уюштурған геноцидларни тарихтин яхши билимиз. Шуниң билән биллә — 1994-ж. Раудандида хуту қәбилилириниң тутсиларға қилған геноциди нәтиҗисидә тутси қәбилисиниң 800 миң адими қирилиду. 

				Сегрегация (лат. segregatio — йәккиләш) — этникилиқ бәлгүсигә қарап қандақту бир хәлиқниң топини әриксиз йәккиләш сәясити. 

				II. Мәдәнийәтләрниң өз ара һәрикитиниң миллий дәриҗиси әмәлгә ешиватқан этникилиқ мунасивәтләрниң асасида пәйда болиду. 

				Хәлиқарилиқ тәҗрибидә “милләт” сәясий, пухралиқ вә дөләтлик җамаә ретидә қобул қилиниду.

				Миллий бирлик моно этникилиқ яки сәясий этникилиқ асаста умумий егилик һәрикәт-паалийәтләр, дөләтлик-сәясий рәтләш, дө-ләтлик тилниң қурулуши (полиэтникилиқ дөләтләрдә этника арилиқ мунасивәт тили болуп һесаплинидиған), идеология, нормилар, урпи-адәт, әнъәнә-дәстүрләр, йәни миллий мәдәнийәт арқилиқ пәйда болиду. 

				Миллий бирликниң асасий элементи — дөләт.У өз чегарисиниң ичидики этника арилиқ мунасивәтләрни вә башқа дөләтлдәр билән милләтләр ара мунасивәтләрни рәтләйду. Дөләт арилиқ мунасивәтләрдә мундақ йәрләрдә вә әһвалларда қийинчилиқлар пәйда болиду: этни-килиқ дөләтлик чегарилар адәмләрниң тәбиий орунлишишини әскәр-мәй, йәни биртуташ этносларни бөлүп ташлиғанда айрим қалған хәлиқләр өзиниң биртуташ дөлитини қурушқа интилиду, әксинчә дүшмәнләшкән хәлиқләрни бир дөләткә бириктүрүш бу хәлиқләрниң арисидики тоқунушқа елип келиду. 

				Миллий-мәдәний мунасивәтләр этномәдәний мунасивәтләргә қари-ғанда турақлиқ әмәс, бирақ бүгүнки күндә уларсиз мәдәнийәтләрниң өз ара тәсирлишиши мүмкин әмәс. 

				III. Мәдәнийәтләрниң өз ара тәсирлишишниң цивилизациялик дәриҗиси. Бу әһвалда цивилизация ортақ тарихи, дини, мәдәний ала-һидиликлири вә тәвәлик егилик мунасивәтлири моҗут хошна бирнәччә хәлиқниң бешини қошуш сүпитидә чүшәндүрүлиду. Җаһанлишиш шараитида биринчи новәткә цивилизацияләр арисидики мунасивәт чиқиду. Чүнки дөләтләр чегариси барғанчә “очуқ” болмақта. Цивили-зация дәриҗисидики мәдәнийәтләрниң өз ара һәрикәтлишиши роһий-мәнивий гөзәл, бәдиий вә илмий муваппәқийәтләрниң арилишиши түпәйли муһим нәтиҗиләргә йәткүзмәктә. Мундақ әһвалға мисал ре-тидә оттура әсирләрдики европилиқ мәдәнийәтниң ислам алими билән арилишишини, Һиндстан вә Хитай мәдәнийәтлириниң мунасивтини кәлтүрүшкә болиду. Сүръәтлик мунасивәтләр ислам, һинд вә будда регионлири арисидиму жүрмәктә.

				Россия мәдәнийәтшунаси  цивилизациялик мәдәний мунасивәтләрниң түрлирини ениқлиди: 

				европилиқ — мәдәнийәтләр очуқлиғи, башқа мәдәнийәтләрниң муваппәқийәтлирини тез арида өзләштүрүш, инновация һесавидин өз цивилизациялирини бейитиш;

				тибәтлик — һәрхил мәдәнийәт элементлириниң жиғиндиси вә тохтап қелиши (һинд вә хитай мәдәнийәтлириниң қошундисидин пәйда болған тибәт мәдәнийитини ейтишқа болиду); 

				явалиқ — башқа мәдәнийәтни йеник қобул қилиш һәмдә уни тез унтуш. Шундақ йол билән Явада полинезияликләр, һиндлиқлар, хитайлиқлар, мусулманлиқ вә европилиқ әнъәнә- дәстүрләр тарихий түрдә бирини- бири авуштурди;

				японлуқ — мәдәний туюқлаған очуқлуққа өтүш вә өз әнъәнилирини сақлиған һалда башқа тәҗрибини өзләштүрүш (японлуқ мәдәнийәт хитай вә һинд тәҗрибилирини өзләштүргән һалда риваҗланди, ХІХ ә. ахирида болса у Ғәрип тәҗрибисигә диққәт ағдурди). 

				Җаһанлишиш шараитидики мәдәнийәтләр диалоги. Җаһанлишиш мәдәнийәтләр диалогини әмәлгә ашуруп, йеңи шараит шәкилләндүриду, мәдәнийәтләр тәрәққий етиду. Җаһанлишиш шараитида мәдәнийәтләрниң өз ара тәсирлишишигә заманивий әхбаратлиқ-коммуникативлиқ системилар: телевизор, радио вә шәхсий компьютерлар һәм компьютер-лиқ системилар, спутниклиқ тарилимлар, онлайн торлар вә интернет наһайити зор тәсир қилиду. Әхбаратлиқ-коммуникативлиқ системилар мәдәнийәтләрниң өз ара тәсирлишишигә, уларниң шәклигә, җүмлидин диалогқа тәсир қилиду. У мәдәнийәтләрниң тәңлигини вә һәрбир мәдәнийәтниң әркинлигини етирап қилишқа, утумлуқ йол вә уларниң өз ара тәсирлишиш усуллирини тепишқа асасланған. Һәрбир мәдәнийәт вә һәрбир этнос җаһанлишиш җәрияниниң ритмиға кириштә өзиниң мәдәний алаһидиликлирини сақлашниң усул- услуплирини тәрәққий әткүзиду.

				Җаһанлишиш җәрияни әнъәнивий аләмгә агрессивлиқ рәвиштә бөсүп кириду. Бу җәһәттин хәлиқләр һәрикити билән мәдәнийәтләрниң өзигә хас биртуташлиғи вә алаһидилигини муқумлаштуруш, инсанисйәтниң бирлишишиниң уйғун йоллирини тепиш ениқ байқилиду. Әтигәнму яки кәчму барлиқ мәдәнийәтләр җаһанлиқ әхбаратлиқ-технологиялик еқимға муқәррәр рәвиштә чүшиду. Шуниңға бағлиқ башқа мәдәнийәт билән арилашқан адәм өзиниң этномәдәний (түпкий) хаслиғидин айрилмиши наһайити муһим. 

				Инсанийәт мәдәнийити вә хәлиқләрниң хилму-хил бирләшмисини қуруш ғайисиниң һаятта әмәлгә ешиши үчүн бүгүнки техногенлиқ вә әнъәнивий аләмдики мәнпийәтләр келишими билән қиммәт-қәдрийәтләрниң өз ара алмишиши һәм сиңиши тегиш. 

				Мәдәнийәитләр диалоги беришида йүз беридиған өз ара тәрәққият инсанийәт цивилизациясиниң муһим муваппәқийити болуп қалғуси.

				1.	Мәдәнийәтләрниң өз ара һәрикәтлинишигә немә қошулиду?

				2. Мәдәнийәтләрниң өз ара һәрикәтлиниш шәкиллирини атаңлар вә чүшәндүрүңлар.

				3. Мәдәнийәтләрниң өз ара һәрикәтлинишиниң этникилиқ, миллий, цивилизациялик дәриҗиси тоғрилиқ чүшәнгиниңларни ейтиңлар.

				4. Җаһанлишиш шараитидики мәдәнийәтләр диалогиниң алаһидилиги немидә?

				Тапшурма. 

				Һөҗҗәттики үзүндә билән тонушуп, соалларға җавап бериңлар.

				1. Ким вә қандақ мәхсәттә цивилизацияләр арисидики диалогни әмәлгә ашуруш башланмисини көтәрди?

				2. БДТ Баш кативатиниң пикричә қандақ әһвалда цивилизацияләр арисидики диалог мүмкин болиду вә пайдилиқ нәтиҗә бериду?

				3. Цивилизацияләр арисидики диалогқа арналған Хәлиқарилиқ мәркәз қачан қурулди? Уни қуруштики вәзипиләр вә мәхсәтләр қандақ?

				Иран Ислам Җумһурийитиниң Бирләшкән Дөләтләр Тәшкилати йенидики Турақлиқ вәкили М.Д.Зарифниң 2005-ж. 26-августта Баш катипқа язған хетиниң қошумчисидин

				1. Цивилизацияләр арисидики диалог хәллиқарилиқ мунасивәтләрдики йеңи пәйда болған түрлиниш охшаш. 

				1998-ж. 21-сентябрьда БДТ Баш Ассамблеясиниң 53-сессиясидә Иран Ислам Җумһурийтиниң президенти, Алий Мәртивилик Сайид Мухаммад Хатами “дүш-мәнлишиш вә қарши турушни чүшинишкә алмаштурушқа” чақирди. Асасән, президент Хатами хәлиқарилиқ бирләшмиләргә “течлиқни қоллашқа тәсир қилиш бехәтәрлик вә әтрап муһитни қоғдаш мәхситидә цивилизацияләр арисидики диалогни күчәйтишни” 

								Билимиңни тәкшүр

							Диққәт ағдуруңлар!

				тәклип қилди. Буниң шәрт-шараити сүпитидә президент Хатами БДТ “мошундақ диалоглар арқилиқ” умумға ортақ адаләтлик вә әркинликкә йетишкә болиду дәп чоң үмүт артип, 2001-ж. “Цивилизацияләр арисидики Диалог жили” дәп җакалашни” тәклип қилди.

				Бу тәшәббусниң асасий маһийити — барлиқ қизиқиш тонутқан тәрәпләр қат-нишидиған һәқиқий пүткүлаләмлик диалог хәлиқарилиқ һәмкарлиқтики тәнқидий вә утумлуқни шәкилләндүрүштә әмәлияттики ялғуз васитә болмақ. 

				Бу мураҗиәткә җавап ретидә Баш Ассамблея 1998-ж. 4-ноябрьдики өзиниң қарари билән 2001-ж.-ни БДТ ғәмхорлуғи астида цивилизацияләр арисидики Диалог жили дәп җакалашқа қарар қобул қилди. БДТ цивилизацияләр арисидики диалог концепциясини тәрәққий әттүрүш мәхситидә мәдәний, маарип вә иҗтимаий программиларни тәйярлап, уни әмәлгә ашуруп, елан қилишни һөкүмәтләргә тәвсийә қилди... БДТниң билим бериш (маарип), илим-пән вә мәдәнийәт мәсилилири бойичә тәшкилати (ЮНЕСКО) БДТ ғәмхорлуғидики цивилизацияләр арисидики диалог жилиниң өтүшидә һәл қилғучи роль атқурди, җүмлидин көплигән әлләрдә һөкүмәт, пухралиқ җәмийәт вә БДТниң башқиму тәшкилатлар системиси билән һәмкарлишип, конференцияләр вә семинарларни өткүзүш арқилиқ бу чарә-тәдбиргә дегән қизиқишни ашурушқа тәсир қилди...

				2. Цивилизацияләр арисидики диалогниң келәчиги вә хәлиқарилиқ тиничлиқ вә бехәтәрликни қоллаштики роли. 

				...Цивилизацияләр диалоги аләмдики вә аләмниң барлиқ регион вә тәвәлиридики һәрхил цивилизацияләр арисидики тиничлиқни қоллаш үчүн наһайити жуқури дәриҗидики сәясий қизғинлиқни тәләп қилиду. 

				...Диалогларниң бундин кейинки келәчиги һәққидә БДТ Баш кативи мундақ дәп тәкитлиди: “ Келәчәк мундақ әһвалда йеқимлиқ болиду: әгәр мәдәний вә диний хилму-хиллиқ өз ара зиддийәтләр вә тоқунушларниң сәвәпчиси әмәс, күч-қувәтниң башлиниши екәнлигини биз толуқ һис қилғандила хилму-хил аләмдә яшаватқанлиғимизни чүшәнгәндила диалог мүмкин болиду. Изгү диалогқа киришкәндә дәсләп, өзүмизниң мәдәний принциплиримизни биливелип, өзгиләрниң мәдәний принциплирини әйип-лимигәндила бизниң өз ара һәмкарлишиш паалийәтлиримиз нәтиҗилик болиду. Һөкүмәтниң һаҗәтлик сәясий хаһиш тонутуши вә җәмийәтниң һәрхил топлири билән үзлүксиз диалог ясашни тәминләш алаһидә муһим. Мундақ диалоглар йәрликликтин башлап миллий вә регионаллиқ, хәлиқарилиқ дәриҗидә өтүп, һәммини толуқ өз ичигә елиши әвзәл. Шуниң билән биллә БДТниң бурунқидәк цивилизацияләр арисда диалог өткүзүшниң һәқиқий форуми болуп һесаплинидиғанлиғиниму әскириш һаҗәт: форумда мундақ диалог риваҗлинип вә инсанийәт иш-паалийитиниң барлиқ саһасида йемишлик болидлиғанлиғи муһим. Әгәр мундақ диалог барлиқ милләтләр арисида мәдәнийәт вә топларниң ички цивилизацияси ретидә һәм өз арисида күндилик изчил өтүп турмиса, у чағла аләм вә риваҗлиништа очуқлуқ болмайду. 

				3. Цивилизацияләр арисидики диалогқа арналған Хәлиқарилиқ мәркәзниң паалийити

				Цивилизацияләр арисидики диалогқа арналған Хәлиқарилиқ мәркәз (ЦАДАХМ) 2001-жилни “Цивилизацияләр арисидики Диалог жили” дәп елан қилиш тоғрилиқ Баш Ассамблеяниң тәкливидин кейин мақуллинип, 1998-ж. 9-декабрьда рәсмий һалда қурулди. ЦАДАХМ, әң биринчидин, өз ара чүшәнчә вә төзүмлүккә асасланған җаһанлиқ система концепциясини тәшвиқ қилиш билән шуғуллинидиған тәшкилат. Мошу тапшурмиларни әмәлгә ашаруш контекстида Мәркәз алдиға мону мәхсәтләр қоюлиду:

				•	БДТ Уставини прогрессивлиқ чүшәндүрүш һәм адәм һаятини яхшилаш васитиси сүпитидә цивилизацияләр арисидики диалогни хәлиқарилиқ дәриҗидә тәшвиқ қилиш;

				•	“ мәдәнийәтләр диалогини” миллий дәриҗидә тәрәққий әткүзүш;

				•	дуниявий мәдәнийәтни тинич һаят кәчүрүшкә ярдәмлишиш мәхситидә вә инсан һоқуқиниң қоғдилиши ретидә тәшвиқ қилиш; 

				•	милләтләр арисидики мәдәнийәтниң өз ара тәсирлишиши арқилиқ җаһанлиқ пухралиқ җәмийәтни қурушқа ярдәмлишиш вә риваҗландуруш.;

				•	мәнивий-роһий, әхлақий вә диний мәдәнийәтни күчәйтиш;

				•	цивилизацияләр арисидики диалогниң роли һәққидә тәтқиқат жүргүзүш, уни мүмкин болушичә кәң чүшәндүрүш һәмдә тәтқиқат нәтиҗилирини миллий вә хәлиқарилиқ дәриҗидә тарқитиш. 

				Антрополо-гиялик, этникилиқ вә иҗтимаий җәриянлар

				ІІ бөлүм

				Антропогенез вә этногенез 

				§ 25. Адәмниң пәйда болуш нәзәрийәлири

				Адәмниң пәйда болуши һәққидә икки асасий: илмий вә диний көзқараш моҗут: 

				Адәмниң пәйда болуши һәққидә диний көзқараш. Диний көзқараш испатлашни һаҗәт қилмайду, ишәнчә-етиқат вә ривайәтләргә тайиниду. Адәмниң пәйда болуши һәққидә диний чүшәнчиләрниң асасида креационизм концепцияси ятиду.

				Креационизм — адәм вә пүткүл моҗудатниң Тәңри (яки Худаниң) тилсим күчиниң ярдими билән ярилишиға мувапиқ келидиған диний концепция.

				Дуниявий авраамлиқ динлар1 — иудаизм, христианлиқ вә ислам — креационизм концеп-циясини қоллайду. Иудей-христианлиқ “Бол-муш” китавиға мувапиқ (Бәш китапниң (Торо) дәсләпки китавида вә Бибилиядә) 6000 жил бурун аләмни шәкилләндүрүш беришида, худа адәмни яратти.Бу аләм яралған 6-күнниң ахирида “йәр йүзидики һайванатлар билән мал-лар, йәр йүзидики йәр беғирлиғучилар” яритилғандин кейин йүз бәрди. Йәр йүзидики дәсләпки адәм — Адәмни — Худа топрақтин яратти, ән-ди дәсләпки аял — Һавани — адәмниң қовурғисидин яратти. Адәм вә Һава гуна қилип, Җәннәтин йәргә қоғланғичә җәннәт бағлирида яши-ди. Инсанийәт Адәм Ата вә Һава Анидин яралди. Қуръанда аләмниң қандақ яритилғанлиғи һәққидә, адәмни топрақтин яратқанлиғи, униң 

				
					1 Иудаизм, христанлиқ вә ислам авраамлиқ динларға ятиду. Чүнки бу бирхудалиқ семит қәбилисиниң мәшһур патриархи Авраамдин (исламда — Ибраһим пәйғәмбәр) буян давамлишип келиватқан кона әнъәнә-дәстүрләрдин ибарәт.

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						Бу дәристә:

						• адәмниң пәйда болуши тоғрилиқ диний, космослуқ вә эволюциялик нәзәрийәләр билән;

						• адәмниң түр ретидә эволюциясиниң асасий дәвирлири билән тонушимиз.

					

				

			

			
				
					
						

					

				

				
					
						адәмниң пәйда болуши, дин, креационизм, фи-лософия, антропогенез, эволюция, әплик адәм (Homo habilis), аңлиқ, парасәтлик адәм (Homo sapiens).

				қовурғисидин — Һава аниниң яритилғанлиғи һәққидә бирнәччә айәттә ейтилиду. 

				Авраамлиқ динлар қатариға ятидиған аләмниң ахирқи дини һесаплинидиған ислам иудаизм вә христианлиқниң мошу һәқи-қитини қоллайду. 

				Заманивий диншунасларниң бәзилири эволюционистлар узақ биологиялик эволюция мүмкинчиликлиригә ишиниду, бирақ эволю-цияниң йөнилиш бәргүчи күчини Тәңриниң әрик-хаһиши дәп һесаплайду. Уларниң пик-ричә, адәм хелә төвән тәшкилләшкән моҗудатлардин пәйда болуши мүмкин еди, һәрһалда униң роһи дәсләпки яритилиш дәқиқисидин башлап өзгиришсиз қалди, өзгиришләр болса Тәңриниң назарити вә хаһиши бойичә әмәлгә ашиду.

				Ғәриплик католицизм эволюциялик креационизм йөнилишини рәсмий һалда қобул қилған. Бу мәсилигә аит иудаизм, протестантизм,православие вә ислам ортодоксаллиқ бо-луп келиду.

				Бәзи хәлиқләрниң ривайәтлири бойичә адәмләрни Худалар яки Яратқучи бир худа: топрақтин, нәпәстин, яғачтин, өз бәдинидин вә башқиму дуниялардин ясиса, өзгә хәлиқләрниң чүшәнчисидә—“биртуташ ойдин” (роһниң күчи билән) яратти. Әнди бәзи ривайәтләрдә адәмләр һечнәрсидин пәйда болмиди, өзлири яритилғанлиғи ейтилиду. Тотемлиқ диний көзқараш адәмләрниң пәйда болушини тотемлиқ һайванатлар билән бағлаштуриду.

				Адәмниң пәйда болуши һәққидә илмий көзқараш. Креационизмни илмий биогенез нәзәрийәси инкар қилиду — биогенез илими бойичә адәмниң пәйда болуши биогенетикилиқ өзгиришләр нәтиҗисидә йүз бериду. 

				Илим-пәндә етирап қилинған нәзәрийә назарәт қилиш вә тәҗрибә беришида бәлгүләнгән фактларға тайиниду. Эволюцияни тәтқиқләш билән физикилиқ антропология вә палеоантропология, шундақла генетика шуғуллиниду. 

				Антропогенез — адәмниң пәйда болуши вә униң түр сүпитидә эволюцияси. Антропоге-нез — аңлиқ адәмниң (Homo sapiens), йәни һазирқи адәмниң пәйда болушиға елип кәлгән биологиялик эволюцияниң бөлүми.

				Антропогенезни тәтқиқләшниң илмий дәври ХVІІІ ә. башланди. Һәрхил һайванатлар анатомияси вә морфологиясини тәтқиқләш, уларниң көплигән охшашлиқлири билән өзгичиликлири бир орга-низмниң иккинчисигә — маймунниң адәмгә — “өзгириши” тоғрилиқ ойлинишқа елип кәлди. Бу төвәнкидин жуқарқи моҗудатлиққа апиридиған “моҗудатлиқлар пәләмпәйлири” сүпитидә чүшән-дүрүлди. 1735-ж. швециялик натуралист Карл Линней адәмни һайванатлар алимигә ятқузуп, өзиниң “Тәбиәт системисида” уни адәм тәхлит маймунлар қатариға қошти. Неандертальлиқниң скелети тепилғандин кейин (1856-ж.), қезилма организмлар илими — палеонтология тәрәққий етишкә башлиди. Бу илим адәмниң биологиялик эволюцияси нәзәрийәсиниң тәрәққий ети-шигә фактларни усунди.

				Эволюция нәзәрийәси тунҗа қетим 1859-ж. Чарльз Дарвинниң “Түрләрниң пәйда болушиниң тәбиий хиллиниш йоли” китавида елан қилинди. Бу нәзәрийәгә мувапиқ, бизниң әҗдатлиримиз қоршиған тәбиәтниң бир бөлиги ретидә ташқи әһвалниң өзгиришигә бағлиқ, уларму пәйдин-пәй өзгиришкә учриди, бу эволюциялик өзгиришләр һазирқи адәмниң пәйда болушиға елип кәлди. Дарвин эволюцияниң асасий күчи дәп тәбиий хиллинишни (естественный отбор) саниди. У бу хил хиллинишниң асасий шәкиллирини тәрипләп бәрди вә өзиниң нәзәрийәси һәққидә көплигән испатларни кәлтүрди. Дарвинниң пикирлири қизиқ қоллашқиму еришти вә һәтта қаттиқ қаршилиққиму (асасән диний муһитта) учриди.

				ХХ ә. генетика қанунлири ечилғандин кейин, Дарвинниң нәзәрийәси эволюцияниң синтетикилиқ нәзәрийәси дәп атилишқа башлиди. 

				Синтетикилиқ нәзәрийәгә мувапиқ, ирсийәтлиниш әхбарати генда сақлиниду. Генлар хилму хил амилларниң тәсири билән өзгириду, мундақ өзгиришләр мутация дәп атилиду. Мутацияләр көпинчә зиянлиқ яки бетәрәп болиду, һәрһалда у муһитниң өзгириш әһвалли-риға бағлиқ индивидқа дәсләпки нусқилар билән селиштурғанда хелә артуқчилиқларни бериши мүмкин. Бирақ, муһит шараитиниң өзгиришигә бағлиқ, йәни униңғичә бетәрәп яки зиянлиқ бәлгүләр пай-дилиқ болуп һесаплиниши мүмкин. Мундақ бәлгүләргә егә организмлар тирик қалиду вә у бәлгүләр әвладида давамлишиду. Ирсийәтчиликниң мундақ өзгириши, адәттә, наһайити узақ вақитни, көплигән әвлат һаятини алиду. 

				Һазирқи вақитта эволюцияниң синтетикилиқ нәзәрийәси билән биологларниң бесим көпчилиги шуғулланмақта. Нәзәрийә алаһидә испатлиқ базиларға егә вә әмәлий нуқтәий нәзәрдә барлиқ биологиялик тәтқиқатлар вә тәҗрибиләр билән испатланған.

				Адәмниң пәйда болуши тоғрилиқ каинатлиқ (уфологиялик) нәзәрийә илмий әмәс нәзәрийәләр қатариға ятиду. У ХХ ә. илмий -техникилиқ революция вә каинатни өзләштүрүштин кейин пәйда болди. Бу нәзәрийә адәмниң пәйда болушини Йәрдин ташқири әқил егилириниң қаитнишиши билән йүз бәрди, йәни башқа каинаттикиләр йәрдики моҗутлуқниң пәйда болушиға баштинла қатнашти яки кейинәрәк учуп келип, эволюциялик җәриянларға арилашти дәп чүшәндүриду. Йәрдики моҗутлуққа башқа каинатлиқ цивилизацияниң арилишишини бәзи тепишмақ һадисиләр арқилиқ чүшәндүриду, мәсилән, пирамидилар арқилиқ. Әгәр башқа күчләр арилашмиса, Қедимий заманда мундақ аламәт зор объектларни салидиған техника болуши мүмкин әмәс дегән пикирләрни кәлтүриду. Бирақ бу нәзәрийәниң испатлиқ асаси болмиғанлиқтин, илим-пән уларға хиялий, фантастикилиқ көзқараш сүпитидә қарайду. 

				Адәмниң келип чиқиш тегиниң асасий дәвирлири. Адәм эволюцияси Африкидин башланди. Тәхминән 30 млн. жил илгири приматларниң қедимий түри парапитеклар пәйда болди, улар очуқ далалиқ йәр-ләрдиму, дәрәқләрдиму яшиди. Мошу парапитеклардин гиббонлар вә орангутанлар, шундақла дриопитеклар (12—9 миллион жил ил-гири) келип чиқти. Дриопитеклар эволюция нәтиҗисидә үч түргә бө-лүнди: униң биридин һазирқи горилла пәйда болса, иккинчисидин — шимпанзе вә бонобо, үчинчисидин — икки аяқ билән меңишқа қабилийәтлик вә мейисиниң көләми тәхминән 450—550см3 тәшкил қилған австралопитек пәйда болди. 

				Қедимий австралопитеклар 7—4 млн. жил бурун яшиса, грацильлиқ австралопитеклар — 4—2,5 млн. жил илгири, әнди умумий австра-лопитеклар (парантроплар) — 2,5—1 млн. жил илгири яшиди. Адәм теги /Homo грацильлиқ австралопитеклардин тәхминән 2,8 миллион жил илгирии пәйда болди. Адәмниң дәсләпки теги Homo habilis (Әплик адәм) болди, у таштин аддий қуралларни ясап, ов овлиди, һәрхил өсүмлүк түрлири вә гөш билән озуқланди. Буниңдин кейин эволюция нәтиҗисидә Homo erektus (Тик маңидиған адәм) түри пәйда болди. 

					Тәхминән 3,2 млн жил илгири яшиған грациль-лиқ австралопитекниң реконструкцияси

				Бу түрниң вәкиллири 1,8 млн. — 400 миң жил илгири яшиди, уларниң һәрикәт-қозғилишлири уйғун болди, әс вә әқли риваҗлинип, сөзләшни өзләштүрди, от йеқиш вә түзләң далада яшашни вә жирик һайванларға һуҗум қилишни үгәнди. Африкидин Homo erektus Евразиягә тарқалди. Бу түргә явалиқ питекантроплар (1 млн.—700 миң жил илгири), хитайлиқ синантроплар (600—400 миң жил илгири) вә Homo erektus тәхлит башқиму түрләр кирди. 

				Адәм эволюцияси беришида баш сүйиги кичикләп, униң һесавиға мейисиниң көләми ашти һәмдә мурәккәпләшти. Тәхминән 800—700 миң жил илгири Homo erektus вә Homo sapiens (Әқиллиқ адәм) ари-сида арилиқ әвлат пәйда болди. Мундақ йеңи әвлатларниң бири миладиғичә 130 миң жил — 28 миң жил илгири Евразиядә яшиған неандертальлиқлар болди. Неандертальлиқлар муз дәври вақтида яшиди, шуңлашқа улар зор бәдәнлик болуп, алаһидә күч вә төзүмлүккә егә болди. Улар сапиенслар болуп һесаплинип, әқли тәрәққий әткән Адәмниң топидин һесаплансиму, уларниң аң-сәвийәси хелә төвән вә у топниң туюқланған бир түри болди. Неандертальлиқлар Евразиядә яшиди, бу дәвирдә Африкида һазирқи адәмниң әҗдади Homo sapiens sapiens (170 миң жил илгири пәйда болди)тәрәққий әтмәктә еди. Афри-кида пәйда болған бу сапиенслар пүткүл аләмгә тарқалди. Тәхминән 50 миң жил илгири улар Европиға келиду, бу йәрдә улар кейинки неандертальлиқлар билән биллә яшайду. 35 миң жил илгири сапиенслар Беринг боғизи арқилиқ Америка қитъәсигә қәдәм ташлайду. 

				Илим-пәндә эволюцияниң айрим әвлатлириға, уларниң бир-биригә мунасивәтликлигигә бағлиқ һәрхил соаллар моҗут. Эволюция систе-милири тәтқиқлинип, адәмниң болғуси эволюциясигә бағлиқ молҗамлар ясалмақта. Әлвәттә, эволюцияниң һазирқи әһвалида иҗтимаий-мәдәний амиллар алаһидә әһмийәткә егә екәнлиги ениқ. 

				Йәрдики моҗутлуқниң пәйда болуши тоғрилиқ нәзәрийә. Адәмниң шәртлик һалда қедимий приматлардин пәйда болуши вә уларниң эволюциялири биологиялик келип чиқиш теги екәнлиги тоғрилиқ илим-пәндә ортақ пикир болсиму һәмдә алимлар йеңи палеонтологиялик йеңилиқларни ечиш арқилиқ бу уқумни техиму испатлисиму, Йәрдә моҗутлуқ қачан пәйда болди (тәхминән 3,5 миллиард жил илгири) дегән соалға техи ениқ җавап йоқ. Бу йөнилиштә бирнәччә илмий нәзәрийәләр моҗут: 

				• Каинатлиқ нәзәрийә Йәргә моҗутлуқ каинаттин, башқа каинатлиқ объектлардин (мәсилән астероидлардин) кәлди дәп молҗалайду. Ахирқи вақитлардики илмий йеңилиқлар көрсәткәндәк, органикилиқ бирикмиләр радиациягә, соғқа вә суниң йоқлишиғиму төзүмлүк екәнлигини испатлимақта. 

				• Беорганикилиқ бирликмиләрниң органикилиққа айлиниш нәзәри-йәси. Бу нәзәрийә дәсләп XXә. 20-жж. кеңәшлик алим А.И.Опарин тәрипидин алға сүрүлди вә шәртлик һалда “Дәсләпки шорпа” (Теория “первичного бульона”) нәзәрийәси дегән намға егә болди.

				• Химиялик эволюция нәзәрийәси бурунқи моҗутлуқниң, ташқи амиллар вә өзлүгидин тәшкилләнгән механизмлар тәсири билән аддий органикилиқ маддиларниң мурәккәп химиялик системиға айлиниши билән чүшәндүриду. 

				Йәрдә моҗутлуқниң пәйда болуши тоғрилиқ башқиму көплигән илмий нәзәрийәләр бар. Инсанийәтниң илғар әқил егилири мошу муһим мәсилиниң һәл қилинишини тепиш үчүн тинмай издәнмәктә. 

				1.	Креационизмниң мәна-маһийити немидә?

				2. Адәмниң келип чиқиш теги тоғрилиқ көзқараш бойичә һазирқи илим-пән қандақ принципни асасқа алиду?

				3. Антропогенез дегинимз немә?

				4. Homo теги қачан пәйда болди?

				5. Заманавий түрдики адәм қачан вә қәйәрдә пәйда болди?

				Тапшурма

				1. Төвәндики мәтиндә адәмниң келип чиқиш теги тоғрилиқ қандақ көзқараш кәлтүрүлгәнлигини ениқлаңлар.

				“...Өтмүштә аләмни қара түнәк япқан еди, йоруқ вә шола болмиди. Әтрапниң барлиғини чәксиз су бесип ятатти. Океан йәрдин егиз болди, йәр униң астида чоңқур қараңғу ичкирисидә ятти. У алаһидә күчкә егә болди, қатал еди. От вә йоруқни һәм бу һаятқа лазим көплигән мөҗүзиләрни өзидә йошурди. Күнләрниң биридә кәңликтә Атун Тухум пәйда болди. Униң ғәзинилик жүригидә моҗутлуқ бар еди. Униң күчи бәк аста йетилип, йүзлигән жиллар мабайнида тәрәққий әтти. Мана у қапни йерип чиқип, уни иккигә бөлүп ташлиди. Ташқириға чиқти. Дәсләпки худа болди. Брахмаға айланди. Тухумниң бөлүнгән қепиниң бир бөлигидин у асманни ясиди, қалған бөлигини йәргә айлинишқа әмир қилди. У асман вә йәрниң арисидики кәңликни таза һаваға толтарди, 

				бундин кейин өзиниң ой вә роһини бүйүк ишқа сәрип қилди. У барлиқ моҗудатни яратти, йәрдикиму, судикиму, асмандикиниму... У өзиниң қудрәтлик роһиниң күчи билән балиларни һаятқа әкәлди, уларни аләмниң әмирчиси қилди. Худалар вә җинларниң һәм барлиқ қара күчләр билән меһирванлиқ күчләрниң һөкүмрани етип тайинлиди... Униң әмири билән асманда күн вә ай чиқти, улар билән биллә сансиз юлтузларму пақириди... Күн билән биллә күн нуриниң әмирчиси — рәһимдил һәмдә адил, наһайити меһриван худа Вишнаму яритилди. Униңға алаһидә қабилийәт берилди — у өзиниң хаһиши бойичә һәрхил қияпәтләргә кирәлиди.... Қаванниң қияпитигә киргән Вишна океанниң түви, түнәккә қаплиған мошу чәксиз кәңлик, йәргә шунчилик еғир екәнлигини һис қилди. Худаниң жүригидә йәрдә яшайдиған, келәчәк моҗутлуқ егилиригә дегән муһәббәт ойғандидә, у чәксиз чоңқурлуққа шуңғуп, өзиниң күчлүк чишлири билән барлиқ йәрни көтирип, уни су астидики чоңқурлуқтин көтирип чиқарди. Йәрдә тағ вә дәриялар, чөп вә орманлар пәйда болди. Йәрдә һәрхил тирикчилик егилири пәйда болди—алп, күчлүк һайванатлар билән биллә аҗиз адәм балилириму дунияға кәлди. Уларниң бәзилири йәрдә тирикчилик қилса, бәзилири дәрия, суларда яшиди, бири асманни маканлиди, бәзилири дәрәқләр арисида йорғилап жүрди.... Пүткүл аләмни қудрити күчлүк Брахма мошундақ яратти. Өмүр шундақ пәйда болуп, давамлашти” (Гусев Н.Р. Қедимий Һиндстанниң ривайәт вә әпсанилири”, М.; 2008).

				2. Ч.Дарвинниң төвәндә кәлтүрүлгән әсәрлиридин үзүндә оқуңлар вә соалларға җавап бериңлар: 

				1) Дарвин креационистлдиқ нәзәрийәни қайси көзқараш нуқтәй нәзәридин тәнқитләйду? 

				2) Дарвин бойичә һайванатлар билән адәмләрниң эволюцияси һәм тәбиий хиллиниш қандақ бағлинишқан?

				“Ким явайилиқ билән тәбиәт һадисилиридә һечқандақ алақә йоқ дәп қариса, у чағда адәмниму айрим яритилишниң мевиси болди дәп ойлалмайду.” “Адәм бәдән җәһәттинму, роһий мунасивәтләр җәһәттинму өзгириду; униңда өзгириш беваситә яки яндашма һалда ортақ негизләр бойичә жүриду вә ортақ қанунларға беқиниду, мундақ әһваллар һайванатлардиму болиду. Адәм йәр йүзигә тарқилип, маканлашти вә үзлүксиз көчүши беришида һәрхил әһвалларға учришиши мүмкин... Адәмләрниң қедимий келип чиқиши, яритилиштин ташқири өзлириниң пәйда болуп, көпийиши үчүн барлиқ һайванатлларға тән һәрикәтләрни қилишқа мәҗбур болди; улар шуниңға бағлиқ тирикчилик үчүн күришишкә мәҗбур болди, шуниң билән биллә улар тәбиий қатал хиллиниш қануниға көнүшкә мәҗбур болди. Мундақ әһвалда барлиқ уруқларниң пайдилиқ өзгиришлири сақланди — биридә көп, биридә аз, зиянлиқ тәрәплири болса йоқалди... Мәсилән, һәрикәтни ениқлайдиған бизниң қол-айиғимизниң булҗуң әтлири үзлүксиз өзгиришкә учрап, өтмүштики һайванатлардин келип йәткәнлигини билимиз...” (“Адәмниң келип чиқиш теги вә җинислиқ хиллиниш”).

				3) Сиз илим-пән тарихидики Ч.Дарвинниң роли тоғрилиқ төвәндә кәлтүрүлгән баһалаш билән келишәмсиз?

				“Дарвинлиқ тәбиий хиллиниш тоғрилиқ эволюция нәзәрийәси ишинәрлик, чүнки у бизгә аддий түрдин қандақчә мурәккәпликкә айлинишқа болидиғанлиғини, атомларниң чечилаңғу түрлири интайин мурәккәп қурулмиға қандақ топлишидиғанлиғини, әң ахирида униңдин қандақ қилип адәм пәйда болидиғанлиғини көрситип бәрди. Дарвин бизниң пәйда болушимизниң — фндаменталлиқ мәсилисиниң — һәл қилинишини тапти. (шуниңғичә тәклип қилинғанларниң ялғуз көңүлгә қонумлуқлиғи)”. (Ричард Докинз, “Эгоистлиқ ген”, М., 2006, Н.Фоминниң тәрҗимиси.

				4) Дәрислик мәтини вәқошумчә мәнбәләрни пайдилинип, “Антропогенез дәври” җәдвилини толтуруңлар:

					Вақит

				

				
					Түр нами 

				

				
					Орунлиш-иш тәвәси 

				

				
					Мейи-синиң һәҗи-ми 

				

				
					Қабилийити вә адәтлири 

				

				
					Алаһидә бәлгүлири 

				

				
					пара-питек-лар

				

				
					Гиббонлар, орангутанлар вә адәмләрниң ортақ әҗдатлири 

				

				
					12—9 млн жил илгири 

				

				
					Шәрқий Африка вә Евразия 

				

				
					Дәрәқләрдә яшайду 

				

				
					қеди-мий австра-лопи-теклар 

				

				
					4—2,5 млн жил илгири 

				

				
					450 — 550 см3

				

				
					паран-троп-лар

				

				
					Эволюцияниң туюқ йөнилиши 

				

				
					2,8—1,5 млн жил илгири 

				

				
					Таштин аддий қурал ясашни өзләштүрди 

				

				
					1,8 млн — 30 миң жил илгири 

				

				
					Африка вә Евразия 

				

				
					750 тин 1300 см3-қичә

				

				
					Тарқалған тәвәсидә һазирқи адәмләрниң дәвригичә яшиди 

				

				
					Гей-дель-берг-лик адәм 

				

				
					Европа

				

				
					Бирқатар антропологлар уларни Homo erectus-ға ятқузди

				

				
					350—40 миң жил илгири 

				

				
					Сөзләләйду, өңкүрдә җамаәлишип һаят кәчүрди, овчилиқ билән шуғулланди

				

				
					170 миң жил илгири — һазир

				

				
					Homo sapiens sapiens

				§ 26. Этнос, этникилиқ, этногенез, милләт

				Этнология вә этнография. Адәм тәрәққияти тарихиниң мустәқил, айрим илимлар тәтқиқ-ләйдиған аспектлири бар. Мундақ илимларға этнология вә этнография ятиду. 

				Этнология аталғуси һазирқи вақитта кәң таралған әнъәнивий этнография аталғуси билән қатар қоллинилиду. Уларниң арисиди-ки пәриққә кәлсәк, этнология — бу этнослар тоғрилиқ нәзәрийәвий илим-пән, этногра-фия болса — көпинчә айрим умумийлиқ яки бирликләрниң этникилиқ бәлгү-алаһидилик-лирини ениқлап, тәрипләп-язидиған илим болуп һесаплиниду. 

				Этнология этногенез мәсилилири билән, этникилиқ бир-хиллиқ муаммлири билән, менталитет вә тилларниң өз ара алақиси вә һаказилар билән шуғуллиниду. Этнографияниң тәтқиқат даирисигә этникилиқ(қелиплиқ): маддий (еги-лик, йемәк-ичмәк, кийим-кечәк, башпана в.б.) вә роһий-мәнивий (фольклор, әнъәнә-дәстүр, урпи-адәт, вә рәсим-қаидиләр) мәдәнийәтләр кириду.

				Этнос вә этникилиқ. Аддий чүшәнчидә этнос — бу хәлиқ яки милләт. Бирақ бу чүшәнчә илим-пәндә тамамән қоллинилмайду, әксинчә илимда этникилиқ умумийлиқ яки топлар дегән чүшәнчиләр моҗут. 

				Этникилиқ умумийлиқ — бу адәмниң өзиниң һис-сезим бойичә шуниңға тәәллуқлиғи.

				Адәм өзиниң қандақту бир бирлик умумийлиққа (общность) тәәл-луқлиғини билсә, у өзини шуниң бир бөлиги сүпитидә толуқ һис қилиду вә “Бу — биз, бу — улар” екәнлигини ениқ пәриқ қилиду.Қаидә териқисидә, мәлум бирликниң әзалири өзи үчүн бу хил умумийлиқни пәқәт шу бирлик үчүнла хас болған бир умумий тил, тарих, урпи-адәт вә әнъәниләр биртуташ әхлақий нормилар арқилиқ ениқлайду. Әгәр адәмдә мошундақ сезим яки йеқинлиқ болса у чағда у өзигә хас этникилиқ аң-сәвийәгә (бирхиллиққа) егә болиду. Адәмниң Этникилиқ өзигә хаслиқ еңи ирсийәтчилик билән берилмәйду, бәлки мәлум бир мәдәний муһитта тәрбийилиниш нәтиҗисидә пәйда болиду. 

				Этникилиқ умумийлиқниң әзалири өзлири үчүн муһим дәп һесап-лайдиған вә уларниң этникилиқ өзигә хас еңи асасида ятқан алаһи-

						Бу дәристә:

						• этнология вә этнография немини тәтқиқ қилиду?

						• этногенез дегинимиз немә? дегән соалларға җавап алимиз; 

						• этникилиқ, этнос, милләт чүшәнчилири билән тонушимиз.

				диликләрдин этникилиқ шәкиллиниду. Бу алаһидиликләргә монулар ятиду: ортақ нами (этноним), мәдәнийәтниң ортақ элементлири, келип чиқиш тегиниң умумийлиғи тоғрилиқ тәсәввур, умумий тарихий хатирисиниң моҗутлуғи, өзини алаһидә бир зимин-территориягә ятқузуши вә топлуқ һисадашлиқ сезими. 

				Бу алаһидиликләрниң барлиғи этникилиқниң пәйда болушиға бирдәк әһмийәтлик болмушиму мүмкин. Һәрқандақ әһвалда этникилиқниң асасида топларниң өзигә хас мәдәний бирхиллиғи болиду. 

				Җәмийәт қандаш туққанларниң мунасивитидин тәшкилләнгән дәс-ләпки җамаәлик қәбиләвий җамаәләрдин алаһидилиги, этнос — бу әң авал мәдәний-тиллиқ бирләшмә. Әҗдатларниң егилик тәҗрибиси әнъәнә түридә әвлаттин-әвлатқа берилгәндә, ортақ адәттики мәдә-нийәт—этникилиқ мәдәнийәт пәйда болиду. Этникилиқ мәдәнийәт билән ортақ тил асасида биртуташ әнъәнә, адәмгәрчилик қаидилири, диний көзқарашлар шәкиллиниду. “Биз — улар әмәс” уқуми пәйда болиду, өзигә хас этникилиқ аң билән этникилиқ пәйда болиду. Мәлум бир тәвәгә бағланған этникилиқ мәдәний система орнайду. Бу әһвалда этносниң шәкиллиниши тоғрилиқ ейтишқа болиду.

				Этносниң пәйда болуши үчүн территория, мәдәнийәт вә тил умумийлиғи наһайити муһим.

				Этносниң мәдәний-тиллиқ бирләшмә сүпитидә шәкиллиниши, эндо-гамия һесавидин йүз беридиған этникилиқ популяцияниң шәкил-линиши билән асаслиниду, бу некани өзиниң этникилиқ умумий-лиғиниң даирисидә бәкитишниң нормативлиқ тәләп-қаидилири. Эндогамия қелиплиқ норма-қаидигә айланмиғичә, қәбилиләр билән хәлиқләрниң арилишиши стихиялик һалда жүриду.

				Этнос — адәмләрниң келип чиқиш теги, маддий вә мәнивий мәдәнийити, егилик жүргүзүш түрлири, тил, территория, ташқи қияпәт, менталитет вә өзигә хас аң (бирхиллиқ) охшаш умумий бәлгүлири бойичә бирлишишиниң тарихий шәкилләнгән турақлиқ бирлиги.

				Этнос бәлгүлириниң өзгиришкә майиллиғи. Этнос бәлгүлириниң арисида хелә мәҗбурий вә анчә мәҗбурий әмәс бәлгүлири учришиду. Мәсилән, техника тәрәққияти вә модернизациялиништин егилик паалийитиниң тип-түрлири өзгириши мүмкин. Бурунқи аграрлиқ этнослар, йеза егилик ишлирини ташлап, индустриялик ишларға авушиду, гәп пәқәтла айрим индивидларниң өз кәспини авуштуруши, (мәсилән, дехан яки белиқчиниң балиси шәһәргә келип, язғучи болуши охшаш) тоғрилиқла әмәс, туташ хәлиқләрниң егилик-мәдәнийәт типлириниң өзгиришигә бағлиқ болмақта. 

				Этносниң тил охшаш бәлгүси этникилиқ өигә хас аң сақланғанлиғиға қаримастинму (Африка, Азиядә тарқалған әһваллар) йоқилиши мүмкин. Көплигән этнослар һәрхил болсиму (әрәп хәлиқлири; Таҗик-стан вә Авғанстандики таҗиклар; инглизлар, австралияликләр вә америкилиқлар в.б.), бир тилда сөзлиши мүмкин. Бирқатар этнослар үчүн (мәсилән йәһудийлар) тил тамамән ениқлиғучи амил болуп һесапланмайду. 

				Әгәр хәлиқ көчүп-қонуп яки уни әриксиз һалда башқа йәргә көчирип-маканлаштурса, территорияни (вәтәнни) йоқитивелишқа болиду, бу әһвалда вәтән “тарихий” болуп қалиду. Ортақ вәтән барлиқ вақитта биртуташ этносни шәкилләндүрмәйду (мәсилән, Кавказда миңлиған жиллар мабайнида көплигән этнослар яшап кәлмәктә) . Пүткүл аләмгә териқтәк чечилип кәткән этносларму бар (йәһудийләр, цыганлар). Наһайити чоң диаспорилири моҗут этносларму учришиду(мәсилән, әрмәнләр).

				Диаспора—өзиниң келип чиққан елидин ташқирида яшап, турақлиқ вә мустәһкәм этникилиқ топ шәкилләндүргән этносниң бир бөлиги.

				Маддий мәдәнийәтниң көплигән элементлириму өзгиришкә ма-йил — мәсилән, башпана яки кийим-кечәк түри. Урбанизация (шәһәр-ләр вә шәһәр аһалисиниң өсүши) әнъәнивий башпана түрлири вә кийим-кечәкләрдин ваз кечишкә елип кәлсә, җаһанлиниш — аләмниң барлиқ турғунлириниң бирхил футболка вә джинси кийип, чипсы вә гамбургер билән ғизалинип, бирхил музыкини тиңшап вә бир кинони көрүшигә әкелиду. 

				Сиртқи түр (антропологиялик қияпәт) — өзгиришкә майил йәнә бир бәлгү. Жирик этносларниң вәкиллири арисида алаһидә антро-пологиялик пәриқләр пат пат байқилиду. Бу әһвал этносниң шәкил-линиши беришида өзигә һәрхил антропологиялик қияпәттики қәби-лиләрни яки топларни қобул қилиши билән алақидар болиду. Этнос ичидики антропологиялик һәрхиллиқниң ярқин нәмуниси болуп, мәсилән, АҚШтики америкилиқлар вә барзилияликләр һесаплиниду. 

				Мәнивий мәдәнийәт элементлириму башқа хәлиқләр билән оңай арилишиду. Тил умумийлиғи ошаш, дин вә мәдәний әнъәнә-дәстүр-ләрниң ортақлиқлиғи уларниң бир хәлиқ екәнлигини билдүрмәйду. Ислам, христианлиқ охшаш, һәрхил этносларниң арисиға таралған. Һиндстанда бир динға (индуизм) етиқат қилидиған вә өз ара арилаш-майдиған, йүзлигән тил вә этнослар яшайду. Қаидә териқисидә, Җәну-бий Америкидики испан тилида сөзләйдиған вә католик диниға етиқат қилидиған хәлиқләр бир этнос болуп һесапланмайду.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

			

		

	
		
			
				197

			

		

		
			
				Этносниң турақлиқ бәлгүлиригә этникилиқ мәдәнийәт, менталитет вә ортақ келип чиқиш теги ятиду. Әмгәк вә турмуш саһасини бесим түрдә өз ичигә алған этникилиқ мәдәнийәт, архаикилиқ қияпитини узақ сақлайду вә мәйлинчә турақлиқ характерда болиду. Этникилиқ мәдәнийәтниң характерлири йемәк-ичмәк вә кийим-кечәктин, урпи-адәт, әнъәнә-дәстүр һәм фольклордин, хәлиқниң кәспи вә қол һүниридин байқилиду. Аләмниң көплигән хәлиқлири урбанизация вә көчүп-қонушқа (миграция) қаримастин өзлиригә тән мәлум йемәк-ичмәк яки кийим-кечәккә дегән майиллиғини сақлимақта. 

				 Этногенез. Заманавий этносларниң келип чиқиш теги жуқарқи палеолиттин башлиниду. Шу вақитниң өзидә адәмләр һәрхил тиларда сөзлиди вә қәбилиләр бир-биридин өз ара пәриқләнди. Тиллиқ пәриқ қәбилиләрниң пәйдин-пәй өзигә хас мәдәний алаһидиликлирини шәкиләндүрүш үчүн муһим болди. Йәнә бир хели муһим әһвалниң бири тәбиий амил болди. Һәрбир қабилә өзиниң экологиялик тәвәсидә—мәйли деңиз яқисида яки орманниң четидә, тағда яки чөлдә болсун моҗут болуш—яшаш мәсилисини һәл қилди. Тәбиәткә вә ландшафтқа маслишиш беришида, у йәрләрни өзләштүрүш усуллириму шәкилләнди. Бу этникилиқ мәдәнийәтниң асасий бәлгүлирини ениқлиди. Ландшафтни өзләштүрүш беришида этникилиқ мәдәнийәтниң шәкиллиниши — этногенез җәрияни болуп һесаплиниду. 

				Этногенез: 1) У яки бу этносниң этникилиқ тарихиниң башлиниш җәрияни; 2) этносларниң пәйда болушидин башлап туташ этноиҗтимаий организмлар вә уларниң хас этно-мәдәний системилириниң шәкиллинишигичә болған тарихий җәрияни.

				Этногенезни тәтқиқләш—молҗамларға қурулған, гипотезилиқ вә хаталишиши көп мурәккәп иш. Язма мәлуматларниң болмаслиғидин, қандақту бир тил яки қабилә, қәбиләвий иттипақниң,йәни заманавий этникилиқ умумийлиқниң нәдин пәйда болғанлиғи, һазирқи яшаватқан территориядә қачан вә қандақ әһвалларда қелиплашқанлиғини ениқлаш наһайити қийин мәсилә. 

				Йеңи этносларниң шәкиллиниш усуллири. Этнос өзиниң этникилиқ мәдәнийитигә туташ организм сүпитидә шәкилләнгәндә, у парчилинишқа башлиши мүмкин, шу чағда униң тәркивидин йеңи этникилиқ топлар бөлүнүп чиқиду. Шундақла этнос өзиниң тәркивигә өзгә этникилиқ умумийлиқларни сиңиривелиши мүмкин. 

				 Йеңи этнослар этникилиқ җәриянларниң беришида һәрхил усуллар арқилиқ пәйда болиду. Көпинчә бу бирлишиш яки сиңип кетиш, интеграция йоли билән әмәлгә ашиду. Бу һәрхил қәбилиләрниң, мәсилән, (қазақлар) бирлишиши, басқунчиларниң йәрлик турғунлар 

				билән арилишип кетиши (түркләр, испанлиқлар), иммигрантларниң һәрхил топлириниң сиңип кетиши (АҚШ, американлиқлар) вә йәнә башқичә болуши мүмкин. Айрим топларниң биртуташ этносқа интеграциялиниши һәрхил амилларниң тәсиридин болиду. Бу биртуташ дөләт даирисидә ортақ динниң тәсиридин, ташқи ховупқа яки агрессиягә бирлишип қарши туруш нәтиҗисидин болуши мүмкин. 

				Йәнә бир усул дифференциация усули болуп һесаплиниду, бу жирик этнос тарқалғанда (һиндиранлиқлар һиндарийлиқларға вә иранлиқларға бөлүнгәнгә охшаш) яки өзиниң тәркивидин йәккиләнгән бөлүмләрни бөлгәндә (австралияликләр инглизлардин шундақ бөлүнгән) йүз бериду.

				Үчинчи усул—трансформация, бурунқи этнос тарихий әһваллар тәсиридин йеңи этносқа айлиниду (эллинлиқлар византияликкә, византияликләрниң бир бөлиги—бүгүнки грекларға) .

				Милләт. Көплигән жирик этносларниң шәкиллиниши оттура әсирләрдә аяқлишип болди. Йеңи вақитта индустриялик җәмийәтниң қурулуши билән биллә йеңи дөләтләр вә милләтләр шәкиллинишкә башлиди. 

				Илимда милләт чүшәнчиси тоғрилиқ йәкдиллик йоқ. Көплигән алимлар (кәлгүси параграфқа қараңлар) милләт — дегинимиз этносниң жуқури дәриҗидә тәрәққийлинишидин башқа һечнәрсә әмәс, дәп һесаплайду. Бирақ милләтни иҗтимаий-ихтисадий, мәдәний-сәясий вә роһий-мәнивий полиэтникилиқ бирләшмә-бирлик дегән чүшәнчә көпәрәк қобул қилиниду. Қандақту бир дөләтниң барлиқ пухралири у йәрдики милләтни тәшкил қилиду. 

				Милләт — мәлум территорияни маканлайдиған, өзигә хас егилиги, өзиниң тарихий урпи-адити, әнъәнә-дәстүри, тили, мәдәнийити бар адәмләр һәмкарлиғиниң тарихий қелиплашқан бирләшмиси.

				Милләтниң алаһилдилиги — униң полиэтникилиғида болуп һесаплиниду.

				Заманивий милләт вә дөләтләрниң көпчилиги полиэтникилиқ болуп һесаплиниду. Британ миллити, мәсилән, инглиз, шотланд, валли, ирланд охшаш этносларни, шундақла Улуқбританияни өзлириниң вәтини сүпитидә таллиған барлиқ иммигрантларни бирләштүриду. Америкилиқ милләт, мустәқиллик үчүн болған күрәш җәриянида шәкиллинип, һәрхил иммигрантлардин тәшкил тапти вә өзиниң тәркивигә йәрлик хәлиқниң әвлатлири билән африкилиқ қуллар-ниң әвлатлирини қошти. Һиндстан вә Пакстан миллити хилму-хил чоң этносниң бешини бирләштүриу. Һинд-стан вә Пакстан арисидики бөлүнүш диний алаһидиликләр бойичә йүз бәрсиму, һәрхил тилда сөзлишиди-ған он миллионлиған мусулманлар, Һиндстанда яшап, һинд пухралири-ниң сепини тәшкил қилиду. Җәну-бий-Шәрқий Азия вә Африкиниң көп-лигән дөләтлири билән милләтлири полиэтникилиқ болуп һесаплиниду. Парс қолтуғидики Әрәп әллириниң 40 тин 80 %-қичә тәркивини иммигрантлар тәшкил қилиду, уларниң бесим көп-чилиги әрәп әмәс. Һәтта оттура әсир-лик империяләр ғулап, униң орниға һазирқи дөләтләр қурулған йәрләр-диму, униң қурулуш җәриянида этникилиқ мәдәнийәткә дегән зор қизиқиш алаһидилиниду (мәсилән, Финляндиядә). Уларда йеңидин шәкил-ләнгүчи милләт полиэтникилиқ ха-рактерға егә. Этникилиқ җәһәттин келип чиқиши бир милләтләр наһайити кам учришиду. 

						Японлуқлар — дуниядики урбанизацияләшкән этносларниң бири. Улар этникилиқ мәдәнийитини сақлап, әнъәнивий таамлирини йегәндә чока пайдилиниду.

				Милләтни тәшкил қилғучи этникилиқ умумийлиқлар яндашма һалда миллий этникилиқ мәдәнийәтни шәкилләндүрүп, өзлириниң қандақла болмусун этникилиқ мәдәнийәттики алаһидиликлирини сақлап қелишни давамлаштуриду.

				1.	Этнос дегинимиз немә? Этносни тәтқиқ қилиш билән қандақ илимлар шуғул-линиду?

				2.	Этнос этникилиқтин немә билән пәриқлиниду?

				3.	Этносниң қандақ бәлгүлири турақсиз, қандақ бәлгүлири турақлиғирақ болуп һесаплиниду?

				4.	Этногенез дегинимиз немә? Этногенез қандақ йоллар билән шәкиллиниду?

				5.	Этнос вә милләт уқуминиң пәрқи немидә?

				Тапшурма

				1. Қошумчә мәлуматларни пайдилинип, дифференциация вә трансфоримация усуллири арқилиқ этногенезға мисал кәлтүрүңлар.

				2. Төвәндә кәлтүрүлгән Қедимий грек географи һәмдә тарихчиси Страбонниң мәтинини оқуңлар вә соалларға җавап бериңлар.

				1) Страбонниң баянлиши қандақ ээтносниң этногенезиға мунасивәитлик?

				2) Бу этносниң этногенезиға римлиқ бесивелиш қандақ тәсир қилди?

				3) Бу этносниң этногенезиға хәлиқләрниң Улуқ көч-көчи қандақ тәсир қилди?

				4) Қандақ ойлайсиләр, берглар Галлияниң қайси бөлигидә яшиди?

				5) Аквитанлар қандақ этносниң (яки этносларниң) әҗдатлитри болуп һесаплиниду?

				6) Аквитанлар иберларға охшаш болдиму? Рим дәвридә қандақ дөләтни Иберия дәп атиди?

				7) Галатлар (галлар) кельтлар болди. Силәргә йәнә қандақ кельт хәлиқлири мәлум?

				8) Галларниң барлиғиниң бир тилда сөзләшмәйдиғанлиғи немә билән чүшәндүрүлди?

				9) Оттура әсирләрдә Галлия территориясидә шәкилләнгән этносниң этногенези қандақ йоллар билән қурулди?

				“Мән буниңғичә бу дөләтниң (Галлия) ортақ шәкиллик алаһидиликлири билән көләмини тәриплигән едим; әнди у тоғрилиқ толуқ ейтишқа тоғра келиду. Көпчилиги уни, мәсилән, үч бөләккә бөлүп, униң маканлиғучилирини аквитанлар, берглар вә кельтлар дәп атиди. Аквитантлар ... өз тиллири биләнла әмәс, бәдән-турқи биләнму алаһидилиниду; улар асасән галатларға қариғанда иберларға көпәрәк охшайду; әнди қалған маканлиғучилар сиртқи түрлири бойичә галатларни әскә чүшириду, уларниң барлиғи бир тилда сөзләшмисиму, бәзилиридә сәл-пәлла тиллиқ алаһидилик бар...”.

				3. Қошумчә мәнбәләрни пайдилинип, АҚШда, Хитайда, Россиядә, Германиядә, Қазақстанда вә башқиму әлләрдә миллий мәдәнийәт даирисидә этникилиқ мәдәнийәт-ниң сақлиниши һәм тәрәққий етишидин мисал кәлтүрүңлар. 

				4. Һәрхил этникилиқ келип чиқишқа егә адәмләрниң миллий мәдәнийәткә қошқан үлүшлири тоғрилиқ мисал кәлтүрүңлар мәсилән: 1) рус әдәбиятидин; 2) америкилиқ кинодин; 3) французлуқ спорттин; 4) қазақстанлиқ сәнъәт вә илим-пәндин.

				§ 27. Этносниң пәйда болуш нәзәрийәси

				Илимда этнос тоғрилиқ муқум чүшәнчә йоқ. Шуниң билән биллә ғәрип антропологлири этносниң барлиғини йоққа чиқириду, улар пәқәт айрим мәдәнийәтниң этникилиқлиғи вә этникилиқ тәриплимилирила бар дәп һесаплайду. Һәтта этносни “етирап қилидиған” бәзи илмий мәктәпләрниң өзидиму бу тоғрилиқ һәрхил көзқарашлар моҗут. 

				Широкогоровниң этнос нәзәрийәси. “Этнос” уқуми вә этнос тоғрилиқ дәсләпки нәзәрийәни қелиплаштурғучи автор, рус алими С.М.Широ-когоров болди. У этносни биологиялик попу-ляция турғусидин қараштурди вә этносниң пәйда болушини муқум географиялик муһитқа маслашқан популяция билән, әнди уларниң бундин кейинки тәрәққиятини болса — иккин-чи (мәдәний) муһитниң шәкиллиниши вә этникилиқ муһит билән (этникилиқ қоршав билән) бағлаштурди. 

				Алим этносниң тәрәққияти , турғунлиғи вә йоқилиши тоғрилиқ қанунни қелиплаштурди, у этнос саниниң әзалириға, территориясигә вә муһит билән мәдәнийәтниң өзгиришидики һәр-хил “импульсларға” мунасивәтлик шәкилләнди. 

				Этнографиядики эволюционизм. Көплигән алимлар этносни адәмләрниң өзгиришкә учримайдиған “қанлиқ” бәлгүлири арқилиқ, өзиниң этникилиқ алаһидилик тәриплимисини жүтәрмәй әсирләр мабайнида тәрәққий етиду дәп қараштурди.

				Этнографиядә бу хил яндишиш эволюционизм билән мунасивәтлик, у бойичә барлиқ хәлиқләр явайилиқтин — цивилизациягә қариған йөнилиштә һәммигә ортақ бир қанунийәт бойичә, линиялик (сизиқлиқ) рәвиштә тәрәққий әтти.

				Широкогоров вә башқиму алимлар, этносларниң тәрәққий етиши сизиқлиқ түрдә болмайдиғанлиғини, этнослар асасән бир тәрипини(мәсилән, тил, дин, сәнъәт) иккинчи тәрипиниң зийиниға (мәсилән, техникилиқ)тәрәққий әткүзидиғанлиғини ениқ-лиди. 

				Кеңәшлик дәвирдә вәтәнлик илим-пәндә җәмийәт тәрәққиятиниң формациялик нәзәрийәси һөкүмран 

					• милләт этнос тәрәқ-қиятиниң алий басқучи сүпитидә;

					• сүнъий конструкт сүпитидики милләт тоғрилиқ билимиз

				болуп турғанда, һәрбир җәмийәтлик-тарихий формация өзиниң этникилиқ бирлик-умумийлиқ типи мувапиқ болиду дегән чүшәнчә басимлиққа егә болди. Мәсилән, дәсләпки җамаә түзүмигә — қәбилә, қул егәллигүчи вә феодаллиққа—хәлиқ, капиталистик вә социалистик түзүмдә —милләт болди.Мошу чүшәнчигә аит милләт—этникилиқниң әң жуқури тәрәққий әткән түри болди. 

				 Ю.В.Бромлейниң этнос нәзәрийәси. XXә. 60—70-жж. кеңәшлик этнограф Ю.В.Бромлей этносниң дуалистлиқ нәзәрийәсини шәкилләндүрди. У эт-носи тәрәққияти этникилиқ җәриянлар дәп атили-диған аммибап қанунлар бойичә йүз беридиған реал моҗут бирлик, умумийлиқ сүпитидә чүшәнди.

				Дуалистлиқ нәзәрийәниң маһийити бойичә, этникос — тарихий дәвирләр мабайнида сақлинип келиватқан, турақлиқлиғи билән алаһидиләнгән этносниң ядроси. Дәл шу этникос-этноним, тил, маддий мәдәнийәт, менталитет, жүрүш-туруш қаидилири, этникилиқ өзигә хас аң охшаш өз-гәрмәйдиған тәриплимиләргә егә. Ю.Бромлей-ниң пәрәзичә, этнос кәң “мәнада дөләт даири-сидики алаһидә иҗтимаий-ихтисадий туташлиқни” билдүридиған этноиҗтимаий организм сүпитидә чүшинилиду. Этноиҗтимаий организм этникосқа қариғанда өзгиришкә майил вә у қәбиләвийдин милләткичә болған тәрәққият басқучлиридин өтиду. Буниңдин ташқири Ю.В.Бромлей метаэтнос (этникилиқтин жуқури бирләшмиләр, мәсилән “кеңәш хәлқи”) вә субэтносларни (этнос ичидики этникилиқ топлар) бөлүп көрсәтти. 

				Этносниң дуалистлиқ нәзәрийәси ичидин өзгиришләргә учриған, тәрәққий әткүчи этно-иҗтимаий организмда (кәң мәнада этнос), турақлиқ түрдә өзгәрмәйдиған ядро-этникос (тар мәнада этнос) болиду дәп һесаплайду.

				Ю.В.Бромлей этникилиқ тарихниң объективлиқ җәрияниниң беришида милләтни этносниң жуқури дәриҗидики тәрәққит басқучи сүпитидә тонуди вә униң пәйда болушини этнос-дөлити сүпитидики миллий дөләтниң шәкиллиниши билән бағлаштурди. Шундақ қилип, милләт этногенез билән пүткүл этника тарихиниң нәтиҗиси болуп һесаплиниду. Ю.В.Бромлейниң бәзи избасарлири милләтләрни биринчи новәттә “ортақ тәғдир” бирләшкән мәдәний-психологиялик бирликләр ретидә әкис етилиду дәп һесаплайду. Бәзи алимлар болса милләтниң умумий ихтисадий һаятини асас қилип алиду. Һәр иккила тәрәп 

				милләтләрни этносниң тәриплимилиригә йеқин тарихий шәкилләнгән бирләшмә дәп һесаплайду:

				Ю.В.Бромлей избасарлириниң көзқариши турғусидин елип қариғанда милләт—өз ара ортақ тил, территория, ихтисадий һаят вә мәлум менталитет вә өзигә хас аң-сәвийә асасида тарихий қелиплашқан инсанийәтниң бөлиги.

				Л.Н.Гумилевниң нәзәрийәси. Гумилев этногенезниң надир пас-сионарлиқ нәзәрийәсини бәрпа қилди. 

				Л.Гумилевниң пәрәзичә этнос — иҗтимаий әмәс, бәлки тәбиий һадисә.

				Биологиялик система сүпитидә этнос мәлум тә-биий муһитта орунлашқан вә башқа этнослар билән мунасивәттә болиду. Буниң өзидә этнос кейинки орундики этникилиқ система болуп һесаплиниду, униңдин жуқарқи басқучта суперэтнос (мәсилән, европилиқ) орунлашса, әң төвинидә — субэтнос (мә-силән, рус этносидики дон казаклири) орунлашқан. 

				Этнос тил, дин, алаһидә сәясий вә иҗтимаий түзүм охшаш тәриплимиләргә егә болуши яки болмишиму мүмкин. Л.Гумилев бойичә этносниң муһим тәриплимә-алаһидиликлири болуп, униң әзалириниң өзиниң бирлигини һис қилидиған өз ара мувапиқлиғи вә мәлум тәбиий муһит билән бағлинишлиқ болған жүрүш-турушиниң умумий стереотипи һесап-линиду. Суперэтносниң жүрүш-туруш стереотипи дунияни қобул қилиш болуп һесаплиниду вә у һаятқа дегән алаһидә философиялик мунасивәттин пәйда болған. 

				Этногенезниң башланмисини Гумилев адәмләрниң пассионарлиғини тез шәкилләндүридиған, мутациялик усул билән (биологиялик охшаш) бағлаштурди. 

				Пассионарлиқ бесимлиққа идеал үчүн өзини қурбанлиққа беридиған күчлүк әрик-ха-һишниң болуши, җигәрлик, аләмни өзгәртишкә дегән интилиш вә қабилийәт болуши керәк. Жуқуридики пассионарлиқ хусусийәтләргә егә адәмләрни пассионарлар дәп атайду.

				Пассионарлиқниң көпийиш көләми мәлум дәриҗидин ашқанда у һәрикәткә келип, һәрхил миграция, бесивелиш, башқиларни ассимиляцияләш һәрикәтлири башлиниду. 

				Пассионарлиқ күч-қувәтниң партлиши нәтиҗисидә этникилиқ пассионарлиқ тәсир-түрткә пәйда болиду, у йеңи этносларниң шәкил-линишини башлайду. 

				Этнос — өзгиришчан түрдики туюқланған система. У бирхил күч-қувәт мәнбәсигә егә болуп, уни тарқитиду вә тәң әһвалға авушиду яки бөләкләргә бөлүниду. Этногенезниң тәң шараит-әһвалдики тәсири беришида этнос бирнәччә дәвирни бешидин өткүзиду, бу дәвирниң алаһидилиги, дәсләп пассионарлиқ риваҗлинип, кейинчә сәл пәсийиду (партлаш дәвридә тез вә кейинки икки дәвирдә аста). Гумилевниң йәкүнлиши бойичә тәрәққият дәвриниң тәсири вә арқиға йенип, боһранға учриғичә миңлиған жил, әнди толуқ тохтиғичә болса тәхминән 1500 жил өтиду. 

				 Илимниң пәйда болушини конструктивлиқ нуқтәий нәзәрдин қараш. Бу йөнилишкә мувапиқ, этникилиқ һис-сезим вә униң билән мунасивәтлик принцип тәнқидий интеллектуаллиқ болуп һесаплиниду, уни язғучи, алим, сәясунлар шәкилләнддүргән. Конструктивлиқ йөнилиш тәрәпдарлириниң испати сүнъий шәкилләндүрүш вә милләтни қуруш беришидики этникилиқ әнъәниләрни киргүзүшкә асасланди. Конструктивистлар бу һадисә (милләт охшаш) — чоңқур сәясий әһвалға мунасивәтлик, этникилиқ бәлгүләр болса (тил, этникилиқ мәдәнийәт охшаш), адәмниң бешидин өткүзүватқан сәясий вә ихтисадий әһвалға мунасивәтлик дәп тәкитлиди. Бу әснада улар этникилиқ өзигә хас алаһидиликләрни шәкилләндүрүштә һәл қилғучи рәмзни бәҗиргүчи сүпитидә тилниң әһмийитини наһайити жуқури баһалайду. 

				Конструктивистларниң ойичә, милләт дегинимиз, миләтчи йөни-лиштики һөкүмәтниң мәхсус мәхсәтлик иш-паалийәтлириниң нәти-җисидә пәйда болиду, һакимийәт һәрқачан өз паалийәтлирини сәясий (дөләтлик) вә миллий (хәлиқ) бирлик билән бағлаштурушқа тиришиду. Уларниң чүшәнчисидә милләт — бу дөләт, әнди униң хәлқиниң болса этнослиқ пәрқи йоқ.

				1.	С.М.Широкогоров вә Л.Н.Гумилев этнос мәсилисидә қандақ көзқарашларни бирләштүриду?

				2.	Этнографиядики эволюционизм дегинимиз немә?

				3. Эволюциялик қәдәмниң этносқа болған әһмийитини чүшәндүрүңлар.

				4. Ю.Бромлейниң қандақ этнос нәзәрийәси милләтни ениқлайду?

				5. Конструктивчиларниң көзқариши бойичә милләт қандақ шәкиллиниду? 

				Тапшурма

				1. С.М.Широкогоровниң “Этнос. Этникилиқ вә этнографиялик һадисиләрдики өзгиришләрниң асасий принциплирини тәтқиқләш” намлиқ әмгигидин үзүндини оқуңлар вә соалларға җавап бериңлар:

				1) С.М.Широкогоровниң пикричә, этносниң дәсләпки вә кейинки муһити дегинимиз немә?

				2) Этникилиқ муһит этногенезға қандақ тәсир көрситиду?

				3) С.М.Широкогоровниң концепцияси бойичә этносниң ахирқи тәғдири немигә бағлиқ?

				“Пәқәтла географиялик шараит әмәс, шуниң билән биллә мәдәнийәт шәкилләндү-ридиған әһвалму этносни шәкилләндүриду, мәсилән, өй һайванлири вә йеңи материаллар в.б. Туюқланмиған этнос үчүн муһит мошу көрситилгән элементлар билән биллә, башқиму этнослар билән биллә шәкиллиниду, улар билән өз ара зич мунасивәтләр жүргүзиду, мошуниң нәтиҗисидә достлуқ яки бетәрәплик болмиса әкси алақиләр орун алиду. Мошу җәриянлар нәтиҗисидә улар бири билән арилишиду яки бирини-бири йоқатқичә күрәш жүргүзиду. Этникилиқ муһит дегинимиз мошу.” “Һәрбир этнос яшаш үчүн күришиду, әгәр у башқа этносқа қарши туралиса, у чағда у ғалибийәт қазинип, өзиниң территориясидә тарқилишини давамлаштуриду, бу униң ташқи қияпитиниң риваҗланғанлиғиниң көрүнүши болуп һесаплиниду. Шуңлашқа һәрбир этносниң алдида мундақ вәзипә бар: дәсләпки муһитқа маслишиш, бәзибир ички тәшкилатлири пәйда қилидиған (иҗтимаий мәдәнийәт), башқа муһит қуруп, униңға маслишиш, әгәр һаҗәт болса, дәсләпки муһитқиму, кейинки муһитқиму маслишиш.Ташқи маслишиш қатариға этносниң пат-пат өзгирип туридиған сани ятиду, йәни этносниң көпийидиған, өзгәрмәйдиған яки азийидиған әзалири. Әң ахирида, этникилиқ муһит этносқа йәнә бир вәзипә жүкләйду: башқа этнослар билән мунасивәт орнитиш, бу мунасивәтләр һәрхил шәкилдә болуши мүмкин, — иттипақдашлиқ шәкли, өз ара теҗәмлик шәкли, һарамтамақлиқ шәкил яки жутулуш, сиңдүрүш шәкли, әгәр этнос башқа этносни толуқ йоқитип яки қисип чиқармиса, у чағда күчлүк этносқа өзи беқинда болиду”. 

				2. Ю.Бромлейниң “Этнос нәзәрийәсиниң очерклири” монографиясидин үзүндә оқуп, соалларға җавап бериңлар:

				1) Бромлейниң этносни ениқлаштики қайси сөзи вә тәриплимиси униң этносни өзгәрмәйдиған бәлгүлири моҗут бирләшмә сүпитидә һесаплиғанлиғини билдүриду?

				2) Немә үчүн Ю.Бромлей “милләт” сөзини қоллимиди?

				3) Силәр қандақ ойлайсиләр, “һәрбир чоң адәм ... қандақту бир этносқа тәәллуқ болуши” мәҗбурийму?

				“Айрим алғанда этнос... ортақ тәриплимилири вә турақлиқ мәдәний алаһидилик-лири (тиллиқ) вә психикиси, шуниң билән биллә өзлириниң йеқин екәнлигини сезип, һис қилидиған һәм башқилардин шәкиллиниши бойичә алаһидиликлири бар (өзигә хас аң-сәвийә), өзигә хас нами шәкиллинип болған (этноним) адәмләрниң көплигән әвлаттин буян мәлум бир территориядә җамаәлишип һаят кәчүрүп, тарихий шәкиллинишини ейтишқа болса керәк. Һазирқи рус тилида “этнос” аталғуси мәлум бир дәриҗидә “милләт ... уқуми билән арилишип кәткән. Бирақ “милләт” сөзи ноқул бирла мәна бәрмәйду, у басқучлуқ планда чәклик характерға егә. Шуңлашқа биз терминологиялик турғудин мәнаси чәклик “ этнос” сөзини кәң мәна берип, алаһидиләндүрүш үчүн “этникос”... сөзи билән алмаштурушни тәклип қилдуқ. Һәрбир чоң адәм, мәйли қәйәрдә жүрмисун, қандақту бир этникосқа ятиду яки униңға йеқин асасқа болмиса перифериялик бөлигигә тән болиду. Шуниңға бағлиқ инсанийәт һәрқачан этникосларниң жиғиндиси болуп һесаплиниду. Яки этникослар пүткүл инсанийәт әвладини өз ичигә алиду. 

				§ 28—29. Аләмниң этникилиқ хәритиси: өтмүши вә бүгүни 

				Аләмниң этникилиқ хәритиси дегинимиз немә?1 Аләмниң этникилиқ хәритиси этникилиқ топларниң орунлишиш хәритиси болуп һесап-линиду. Һәрбир улуқ дәвир басқучида у хәритә һәрхил характерға егә болуп, шу кәмдә йүз бәргән этникилиқ җәриянларни, этникилиқ топларниң пәйда болуши һәм йоқилип кети-шини, бәзилириниң парчилинишини вә яки башқиларни бирләштүрүшини көрситиду. Қе-димий этникилиқ хәритини әслигә кәлтүрүш, этникилиқ территорияни ениқлаш вә көчүп-қонуш (миграция) йоллирини жүргүзүш тарих-чи үчүн қизиқарлиқ вә мәсъулийәтлик вәзипи-ләрниң бири болуп һесаплиниду. Этникилиқ хәритини әслигә кәлтүрүшкә язма мәлумат мәнбәлири вә қошумчә тарихий пәнләр ярдәм-лишиду. 

				Аләмниң кона этникилиқ хәритиси. Йәр йүзидики Homo sapiensниң маканлишиш вақти ахирқи музлуқлар вә ахирқи палеолит дәври билән (40—12 миң жил илгири) тоғра кәлди. Ахирқи палеолит дәвридики инсанийәтниң этникилиқ топлиниш бәлгүси намәлум петичә қалмақта.

				Әң дәсләпки болуп ойкуменлар (адәмләр маканлашқан территория) әтрапида яшаватқан, һазирқи кичик хәлиқләр сөзләйдиған тил пәйда болуши мүмкин. Бу тиллар хилму-хил, уларни бөлүш хелә қийин (америкилиқ индеецларниң тиллири, шималий Сибирь хәлиқлири, Йеңи Гвинеяниң папуаслири, Африкидики бушменлар вә бәзи хәлиқләр).

				Лингвистларниң мәлуматлиридин тиллиқ аиләвий шәкиллинишләр неолитта башланған-лиғини вә бронза дәвригичә (10—4 миң жил илгири) давамлашқанлиғини билишкә боли-ду. У неолитлиқ революция билән мунасивәтлик болди, униңға мал чарвичилиғиниң пәйда болуши вә қәбилиләрниң көчүп-қонушиниң күчийиши сәвәп болди.

				Аләмниң адәмләр маканлиған тәвәлириниң мәркизий наһийәлиридә жирик тил аилилири қелиплашти. ІV миңжиллиқта Йеқин Шәриқ вә Шималий Африкида афроазиялик (илгәрки нами семит-хамит) тиллар 

				
					1 Этносниң дуния қаришини билдүридиған “аләмниң этникилиқ картиниси” билән чаташтурмаңлар

							Ядиңларда сақлаңлар 

					Бу дәристә:

					• аләмниң этникилиқ хә-ритиси дегинимиз немә?

					• аләмниң этникилиқ хәритисини қандақ түзүшкә болиду?

					• Бизниң заманимизда қандақ этникилиқ җәриянлар жүрмәктә дегән соалларниң җававини билимиз.

				тарқилиши тарихта наһайити зор роль атқурди. Афроазиялик тиллар қедимий мисирлиқларниң, вавилонлуқларниң, ассирияликләрниң, йәһудийларниң вә финикияликләрниң тиллири, шундақла кейин шәкилләнгән Шималий Африкидики берберрлар, Эфиопия семитлири вә ахирида инсанийәт тарихида чоң роль атқуридиған әрәп тили болди. Афроазиялик тилда сөзлишидиғанларниң хошнилири нигер-конго (җүмлидин, банту) тиллирида сөзлишидиған хәлиқләр болди. Улар пәйдин-пәй Җәнубий Африкиға тарқалди. Афроазиялик тиллириниң шималий тәрипидә кавказ тиллири шәкиллинишкә башлиди.

				 Һинд-европилиқ тил аилиси биртуташ праһиндевропилиқ тилдин келип чиқиду, у тилда сөзлигүчиләр тәхминән 6 миң жил илгири яшиған (Евразия территориясидә улар яшиған йәр техи муқум ениқланмиди). 

				Әң кәң тариған гипотезиға мувапиқ һинд-европилиқ тилларниң асасий вәтини Шима-лий Қара деңиз тәвәсиниң далалири вә орман-далалири болуп һесаплиниду. Бу тиллар миладиғичә ІІІ—ІІ миңжиллиқта пүткүл Европа бойичә тарқалди. 

							Диққәт ағдуруңлар!

				Дала арқилиқ шәриққә қарап силҗиған һиндиран хәлқи бу тәвә-ләрни маканлап, кейинәрәк җәнупқа силҗип, Оттура Азиягә макан-лишиду. Миладиғичә І миңжиллиқ дәвридә улар иранлиқлар вә һиндиарийлиқлар болуп бөлүниду. Биринчилири Иран япилақ теғиниң етигини маканлап, кейин униңға өзиниң намини бериду, кейинкилири Һинд дәрияси вадилириғичә келип маканлишиду, кейинәрәк пүткүл шималий Һиндстанға тарқилиду. Бәзи һиндевропилиқ тиллар вақит өткәнчә қоллиништин чиқип, җанлиқ тиллардин сепидин чүшүп қалиду, улар пәқәт әдәбий ядикарлиқлар, хасийәтлик диний язмилар вә худаға қулчилиқ қилиш рәсим-қаидилиридила сақлинип, бизниң заманимизғичә йәтти. Мәсилән, санскрит, латин вә “Авеста” тили шундақ йоқалған қәдрийәтләр қатариға ятиду.

				Шәрқий Европида қедимий һиндевропилиқлар, әң авал, һиндран-лиқлар техи миладиғичә ІІІ—ІІ миңжиллиқта Урал тил аилиси—фин-угорлар вә самодийлиқлар қәбилилири билән мунасивәт бағлашқан. Униң шәкиллиниш тәвәси Ғәрбий Сибирьда орунлашти. Мошу йәрдин фин-угор тиллириниң қолланғучилири Шәрқий Европа түзләңлигиниң шималиға тарқалди вә Балтиқ деңизи яқилириға чиқти. 

				Фин-угорлиқларниң җәнубий вә җәнубий-шәрқий хошнилири Мәркизий Азиядә шәкилләнгән Алтай хәлиқлири болди. Алтай тиллириға: түрк-моңғол, тунғус-манҗур вә тәхминән япон-корей тиллири кириду. Алтайлиқ кона тилниң парчилиниши тәхминән миладиғичә V миңжиллиққа тоғра келиду. Миладиғичә IV миңжил-лиқниң оттурисида түрк вә моңғол кона тили (праязык) түркий вә моңғол тиллириға парчиланди. Түркий кона тилиниң парчилиниши миладиниң бешида йүз бәрди. Бу йәрдин тунғус хәлиқлири буғичи-лиқниң риваҗлинишиға бағлиқ Шималий Муз океаниниң яқилириғичә тарилиду, туркий вә моңғол көчмән-малчилири ғәриптә Шәрқий Европа вә Кичик Азиягичә, җәнубий-шериқ йөнилишидә болса Шималий Хитайғичә кәң тарқилиду. 

				Мәркизий вә Шәрқий Азиядики қедимий түркләрниң, моңғолларниң вә тунгус-манҗурлиарниң хошнилири дәсләптә Ғәрбий вә Мәркизий Хитайни маканлиған Сино-Тибәт аилиси хәлиқлириниң әҗдатлири болди. ІІІ миңжиллиқтин башлап бу аилиниң һәрхил қәбилилири җәнупқа орунлишип, пәйдин-пәй Тибәт, Җәнубий Хитай вә Һиндхи-тайниң йәрлирини өзләштүрди. 

				Уларниң җәнубиға Австроазиялик вә австронезиялик қәбилиләр орунлашти. ІІ миңжиллиқта Австроазияликләр пүткүл Һиндхитайға маканлишип, Шәрқий Һиндстанғичә йәтти. Австронезияликләр Тәй-вән, Филиппин вә пүткүл Индонезиягә маканлашти вә у йәрләрдики қедимий қәбилиләрни ассимиляциялиди. Австронезияликләрниң Океанияниң (Теч океандики) сансиз араллириға йейилишму шу кәмдә башланди. 

				Миграциялик җәриянлар мәзгилидә этникилиқ топларниң наһайити зич мунасивәтлири вә өз ара тәсирлишиши, этникилиқ бөлүнүш вә эт-никилиқ бирлишиш бәзи, этникилиқ топларниң йоқилиш вә башқили-риниң шәкиллиниш җәриянлири қатар жүрди. Европа вә Азиягә көчүп орунлашқан мигрантлар Homo sapiens дәвридин буян шу йәрләрни маканлап келиватқан, намәлум тилларда сөзләйдиған хелә қедимий хәлиқләрни (Палеоевропилиқ, Палеоазиялик в.б.) учраштурди. Шәр-қий Европиниң шималида палеоевропилиқ қәбилиләр, асасән, фин-угор хәлиқлири билән ассимияцияләнди. Ғәрбий Сибирьда самодийлиқ қәбилилар тайга вә тундралардики, еһтимал, юкагирларниң тиллириға йеқин тилларда сөзлишидиған хелә қедимий аһалиләрни ассимилия-цияләштүрди. Енисейниң шәрқидики юкагирлар, асасән тунгуслар билән, кейинәрәк болса (милади І миңжиллиқниң ахирида) әҗдатлири Байкал тәвәсидә яшиған түркий тиллиқ якутлар тәрипидин сиңдүрүлди. 

				Миладиғичә ІV—ІІ миңжиллиқта Нил,Тигр, Евфрат, Һинд, Ганг вә Хуанхэ (Сериқ) дәрияли-риниң яқилирида, шундақла бәзи хошна әлләрдә, әңқедимий деханчилик цивилизацияләр пәйда болди.

				Бу цивилизацияләр зонилирида өз ичигә һәрхил элементларни алған жирик хәлиқләр шәкиллинишкә башлиди. Бу хәлиқләрниң ичидә һәрхил (җүмлидин намәлум) тил аилилириниң вәкиллири болди: 

				Месопотамия шумерлири вә Маргуш маргианлиқлири, Хараппа вә Мохенджо-Даро турғунлири (уларниң генетикилиқ мунасивәтлири һелиғичә намәлум); афроазиялик аилигә тәәллуқ қедимий аккад вә египетлиқлар; Кичик Азиядики хетлиқлар, һинд-европа тил топида сөзлишидиған хорезмийлиқлар, соғдилар вә бактрияликләр болди. 

				Кейинәрәк, миладиғичә І миңжиллиқта этникилиқ бирләшмиләр мәркәзлириниң ролини Вавилония вә Ассирия, Элам вә Қедимий Персия, Җәнубий Кавказдики Урарту, Оттура Азиядики Соғда, Хорезм вә Бактрия, Ганг дәрияси бассейнидики Шималий Һиндстан дөләтлири, Қедимий Грекия (Эллада), Улуқ Александр империясиниң вәйран болған йәрлиридә пәйда болған Алдинқи вә Оттура Азияниң эллинлиқ дөләтлири вә әң ахирида, Йәроттура деңизи әллириниң бесим бөлигини миладиниң бешида бирләштүргән — Рим империяси болуп һесплиниду. 

				Кона язма мәлуматлиридин бизгә Европиниң милади қийлишидики этникилиқ хәритиси хелә яхши мәлум. Қедимий грек вә рим авторлири шу заманда яшиған кельт. герман, славян вә башқиму һинд-европилиқ қәбилиләр тоғрилиқ ениқ баянлайду. Шу вақиттики фин-угор қәби-лилири тоғрилиқ бу хил толуқ мәлуматларниң болмаслиғи, бу этни-килиқ хәритиниң тәкши толуқтурулмиғанлиғини чүшәндүриду. 

				Қедимки олтуришлиқ-деханчилиқ дөләтләр вә цивилизацияләрниң далалиқ вә йерим чөллүк бәлбағлардики хошнилири Шималий Африка вә Җәнубий-Ғәрбий Азиядики семит-хамит тиллирида сөзлишидиған ливиялик (берберлиқ), кушитлиқ, йәһудий вә қедимий әрәп қәбилилири тәәллуқ көчмән малчиларниң қәбилилири болди. Улуқ дала очуқ зона бөлуп, у йәрдә, сүръәтлик ирқий вә этникилиқ мунасивәтләр йүз бәрди. Шуниң билән биллә көчмәнләр олтиришлиқ аләм билән дайим мәдәний диалог жүргүзди.

					ІІ-миңжиллиқтики Улуқ даланиң этникилиқ хәритиси.

					Шәртлик бәлгүләр: 1 — Қирғиз қағанити, 2 — Қимақ қағанити, 3 — Аланлар, 4 — Селҗуқлар дөлити, 5 — Венгрия, 6 — Итил булғарлири

				Евразиядә, Дунайдин Манҗурияғичә Улуқ Дала бәлбеғида һәм һиндевропилиқ (иран тиллиқ) этносларни (скиф, сармат вә сақлар), һәм Мәркизий Азияниң түркий-моңғол эт-нослирини — һунлар (хунну), сянби вә башқиларни бирләштүридиған дала көчмән циви-лизацияси шәкилләнди.

				І миңжиллиқниң этникилиқ җәриянлири. Һиндстанда миладиғичә І миңжиллиқта вә миладиниң биринчи әсирлиридә дравидлар,(Хараппа вә Мохенджо-Даро цивилизациясиниң асасини салғучилар, улар һиндарийлиқларниң қисмида Индостан йерим арилиға көчүшкә мәҗбур болди), мундалар (Һиндстанниң йәрлик хәлқи) вә һиндарийлар арисида өз ара арилишиш вә тәспрлишишни күчәйткән зич мунасивәитләр жүрди. Мүмкин, мошу тәвәниң башқа йәрлик турғунлириму толуқ дәрлик ассимиляциягә учриди. Кейинки әсирләрдә көплигән басқунчи хәлиқләрниң чоң долқуни мошу тәвәгә келишкә башлиди, җүмлидин һазирқи Қазақстан зиминидин кәткән сақларму болди. Шундақ қилип, Һиндстанниң этникилиқ тәркивигә башқа этникилиқ топлар қошулушқа башлиди. Уларниң йәрлик хәлиқ билән арилишиши нәтиҗисидә гуджарлар, раджпутлар, джатлар охшаш башқиму йеңи этнослар шәкилләнди. 

				Һиндстанниң қедимий вә оттура әсирлик дөләтлирини қурушқа һәрхил тил аилилиридә сөзлишидиған түрлүк хәлиқләр қатнашти. 

				Умум алғанда, Һиндстанниң шимали — һиндевропилиқ, җәнуби — дравидлиқлар болди. І миңжиллиқниң ахирида шималдин Һиндхитайға силҗиған бирман вә тайлиқларниң дөләтлири тәшкилләнди. Җәнубий-Шәрқий Азияниң материклиқ бөлигиниң этникилиқ тәркивиму хилму-хил болди, бу кәмдә униң араллиқ (Индонезия вә Филиппинда) бөлигидә хәлиқләрниң көпчилиги пәқәт австронезиялик тил аилисидә сөзләшти. І миңжиллиқта австронезияликләр Океаниягә маканлашти. 

				Америкидики дөләтчилик очақлири аләмниң башқа бөләклиригә нисбәтән кейинәрәк шәкилләнди.

				Америкиниң қедимий этникилиқ тарихи һәққидә бизгә йәткән мәлуматлар наһайити аз. Миладиниң дәсләпки әсирлиридә Мәркизий Америкида майя вә ольмекларниң дөләтлири пәйда болди. ІІ—ІІІ әсирләрдин башлап Мексика территориясидә дәсләп тольтеклар дөлити, кейин ацтеклар дөлити пәйда болди. Анд тәвәсидә І әсирниң 

				
					
						[image: ]
					

					
						
							Диққәт ағдуруңлар!

						

					

				

				
					
						[image: ]
					

					
						
							Диққәт ағдуруңлар!

						

					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

			

		

	
		
			
				212

			

		

		
			
				ахири вә ІІ әсирниң бешида, Колумбия территориясидә чичба вә һазирқи Перу, Боливия, Эквадор дөләтлириниң территориясидә кечуа хәлиқлири топланди. ХІІІ—ХV әә. инк қәбилиси (кечуа топидин) хошна қәбилиләрни беқиндурған күчлүк дөләтниң йетәкчисигә айланди. 

				Европа, Азия вә Шималий Америкиниң этникилиқ тарихи үчүн ІV—VІІ әә. йүз бәргән “Хәлиқләрниң Улуқ көч-көчиниң” әһмийити зор болди.

				ІV ә. хитай чегарисидин қисип чиқирилған көчмән һун қәбилилири, өзлири билән башқиму түркий қәбилиләрни әгәштүрүп, ғәрипкә қарап силҗиди, уларға шу далани маканлиған иран тиллиқ қәбилиләр пәйдин-пәй сиңип кәтти. Бәзи иран тиллиқ қәбилиләр җәнупқа көчти. ІV ә. ахирида һунлар Дунай тәвәсигә маканлишип, өз дөләтлирини қурди.

				Кейинәрәк Шәрқий Европиға хазар, авар, булғар, печенег, қипчақ охшаш түркий қәбилиләр кәлди. Булғарларниң бир топи чувашлар вә татарларниң этногенезида муһим роль атқурса, башқа бир топи Шәрқий Европиниң җәнубиға силҗиди вә өз этнонимини болғар этносиға берип, славянлар арисиға сиңип кәтти. VІІІ—ІХ әә. Җәнубий Уралдин Дунайға тил җәһәттин ханти вә манси хәлиқлиригә йеқин венгрлар (мадьярлар) көчүп кәлди. 

				І миңжиллиқ Мәркизий Азияниң ичкирисидин түркий қәбилилириниң аммивий көчүш вақти болди. Түркий қәбилилириниң қозғилиши Улуқ Дала зиминида жүрди. Бу тәвәдә І миңжиллиқниң оттурисида бир-бирини алмаштурған қәбиләвий иттипақлар, дөләтләр, ахирида пәқәт түркий қәбилилиринила әмәс, шуниң билән биллә башқиму этникилиқ қәбилиләрни бирләштүргән хақанлиқлар пәйда болди. 

				Түркийләр І миңдиллиқниң ахириға қәдәр Далани толуқ дәрлик түркийләштүрүп, евразия-лик далалиқ бәлбағниң иранлиқ тилда сөзлишидиған хәлқини толуқ дәрлик ассимияция-лиди.

				 “Хәлиқләрниң Улуқ көч-көчиниң” беришиға аит германлиқларниң Мәркизий вә Шималий Европиға тарилип, Британ араллириға йетиши йүз бәрди, бу йәрдә илгири кельтлар яшиған еди. 

				Бурунқи Рим империясиниң бәзи провинциялиридә роман ирқлиқ хәлиқниң “варварлиқ қәбилиләр билән”, болупму германлиқлар билән арилишиши нәтиҗисидә йеңи романлиқ этнос шәкилләнди.

				Мәсилән, французларниң этногенезиға кельтлар (галлар), һиндевро-пилиққичә автохтонлар (иберлар), римлиқлар, шуниң билән биллә франклар йетәкчилигидики герман қәбилилири қатнашти. Қедимий француз тилида сөзләйдиған аз санлиқ гал-римлиқлар өз тилини франк вә башқиму германлиқларға сиңдүрүп кәтти. Испанлиқларниң этногенезида иберлар, римлиқлар, герман қәбилилири вестготлар вә свевлар, әң ахирида — әрәпләрниңму мунасивити бар. Инглиз этноси аралдики қедимий кельт хәлқиниң (уларниң беваситә әвлатлири ирландлиқлар, валлийлиқлар вә шотландияликләр болуп һесаплиниду) вә герман басқунчилири англ, сакс, фриз вә ютлар қәбилилириниң асасида шәкилләнди. Бу дәвирдә славянларниң үч тармиғиниң Шәрқий Европиға маканлишиши вә Киев Русида қедимий рус этносиниң шәкиллиниши йүз бәрди.

				VІІ ә. бешида ислам дини вә Әрәп дөлитиниң (хәлипиликләр) пәйда болуши билән биллә әрәпләрниң жүрүшлири башланди. Шуниң билән биллә әрәпләрниң Азия вә Шималий Аф-рика тәвәлиригә маканлишиши һәм әрәпләрниң йәрлик хәлиқни ассимиляциялиши қатар жүрди.

				Этнос үстәмлигигә вә диниға ишинип, әрәпләр өз тил вә этнонимлирини көплигән бесивалған хәлиқләргә тарқатти, нәтиҗидә бир әрәп этносиниң орниға бирнәччә әрәп этнослири шәкилләнди.

				Африка вә Азияниң, шундақла Австралия, Океания вә Америкиниң тропиклиридики қедимий хәлиқләрниң этникилиқ тарихи һәққидә мәлуматлар наһайити аз учришиду. Шималий Африкида техи мила-диғичә І миң жил илгири бирнәччә мустәқил дөләтләр болди: Фини-киядин чиққанлар асасини салған семит тилида сөзлишидиған Кар-фаген; Ливияликләр қурған Мавритания вә Нумидия. Миладиниң ІІ миңжиллиғида Ғәрбий Суданда бирнәччә дөләтләр шәкилләнди (Гана, Мали, Сонган вә Борн), кейинәрәк улар Чад (хаус хәлиқлириниң дөлити) дәриясиниң ғәрбидики Гвиней яқилиридики дөләтләр бирләшмисигә бирләшти (Ашанти, Дагомея, Конго в.б.). Бу дөләтни қурғучилар һәрхил тиллиқ топлардин тәшкилләнгән этникилиқ җамаәләр болди, шундақ қилип, Африкида жирик этносларниң шәкиллиниши башланди, бу этнослар та һазирғичә моҗут.

				ІІ миңжиллиқта этникилиқ хәритиниң өзгириши. Шәриқ вә Җәнубий Шәриқ Азиядә І вә ІІ миңжиллиқниң бешида кореец вә японларниң этникилиқ вә дөләтлик бирлишиши аяқлашити. Хитайлиқлар (хань хәлқи) йәрлик хәлиқләрни ассимиляция қилип, чоң тәвәләрни пәйдин-пәй өзләштүрүшкә башлиди. Улар бир-биридин қаттиқ алаһи-дилинидиған йәрлик топларға парчиланди. Һиндихитайда вьетнамлиқ, 

				бирмилиқларниң вә тайлиқларниң этникилиқ территорияси кхмерлар вә индонезияликләрниң һесавидин улғайди. Малайзияликләр Малаккини өзләштүрди, кейинәрәк өзигә туққан индонезиялик топлар билән тәсирлишип, пүткүл Индонезия территориясигә таралди. 

				Милади ІІ миңжиллиқниң биринчи йеримида Азия вә Европиниң этникилиқ тарихиға башқа хәлиқләрни, асасән түкий хәлиқләрни бесивалған вә ХІІІ ә. тәшкилләнгән зор Чин-гизхан империяси вә у парчиланған дөләтләрниң (җүмлидин Улуқ Даладики Алтун Орда) тарихиға моңғолларниң басқунчилиғи зор тәсир йәткүзди.

				Моңғол басқунчилиғи нәтиҗисидә келип чиқиш теги һәрхил хәлиқләрниң арилишиши күчәйди вә Мәркизий, Оттура вә Алдинқи Азиядә, Кавказда, Шәрқий Европида қазақ, татар, башқурт, ноғай, өзбәк, қирим татарлири в.б. охшаш йеңи этносларниң қурулушиға шәрт-шараитлар яритилди. Кейинәрәк Кавказ, Кичик Азия вә Балқан тәвәсигә һазирқи түркмәнләргә туққан оғуз қәбилилири кәлди. Улар йәрлик хәлиқ билән арилашти вә һазирқи әзәрбәйҗан, түрк охшаш башқиму хәлиқләрниң пәйда болушида муһим роль атқурди. XV ә. ахирида Азия, Европа вә Африкида һазирқи барлиқ этнослар шәкилләнди. 

				Пүткүл аләмниң этникилиқ тарихида улуқ географиялик ечилишлар билән мунасивәтлик ХVІ—ХІХ әә. Америка, Австралия вә Океаниягә европилиқларниң маканлишиши чоң рольға егә болди.

				Бу хил маканлишиштики асасий рольни дәсләп испанлар вә пор-тугаллар, андин кейин голландияликләр, французлар вә инглизлар атқурди. Бу хил миграцияләр башқа йеңи этносларниң башламчиси болди. Бәзи этносларниң шәкиллинишидә (мексикилиқлар, боли-вияликләр, перулиқлар һәм Мәркизий вә Җәнубий Америкиниң бәзи этнослири) асасий рольни мошу тәвәниң йәрлик турғунлири болған — индеецлар атқурди. Бәзи әһвалларда бу тәвәниң йәрлик турғунлири толуқ дәрлик қирип ташланди, өз зиминидин сүнъий рәвиштә йәккиләндүрүлди яки өзиниң этникилиқ тәвәлиридин қисип чиқирилди вә йеңи этносларниң барлиғи дегүдәк пәқәтла чәттин кәлгәнләрниң һесавиға шәкилләнди. Этникилиқ тәрәққиятниң бу йоли Канада, АҚШ, Аргентина, Уругвай, Австралия, Океанияниң көплигән араллириға тән. Бәзи америкилиқ дөләтләрдә, болупму Кариб деңизи яқилирида, Венесуэла, Бразилия вә Гаянаниң этникилиқ тарихида европилиқ иммигрантлар вә индеецлар билән биллә Африкидин чиққан қулларниң әвлатлириму чоң роль атқурди. Африкиниң җәнубида голландлиқ 

				көчүп кәлгүчиләрниң әвлатлиридин голланд тилиға йеқин алаһидә “африкаанс” тилида сөзләйдиған африканерлар дегән йеңи этнос пәйда болди. ХVІ ә. ахири — ХХ ә. бешидики муһим этникилиқ җәриянлар қатариға русларниң Сибирьға, шуниң билән биллә Кавказ,һазирки Қазақстан вә Оттура Азиягә маканлишиши ятиду. 

				Заманавий дәвирдики аләмниң этникилиқ хәритиси. ХХ ә. бешиға қәдәр аләмниң заманавий этникилиқ хәритиси асасий бәлгүлири җәһәттин шәкилләнди.Аләмниң һәрхил тәвәлиридә этникилиқ җәриян-лар давамлашмақта. Улар этнос шәкилләндүрүш җәрнияни техи аяқлашмиған тәрққий әткүчи әлләрдә паал жүрмәктә. 

				Латин вә Мәркизий Америкида айрим дөләтләрниң даирисидә һәрхил антропологиялиқ вә этникилиқ топларниң җисманий арилишиши һәм иҗтимаий-мәдәний йеқинлишиши давамлашмақта.

				Африка қитәсидики этникилиқ җәриянларниң әһвали этникилиқ қийинчилиғи билән тәрипләнмәктә. Бу этникилиқ тәркипниң алаһидә мурәккәплиги, әлләрниң ихтисадий шараитидики чоң пәриқләр, этносларниң бирикиш җәрияни тәрәққиятиниң наһайити аҗизлиғи билән ениқлиниду. Африкида барлиқ мәлум этникилиқ топларниң түрлири: көп миллионлуқ этнослардин — көчмән овчи вә теримчиләр қәбилилириниң чоң әмәс (бирнәччә йүз яки онлиған адәм) топлири қатар моҗут болуп кәлмәктә. 

				 Азияниң көп милләтлик дөләтлиридики этникилиқ җәриянлар дәл шундақ мурәккәплиги һәм қариму-қаршилиқлири билән тәрипли-ниду. Бу йәрдә һөкүмран этникилиқ топларни топлаштуруш шундақла йәрлик вә иммигрантлиқ келип чиқишқа егә ихчам этникилиқ топлар, аз санлиқ милләтләрни ассимиляцияләш җәрияни сүръәтлик тәрәққий әтмәктә.Һәрһалда жирик иммигрантлиқ умумийлиқлар өзиниң этникилиқ тәәллуқлиғини сақлап қелишқа тиришиду. Иммигрантлиқ әмәс вә ассимиляциялиниш йолиға аңлиқ рәвиштә маңмиған аз санлиқ этникилиқ топлар бирлишип, өзлириниң этникилиқ мухтарийигә еришишкә интилмақта. 

				Пүткүл америкилиқ җәмийәтниң үзлүксиз өсүватқан һәрикәтчан-лиғи, йеңи иммигрантларниң, уларниң америкилиқ мәдәнийәткә тез қошулушиға ярдәмлишидиған нопузлуқ мүлкий вә кәспий базиси — җипсилишиш вә ассимиляция йоли билән риваҗлиниватқан Аме-рикидики этникилиқ җәриянларни чапсанлитиду. Ғәрбий Европа дөләтлиридики этникилиқ җәриянлар өз алаһидиликлиригә егә. Йәрлик диалектларни вә этнографиялик нусқиларни йоқитишта әкис етилидиған этносарилиқ бирлишиш җәрияни давамлашмақта. Шуниң билән биллә һәрбир этномәдәний интернационалландуруш җәрияни сүръәтлик риваҗланмақта, инглиз тили хәлиқарилиқ алақә васитиси сүпитидә кәң таралмақта. Йәрлик этникилиқ азчиллиқлар моҗут әлләрдә бу икки җәриянму шундақ аз санлиқларни ассимиляцияләш 

				арқилиқ толуқтурулиду. Шуниң билән биллә Испаниядики каталонлуқ һәрикәт, Италиядики аз санлиқ милләтләрниң һәрикити, Шотландияниң Улуқбританиядин бөлүнүшини көзлигән референдум вә шуниңға охшаш көплигән фактлар — Европидики интеграциялик вә ассимиляциялик җәриянларниң қарши күчләргә дуч келиватқанлиғини көрситиду. 

				Европидики этникилиқ җәриянларға иммигрантларниң тәсир қилиши иккитәрәплимилик болмақта. Европилиқ әлләрдин кәллгән иммигрантлар, адәттә, пухралиқни қлобул қилиш вә арилаш нека арқилиқ асасий этникилиқ муһитқа паал рәвиштә ассимиляциялиниду. Европида яшайдиған азиялик вә африкилиқ иммигрантлар европилиқлар билән арилишишқа тиришмайду, униң асасий сәвәви — диндики пәриқ (иммигрантларниң көпчилиги—мусулманлар). ХХ ә. иккинчи йеримидики Европа хәлқиниң этникилиқ тәркивиниң өзгиришини тәрипләш үчүн “мультикультурализм” аталғуси қоллинилиду. Һазир көплигән европилиқ дөләтләрниң пайтәхтлири аһалисиниң үчтән бир яки төрттән бир бөлигини иммигрантлар тәшкил қилиду вә уларниң көп бөлиги Азия вә Африка дөләтлиридин кәлгән чәт әлликләр. 

				Аләмниң этникилиқ қияпити һәрхил, әнди этникилиқ алақә-мунасивәтләр болса техиму мурәккәп вә зиддийәтлик болмақта. Адәмниң этникилиқ тәәллуқлиғини сақлаш униң психологиялик зөрүрийити болуп һесаплиниду, сәвәви у адәмгә әтрап муһитта өз орнини тепишқа ярдәмлишиду. 

				1.	Аләмниң этникилиқ хәритиси дегинимиз немә?

				2.	Асасий тил аилилири қачан шәкилләнди?

				3.	Европиниң этникилиқ хәритисиниң өзгиришигә “Хәлиқләрниң улуқ көч-көчи ниң” қандақ әһмийити болди?

				4.	Евразияниң этникилиқ хәритисиниң өзгиришигә моңғол басқунчилиғи қандақ тәсир қилди? 

				Тапшурма

				1. Муһакимә қилиңлар. Бапниң мәтнидә этникилиқ хәритигә муһим өзгиришләр киргүзгән аләмлик тарихниң үч жирик вақиәси алаһидә бәлгүләнгән: “Хәлиқләрниң улуқ көч-көчи”, Улуқ Моңғол империясиниң қурулуши вә Улуқ географиялик ечилишлар. Силәр, аләмниң этникилиқ хәритисигә мону тарихий вақиәләр қандақ тәсир йәткүзди дәп ойлайсиләр:

				1) Александр Македонскийни жүрүшлири.

				2) Азия вә Африкида мустәмликә системиниң қурулуши.

				3) Иккинчи дуния урушидин кейин аләмлик жирик мустәмликә системиниң ғулиши.

				2. Муһакимә қилиңлар. Аләмлик этникилиқ хәритиниң өзгиришигә постиндустриялик (әхбаратлиқ) дәвирдики җаһанлишиш қандақ тәсир йәткүзиду?

					Бу дәристә:

					• бирхиллиқ дегинимиз немә дегән соалға җавап издәймиз;

					этникилиқ уйғунлуқ;

					этникилиқ бирхиллиқ муаммилири;

					миллий бирхиллиқ тоғрилиқ оқуп билимиз.

					бирхиллиқ, өзигә хас аң-сәвийә, этникилиқ, миллий, мәлум җайға хас (мәһәллий), конфес-сионаллиқ. 

				§ 30. Этникилиқ вә миллий бирхиллиқ 

				“Бирхиллиқ” уқуминиң дәсләп илмий му-һитта, андин көпчилик қоллинишқа җарий қилинип, тарқилишиға америкилиқ психолог алим Э.Г.Эриксонниң өткән әсирниң оттурисида жүргүзгән психологиялик вә антропологиялик тәтқиқатлири сәвәп болди.

				Бирхиллиқ дегинимиз немә? Аддий сөз билән ейтсақ бу “Мән ким?” дегән соалға берилгән җавапқа охшайду. Бирхиллиқ — бу адәмниң өзигә хас аң-сәвийәси вә униң өз кимлигини тонуп-билиши.

				Бирхиллиқ (идентичность) — бу адәмниң өини өзи то-нуши, өзигә хас аң-сәвийиси вә шу арқилиқ өзиниң мәлум бир ирққа, этносқа, милләткә, нәсилгә, җәмийәткә, динға, мутәхәссисликкә вә һаказиларға ятидиғанлиғини һис қилиши. Адәмниң бирхилллиниши һәрхил болиду..

				Этникилиқ бирхиллиқ. Этникилиқ бирхил-лиқ иҗтимаий бирхиллиқниң тәркивий бөлиги болуп һесаплиниду. Этникилиқ ениқлиниш теги-тәти вә туғулған йери, тил вә мәдәнийити, ата-анисиниң қайси этникиға тәәллуқлиғи охшаш бирқатар объектив сәвәпләр арқилиқ бәлгүлиниду. Этникилиқ бирхиллиқниң муһим үч тәркиви бар: өз этносиниң алаһидиликлирини билиш; этносқа тәәллуқлуғидин пәхирлиниш вә өзини шу этносниң әзаси сүпитидә көрситиш.

				Өзиниң мәлум бир этникилиқ умумийлиққа — “этносқа” тәәллуқлиғини һис қилиш вә өзини өзгә этнослардин бөлүп қараш шәхсниң этникилиқ бирхиллиғи дәп атилиду.

				Көплигән адәмләр бирла этнос вәкили болуп һесаплиниду яки уларда моноэтникилиқ бирхиллиқ сезими бесим. Әгәр адәмниң ата-аниси бир этнос вәкили болса, у чағда у бир этнос қәдрийәтлирини вуҗудиға сиңирип, шу тилда сөзләп, бир мәдәнийәт, бир әнъәнә вә урпи-адәт асасида тәрбийилиниду, адәмниң йетилишигә һеч тосалғу болмайду. Өз этносиниң толуқ әзаси болуп, вуҗудиға этникилиқ бирхиллиқни сиңдүриду. Әгәр ата-ана түрлүк этнос вәкиллири болса,“мәсилән, рус-украин”, адәм уларниң бириниңла мәдәнийитини вуҗудиға сиңдүриду. 

				Һәрқандақ адәм миләтләрара мунасивәт пәйтидә өзиниң этникилиқ бирхиллиғини алаһидә һис қилиду. Пәқәт шу чағдила униңға “өзиниң” 

				вә “өзгиниң” арисидики мәдәний айримчилиқ ениқ байқилиду. Адәм ана тил, мәдәнийәт, дин, тарихий хатирә “миллий” характер охшаш хас бәлгүләр арқилиқла өз хәлқини (йәни этносни) “өзгиләрдин” пәриқ қилалайду. 

				Этникилиқ өзигә хас бирхиллишиш муаммилири. Әгәр арилаш неканиң әвлатлири өзлиригә мунасивити бар мошу икки этносниңму өзигә хас алаһидиликлиридин хәвәрдар болса, өзлириниң улар билән мунасивитини һис қилса вә шу этнос вәкиллири билән болған мунаси-вәт вақтида өзлирини иҗабий тәрипидин көрситәлисә, у чағда бу қош бирхиллиққа елип келиду. Әгәр адәм этникилиқ мунасивәттә өзиниң ениқ бирхиллиғини билмисә, өзиниң “қандаш” йеқини болуп һесап-линидиған қандақту бир этносниң этникилиқ алаһидиликлирини толуқ тонуп билмисә, һечбир этносниң мәиший вә адәмгәрчилик қаидилири билән тилини, мәдәнийитини билмисә, у этникилиқ бирхиллиқ турғусидин маргинал болуп һесаплиниду. Ундақ адәм өзини һечбир этносқиму ятқузмайду. 

				Әгәр адәм өзини иҗтимаий, болупму этникилиқ топлуқ турғудин бирхиллаштуралмиса, у чағда у туққанчилиқ мунасивәтлиридин, дост-лиридин, вәтинидин айрилип, “әлдин жирақлаштурулған”,“һечким әмәс бирәвгә айлинип” кочида қалиду. Қазақ җәмийитидә қандақту бир сәвәпләр түпәйли уруқтин (жүздин) жирақлитилған адәмләр әлдин қоғланған болуп һесапланди. 

				Бирхиллиқниң йоқилишиға адәмләрни күч билән башқа муһитқа мәҗбурий көчириш вә балиларниң ата-анисидин айрилип, житим қелип, өз хәлқидин ят муһитта тәрбийәлиниш әһваллири сәвәп болиду. Кичигидин житим қалған бала, өзини асриған җәмийәтниң әзаси сүпитидә һис қилип, йеңи бирхиллиқта өсиду. Бирақ у өзиниң алдинқи бирхиллиғида мәлум рәвиштә узақ яшиған болса, у чағда бурунқи бир-хиллиқни йоқитиштин пәйда болған азап вә зәрдаплар униң пүткүл һаяти мабайнида сақлиниду. Кеңәш дәвридә арилаш некаларниң көп болғанлиғи шунчеликки, бу җәриян этникилиқ бирхиллиқни мурәк-кәпләштүривәтти вә аһали арисида этноссизлиниш җәрияни жүрди: 

					Этникилиқ хилму-хилиқ

				Заманға “мувапиқ” вә “кеңәшлик” идеология этникилиқни қисип чиқарди. 

				Этникилиқ маргиналлишиш көпинчә житим балилар вә балилар өйидә тәрбийәләнгәнләр арисида, қачақлар вә мигрантлар лагерьлирида орунлашқанлар арисида көп учришиду. Буниңға қачақлар (муһаҗирлар) лагерьлирида өскән авған талиплири ноқул мисал болалайду. Тәрбийә-чиләр уларниң вуҗудиға конфессионаллиқ (диний) бирхиллиқни сиңдүрди, этникилиқ (пуштунлуқ) бирхиллиқ болса уларда шәкиллән-миди. Талиплар пуштун тилида сөзләшсиму, улар пуштунниң урпи-адәт вә әнъәнә-дәстүрлиригә риайә қилмиди, башқичә ейтқанда улар әндиликтә мәһийәт җәһәттин пуштун болуштин қалди. 

				Өзгә әлгә көчүп кәткән иммигрантлар қийин әһвалларни баштин өткүзиду. Уларға өз “мениңкини” ички вә сиртқи дәп бөлүшкә тоғра келиду. Сиртқи “Мени” өзини қобул қилған муһитқа тән болуп, шу-ларниң қануни вә тәртип-интизамини сақлашқа, сайламларға қатни-шишқа, хошна вә кәсипдашлири арисида өзгә, шу тилда мунасивәт қилишқа мәҗбурлайду, “ички мени” болса өз өйидә ечилип, сиртта қалған өз елидикидәк яшашқа мүмкинчилик бериду. Адәмгә өз вәтини вә хатирилирини унтуш мүмкин әмәс, шу түпәйли у бурунқи өмүр-баяни вә хатирисини йоқатсмаслиққа бар күчини сәрип қилиду. Шу түпәйли Европа вә Шималий Америка әллиридә еврей “кварталлири” вә хитай “қонушлири” һинд вә әрәп “қәлъәлири” пәйда болған. Ят әлгә, өзгә цивилизациягә көчүп барған адәмләр, адәттә, өз йәрләшлири вә йеқинлириниң йениға көчүп, өйдә йегән таамини йәп, тиңшиған нава-сини аңлиғуси келиду. Мәсилән, АҚШқа онлиған жилдин бурун көчүп берип, инглиз тилини билмәй тирикчилик қиливатқан адәмләрни көпләп учритишқа болиду. Имигрантларниң балилири гоя “икки орундуқта олтарғандәк” һаләттә яшимақта. Улар йеңи әһвалға маслишишқа ин-тилип, өзлирини қобул қилған муһитқа сиңип кетишкә тиришиду, мабада улар синипида азчилиқни тәшкил қилса, бу җәриян техиму тез жүриду. Әнди ата-анилири болса өз пәрзәнтлирини өз муһитида тәрбийәләшкә тиришип, туққанлири билән пат-пат арилаштуруп, өз ара некалишишларму көп учрайду. Йәрлик бирхиллиққа сиңмәй, мошундақ қош мәдәнийәтниң оттурисида қалған балилар һәрхил топларға бөлүнүп, турмушиниң төвәнлигини иҗтимаий тәңсизликтин көрүп, экстремист-иғвагәрләрниң оңай “олҗисиға” айлиниши мүмкин. Азия вә Африка әллиридин Европа вә Шмалий Америкиға көчүп кәлгүчиләр “долқунини” әстә тутуп, иммигрантларниң бирхиллиқ мәсилиси мурәккәплишиверидиғанлиғини байқашқа болиду.

				Миллий бирхиллиқ — тарихий, империялик, вә сәясий бирхиллиқ чүшәнчилирини, пухралиқни, вәтәнпәрвәрликни (патриотизм) өз ичигә алидиған көп мәналиқ уқум. Миллий бирхиллиқ җәмийәтниң туташлиғи вә дөләтниң бәрқарарлиғиға беваситә мунасивәтлик болиду. 

				Миллий бирхиллиқ — җәмийәтниң өзини тонуп-билишидики “әйниги”. Адәмләрни биртуташ милләткә “умумийлиқ қияпити” бирләштүриду: умумий территория, әвлат, тарих, мәдәнийәт нормилири, қанунлар тоғрилиқ тәсәввур. Миллий бирхиллиқ миллий дөләт пәйда болғанда шәкиллиниду.

				Миллий бирхиллиқ — өзиниң мәлум бир сәясий милләткә (дөләткә егә милләткә) тәәллуқлиғини һис қилиш.

				Миллий бирхиллиқ мундақ тәркипләрдин ибарәт: 

				1) иҗтимаий яки миллий-пухралиқ (күндилик тирикчилик вә иш-паалийәт, тил, мәдәнийәт, ихтисат билән бирхиллаштуруш).

				2) сәясий яки миллий-дөләтлик (дөләтлик һакимийәт, униң институтлири вә рәмзлири билән — чегариси, армияси, дөләт рәһбири, пухралиғи, гимни, туғи, герби билән бирхил-лаштуруш).

				Миллий бирхиллиқтики чоң айримчилиқлар дөләтлик турақсизлиққа вә милләтниң пар-чилинип бөлүнүшигә елип келиду. 

				Этникилиқ бирхиллиқ — этносқа мунасивәтлик екәнлигини һис қилиш, миллий бирхил-лиқ болса — сәясий милләткә(дөләттики милләткә) мунасивәтлик екәнлигини һис қилиш.

				Миллий мәнпийәтләр вә миллий бирхиллиқ бир дөләтниң пухрали-рини, бир әлниң турғунлирини бирләштүриду. Бу бир умумий террито-

							Диққәт ағдуруңлар!

							Ядиңларда сақлаңлар 

							Ядиңларда сақлаңлар 

					Миллий бирхиллиқни шәкилләндүрүшкә вәтәнпәрвәрлик тәрбийә ярдәмлишиду

				риядә милләт-хәлиқ ортақ диний вә зайирлиқ қәдрийәтләрни, умумий миллий муамилә тилини бәрпа қилиши билән бағлинишлиқ. Бу миллий дөләтни бәрпа қилидиған биртуташ вә нисбәтән бир тәктлик җәмийәтни тәшкилләшкә ярдәмлишиду: француз, испан, британлиқлар вә башқиму европилиқ хәлиқләр; аргентинилиқлар, бразилияликләр в.б. латинамерилиқ хәлиқләр, Азия вә Африкиниң мустәмликиликтин кейинки хәлиқлири. Бәзи дөләтләрдә хәлиқләрниң һәрхил мәдәнийити вә территориялик мунасивәтлириниң начарлиғидин бу хил җәриянлар өзгичә маңиду. Мундақ әһвалда миллий дөләтниң орниға империя орнап, империялик, миллий вә этникилиқтин жуқури бирхиллиқ шәкиллиниду. Империялик бирхиллиқму миллий бирхиллиқ охшаш роль атқуриду, пәқәт империядә өз хәлқини өзгә этникилиқ хәлиқләр вә дөләтләргә қариғанда артуқчә баһалаш бесим болиду. 

				Миллий бирхиллиқ көпинчә урушларниң болупму мустәқиллик, әркинлик ишәнчә-етиқат үчүн болған урушларниң тәсиридә шәкилләнди. Униң беришида қәһриманлар көпчиликкә тонулуп, аһалиниң ана юрт, ата макан-Вәтини билән алақиси күчийиду. Бу вәтәнпәрвәрлик сезим-һиссиятлирини ейтарлиқ мустәһкәмләйду.

				Дөләт барлиқ ресурслиқ мүмкинчиликләрни пайдилинип, (дөләтлик рәмзләр, дәрисликләр, АӘВ, әдәбият вә сәнъәт в.б.), иҗтимаий вә сәясий бирхиллиқни йеқинлаштуридиған миллий бирхиллиқ сәяситини жүргү-зиду. Бу җәмийәт вә дөләтни җипсилаштуруш үчүн наһайити муһим. 

				Биринчи новәткә миллий яки миллийликтин үстүн бирхиллиқ чиқса (мәсилән, Франция, АҚШ вә Латин Америкиси әллири), у чағда этникилиқ бирхиллиқ суслишиду вә һәтта тамамән йоқилиду. Тарихий нуқтәий нәзәрдин қарайдиған болсақ, миллий дөләтчилик шәкиллини-диған дәвирдә этникилиқ бирхиллиқ миллий бирхиллиққа орун бериду. Әнди бир милләтлик яки “аз санлиқ милләтләр” наһайити аз пайизни тәшкил қилидиған дөләтләрдә этникилиқ вә миллий бирхиллиқ ариси-дики чегарилар йоқилиду вә сәясий (дөлити бир) милләтләр болса вақит өткәнчә этносларға айнилиду. Бу наһайити узақ жүридиған җәриян һәмдә аз санлиқ милләтләрниң өз моҗутлиғи, өзигә хас мәдәний ала-һидиликлирини сақлап қелишқа һәтта территориялик автономия тәләп қилишиға елип келидиған қарму-қарши тенденцияләрни пәйда қилиши мүмкин.

				1.	Бирхиллиқ дегинимиз немә?

				2. Этникилиқ бирхиллиқ дегинимиз немә?

				3.	Этникилиқ вә миллий бирхиллиқ арисидики пәриқләр қандақ? Қазақстан мисалида чүшәндүрүңлар.

				4.	Қандақ дөләтләрдә миллийликтин үстүн бирхиллиқ шәкиллиниду? Мисалларни кәлтүрүңлар.

								Билимиңни тәкшүр

					Бу дәристә:

					• “ассимиляция” чүшәнчиси;

					• ассимиляция сәвәплири вә аз санлиқ хәлиқләрниң йоқилиши тоғрилиқ;

					• аз санлиқ хәлиқләрниң мәсилилири тоғрилиқ билимиз.

				

			

		

		
			
				Тапшурма

				1. Муһакимә қилиңлар, жирақ чәттики қазақ авулидин (мәсилән Ғәрбий Қазақ-стандин, Нур-Султанға кәлгән адәмниң бирхиллиғи қандақ өзгириду? Әнди Москва, Стамбул, Әбу Даби, Нью-Йоркқа барған адәмниңчу? Әгәр тапшурмиға студент, ти-җарәтчи, спортсмен, дипломат, әмгәкчи, миллионер охшаш иҗтимаий топларға яти-диған рольларни қошсақ, у чағда тапшурма қанчилик мурәккәплишиду?

				2. 1924-жилқи Оттура Азия турғунлириниң миллий-территориялик турғудин бөлүнишигичә конфессионаллиқ бирхиллиқ бесчим болди. Өзбәкстанда бөлүнүш (“Мән мусулманмән”) цивилизациягә мувапиқ (“Мән —көчмәнмән”) йәрлик (“Мән —Сәмәрқәнтликмән”), уруқ, қәбилилик турғуда (“Мән —Лоқайлиқ ”), кәспий турғудин (“Мән —уста”), дегән бирхиллиқтин өтти. Андин кейин Өзбәк ССРда пухраларға “миллити өзбәк дегән паспорт берилди вә барлиқ өзбәкләрниң миллий қәдрийәтлири-ни — кийимидин — ашханиғичә, музыка, мемарчилиқ сәнъитигичә тәрғип қилиш башланди. Диний мәдрисиләрниң орниға кеңәш мәктиви кәлди, модернизация нәтиҗисидә шәһәрләрниң сани өсти, йеңи мутәхәссисликләр пәйда болди.

				Келәси соалларға җавап бериңлар: 1) Силәрниң оюңларчә, Өзбәкстанниң турғунлири бир әвлаттин кейин қандақ бирхиллиққа еришти? 2) Кеңәш дәвридә Өзбәкстан турғунлирида қандақ йеңи бирхиллиқ пәйда болди? 3) Шәһәрләр саниниң өсүши билән шәһәр турғунлириниң саниниң көпийиши бирхиллиққа қандақ тәсир қилиду?

				§ 31. Этносларниң ассимиляциялиниши. Аз санлиқ хәлиқләр мәсилиси (проблемиси) 

				Этносларниң ассимиляциялиниши. Бәзидә адәм өзигә ят (келип чиқиш теги бойичә) этникилиқ топқа бирхиллишиду. Бу әһвал адәмниң өзи келип чиққан топидин өзгә топ-ниң статус-мәртивиси болғанда жуқури яки ташқи уни шундақ қилишқа мәҗбурлиғанда йүз бериду. Кичик этнос вәкиллириниң көп-чилигиниң өзидин күчлүк һәмдә нопузлуқ башқа этносқа толуқ бирхиллиниши асси-миляциягә — бир этносни иккинчи этносниң сиңиривелишиға елип келиду. Мундақ әһваллар жирик дөләтләрдә, империяләрдә пат-пат йүз бериду. У йәрдики кичик этносларни жирик дөләт қурғучи этнослар өзлиригә сиңиривалиду. Ассимиляция җәриянида дәсләп аз санлиқ милләтләр маргиналлиниши йүз бериду (улар өз бирхиллиғини муһим, маһийәтлик сүпәтли-рини йоқитиду), андин чоң этносқа сиңиду, бәзидә йеңи этнос шәкиллиниду, әлвәттә кичик этносни өзигә сиңиривалған чоң этнос униң бәзи хусусийәтлирини қобул қилиду, бирақ кичик (ассимиляциялинидиған) этнос болса бәрибир өз бирхиллиғидин айрилип, йоқилишқа йүзлиниду.

					ассимиляция, деграда-ция, эволюция, дуния хәритиси, аннексияләр, титуллуқ милләтләр, кичик хәлиқләр,йәрлик хәлиқләр, хәлиқарилиқ һоқуқ

						Тирәк сөзләр:

				Инсанийәтниң этникилиқ тарихи беришида йоқилип, тарих әнчисигә кәткән талай чоң-кичик этнослар моҗут болған (Һазирқи Қазақстан территориясидә яшиған сақ, сармат, үйсүн, һун, қимақ, соғдилиқларни атап өтуш купайә).

				 Көплигән әһвалларда этникилиқ җәриянлар нәтиҗисидә жуюлуп кәткән жирик этносниң орнида гүллиниш вә чүшкүнлүкләрни бешидин өткүзгән “араллар” бар. Шундақ хәлиқләрниң үлгилири сүпитидә бас-килар, албанлар, бир қатар кавказлиқ этнослар вә Шималий Амери-кидики ирокезларниң наһайити турақлиқ этноси мисал болалайду. 

				Мәркизий вә Шималий Америкиниң көплигән йоқалған яки асси-миляцияләнгән қәбилилиридин пәриқләнгән һалда, ирокезлар өзиниң күчини, ана тилини сақлиған һалда барлиқ ирокез әмәсләргә қарши туралиди һәм өзиниң мәдиний-генитикилиқ кодини сақлап қалалиди. Көплигән кона-реликтлиқ этнослар бар. Уларниң бәзилири өлүп, йоқилиду, бәзилири башқа этникилиқ топлар билән ассимиляция-лишиду, үчинчилири болса, ирокезлар охшаш, өзлириниң миллий кимлик еңини вә сан җәһәттин турақлиғини сақлап қалиду.

				Этнографиядики ассимиляция (лат. assimilatio — охшаш) — этносниң пәриқлик бәлгү- алаһидиликлириниң йоқилиши вә уларни башқа этнослардин елинған алаһидиликләр билән авуштуруш болуп һесаплиниду. Ассимиляция —тил, дин яки мәдәнийәт турғусидин илгири өзгичә болған умумийлиқтики мәлум бир иҗтимаий топниң өзини өзи тонуп-би-лишидики этномәдәний еғишиши.

				Кичик этносларни мәҗбурий ассимиляцияләш. Ассимиляция их-тиярий характерда болуши мүмкүн вә этника арилиқ һәм конфес-сия арилиқ некалар нәтиҗисидә башқа хелә тартимлиқ, тәсирлик (абройлуқ) мәдәнийәткә аммивий этносқа вакаләтлик қизиқиш яки әгишиш нәтиҗисидә йүз бериши мүмкин. Шуниң билән ассимиляция мәҗбурий һалдиму әмәлгә ашурулиду. Бир хил мәдәний-тиллиқ муһит шәкилләндүрүш үчүн һөкүмран һакимийәт ассимиляцияләнгүчи кичик этнос-хәлиқләрниң мәдәнийити вә тилини бастуридиған қанунларни җарий қилиши мүмкин. 

				Инсанийәт тарихида жирик (сиңдүргүчи) этнослар, мәдәний-тиллиқ бирхиллиқни шәкилләндүрүш мәхситидә кичик этносларға нисбәтән мәҗбурий вә адәмгәрчиликкә ят усулларни қоллиниду. Мундақ усулларға:

				— тил вә мәдәнийәтни мәнъий қилиш;

				— депортация, (мәҗбурий көчириветиш яки көчирип әкелиш);

							Диққәт ағдуруңлар!

				— геноцид (аммивий қириш; йоқитиш);

				— дискриминация (адаләтсиз мунасивәт вә мәлум һоқуқлирини чәкләш);

				— сегрегация (резервацияләргә, айрим “кварталларға”йәккә орунлаштуруш) .

				Ихчам, кичик этносларниң йоқилиши этносни тәшкил қилидиған адәмләрниң җисманий өлүши әмәс,бәлки этникилиқ умумийлиқларниң парчилиниши вә униң бөләклирини башқа этносларниң аассимиляция қилиши. Йәни адәмләр һаят қалиду, бирақ этнос системилиқ туташлиқ сүпитидә йоқилиду. 

				Инсанийәт тарихиға-заманивий цивилизациялик яндишиш һәрбир этносниң, милләтниң вә цивилизацияниң надир мәдәний алаһидилик-лиригә зор диққәт бөлүш зөрүрийитини билдүриду. Мошу алаһидиликләр этносқа һәрқандақ мурәккәп тарихий шараитларда, һәрқандақ еғир вәзийәтләрдә өзиниң тәкрарланмас өзлигини пәқәт сақлап қилишқила ярдәмләшмәстин,бәлки һәм униң һаят-мамати, моҗутлуғи үчүн мәсъул. Надир мәдәний бәлгүләр йеңи әвлатқа шу этносқа киридиған адәмләр-ниң өзигә хас еңи вә мәнивий алимини ениқлайдиған әҗдатлиридин тил, әпсанә-мифология мәдәний символларда кодланған әхбарат түридә берилиду. Өзигә хас мәдәнийәтни йоқитиш — башқа ят мәдәнийәткә арилишип, униң йоқилишиға елип келиду. Шуңлашқа һәрбир этнос үчүн өзигә хас мәдәнийәт вә әнъәниләрни сақлаш — милләт келәчигиниң капалитидур.

					Америкиниң йәрлик хәлқи — индеецлар

				Аз санлиқ хәлиқләрниң (этносларниң) мәсилилири. Аз санлиқ хәлиқләр мәҗбурий ассимиляциядинла әмәс, шундақла уларниң һаятиға бөсүп киргән индустриялик арилишиштинму зәрдап чәкмәктә. Уларниң көпчилиги өз территориялиридики, уларниң иҗтимаий вә экологиялик ақивәтләрни һесапқа алмай жүргүзүватқан санаәтлик өзләштүрүш, арилишиш нәтиҗисидә йоқилип, түгәш яки миллий кимлик вә хас мәдәнийитидин мәһрум болуш алдида турмақта. Мәсилән, Шималий Америкидики йәрлик аһали пәқәт мустәмликичиликтинла әмәс, бәлки санаәтниң җиддий риваҗлиниши ақиветидинму толуқ йоқилип кәтти. Сибирьни санаәтлик турғудин өзләштүрүш шу тәвәдики кичик хәлиқләрниң йоқилип кетишигә сәвәп болди: улар ассимиляцияләнди яки йоқилип кетиш алдида турмақта. Бу улар үчүнму, умумән инсанийәт үчүнму орни толмас һәсрәт, йоқи-тиш болмақ. Пәқәт автономия һоқуқини беришла кичик этносларға өз мәдәнийити вә тилини, миллий урпи-адәтлири, әнъәнә-дәстүр-лири, йәни миллий қәдрийәтлирини сақлап қелишқа мүмкинчилик бериду.

				Кичик хәлиқләр мәхсус дөләтлик қоғдаш вә ярдәмгә муһтаҗ. Шундақла аз санлиқ милләтләр тиллиринниң турақлиқ тозуп, өчүшиму әскирилишкә тегиш. Тарихий шараитларға бағлиқ башқа тилларниң һөкүмранлиғидики зонида қалған хәлиқләр өз әҗдатлириниң мәдәний контекстиға қайтиш мүмкинчилигини йоқитиду. Аз санлиқ хәлиқләр тиллириниң заваллиғи (деградация) милләтниң мәдәний контекстиниң намратлишип соғулушиға елип келиду. Йоқилиш ховуп төнгән тилларни сақлаш вә тәррәққий әткүзүш — бу дөләтлик әһмийәткә егә мәсилә болуп һесаплиниду. 

				 Аз санлиқ хәлиқләр вә уларниң һоқуқини қоғдаш. Адәттә, аз санлиқ хәлиқләр дәп, өзлириниң тарихий шәртләнгән территориясидә яшайдиған йәрлик хәлиқләрни (автохтон аһалини) ейтимиз. Бирақ Хәлиқарилиқ һоқуқта та һазирғичә “йәрлик хәлиқләрниң” ениқ вә умумий етирап қилинған чүшәнчиси йоқ. Һәрһалда йәрлик хәлиқләргә тән бәзи бәлгүләр шәкилләнди. Биринчидин, бу уларниң һазир яшаватқан йери билән тарихий мунасивитиниң болуши (изчиллиқ). Иккинчидин, бу өзини өзи шуларниң қатаридин дәп тонуп-билиши. Йәни, йәрлик хәлиқләр өзлириниң автохтон екәнлигини билиду вә өзлириниң аһалиниң қалған бөлигидин өзгичә дәп һесаплайду. Үчинчидин, өз тилини, мәдәнийитини, урпи-адитини вә һаят тәрзини толуқ яки қисмән рәтләйдиған иҗтимаий-ихтисадий вә сәясий институтларниң моҗут болуши. Төртинчидин, өзлириниң этнос сүпитидә яшиши үчүн йерини вә этникилиқ өзигә хаслиғини сақлап қелишқа болған хаһиш-интилиши. 

				Мустәмликә вә мустәмликидин кейинки вақитта йәрлик хәлиқләр “аборигенлар”, “туземлиқлар”, “ят йәрликләр” (ингл. natives, aborigines) дегән намға егә болди вә қалақ, арқида қалған, тәрәққиятқа муһтаҗ дегән сүпәттә қараштурулди. Мундақ тәсәввур-чүшәнчиләр уларниң һоқуқини дәпсәндә қилип чәкләйдиған һәрхил концепцияләр, қанунлар, шундақла хәлиқарилиқ қарарларниң қобул қилинишиға елип кәлди.

				Хәлиқарилиқ дәриҗидә йәрлик хәлиқләрниң һоқуқини қоғдашта XXә. 70-жж. бурулуш характерлиқ дәвир болди.Шу чағда Бирләшкән Дөләтләр Тәшкилатиниң (БДТ) камситишниң алдини елиш вә аз санлиқларни қоғдаш комиссияси йәрлик хәлиқләрни камситиш мәсилилири бойичә әтраплиқ тәтқиқ жүргүзүшни тәклип қилиду. Мошу тәтқиқатларниң нәтиҗилири җәмийәтлик пикиргә қаттиқ тәсир қилди вә 1982-ж. БДТниң Ихтисадий вә иҗтимаий кеңиши БДТниң Инсан һоқуқлири бойичә Комиссиясиниң йенида Йәрлик хәлиқләр мәсилиси бойичә иш топини қуриду. 

				1990-жили БДТниң Баш Ассамблеяси 1993-жилни аләмниң йәрлик хәлиқлириниң Хәлиқарилиқ жили ретидә җакалиди. Ақивәттә Баш Ассамблея аләмниң йәрлик хәлиқлириниң икки хәлиқарилиқ он жиллиғини тәстиқлиди: 1995-жилдин 2004-жилғичә вә 2005-жилдин 2014-жилғичә. Һәр икки он жиллиқларниң мәхсити инсан һоқуқлири, маарип, билим, саламәтликни сақлаш, ихтисадий вә иҗтимаий тә-рәққият охшаш мәсилиләр бойичә йәрлик хәлиқләр алдида турған проблемиларни һәл қилиш үчүн хәлиқарилиқ һәмкарлиқни мустәһ-кәмләш болди. 

				2007-ж. 13-сентябрьда Баш Ассамблея йәрлик хәлиқләрниң һо-қуқлири тоғрилиқ Декларацияни қобул қилди. Декларация “йәрлик хәлиқләр” уқуминиң ениқлимилирини өз ичигә алмайду. Деклара-циягә мувапиқ, этнос тәрипидин өзини йәрлик хәлиқ дәп тонуши, һис қилиши — муһим кретерий болуп һесаплиниду. Деларациядә йәрлик хәлиқләр өзиниң яки өзиниң этникилиқ тәәллуқлиғини өзлириниң урпи-адәтлири вә әнъәнилиригә мувапиқ ениқлашқа һәқлиқ дейилгән. 

				Ахирқи он жиллиқта Декларацияни миллий, регионаллиқ вә хә-лиқарилиқ дәриҗиләрдә әмәлгә ашурушта ейтарлиқ утуқларға қол йәткүзүлди. Бирақ шуниңға қаримастин, йәрлик хәлиқләрни рәсмий тонуш,етирап қилиш вә әмәлиятта уларниң һәқ-һоқуқлирини әмәлгә ашуруш арисидики пәриқләр техичила моҗут. Буниң нәтиҗисидә йәр-лик хәлиқләр иҗтимаий йәккилиниш вә маргиналлишиштин зәрдап чәкмәктә вә өзлириниң асасий һоқуқлирини әмәлгә ашурушта ейтарлиқ проблемиларға дуч кәлмәктә. БДТниң мәлуматлири бойичә аләмниң 90 елидә 370 млн-чә йәрлиқ хәлиқләрниң вәкиллири яшайду. Улар барлиқ 

				аләм аһалисиниң 5%-тин сәл көпини тәшкил қилғини билән, аләмдики әң кәмбәғәлләрниң 15% -ти нәқ шуларға тәәллуқ. Йәрлик хәлиқләр 5 миң түрлүк мәдәнийәтләр вә аләм тиллириниң бесим көпчилигиниң егилиридур. Һазир дуниядики тилларниң умумий сани тәхминән 7 миңни тәшкил қилиду. 

				Һазир ЮНЕСКО кичик этносларниң мәдәнийитини сақлаш бойичә чарә-тәдбирләрни қоллаш үчүн ейтарлиқ мәбләғ бөлмәктә, чүнки җәмийәт инсанийәт цивилизацияси өзиниң хилму-хиллиғи, алаһи-дилиги билән қиммәт, гөзәл екәнлигини һәрбир хәлиқ вә униң тилиниң тәкрарланмас һәм надир екәнлигини чүшәнди. 

				1.	Ассимиляция дегән немә?

				2.	Ассимиляцияниң қандақ түрлири моҗут?

				3.	Кичик хәлиқләрниниң ассимиляциялиниш вә йоқилиш сәвәплирини атаңлар.

				4.	XX ә.70-жж.дуния җамаәтчилигиниң кичик хәлиқләргә болған көзқариши қандақ болди?

				5.	БДТниң аләмниң йәрлик хәлиқлирини қоғдаш бойичә ишлири тоғрилиқ сөзләп бериңлар.

				Тапшурма: 

				1. Муһакимә қилиңлар. Сталин дәвридә бәзи аз санлиқ хәлиқләр әриксиз һалда йәр ағдурулди, җүмлидин Қазақстанға. Қазақстан тарихидин алған билимиңларни яки Интернет әхбаратини пайдилинип, улар қайси этнослар екәнлигини ейтиңлар. Депортация немә сәвәптин жүргүзүлди?Униң мәхсити немә болди, у қандақ жүрди? Сталинчә депортацияни ақивәтлири қандақ болди? Депортациягә учриған аз санлиқ хәлиқләрниң ассимиляциялиниши қандақ әһвалда еғир болди яки йеник өтти, бу немигә мунасивәтлик. 

				2. Йәрлик хәлиқләрниң һоқуқи тоғрилиқ үзүндә оқуп, БДТ Декларациясидин:

				1) Декларация йәрлик хәлиқләргә аит адәмниң қандақ һоқуқини етирап қилиду? 

				2) БДТ йәрилик хәлиқләрниң адәм һоқуқиниң қайси йөнилиштә бузулушиға қарщи билдурүш ясиди?

				3) Аз санлиқ хәлиқләрниң өз тәғдирини өзи ениқлаш һоқуқини етирап қилишниң (өзиниң сәясий мәртивисини әркин ениқлашниң) әһмийити немидә?

				4) Немә сәвәптин йәрлик хәлиқләрниң мәдәний әнъәнилирини сақлаш вә җанланду-руш уларниң мустәқил маарип системисини бәрпа қилиш һоқуқий турғидин муһим?

				5) Йәрлик хәлиқниң йәргә, территорияләргә, ресурсларға дегән һоқуқий прин-ципиниң алаһилилиги немидә? 

				Баш Ассамблея, ... йәрлик хәлиқләр барлиқ башқа хәлиқләр билән баравәр вә шу чағда, барлиқ хәлиқләрниң бир-биридин аҗритилишиға, өзини башқилардин алаһидә дәп һесаплишиға вә өзиниң мундақ хусусийитидә һөрмәтни егәллишигә һоқуқини етирап қилип, ... йәрлик хәлиқләр башқиларниң арисида, мустәмликиләш вә өзлириниң йеридин, чегарилири вә хам әшиялиридин айрилиши нәтиҗисидә тарихий адаләтсизликниң қурванлири болди, бу өз новитидә, уларни, болупму өзлириниң муһтаҗлиқлири вә мәнпийәтлиригә мувапиқ тәрәққий етишкә һоқуқлирини әмәлгә ашурушқа тосалғу болидиғанлиғи үчүн хаватирлинип,... шундақла дөләтләр билән 

				түзүлгән шәртнамиләр вә келишим вә башқа ... келишимләрдә бәкитилгән йәрлик хәлиқләрниң һоқуқлирини һөрмәтләш вә қәдирләшниң наһайити лазимлиғини етирап қилип, ... йәрлик хәлиқләрниң йәр вә чегарилирини қуралсизландуруш аләм милләтлири вә хәлиқлириниң тиничлиғи, ихтисадий вә иҗтимаий алға бесиши вә тәрәққий еетишигә өз ара чүшәнчә вә достлуқ мунасивәткә қошқан үлүши екәнлигини тәкитләп, шундақла шәртнамиләр, келишимләр, вә башқиму келишимләр вә улар көрситидиған мунасивәтләр йәрлик хәлиқләр вә дөләтләр арисидики хелә мустәһкәм һәмкарлиқниң асаси дәп һесаплап,... һәмкарлиқ вә өз ара һөрмәт роһида тутуш керәк болған эталон сүпитидә төвәндики Бирләшкән Дөләтләр Тәшкилатиниң йәрлик хәлиқләр һоқуқи тоғрилиқ Декларациясини тәнтәнилик рәвиштә җакалайду:

				1-мадда. Йәрлик хәлиқләр коллективлиқ вә айрим һалда Бирләшкән Дөләтләр Тәшкилатиниң Устави билән, Инсан һоқуқлири тоғрилиқ умумға ортақ декларация билән. Инсан һоқуқлириға аит хәлиқарилиқ һоқуқ нормилири билән етирап қилинған инсанниң барлиқ һоқуқлири вә асасий әркинликлирини толуқ әмәлгә ашурушқа һоқуқлуқ.

				2-мадда. Йәрлик хәлиқләргә ятидиған шәхсләр вә йәрлик хәлиқләр барлиқ башқа хәлиқләр билән вә уларниң ичидики айрим шәхсләр билән тәң һәмдә әркин өзлириниң һоқуқлирини әмәлгә ашуруш вақтида һәрһандақ камситиштин, болупму уларниң йәрлик яки өзигә хас келип чиқиши асасидики камситиштин хали,әркин болушқа һәқлиқ. 

				3-мадда. Йәрлик хәлиқләр өзини өзи ениқлашқа һәқлиқ. Мошу һоқуқ асасида улар өзлириниң сәясий мәртивисини әркин рәвиштә орнитип, өзиниң ихтисадий, иҗтимаий вә мәдәний тәрәққиятини әркин әмәлгә ашуриду. 

				4-мадда. Йәрлик хәлиқләр уларниң өзини өзи ениқлаш һоқуқини әмәлгә ашурған чағда уларниң ички вә йәрлик ишлириға шундақла уларниң автономлуқ паалийәтлирини мәбләғ билән тәминләш паалийәтлири вә васитилири автономия вә өзини өзи идарә қилишқа һәқлиқ. 

				8-мадда. Йәрлик хәлиқләр вә уларға ятидиған шәхсләр уларниң мәдәнийәт йоқитиш мәхситидики мәҗбурий ассимиляция яки тәсиргә учримаслиққа һәқлиқ...

				10-мадда. Йәрлик хәлиқләр өзлириниң йәрлири яки чегарилиридин мәҗбурийәт рәвиштә орун йөткәшкә тегиш әмәс. Һечбир орун авуштуруш йәрлик хәлиқләрниң әркин, ихтиярий вә алдин-ала һәм аңлиқ келишимисиз жүргүзүлмәйду... 

				11-мадда. Йәрлик хәлиқләр өзлириниң мәдәний әнъәнилири вә урпи-адәтлирини сақлашқа һәм җанландурушқа һәқлиқ.

				12-мадда. Йәрлик хәлиқләр өзлинириң мәнивий вә диний әнъәнилири, урпи-адәтлирини сақлашқа, бәҗиришкә, тәрәққий әткүзүшкә вә беришкә һәқлиқ; башқа адәмләрниң қатнишишисиз өзлириниң диний вә мәдәний муһим орунлирини сақлашқа, қоғлашқа вә у йәргә беришқа һәқлиқ; өзлириниң урпи-адәт буюмлирини қоллинишөқа вә уларға егидарчилиқ қилишқа һәқлиқ вә вапат болғанларниң мейитини вәтинидә дәпнә қилишқа һоқуқлуқ.

				13-мадда. Йәрлик хәлиқләр өзлириниң тарихини, тилини, еғиз иҗадийити әсәрли-рини, философия, йезиғи вә әдәбиятини җанландурушқа, қоллинишқа вә кәлгүси әвлатқа беришкә шунлдақла җамаәләр, әлләр вә шәхсләргә өзигә хас намлар берип сақлашқа һәқлиқ. 

				14-мадда. Йәрлик хәлиқләр уларниң мәдәнийитигә мувапик келидиған үгитиш, оқутуш усулиға мувапиқ келидиған анатилида билим беридиған маарип системилири вә оқуш орунлирини тәшкилләшкә һәсм уларни назарәт қилишқа һәқлиқ.

				24-мадда. Йәрлик хәлиқләр өзлириниң әнъәнивий медицинисиға вә муһим шипалиқ өсүмлүкләрни, һайванатлар вә минералларни сақлашни қошуп, өзиниң давалаш 

				тәҗрибисини, миллий тибабәтчилигини сақлашқа һоқуқлуқ. Йәрлик хәлиқләргә ятидиған шәхсләр, һечбир камситишсиз иҗтимаий вә медицинилиқ паалийәтниң барлиқ түрлиригә қол йетимлиқ болушқа һәқлиқ.

				26-мадда. Улар әнъәнивий түрдә егәллигән алған яки башқа түрдә қолланған чегарилар вә хам әшияларнға һоқуқлуқ... 

					Бу дәристә:

					• этника арилиқ мунасивәтләр вә уларға тәсир қилидиған амилларни;

					• этносларниң өз ара мунасивитини;

					• миллий мәсилини;

					• миллий сәясәт тоғрилиқ билимиз.

				Аләм тарихидики этника арилиқ мунасивәтләр

				§ 32. Этника арилиқ мунасивәтләр: мәсилилири вә зиддийәтлири

				Этника арилиқ мунасивәтләр. Полиэтни-килиқ (көп милләтлик1) бирнәччә жирик вә ки-чик этнослар вә этникилиқ топлар яшайдиған дөләттә, милләтләр арисида өз ара мәлум бир мунасивәтләр орнап, тәрәққий етиду. 

				Полиэтникилиқ дөләттә этнослар вә этнослуқ топлар арисида қелиплашқан өз ара мунасивәт этника арилиқ мунасивәтләр дәп атилиду. Уларға этносларниң ихти-сатта, сәясәттә, иҗтимаий саһа вә мәдәнийәтики өз ара һәрикәтлири вә һәрхил этносқа (“милләткә”) тәәллуқ адәмләрниң өз ара хусусий мунасивәтлириму ятиду.

				Өз ара қатар яшаватқан этнослар арисидики мунасивәтләрниң қайси дәриҗидә шәкилли-нишигә көплигән амиллар тәсир қилиду.

				Биринчидин, бу тарихий амиллар, униңға бесивелишлар, мәҗбурий қошувелиш, депор-тация, геноцид, хәлиқни мәҗбурий һалда ассимиляциягә учритиш ятиду. Этносниң тарихий хатирисидә йүз бәргән қайғулуқ вақиәлири һечқачан унтулмайду, һәтта у наһайити қедимда йүз бәргән болсиму, бәрибирла хатиридә ядлиниду. Бир этнос башқа этностин зиян чәксә, яки униңдин һоқуқлири дәпсәндә қилинса, у чағда уларниң арисидики мунасивәтләр мурәккәп әһвалда шәкиллиниду. 

				Иккинчидин, бу сәясий амиллар: дөләтниң қайси бир милләтләргә тутқан сәясити, мәсилән, этносларни дискриминациягә учритиши мүмкин. Шундақла бу амиллар топиға сәясий элитиниң түрлүк этносларға дегән көзқаришиниму қошушқа болиду. 

				
					1 Рус тилида “полиэтникилиқ” сөзиниң орниға қоллинилған сөз. 

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

			

		

		
			
				5-бап

			

		

	
		
			
				231

			

		

		
			
				Үчинчидин, бу иҗтимаий амиллар: җәмийәттә этникилиқ вә иҗтимаий стратификация өз ара қандақ шәкиллиниду. Мәсилән, АҚШ WASP (“ақ тәнлик инглиз-саксонлуқ протестантлиқ” хәлиқ) көп вақитқичә алий иҗтимаий имтиязларға егә болди, католиклиқ Европа әллиридин кәлгәнләр яки Азияликләр вә афроамерикилиқлар, “латинлиқлар” (Латин Америкиси әллиридин чиққанлар) вә башқиму WASP категориясигә ятмайдиғанларниң иҗтимаий шараити төвән болди. Буниң зәрдаплири һелиғичә билинмәктә. Бирләшкән Әрәп Әмирликлиридики алий иҗтимаий паравәнликләргә у йәрдики йәрлик 20% әрәп турғунлирила егә, әнди у йәрдики һәрхил этникилиқ топтин чиққан иммигрантлар дөләттики барлиқ еғир, қара ишларни әмәлгә ашуриду, уларға төвән мааш төлиниду. Һәрхил этнослар вә этникилиқ топ вәкиллириниң иҗтимаий айримчилиқта болуши, болупму билим елиш вә ишқа орунлишишта (мәсилән, тиллиқ тосалғуларға учриши), этника арилиқ мунасивәтләргә өз тәсирини йәткүзиду. 

				Төртинчи топни мәдәний вә цивилизациялик амиллар тәшкил қилиду—улар җамаә яки һәрхил динлар, әнъәниләр, қәдрийәтләр вә этникилиқ қаидиләр вә тил. Ейтайлуқ, Евроиттипақта көплигән полиэтникилиқ милләтләрни бирләштүргән “йәрлик” европилиқ-христианлар, илгири көплигән европилиқ христианлар билән өз ара мунасивити яхши болмисиму, Азия вә Африкидин көчүп кәлгән мусулман иммигрантларға христиан сүпитидә өз қаршилиғини вә наразилиғини билдүриду, ипадиләйду.

				Қандақту бир этника арилиқ мунасивәтләрниң шәкиллинишигә психологиялик вә вәзийәтлик амиллар тәсир қилиду. Униңға этнос-ларниң әнъәнивий мәдәнийитигә асасланған стереотипниң әһмийти зор. 

				Бу әснада башқа этнослар билән өз ара мунасивәтни шәкилләндүриди-ған иҗабий яки сәлбий (йеқимлиқ яки йеқимсиз) ениқлима орнайду. 

				Этнослар арисидики өз ара мунасивәтләр дайим уйғун һәмдә тиничлиқ хошнидарчилиқ әһвалда шәкилләнмәйду. Тарихтин этникилиқ (миллий) маҗралар вә өз ара чүшәнмәсликләрни, ишәнмәсликләрни, һәтта этнослар арилиқ тоқунушларни көпләп учритишқа болиду. Мошу келишмәсликләрниң ичидики әң мурәккәплири территориялик вә сәясий мәсилиләр болуп һесаплиниду. Шуниң билән биллә, этникилиқ зиддийәтләргә чоң этнос билән кичик этнос арисидики, җүмлидин йәрлик этностики (“миллий азчилиқтики”) келишмәсликләр ятиду. 

				Этнослар яки этникилиқ топлар арисида пәйда болған келишмәсликләр этника арилиқ зиддийәтләр дәп атилиду.

				Полиэтникилиқ дөләттики этника арилиқ зиддийәтләрниң мурәккәп-лишишигә икки еқимниң тоқунуши асасий сәвәп болиду — униң биринчиси этносларниң өзигә хас этномәдәний болмуш-моҗудатлиғини сақлашқа болған интилиши, иккинчиси, һазирқи җаһанлишиш шараитида ортақ қәдрийәтләрниң шәкиллинип, хәлиқниң өз болмуш- моҗутлуғидин аҗрашқа башлиши. Йәнә бир сәвәп тарихий турғуда қелиплашқан әнъәниләр вә мәдәнийәтни, җүмлидин диний етиқатни сақлашқа вә қоғдашқа мунасивәтлик пәйда болиду. 

				Этносларниң өз ара тәсирлишиши. Этника арилиқ мунасивәтләрниң кәң мәнада қоллинилиши этносларниң сәясәткә, ихтисатқа, мәдәнийәт вә иҗтимаий саһаға мунасивитиниң беришида әмәлгә ашиду. Бу әснада сәясий аспекти алаһидә әһмийәтлик болуп һесаплиниду. Униңға этносниң өз тәғдирини өзи һәл қилиши: эносқа өзини өзи рәтләш һоққуқиниң берилгәнлиги, өзини өзи идарә қилишиға, автономиялигигә яки өз тилида билим елиш, ана тилидики АӘВ охшаш қандақту бир мәдәний алаһидилинишигә мүмкинчилик вә шараитларниң яритилғанлиғи ятиду. Сәясәт йөнилишигә этносларниң баравәрлиги, этникилиқ вә этника арилиқ мәнпийәтләрниң һесапқа елиниши, һакимийәт қурулмилирида этнос вәкиллириниң болуши, барлиқ тил вә мәдәнийәтниң тәрәққий етишигә бирдәк шараит яритиш боләп һесаплиниду. Этносларниң ихтисаттики өз ара мунасивити сәясәткә қариғанда йенигәрәк шәкиллиниду, бу йөнилиштә прагматизм үстәмлик қилиду. Йәни ихтисатта һәрбир этнос өзиниң тарихий шәкилләнгән саһасида бесимлиқ һалда иш атқуриду. Мәркизий Азиядә сода-сетиқ ишлирини асасән соғдилиқларниң жүргүзгәнлигини, түркийләрниң болса асасән мал чарвичилиғи билән шуғулғанлиғини билимиз. Һинд-станда һәрбир варна вә кастиниң ихтисадий йөнилиштә өзлириниң атқуридиған мәхсус саһалири моҗут вә бу әнъәнә миңлиған жиллар 

				мабайнида сақланмақта. Пүткүл этносниң тарихи вә мәдәнийитини тәтқиқлисәк, һәрбир этносниң ихтисадий йөнилиштә өз әнъәнивий саһаси, мәхсус хизмәт атқуридиған егилик түриниң бар екәнлигигә көз йәткүзимиз.

				Этника арилиқ мунасивәтләр сөзиниң тар мәнада қоллинилиши — бу һәрхил этнослардики адәмләр арисидики шәхсий мунасивәт җәриянидин пәйда болуп: турмушта, иш-хизмәттә, дәрис вақтида яки дәм елиш вақтида шәкиллинидиған мунасивәтләр. Бу — адәмләрни күндилик һаяттики өз ара инсаний мунасивәтлири. Полиэтникилиқ дөләттә, болупму шәһәрләрдә барлиқ адәмләргә иш-хизмитигә мунасивәтлик һәрхил этнос вәкиллири билән арилишишқа тоғра келиду. “Дөләттики барлиқ этносларниң һоқуқлири вә баравәрлиги қанчилик дәриҗидә сақлиниду, бир этнос башқа этносниң һоқуқини буздиму яқ?” дегәнгә охшаш этника арилиқ мунасивәтләр шәхсий мәхсәттики мунасивәтләргә өз тәсирини йәткүзиду.

				Тарихий хатирисини мәдәний вә иҗтимаий амиллар билән уйғунлаштурған һазирқи сәясәт һәрхил этнос вәкиллиридики өз ара мунасивәтниң қандақла болмисун сақлинишиға тәсир қилиду.

				Әлвәттә, тиллиқ, мәдәний, психологиялик вә башқиму тосалғулар турмуш-мәишийәт дәриҗисидики этника арилиқ өз ара мунасивәтләрни 

				мурәккәпләштүриду, бирақ полиэтникилиқ дөләттә этносларни йеқин-лаштуридиған (бирлишип әмгәк қилиш, билим елиш, хошна болуш) амиллар пәйда болиду. 

				Миллий мәсилә1. Әгәр қандақту бир дөләттики этникилиқ вә этнос-лар арисидики мунасивәттә этнослар вә этникилиқ топлар һоқуқий тәңсизлик орниса вә этносларниң ихтисадий саһаси вә мәдәний тәрәқ-қиятида камчилиқлар орниса, у чағда “миллий мәсилә” пәйда болиду: этника арилиқ аразилиқлар, өз ара ишәнмәслик, һәтта этнослар арисида тоқунушлар йүз бериду. 

				Миллий мәсилә сәясий вә иҗтимаий сәвәпләрдин пәйда болиду. Һоқуқий вә иҗтимаий-сәясий тәңсизлик, бир этносни бесим әһвалға йәткүзсә, иккинчи этносни һоқуқлири бузу-луп, дәпсәндә болған әһвалға елип келиду.

				Миллий мәсилә, дөләт тарихиға вә у йәрдә маканлашқан этносларға, иҗтимаий-ихтисадий, демографиялик, сәясий вә мәдәний амилларға, җүмлидин тил,урпи-адәт, әнъәнә-дәстүрләргә бағлиқ пәйда болиду. 

				Миллий мәсилә кәң миқияслиқ этника арилиқ маҗраларға елип кәлмәслиги үчүн дөләт салмақлиқ миллий сәясәт жүргүзүшкә тегиш.

				Миллий сәясәт. Дөләтниң миллий мәсилиләрни һәл қилишта қолға алған чарә-тәдбирлири миллий сәясәт дәп атилиду. Әгәр этнослар вә этникилиқ топлар арисида зиддийәт пәйда болса, дөләт һәрбир этносниң мәнпийитини қоғдиған һалда башқа этносларниң мәнпийәтлиригә зиян кәлтүрмигән һалда бу келишмәсликләрни һәл қилиду. Дөләт өз ара маҗраларниң алдини елип, һәрхил этносларниң мәнпийәтлирини уйғунлаштуриду. У айрим этносларниң мәнпийәтлириниң өз ара тоқунушуп қалмаслиғини әтраплиқ күзитип туриду вә этника арилиқ мунасивәтләрни мәхсус принцип һәм қаидиләр шундақла нормилар арқилиқ башқуриду. 

				Миллий сәясәт — бу җәмийәт һаятиниң барлиқ саһалиридики этнослар арисидики мунасивәтләрни рәтләйдиған дөләтниң сәясий паалийитиниң тәркивий бөлиги.

				Миллий сәясәт иҗтимаий, демографиялик, ихтисадий, мәдәний, тиллиқ вә дөләтниң миграция сәясити билән зич бағлинишлиқ.

				
					1 “Миллий мәсилә”, “миллий саясәт”, “милләт арқилиқ манасивәт”, “миллий тил” аталғуси әнъәнивий болуп һесаплиниду. Бу уқумларниң барлиғи “милләт” сөзини этнос дәп қобул қилған вақиттин башлап пәйда болди. Һазир бу аталғулар илмий қоллиништин чиқип кетиватиду, бирақ һөҗҗәтләр вә АӘВда пат-пат қоллиниду.

				Миллий сәясәтниң маһийити һәрбир этносниң мәнпийәтлири вә уларниң өз вақтида әмәлгә ешишиға мунасивәтлик шәкиллиниду.

				Миллий сәясәтниң мәхсити миллий бирлик, этника арилиқ йеқинлиқ (интеграция) вә этносларниң бирлишиши болуши мүмкин. Җәмийәт вә ихтисатниң турақлақ әһвали, этнослар арисидики өз ара разимәнлик вә яхши-хоп хошнидарчилиққа асасланған миллий сәясәт уларни йеқинлаштуруп, интеграциялик җәриянларни техиму кәң ғулач яйдуриду, сәясий миллий йөнилиштә һәрхил этносларниң роһий-мәнивий қияпәт-обризини шәкилләндүриду. 

				Этника арилиқ интеграцияниң үлгисигә мультикультурализм сәяси-ти ятиду, у ахирқи онлиған жиллардин буян Канада вә Европиниң бирқатар дөләтлиридә утуқлуқ әмәлгә ашурулуп кәлмәктә, бу әлләргә дуниявий мустәмликә системиси ғулиғандин кейин Азия вә Африкидин чиққан иммигрантлар долқуни қаплиған еди. Бу айрим дөләтниң әмәс, мәдәний-этникилиқ айримчилиқтики заманивий сәясий милләтләрниң умумийүзлүк һәрхил мәдәнийәтлириниң 1 сақлиниши һәмдә бирлишип тәрәққий етишигә вә өз ара арилишип, гүллинишигә асасланған сәясәт. Бирақ һазирқи вақитта мультикультурализм сәясити пат-патла тәнқит-ләнмәктә, бу йәрдә иммигрантларниң әмәс, бәлки уларни қобул қилғучи этносларниң (йәрлик европилиқларниң) этносларниң мәнпийәтлири зиян чәкмәктә. 

				Бәзидә миллий сәясәт этникилиқ алаһидилинишкә, этникилиқ “тазилашни” қоллашқа, қандақту бир этносниң (көпинчә үстәм яки “башқарғучи”) этносниң мәпнпийитини қоғдашқа қаритилиши мүмкин. Мундақ миллий сәясәтни милләтчилик йөнилиш дәп тәрипләшкә болиду. 

				Миллий сәясәт әмәлгә ешиш шәкли вә усулиға қарап толерантлиқ (күч қолланмайдиған) вә репрессиялик (күч қоллиниш арқилиқ) дәп тәриплиниду. Европилиқ вә канадилиқ мультикультурализм—толерантлиқ миллий сәясәтниң үлгиси. Сталин дәвридики хәлиқләрниң депортациялиниши—репрессиялик миллий сәясәтниң үлгиси.

				Толерантлиқ миллий сәясәт асасида барлиқ этностин чиққан адәмләргә һөрмәт көрситиш вә хәлиқләр һәмкарлиғи вә интеграциясини шәкилләндүрүш ятиду.

				
					1 Европида бу сөз “этнос” билән биллә қоллинилиду

				1.	Этника арилиқ мунасивәтләргә ениқлима бериңлар.

				2.	Этника арилиқ мунасивәтләрниң сәясий амиллирини атаңлар.

				3.	Полиэтникилиқ дөләттә этносларниң йеқинлишишиға қандақ амиллар тәсир йәткүзиду?

				4.	Миллий мәсилә дегинимиз немә?

				5.	Миллий сәясәт дегинимиз немә?

				6.	Немә сәвәптин мультикультурализм сәяситини мозаика билән селиштуриду?

				Тапшурма

				“Қазақстан Җумһурийитиниң миллий сәясәт концепциясидин үзүндини оқуңлар вә соалларға җавап бериңлар: 

				1) Қазақстан Җумһурийитиниң миллий сәяситини қандақ тәрипләшкә болиду?

				2) Қазақстандики барлиқ этнослар вә диаспорила қандақ һоқуқларға егә.

				3) Миллий сәясәт дөләтлик сәясәтниң қандақ мәсилилири вә саһалири билән мунасивәтлик?

				4) Қазақстан Җумһурийитидә қандақ этнос йетәкчи орунға егә?

				5) Бу һөҗҗәттә қазақ этноси қандақ аталған?

				6) Бу һөҗҗәттә қазақстанлиқ милләт қандақ атилған?

				“ІІІ. Қазақстан Җумһурийитиниң миллий сәяситиниң принциплири

				1. Қазақстан Җумһурийити умумға бирдәк территория, бирла пухралиқ, умумға бирдәк алий һакимийәт, һоқуқ системиси вә бирла дөләт тили асасида риваҗлиниду.

				2. Дөләт түзгүчи — қазақ хәлқиниң мәхсәтлик йеңилиниши болуп, униң қазақ җәмийитидики бирләштүргүчи ролини ашуруш, шуниң билән биллә этникилиқ вә мәдәний диаспориларниң вә этникилиқ топларниң тәрәққийлиниши үчүн шараит яритиш һесаплиниду.

				3. Ирқиға, этникилиқ топиға, тилиға, диний етиқатиға, шундақла иҗтимаий топлар вә җәмийәтлик бирләшмиләргә мунасивитигә қаримастин инсан вә пухраниң һоқуқлири вә әркинликлириниң тәңлигини тәминләш.

				4. Миллий қәдрийәтләрниң әнъәнивий динлар билән мунасивитини әскә елиш лазим.

				5. Иҗтимаий әһвалиға, ирқиға, миллитигә, тилиға яки диниға қаримастин, инсан һоқуқлирини чәкләшниң һәрқандақ түрини мәнъий қилиш.

				6. Қазақстан Җумһурийитиниң этникилиқ топлири вә диаспориси қазақстанлиқ җәмийәт вә биртуташ қазақстанлиқ җамаәниң бир бөлиги болуп һесаплиниду.

				7. Қазақстан Җумһурийитиниң Конституциясигә мувапиқ диаспориларниң, аз санлиқ этникилиқ топларниң мәдәний вә мәнивий һоқуқлириға капалити.

				8. Миллий бехәтәрликкә ховуп төндүрүшкә, биртуташ дөләт вә җәмийәтни бөләкләргә бөлүшкә, этнос арилиқ вә динға хилаплиқни, өчмәнлик вә аразлиқни күчәйтишкә қаритилған һәрикәтләр җиддий мәнъий қилинип, тосалғулуқ қилиш.

				9. Дөләт вә җәмийәтниң әхбаратлиқ мустәқиллигигә қол йәткүзүш, елимизниң өзигә хас әхбаратлиқ-мәдәний кәңлигини қуруш, өзгә әлләрниң елимиздики җәмийәтлик пикирни шәкилләндүрүшкә йол бәрмәслик.

				10. Регионлар вә дөләтниң иҗтимаий-тарихий, демографиялик, тәбиий-климатлиқ алаһидиликлири вә этникилиқ тәркивини һесапқа елиш.

				11. Миллий пробелимиларниң иҗтимаий, ихтисадий, мәдәний-ақартқучилиқ вә дөләтлик сәясәтниң башқа саһалири билән бағлиқлиғи.

				12. Қазақстан Җумһурийити чәт дөләтләрдә яшайдиған қазақ диаспорисиниң һо-қуқлири вә вәзипилирини қоғдаш; қазақ тилини, мәдәнийитини, миллий әнъәнили-рини сақлаш вә тәрәқийләндүрүштики ишлирини қоллашни қолға алиду.”

				2. Муһакимә қилиңлар. Немә сәвәптин Европиниң көплигән сәясий йетәкчилири мультикультуризм сәяситиниң боһранға учриғанлиғини ейтмақта?

				3. Муһакимә қилиңлар. Әгәр дөләт тәңләштүрүш бойичә миллий сәясәттә хаталиққа йол бәрсә, бир этносниң вәзиписини башқисидин жуқури қойса, яки милләт арилиқ маҗраниң алдини алмиса, этника арилиқ мунасивәтләр қандақ һаләттә болиду? Ойлиниңлар вә мисал кәлтүрүңлар.

				§ 33. Этника арилиқ маҗралар: сәвәплири вә һәл қилиниш йоллири

				Әгәр қандақту бир маҗрада һәрхил этнос-ларниң мәнпийәтлири тоқунушса (қандақту бир дөләтниң ичидә өз ара йеқин маканлашқан), у чағда бу маҗра —этника арилиқ маҗра дәп атилиду. Милләтләр ара маҗраларниң асаси этнослар арилиқ өз ара мунасивәт җә-риянлиридин пәйда болған мәсилә вә зидди-йәтләрдур. Этнос арилиқ маҗраниң пәйда болу-ши вә униң кәскинлиги, асасән, көп милләтлик дөләтниң қурулмиси вә униң тутқан миллий сәяситигә бағлинишлиқ болиду.

				Көп этнослуқ дөләттә һәрбир өз йешимини тапмиған мәсилиләр чоңийип, этникилиқ характерға егә болиду.

				Этнос арилиқ маҗра — этнослуқ асасиға мунасивәтлик қариму-қарши мәнпийәтлири моҗут топлар арисидики топлуқ маҗра түри.

				Этника арилиқ маҗраларниң сәвәплири мону түрләргә бөлүниду: 

				1. Территориялик талаш. Қедим дәвирләрдики баш-учи йоқ көчүп қонуш вә басқунчилиқлар, һәрбир этносниң маканлашқан тәвәсини талай өзгиришләргә учратти, дөләтләр чегариси вә уларниң территориясиму өзгәрди. Шуниңға аит территориялик мәсилиләрму пәйда болиду: талашқучи тәрәпләрниң бири һазир башқилар маканлашқан тәвәниң өзигә тегишлик екәнлигини, чүнки бир заманларда бу йәрни шуларниң вәкиллири маканлиған дегән пикирләрни алға сүриду. Талаш тәвәниң қайси вақиттин башлап этникилиқ егидарчилиқта болғанлиғини, һәрбир тәрәп өз әрик-хаһиши билән таллайду. Территориялик талашлар көп әһвалларда наһайити мурәккәп, субъективлиқ һәмдә өз йешимини тепиши мүмкин әмәс мәсилиләр болуп һесаплиниду.

				2. Сәясий сәвәплири. Адәттә бу хәлиқниң мустәқил дөләт қурушқа интилиш йолида пәйда болиду. Этносларниң көпчилигиниң айрим мустәқил миллий-дөләтлик қурулмиси йоқ. Хәлиқниң өзини өзи тонуп билишиниң вә миллий кимлик сәвийәсиниң күчийишигә бағлиқ мустәқил миллий дөләт қуруш йолида миллий-азатлиқ һәрикәтләр җанлиниду. Болупму мундақ әһвалларда бу хил һәрикәтләр көп учришиду: әгәр этносниң өз вақтида мустәқил дөлити болуп, у шу дөлитидин айрилип қалған болса. Маҗраниң башқа сәясий сәвәплири сәясий — һоқуқий тәңсизликниң пәйда болуши, этникилиқ асасиға мунасивәтлик әркинлиги,сәясий вә шәхсий һоқуқлириниң чәклиниши.

				3. Ихтисадий сәвәплири. Бу хәлиқни маддий ресурслар вә хусусий мүлүкчиликкә, болупму йәр вә қезилма байлиқлар охшаш қиммәт-қәдрийәтләргә егә болуш йолидики күриши. Һәрбир тоқунушқучи тәрәп йәр вә тәбиий байлиғини пайдилиништа өзиниңму “қануний” һоқуқи бар екәнлигини испатлашқа тиришиду. Көп милләтлик дөләтләрдә бәзи этносларни тәбиий үлүшсиз қалдуридиған тәңсизликниң орун елиши тәрәққият беришида маҗраниң пәйда болушиға сәвәп болиду. Һәрхил этнослар арисидики ихтисадий тәңсизлик, этникилиқ асасиға мунасивәтлик коллективлиқ камситиш охшаш сезилиду. 

				4. Иҗтимаий сәвәплири (иҗтимаий кәскинлик). Әгәр җәмийәт иҗтимаий-ихтисадий боһранда болса, у чағда иҗтимаий-сәясий зидди-йәтләр вә талашлар, этнос арилиқ маҗралар шәкиллинишкә башлайду. Иҗтимаий муһтаҗлиқ мәсилилири, һаят кәчүрүш тәңсизлиги, ишсиз-лиқ, яхши ишларға орунлишиштики һәрхил тосалғулар этникилиқ түс-характерға егә болиду. 

				5. Этномәдәний вә тил мәсилилири. Хәлиқниң этномәдәний мә-силилири қанаәтләндүрүлмигән әһвалда ана тилини қоллиниш вә пайдинилинишқа шараит яритилмиса, тиллиқ шовинизм пәйда болиду, бу этнос арилиқ кәскинлик вә маҗраларға елип келиду. 

				6. Этнодемографиялик сәвәпләр — миграция ақивәтлири вә хәлиқ-ниң аһалиниң тәбиий өсүшиниң һәрхиллиғиға бағлиқ тәсирлишидиған этнослуқ тәркип саниниң өзгириши. 

				7. Конфессионаллиқ сәвәпләр вә диний амил. Өз ара зиддийәттики этносларниң һәрхил диний көзқарашта болуши этнос арилиқ зиддийәт-ләрни техиму кәскинләштүрүп, мурәккәпләштүриду. Диний характерға егә болған этнос арилиқ маҗра наһайити мурәккәп вә еғир вәзийәтни пәйда қилиду. Идеологиялик әһвалдин пәйда болидиған маҗрада дин-ниң тәсири наһайити жуқури болиду. 

				8. Ирқий камситиш. Этникилиқ характерға мунасивәтлик камси-тишқа ирқий хорлаш қошулса этнос арилиқ зиддийәт техиму мурәк-кәплишип, кәскинлишиду. 

				Ирқий камситиш — миллитигә вә бәдән түсигә бағлиқ һәрхил топларға бөлүш, қисим вә чәклимиләр көрситип камситиш.

				9. Тарихий сәвәплири — хәлиқләрниң бурунқи алақилириниң тәсири, уруш, тәң әмәс келишим- шәртнамиләр, бесивелиш, мустәмликә әзгү, хәлиқни күч қоллиниш арқилиқ йәр ағдуруш, чегарини әриксиз йепиш әһваллири. Мундақ еғир әһваллар тарихта һечқачан унтулмайду вә хәлиқ хатирисидә наһайити узақ сақлиниду.

				Этника арилиқ маҗраларни кәскинләштүргүчи амиллар.

				Иҗтимаий-психологиялик амиллар. Этникилиқ кәскинлик уму-мий психологиялик әһвал охшаш, һиссий-эмоционаллиқ тәсиргә, психикилиқ ишәндүрүш вә әгишишкә асасланған. Этнос арилиқ кәскинлик көпчиликниң чидаминиң чекидин ешип кәткәнлигигә охшаш әсәбий —психологиялик әһваллар билән тәриплиниду. 

				Инерциялик амил — этносни ят һесаплашниң күчийиши, ксе-нофобия (башқиларниң барлиғини өч көрүш).

				Элитиниң мәнпийити. Маҗраларниң барлиғи туташ этносларниң бирдәк иштрак қилиши билән йүз бәрмәйду, келишмәслик вә маҗраларға бир топ яки униң бир бөлигила сәвәпчи болуп қатнишиши мүмкин. Регионаллиқ, территориялик талашларниң көпчилиги, асасән, сәясий элита вә һөкүмәттин, һәрхил һәрикәт-ләрдин келип чиқиду.

				Этнос арилиқ маҗраларниң шәкиллири. Этнос арилиқ маҗраниң шәклини ениқлашниң әң йеник йоли — уларниң қураллиқ яки қуралсиз болуши. Қураллиқ тоқунуш — бу тәвәлик уруш вә қисқа муддәтлик қураллиқ тоқунуш. Қуралсиз тоқунуш бу — институционаллиқ (һо-қуқий мәртивисини көтиришкә), манифестлиқ (амминиң митинглар вә намайишларға қатнишиши) вә идеологиялик (әхбаратлиқ мәйдандики тоқунушлар, идеяләр күриши) болуп һесаплиниду.

				Маҗраларни рәтләш амаллири. Маҗраларни рәтләшниң усуллири вә мүмкинчиликлири көплигән амилларға беқинда болуп келиду. Уларниң қанчилик кәң тарқалғанлиғиға, қандақ (сапалиқ) территорияни 

				егәллигәнлиги, талашқа қандақ турғунларниң қат-нашқанлиғи, маҗраниң чиқиш вақти вә пааллиғиға бағлинишлиқ. 

				Маҗраниң паал тәрәққий етиши (очуқ тоқунуш) мундақ ярдәмләр арқилиқ тохтиши мүмкин: маҗраға қатнашқучи күчләрниң парчилиниши билән; һәрхил санкцияләрни қоллиниш арқилиқ (рәмизликтин — һәрбийгичә; латентлиқ фазиға авуштуруш (“вақитчә тохтитилған”), йәни тәрәп-ләрни келишим арқилиқ қанаәтләндүрүш вә тәләп қилинғанниң бир қисмини болсиму қанаәтләндүрүш; маҗра сәвәплирини тепип, йоқитиш.

				Әгәр маҗраниң сәвәплири йоқитилмиса, у чағда һәтта очуқ тоқунуш вә идеяләр кәскинлиги болмиған әһвалдиму, маҗра пүткән яки тох-титилған болуп һесапланмайду. Чүнки у йошурун һалда күчийишкә көчидудә, мәлум бир сәвәп тепилғанда, субъективлиқ амиллар роль ойнап кетиши мүмкин “мәсилән, йеңи идеолог пәйда болуши яки миллий һәрикәт даһиси” охшаш шундақ әһвалда маҗра оти қайтидин тутушиду. 

				Милләтчилик вә униң түрлири. Милләтчилик бирнәччә түргә бөлүниду:

				Сәясий (пухралиқ) милләтчилик адәмни өз миллитидин пухралиққа тәңләштүрүп қобул қилиду. Миллий дөләт мундақ һоқуқий институтлар арқилиқ сайлам, референдум, очуқ җәмийәтлик бәс-муназирә вә һака-зилар арқилиқ милләтниң әрк-хаһишини билдүриду. Пухраларни ортақ қәдрийәтләргә вә мәдәнийәткә майиллиғи, милләтниң сәясий һаятиға паал арилишиш, тәң сәясий мәртивә бирләштүриду. Мундақ милләт-чилик европилиқ дөләтләргә вә өзлириниң мультимәдәний идеялири билән (барлиқ этникилиқ азчилиқларни қоллаш милләткә уйғунлишиш шәрти билән) Һиндстан охшаш көп милләтлик дөләткә тән. 

				Этникилиқ милләтчилик этносни милләт билән тәңләштүриду. У бойичә һәрбир милләтниң этникилиқ асаси бар вә өзиниң диққитини тәбиитидин мәдәний яки генетикилиқ болмушқа егә болуши мүмкин, милләтни шәкилләндүридиған “органикилиқ бирликтики” шәхсләрни алға чиқиришқа беғишлайду. Бу принципқа мувапиқ милләт әза-лирини ортақ мираслар бирләштүриду, тил, дин, әнъәнә-дәстүр, тарих, туққанчилиқ мунасивәт, йәр-зиминға дегән сөйгү-ихлас—мошуларниң барлиғи бирләшкән һалда бир милләтни тәшкил қилиду. Этникилиқ милләтчилик өз миллитигә адиллиқ вә садиқлиқни, сәясий мустәқиллик, милләтниң мәдәний вә мәнивий тәрәққиятини тәрғип қилиду. 

				Миллий һәрикәтләрниң ғайә-идеяси болуп, җәмийәтлик бирликниң әң алий шәкли вә дөләт асаси этнос-милләт болуши тегиш дәп һесаплайдиған этникилиқ милләтчилик һесаплиниду. Бир қелиплиқ этникилиқ милләтчилик этникилиқ вә диний төзүмсизликни әйипләйду. 

				Әшәддий милләтчилик. Әшәддий милләтчиликниң чәктин һалқиған түри — шовинизм, ирқчилиқ, фашизм, нацизм — экстремизмға айлинидудә мурәккәп ички яки дөләт арилиқ уруш-маҗраларға елип келилду. 

				Шовинизм — ксенофобияниң бир түри, адәмләрни этносиға бағлиқ камситиш, қисим көр-ситиш мәхситидә бир этносни өзгә этнослардин жуқури қоюш.

				Көплигән дөләтләрдә әшәддий милләтчилик иҗтимаий ховуплуқ әһвал дәп етирап қилинип, у қанун бойичә мәнъий қилиниду. 

				1.	Немә үчүн даваларни һәл қилиш қийин болуп һесаплиниду?

				2. Этнос арилиқ маҗраларниң сәясий вә ихтисадий сәвәплири қанлдақ?

				3. Қандақ этномәдәний вә тиллиқ мәсилиләр этносарилиқ маҗраларға елип келиши мүмкин? Мисал кәлтүрүңлар.

				4. Этнос арилиқ маҗраларни қандақ амиллар қийинлаштуриду?

				5. Этнос арилиқ маҗраларниң асасий шәклини атаңлар.

				6. Маҗраниң латентлиқ фазиси дегән немә? Латентлиқ шәкилдики этнос арилиқ маҗраларни мисалға кәлтүрүңлар.

				7. Сәясий вә этникилиқ милләтчиликниң арисида қандақ пәриқ бар?

				Тапшурма

				Этника арилиқ маҗралар (сәясий, турмушлуқ) сәвәви тоғрилиқ немә билисиләр?

				§ 34. Этносларниң өз ара мунасивәтлириниң тинич усуллири (хәлиқарилиқ интеграция)

				Заманивий дуниявий сәясәтниң асасий субъектлири дөләтләр вә дөләт топлири (итти-пақлар) болуп һесаплиниду. Бирақ һазирқи хәлиқарилиқ интеграция даирисидә сәясий —ихтисадий вә мәдний алақиләрдә хәлиқарилиқ мунассивәтләрни күчәйитишниң объективлиқ тенденцияси бәлгүләнди. Хәлиқарилиқ муна-сивәтләрниң муһим субъектлири сүпитидә хәлиқарилиқ тәшкилатларниң әһмийити бар-ғанчә ашмақта. 

				Һазирқи хәлиқарилиқ тәшкилатлар Ик-кинчи дуния урушидин кейин пәйда болди. У тәшкилатларниң асасий мәхсти: дуниявий урушни болдурмаслиқ; барлиқ тәвәлик һәрбий маҗраларни теза арида тохтитишқа вә милләт арилиқ, дөләт арилиқ маҗраларни тиничлиқ йол билән һәл қилишқа тиришиш; аләмдики дөләтләр вә айрим тәвәләр 

								Билимиңни тәкшүр

							Диққәт ағдуруңлар!

					Бу дәристә:

					• Сәясий системидики хәлиқарилиқ тәшкилат-ларниң роли;

					• муһим хәлиқарилиқ тәшкилатларниң асасий вәзипә вә паалийиәт-лириниң йөнилишлири һәққидә оқуймиз.

				арисида сәясий мунасивәтни орнитишқа тири-шиш; хәлиқләр арисидики ихтисадий вә сәясий интеграциягә һәссә қошуш.

				Һазирқи вақитта хәлиқарилиқ мунасивәтләр системисида муһим рольни, көпчиликкә яхши мәлум Бирләшкән Дөләтләр Тәшкилати атқу-риду. У дөләтләр арисида тиничлиқни сақлаш мәхситидики мунасивәтләрниң, хәлиқләрниң ихтисадий вә мәдәний прогрессниң тарихтики дәсләпки механизмиға айланди.

				Қошулмаслиқ һәрикити “соғ мунасивәтләр уруши” вә Ғәрип вә Шә-риқ дөләтлириниң һәрбий блокларға бирләшкән вақтида пәйда болди. У 120 дөләтни һәрбий блокларға кирмәш принципи билән (дәсләп НАТО вә Варшава шәртнамиси тәшкилатлириға әзалиқтин ваз кечишкә асасланған) бирләштүридиған хәлиқарилиқ тәшкилат. Қошулмаслиқ Һәрикити рәсмий һалда 1961-ж. Белград конференциясидә пәйда болди. Униң асасий ғайиси һәрбий блокларға кириштин ваз кечиш болсиму, һәрикәт әзалири алдида талашларға мунасивәтлик ортақ мәвқәни шәкилләндүрүш зөрүрийити мәсилиси пәйда болуп турди. “Соғ муна-сивәтләр уруши дәвридики” һәрбий қаршилишишниң дуниявий ховупи, қураллиниш мусабиқиси вә Үчинчи дуния уруши ховупи 1970-жж. бешида хәлиқарилиқ һәмкарлиқта бехәтәрлик мәсилисини биринчи орунға чиқарди. Шу чағда Европиниң бехәтәрлиги вә һәмкарлишиш һәрикити пәйда болди. 

					ЕИниң Парламентлиқ ассамблеясиниң сессияси

					интеграция, хәлиқарилиқ тәшкилат, ЕИ, декларация, Баш Ассамблея, конферен-ция, ЕБҺТ, ИҺТ, Түрксой, қанун чиқарғучи актлар.

				Европидики бехәтәрлик вә һәмкарлишиш тәшкилати (ЕБҺТ) бү-гүнки күндә ЕБҺТ бехәтәрлик мәсилилири билән шуғуллинидиған аләмдики чоң регионаллиқ тәшкилат. У Европа, Шималий Америка вә Азиядә орунлашқан 57 дөләтни бирләштүриду. Дәсләп у “Европидики бехәтәрлик вә шерикдашлиқ тәшкилати” (ЕБШТ) дәп аталди вә евро-пилиқ 33 дөләтниң, шундақла АҚШ вә Канадиниң турақлиқ форуми болған еди. Бу форум Европидики һәрбий қаршилишишни пәсәйтиш вә бехәтәрликни күчәйтиш чарә-тәдбирлири үчүн чақирилған еди. 1975-ж. Финляндия пайтәхти Хельсинкида “Европидики бехәтәрлик вә һәмкарлишиш тәшкилатиниң ахирқи Акти” қобул қилинди. 1994-ж. Будапешт кеңишидә ЕБШТ музакирә форумини турақлиқ тәшкилатқа айландурушқа вә уни 1995-ж.-дин башлап Европидики бехәтәрлик вә һәмкарлиқ тәшкилати (ЕБҺТ) дәп аташқа қарар қилинди. 

				1996-ж. ЕБҺТниң Лиссабон учришишида “ХХІ ә. Европа бехәтәр-лигиниң ортақ модели тоғрилиқ” Декларация қобул қилинди. 1999-ж. Стамбулда Европа Бехәтәрлигиниң Хартияси қобул қилинди. 2010-ж. ЕБҺТниң саммити Астанада өтти — шу жили Қазақстан Җумһурийити ЕБҺТға рәислик қилди. 

				Ислам Һәмкарлиқ Тәшкилати (ИҺТ) — ислам дөләтлириниң хә-лиқарилиқ тәшкилати (2011-ж.-чә Ислам Конференцияси Тәшкилати) дәп аталди),1972-ж. Рабат шәһиридә мусулман әллири рәһбәрлириниң конференциясидә исламий һәмкарлиқни ихтисадий, иҗтимаий, сәясий саһаларда тәминләш, ирқчилиққа қарши күришиш вә Палестинини азат етиш тәшкилатиға қоллаш көрситиш мәхситидә қурулди. 

				Ислам Һәмкарлиқ Тәшкилати һазирқи вақитта әң чоң хәлиқарилиқ мусулманлиқ тәшкилат болуп һесаплиниду. Әң дәсләп униң тәрквигә Азия вә Африкиниң 25 дөлити вә Палестинини азат етиш тәшкилати кирди. 

				Һазирқи вақитта бу тәшкилат 1,5 млрд. аһалиси бар 57 дөләтни бирләштүриду. Байқиғучилар мәртивисигә Босния вә Герцеговина, Мәркизий Африка Җумһурийити, Россия Федерацияси, Филиппин, шундақла БДТ, Қошулмаслиқ һәрикити охшаш бирқатар тәшкилатлар егә. 

				ИҺТ рәһбирий органлири: корольлар, дөләт вә һөкүмәт рәһбәрлириниң учришиши (саммитлар), ташқи ишлар министрлириниң конференцияси, Баш Катиплиқ вә қошумчә органлар. Корольлар, дөләт вә һөкүмәт рәһбәрлириниң учришиши (саммит) мусулман дөләтлириниң умумий сәясәт йөнилишлирини ениқлайду. Мундақ учришишлар 3 жилда бир қетим өткүзүлүп туриду. 

				Дуниявий миқиястики хәлиқарилиқ тәшкилатлардин башқа көпли-гән регионаллиқ (тәвәлик, аймақлиқ) бирләшмә вә тәшкилатлар бар. 

				Европилиқ Иттипақ (Евроиттипақ, ЕИ) — 28 европилиқ дөләтләрниң ихтисадий вә сәясий бирләшмиси. Евроиттипақ —хәлиқарилиқ дөләт вә тәшкилатларниң бәлгүлирини бирләштүридиған хәлиқарилиқ қурулма, бирақ у рәсмий рәвиштә тәшкилатму, дөләтму әмәс. Бәзи әһвалларда қарарлар мустәқил институтлар арқилиқ қобул қилиниду, бәзи әһвал-ларда болса әза дөләтләр арисидики музакириләр арқилиқ қобул қилиниду. Евроиттипақни қурушқа тунҗа қәдәм 1951-ж. ташланди. Бельгия, Германия, Нидерландия, Люсембург, Франция вә Италия көмүр вә полат ишләп чиқириш бойичә Европилиқ бирләшмини қуруш һәққидә келишимни имзалиди. Ихтисадий интеграцияни чоңқурлитиш мәхситидә 1957-ж. шу 6 дөләт европилиқ ихтисадий бирләшмә (ЕЭС; ЕИБ, Умумий базар) вә Атом энергияси европилиқ бирләмшини қурди. Мошу үч европилиқ бирләшминиң әң муһими Европилиқ ихтисадий бирләшмә болди. 

				Регионаллиқ интеграцияни көзлигән бирләшмә қануний рәвиштә 1992-ж. 7-февральда Маастрихт келишими билән Европилиқ бирләшми-ләр принципида бәкитилди. Бирләшминиң барлиқ дөләтлиридә күчкә егә стандартланған қанунлар системисиниң ярдими билән адәмләрниң, товарларниң, капитал вә хизмәтләрниң әркин қозғилишиға кепиллик беридиған умумий базар қурулди. 

				Бирләшмә һоқуқ вә ички ишлар саһасида қанунларни қобул қилиду, шундақла, сода, йеза егилиги вә регионаллиқ тәрәққият саһасида ортақ сәясәтни ениқлайду. Бирләшминиң 19 дөлити ортақ валюта — еврони айлинимға(оборот) киргүзди вә шу арқилиқ Еврорегионни шәкилләндүрди. 

				Евроиттипақ хәлиқарилиқ мунасивәтләргә қантнишиш вә хәлиқари-лиқ келишимләрни қобул қилиш һоқуқиға егә. Ортақ ташқи сәясәт вә бехәтәрлик сәясити қобул қилинди. Пүткүл аләм бойичә ЕИниң дипломатиялик миссиялири қобул қилинди, БДТ, ДСТда, “Чоң йәттиликтә”,1 “Чоң жигирмилик2” вәкиллири паалийәт жүргүзиду. ЕИ делеганлирини әлчилири башқуриду. 

				
					1 Улуқбритания, ГФҖ, Италия, Канада, АҚШ, Франция вә Япония дөләтлирини бирләштүридиған хәлиқарилиқ клуб.Бу дөләтләрниң рәһбәрлириниң нарәсмий фо-руми (ЕИниң қатнишиши билән) мошундақ намға егә, униң даирисидә хәлиқарилиқ муһим муаммаларға яндишишни маслаштуруш әмәлгә ашурулиду.“Чоң йәттиликниң” устави вә кативати болмиғанлиқтин һәм шәртнамигә асалинип қурулмиғачқа хәлиқаралиқ тәшкилат болуп һесапланмайду.

					2 “Чоң жигирмилик” — Һиндстан,Россия, Бразилия, Түркийә, Җәнубий Ко-рея в.б., ЕИни қошуп алғанда ихтисади интайин тәрәққий әткән 20 дөләтниң вә мәркизий банклириниң рәһбәрлириниң клуби. “Чоң жигирмилик”, мәҗлислиригә адәттә,һәрхил хәлиқарилиқ тәшкилатлар вәкиллири қатнишиду.

				Түрк мәдәнийитиниң хәлиқарилиқ тәшкилати (Түрксой) — түркий тиллик дөләтләрни бирләштүридиған хәлиқарилиқ тәшкилат, асасий мәхсити — түркий дөләтләр арисида түркий хәлиқләрниң тарихий ядикарлиқлирини сақлаш, тәрәққий әткүзүш вә кәлгүси әвлатларға бериш үчүн һәмкарлишиш болуп һесаплиниду.

				Штаб-пәтири Әнқәрә шәһиридә орунлашқан(Түркийә). Бу тәшкилатни қуруш тәшәббусиниң асаси 1992-ж. Баку вә Стамбул шәһәрлиридики учришишларда селинди. Мошу учришишларда Әзәрбәйҗан, Қазақстан, Қирғизстан, Түркмәнстан, Түркийә вә Өзбәкстан дөләтлириниң мәдәнийәт министрлири бирләшкән мәдәнийәт плани даирисидики һәмкарлиққа тәйяр екәнлигини тәкитләшти. 

				1993-ж. 12-июльда Алмутида имзаланған келишим нәтиҗисидә түркий мәдәнийити вә сәнъитини бирлишип тәрәққий әткүзүш һәққи-дики тәшкилат қурулди. 1996-ж. Түрксой вә ЮНЕСКО арисидики рәс-мий һәмкарлиқ башланди. 2009-ж. тәшкилат һазирқи намини алди. Шу жили Түрксой Түрк Кеңишиниң тәркивигә кирди. Түрк кеңиши — 2009-ж. 3-ноябрьда қурулған түркий дөләтләрниң геосәясий тәшкилати. 

				Шанхай Һәмкарлиқ Тәшкилати (ШҺТ) —2001-ж. 15-июньда Шанхайда (ХХҖ) Қазақстан Җумһурийити, Хитай Хәлиқ Җумһурийити, Қирғизстан Җумһурийити, Россия Федерацияси, Таҗикстан Җумһу-рийити, Өзбәкстан Җумһурийәтлири тәшкилләнгәнлигини җакалиған хәлиқарилиқ тәшкилат. 2017-ж. 9-июньда Һиндстан Җумһурийити вә Пакстан Ислам Җумһурийити тәшкилатқа киргәнлигини елан қилған-дин кейин, бу тәшкилат 3 млрд-тин көп адәмни бирләштүридиған болди. 

					Шанхай һәмкарлиқ тәшкилатиға әза-дөләтләр рәһбәрлириниң учришиши. Циндао шәһири, ХХҖ

				ШҺТ һәрбий блок болуп һесапланмайду. Тәшкилатниң асасий мәхсити — әза-дөләтләрни бирләштүридиған чоң территориядә турақ-лиқлиқ вә бехәтәрликни тәминләш, терроризм, сепаратизм, экстре-мизм вә нәшихорлуқ билән күришиш, ихтисадий һәмкарлиқни, энергетикилиқ шерикдашлиқни, илмий вә мәдәний мунасивәтләрни мустәһкәмләш. ШҺТниң қарар қобул қилидиған алий органи болуп — әза-дөләтләрниң дөләт рәһбәрлириниң кеңиши болуп һесаплиниду. У жилиға бир қетим чақирилиду вә тәшкилатниң муһим мәсилилири бойичә қарар қобул қилиду.

				Евразиялик Ихтисадий Иттипақ (ЕИИ)—Армения, Беларусь, Қазақ-стан, Қирғизстан, Россия Федерацияси дөләтлирини бирләштүридиған вә товар, хизмәт, капитал һәм ишчи күчиниң әркин қозғилишини тәминләйдиған регионаллиқ ихтисадий интеграцияниң хәлиқарилиқ тәшкилати. ЕИИ — кеңәшлик дәвирдин кейинки региондики евра-зиялик ихтисадий интеграцияниң заманивий шәкли. 

				Қазақстан Хәлқи Ассамблеяси (ҚХА ) — Хәлиқарилиқ тәшкилат-лардин башқа көп милләтлик дөләтләрдә дөләт ичидики этносларниң тинич мунасивәтлирини тәминләйдиған тәшкилатлар пәйда болди. Шундақ тәшкилатниң мисали сүпитидә Қазақстан Хәлиқ Ассамблеясини аташқа болиду.

				Қазақстан Президенти йенидики консультативлиқ-мәслиһәтчи орган, бу тәшкилатниң мәхсити—дөләтлик миллий сәясәтни шәкилләндүрүш вә тәрәққий әткүзүшкә қоллаш көрситиш болуп һесаплиниду. “Қазақстан Хәлиқлири Ассамблеяси” дөләт президентиниң тәшәббуси билән 1995-ж. 1-мартта қурулди, 2007-ж. “Қазақстан Хәлқи Ассамблеяси” болуп нами 

					Қазақстан хәлқи Ассамблеяси

				өзгәртилди. 2016-ж. башлап бу күн—мәрикә, йәни Тәшәккүр ейтиш күни болуп бәлгүләнди. Қазақстан Җумһурийтиниң “Қазақстан Хәлқи Ассамблеяси тоғрилиқ” Қануниға мувапиқ Қазақстан Җумһурийити Президентиға Қазақстан Хәлқи Ассамблеясини өмүрвайәт башқуруш һоқуқи берилиду. Ассамблеяниң паалийити мону вәзипиләрни һәл қилишқа қаритилған:

				— җумһурийәттә милләтләр вә конфессияләр арилиқ разимәнликни сақлашқа һәссә қошуш;

				— Қазақстан территориясидә яшайдиған милләтләр арисидики достлуқ мунасивәтләрни мустәһкәмләшкә ярдәмлишидиған дөләтлик сәясәтни түзүшкә тәклипләр бериш;

				— демократиялик нормиларға тайинидиған пухраларниң сәясий	мәдәнийитини шәкилләндүрүш;

				— дөләтниң миллий сәясәтни жүргүзүштә миллий мәнпийәтлириниң һесавини тәминләш; 

				— җәмийәттә пәйда болидиған иҗтимаий зиддийәтләрниң йешимини издәштүрүш.

				Ассамблеяниң паалийити Қазақстан Җумһурийитиниң милләтләр арилиқ мәсилиләрни һәл қилидиған дөләт сүпитидики хәлиқарилиқ абройиниң ешишиға үлүш қошиду. Ассамблеяниң үлүши хизмәт-паалийитигә қарап әң алий дәриҗидә баһаланди. Қазақстанға кәлгән БДТ Баш Кативи Кофи Аннан Қазақстан Хәлқи Ассамблеясини аләмниң башқа дөләтлиригә милләтләр арилиқ разимәнликниң үлгиси екәнлигини алаһидә тәкитлиди. 

				1.	Аләмлик сәясәтниң субъекти ким?

				2.	Хәлиқарилиқ мунасивәтләрни риваҗландуруштики БДТ роли қандақ? БДТ паалийити тоғрилиқ немә билисиләр?

				3.	ЕИ қандақ мәхсәттә қурулди? Европа дөләтлирини немә бирләштүриду?

				4.	Түрк мәдәнийитиниң хәлиқарилиқ тәшкилати немә үчүн қурулди?

				5.	Ислам дөләтлири тәшкилатиниң паалийити тоғрилиқ немә ейталайсиләр?

				6.	Кеңәш дәвридин кейинки территориядики евразиялик интеграцияниң һазирқи әһвали тоғрилиқ ейтиңлар.

				7.	Қазақстан Хәлқи Ассамблеясиниң роли немидә?

				Тапшурма

				1. Европидики бехәтәрлик вә һәмкарлиқ Кеңишиниң Хуласә актида көрситилгән ЕБҺТ принциплирини (Хельсинки, 1975) оқуп, соалларға җавап бериңлар.

				1) Хуласә акт 1939—1945-жж. Иккинчи дуния уруши нәтиҗилири билән қандақ мунасивәттә?

				2) 1975-ж. имзаланған Хуласә актқа шу вақиттики хәлиқарилиқ “Соғ мунасивәтләр рушуи” қандақ тәсир йәткүзди?

				3) “чегара пухтилиғи” вә “хәлиқләрниң өз тәғдирини өзлири һәл қилиш һоқуқи” принциплири қандақ уйғунлишиду?

				4) Хуласә актта муһим орун инсан һоқуқиға берилгән. Акт имзаланғандин кейин, инсан һоқуқини қоғдаш үчүн бәзибир дөләтләрдә һөкүмәтлик әмәс тәшкилатлар қурулди. Улар Хуласә акт имзаланған көплигән әлләрдә, инсан һоқуқи бузулғанлиғини ениқлиди. Силәр қандақ ойлайсилйр, бу қандақ һоқақ бузуш вә қайси әлләрдә болди?

				ЕБҺТ принциплири:

				1. Әркинлик тәңлиги, мустәқилликкә тән һоқуқни һөрмәтләш .

				2. Күч қолланмаслиқ яки ховуп төндүрмәслик .

				3. Чегариниң пухтилиғи.

				4. Дөләт территориясиниң туташлиғи.

				5. Маҗраларни тиничлиқ йол билән рәтләш.

				6. Ички ишлириға арилашмаслиқ.

				7. Әркинликкә асасланған инсан һоқуқини, ой әркинликини, һар-номусни, динни вә көзқарашни (ирқиға, җинисиға, тилиға вә диниға қаримастин) һөрмәтләш.

				8. Һоқуқ тәңлиги вә хәлиқләрниң өз тәғдирини өзлири һәл қилиш һоқуқи. 

				9. Дөләтләр арисидики һәмкарлиқ.

				10. Хәлиқарилиқ һоқуқлар вәзипилирини ихтиярий түрдә орунлаш.

				2. Шанхай Һәмкарлиқ Тәшкилатиниң Хартиясидин үзүндә оқуңлар вә соалларға җавап бериңлар:

				1) ШҺТ ХХІ ә. бешида қурулди. Бу кәмдә хәлиқарилиқ саһада қандақ өзәклик мәсилиләр моҗут болди вә улар ШҺТ Хартиясидә қандақ әкис етилди?

				2) ШҺТни қуруш тәшәббусини қоллиғучиларниң бири Хитай болди — у ахирқи он жилда аләмдә ихтисадий сүръәтлик тәрәққий әткән дөләтләрниң бири һесаплиниду. Хартияниң қайси пункти хитайниң Евразиядики хәлиқарилиқ ихтисадий тәшкеилати билән мунасивитини күчәйтишкә дегән тәливини билдүриду?

				3) Силәрниң оюңларчә Қазақстан Җумһурийитигә ШҺТға әза болуши қанчилик пайдилиқ?

				4) Евразиялик интеграциядә ШҺТниң әһмийити қанчилик?

				“Һәмкарлиишигш йөнилишлири: 

				ШҺТ даирисидики һәмкарлиқниң асасий йөнилишлири монулар болуп һесап-линиду: 

				регионда тиничлиқни сақлаш вә бехәтәрлик һәм өз ара ишәнчини мустәһкәмләш;

				ортақ мәнпийәт һесапрлинидиған ташқи сәясий мәсилиләр бойичә, җүмлидин, хәлиқарилиқ тәшкилатларда вә хәлиқарилиқ форумларда ортақ көзқараш издәштүрүш;

				терроризм, сепаратизм вә экстремизмға қарши, нәшихорлуқни вә қурал-ярақниң қанунсиз айлинимиға, трансмиллий җинаий һәрикәтләрниң башқиму түрлиригә, шундақла қанунсиз миграциягә бирлишип қарши туруш һәққидики чарә-тәдбирләрни әмәлгә ашуруш;

				қуралсизлиниш вә қурал-яраққа назарәт қилиш мәсилилири бойичә күч-қувәтни уйғунлаштуруш;

				Һәрхил нишандики регионаллиқ ихтисадий һәмкарлишишни қоллаш вә рәғбәт-ләндүрүш, товарларниң, капиталниң, хизмәт вә технологияләрниң әркин қозғилишини пәйдин-пәй әмәлгә ашуруш мәхситидә сода вә инрвестицияләр үчүн қолайлиқ шараит яритишқа ярдәмлишиш;

				транспорт вә коммуникацияләр саһасида моҗут инфрақурулмини утумлуқ пайдилиниш, әза-дөләтләрниң транзитлиқ иқтидарини йетилдүрүш, энергетика системилирини тәрәққий әткүзүш; 

				регионда су ресурслирини пайдилинишни биллә һесаплиғанда тәбиәтни утумлуқ пайдилинишни тәминләш, бирләшкән мәхсус тәбиәтни қоғдаш программилири вә лайиһәлирини әмәлгә ашуруш;

				тәбиий вә техногенлиқ характердики пәвқуладдә әһвалларниң алдини елишта вә уларниң ақивәтлирини йоқитишта өз ара ярдәм көрситиш;

				ШҺТ даирисидики һәмкарлишишни тәрәққий әткүзүш мәнпийити йолида һоқуқий әхбарат алмишиш;

				Илим вә техника, маарип, саламәтликни сақлаш, мәдәнийәт, спорт вә туризм саһалиридики өз ара һәмкарлишишни кәңәйтиш.”

						Бу дәристә:

						• социогенез;

						• иҗтимаий нәзәрийә прогресси;

						• формациялик турғудин қараш;

						• модернизациялик турғудин қараш;

						• эволюциялик турғудин қараш;

						• цивилизациялик турғудин қараш тоғрилиқ билидиған болумиз.

					

				

			

			
				
					
						

					

				

				
					
						социогенез, җәмийәтлик-ихтисадий форма-ция, ишләп чиқириш мунасивәтлири, ишләп чиқарғучи күчләр, нәзәрийә, эволюция, детерменизм, индустри-ялик җәмийәт, цивили-зация.

				Җәмийәтниң иҗтимаий тәшкиллинишиниң тарихий шәкиллири

				§ 35. Социогенез нәзәрийәлири

				Социогенез (лат. societas “җәмийәт” вә кона гр.genesis “пәйда болуш”) — 1) җәмийәтниң пәйда болуши тоғрилиқ илим; 2) җәмийәтниң тәрәққият (эволюция) тарихи. 

				Инсанийәт җәмийити қачан вә қандақ пәйда болди? У қандақ йол билән тәрәққий етиду? Пүткүл инсанийәт үчүн ортақ тәрәққият қану-ни барму? Бу соаллар қедимдинла инсанийәтни толғандуруп кәлмәктә. Көплигән әсирләр мабайнида җәмийәтлик тәрәққият тоғрилиқ талай нәзәрийәләр пәйда болди.

				Узақ вақит әнчисидә бәзи мутәпәккүрләр инсанийәт пәқәт бирла дағдам йол билән тәрәққий әтмәктә дәп һесаплиди.

				Христиан мутәпәккүри Әвлия Аугустин (354—430-жж.), дуния тарихини адәмниң гунакар болушидин башлап, Әйса пәйғәмбәрниң иккинчи мәртә пәйда болушиғичә, йәни Қиямәт-қайим вә Тәңри падишалиғиниң йәр йүзигә чүшүши (тарихниң мәхсити вә чоққиси) сүпитидә биртәрәплимилик һалда қараштурди.

				Иҗтимаий прогресс нәзәрийәси. ХVІІ ә. мәрипәтчилири инсанийәт тәрәққият йолиниң түгүни иҗтимаий прогресс дәп һесаплиди.

				Инсанийәт җәмийтиниң тарихини бирсизиқлиқ җәриян сүпитидә чүшиниш, инсанийәтниң дәсләпки җамаәлик дәвридин цивилизациягә қарап үзлүксиз тәрәққиятини көрситипла қалмай, шуниң билән биллә пүткүл инсанийәт җәмийитиниң бирдәк вә ортақ қанун билән тәрәққий етидиғанлиғини вә тәрәққиятниң шу бир ортақ йол билән болидиғанлиғини көрситиду.

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

				
					
						[image: ]
					

					
						
							Диққәт ағдуруңлар!

						

					

				

			

		

		
			
				6-бап

			

		

	
		
			
				251

			

		

		
			
				[image: ]
			

			
				
					Герберт Спенсер 

					(1820—1903)

				

			

		

		
			
				Иҗтимаий прогресс — җәмийәт тәшкилатлириниң аддий шәкилдин мурәккәп шәкилләргә, дәсләпки җамаәдин — һазирқи цивилизациялик һаләткә көчүшидики үзлүксиз һәрикити.

				Инсанийәт җәмийитиниң тәрәққият нәзәрийәсини биртәрәплимилик чүшәндүрүшниң асасини ХVІІІ ә. яшиған шотланлдлиқ мутәпәккүр Адам Фергюсонниң тарихий-философиялик нәзәрийәси салди. У инсанийәт җәмийти тәрәққиятини “явайилиқ”, “варварлиқ”, “цивилизация” охшаш үч басқучтин ибарәт екәнлигини тәриплиди.

				А. Фергюсонниң пикричә, пүткүл инрсанийәт дәсләп “явайи” һаләттә, йәни мүлкий вә иҗтимаий өзгичиликләрни билмәйдиған “аддий” теримчиләр вә овчилар җамаәсидин ибарәт болди. Андин кейин аста иҗтимаий прогресс беришида мал чарвичилиғи вә деханчилиқни өзләштүрүп, инсанийәтниң ейтарлиқ бөлиги мүлкий тәңсизлик вә иҗтимаий иерархияси пәйда болған “варварлиқ” дәвригә қәдәм ташлиди. 

				“Варварлиқ” дәваридин кейин бәзи бирләшмиләр синипий стра-тификация, дөләт, шәһәрләр вә йезиқ мәдәнийити охшаш тәрип-лимиләргә егә “циивилизацияниң” жуқарқи пәләмпийигә көқчти. А.Фергюсон мундақ җамаәни “цивилизациялик дәп атиди.

				Фергюсон нәзәрийәси иҗтимаий прогресс бойичә дәсләпки илмий концепция болди.

				Эволюциялик турғудин қараш. Инглиз социологи Герберт Спенсер инсанийәт җәмийитини биологиялик организмға альтернатива сүпитидә қараштурди. Униң пикричә, инсанийәт җәмийити дайим эволюциялик йолда кәлмәктә, йәни у әтрап муһитниң һәрхил ховуплириға маслишип вә җавап берип, сүръәтлик вә пәйдин-пәй тәрәққий әтмәктә. Спенсер барлиқ хәлиқләрниң тәғдири бир дәп һесаплиди, бирақ уларниң һәрхил ховупларға утумлуқ яки утумсиз маслишишиға бағлиқ эволюция ритми һәрхил әмәлгә ашиду. Айрим хәлиқләрниң тарихий тәғдириниң баравәрлигигә көзқариши майил алим, эволюционизм нәзәрийәсиниң һулини қурғучилар сепини толуқтурғучи, инглиз антропологи — Эдуард Тэйлор вә Джеймс Фрезерму эволюционистлар сепигә қошулди. Фрезер инсанийәтниң мәнивий һаятиниң тәрәққияти һәққидә эволюциялик нәзәрийәсини “магия” —“дин” —“илим” охшаш бирсизиқлиқ йөнилиштә өрләйдиғанлиғини тәклип қилди.

				 Формациялик турғудин қараш. Бу йөнилишниң асасини салғучилар Карл Маркс вә Фридрих Энгельс болди. Улар шәкилләндүргән нәзәрийә бойичә инсанийәт җәмийити төвәнки басқуч-пәләмпәйдин жуқури қарап тәрәққий етиду. Тарихий җәриян — қануний, объективлиқ шәртлик һалдики җәмийәтлик-ихтисадий формацияниң авушушиға — мәлум бир ишләп чиқириш усуллириға асасланған җәмийәт, тарих.

				Ишләп чиқириш усуллири — маддий паравәнликләрни ишләп чиқиришниң тарихий ениқланған усули ишләп чиқарғучи күчләрниң вә ишләп чиқириш мунасивәтлириниң бирлиги. Ишләп чиқиришниң үстәмлик қилған усули — җәмийәтниң асаси болуп һесаплинидиған — базисни шәкилләндүриду.

				Ишләп чиқарғучи күчләр — адәмләр вә уларниң әмгәккә майиллиғи вә инсанийәтниң мәлум бир дәвирдә қолланған ишләп чиқириш усуллири —әмгәк қурал-сайманлири вә усуллири.

				Ишләп чиқириш мунасивәтлири адәмләрниң ишләп чиқириш җәриянлириға, айривашқа, вә маддий паравәнликләрни бөлүшкә һәм истимал қилишқа мунасивити. 

				Марксниң ойичә, прогрессниң асасий өлчими — ишләп чиқириш мунасивәтлирини мукәммәлләштүрүш, бу мәлум бир дәвирдә ишләп чиқарғучи күчләрниң зиддийитигә дуч келиду. Мундақ зиддийәтләр формацияләрниң авушуши йоли билән һәл қилиниду. 

				К.Маркс җәмийәтлик-ихтисадий формацияниң тарихий үч түри болған дегән хуласигә кәлди:

				1) биринчи (архаикилиқ);

				2) иккинчи (ихтисадий);

				3) коммунистик (келәчәкниң). 

				Кеңәш илимида К.Марксниң умумий методологиялик хуласиси әмәлгә аштидә, у “бәш әзалиқ” болуп аталди. Җәмийәтлик-ихтисадий формацияниң сани бәшкичә йәткүзүлди:

				1) дәсләпки җамаәлик;

				2) қулдарлиқ;

				3) феодаллиқ;

				4) капиталистик;

				5) коммунистик, у тәрәққиятниң икки фазисидин ибарәт болди: социализм вә коммунизм. 

				Формациялик нәзәрийә бойичә тарихий җәриян — коммунизмниң мәлум бир мәхситигә қаритилған. Коммунизм — бу капиталистлиқтин җәмийәтлик-ихтисадий формация. У қанун алдида барлиғиниң тәң екәнглиги, истимал паравәнликлириниң моллиғи, җәмийәттә чоңқур иҗтимаий синипий бөлүнүшниң болмаслиғи, кәң амминиң идарә қилиш (башқуруш) ишлириға паал арилишиши билән тәрипләнди. Коммунизмда шәһәр вә йеза арисидики пәриқ йоқилиду, әмгәк 

				механизм арқилиқ жүргүзүлиду һәмдә иҗадий характерға егә болди, әр вә аяллар өзлирини мукәммәлләштүрүштә баравәр мүмкинчиликләргә егә болиду. 

				Модернизациялик турғудин қараш. Марксистлиқ формациялик усулни либераллиқ иҗтимаийшунаслар қаттиқ тәнқитлиди. Бу усул вәкиллири җәмийәтлик тәрәққиятниң асасиға технологиялик детерменизм принципини қойди. Бу нәзәрийә 1940-ж. шәкилләнди. Униң асасини америкилиқ ихтисатчи П.Дракер салған еди. 

				Индустриялик җәмийәт нәзәрийәсиниң авторлири җәмийәт эволюциясини әнъәнивий (аграрлиқ) җәмийәттин модернға (индустриялик) өтүш җәрияни сүпитидә чүшәндүриду.

				Америкилиқ социолог вә ихтисатчи У.У.Ростоу (1960) Ғәриплик цивилизация эволюцияси тәһлил қилинидиған бәш “ихтисадий өсүмниң” дәвирлирини атап өтиду:

				әнәъәнивий-дәстүрлүк аграрлиқ җәмийәтниң бәлгүлири — техникилириниң аддийлиғи, йеза егилигиниң бесимлиғи, синипий-тәбәқилик бөлүнүшиниң моҗутлуғи;

				өткүнчи җәмийәт, униңда тиҗарәт вә тиҗа-рәтчи қелиплишип, миллий дөләтниң пәйда болуши;

				“һәрикәт дәври”, йәни ишләп чиқириш рево-люциялири вә ислаһатларниң әмәлгә ешиши;

				мукәммәллишиш басқучи йәни илмий-техникилиқ революция вә урбанизациялишиниң әмәлгә ешиши;

				“Миқиясилиқ аммивий истимал қилиш дәври . Бу дәвирдә хизмәт көрситиш саһаси ейтарлдиқ риваҗлинип, истимал товарларниң ишләп чиқирилиши вә уларниң ихтисатниң муһим секториға айлиниши байқилиду.

				Француз иҗтимаийшунаси Р.Аронниң пикричә, бируташ индустрия-лик җәмийәт үчүн бу қандақ җәмийәт екәнлиги, йәни җәмийәтниң капиталистик яки социалистик болуши муһим әмәс. Социалистик әл-ләрниң капиталистик әлләрдин пәрқи ишләп чиқириш усулида әмәс, бәлки пәқәт униң сәясий қурулмисидила болиду.

				Индустриялик җәмийәт нәзәрийәси соционгенезни чүшәндүрүштә барлиқ синипий тәрип-лимиләр вә ишләп чиқириш усуллирини таллашни диққәттин ташқири қалдурди.

				Иккинчи дуниявий уруштин капиталистик вә социалистик икки иҗтимаий вә ихтисадий систе-мини конвергенцияләш нәзәрийәси пәйда болди. Нәзәрийәни дәсләпки қетим 1944-ж. Питирим Сорокин елан қилди вә кейин уни Дж.Гэлбрейт, У.У.Ростоу в. б. алимлар қоллиди. Нәзәрийәгә мувапиқ, социалистик аләм вақит өткәнчә либе-раллиқ, либераллиқ аләм болса социалистик боли-ду. Системилапр бир-биригә гуманистик, “аләмлик цивилизация” идеаллирини сақлаш үчүн йеқин-лишишқа башлайду.

				Шундақ қилип, модернизациялик турғудин қараш бирсизиқлиқ болуп һесаплиниду, сәвәви у ғәриплик индустриялик дөләтләр үлгиси бойичә пүткүл инсанийәтни биртуташ һаләткә әкелиш үчүн модернизация вә иҗтимаий прогресс мәсилисини муһим орунға қойди.

				Цивилизациялик турғудин қараш. Мустәқил бирнәччә мәдәнийәтләр вә цивилизацияләр моҗутлуғи һәққидә ейтқан ХХә. тарихчиси Освальд Шпенглер болди. У инсанийәтниң пүткүл тарихини өзигә хас алаһидә “җени бар” көплигән надир вә тәкрарланмас мәдәнийәтләрниң пәйда болуши,гүллиниши вә йоқилиши сүпитидә қараштуриду. Шпенглер дунияда бир-биридин мустәқил бирнәччә “мәдәний организмларниң бар екәнлигини” (улар кона дәвирләрдиму моҗут болған), улар җанлиқ организмлар охшаш пәйда болуп, гүллинип, цивилизация басқучиға йәткәндә йоқилидиғанлиғини пәмлигән дуния тарихиниң мәдәнийәтшунаслиқ концепциясини тәрәққий әткүзди. У бир-биридин мустәқил келәси локаллиқ, антикилиқ, ғәрбий европилиқ, египетлиқ, вавилонлуқ, хитайлиқ, һиндлиқ, әрәп вә майялиқ мәдәнийәтләрни (цивилизацияләрни) тәкитләйду. 

				Мәдәний концепция тарихини 21 цивилизация мисалида қараштурған Арнольд Дж.Тойнбиға Шпенглерниң идеялири алаһидә тәсир қилди. 

				Бирсизиқлиқ билән селиштурғанда, цивили-зациялик турғудин қараш инсанийәт җәмийитиниң маддий, роһий-мәнивий вә сәясий мәдәнийити, иҗтимаий тәшкилатлири, әнъәнилири, урпи-адәт-лири, әхлақий вә адәмгәрчилик қәдирийәтлири, идеологияси, әдәбияти вә гөзәл бәдиий мәдәнийити охшаш өзлиригә тән алаһидиликлириниң муһим йөнилишлиригә алаһидә диққәт ағдуриду. 

				Шуниң билән биллә һәрбир цивилизация алаһидә билим фондиға егә вә униңға йетәкчилик қилиду. Цивилизация өзиниң мустәқил базилиқ қәдрийәтлириниң жиғиндисиниң миқияси вә муһимлиғини баһалайду. Мундақ қәдрийәтләр қатариға инсанийлиқ-адәмгәрчилик қаидилири, дин, қанун, сәясий вә ихтисадий қәдрийәтләр ятиду.

				Туташ алғанда цивилизациялик турғудин қараш адәмни тарихни шәкилдләндүргүчи бәрпакар күч ретидә баһалап, җәмийәттики роһий-мәнивий амиллириниң тәрәққиятиға, айрим җәмийәт вә дөләтләрниң һәм хәлиқләр тарихиниң алаһидилигигә бесим йөнилиш бериду.

				1.	Социогенез дегинимиз немә?

				2.	Җәмийәт тәрққиятидики формациялик көзқараш һәққидә немиләрни билисән? Немишкә бу көзқараш конириди?

				3.	Җәмийәтлик тәрәққиятта модернизациялик көзқарашниң маһийити немидә?

				4.	Цивилизациялик көзқараш тоғрилиқ немиләрни билисән? Униң җәмийәтниң тәрәққиятиға тәсири қандақ болди? Вәкиллирини атаңлар.

				5.	Җәмийәт тәрққиятида цикллиқ тәрәққиятниң принциплирини чүшәндүрәләмсиләр?

				Тапшурма

				К.Марксниң “Сәясий ихтисатқа тәнқит” әсәридин үзүндә оқуп, соалларға җавап бериңлар:

				1) К. Маркс җәмийәтниң “асаси” дәп немини чүшәнди вә униң “жуқуридики қошумчиси” дәп немини һесаплиди?

				2) Формация ишләп чиқириш усуллири билән қандақ алақидар болиду? Марксниң пикричә формацияниң қандақ түри “капиталистлиқ формациягә” мувапиқ келиду?

				3) Мошу әһвалларни асасқа елип, Марксниң илимини “ихтисадий детерминизмға” мувапиқ дәп йәкүнләшкә боламду?

				К.Маркс “сәясий ихтисатқа тәнқит” 

				(үзүндә) 

				“Җәмийәтлик ишләп чиқиришта адәмләр маддий ишләп чиқириш күчлириниң мәлум бир тәрәққият дәриҗисигә мувапиқ келидиған өз хаһишлиридин ташқири мәлум бир зөрүрий мунасивәтләргә — йәни, уларниң маддий ишләп чиқарғучи күчлириниң мәлум бир тәрәққият дәвригә мувапиқ келидиған ишләп чиқириш мунасивәтлиригә чүшиду. Бу ишләп чиқириш мунасивәтләриниң жиғиндиси җәмийәтниң ихтисадий қурулмисини тәшкил қилиду, техиму ениғи, шу арқилиқ қануний вә сәясий түзүмму шәкиллиниду, у мәлум бир җәмийәтлик аң-сәвийәгә мувапиқ келиду. Маддий һаяттики ишләп чиқириш усуллар иҗтимаий, сәясий вә мәнивий һаятниң җәриянлирини туташ өз ичигә алиду. Адәмләрниң аң-сәвийәси болмуш —моҗутлуқни ениқлимайду, әксинчә уларниң җәмийәтлик болмуши уларниң аң-сәвийәсини ениқлайду. Җәмийәтниң маддий ишләп чиқириш күчи өзиниң мәлум тәрәққият басқучида, қелиплашқан ишләп чиқириш күчлири билән зиддийәтлишиду яки — ахирқисиниң өз ичидә техи риваҗлиниватқан мүлкий мунасивәтләргә аит қануний принципи болуп һесаплиниду. Ишләп чиқарғучи күчләрниң тәрәққият шәклигә бағлиқ бу мунасивәтләр уларниң асаритигә айлиниду. Шу вақитта иҗтимаий революция дәври башлиниду. Ихтисадий асасниң өзгиришигә бағлиқ пүткүл миқияслиқ қурулмида тез яки аста бурулуш йүз бериду”.

				§ 36—37. Җәмийәтниң иҗтимаий тәшкиллинишиниң тарихий шәкиллири

				А. Аграрлиқ җәмийәтниң иҗтимаий қурулмиси

				Иҗтимаий қурулма. Аграрлиқ (әнъәнивий) җәмийәт. Җәмийәтниң иҗтимаий тәшкил-лири — бу җәмийәттә орнитилған нормативлиқ иҗтимаий тәртип. Җәмийәтлик қурулма — бу ихчам вә жирик иҗтимаий топларниң жи-ғиндиси (кастилар, груһ-топлар, бөлүмләр, синиплар в.б.) вә уларниң арисидики шәхсий вә коллективлиқ мунасивәт. Заманивий илим-пән җәмийәтни аграрлиқ (униңдин илгәрки архаикилиқ җәмийәт билән биллә), индустрия-лик вә постиндустриялик дәп үчкә бөлиду.

				Архаикилиқ җамаәниң иҗтимаий тәшкили. Тәбиәттин ениқлинип, әкис етилсиму униңға техичә толуқ беқинда, әң дәсләпки адәмләр җамаәси архаикилиқ дәп аталди. Архаикилиқ җәмийәт тарихта наһайити узақ дәвирни өз ичигә алиду. У ихтисадий егәллиниш әһвалиға аит шәкилләнди (адәмләр овчилиқ, белиқ ов-лаш, тәбиәттә барниң һәммисини жиғиш вә “егәллиниш” билән шуғулланди). Аддий егәл-линиш егилиги коллективлиқ әмгәк харак-терида болди. Ихтисатниң асасий йөнилиши овчилиқ болупму жирик аң-һайванталарни (мамонтлар в.б.) қамап тутуш болди: әлвәттә, таш билән қуралланған адәмләргә мамонтни тутуш үчүн пәқәтла бирлишиш зөрүр еди.

				Архаикилиқ җәмийәттә иҗтимаий бөлүнүшләр болмиди.

				Пәқәт йешиға, җинисиға мунасивәтлик : йеши чоң әр вә аял кишиләр, қери-чүриләр вә балилар топи болуп бөлүнди. Шуниңға бағлиқ әмгәк тәхсимати (овчилиқ әрләр, теримчилик — аяллар вә балиларниң кәспи болди), олҗа бөлүш әмәлгә ашти. Олҗини бөлүш вақтида топлар әмгигигә қарап тәң тәминлинип, бөлүшүш системиси әмәлгә ашурулди. Олҗиниң көләми шу бирләшмидики топниң әһмийитигә қарап берилди. Архаикилиқ җамаәдә озуқ тапчиллиғи вә ачлиқтин өлүш ховупи моҗут болди. 

				Һәтта миладиғичә 12 миң жил илгири коллективлиқ ов овлаш тохтап, шәхсий овчилиқ қилиш орун алғандиму (мамонтлар йоқилип, 

				садақ вә оқя пәйда болди), шәхсий егиликләр башланғандиму олҗини шәхсий егәллиниш техи мүмкин әмәс еди. Егиликтики турақсизлиқ вақтида тәң тәминлинип бөлүш системиси — туққанчилиқ җамаә—коллективниң аман қелиши айрим адәмниң аманлиғиниң шәрти болди.

				Уруқлуқ җамаә — җәмийәтниң иҗтимаий тәшкиллинишиниң дәсләпки шәкли.

				Җамаә ихтисадий мунасивәтләрни (әмгәк вә тәхсимат) рәтләп турди. Җамаәниң һәрбир әзасиниң мәлум иҗтимаий роли болди, өзигә жүк-ләнгән вәзипини атқуруп, йәни җамаәниң ишәнчисини ақлап турди. Чоңлар овчилиқ билән шуғуллинишқа тегишлик болди, алған олҗиси өз халиғиничә әмәс, бәлки мәлум тәртиптә бөлүнди. 

				Һәрбир бала өсүп йетилип мәлум бир яшқа кәлгәндә инициация (әр йетишкә мунасивәтлик синақлардин өтүш) қатал синақлардин өткү-зүлди, шуниңдин кейин өз һоқуқ вә мәҗбурийәтлири бар әр йәткәнләр қатариға қошулуш мәртивисигә еришти.

				Архаикилиқ җәмийәттә аиләвий һаятни рәтләйдиған институт болуп дуальлиқ уруқлуқ-қәбиләвий тәшкил институти һесапланди, униңда икки экзогамлиқ уруқ бир эндогамлиқ қәбилини тәшкил қилди.

				Уруқ (архаикилиқ җәмийәттә) — анилиқ тәрәптин туққан болидиған қандаш уруқ-туққанлар топи, уруқта экзогамия сақлиниду. Йәни уруқ әзалириниң өз ара некалишиши мәнъий қилиниду. 

				Қәбилә (архаикилиқ җәмийәттә) — эндогамия сақлинидиған иҗтимаий тәшкил: нека пәқәт қәбилә ичидә, йәни униңға киридиғанлар арисида йүз бәрди. 

				 Архаикилиқ җамаә бир тәклик болди, униңда хусусий мүлүк вә һакимийәт (бирәвни мәҗбурий һалда башқуруш) болмиди.

				Туққанчилик җамаә әзалириға мәҗбурий күч қоллинишқа җамаә-ниң өзила һәқлиқ болди. Пәйдин-пәй башқуруш институти даһилар институти вә ақсақаллар институти шәкилләнди. Уларниң алий мәртивигә егә болуши шәхсий хусусийәтлиригә мувапиқ жуқури аброй-нопузи болди.

				Балдурқи агарарлиқ җәмийәтниң иҗтимаий тәшкили. Архаикилиқ җамаәдин аграрлиққа өтүш, ишләп чиқириш ихтисадиниң пәйда болуши вә (мал чарвичилиғи вә йәрни пәрвиш қилишниң) артуқ йемәк-ичмәкниң пәйда болушиға бағлиқ болди. Йәрни пәрвиш қилип, пайдилиниш җәмийәттә бирқәдәр инқилавий өзгиришләрни пәйда қилди, нәтиҗидә туққанчилиқ қәбиләвий мунасивәтләрни парчилап, дөләт шәкиллинишиниң асасини салди. Йәрни дәсләп аддий яғач қурал билән өзләштүрүп, андин пәрвиш қилишни, қайта ишләшни өзләштүрүш хусусий дехан ғоҗилиқлирини қурушқа йол ачти. 

				Бирақ йәр егәллигүчиләр коллективлиқ тәшкиллишишсиз оқәт қилалмиди. Қандашлиқ туққанчилиғи йоқ, хусусий егилик — аили-лиридин тәшкилләнгән, егилик (хошнидарлиқ бирләшмиләр) пәйда болди. Егилик бирләшмисиниң ихтисадий вәзипилири төвәндикичә болди: 

				— өз ара ярдәм вә ортақ топлаш еһтиятини тутуш;

				— йәрни бирлишип пәрвиш қилиш (йәрни от қоюп тазилаш вақтида, орманларни путап, кесип, йилтизлирини қомуруп тазилаш, йәрни суғириш вақтида — дамба, туған, каналларни селиш) вә уни бөлүштә;

				— бирлишип йеза егилик мүлүклирини (мәсилән, пичәнликләр охшаш) пайдилинишни рәтләш. 

				Ихчам йери бар егиликләр билән биллә дада (ата) патриарх башқури-диған патриархаллиқ бир тәклик аилә институти пәйда болди. Мундақ аилилдәрдә мәҗбурийәт вә орунларни ениқлаш, егилик ғоҗилиқ-лиридики мәҗбурийәтләр охшаш бөлүнди: даладики сирттики асасий ишларни әрләр ишлиди, өйдики ишларни болса аяллар атқурди. Сирттики ишлар муһим болғанлиқтин, әрләрниң ролиму жуқури болди, уларниң мәртивисиму егиз болди. Әр вә аял арисидики өз ара мунасивәт әнди аилә арқилиқ рәтләнди, у бирләшмә аилиләр арисидики ихтисадий мунасивәтләрни рәтлиди.

				Егилик бирләшмә вә патриархаллиқ аилиниң шәкиллиниши йәр өзләштүрүш бирләшми-лиридики туққанчилиқ-қәбиләвий мунасивәтләрниң йоқилишиға елип кәлди. 

				Йәрни өзләштүрүш вә хусусий егилик ғоҗилиқлириниң қурулуши нәтиҗисидә хусусий егәллиниш вә хусусий мүлүкчилик пәйда болди. Әнди ким немә өстәрсә, униң һосули шуларғила тәәллуқ болди. Хусусий мүлүкчиликниң пәйда болуши әмгәк қурал-сайманлириниң мукәммәллинишигә елип кәлди. Хусусий мүлүкчиликниң һоқуқи һосул-мәһсулат беридиған әң муһим зөрүрийәт—йәргә мунасивәтлик ениқланди. Йәрни хусусий мүлүккә елиш һоқуқи пәқәт дөләт шәкилләнгән вақиттила орниди.

				Хусусий мүлүкчилик мунасивәтләрниң орниши мүлүк бөлүнүшигә елип кәлди. 

				Бәзи аилиләрдә әр кишиләр көп болғанлиқтин әр йәткән оғуллири бар), улар егиликни бирқәдәр утуқлуқ жүргүзди һәмдә артуқ мүмкинчиликләргә егә болди. Нәтиҗитдә бай деханлар — бигмэнлар (ингл. big man—“чоң адәм”) пәйда болди. Бигмэнлар чоң абройға еришип, өз җамаәлириниң йетәкчилиригә айланди. Мүлкий дифференциация иҗтимаий дифференциациягә елип кәлди.

				Иҗтимаий дифференциация — адәмләрниң һәрхил иҗтимаий топларға тәәллуқлиғини билдүридиған пәриқ.

				Иҗтимаий дифференциацияниң пәйда болуши (иҗтимаий топлар)һәрхил йоллар билән жүрди. Дәсләпки йоли —плутократиялик (“плутократия” дегән сөздин чиққан, униң мәнаси —байлиқниң һөкүмранлиғи). Җамаәдә бай вә гадайларниң пәйда болуши, гадайларниң байларға беқиндилиғини пәйда қилди. Шундақ қилип, қәриздар қуллуқ пәйда болди. Җәмийәтниң бир тәрипидә ишләп чиқириш қурал-сайманлирини егәллигән вә шәхсий әркинликлири бар адәмләр топи, икинчи тәрипидә буларниң һечқайсисиму йоқ адәмләр топи пәйда болди. Бу топлар ишләп чиқиришни тәшкилләш җәриянидики рольлири билән (уюштурғучилар—бәҗиргүчиләр) вә һосул- мәһсулатни егәлләш көләми җәһәттинму өз ара пәриқләнди. Иҗтимаий итоплар пәйда болушқа башлиди.

				Иҗтимаий топлар дәп адәмләрниң мәлум пәриқләр асасида топлишип, бирлишиши-ни атайду(мәсилән, бирләшкән иш-паалийитигә мувапиқ мәнпийәт вә қәдрийәтлириниң ортақлиғи). 

				Һаллиқ деханлар барлиқ (бирикишини) җамаә әзалирини йемәк-ичмәк билән тәминлиди. Нәтиҗидә улар жуқури мәртивә вә абройға 

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

				
					
						[image: ]
					

					
						
							Диққәт ағдуруңлар!

						

					

				

				
					
						[image: ]
					

					
						[image: ]
					

					
						[image: ]
					

					
						[image: ]
					

					
						
							Ядиңларда сақлаңлар 

						

					

				

			

		

	
		
			
				260

			

		

		
			
				еришти. Өз новитидә, бу хил аброй-мәртивә җамаәдики сайлинилидиған иш-хизмәтләргә йол ачти, җамаәдики сайлинилидиған хизмәтни егәлләш болса — җамаәдики еһтиятларни, әң муһими йәрни қайта бөлүшкә мүмкинчилик бериду.

				Пәйдин-пәй мундақ адәмләр җамаәниң йетәк-чиси — даһиға айланди. Җамаәдики сайлинидиған лавазимлар мәлум бир вақитта мирасхорлуқ йол билән берилидиған болди. Бу лавазимни егәлли-гәнләр җамаәниң мүлкини өзиниң пайдисиға қайта тәхсимләш мүмкинчилигигә еришти. Мошуларниң нәтиҗисидә уруқ-қәбиләвий аристократия пәйда болди. Бу — иҗтимаий дифференциацияниң аристократлиқ йоли болди. 

				Бирақ бу йөнилишниңму әйни қелипида әмәлгә ешиши мүмкин әмәс еди, чүнки байлиқ-парвәнликләрни егәллигән аз топқа һәрқачан кәмбәғәл-намратларниң көп топи қарши турлди. Улар адаләтсиз қуллуққа көнмиди вә шуңлашқиму җамаәниң мүлкини булаң-талаң қилишқа қарши болди. Җамаә иҗтимаий дифференциация йолида мудапийә-қоғдинишқа көчти.

				Җамаәләшкән һәмкарлишиш хошна хәлиқләр бәдилигә бейишниң утумлуқ қоллинишиға айланди. Уруқ- қәбиләвий мунасивәтлири бузулушқа башлиған вақитта барлиқ хәлиқ урушқа болған хуштарлиғи билән алаһидиләннди. Бу — иҗтимаий дифференциацияниң уруш йоли. Қәбилә арилиқ турақлиқ уруш шараитида йеңи институт пәйда болиду — һәрбий даһи институти йеза егилик ишлиридин бошитилған, даһиниң йеқин әтрапини тәшкил қилған, кәспий җәңчиләр топи бөлүнүп чиқиду. Һәрбий ақсүйәкләрниң мәртивиси барғанчә ашиду. Даһилар вә һәрбийләр өзлирини башқилардин жуқури туридиған алаһидә топниң вәкиллири сүпитидә қобул қилишқа башлайду. Уларниң иҗтимаий топи пәқәт бесивелинған қәбилиләрдила әмәс, бәлки өз қол астидикиләрдинму елим-селиқ жиғишқа мүмкинчилик алиду. Шу дәвирдин башлап князь вә ясақлар институти шәкилләнди. Аталмиш институт әнди дөләтлик институт болди, мәҗбурий түрдә башқуруш (идарә қилиш) системиси җарий қилинди.

				Дәсләп даһилар пәқәт бирла җамаәни башқурди, кейинәрәк бирләшкән бирнәччә җамаәни башқурған даһилар пәйда болди. Иҗтимаий дифференциацияниң нәтиҗисидә, әң ахирида, дөләт (шәхсий һакимийәтни тохтатқан) пәйда болди. 

				Аграрлиқ җамаәниң иҗтимаий қурулмиси. Тәбәқилик бөлүнүш. Дөләт қурулғандин башлапла қәриздар қуллуқ мунасивәтләр тосалғусиз риваҗланди, қәбиләвий ақсүйәкләр болса һәрбийләр сепигә сиңип 

				кәтти. Җамаәгә бирләшкән йәр егәллигүчиләрниң бесим бөлиги ақсүйәкләргә беқинип, иҗтимаий топни тәшкилләп — жирик йәр егәллигүчиләргә айланди. Нәтиҗидә җәмийәт иҗтимаий бөлүнүш- стратификациялинишкә айлиниду, дөләт болса муһим (һакимийти дин арқилиқ мәдһийәләнгән бир һөкүмранға) институтқа айлинишқа башлайду.

				Тәрәққийләнгән аграрлиқ җәмийәттә тәбәқилик иерархия орнайду. Адәм туғулушидинла мәлум бир тәбәқигә тәәллуқ болиду. Бир тәбәқидин иккинчисигә өтүш мүмкин әмәс.

				Һәр дөләттики тәбәқиләр сани һәрхил болди—көпинчә иккидин төрткичә. Бу, әлвәттә, һөкүмран тәбәқә (яки икки тәбәқә)—диний вә ақсүйәклик һәм аддий адәмләр тәбәқиси (бәзидә шәһәрлик болуп бөлүнидиған қол һүнәрвәнләр вә содигәрләр) вә йәр егәллигүчиләр. Тәбәқигә ятмайдиған, иҗтимаий пәләмпәйниң әң төвәнки басқучида болупму аграрлиқ җәмийәттә һоқуқсиз, бәзидә шәхсий әркинлигидинму мәһрум болған (қуллар, әриксизләр в.б.) адәмләр учришиду. Иҗтимаий мунасивәтләр беқинишқа асасланған.

				Тәбәқилик бөлүнүштә башқа топларға қариғанда мүлкий вә иҗтимаий пәриқ моҗут.

				Тәбәқилик артуқчилиқлар, һоқуқ вә мәҗбурийәтләр дәсләпки басқучта сәясий йол арқилиқ шәкиллиниду вә қанун билән бәкитилиду. Җәмийәт пәқәт груһ-топларғила бөлүнмиди, бәлки муқум иерархиялик қурулмиға асасланди. Илимда аталмиш һадисини тәрипләш үчүн стратификация аталғуси қоллинилиду. Иҗтимаий стратификация җәмийәтлик һаятниң барлиқ саһасида әкис етилиду — сәясий, кәспий, мәдәний в.б. Иҗтимаий стратификация шәклиниң өзгириши җәмийәтниң тәрәққият дәриҗисигә бағлинишлиқ болиду. Оттура әсирлик Европида алий мәртивигә диний йетәкчиләр вә ақсүйәкләр егә болди. Намратлашқан ақсүйәк топниң вәкиллири кәмбәғәл болсиму, җәмийәттә бай содигәрдинму абройлуқ болди. 

				Аграрлиқ җәмийәтниң асасий бәлгүлири. Әнъәнивий җәмийәт. Аграрлиқ җәмийәт неолитлиқ инқилап дәвридин —Йеңи заманғичә болған арилиқта шәкилләнди. Кейин у Европа вә Шималий Америкиниң, ахирида Азияниң бәзи әллиридә индустриялик җәмийәткә йол бәрди. Аләмниң көплигән әллиридә, җүмлидин Африкида та һазирқи күнгичә аграрлиқ—өткүнчи аграрлиқ индустриаллиқ җәмийәт сақланған. Аграрлиқ җәмийәтниң асаси болуп хошнидарчилиқ —территориялик җамаә һесаплиниду, һазирқи вақиттиму мошу әһвал сақланмақта. Униң 

				әзалири йәрни коллективлиқ һалда пайдилиниду, бирлишип әмгәк қилиду, йәрдин елинған һосулни өз мәнпийәтлири үчүн пайдилиниду. 

				Аграрлиқ җәмийәткә аста тәрәққий етиш вә төвән турмуш дәриҗиси тән. У чәкләнгән, туюқланған, ташқиридин һеч тәсир қобул қилмайдиған йепиқ җәмийәт болуп һесаплиниду.

				Шуниң билән биллә аграрлиқ җәмийәтни әнъәнивий җәмийәт дәпму һөесаплайду, чүнки у әнъәнә-дәстүрләргә, қаидә-йосунларға вә урпи-адәтлдәргә асаслиниду. Әнъәнә -дәстүрләр сәясий һаятиниму ениқлайду. Адәмниң җәмийәттики орни униң қандақ иҗтимаий муһитқа тәәллуқлиғиға, һакимийәткә қанчилик йеқинлиғиға беваситә бағлинишлиқ болиду. Чоңларниң абройи алаһидә жуқури болдиду (аилә яки уруқ башчиси, даһи, сеньорниң), талаш, маҗралар шуларниң йетәкчилигидә һәл қилиниду. Әң чоң қәдрийәт қанун әмәс, һакимйәт болуп һесаплиниду, чүнки у Худаниң хаһиши билән мирасхорлуқ арқилиқ әвлаттин-әвлатқа берилип туриду. Аграрлиқ җәмийәтниң идарә қилиш шәкли монархия болуп һесаплиниду. Һакимийәт дайим бир адәмниң — алий һөкүмранниң қолида болиду, у өз қол астидиләрни деспотлуқ йол билән башқуриду. Җәмийәт вә дөләт адәмни езип, эксплуатация қилип, униң әркинликлирини йәнчишкә тиришиду. 

				Аграрлиқ җәмийәтниң асасий алаһилддиликлири :

				—	адәмләрниң бесим көпчилиги йезилиқ йәрләрдә яшайду вә йеза егилик әмгиги билән шуғуллиниду, тәбиий егилик жүргүзиду;

				—	җәмийәт тәбәқә вә җамаәдин ибарәт, адәмниң һоқуқ вә мәҗбурийәтлири униң келип чиқиш тегигә бағлиқ;

				—	дөләтни идарә қилишқа пәқәтла даңлиқ йәр егәллигүчи уруқ (ақсүйәкләр вә дин вәкиллири) тәсир қилалайду;

				—	башқуруш шәкли монархия болуп һесаплиниду;

				—	адәмләрниң көзқариши динға вә әнъәнигә беқинда болиду(шуңлашқа аграрлиқ җәмийәт “әнъәнивий” җәмийәт дәпму атилиду);

				—	җәмийәт әзалири асасән саватсиз.

				1.	Иҗтимаий қурулма (тәшкил) дегиниз немә?

				2.	Экзогамия вә эндогамия дегинимиз немә?

				3.	Хошнидарчилиқ җамаәдин уруқлуқ җамаә немә билән пәриқлиниду?

				4.	Иҗтимаий дифференциация дегинимиз немә? Қедимий аграрлиқ җәмийәттики иҗтимаий дифференциацияниң үч йолини атаңлар.

				5.	Қедимий агарарлиқ җәмийәттә қандақ иҗтимаий топлар пәйда болди?

				6.	Иҗтимаий стратификация дегән немә?

				7.	Аграрлиқ җәмийәтниң асасий алаһидиликлирини ейталамсиләр?

						[image: ]
					

				

			

		

	
		
			
				263

			

		

		
			
				Тапшурма

				1. Й.Хейзингниң “Оттура әсирдики күз” намлиқ китавидин үзүндә оқуңлар вә соалларға җавап бериңлар:

				1) Силәр “җәмийәтлик топ дегинимиз шараит, тәртип” дегән җүмлини қандақ чүшинисиләр?

				2) Оттура әсирлик(аграрлиқ) җәмийәттики иҗтимаий стратификация иерархиялик болди дәп ейтишқа боламду?

				3) К.Маркс феодаллиқ йәр егилигүчиләр өзлиригә беқинда деханларни рәһимсиз әзди дәп һесаплиди. Оттура әсирлик тарихчи Шателен аристократлиқни “ рәһимдилликни орнатқучи, адаләтликни сақлиғучи” дәп баһалап, ақсүйәкләрни алий қияпәттә тәсвирлиди. Кимниң тоғра?

				4) Аграрлиқ җәмийәтниң турақлиқлиғи қандақ шәкиллиниду?

				“Дерәк-мәлуматлар... ақсүйәклик вә уларниң паалийәтлиригә биз күткәндинму көп җай бериду... Бу йәрдики асасий сәвәп монуниңда: ақсүйәклик һаят тәрзи җәмийәттә һеликәмгичә һөкүмранлиқ қилмақта, гәрчә бу кәмдә ақсүйәкликниң өзи иҗтимаий қурулма сүпитидики өзиниң дәсләпки әһмийитини йоқатқан еди.

				Җәмийәтни тәбәқилик бөлүш ғайиси оттура әсирләрдики барлиқ теологиялик вә сәясий ой-пикирләргә чоңқур томур тартқан еди. Әмәлиятта бу ишлар адәттики үч бөләккә бөлүнүш биләнла чәкләнмиди: диний, ақсүйәклик вә тәбәқилик. “Тәбәқә” уқуми чоң қәдрийәт дегән мәнанила билдүрмиди, у шундақла хелә чоң вә кәң мәнәға егә болди. Умум алғанда, һәрқандақ топлар, барлиқ ишлар, барлиқ мутәхәсисликләр тәбәқә ретидә қараштурулиду вә җәмийәтни үч тәбәқигә бөлүш билән биллә, униңда 12 бөлүмму учришиши мүмкин. Башқичә ейтқанлда тәбәқә дегинимиз әһвал, вәзийәт, тәртип-интизам болуши, шуниң билән биллә бу аталғулар даирисидә худаниң хаһиши дегән ойниң турушиму мүмкин...

				Аләмниң оттура әсирлик қияпити тәрәққийләнгүчи әмәс, турақлиқ ... (Қорқумсиз Карл корольниң сарай тарихчиси Шателенниң пикричә), Худа авам хәлиқни дунияға әмгәк қилиш, йәрни пәрвиш қилиш яки сода қилип, тирикчилик ясаш үчүн яратти; дин йетәкчилиригә диний ишларни бәҗириш жүкләнди; ақсүйәкләргә болса сахавәтлик ишларни бәҗириш вә адаләтликни сақлаш жүкләнди. Дөләтниң асасий вәзиписи: чиркони қоллаш, етиқат-ишәнчини тәрғипләш вә тарқитиш, аһалини қисимдин қоғдаш, умумий паравәнликләрни сақлаш, зорлуқ-зомбилиққа қарши күришиш, тиничлиқни мустәһкәмләш — мошуларниң һәммиси Шателенниң пикричә ақсүйәкләрниң вәзиписи ретидә шуларға жүкләнди. Һәқчиллик, әрлик, адәмгәрчилик, меһриванлиқ — буниң һәммиси шуларниң бәлгү-сапаси болди...

				Буржуазияниң әһмийити баһаланмиди... Француз инқилавиғичә “Үчинчи тәбәқә” уқумиға буржуазия билән әмгәкчи хәлиқ бөлүнмәй, қатар кирди.” 

				2. Ядиңларға елиңлар вә муһакимә қилиңлар: Оттура әсирлик Франциядә қанддақ җәмийәтләр моҗут болди? Оттура әсирлик Хитайдичу? Оттура әсирлик Россиядә? Әнъәнивий қазақ җәмийитидә? 

				Ә. Индустриялик вә постиндустриялик җәмийәтниң иҗтимаий қурулмиси

				Аграрлиқ җәмийәттин индустриялик җәмийәткә өтүш. Тәхминән 300 жил илгири Европа вә Шималий Америкида, кейинәрәк аләмниң көплигән тәвәлиридә, аграрлиқ җәмийәттин йеңи индустриялик 

				җәмийәткә өтүш башланди. Аләмниң мундақ өзгиришкә чүшүшигә санаәт ағдуруши сәвәп болди. 

				Шундақла индустриялик җәмийәткә өтүш модернизациялишиш (“заманға мувапиқ тәрәққийлиниш, йеңилиниш”) дәпму аталди. 

				Модернизация әнънивий егиликләрниң базар егилигигә авушушидин, шәһәрләр вә у йәрдики аһали саниниң көпийишидин (урбанизация) пәйда болди. 

				Җамаәләр вә җәмийәтлик тосалғулар йоқал-ди вә иҗтимаий мүмкинчиликләр көпәйди. Җамаәдин қол үзгән адәм билими, қабили-йити, интилишлири түпәйли иҗтимаий мүм-кинчиликләргә еришәлиди. Һоқуқий күрәш нәтиҗисидә илгири төвән һесапланған тәбәқигә ақсүйәкләрниң тәсири азайди. Референдум вә революция1 нәтиҗисидә конституция, де-мократиялик сайламлмар, парламентлар, җум-һурийәтләр пәйда болди. Дин вә чиркониң, шуниң билән биллә әнъәниниң тәсири төвән-лиди, қанун һөкүмранлиғи күчәйди. Адәм-ләрниң саватини ечиш вә билим елишқа дегән интилишлири ашти.

				 Индустриялик җәмийәтниң дәсләп Ғәрип цивилизациясидә пәйда болушиниң сәвәви аграрлиқ җәмийәт үчүн наһайити жуқури болидиған товар-ахча мунасвәтлириниң тәрәққият дәриҗиси, мүлүкчилик һоқуқи, бәрпакар паал шәхскә қаритилғанлиғи җәһәттин Ғәрбий Европиниң антикилиқ аләмниң беваситә мирасхори болуп һесаплинидиғанлиғи билән зич мунасивәтлик. Нәқ мошулар Ғәрбий Европида шәхсниң җәмийәттә өз орни бар екәнлигини әслигә кәлтүргән Қайта өрләш дәврини пәйда қилди. Инудстриялик җәмийәтниң шәкиллиниши дөләтни өзи билән бирлишишкә мәҗбурлиған паал шәһәр синиплири-ниң капиталини егәллигүчиләрниң һәрикитисиз әмәлгә ешиши мүмкин әмәс еди. 

				 Индустриялик җәмийәтниң асасий бәлгүлири. Индустриялик җәмийәт — бу индустриягә (санаәткә) асасланған җәмийәт. Әгәр дөләт-тики аһалиниң йеримидин көпи йеза егилик саһаси билән шуғулланмиса, бу җәмийәт — индустриялик җәмийәт болуп һесапланди. Индустриялик җәмийәтниң бәлгүлиригә монулар ятиду:

				базар ихтисади вә мүлүкий егидарчилиқ (санаәт малийәсидә айрим һоқуқ биртуташ болуп һесаплиниду);

				
					1 Буржуазиялик яки буржуазиялик-демократиялик инқилап.

					Бу дәристә:

					• аграрлиқ җәмийәттин индустриялик җәмийәткә өтүш;

					• индустриялик җәмийәтниң асасий бәлгүлири;

					• индустриялик җәмийәтниң иҗтимаий қурулмилири;

					• постиндустриялик җәмийәт вә униң иҗтимаий қурулмиси.

						Тирәк сөзләр:

				риқабәтчитликниң жуқури дәриҗиси вә җошқун тиҗарәтчилик роһ (тиҗарәтчи җәмийәттики асасий шәхскә айланди);

				машинилиқ санаәт вә шуниңға мувапиқ тәшкилләнгән әмгәк шәкли(әмгәниң механикилаштурулуши вә автоматлаштурулуши);

				әмгәк мәһсулдарлиғи билән ишләп чиқириш қувитиниң ешиши; илим-пән вә техника тәрәққияти;

				тәбиий ресурсларни пайдилиниш;

				билим, илим-пән, мәдәнийәт, АӘВниң (гезит, радио вә телевидение-ниң пәйда болуши вә тәрәққиий етиши) өсүши вә гүллиниши; 

				һаят сүпитиниң ешиши, яшаш узақлиғиниң ешиши; аһали саниниң өсүши;

				инфрақурулумниң тәрәққияти, җүмлидин төмүр вә транспорт йоллириниң, қувурларниң көпийиши; йеңи транспорт түрлириниң пәйда болуши; 

				аһалиниң көпләп шәһәргә көчүши (урбанизация);

				пухралиқ җәмийәтниң вә барлиқ дәриҗидики идарә қилиш системисиниң риваҗлиниши; 

				алий әмгәк вә иҗтимаий мүмкинчиликләр.

				Индустриялик җәмийәттики иҗтимаий мобиллиқ вә иҗтимаий тәңсизлик. Индустриялик җәмийәттә капитал адәмниң җәмийәттики орнини ениқлайдиған ениқлиғучи амил болуп һесаплиниду вә иҗ-тимаий пәләмпәйләр арқилиқ тәрәққий етишкә йол ачиду. Буниң үчүн җәмийәткә алий иҗтимаий туташлиқ һаҗәт, бир иҗтимаий топтин иккинчисигә өтүш лазим. 

				Иҗтимаий мобиллиқни тикигә вә тоғрисиға дәп икки түргә бөлүп қараштуриду.

				Тикигә мобиллиқ — бу шу дәриҗидә турған топқа өтүш болуп һе-саплиниду. Тик мобиллиқ дегинимиз — адәмниң иҗтимаий пәләмпәй 

					Индустрияәштүрүш

				бойичә жуқури яки төвәнгә қарап силҗиши. Мабада адәмниң муқум бир иҗтимаий муһити болмиса, у чағда адәм маргиналлиқ әһвалға дуч келиду. Иҗтимаий стратификация нәтиҗисидә иҗтимаий топлар җәмийәттә һәрхил дәриҗидә шәкиллиниду, шуңлашқа уларниң җәмийәттики пул, атақ, һакимийәт охшаш иҗтимаий паравәнликләрни егәллишиму тәң дәриҗидә болмайду. Буниңдин иҗтимаий тәңсизлик келип чиқиду. Болупму бу мүлкий тәңсизликтә алаһидә байқилиду. Утуққа еришкән тиҗарәтчиләр — миллиардлиған капитал егилири—малийәвий вә санаәтлик ишләп чиқириш магнатларға (олигархларға) айлиниду вә иҗтимаий пәләмпәйниң (пирамидиниң) әң жуқарқи басқучиға көтирилиду. 

				Индустриялик җәмийәтниң иҗтимаий қурулмиси. Индустриялик җәмийәттә иҗтимаийлишишниң синипий шәкли байқилиду, бу әмгәк вә капиталниң өз ара зиддийитидин пәйда болиду. Асасий икки синип шәкиллиниду: тиҗарәтчиләр синипи (капиталистлар, буржуазия) вә ялланма ишчилар синипи (пролетариат). Индустриялик җәмийәт шәкилләнгән дәсләпки 100, 150 жил ичидә ишчи-пролетариат әһвалиниң еғир болғанлиғи шунчиликки (интайин төвән мааш (иш һәққи) начар әмгәк шараити иш күниниң узақлиғи) бу ишчиларниң дайимий наразилиғини пәйда қилип, уларниң қаршилиғиға улашти. Дәсләп ишчиларниң наразилиқлири стихиялик рәвиштә болса, кейинәрәк у тәшкилләшкән шәкилгә өтүп, өзлириниң әзгүчилиригә сезиләрлик тәсир қилишқа башлиди.

				Индустриялик җәмийәттә мошу икки асасий синиптин бөләк, әнъәнивий иҗтимаий топқа ятидиған аристократия, деханлар, қол 

				һүнәрвәнләр, шәһәр хәлқиниң башқиму категориялири (офицерлар, әмәлдарлар, оқутқучилар, дохтурлар в.б.) муһим орунни егәллиди. 

				Индустриялик җәмийәттә конфессионаллиқ вә этникилиқ келип чиқиш теги, билим дәриҗиси, мәдәний даириси, мутәхәссислиги, башқиму статуслуқ бирхиллиқ бәлгүлири әһмийәткә егә болмиди, улар синипий бөлүнүшләрдин төвән болди. Пирамидилиқ иҗтимаий қурулма шәкилләнди, униң бешида буржуазиялик-аристократиялик элита (мүлүк егилири) орунлашти, қурулминиң асасини болса — хусусий мүлки йоқ пролетариат тәшкил қилди. ХІХ ә. иккинчи йеррими вә ХХ ә. бешида индустриялик җәмийәтниң икки синипи арисида җиддий кәскинләшкән вәзийәт шәкилләнди. 

				Буржуазиялик-аристократиялик элита. ХХ ә. бешида банк секторини монополизацияләш җәрияни вә жирик санаәт капиталиниң банк билән бирлишиши нәтиҗисидә кичик вә оттура буржуазия һалсирап, элита ичидә — жирик буржуазия (олигархлар) шәкилләнди. Шуниң билән биллә буржуазияниң кона аристократлар билән бирлишиш җәрияни қатар жүрди, элитилиқ иҗтимаий топларниң һаятий принциплири вә күндилик қаидилири, уларниң идеологиялик нишан вә мәнивий мәдәнийити уйғунлашти. Жирик буржуазия ақсүйәклириниң һаят тәрзи вә турмуш-мәишийитигә әгәшти, улар әнди өз капиталини йәр, сарайларға, қиммиәт баһалиқ картинилар һәм һашамәтлик буюмларни сетивелишқа сәрип қилди. Җәмийәттики мүлүкдарларниң барлиғи биртуташ “башқарғучи” синипниң әтрапиға бирләшти вә сәясий һаки-мийәткә интилди.

				Ишчи синипи. ХХ ә. бешида ишчи синипи қурулмисида өзгиришләр йүз бәрди. Илгири ишчи синипи билим маһарити төвән һәмдә әмгәк һәққи аз, шәһәрдә әһмийәтсиз “әмгәк мәдикарлири” һесапланса, кейи-нәрәк улар өз һоқуқлири үчүн күришәләйдиған күчлүк вә тәшкилләш-кән иҗтимаий топқа айланди. Санаәттики технологиялик тәрәққиятлар ишчиларниң әмгигини йеникләштүрүшкә вә уларниң маһаритиниң ешишиға елип кәлди. Фабрика-заводлардики қануний системиниң кеңийиши вә кәспий иттипақлар һәрикитиниң өсүши, әмгәк һәққиниң көпийишигә вә иш вақтиниң қисқиришиға әкәлди. Инқилавий кәй-пиятта жүридиған өз әһвалиға нарази пролетариат индустриялик җәмийәттә җисманий әмгәк қилидиған ишчилар синипиға айланди. Улар өзлириниң иҗтимаий вә ихтисадий әһвалиниң яхшилинишиға мәнпийәтдар болди. 

				Йеңи оттура синипниң шәкиллинишкә башлиши. Индустриялик җәмийәттики асасий икки синипниң саниниң ешиши вә өз ара бир-лишиши нәтиҗисидә әнъәнивий оттура синипларниң сепи азийишқа башлиди. Бу әснада “йеңи оттура синип” әһмийәткә еришишкә башлиди, уларниң сепини җисманий әмгәк атқурмайдиған ялланма шәхсләр тәшкил қилди — йәни қануншунаслар, дохтурлар, оқутқучилар, банк 

				хизмәткарлири, инженерлар. ХХ ә.бешида улар пәйдин-пәй биртуташ иҗтимаий топқа бирлишип, хизмәткарлар сепини шәкилләндүрди. Хизмәткарлар ишчилар билән селиштурғанда көплигән артуқчилиқларға егә болушти: әмгәк базирида улар бесим еһтияҗға егә болди (жуқури маһарәт вә билим дәриҗисигә бағлиқ) иш вақти аз болди, имтиязлар системисиға егә болди, җүмлидин һәқлиқ дәм елишлар вә пенсияләр қараштурулди, уларниң иш вақти әркин әмгәккә асасланди. Бу топқа “әркин кәсип егилири” — язғучилар, рәссамлар, артистлар кирди. 

				Фермерлиқ. Әнъәнивий деханчилиқ орнини пәйдин-пәй фермерлиқ алмаштурди. Деханчилиқ егиликләрдин фермерлиқ егиликләрниң айримчилиғи уларда заманға мувапиқ техникилиқ вә технологиялик базилар җарий қилинип, улар өз ара несийәләш системиси вә мәһсулат өткүзүш саһалири билән зич алақидә болди. Шуниң билән биллә йези-лиқ йәрләрдики аһалиниң демографиялик моделиму өзгиришкә учриди: бурунқи патриархаллиқ көп балилиқ дехан аилилириниң орнини фермерларниң ихчам аилилири алмаштурди. Фермерларниң аилисини, асасән әр -аял вә камаләт йешиға толмиған балилири тәшкил қилди. 

				Индустриялик җәмийәттики аилиниң эволюцияси. Индустриялик җәмийәттә аиләвий мунасивәтләр институти эволюциялик өзгиришкә учриди. ХІХ ә. ахирида җәмийәтниң муһим демографиялик модели болуп буржуазиялик аилә вә пролетарлиқ аилә һесапланди. Буларниң қайсисила болмисун ата-анилар вә пәрзәнтләрдин тәшкилләнгән ихчам аилиләр болди. Буржуазиялик аилә тиҗарәтчиләрни тәйярлашқа, аиләвий капитални көпәйтишкә, билим елишқа, некалиқ иттипақлар қуруш арқилиқ җәмийәттики алий дәриҗилирини мустәһкәмләшкә 

					Ишчиларниң асман-пеләк имарәт қурулушидики чүшлүк ғизаси. 1932-ж. рәсим

				асасланди. Әнди пролетариат аилисиниң һаят тәрзи болса ялланма иш қилидиған дадисиниң әһвалиға беваситә бағлиқ болди (аилә үчүн дадисиниң иштин айрилип қелиши яки қаза болуши — наһайити чоң зәрбә болди), санаәттики боһранға әкелидиған еғир әһваллар уни тох-титидиған дәм елишқа дегән зөрүрийәтләр үчүн аилиси көп чиқим чиқармаслиққа тиришатти. 

				ХХ ә. бешида һәм буржуазиялик, һәм пролетариатлиқ аилиләрдә этникилиқ вә конфессионаллиқ иҗтимаийлашқан амиллар азайди.

				Тәрәққийләнгән индустриялик җәмийәттики иҗтимаий қурулминиң эволюцияси. ХХ ә. дәсләпки йерими “аләмлик буржуазия” вә “аләмлик пролетариат” арисидики синипий күрәш даирисидә өтти. Бирақ инқи-лаплар вә урушлар тәҗрибиси турақлиқ иҗтимаий система шәкил-ләндүрүшкә бағлиқ мәсилиләрни маҗралар асасида һәл қилишниң мүмкин әмәслигини испатлиди. Индустриялик җәмийәтниң иҗти-маий қурулмисиниң тәрәққиятида бурулуш дәври башланди. У йеңи статуслуқ топларниң бирхиллишиши вә турмуш тәрзи әнди “бур-жуазилик” яки “пролетариатлиқ” категорияләргә бөлүнмиди.

				ХХ ә. оттурисида ғәрип җәмийитидики синипий бөлүнүшниң пирамидилиқ қурулмиси өзгиришкә башлиди, бу йөнилишләрниң бесим бөлигини “йеңи оттура синип” вәкиллири тәшкил қилди. Бу өзгиришләр мүлүккә вә әмгәк мунасивәтлиригә йеңи шәкилләрниң орнишиға бағлиқ болди. Акционерлиқ капиталниң тез тәрәққий етиши ушшақ селимчилар сепиниң пәйда болушиға елип кәлди. Җәмийәтләштүрүлгән капиталларниң һәрхил шәкиллири (пенсия, суғурта, ғәмсизләндүрүш вә шуниңға охшаш һәрхил фондларниң) тарқалди. Улар аһалиниң бесим бөлигини өз ичигә алди. Санаәттики әмгәк үнүмдарлиғини арттуруш мәхситидә ишчи вә хизмәткарлар арисида улар әмгәк қилидиған карханиниң (“ишчилар мүлки”) акциялири тарқитилди. Көплигән сәясунлар бу тәҗрибини “үчинчи йолниң” пәйда болуши (социализм вә капитализмға альтернатива) сүпитидә қараштурди. Буниңға мисал ретидә 1950—1960-жж. ахирида Франциядә1 тәклип қилинған “Әмгәк вә капитал бирләшмилири” программисини кәлтүрүшкә болиду. 

				Шуниң билән биллә ХХ ә. оттурисида дөләтлик мүлүк шәкли кәң қоллинишқа кирди. Дөләт турмуш-мәишийити төвән адәмләргә беваситә иҗтимаий ярдәмлишишни қолға алди вә умумий миллий мәнпийәткә ғәзнидин мәбләғ аҗритип, ғәмхорлуқ қилди. Бу хусусий мүлүкчиликкә қол салмаслиқ һоқуқиға хилап болмиди, бирақ базар 

				
					1 Француз һөкүмити 1959-ж.ордонансқа (пәрман) мувапиқ дөләтлик секторда ишчиларниң өз карханисиниң киримигә, техникини әқиланә пайдилиништин чүш-кән дарамәткә, карханиниң базар стратегияси тоғрилиқ әхбарәтқа “қатнишиш систе-мисини” җарий қилди. Мошундақ тәҗрибини өз карханлириға җарий қилған хусу-сий тиҗарәтчиләр селиқ имтиязлириға егә болди. Мундақ чариләр шу вақитта ГФҖ, Швеция, Бельгия дөләтлиридә қоллинилди.

				ихтисадиниң иҗтимаий тәбиитини өзгәртти. Хусусий вә акционерлиқ капиталниң, дөләтлик мүлүкниң уйғунлиғи түпәйли хилму-хил мүлүк түрлириниң шәкиллиниши, синипий зиддийәтләрниң паәсийип, ишләп чиқарғучиниң ишләп чиқириш мәһсулатлирини толуқ егәгшллишини йеникләтти. Ғәрип алимидә алдәмләрниң бесим бөлигиниң мүлүкни егәллинишниң мошу шәклигә мунасивити болди.

				Мүлүк егилири сепиниң пәйда болуши “йеңи оттура синипниң” кәңийишигә тәсир қилди.

				Бу әһвал мүлүк вә дарамәт қурулмисиғиму ейтарлиқ өзгиришләрни елип кәлди. Мүлүк қурулмисида санаәт капиталиниң роли турқалиқ рәвиштә ашти вә шәһәрлик қозғалмайдиған мүлүкниң, ишләп чиқириш вә ширкәтләрни егәлләшниңму әһмийити өсти. Бу күндилик дарамәт системисиға өзгиришләрни елип кәлди. Башқуруш функциялири жуқури мааш алидиған мәхсус мутәхәссисләр — менеджерларниң қолиға өтти. Мүлүк қурулмисидики санаәт капитали ролиниң өсүши, дарамәтләрни мошу иҗтимаий топларниң пайдиси үчүн қайта бөлүшкә елип кәлди. Алимлар һәтта “менеджерлиқ революция” һәққидиму ейтишқа башлиди — йәни капиталистлиқ синипларни башқарғучи зиялий топ алмаштурушқа башлиди. Бирақ алимларниң бу молҗамлири әмәлгә ашмисиму, менеджерлик революция нәзәрийәси индустриялик җәмийәттики ялланма әмгәкниң ролини арттуриду.

							Диққәт ағдуруңлар!

				Башқиму еқимлар ичидә — қара ишниң үлүши азайди, маһарәт-тәҗрибиси оттура һалдики мутәхәссисләргә болған еһтияҗ төвәнлиди, әксинчә җисманий әмгәк атқурмайдиған мутәхәссисләр — (“ақ яқилиқларға”) болған еһтияҗ ашти. “Ақ яқилиқлар” категориясини башқурғучи топ — зиялий топлар, хизмәткарлар, зиялий топлар вә-киллири, кичик тиҗарәтчиләр тәшкил қилди. 

				Буниңдин кейин бөлүнүшкә ишчилар синипиму учриди. Уларниң ичидин мурәккәп илмий саһаларда иш ишләйдиған алий билимлик, жуқури маһарәт — тәҗрибигә егә мутәхәссисләр топи шәкилләнди. Шуниң билән биллә конвейерлиқ ишләп чиқириш шараитида иш бәҗиридиған оттура маһарәттики ишчилар сепи билән қара ишларни ишләйдиған маһарәт-тәҗрибиси төвән ишчиларниң топиму сақланди. Әмгәк эмиграциясиниң өсүши (Азия вә Африка әллиридин келидиған) вә аялларниңму һәрхил санаәт саһалирида көпләп ишлиши әмгәк базиридики турақлиқни шәкилләндүрди. Шуниң билән биллә һәрхил басқучтики ялланма ишчиларға қоюлидиған аддий тәләпләр қатариға (маһарәт — тәҗрибә дәриҗиси), җиниси, йеши вә этникилиқ келип чиқиш теги охшаш тәләпләрму қошулди. 

				Ялланма ишчиларниң бөлүнүши вә йеңи мүлүк егилириниң пәйда болуши индустрия-лик җәмийәттики барлиқ иҗтимаий стратификацияләрниң түп асаслиқ өзгиришигә елип кәлди. Бурунқи пирамидилиқ иҗтимаий қурулма аһалиниң аз бөлигини өз ичигә алған алий вә төвәнки категорияләр билән селиштурғанда, оттура синипниң артуқчилиқлирини өз ичигә алған ромбиксиман модельға өзгәрди. 

				“Йеңи оттура синипниң” вәкиллири жуқури маһарәтлик мутәхәссисләр вә бирқатар фермерлар билән бирлишип, әнъәнивий индустриялик синиплар системисиға ятмайдиған алаһидә иҗтимаий топни шәкил-ләндүрди. Уларниң әтрапида буржуазия вә ялланма ишчиларниң һаят тәрзи вә турмуш-мәишийәт адәтлирини муҗәссәмләндүргән иҗтимаий кәңлик қелиплашти (тиҗарәтчиләр, менеджерлар, жуқури маһарәтлик мутәхәссисләр, университет профессорлириниң һаяти бирдәк болди). Мошу хил шәкилләнгән әһвалларға бағлиқ иҗтимаий синипий тәшкилатлар җәмийәттики бурунқи иҗтимаий қурулма шәкилләндүргүчи муһим ролини йоқитишқа башлиди. Синиплар ихтисадий кәңликниң тәркивий бөлиги ретидила сақланди, иҗтимаий тәртип болса дәриҗилик топларниң әтрапида шәкиллинишкә башлиди. Умум алғанда ХХ ә. иккинчи йеримида Ғәриптики индустриялик җәмийәттә техичә “жуқури” вә “төвән” арисидики пәриқләр сақланған еди. Оттура синипниң жуқарқи топи өз мәртивилирини сақлап қелишқа вә уни өз әвлатлириға өткүзүп беришкә тиришти. Оттура синипниң қалған бөләклири болса, җәмийәтниң төвәнки синипи охшаш, йеңи шараитта өз мәртивилирини жуқурилитишқа интилди. 

				Постиндустриялик җәмийәтниң иҗтимаий қурулмиси. Заманивий Ғәрип җәмийити постиндустриялик җәмийәт. Постиндустриялик җә-мийәт — бу инновациялик җәмийәт, бу йәрдики ихтисатниң һәрикәт-ләндүргүчи күчи илмий издинишләр болуп һесаплиниду.

				Постиндустриялик җәмийәт — бу ихтисадида иновациялик жуқури ишләп чиқарғучи карханиларниң, жуқури сапа вә инновациялик хизмәтләр үлүшиниң ешиши, шуниң билән биллә ишләп чиқарғучи карханиларға нисбәтән хизмәт көрситиш саһасида ишләйдиған аһали сани көп тәрәққийләнгән җәмийәт. 

				Ишчиниң муһим қиммити сүпитидә униң билим дәриҗиси, кәс-пийлиги, билим елишқа интилиши вә иҗадий тәшәббускарлиқ вә майиллиғи баһаланди. Һазирқи илмий-техникилиқ прогрессниң тез тәрәққий етишигә бағлиқ постиндустриялик җәмийәттә адәм пүткүл һаяти мабайнида өз билим-тәҗрбилирини мукәммәлләштүрүп, бирнәччә йеңи мутәхәссисликләрни қатар өзләштүрүшигә тоғра келиду. Пост-индустриялик җәмийәт тәрәққиятиниң асасий амили болуп адәм капитали һесаплиниду: кәспий мутәхәссисләр, алий билимлик адәмләр, ихтисадий инновациялик хизмәтниң барлиқ түридә билим вә илимни өзләштүрүш. Постиндустриялик җәмийәтниң маһийити—аһалиниң сапалиқ турмуш-мәишийити вә инновациялик ихтисатниң күчийиши болуп һесаплиниду.

				Җәмийәтни постиндустрияликкә ятқузидиған асасий бәлгүләргә әмгәк билән тәминләш қурулмисиниң өзгириши, җүмлидин аһалиниң әмгәккә қабилийәлик бөлигиниң 50%-ниң ишләп чиқириш әмәс саһаларда хизмәт қилишиға қол йәткүзүш ятиду.

				Ишләп чиқириш карханилиридин хизмәт үлүшиниң ешиши, ишләп чиқириш көләминиң азайғанлиғини билдүрмәйду. Постиндустриялик җәмийәттә ишләп чиқириш көләми униңға болған еһтияҗниң қанаәт-ләндүрүлүшигә бағлиқ аста өсиду. Хизмәт көрситиш көләминиң улғи-йиши, һаят сапасиниң ешиши, бу саһадики инновациялик тәрәққиятқа вә истималчиларниң вақит өткәнчә сүпәтлик йеңи хизмәтләрни тәләп қилишиға беваситә бағлинишлиқ. Бу җәриянниң ярқин нәмуниси сүпитидә Интернет вә йеңи алақә васитилирини ейтишқа болиду. Инновациялик хиз-

				мәтләр арқилиқ аһалиниң турмуш- мәишийитини яхшилап, униң сапасини арттуруш мүмкинчилиги зор. Һазирқи заманда адәм һаятиниң сапасини арттурушқа қаритилған инновацияләр арисида наһайити жуқури риқабәтчилик байқилиду.

				Постиндустриялик җәмийәттә җисманий әмгәк көләми азийип, униң орниға билим вә әқил арқилиқ атқурулидиған әмгәкләр һәмдә иҗадий ишлар тез риваҗланмақта. Ишчи күчини тәйярлаш чиқимлири көпийиду: униңға оқутуш вә билим елишқа сәрип қилинидиған хи-раҗәт, ишчиларниң маһарәт тәҗрибисини ашуруш вә уларни қайта тәйярлаш ятиду. 

				Постиндустриялик җәмийәт кәспийләр җәмийити болуп һесаплиниду, бу йәрдә асасий си-нип болуп интеллектуаллар (креативлиқ синип) һесаплиниду. Һакимийәт болса меритокра-тия — интеллектуаллиқ элитиниң қолида болиду. Креативлиқ синип оттура синипниң интелектуаллиқ бөлигидин бөлүнүп чиқиду.

				Постиндустриялик җәмийәттә ишләп чиқиришниң муһим асаси болуп мутәхәссисләрниң квалификацияси һесапплиниду, шу түпәйли мундақ мутәхәхссисләрниң хуни компания үчүн жуқури болиду. Шуниң нәтиҗисидә компания вә интелектуаллиқ мутәхәссис арисида һәмкарлиқ — шерикдашлиқ мунасивәтләр орнайду. Бу ишчиниң иш бәргүчигә дегән беқиндилиғини кәскин төвәнлитиду.

				Постиндустриялик җәмийәт пәйдин-пәй постихтисадий дәвиргә өтүшкә башлайду, униңда ихтисат (маддий паравәнликләрни яратқучи), һөкүмранлиқ қилип, артуқчилиқларға егә болиду, адәмләр маддий паравәнликләрдин жуқури туруп, адәмниң иҗадий қабилийитини тәрәққий әткүзүш — һаят кәчүрүшниң асасий шәклигә айлиниду. Һазирниң өзидә тәрәққий әткән әлләрдә маддий рәғбәтләндүрүшкә, өзини өзи мукәммәлләштүрүш паалийәтлиригә кәң йол қоюлмақта. Иккинчи тәрипидин постиндустриялик ихтисат маһарәт тәҗрибиси жуқури әмәс әмгәккә нисбәтән еһтияҗини азайтмақта, бу турғунлар арисидики оттура билимлик адәмләргә қийинчилиқларни елип кәлмәктә. 

				1.	Индустриялик җәмийәтниң асасий синиплири тоғрилиқ ейтиңлар.

				2.	Индустриялик җәмийәттә башқа қандақ иҗтимаий топлар болиду?

				3.	Ғәрип әллиридә тиҗарәтчиләр вә ишчилар арисидики зиддийәтләр қандақ йоллар билән рәтлиниду?

				4.	Постиндустриялик дәвирдики җәмийәттә иҗтимаий қурулмилар қандақ өзгириду?

				5.	Постиндустриялик дәвирдә немә сәвәптин мутәхәссисниң салаһийәт-маһарити асасий ишләп чиқириш күчи болуп һесаплиниду?

				Тапшурма

				1. Индустриялик җәмийәттики оттура синипниң эволюцияси тоғрилиқ ейтип бериңлар. Индустриялик вә постиндустриялик җәмийәтниң иҗтимаий тәркивини тәрипләйдиған диаграмиларға (пирамида вә ромб) чүшәнчә бериңлар.

				2. А.Есен вә Т.Қалыбекованиң “Һазирқи қазақстанлиқ җәмийәттики иҗтимаий стратификация системиси вә униң қазақстанлиқ иҗтимаийшунаслиқтики көрүнүши” намлиқ мақалисидин үзүндә оқуңлар вә соалларға җавап бериңлар:

				1) Қазақстан җәмийитиниң иҗтимаий стратификациясиға тәсир қилидиған диаграмма һазирқи таңда қандақ шәкилгә егә?

				2) Оттура синип сепиниң көпийишигә қандақ иҗтимаий вә ихтисадий амиллар тәсир қилиду?

				3) Силәр һазирқи Қазақстанни қандақ җәмийәткә ятқузған болар едиңлар: аграрлиқ, индустриялик яки постиндустриялик?

				4) Һазирқи Қазақстанда постиндустриялик дәвиргә өтүшниң бәлгүлири барму?

				“Һазирқи Қазақстанда қелиплашқан иҗтимаий стратификация системисида, көплигән дөләтләрдикигә озшаш синипий-стратилиқ базар мунасивәтлири шәкилләнди. Һазирқи қазақстанлиқ җәмийәтлик иҗтимаий стратификация қатариға идеология вә базар мунасивәтлири тәҗрибиси билән бғлинишлиқ аһали топини қошушқа болиду. Стратификацияни...дарамәтниң дәриҗә-мәртивиниң, мәнсәниң, илимниң өлчими ретидиму елишқа болиду.

				Жуқарқи топқа һакимийәт бешидики, дөләтниң сәяситини жүргүзүватқан вә җәмийәтниң ихтисадий тәрәқиятида һәл қилғучи роль атқуруватқан аһалиниң мәлум бир топини ятқузушқа болиду. Булар һаллиқ вә һәтта наһайити һаллиқ адәмләр. Шуниң билән биллә бу синипқа дөләттики, һөкүмәттики жирик лавазим егилириму кириду. Жуқарқи топқа ихтисадий, малийәвий, һоқуқий һакимийәтни егәллигән... жуқарқи дәриҗидики әмәлдарлар олтириду. “Йеңи байлар” топиға жирик тиҗарәтчиләр, чоң ширкәт, фирмилар, корпорацияләр, банклар, акционерлиқ җәмийәтниң йетәкчилириму кириду. 

				Қазақстандики оттура синипни тәшкил қилидиғанлар қатариға: мутәхәссисләр (инженерлар, дохтурлар, муәллимләр, дөләт хизмәтчилири), һәрхил мүлүк егилири, бир қатар тиҗарәтчи вә кәсипкарлар, жуқури мааш алидиған тәҗрибилик мутәхәс-сисләр, деханлар, фермерлар, вә бәзи интеллектуаллар ятиду. Оттура синипта аһалиниң барлиқ топ вә категориялири учришиду. Уларниң дарамити вә барлиқ түрдики маддий әһвали уларға мәлум яхши шараитта яшаш мүмкинчилигини бериду. Оттура синипқа яхши иш-хизмити, өй-җайи, дачиси яки башпанаси, шәһәр сиртидики өйи, транспорти бар, өзини вә аилисини турақлиқ дарамәт билән тәминләләйдиған, чирайлиқ кийиниш вә яхши ғазалинишқа мүмкинчилиги бар, мәиший зөрүрийәтләр, яхши җиһаз вә һәрхил техникиларни сетивелишқа шараити мүмкинчилик беридиған адәмләр топи ятиду. Шундақ паравәнликләр билән биллә оттура синипниң бәзи жуқарқи топ вәкиллирини чәт әлләргә сәяһәткә чиқишқа, дәм елиш орунлирида дәм елишқа вә чәт дөләтләрдә тиҗарәт билән шуғуллинишқиму мүмкинчиликлири болиду.

				Қазақстанлиқ оттура синипниң дәриҗиси тәрәққийләнгән чәт әлдики оттура синипниң дәриҗисигә техи йәтмиди, бирақ пәйдин-пәй шуниңға йеқинлимақта. Оттура синипниң идеологияси униң маһарәт тәҗрибиси, әмгәксөйгүчлиги, алғурлиғи, униң һаят тәрзи, принципи вә инсанийлиқ хусусийәтлиридин әкис етилиду. Оттура синип синипий келишимни қоллайду, у синипий бөлүнүшкә, инқилапқа, башқиму иҗтимаий зиддийәтләргә қарши. Сәясәттә у җәмийәттики турақлиқни сақлайдиған сәясий ислаһатларни қоллайду. Ихтисадий вә иҗтимаий-сәясий саһаларда оттура синип хусусий мүлүкчилик йөнилишини униң шәкиллинишини вә риваҗлинишини қоллайду, шуниң билән биллә дөләтлик мүлүкчиликкиму қоллаш көрситиду. Улар 

			

		

	
		
			
				ихтисадий ислаһатларниң әмәлгә ешишиға, тиҗарәт вә бизнесниң гүллинишигә, умумән дөләтниң ихтисадий җәһәттин өрлишигә мәнпийәтдар. Нәқ мошу оттура синип һәммидин авал инсан һоқуқиниң сақлинишиға, әркинлик, демократияниң вә плюрализмниң орнишиға алаһидә ихлас билдүриду. Һазирқи Қазақстанда оттура синипниң шәкиллиниши өзиниң дәсләпки басқучини башитин өткүзмәктә һәмдә уларниң сепиму ейтарлиқ көп әмәс. Умумән елимиз хәлқиниң малийәвий дарамәтлириму дуниявий тәләпләргә техи мувапиқ әмәс.

				Барлиқ дөләтләрдә вә хәлиқләрдә бүгүнки таңда төвәнки синип учришиду... Кәмбәғәлләр синипиға еғир маддий шараитта яшаватқан, тапқан дарамити төвән вә бүгүнки күнни аранла қамдаватқан аһалиниң мәлум бир топи ятиду. Кәмбәғәл адәмләр дарамитиниң төвәнлиги шунчиликки, у күн көрүшкә аранла йетиду... Намратчилиқ мәсилиси җәмийәттә җиддий вә мурәккәп һалитидә қалмақта. Кәмбәғәлләр синипиму һәрхил дәриҗиләргә бөлүниду... Уларниң ичидә оттура синипниң төвәнки топиға тәңлишидиғанлириму бар. Уларниң иши бар, җисманий яки интеллектуаллиқ ишлар билән шуғуллиниду, бирақ алидиған мааши төвән, өй-җайи начар, әрзән кийим кечәк кийиду, калорияси төвән таамлар билән ғизалиниду. Бу хил кәмбәғәлләрниң мааши айдин айға аранла йетип, қийинчилиқта яшиғучилар. Шуниң билән биллә намратлар топида маддий җәһәттин наһайити қийин әһвалда яшаватқанларму бар. Уларниң бесим көпчилиги тойғидәк тамақ ичәлмәйду, һәтта ачлиқ дәрдидин өлүпму кетиду. Бу “намратлиқни чеки” яки йоқсизчилиқ дәп атилиду... Һазирқи Қазақстанда кәмбәғәлләр топиниң сани хелә көп. Йеқин келәчәктә Қазақстанда намратлар сани азийип, оттура синип сани көпийиду дәп ишәнчә билдүрүшкә болиду. Стратификацияниң чоңқурлишиши тохташқа тегиш.” 

				Аталғулар луғити

				Авраамлиқ динлар — иудаизм, христианлиқ вә ислам.

				Автономия (мухтарийәт) — өзини-өзи идарә қилиш, дөләтниң бәзи бөлигиниң (көпинчә миллий асаста) ички ишлирида өзини-өзи башқуруш яки һәл қилиш һоқуқи.

				Авторитаризм — һакимийәтниң бир адәмниң яки бир һакимийәт оргининиң қолиға топлиниши, вакаләтлик институтлар ролиниң төвәнлишиши, оппозицияни әң минимум дәриҗигичә қисқартиш вә идарә қилишниң (башқурушниң) диктаторлуқ методлири билән тәриплинидиған сәясий режим.

				Аграрлиқ җәмийәт — аграрлиқ (йәрни пәрвиш қилиш яки мал чарвичилиғи) йөнилиштики җиддий җамаәлик-иерархиялик вә әнъәнә-дәстүргә асасланған җәмийәт. У йәрдики адәмләрниң тәртиви иҗтимаий институтлар, патриархаллиқ аилиләр вә хошна җамаәләр шәкилләндүргән һаят тәрзи вә әнъәнилири арқилиқ назарәт қили-ниду. Архаикилиқ җәмийәтниң орнини бесип, индустриялик җәмийәткә йол бериши мүмкин. Аграрлиқ җәмийәт һәрхил иҗтимаий дәриҗиләргә бөлүнгән, җиддий иҗтимаий груһларға (тәбәқиләр) бқлүниду. Һәрбир адәм дунияға кәлгәндин башлапла мәлум җамаә-тәбәқигә тәллуқ болиду вә униң биридин иккинчисигә өтүп, авушуши мүмкин әмәс. 

				Адәм (инсан, кишилик) һоқуқи — адәмниң һаятқа дегән һәқ һоқуқлирини тәрип-ләйдиған уқумлар жиғиндиси; ихтисадий, иҗтимаий, мәдәний, пухралиқ вә сәясий һоқуқлири. Пүткүл инсаний һәқ-һоқуқларни әкис әттүриду. 

				Аләмниң этникилиқ көрүнүши — этносниң дуния тонуши.

				Аләмниң этникилиқ хәритиси — этносларниң орунлишиш хәритиси. 

				Аниконизм — худани, пәйғәмбәрләрни вә тарихтики башқиму муқәддәс тәсвирләрни илаһий-культлуқ бәлгү сүпитидә антропоморфлуқ тәсвирләр билән әкис әттүрүшни җиддий мәнъий қилиш. Бу иудаизм вә исламға тән алаһидиликләр. 

				Аннексия — агрессияниң бир түри, башқа бир дөләт яки хәлиқниң пүткүл йәр-территориясини яки униң бир қисмини зорлуқ-күч билән өзигә қошувелиш (беси-велиш).

				Антикилиқ сәнъәт — Қедимий Грекия, Қедимий Рим вә Шәриқниң эллинлиқ дөләтлириниң сәнъити. Улар реалистик вә гуманистик тәриплимилири билоән алаһилдилиниду. Европа сәнъитидики әң дәсләпки алий стиль.

				Антропогенез — Адәм вә униң эволюциясиниң түр ретидә пәйда болуши; биологиялик эволюцияниң бир бөлиги.

				Аристократия — җәмийәтниң мәлум бир бөлигиниң яки қандақту бир иҗтимаий топниң имтияз, артуқчилиқларға егә болуши. 

				Архаикилиқ җәмийәт — ихтисатта өзләштүрүш шараитида яшайдиған вә уруқлуқ бирләшмә, дуаллиқ уруқ-қәбиләвий тәшкилләр, әмгәкниң коллективлиқ характерға егә алаһидиликлири бар, иҗтимаий бөлүнүши (стратификация) техи әмәлгә ашмиған һәмдә баравәр тәхсимат билән тәминләнгән җәмийәт. 

				Архаикилиқ сәнъәт — музыка, уссул бәдәнни безәш, һәрхил буюмларға рәсим селиш, ташларға түрлүк тәсвирләрни оюш вә петроглифларни сизиш, һәйкәл ясаш вә әнъәнә-дәстүрләр билән тонуштуридиған таш әсириниң сәнъити. Бу сәнъәт түрини архаикилиқ җәмийәт адәмлири шәкилләндүргән. 

				Ассимиляция (этнологиядә) — бир этносниң башқа этносни сиңиривелиши, шуниң нәтиҗисидә дәсләпки этносниң өзлүгини йоқитип, түр-қияпитиниң өзгириши вә өзгә этностин қобул қилған қияпәткә өтүши һәм этникилиқ бирхиллиғини өзгәртиши. 

				Бирхиллиқ — адәмниң өзигә хас аң-сәвийәси; өзини өзи ениқлашниң психологиялик һалити, өзигә хаслиқни, йәни өзлүк “мән”ни издәштүрүш, мәлум топта өзини “өз орнида һис қилиш; мәлум генларға, этносқа, милләткә, ирққа, җәмийәткә, динға, мутәхәссисликкә вә һаказиларға тәлләқлуғини һис қилиш. 

				Геосәясәт (геосаясат; геополитика) — униңға мувапиқ дөләтләрниң сәясити, асасән ташқи сәясити географиялик амиллар бойичә (дөләтниң орни, тәбиәт ресурслири, климати в.б.) ениқлинидиған концепция . 

				Гуманизм — адәмни һөрмәтләп, сөйүшни тәрғипләп, униң һаятини әң алий қәдрият дәп җакалиғучи ғайиләр вә көзқарашларниң жиғиндиси. Гуманистлар адәмни аләмниң мәркизий шәхси дәп билип, униң бәрпакарлиқ даналиғини мәдһийлигән.

				Дадаизм — иррационаллиқ вә системисизлиқни муһим йөнилиш сүпитидә алған модернизмдики бир еқим; постмодернизмниң асаси. 

				Даһилиқ (вождество) — дөләтчиликниң әң дәсләпки үлгиси (дәсләпки дөләт). Уни һәрбий җамаәгә (ясаққа) арқа таянған һәрбий даһи башқуриду. Мундақ дөләт қедимдики аграрлиқ җәмийәткә һәмдә өтмүштики көчмәнләргә тән. 

				Дарвинизм — Ч. Дарвинниң билологиялик эволюциялик нәзәрийәси, униң асасини сүнъий эволюция нәзәрийәси тәшкил қилиду. 

				Девальвация — миллий валюта курсиниң қандақту бир чәтәл валютисиға вә алтунға нисбәтән төвәнлишиши.

				Декларация — дөләт, һөкүмәт, партия, тәшкилатларниң намидин ясалған билдүрүш; асасий принципларниң тәнтәнилик җакалиниши, шундақла улар изһар қилинған һөҗҗәтләрниң нами.

				Декрет — (лат. dekretum– қарар, тохтам, desernere - қарар елиш) — һоқуқий акт, һакимәт органиниң яки лавазимлиқ шәхсниң қарари.

				Диаспора — өзиниң ата маканидин ташқирида яшаватқан этнослуқ парчилар, улар яшаватқан елидә бирқәдәр зич маканлашқан вә бирләшкән этникилиқ топлар). 

				Диверсификация — егилик паалийитиниң йеңи саһаларға тарқилиши (мәһсулат номенклатурисиниң, көрситилидиған хизмәт түрлириниң вә һаказиларниң кәңийиши).

				Диний фанатизм — өзиниңкидин бөләк, өзгиниңкигә асасланған, өзгә цивилиза-цияләрниң қәдрийәтлирини өч көрүшниң әшәддий шәкли, өз динини сақлапла қал-мастин, уни тарқитишқа вә өзиниң әнъәнивий қәдрийәтлирини өзгиләргә теңишқа интилиш. Асасән аграрлиқ җәмийәткә хас болиду. Һазирқи таңдики ислам цивили-зациясидики әлләр үчүн исламниң асаси болуп һесаплиниду. 

				Дискриминация — қандақту бир шәхсләр, тәшкилатлар яки дөләтләрниң һоқуқлирини ирқий, миллий, җинсий, дөләтлик тәәллуқлуғи, мүлкий әһвали, сәясий вә диний етиқатлири бойичә ғәрәзлик билән чәкләш яки мәһрум қилиш.

				Доктрина — илим, нәзәрийә, система, йетәкчи нәзәрийәвий яки сәясий принцип.

				Дуаллиқ уруқ-қәбиләвий тәшкилат — архаикилиқ җәмийәтниң иҗтимаий институти, икки экзогамлиқ уруқниң бир эндогамлиқ қәбилини тәшкил қилиши.

				Дуниявий әхбаратлиқ система — Интернет базилири, асасән, әхбарат издәш-түрүшниң торлуқ иш-паалийәтлири. 

				Дуниявий эволюционизм — пүткүл аләмни мәлум қанунлар арқилиқ тәрәққий етидиған биртуташ система сүпитилдә һесаплайдиған философиялик йөнилиш .

				Европоцентризм — Европа — башқа хәлиқләр дорап-әгишидиған үлгә-нәмунә болушқа тегиш дегән тәсәввур.

				Егилик җамаә — хошна җамаә.

				Әнъәнивий җәмийәт — нәқ аграрлиқ җәмийәткә охшаш җәмийәт. 

				Әнъәнивий қәдрийәтләр — айрим алғанда цивилизацияләр вә уларниң өзигә хас алаһидилигини әкис әттүридиғани мәдәний әнъәниләр жиғиндиси.

				Әхбаратлиқ җәмийәт — әхбаратлиқ технологияләр вә комуникация васитилири бесим рольға егә җәмийәт. 

				Җаһанлишиш (интеграция) — пүткүл аләмлик ихтисадий, сәясий, мәдәний вә диний интеграция вә бирхиллишиш җәрияни. 

				Җәмийәт қурулмиси — чоң вә ихчам иҗтимаий топлар (старт) жиғиндиси, униңға җамаәләр, топлар, кастилар, синиплар, шуниң билн биллә уларниң арисидики мунасивәтләр ятиду. 

				Җәмийәтлик-ихтисадий формация (марксизмда) — ишләп чиқиришниң айрим усуллириға асасланған җәмийәтниң тарихий түри. Марксизм бәш формацияни бөлүп көрситиду: дәсләпки җамаәлик (дәсләпки җамаәлик қурулма), қулдарлиқ (қул егәллиниш), феодаллиқ (феодализм), капиталистик (капитализм) вә коммунистик (коммунизм), буниңға социализм коммунизмниң дәсләпки дәври сүпитидә кириду. 

				Җәмийәтниң иҗтимаий тәшкилати — җәмийәттә орниған қелиплиқ иҗтимаий тәртип; җәмийәтниң қелиплашқан қурулмиси. 

				Иҗтимаий апатия — сәясий вә җәмийәтлик һаятқа арилишиш нийитиниң болмаслиғи, аиләвий вә мәиший дәриҗидики шәхсий мәсилиләр қайнимидин чиқалмаслиқ. 

				Иҗтимаий дифференциация — адәмләрниң һәрхил иҗтимаий топларға тәәллуқ-луғини билдүридиған айримчилиқ. 

				Иҗтимаий мобильлиқ — бир иҗтимаий топтин иккинчисигә өтүш, индустриялик җәмийәткә тән алаһидилик аламәтлири. 

				Иҗтимаий прогресс (социогенезниң бир сизиқлиқ нәзәрийәсидә) — җәмийәтлик тәшкилләрниң аддий шәкилдин мурәккәп шәкилгә, дәсләпки җамаәлик түзүмдин заманивий цивилизацияликкичә болған үзлүксиз өрләш һәрикити. 

				Иҗтимаий стратификация — җәмийәтниң стратларға (топларға) бөлүнүши.

				Иҗтимаий топлар — қандақту бир бәлгүләр асасида алаһидилинидиған адәмләр җамаәси, бирләшмиси. 

				Индустриаллаштуруш — жирик машинилиқ санаәтни бәрпа қилиш, ихтисаттики санаәт ишләп чиқиришиниң әһмийитини ашуруш җәрияни. 

				Индустриялик җәмийәт — төвәндики сүпәтләргә егә җәмийәт түри: квалификациялик мутәхәссисләргә бағлиқ әмгәк тәхсимати яхши тәрәққийәләнгән система, аммивий товар ишләп чиқириш, ишләп чиқириш вә башқурушниң машинилишиши вә автоматлишиши, илмий-техникилиқ ағдуруш, транспорт вә комуникация васитилириниң тармақлиниш системиси. Аһали мобильлиғиниң вә урбанизацияниң алий дәриҗиси, миллий истимал қурулмисидики илгириләшләр, истимал вә һаят сүрүш сапасиниң өсүши, әмгәк вә иҗтимкаий маслишишниң өсүши, умумий билим бериш вә аммивий мәдәнийәтниң риваҗлиниши. Бу алаһидә бәлгүләр либерал-деомкратиялик (марксизмда –капиталистик ) вә социалистик үлгидики йеңиланған җәмийәткиму тән тәриплимиләр. Шуниң билән биллә либераллиқ-деомкратиялик түргә базар ихтисади вә хусусий мүлүкчилик , риқабәтчиликниң алий дәприҗиси вә тиҗарәтчилик-ишкарлиқ роһ хас. 

				Индустриялик җәмийәт нәзәрийәси — җәмийәтлик тәрәққиятниң асаси сүпитидә техникилиқ прогрессни қараштуридиған вә “ ишләп чиқириш усули” таллиши вә синипий алаһидиликләрни инкар қилидиған социогенезлиқ тармақлиқ нәзәрийә. Архаикилиқ, аграрлиқ, өткүнчи вә индустриялик (тәрәққий әткән дәвирни өз ичигә алған) дәвирни бөлүпп қараштуриду. Нәзәрийә ХХ ә. оттурисида пәйда болди вә һазирқи вақитта постиндустриялик җәмийәт нәзәрийәси билән толуқланди. 

				Интернационализм (бейнәлмиләлчилик) — этнос вә миләтләр арисидики өз ара һөрмәт, һәмкарлиқ, өмлүк вә достлуқни тәрғипләйдиған идеология. У милләтчиликкә вә җаһанлишишқа қарши. 

				Инфляция — ахча айлиними сферисиниң, уларни һәддидин ташқири вә әқилгә мувапиқ әмәс һалда көпләп чиқириш нәтиҗисидә, қәғәз ахчилар билән толуп кетиши. У шундақла товар массиси дәриҗисиниң төвәнләп кетиши нәтиҗисидиму пәйда болуши мүмкин. Баһаларниң өсүши, реал иш һәққиниң төвәнлиши, аманәт пулларниң пахаллишип-хунсизлиниши инфляцияниң ақивити болуп һесаплиниду.

				Инфрақурулум — ишләп чиқиришқа хизмәт қилидиған (ишләп чиқириш инфра-қурулуми: йоллар, каналлар, су амбарлири, портлар, көрүкләр, аэродромлар, складлар, транспорт, алақә вә башқилар) вә җәмийәтлик һаят-паалийәт шараитлирини (иҗтимаий 

				инфрақурулум: маарип, саламәтликни сақлаш, пән вә һаказилар) тәминләйдиған егилик саһалириниң комплекси.

				Ирқий камситиш (дискриминация) — барлиқ алаһидиликләр, пәриқләр, чәклимиләр вә имтиязлар, ирқиға яки рәңгигә бағлиқ асасилиниду, ирқчилиққа йол берилиду. 

				Ирқчилиқ (расизм) — һазирқи дуниявий илим қолланмайдиған, ирқ сөзидлин келип чиққан .У мундақ бөлүниду: 1) сәясий ирқчилиқ — аһалини ирқиға қарап бөлүш сәяситигә асасланған экстремистик этномилләтчилик идеология; 2) мәиший ирқчилиқ — башқа антропологиялик қияпәттики адәмләрни яқтурмаслиқ вә уларға нисбәтән сәлбий мунасивәт. 

				Исламизм — диний фанатизмға асаасланған диний-сәясий идеология вә шәриәт қануни билән яшайдиған ислам дөлитини қурушқа қаритилған сәясий һәрикәт. 

				Исламий сәнъәт — мусулманларниң диний урпи-адәтлири вә күндилик һаятидики бәдиий тәсвирлирини әкис әттүрүш усул-услуплириниң жиғиндиси. Сәнъәт түрлиригә адәм пичимлири вә өзигә хас топламларни (мемарчилиқ, ойма-өрнәк, һөсни хәт вә һаказа) аз қоллиниши билән алаһидилиниду. 

				Исламофобия — ислам вә мусулманларға нисбәтән қорқунуш яки ислам вә мусулманчилиққа йеқимсиз, сәлбий көзқараш. 

				Истималчилиқ ихтисат — тәбиәтниң бәргинини адәмләрниң өзләштүрүшигә, теримчилик, овчилиқ вә белиқчилиққа асасланған, палеолит вә мезолит ихтисади. 

				Ихтисадий интеграция — келишилгән дөләт арилиқ ихтисадий сәясәтни жүр-гүзүшни өз үстигә алған, миллий егиликләрниң бирлишиш җәрияни. 

				Ихтисадий эксплуатация (әзгү) — айривашсиз яки айривашқа әмгигигә намувапиқ азғина товар (пул яки хизмәт) усунуш арқилиқ башқа адәмниң әмгәк нәтиҗилирини егәлләвелиш. Марксизм капиталистик әзгүни наһаийити җиддий тәнқитләйду, чүнки ишләп чиқириш васитилириниң егилири (капиталистлар, ишчиларниң әмгигидин пәйда болған һәққи төләнмигән (ишчи өзи ниң әмгәк һәққи сүпитидә пәқәт өзиниң күчиниң һәққинила алиду), қошумчә нәриқни өзигә дарамәт сүпиттидә елип қалиду. Марксчә әмәс ихтисадий нәзәрийә бу хил езишни базар ихтисадиниң дәсләпки тәрәққият басқучиниң бир бөлиги сүпитидә етирап қилиду. Тәрәққий әткән индустриялик җәмийәттә езиш ейтарлиқ һалда азайди вә дарамәт өзгиму асаслар һесавидин тәшкил тапиду. 

				Ихтисатниң қурулмилиқ қайта қурулуши — ихтисадий мунасивәтләрниң йеңи моделиниң шәкиллинишигә, җәмийәтлик ишләп чиқиришниң сүпәтлик техникилиқ вә технологиялик йеңилиниши билән мунасивәтлик, барлиқ ихтисадий механизмларниң қайта қелиплишиши. 

				Ишләп чиқарғучи ихтисат — неолитлиқ ағдуруштин башлинидиған (теримчилик вә овчилитқтин — йәрни пәрвиш қилиш вә мал чарвичилиғиға өтүш), адәм әмгигигә асасланған пүткүл ихтисат. 

				Ишләп чиқириш усуллири (марксизмда) — қандақту бир формациягә хас иҗтимаий-ихтисадий мунасивәтләр түри. Униңға ишләп чиқарғучи күчләр, ишләп чиқириш қурал-сайманлири (қурал -сайманлар вә әмгәк усуллири) вә әмгәк қилғучи адәмләрниң өзи һәм ишләп чиқириш мунасивәтлири ятиду. Бу мунасивәтләр ишләп чиқириш җәриянида пәйда болиду вә ишләп чиқириш қураллириниң мүлүк түригә беқинда болиду. 

				Кона тил — бу тил (өлүк тиллар қатариға ятиду ), өтмүштә өз ара йеқин бирнәччә тилларға ортақ тил болған. 

				Конституция — дөләтлик органларниң түзүлүши вә паалийитиниң принциплирини бәлгүләйдиған униң Асасий (негизги) қануни. Конституциядә пухраларниң асасий һоқуқ вә әркинликлири бәлгүлиниду.

				Конструктивизм (сәнъәттә) — техникилиқ прогрессниң мүмкинчиликлирини өзләштүргән модернизмдики еқим. Болупму мемарчилиқ вә дизайн саһасида алаһидә әкис етилди. 

				Конструктивлиқ йөнилиш (этнологиядә) — этникилиқ сезим вә чүшәнчә интеллек-туаллиқ қурулма болуп һесаплиниду дәп һесаплайдиған нәзәрийә.

				Конфедерация — дөләтлик түзүлүшниң бир шәкли, униңда конфедерацияни тәшкил қилидиған дөләт өзиниң мустәқиллигини сақлайду, дөләтлик һакимийәтниң вә башқурушниң мустәқил органлириға егә болиду, мәлум мәхсәтләрдики (һәрбий, ташқи сәясий вә башқа) һәрикәтләрни уйғунлаштуруш үчүн мәхсус бирләшкән органларни тәшкил қилиду.

				Конфронтация — иҗтимаий системиларниң, етиқатларниң қариму-қарши туруши, күришиши вә тоқунуши.

				Концептуаллиқ сәнъәт (концептуализм) — постмодернизмниң бәдиий тәсвири, поп-артқа, абстракционизмға вә фигуративлиқ сәнъәткә зит. Концептуаллиқ ғайини (концепт ) физикилиқ уқумдин (объекттин) муһим һесаплайду, шуңлашқа һәммисила объект болуп һесаплиниду. 

				Космогенез — материя эволюциясиниң җәрияни.

				Космополитизм — пүткүл инсанийәтлик мәнпийәтни айрим милләт вә этносларниң мәнпийитидин жуқури қоюдиған вә адәмни әркин шәхс — Аләм пухраси дәп қараштуридлиған дуниявий пухралиқ идеология. 

				Креативлиқ синип — иҗадийәт адәмлири вә интеллектуалларни бирләштүридиған иҗтимаий топ; плостиндустриялик җәмийәтниң асасий страти. 

				Креационизм — барлиқ муқум дуния охшаш адәмниму худа яратти яки яратқучи қудрәтлик күчниң ярдими арқилиқ худалар яратти дәп һесаплайдиған диний концепция. 

				Кредит – несийә (лат. credimum — қәриз, лат. credere — ишиниш) — бир тәрәптин қәриз яки башқиму ресурсларни алған тәрәп, қәрзини дәрру төләм ясимайдиған, бирақ қәризни (төләмни ) төләшни яки ресурсларни келәчәктә қайтурушқа вәдә беридиған ихтисадий мунасивәт түри. Несийә ихтисадий мәҗбурийәтләрни бәҗиришниң қанун арқилиқ рәсмийлишиши болуп һесаплиниду. 

				Ксенофобия — барлиқ ятларға, чәт әлликләргә аит қорқунуш, чидамсизлиқ, төзүмсизлик ( бәзидә өч көрүш); башқиларни өзигә ховуплуқ дәп һесаплаш. 

				Қайта өрләш дәвриниң сәнъити — ХІV—ХVІ әә. европилиқ сәнъәт, антикилиқ сәнъәтниң реалистик вә гуманистик әнъәнилириниң қайтишини билдүриду. 

				Қәбилә — 1) архаикилиқ җәмийәтниң иҗтимаий тәшкиллириниң түрлири, униңға уруқ-қәбилиниң өз ичидә некалишиши (эндогамия) вә уруқ туққан адәмләрниң некалишишини мәнъий қилиш (экзогамия) бөлүнүшлири вә қәбилә әзалириниң қандаш-туққанчилиқ мунасивәтлири ятиду; 2) көчмән җәмийәтниң иҗтимаий тәшкиллириниң түрлири.

				Либераллиқ-деомкратиялик қәдрийәтләр — һазирқи ғәрип җәмийитигә тән, ин-дустриялик вә постиндустриялик җәмийәт дәвридики мәдәний әнъәниләр вә мәнивий-адәмгәрчилик қәдрийәтләр жиғиндиси. 

				Маддий қәдрийәтләр — алаһидә, тарихий-мәдәний әһмийәткә егә буюмлар вә технологияләр. 

				Маҗра (конфликт) — (лат. conflictus – тоқунушуш) — өз ара һәрикәтлинишкә қатнашқучиларниң қариму-қаршилиғи, адәттә, қаидә вә нормилардин ташқири чиқидиған әкси һиссиятлар билән биллә жүридиған иҗтимаий өз ара һәрикәтлишиш җәриянида пәйда болидиған мәнпийәт, мәхсәт вә көзқарашлардики зиддийәтләрни һәл қилишниң әң әшәддий усули.

				Менталитет — шәхскә яки җәмийәтлик груһларға тән ойлаш дәриҗиси, әқил-ой, тәпәккүр вә мәнивий қелиплар жиғиндиси. 

				Метрополия — (қедимий гр. Μήτηρ — ана вә πόλις — шәһәр; μητρόπολις — анилиқ шәһәр) — дөләтниң өзиниң мустәмликисигә , чегаридин ташқири йәірләрдики қонушлириға, бесивалған территориялиригә, беқинда әллиригә мунасивәтлик. 

				Мәдәний антропология — айрим адәмләр җәмийитиниң (мәдәнийәт) маддий вә мәни вий өзигә хас алаһидилигини тәтқиқләйдиған илим. Американлиқ вә инглизлиқ илим-пәндә қоллиништа бар вә көпинчә этнология вә этнографияниң уқумлири билән мувапиқ келидиған аталғу. 

				Мәдәний қәдрийәтләр — иҗтимаий-мәдәний әһмийәткә егә, барлиқ җәмийәт үчүн муһим қәдрийәт. Маддий вә мәнивий қәдрийәтләр дәп бөлүниду. 

				Мәдәний мирас — антропологиялик, археологиялик, этнографиялик, тарихий, илмий, эстетикилиқ яки бәдиий көзқараш турғусидин тәбиий асаси вә қәдрийәтлири бизниң заманимизғичә сақланған тәбиәт мөҗүзилири яки адәмниң қоли билән бәрпа қилинған объектлар. 

				Мәдәний хилму-хиллиқ — җаһанлишишқа зит, дунияда хилму-хил, өзигә хас алаһидиликлдәргә толған мәдәнийәтләрниң моҗутлуғини етирап қилиш.

				Мәдрисә (әрәп. мәдрисә — оқуйдиған җай) — 2- басқучлуқ әнъәнивий мусулман мәктиви ( 1-басқуч — мәктәп); ислам сәнъитикдики мемарчилиқ қурулушларда кәң таралған услуп. 

				Милләт — бу индустриялик дәвирниң иҗтимаий ихтисадий, мәдәний-сәясий, вә роһий-мәнивий бирләшмиси. Милләт индустриялик җәмийәтниң барлиқ пухралирини, уларниң тили, ирқи вә диний етиқати һәм этникилиқ бәлгүсигә қаримастин бирләштүриду. 

				Милләтни тәшкил қилғучи (этнологиядә) — этникилиқ яки миллий бирхиллиқни шәкилләндүрүш мәхситидә миллий һөкүмәтниң этникилиқ яки миллий уқумларни сүнъий рәвиштә қуруши вә җарий қилиш мәхситидики иш-паалийәтлирини ениқлайдиған конструктивлиқ уқум. 

				Миллий бирхиллиқ — өзини мәлум бир сәясий милләткә (дөләттики милләткә) мунасивәтлик һис қилиш. 

				Миллий мәсилә — этника арилдиқ зиддийәтләрниң моҗутлуғини тәрипләйдиған , дөләттики әһвал; этникилиқ аразилиқ әһвали, этнослар арисидики өз ара ишәшсизлик яки дүшмәнлишиш.

				Миллий сәясәт — җәмийәт һаятиниң барлиқ саһасидики этносларниң мунасивәт-лирини рәтләйдиған, дөләтниң иш-паалийитиниң сәясий тәркивиниң бир бөлиги. Дем ократиялик вә толерантлиқ миллий сәясәтниң асасида этникилиқ келип чиқиш теги һәрхил адәмләргә дегән һөрмәт. 

				Модернизация — индустриялик җәмийәткә өтүш җәрияни. 

				Неолитлиқ ағдуруш — неолит дәвридә истималчилиқ ихтисаттин мәһсулат йе-тиштүрүшкә көчүшниң әмәлгә ешиши, йәни теримчилик вә овчилиқтин — йәрни пәрвиш қилиш вә мал чарвичилиғиға чөчүш,

				Нәзәрийәни модернизацияләш (социогенезға ташланған йеңилиниш қәдими) — социогенезни йеңилаш нәтиҗисидә әнъәнивий җәмийәттин (аграрлиқ ) – модернға (заманивий, индустриялик) өтүш сүпитидә чүшәндүридиған индустриялик җәмийәтниң бир тармақлиқ нәзәрийәсиниң варианти. Мошу нәзәрийә асасида “тәрәққий әткүчи җәмийәт ” уқуми җарий қилинди, у йеңилиниш йолиға чүшкән Үчинчи аләм дөләтлириниң ениқлимиси сүпитидә тәриплиниду. 

				Нәзәрийә-теория (гр. θεωρία — тәһлил қилиш, тәтқиқләш) — идеяләр яки принциплар системиси, илим-пән. Илим пәндә яки униң тармақлирида шәкиллинип, топлинип, йәкүнләнгән әһвал болуп һесаплиниду. Теория топланған билимниң әхбаратлиқ модели сүпитидә әмәлгә ашиду, униң даирисидә уқум, гипотеза вә қанунлар бурунқи мустәқиллигини йоқитиду вә биртуташ системиниң элементиға айлиниду. 

				Нигилизм — җәмийәтниң шәкиллинишини вә униң институтлири вә җәмийәт етирап қилған, җүмлидин әнъәнивий (мәсилән, чирко) вә этникилиқ (униңға аиләвийму қошулиду) қәдрийәтләрни тамамән инкар қилиш. 

				Олигархия — көп әмәс иҗтимаий груһниң сәясий вә (яки) ихтисадий һөкүмранлиғи, “азчилиқниң һакимийити”.

				Оппозиция (өктичи) — 1) көз қарашларниң, һәрикәтләрниң вә һаказиларниң башқа көз қараш вә һәрикәтләргә қариму-қарши һәрикити, қаршилишиши, қарши қоюлуши; 2) көпчиликниң пикригә қарши болуш сәяситини жүргүзгүчи шәхсләр яки партияләр груһи.

				Ордер — антикилиқ мемарчилиқ вә классицизм мемарчилиқта муһим роль атқу-ридиған, бена-имарәтләрниң салмақни тутидиған вә салмақ чүшидиған бөлигиниң арилиғиға аит системиси. 

				Ордонанс — (фр. ordonnance – буйруқ,) — Франция вә Англиядики корольниң пәрманлири, дөләтлик күчкә егә қанунлар (Англиядә — җамаәлик орган вәкиллириниң мәҗбурий тәстиқлишисизла).

				Оттура әсирләрдики (оттура әсирлик сәнъәт) христианлиқ сәнъәт — Антикилиқ сәнһәт вә Қайта өрләш дәври сәнъити арилиғидики еврлопилиқ сәнъәтниң тәрәққият дәври. Библиялик тәсвирләр вә диний-адәмгәрчилик һәқиқәтләргә бесимлиқ бериши билән алаһидилиниду. 

				Оттура синип — тәроәққий әткән индустриялик җәмийәттә либераллиқ-демокра-тиялик үлгидики асасий иҗтимаий топ. Униңға алий һакимийәтни ишчилар, фермерларниң бесим бөлиги, оттура вә ихчам карханичилар, менеджерлар, илмий интеллигенция вә дарамәт дәриҗиси вә һаят кәчүрүш тәрзиниң чоң пәриқлири йоқ әркин мутәхәссислик егилтри ятиду. 

				Парадигма (қедимий грек. παράδειγμα, шаблон, үлгә-нәмунә, қелип) — илим-пән вә философиядә парадигма бирқатар концепцияләр жиғиндиси вә тәпәккүр үлгилирини, уни ңға қошумчә нәзәрийәләр, тәтқиқат усусллири , постулатлар вә қелипларни билдүриду, шуниңға мувапиқ кейинәрәк бу йөнилиштә топлаш вә тәҗрибиләр өткүзүш шәкиллиниду. 

				Пассионарлиқ (этногенезниң пассионарлиқ нәзәрийәсидә) — энергияниң тешиши, идеал үчүн қурбан болушқа интилиш, паалийәтчанлиқ, ғәйрәтлик, төзүмлүк, дәсләп шәкилләнгән муһитни, андин аләмни өзгәртишкә болған интилиш тәливи вә хаһиши. 

				Патриархаллиқ аилә — аграрлиқ җәмийәттики иҗтимаий институт, ундақ алилиниң бешида дадиси, (бовиси, атиси) — партиарх болиду, уларда чоңлар вә әр кишиләр жуқури мәртивигә егә болиду. 

				Плюрализм — ой-пикир вә көзқарашларниң хилму-хиллиғи. Сәясәттә, униңға мувапиқ җәмийәттә һәрхил партияләр, кәспий иттипақ, чирко, мечитқом, тиҗарәт-чилик вә башқилар мәхсәткә йетишниң васитиси сүпитидә өз ара төзүм-сәвирликниң, һөрмәтниң демократиялик нормилириға риайә қилиш асасида өз ара бирлишип һәрикәт қилидиған концепцияни билдүриду.

				Полиэтникилиқ — бирнччә этнос вә этникилиқ топлардин ибарәт милләтләрниң тәрипи. 

				Постиндустриялик җәмийәт — җәмийәтлик тәрәққиятниң басқучи. Униңда пән вә маарип йетәкчи рольға егә болиду. Постиндустриялик җәмийәттә ишләп чиқириш васитилиригә болған мүлүкчилик тәбиити өзгириду (трансформациялиниду). Әнъәни-вий хусусий мүлүкчилик өз әһмийитини йоқитип, униң орнини шәхсниң әқлий әмги-гигә асасланған интеллектуаллиқ мүлүкчилик егәлләйду. 

				Примордиалистик қәдәм (этнологиядә) — этносларға адәмләрни “қениға”, өзгәр-мәйдиған бәлгүлиригә қарап дәсләпки бирләштүргүчи сүпитидә қарайдиған нуқтәий нәзәр. Примордиализм этноста әң баштила қелиплашқан қандақту бир сүпәт вә бәлгүлири бар, бу униң әһмийитини тәшкил қилип, этносниң башқиларлдин айрим-чилиғини шәкилләндүриду дәп һесаплайду. 

				Рационализм — һаятниң асасий вә адәмләрниң мүҗәз-хулқи әқиланә мәхсәтләргә қаритилиши лазим дегән дуния тонушлуқ нуқтәий нәзәр. 

				Реакциялик милләтчилик — (әксил милләтчилик) — этномилләтчиликниң әшәддий түри (бирақ экстремистик әмәс), башқиларниң әнъәнивий вә этникилиқ қәдрийәт-

				лирини тамамән қобул қилмайду, шуниң билән биллә башқиларниң қәдрийәтлиригә толуқ мәнъий қилиш йөнилишидики дөләтлик сәясәт шәкли. 

				Реализм-позитивизм (сәнъәттә) — ХІХ — ХХ әә. материалистик философиягә асасланған вә униңға тән ипадиләрдә һәққаний иш-һәрикәтлирини әкис әттүрүшкә интилған европилиқ сәнъәттики бир йөнилиш. Тәсвирий сәнъәт вә әдәбиятта алаһидә ипадиләнди. Реализмниң йөнилиши болуп социалистик реализм һесаплиниду — у кеңәшлик сәнъәткә асасланди. Фигуративлиқ сәнъәт.

				Сәнъәт — эстетикилиқ – рошән шәкилдики қелиплаштурушқа қаритилған һәр-қандақ иш-һәрикәт; адәм вә инсанийәтниң мәнивий мәдәнийитиниң бир бөлиги, адәмләрниң көплигән әвлатлириниң иҗадий паалийитиниң йәкүни. 

				Сәясий (пухралиқ) милләтчилик — адәмниң миллитини униң пухралиғи билән тәңләштүрүш; сәясий милләтни (миллий дөләт) қелиплаштуруш вә тәрәққий әткүзүшкә қаритилған идеология вә дөләтлик сәясәт. 

				Сәясий интеграция — өз ара бирлишип, һәмкарлишишқа йөнилиш алған икки яки униңдинму көп сәясий қурулмиларниң бирлишиш җәрияни, уттур мәнасида бәзи сәясий системиларниң бируташ қелиптики комплексиниң дөләт арилиқ дәриҗидә қелиплишиши. 

				Социогенез — 1) җәмийәт тәрәққиятиниң (эволюция) тарихи; 2) җәмийәтниң пәйда болуши тоғрилиқ илим. 

				Стратификация — бирәр нәрсини қатламларға — стратларға бөлүш. Җәмийәт қурулумини вә униң айрим қатламлирини, иҗтимаий дифференциация бәлгүлириниң системисини билдүридиған чүшәнчә. 

				Стратлар — өзлириниң пәқәт җәмийәтлик ишләп чиқириштики орни вә ролиға бағлиқла әмәс, бәлки һәм дарамәтлири, иҗтимаий аброй-тәсир чүшәнчилири, билим дәриҗиси, шундақла конфессионаллиқ, этникилиқ, яш вә психологиялик амилларниң тәсири астида шәкиллинидиған иҗтимаий топлар.

				Суннизм (сүнний) — исламниң асасий икки йөнилиш-мәзһипиниң бири. Қуръан билән бир қатарда Сүнниләрни етирап қилиду (мусулманлиқ Муқәддәс нәқил сөзләр). Алий мусулманлиқ һакимийәт тоғрилиқ мәсилини (имам-хәлипә) һәл қилишта пүткүл җамаәниң келишимигә тайиниду.

				Теология яки Худа сөзи (грек. θεολογία грек . θεός — худа + грек. λόγος — сөз, илим-пән) — қандақла болсун диний илимни, қандақту бир диний догмиларни системилиқ баян қилиш вә чүшәндүрүш. Худа тоғрилиқ илимни, униң мәна-маһийити, аләмдики иш-һәрикити вә йеңилиқлирини тәтқиқләш, баян қилиш, чүшәндүрүш, қоғдаш вә шуниң билән биллә худа сөзиниң адәмгәрчилик қаидилири вә шәкиллириниң илимлири һәққидә пәнләр жиғиндисини билдүриду. 

				Тәбәқилик иерархия — иҗтимаий тәкилий характерға егә, тәрәққий әткән аграрлиқ җәмийәтниң алаһидилиги. 

				Трансмиллий корпорацияләр — чәтәллик активларға егә хәлиқара компанияләр, миллий трестлар вә концернлар.

				Унификация — бирәр нәрсини биртуташ системиға, охшаш шәкилгә, бир тәхлитликкә кәлтүрүш.

				Урбанизация — шәһәрләр вә шәһәр аһалиси саниниң көпийиши, модернизациягә тән алаһидилик. 

				Уруқ (ру) — 1) архаикилиқ җәмийәттә өзиниң келип чиқиш тегини анилиқ йөнилиштин тарқитидиған, өз арисида некалишишни мәнъий қилидиған (экзогамлиқ) қандаш туққанлар топи; қәбилиниң бир бөлиги; 2) (аграрлиқ җәмийәттә, асасән, көчмәнләрдә) өзиниң чиқиш тегини атилиқ йөнилиштин тарқитидиған, өз арисида некалишишни мәнъий қилидиған (экзогамлиқ) қандаш туққанлар топи. 

				Утопия — (қедимий грекчә бу вә τόπος орун, җай; қедимий грек тилидики йәнә бир нусха εύ – паравәнлик, йәни паравән, қолайлиқ җай) — бурунқи яки келәчәктә 

				болидиған яки қандақту бирр әлдә қелиплашқан яки қелиплишидиған, яки болмиса иҗтимаий турғудин қайта өзгиришкә учрап, идеаллиқ һаятта әмәлгә ашурушни әкис әттүридиған идеаллиқ җәмийәтлик қурулма. Бу уқум җәмийәтлик қурулмини (илдеални ) әкис әттүргән бәлдиий сүрпәьтләр жиғиндиси үчүн , шундақла иҗтимаий вә сәясий шәкиллиниш планиниң мәзмуниға мувапиқ әсәрләрдиму пайдилинилитду. Утопия җәмийәтлик аңниң өзигә хас алаһидилиги бар шәкли сүпитидә әнъәнивий түрдә өзигә иҗтимкаий идкеални тәтқиқләш , қелиплашқан қупрулминиң тәнқитини, шундақла кәлгүси җәмийәттин. һалқип кетиш охшаш алаһидиликләрни өзигә сиңдүриду. 

				Уфологиялик нәзәрийә — (ингл. UFO – НУО (намәлум учқуч объект) — адәмниң пәйда болушини йәрдин ташқири аң-сәвийәниң қатнишишидин дәп чүшәндүридиған илмий әмәс нәзәрийә. 

				Фактория — содигәрләр яки сода ширкитиниң мустәмликиләрдә тәшкиллигән сода идариси вә қонуши.

				Формациялик нәзәрийә (җәмийәтлик-ихтисадий формация нәзәрийәси) — К.Маркс шәкилләндүргән вә марксизм асаси болуп һесаплинидиған социогенезниң тармақлиқ нәзәрийәси. Иҗтимаий-ихтисадий прогрессниң беришида дәсләпки җамаәлик түзүмдин коммунистик формациягә мәҗбурий түрдә авушуш уқумиға асасланған. 

				Формациялик турғудин қараш — формациялик нәзәрийәгә қараңлар. 

				Хәлиқарилиқ мунасивәтләр — 1) дөләтләр арисидики өз ара мунасивәтләр; 2)эт-ника арилиқ мунасивәтләр. 

				Хошна җамаәләр — уруқлуқ җамаәниң орнини басқан вә өз ара туққанчилиқ мунасивәтлири болмисиму, бирнәччә патриархаллиқ аилидин ибарәт аграрлиқ җәмийәттики иҗтимаий институт. Хошна җамаәләр өз ара ярдәм көрситиш, йәрни бирлишип пәрвиш қилиш билән бөлүш арқилиқ алаһидилиниду. 

				Хусусийлаштуруш — дөләтлик яки муниципаллиқ мүлүкләрни айрим шәхс яки коллективларға мәлум баһада яки һәқсиз өткүзүп бериш. 

				Цивилизация — жирик иҗтимаий мәдәний система, униң өзигә мувапиқ урпи-адәтлири һәм һаят системиси, шуниң билән биллә сүпәтлик мәнивий вә асасий қәдрийәтлири моҗут. 

				Цивилизациялик көзқараш (социогенезда) — социогенезға бир сизиқлиқ йөнилиштин қаримаслиқ, европилиқ цивилизация барлиқ инсанийәт үчүн мәҗбурий болуп һесапланмайду, чүнки аләмдә өзигә хас тәрәққият алаһидиликлиригә егә көплигән цивилизаицяләр моҗут болған вә һелиму болиду дегән уқум. Цивилизаицялик йөнилиш җәмийәт һаятиниң ихтисадий саһасиға әмәс, мәнивий мәдәнийәт алаһидиликлиригә көп көңүл бөлиду. Бу йөнилишни қоллайдиған бирнәччә нәзәрийәләрму моҗут. (Н.Данилевский, О.Шпенглер, А.Тойнби, П.Сорокин в.б.).

				Шиизм (шиә мәзһипи) — исламниң асасий икки йөнилишиниң бири, сүннийдин (суннизм) пәриқләнгән һалда, у имам-хәлипләр дәп пәқәт Алилиқларни (Алини яқлиғучи) етирап қилиду. Шиизм мусулманларни бирдин-бир қануний һакимлири дәп пәқәт имамларни етирап қилиду, әксичә зайирлиқ һакимийәтни етирап қилмайду.

				Шовинизм — милләтчиликниң чәктин чиққан (һәддидин ашқан) түри, миллий артуқчилиқни тәрғипләш. Шовинизм басқунчилиқ урушларни, милләтләр ара өчмәнлик, от йеқишларни қоллап, ақлайду.

				Эволюцияниң сүнъий нәзәрийәси — дарвинизм вә генетикиниң синтези болуп һесаплинидиған заманивий эволюциялик нәзәрийә. 

				Экзогамия — қандаш уруқлар топи вә қәбилиләрдин ташқири йәрләрдә нека-лишишни мәҗбурий рәвиштә тәләп қилиш. 

				Экспансия — (лат. expansio — тарқитиш, кәңийиш) — маканлиған тәвәни терри-ториялик, географиялик яки башқичә турғудин кәңәйтиш яки айрим дөләтләрниң, хәлиқләрниң, мәдәнийәтләрниң яки биологиялик түрләрниң өзиниң тәсир көрситиш даирисини кәңәйтиши. 

				Эмбарго — 1) товарларниң, қиммәт буюмларниң, алтунниң, қиммәт баһалиқ қәғәзләрниң, валютиниң мәлум түрини әлдин елип чиқиш яки әкелишни дөләтниң мәнъий қилиши; 2) башқа бир дөләткә униңға нисбәтән тәқипләш чарилири сүпитидә содилишишни тохтитиш, тосалғу ясаш.

				Эндогамия — некани өз этноси ичидә қийишниң нормативлиқ тәливи. 

				Этика — җәмийәткә, адәмләргә, кәспигә аит сипайилиқ билән муамилә ясаш җәриянидики жүрүш-туруш, әдәп-әхлақ қаидилириниң җуғланмиси.

				Этника арилиқ зиддийәтләр — этнослар вә этникилиқ топалар арисида пәйда болидиған қариму-қаршилиқ вә зиддийәтләр. 

				Этника арилиқ маҗралар — топлуқ маҗра шәкли, этникилиқ бәлгүлиригә бағлиқ бөлүнүп, һәрхил өз ара зит мәнпийәтләрни көзлигән топлар. 

				Этника арилиқ мунасивәтләр — полиэтникилиқ дөләттики этнослар вә этникилиқ топлар арисида қелиплашқан өз ара мунасивәтләр; этносларниң ихтисатта, сәясәттә, иҗтимаий саһада вә мәдәнийәтики өз ара алақә-мунасивәтлири, шуниң билән биллә һәрхил этнос вәкиллириниң өз ара мунасивәтлири.

				Этникилиқ — җамаәниң башқа җамәләргә мәдәний өзигә хас бирхиллишиши , мәдәний пәриқләрниң иҗтимаий тәшкиллириниң шәкли. Эи тникилиқ җамәләрниң мәлум бир әзалириниң өзигә хас алаһидиликлиридин шәкиллиниду. 

				Этникилиқ дифференциация — жирик этнослуқ тәрәп, бирнәччә ушшақ бөләкләргә бөлүнүш җәрияни, уларниң һәрқайсисиниң айрим этносқа айлинип шәкиллиниши. 

				Этникилиқ җамаәләр — адәмниң өзини өзи тонуши үчүн көпинчә тил арқилиқ, ортақ тарих билән өзлиригә хас әнъәниләр, урпи-адәтләр , қәдрийәтләр вә рәсим –қаидиләр билән бирләшкән иҗтимаий җамаә. 

				Этникилиқ җәриянлар — этнос тәрәққий етидиған қанунлар.

				Этникилиқ интерпретация — һәрхил этнослар вә этникилиқ топларниң биртуташ этносқа бирлишиши, арилиши ш вә қошулуш җәриянлири

				Этникилиқ қәдрийәтләр — айрим алғанда этносниң өзигә хас алаһидилигини билдүридиған, өзигә хас қияпитини ениқлайдиған мәдәний әнъәниләрниң жиғиндиси. Униңға шу этносниң урпи-адәтлири , әнъәнә-дәстүрлири, дини, әпсанә-ривайәтлири еғиз иҗадийити, музыка вә әдәбияти, тарихи, хәлиқниң бәдиий мәдәнийити вә мәнивий-инсаний қәдрийәтлири кириду. 

				Этникилиқ милләтчилик (этнонационализм) — милләтни этнос билән тәңләштүрүш; этномиллий дөләт қуруш вә милләт-этносниң тәрәққиятиға қаритилған идеология вә сәясәт. Этномилләтчиликниң асаси миллий һәрикәтләрдин башлиниду. Бир қелиплиқ этномилләтчилик этникилиқ вә диний төзүмсизликни әйипләйду. Этномилләтчиликниң экстремистик шәкиллири шовинизм, ирқчилиқ, фашизм, милләтчилик в.б.) этника арилиқ вә милләт арилиқ мурәккәп маҗралар вә тоқунушларға елип келиду. 

				Этникилиқ өзини өзи тонуш — адәмниң мәлум бир этникилиқ җамаәгә (этносқа) тәллуқлиғини вә башқа этнослардин алаһидилинидиғанлдиғанлиғини өзиниң һис қилиши. 

				Этникилиқ трансформация — бир этностин башқа этносқа айлиниши.

				Этногенез — этносларниң пәйда болуши вә уларниң этноиҗтимаий организм вә этномәдәний система сүпитидә толуқ шәкиллинишиниң тарихий җәрияни. 

				Этногенезниң пассионарлиқ нәзәрийәси — Лев Гумилевниң нәзәрийәси, бу принцип бойичә этнос — иҗтимаий әмәс, бәлки тәбиий һадисә вә униң пәйда болуши, тәрәққий етиши вә йоқилиши тәбиий җәриянларға бағлинишлиқ. 

				Этнография — этникилиқ (мәиший) мәдәнийәтни тәтқиқләйдиған, этнос тоғрилиқ илим-пән: маддий мәдәнийәт, (егилик, йемәк-ичмәк, кийим- кечәк, башпана, в.б.) билән мәнивий мәдәнийәт) (әнъәнә-дәстүр, урпи-адәт, рәсим-қаидә, хәлиқ еғиз иҗадийити, музыка в.б. 

				Этнология — этникилиқ, этногенез, этникилиқ бирхиллиқ, этникилиқ менталитет мәсилилири билән шуғуллинидиған этнос тоғрилиқ илим-пән.

			

		

	
		
			
				Этноним — этносниң өзигә хас нами. 

				Этнос — этникилиқ умуммиллий (қәбилә, хәлиқ), умумий өз маһийитигә вә өз намиға (этноним), келип чиқиши вә мәдәнийитиниң умумийлиғиға (һәммидин авал тил җәһәттин) егә адәмләрниң тарихий шәкилләнгән груһи. Өзиниң пәйда болушида этнос мәлум территория билән бағлиқ болиду.

